Boek 8 
Inhoudsopgawe

Die voetnote is, wanneer nie anders aangegee nie, van die uitgewer. Vir sover Jakob Lorber sy verslae van data voorsien het, is dit in die inhoudsopgawe vermeld. 
Boek 8

Die Heer en sy teenstanders

Evangelie van Johannes Hoofstuk 9 (vervolg)

Daar kom verklede priesters by Lasarus aan

1 Toe Ek die laaste woorde nog maar nouliks uitgespreek het, kom daar `n dienaar van Lasarus die eetsaal binne, waar ons nog welgemoed bymekaar sit, en sê vir hom dat daar verskeie vreemdelinge aangekom het, wat met die eienaar van die herberg wou spreek. 

[2] Lasarus vra dadelik wat hy nou moes doen. 

[3] Ek sê: “Jy bly net soos ons voorlopig hier! Slegs RafaEl en die sewe Egiptenare sal na buite gaan en met die geslepe Fariseër en Skrifgeleerde `n kort onderhoud voer. Wat hulle moet doen en sê, dit weet hulle al!”

[4] RafaEl en die sewe Egiptenare begewe hulle dadelik na buite, en RafaEl vra hulle streng wat hulle hier soek. 

[5] Hierop antwoord `n baie huigelagtige Fariseër: “Jongman, is jy, wat van goeie afkoms skyn te wees, deur Lasarus wat ons ken en wat ons persoonlik wil spreek, na ons toe gestuur? Dit het hier wel `n sonderlinge gewoonte geword dat wanneer mens die meester van die huis wil spreek, hy in plaas daarvan `n baardlose knaap stuur! Gaan dus maar na Lasarus en sê vir hom dat ons, wat hom wil spreek, sekerlik in Jerusalem en in alle lande van die Judeërs `n baie hoër rang beklee as hy.” 

[6] RafaEl sê: “As julle sulke groot here is, verbaas dit my werklik dat julle julle in hierdie aand, wat nou reeds taamlik donker is, verklee na bo begewe het na hierdie berg, na die plek waaroor julle self `n banvloek uitgespreek het! Lui julle vervloeking dan nie so: “Wie van die Judeërs hierdie berg betree in die dag of in die nag, die is vervloek na liggaam en siel!”? Wanneer dit egter so is, hoe kon julle dan self hier na bo kom, om met die ketter Lasarus te spreek?” 

[7] Die Fariseër sê: “Wat begryp jy, baardlose knaap, daarvan? As ons die mag van God het om op goeie gronde `n streek in die ban te doen, dan het ons ook die mag om dit tenminste vir onsself op te hef wanneer ons wil; want ons staan nie onder die wet nie, maar daar bo. Het jy dit begryp?” 

[8] RafaEl sê: “Luister! Wanneer julle van mening is dat julle bo God se wet staan, dan is julle klaarblyklik meer as God Self. Want God Self voeg Hom altyd volgens die ewige wette van sy orde en handel nooit in stryd daarmee nie en hef daarom ook ewig nooit `n wet op nie - byvoorbeeld om tydelik Self, as Hy sin daarin sou hê, volgens die wet te handel. 

[9] As julle egter glo dat julle daarvoor magtig genoeg is, dan staan julle wel ver bo God; want God Self, as die Oerwet, bestaan en handel steeds binne Sy wet en staan derhalwe binne en onder Sy wet. Wanneer God Self dit egter ewig ten strengste in ag neem, wie gee dan aan julle die reg om julle bo die wet te stel, julle te verklee, sodat `n mens julle nie sou herken en nie sou sien hoe en wanneer julle self julle eie wet oortree nie? As julle heer oor die wet is, waarom dan die angs om deur die volk herken te word, as julle in stryd met julle eie wette handel?” 

[10] Baie wrewelrig sê die Fariseër: “Wat begryp jy, baardlose knaap, van hierdie hoër dinge, waaroor alleen die priesters van die tempel namens God die reg het om te oordeel?” 

[11] RafaEl sê: “So - waarom het Samuel dan as knaap reeds die reg gehad om met God te spreek en oor goddelike dinge te oordeel?” 

[12] Die Fariseër sê: “Hoe wil jy jou verstout, om jouself met Samuel te vergelyk?” 

[13] RafaEl sê: “Hoe verstout julle julleself dan, om julle bo God en Sy wette te plaas? Wie gee julle die reg daartoe? Waarlik, ek het `n duisendmaal groter reg om my met Samuel te vergelyk, as julle om julle bo God en Sy wette te plaas! 

[14] Maar nou het ek genoeg van julle domheid! Gee my antwoord op my eerste vraag, waarom julle hier na bo gekom het, en wat julle hier wil hê, anders sal julle my gou beter leer ken en daaruit uitmaak wat my die reg gee om my op baie goeie en ware gronde met Samuel te vergelyk!” 

[15] Die Fariseër sê: “Dit is `n geheim wat ons aan niemand anders as net aan Lasarus kan toevertrou nie; gaan bring dus vir Lasarus vir ons na buite, anders is ons genoodsaak om die huis met geweld binne te dring! Ons versoek aan Lasarus gaan jou heeltemal niks aan nie, al was jy selfs `n tienvoudige Samuel!” 

[16] RafaEl sê: “Wat? Julle het `n geheim? Hoe kan dit `n geheim wees, wat die mossies reeds van die dakke aan elkeen verkondig het! Ek sal vir julle julle geheim hier meedeel, sodat julle daaraan kan sien dat julle vermeende geheim al lankal geen geheim meer is nie. 

[17] Omdat diegene wat gister deur julle uitgestuur was, julle nie kon inlig oor die verblyfplek van die deur julle soseer gehate profeet uit Galilea nie, en wel om die baie eenvoudige rede dat hulle nie meer teruggekeer het nie, het julle in die Raad besluit om op sluwe wyse uit te vind of Lasarus wel hier aanwesig sou wees waar die profeet Hom ophou; en as Lasarus nie meer hier sou wees nie, wil julle die herbergier of `n ander dienaar omkoop om julle moontlikerwys die gewenste inligting te gee! In die geval sou julle onmiddellik alle trou geblyde geregsdienare uitstuur om die gehate profeet gevange te neem en ook dadelik te laat doodmaak. 

[18] Kyk, dit is julle baie prysenswaardige geheim, wat aan ons, en in die besonder aan my, as `n groot vriend van die baie verhewe profeet, al vir lank maar al te goed bekend is! En sê nou waarlik en opreg, of die saak ook maar enigsins anders lê!” 

[19] Hierop kyk die Fariseër RafaEl verbaas aan en sê na `n rukkie: “Wie gee jou, baardlose jong seun, die reg om ons so verdag te maak? Ten eerste weet jy nie of ons werklik by die tempel hoort, en of ons Judeërs is nie, en ten tweede sê ons dat ons van jou groot profeet nouliks iets weet! Ons het weliswaar op ons reis hierheen hier en daar iets daarvan gehoor dat in die land van die Judeërs `n groot magiër van hulle, hulle toespreek met sy kunste en towery; of hy egter `n vriend of `n vyand van die Judese priesters is, of dat hulle hom vervolg, dit laat ons werklik totaal onverskillig! Ons is handelaars en bekommer ons nooit om dergelike kleinighede nie! Wanneer dit egter so is, hoe kan jy ons dan dinge voorhou wat ons nog nooit iets kon skeel nie?” 

[20] RafaEl sê: “So, omdat die water julle nou tot aan die lippe staan, wil julle selfs julle stand ontken; maar teenoor my en my sewe metgeselle hier slaag julle volstrek nie om te ontken wie en wat julle is nie! Sodat julle egter kan insien en nog beter begryp dat julle julleself ons onmoontlik teenoor kan vermom, sal ek my nou enige vryheid veroorloof en julle van julle Griekse opperkleed beroof, sodat julle dan in julle tempelklere voor ons staan; dan sal julle stellig nie meer in staat wees om te ontken dat julle inderdaad die hoedanigheid besit waarmee ek dit vir julle aangedui het!” 

[21] Toe gryp die Fariseërs na hulle opperkleed en hou dit vas - maar dit help hulle niks; want RafaEl beveel dit in Sy wil, en die tempeldienare staan onmiddellik in hulle maar al te bekende priesterklere en maak aanstaltes om op die vlug te slaan. Maar die sewe Egiptenare was vinnig byderhand, versper hulle die weg en beduie hulle dat hulle moes bly staan en geen tree mag versit om te probeer vlug nie; - wanneer hulle egter nie aan die versoek gehoorsaam sou wees nie, sou dit met hulle sleg gaan. 

[22] Om hierdie opdrag meer krag by te sit, wys hulle die nou baie bang geworde Fariseërs op drie groot leeus, wat ietwat verder benede die pad lê en hulle grimmig gedra. Hierdie middel werk en die Fariseërs - tien in getal - begin RafaEl om vergewing te smeek, en beken nou dadelik alles, waarom hulle na die Olyfberg gekom het, en sê ook dat hulle die waarheid gespreek het. 

[23] Toe hulle nou so in groot angs daar staan, sê RafaEl vir hulle: “Sê My nou: wie van alle mense kan daar wel slegter wees as julle? Julle wil dienare van God wees, maar is dienare van die hel! Watter duiwel het julle dan wel verwek? Die groot Heer uit Nasaret het julle deur middel van woorde en dade meer as sonhelder bewys dat Hy die beloofde Messias is en as sodanig ook die enigste Heer van hemel en aarde, - soos dit van Hom ook voorspel is deur die mond van die profete - en nie net glo julle nie daarin nie, maar julle vervolg bowendien die Heer van hemel en aarde met woede en gretigheid! O julle magtelose dwase! Wat wil julle eintlik uitrig teen die mag van die Almagtige, wat julle met die minste gedagte kan vernietig of julle slegte siele in die hel kan werp, wat julle al lankal verdien? Wat wil julle ellendiges nou doen?”

[24] `n Ander Fariseër sê: “Luister, jong wyse redenaar, ons vra jou nou maar net net om ons weer ongedeerd na die stad te laat gaan, en ons gee jou die volledige versekering dat ons, wat nou hier is, nooit meer aan die vervolging van die Wonderbare Profeet uit Galilea ook maar in die minste sal deelneem nie! Ja, ons sal die ander dit selfs soveel moontlik afraai! Of ons egter ons ampsgenote welwillender sal kan stem ten opsigte van die Wonderdoener, daarvoor kan ons natuurlik nie instaan nie; maar dat ons ons uiterste bes sal doen, om die vervolgingswoede van ons kollegas te temper, daarvoor staan ons borg! Want ons het nou ondervind en onsself daarvan oortuig dat ons blinde vervolging van die Galileër een van die grootste dwaashede is, wat tot niks anders as maar net na ons ondergang sal lei nie. En dus wil en sal ons ook doen wat ons hier beloof het; maar laat ons nou, soos ons jou alreeds gevra het, weer die stad ongedeerd bereik!” 

[25] Daarop sê RafaEl “Goed dan! Julle kan weer vertrek, en geen kwaad sal julle oorkom nie; maar wee diegene van julle, wat sy woord wat hy hier aan my gegee het, sal verbreek! Want dink daaraan dat God se mag, wysheid, alwetendheid en erns oneindig is en dat die swak sterflike mens teen God in Sy weë ewiglik niks kan en sal uitrig nie! 

[26] Julle sien en begryp ook goed dat die werke, wat die Gesalfde van God vir die mens verrig, steeds van die aard is dat slegs God dit tot stand kan bring. En julle sal ook goed insien dat God Self baie innig verenig is met die gehate profeet uit Galilea, wat so deur julle gehaat word, en dat dit meer as dwaas is om julle te verset teen die beskikking van God! 

[27] Sê dit ook vir julle slegte en blinde kollegas! Al kan julle julle woede vir Hom ook so hoog sal laat oploop dat julle - deurdat Hy dit toelaat - die hand aan Hom slaan en Hom doodmaak; julle sal daarmee dan egter niks anders bereik as die bespoediging van die oordeel oor julleself en die hele Jerusalem nie. Hy sal egter nie gedood kan word nie, omdat Hy die Lewe Self is, maar Hy sal voortlewe en alle geslagte van die aarde oordeel. Heil aan diegene wat in Hom glo en wie slegs Sy welbehae en Sy vriendskap soek!

[28] Nou weet julle wat julle te doen staan, en julle kan nou vertrek, as julle wil; - wil julle egter nou nog `n wyse woord met Lasarus spreek, dan sal julle dit nou ook toegestaan word.” 

[29] `n Fariseër sê: “As hy hier is, sou ek graag met hom wou praat, maar oor iets veel anders as wat ons hom eintlik wou vra. Want waarvoor ons hierheen gekom het, het jy ons maar al te duidelik voorgehou; daarvan sal nou by ons geen sprake meer wees nie, maar van iets baie anders! Wanneer ons dan nou met Lasarus `n woord sou kan spreek, sal ons dit wel baie aangenaam vind!”

[30] Hierop sê Ek vir Lasarus in die saal: “Nou eers kan julle na buite gaan en enige goeie woorde wissel met die baie bang geworde Fariseërs; maar sê niks oor My verblyfplek nie!” 

Die versoek van die Fariseërs vir `n veilige geleide 

2 Hierop gaan Lasarus na buite, begroet volgens die gewoonte die tempeldienare en vra hulle vervolgens wat hulle versoek aan hom was. 

[2] Die een Fariseër sê: “Aanvanklik het `n bose gees ons hierheen gevoer, en was dit wat ons jou eintlik wou vra dus ook volstrek niks goeds nie. Die woorde van hierdie meer as verstandige en wyse jongeling en die uitsonderlike mag van hierdie sewe manne, wat nog om ons heen staan, het ons van gedagte laat verander en ons het baie gou ingesien hoe ydel en dwaas ons boosaardige opset was, en omdat dit ongegrond was, het ons dit dan ook laat vaar. 

[3] Nou vra ons jou egter as vriende om ons toe te staan om jou weer in Bethanië te mag besoek, waar ons graag baie dinge met jou onder vier oë wil bespreek. Vervolgens vra ons jou nou egter ook om ons `n veilige geleide te gee oor die berg tot in die stad; want daar, ietwat verder benede op die weg lê drie leeus, wat sekerlik aan die sewe manne behoort, omdat hulle op hulle roep onmiddellik weer verskyn het. Hierdie boosaardige diere sal - wat die geval skyn te wees - waarskynlik goed getem wees, en wat in die plek van honde die sewe manne dien tot beskerming op hulle reise, maar ondanks hulle makheid is hulle nie te vertrou nie! Selfs die kwaadaardigste hond ken ook snags sy huisheer; maar `n vreemde gryp hy en verskeur hom, en dit sou van die drie leeus des te meer verwag kan word! Daarom vra ons jou of jy nie die sewe manne wil laat sorg daarvoor dat die drie diere daar weer weggaan nie.” 

[4] Hierop sê Lasarus: “Wanneer julle innerlike bedoeling dieselfde is as julle woorde, en wanneer julle die skade wat julle aan baie arm mense, weduwees en wese toegebring het, soveel moontlik weer wil goedmaak, dan kan julle baie kalm langs hierdie leeus verbygaan, en daar sal nie één na julle omkyk nie; maar as julle in julle harte `n ander mening toegedaan is as wat in julle woorde klink, dan sal dit nie baie veilig vir julle wees om die leeus te nader nie! Ondersoek daarom julle harte, en sê openlik en eerlik hoe dit daarmee gestel is! 

[5] Ook tot Bethanië, en my woonhuis, sal julle geen toegang verkry, solank julle in julle harte ander gevoelens toegedaan is as wat uit julle woorde blyk nie; want dergelike wagters, soos die drie daar benede, bewaak ook my huis. Wie met opregte bedoelinge na my toe kom, het niks te vrees nie; wie egter met onopregte en bose bedoelinge my huis nader, met hom sal dit sleg gaan!” 

[6] Die woordvoerende Fariseër sê: “Jy kan my glo dat ons nou almal so dink, soos wat ek praat, en ook sal ons, as ons iemand op enigerlei wyse skade berokken het, ons uiterste bes doen om die kwaad soveel as maar enigsins moontlik is, goed te maak; maar ons durf nie alleen langs die drie diere verbygaan nie! Gee ons daarom tog `n veilige geleide!” 

[7] Lasarus sê: “Die sewe manne sal julle `n veilige geleide gee, as julle bedoelinge opreg is. Maar nou nog `n vraag aan julle! Sê My, om watter rede glo julle nie dat die profeet van Nasaret ten volle die ware Messias is nie? Julle het tog die Skrif gelees, en het ook Sy leer gehoor en die tekens gesien wat Hy doen! Hoe is dit moontlik dat julle nog steeds so `n verstokte mening oor alles het? Duisende Judeërs en heidene glo in Hom, en baie heidene kom van alle uiteindes van die aarde, buig voor Hom, neem Sy Woord aan en glo dat Hy die Heer is; slegs julle, wat voor die hele volk `n voorbeeld moet wees, versit julle nog erger daarteen as die harde berge vir die stormsee. 

[8] Die Heer het in die vlees as mens na hierdie aarde toe gekom, soos wat Hy dit Self deur die mond van die profete geopenbaar het, en doen nou ook die werke, wat die sieners al eeue gelede besing het - wat julle as Skrifgeleerdes as eerstes sou moes herken het - en tog glo julle, soos gesê, nie in Hom nie! Wat is die rede daarvoor?” 

[9] Die Fariseër sê: “Dit, beste vriend, wil ons binnekort by jou in Bethanië eers baie duidelik bespreek; hier kan ek jou nou egter al wel sê dat dit nou in die tempel `n baie moeilike saak is om mens te wees. Jy is weliswaar priester, maar daarom nog geen mens nie. Elkeen is `n vyand van die ander en trag om hom skade toe te bring, om daaruit vir homself voordeel te behaal, en dus is jy daar waar jy as mens liewer sou wou huil, gedwonge om saam met die wolwe te huil, sodat jy nie deur hulle verskeur sal word nie. Maar laat dit nog maar `n kort tydjie wees soos wat dit is, dan sal die doen en late van die tempel `n drastiese verandering ondergaan; want op die lange duur kan `n mens nie meer daar bly nie. 

[10] Nou weet jy ook hoe ons eintlik daaroor dink; wees daarom die goedheid self om die sewe manne te sê dat jy ons behoue en goed van hierdie berg af na die stad sal begelei!” 

[11] Eers hierop sê RafaEl nou weer vir die Fariseërs: “Waarom het julle eintlik so `n haas om weer na die stad toe te gaan? Wanneer julle waaragtig goeie en eerlike bedoelinge het en ook al sê julle dat julle in die Messias wil glo, dan is julle veiliger hier by ons, as in die stad! Julle wat tog hierheen gekom het met die bedoeling om as vyande van die Messias, hier te wete te kom waar Hy Hom êrens ophou? As julle egter van mening verander het ten opsigte van Hom, waarom wil julle dan nie nou, as Sy vriende, navraag doen waar Hy verblyf het nie, sodat julle Hom kan opsoek en julleself aan Hom kan toon as mense wat in Hom glo?” 

[12] Die Fariseër sê: “Beste wyse jongman, as ons dit sou doen, dan sou dit ongunstig teen ons aangereken kan word en kan miskien so vertolk word dat ons onsself net mooier voordoen as wat ons is, om nou tog van julle te wete te kom waar die Messias verblyf het. Daar is vir ons nou waarlik niks meer daaraan geleë om te weet waar Hy Hom ophou nie! Want ons is waarlik nie meer Sy vyande nie; maar om ons nou as bekeerde vriende aan Hom voor te stel, daarvoor voel ons onsself nog veels te sleg en Hom nie waardig nie, en dan is dit tog wel begryplik dat ons nou gladnie nader kan gaan en inligting wil hê oor Sy uiteindelike verblyfplek nie en daarom in ons huise wil wees, om te beraadslaag wat ons in die vervolg moet doen om volkome by hom aan te sluit. Bowendien moet ons ook eers die mislukking van ons onderneming aan die tempel meedeel, sodat die mense daar nie, voordat hulle `n berig van ons ontvang het, reeds ander spioene uitstuur en so in die hele stad en die hele omgewing onrus veroorsaak nie. Ons dink dat ons julle nou al ons beweegredes voldoende uiteengesit het, omdat ons verplig is om so spoedig moontlik weer na die tempel en na ons huise terug te keer; - staan ons daarom `n veilige aftog toe!” 

[13] Nou sê RafaEl: “Ek kan julle egter verseker dat mense in die tempel tot more op julle beriggewing sal wag, en daarom geen nuwe spioen sal uitstuur nie. En Lasarus het hier ook genoeg vertrekke ter beskikking, waarin julle beraadslaging kan hou, en hy het voedsel en die beste wyn in oorvloed, sodat julle julleself kan versterk. Omdat julle nou eenmaal hier is, sou ek julle wil aanraai om minstens tot middernag hier te bly en julle dan eers onder `n veilige geleide na die stad te begewe. Maar as julle nou al beslis wil weggaan, dan sal julle ook nie langer deur ons opgehou word nie! Die leeus - soos julle goed kan sien - is al weg, en daar in die naby staande tent lê julle Griekse mantels! Doen nou wat julle wil!” 

Die geloofsopvatting van die Fariseërs 

3 Na hierdie woorde van RafaEl weet die Fariseërs nie so goed wat hulle nou moes doen nie. 

[2] Maar één van hulle sê na `n pouse: “Weet julle wat ons moet doen? Die jong seun sal korrek en waar gespreek het, en daarom is ek van mening dat ons tot middernag hier moet bly, wanneer Lasarus ons `n kamer kan toewys waarin ons ongestoord alleen kan wees, om die saak van die Messias noukeurig en goed onder mekaar te bespreek en ook nog enkele ander dinge met ons vriend Lasarus.” 

[3] Daarmee was almal dit eens en Lasarus lei hulle via `n ander deur die huis binne, en gee hulle daar `n ruim kamer en laat dadelik die tafel daar dek en brood, wyn en anders spyse in groot hoeveelhede opdien en ook goeie lampe word neergesit. Dit alles doen die Fariseërs soveel genoeë dat één van hulle die opmerking maak: “Ja, as dit so gaan, dan kan ons dit hier ook tot more uithou en dan laat ons ons ampsgenote in die tempel vir wat hulle is! Hulle moet maar fyn tot die more op `n berig van ons wag!” 

[4] Daarmee was almal dit eens, en `n oudste, wat sowel `n owerste was en baie ervare in allerlei wêreldse wysheid, sê, toe die wyn sy tong losgemaak het: “Waar dit met die mens goed gaan, daar moet hulle ook oorlewe, en so bly ons ook tot die oggend hier, en ek sou graag met julle, my beste ampsgenote, `n paar openhartige woorde spreek! Want in die tempel gaan dit nie maklik nie; maar hier, waar ons heeltemal ongestoord bymekaar sit en deur niemand afgeluister word nie, wat ons sou kan skaad, kan mens ook wel `n openhartige woord spreek! 

[5] Dit is tog eienaardig gestel met die mens! Wat is die mens eintlik, die sterflike god van hierdie aarde, wat die grond bebou en met sy verstand en met die krag van sy hande groot werke tot `n harmoniese bestaan gebring het? Ek sê julle: die mens is niks anders as `n baie erbarmlike dier nie; want hy weet dat hy moet en sal sterf, terwyl geen dier enige vermoede daarvan skyn te hê nie, vandaar dat dit tot aan die oomblik van sy dood met `n baie rustige gemoed kan verder lewe, sonder om ooit één gedagte te hê dat hy eenmaal moet sterf nie. Die mens doen daarom goed daaraan, as hy sy erbarmlike lewe af en toe `n bietjie opvrolik en die donker gedagtes aan die dood enkele oomblikke verjaag. 

[6] Die mag, wat die mens in die lewe geroep het, kan na my mening nooit wys en goed gewees het nie, soos wat `n mens ook nooit wys en goed genoem kan word nie, - wat die mees kunstige werke skep, om vervolgens, wanneer jy deur sorg en bemoeienis die hoogste voltooiing bereik het, weer te verniel en die verfoeilike brokstukke en reste geheel en al hulle bestaan te ontneem en dadelik weer daarop dieselfde werkstuk opnuut vir dieselfde doel te maak. 

[7] Welbeskouend kan mens hulleself onder God, as die alles skeppende mag, onmoontlik iets wys en goeds voorstel. Want as die mag goed en wys sou wees, dan sou hy tog ook vir die voortbestaan van haar mees kunstige werk, soos wat ons mense dit ook is, gesorg moet word! Maar daar is geen sprake daarvan nie! Wanneer `n mens eers op hoë leeftyd `n groter volmaaktheid in kennis, denke en handeling bereik het, dan begin hy ook al te sterf; hy word swakker en swakker, sy lewenskrag word van dag tot dag minder, en dit gaan net so lank aan, totdat hy sy laaste asem uitgeblaas het. Wat dan daarna met hom gebeur, weet julle almal, en dit is nie nodig om dit nader te beskryf nie. 

[8] Weliswaar het ons in ons leer oor God die versekering dat daar in die materiële mens nog `n geestelike mens leef, wat na die afval van die liggaam bly bestaan - maar wat het die mens aan `n leer en die daaruit voortvloeiende geloof, as daar aan niemand `n onomstootlike bewys daarvan gegee is nie? 

[9] Hoeveel verhewe vaders, wyses en profete het daar nie vóór ons geleef na die beste en mees wyse wette nie; hulle het ongetwyfeld in `n God geglo, gebid tot Hom en Hom bemin en vereer bo enige mate en het ook vas aan `n ewige lewe na die dood van die liggaam geglo! Maar uiteindelik moes hierdie groot en wyse geloofshelde tog sterf, en het daar van hulle niks anders oorgebly nie as hulle naam en hulle in die Skrif beskrywe dade en leringe nie! Maar waar het hulle siele heengegaan? 

[10] Wie van ons almal het eintlik ooit werklik en na volle waarheid êrens `n voortlewende siel na die dood gesien en mee gepraat? Hoogstens in `n droom of in `n kwaadaardige koorshitte! Daar is wel mense wat beweer dat hulle met die siele van gestorwe mense gepraat het; maar dit is meestal mense by wie dit totaal ontbreek aan kennis en beoordelingsvermoë, en skep dikwels behae daarin om aan ander mense bonatuurlike dinge te vertel uit hulle lewendige fantasie en verbeelding, om hulleself daardeur `n bepaalde mistieke aansien te verskaf, waarvan hulle meer hou as `n magiër van sy suiwer wins. 

[11] Mens moet ook erken dat daar van tyd tot tyd mense is, wat, om krag by hulle uitsprake en leringe te sit, wonderbare dade verrig en daarmee op hulle leringe `n stempel van waarheid wil druk, soos ook ons dit nou by die werklik opmerklike profeet uit Nasaret meemaak het. Daarby onderrig Hy die volk baie goed en beloof aan almal wat in Hom glo, die ewige lewe van die siel. 

[12] Ja, dit is alles baie mooi en selfs goed, omdat dit baie mense `n bepaalde gerusstelling gee en hulle die angs vir die dood ontneem; maar dit het die ou profete ook gedoen, en duisende mense het vas geglo en het hulle geloof selfs met die marteldood verseël. Die tyd het die groot profete egter, saam met hulle gelowiges, weggeruk, en daar het vir ons niks anders van hulle oorgebly as hulle name en dade wat in die Skrifte beskrywe is en wat ons ook net sonder enige verdere oortuigende bewys moet glo nie! 

[13] Waarom kom daar dan nie eers êrens aan die ander kant `n voortlewende siel na ons toe nie, wat byvoorbeeld vir ons sê: Ek is aan die ander kant `n baie gelukkig voortlewende Elia, Daniël, Dawid of Jesaja? Ek sê julle: soos dit ook met die ou profete en Moses gegaan het, sal ook ons gaan saam met die nou so beroemde profeet, wat selfs dooies met skyn opwek, en die latere nakomelinge sal van ons en van Hom presies dit erf wat ons van die ou profete geërf het. Al sal die geloof ook miskien baie eeue bly bestaan met baie toevoegings en vervalsings, dan sal die lewende ware oortuiging tog presies dieselfde wees as wat ons nou het oor die voortlewe van die siel na die dood van die liggaam. 

[14] `n Dergelike voortlewe van die siel na die liggaamlike dood sou weliswaar iets onskatbaar verhewe wees, en `n mens sou beslis alles doen om homself volledig van `n dergelike lewe te verseker, wanneer hulle daarvoor op enigerlei wyse steekhounde bewyse sou hê; maar daaraan het dit altyd ontbreek, en daarom is dit nie te verwonder dat dit die oues by ons se rotsvaste geloof verkoel het nie. 

[15] Wie van die meer ontwikkelde en ervare deel van die mense besoek teenswoordig eintlik nog ten volle gelowig die tempel? Die hooggeplaastes en wyses gaan slegs vanweë die gewone volk, wat die tempel binnegaan, en maak asof hulle geloof rotsvas is, sodat die volk dan by hulself dink en sê: “Daar moet tog wel iets waar in wees, omdat die hooggeplaaste, geleerdes en wyses, wat alles weet, soveel waarde daaraan heg!” 

[16] Daarom is ek werklik geen vyand van die beroemde Galileër nie, omdat hy die arme mense opnuut geesdriftig maak vir `n lewe van die siel na die dood van die liggaam en vir hulle `n goeie troos gee; maar ek vind dit nie waar dat hy ons by elke geleentheid as die grootste bedrieërs van die volk aanwys en as `n man wat as wys wil deurgaan nie bedink dat hy in die grond van die saak dieselfde met die volk doen as waarvan hy ons beskuldig nie. As hy die volk maar net, soos ek ook nou, die waarheid sou sê, naamlik soos ook die ou ervaring dit leer, dan sou hy waarskynlik nie soveel aanhangers gehad het as wat hy nou het nie. 

[17] Dit is so my ware geloof en my opregte bekentenis aan julle, my ampsgenote, wat ek egter alleen onder ons uitgespreek het, omdat ek wel weet dat julle by julleself almal presies so dink soos ek;- in die tempel, in die teenwoordigheid van die volk en ons ander en baie blinde ampsgenote is dit egter nodig om anders te spreek! Wat dink julle van hierdie opvatting?” 

`n Skrifgeleerde verwys na God se orde 

4 Een ander Skrifgeleerde sê: “Ek kan jou geen ongelyk gee nie en deel in baie opsigte jou mening; maar as `n volledige uitgemaakte waarheid kan ek jou mening tog eintlik nie aanneem nie! Want ek kan nie glo dat God as die mees wyse Skepper van hemel en aarde, wat tog die son, die maan, die sterre en hierdie aarde voortdurend in stand hou, ons as volmaakte werke van Sy Wysheid en Mag slegs geskape het om te dien as Sy verganklike speelpoppe nie! 

[2] Dat die mens maar `n kort lewe op hierdie aarde het, daarvan skyn die rede meer daarin geleë te wees dat sy siel haarself in die liggaam op `n bepaalde manier moet ontwikkel en `n bepaalde en duursame deeglikheid moet verkry, sodat sy daarna kan voortbestaan in `n ander, met haar wyse ooreenstemmende wêreld, wat onbegrens moet wees. 

[3] Want wanneer die mens met liggaam en siel net bestem sou wees vir hierdie materiële wêreld wat, al is sy hoe groot, tog haar grense het, dan, as gevolg van die daaglikse toename van die aantal mense, wat onsterflik sou wees wat hulle liggaam betref, sou hierdie aarde al gou te klein en te beperk geword het vir die mens, te meer omdat sy uit baie meer water as vaste, bewoonbare grond bestaan; God sou na `n bepaalde tyd die mens onvrugbaar moes maak en hulle ook nie meer ouer laat word nie, sodat hulle dan in `n bepaalde normale krag en sterkte ewig kon voortlewe en die aardbodem bewerk vir hulle lewensonderhoud. 

[4] Dat die mens egter na verloop van tyd ook genoeg sou kry van so `n noodsaaklikerwys eentonige lewe, kan ons met sekerheid aanneem; want die daaglikse ervaring leer ons immers dat elkeen in een en dieselfde steeds gelyke lewensomstandigheid hulle erg begin te verveel en snak na verandering, en omdat selfs die mees vindingryke mens na baie duisende jare tog aan die einde gekom het met al sy geliefde veranderinge, sou hy ten slotte in die grootste verveling beland, wat hy nêrens meer sou kan verjaag nie. 

[5] Uit hierdie diepgaande beskouing blyk wel dat God se Wysheid die mens vir `n ander, hoër en vryer lewe geskape het en nie vir `n in alles baie beperkte wêreld, wat weliswaar goed genoeg is om die mens tot `n eerste ontwikkelingstrap te dien nie, maar nooit bestem kan wees om hom `n salige ewige bestaan te gee nie. 

[6] Om hierdie en nog baie ander redes glo ek in die onsterflikheid van ons siele, want as dit sterflik sou wees, sou ons ons God - wie se mag en hoogste wysheid uit al Sy werke duidelik blyk, net soos Sy goedheid en Sy geregtigheid - as magteloos moet voorstel of as onwys of selfs as heeltemal non-bestaande. 

[7] Geen enkele enigsins helder denkende mens kan tog beweer dat die een of ander blinde en stomme kragwerkstukke, wat ons mense is, tot `n geordende bestaan geroep kan word nie. Want wat mens self nie het nie, daarvan kan mens ook onmoontlik vir iemand anders iets gee. Of gee maar net vir iemand wat baie dom is en nouliks sy moedertaal kan brabbel, `n taak as leraar in `n vreemde taal aan `n skool! Wat sal dit tot stand bring? Niks meer as `n standbeeld nie! Daarom moet daar wel `n baie wyse en almagtige God bestaan, en elkeen wat helder kan dink, sal dit as waar moet erken. 

[8] As die almagtige God egter baie wys is, dan is Hy ook baie goed en regverdig en het Hy met ons mense seker ware en goeie bedoelinge en het Hy deur die mond van die profete en ander wyse mense ook aan alle ander mense meegedeel, watter bedoelinge Hy met ons mense het, en wat die mens moet doen om reeds hier op aarde `n goeie en salige voortlewe uitgemeet te hê en hulle deur middel van die voortlewe so bekwaam en ontvanklik moontlik te maak vir die daaropvolgende ewige lewe.

[9] `n God egter, wat dit gedoen het en nog voortdurend doen, het nie eens `n muggie, en verseker nie ons mense, as beklaenswaardige speelgoed vir Sy grille geskape nie! Of kan mens hulle `n wyse en derhalwe ook goeie mens voorstel, wat behae daarin sou skep om te sien hoe sy arme medemens voortdurend op die afskuwelikste manier gekwel word? Vir sover ek die mens in alle opsigte bekyk het, het ek ook steeds gemerk dat God die mens volstrek geen kwaad berokken nie; dit doen die mens maar al te graag die meeste vir mekaar. Want ten eerste dryf hulle nooit te bevredigde selfsug en hebsug die mense daartoe om mekaar soveel moontlik te agtervolg en mekaar daardeur allerlei kwaad aan te doen; en omdat hulle daarby geen ag meer slaan op die geopenbaarde wil van God nie, kry hulle deur die mees ongereëlde leefwyse ook allerlei liggaamlike siektes, wat hulle voortlewe ten seerste vergal. 

[10] Vraag: Is God se Wysheid en Goedheid ook maar enigsins skuldig daaraan? As dit die geval sou wees, dan sou die hooggeëerde mense, wat steeds vóór hulle, volgens die wette van God geleef het, ook nie deur verskeie sulke kwaadaardige siektes gekwel gewees het as diegene wat vanaf hulle jeug `n goddelose lewe gelei het en daardeur die natuur van hulle wese in die grootste wanorde gebring het. O nee, ek het myself al baie daarvan oortuig dat die mens, wat volgens God se orde leef, meestal `n hoë leeftyd bereik en aan die einde `n opvallende sagte dood sterf. 

[11] Daar bestaan hier en daar ook wel voorbeelde van vroom en regverdige mense, wat uiteindelik ook deur `n nie bepaalde sagte dood van hierdie wêreld geskei het; maar daarby kan ons altyd twee gevalle veronderstel, naamlik dat God die geduld van so iemand swaarder op die proef stel, sodat sy siel vir die lewe aan ander kant `n groter nederigheid verkry. Waarom? Dit sal God seker baie goed weet! 

[12] In die tweede geval egter kan die op bejaarde leeftyd vroom en regverdig geworde mens deur baie jeugsondes die natuurlike orde van sy liggaam versteur het, en dit kan dan aan die einde van sy lewe net soveel bittere gevolge hê dat sy laaste ure bepaald nie die aangenaamste vir hom kan wees nie. Maar ons kan as volledig seker en gewis aanneem dat mense wat van die begin af aan volgens God se orde lewe, steeds baie rustig sterwe. 

[13] Dit is nou so my ware getuienis, waaraan ek vir myself tot die einde van my aardse lewe trou sal bly; elkeen van julle kan glo en doen wat hy wil!” 

Die Fariseërs spreek met mekaar oor die vroegtydige dood van kinders en oor die Messias 

5 Hierop sê die eerste spreker: “Ja, daarteen kan ek waarlik niks anders inbring nie, as dat jy ons by al jou buitengewone goeie opvattings nie ook opheldering gegee het oor hoe die vroegtydige dood van kinders te verenig is met die Wysheid, Goedheid en Geregtigheid van God nie.

[2] Die mens is volgens jou opvatting deur God daartoe geroep, om hulle deur middel van `n goeie geordende voortlewe op hierdie aarde `n ware en met die bedoeling van God ooreenkomstige solidariteit van sy siel te verskaf - want dat dit in die bedoeling van God lê, blyk immers duidelik uit alle openbaringe wat deur die mond van die aartsvaders en die profete tot ons gekom het. Maar wat gebeur daar aan die ander kant met die kinders, by wie, vanweë hulle vroeë dood, eintlik nog van `n ongeordende en nog minder van `n geordende voorafgaande proeflewe sprake gewees het? Wanneer die siel van die mens slegs deur `n goeie geordende voorafgaande proeflewe die ware, ewige lewe kan bereik, waardeur bereik die siel van `n kind dit dan? Of sterf die kindersiel saam met die liggaam?” 

[3] Daarop sê die tweede, goeie spreker: “Uit die oertyd van die mens is dit nie bekend of daar toe ook kinders gesterwe het nie; die vroegtydige dood van kinders is slegs deur die sonde van die ouers veroorsaak, en daarom is hulle bewustelik of onbewustelik die skuld van die vroegtydige dood van hulle kinders. Maar God sal in Sy hoogste wysheid ook weet om vir die onskuldige siele van die kinders te sorg; hulle sal sekerlik in die groot wêreld aan die anderkant kan inhaal wat hulle hier sonder hulle skuld versuim het! 

[4] Is hierdie aarde dan dalk die enigste wêreld? Laat ons kyk na die sterrehemel! Groot wyses uit die ou tyd en selfs Moses in sy by-boeke, wat ons nog wel het, maar waaraan ons geen geloof skenk nie, het daarop gewys dat die son, die maan en alle sterre wêrelde is, en dikwels baie groter as die van ons; - as dit egter so is, dan sal dit vir God se Wysheid en Mag ook gladnie so moeilik wees om vir die siele van die kinders `n ander ook in baie opsigte beter leefwereld aan te wys nie, waarop hulle dan hulle lewensvoltooing kan bereik. 

[5] Dat God in die ewige groot skeppingsruimte nog ander skolingswêrelde vir mense sal hê, daaraan is werklik nie te twyfel nie - ons klein en swak mense het immers ook vir ons kinders meer as één enkele skoolgebou! Wat by ons magtelose mense moontlik is, waarom sou dit vir die almagtige en baie wyse God iets onmoontlik wees? 

[6] Die aartsvaders, wat sekerlik nou meer as ons met God se hemel in verbinding staan, het baie goed geweet dat dit so is; - ons het egter deur ons materiële wêreldse instelling alles verloor wat van die gees is en weet nog nouliks iets daarvan. Ek is weliswaar ook maar `n materiële mens, maar ek het baie geleer en ondervind en spreek daarom nou soos wat Ek spreek. Natuurlik kan ek nie in die tempel in die teenwoordigheid van almal so spreek nie!” 

[7] Die eerste spreker sê: “Nou kan ek niks meer daarteen inbring nie en is egter bly dat jy my van mening laat verander het. Maar dit is nou ook tyd om na ons hooftema, naamlik na die wonderlike profeet uit Galilea terug te kom. Daaroor het ek dadelik aan die begin opgemerk dat daar op aarde altyd bepaalde besondere mense bestaan, uit wie se woorde en dade maklik en onbetwisbaar `n hoër, aan God gelyke begaafdheid herken kan word, soos ook dit nou by ons Galileër die geval skyn te wees. 

[8] Maar ook by ander mense ontbreek dit nie aan soortgelyke gawes nie. Neem nou net vandag die skielike verdwyning van ons mantels en die tevoorskyn toor van die drie leeus! Dit is `n reëlregte wonderwerk, wat `n gewone mens nie kan begryp nie. Nou sou hierdie mens ook kan sê: “Ek of hy daar is julle Messias, omdat hy in staat is om wonderwerke te doen!” - wat ons natuurlik nie kan aanneem nie! Want as ons dit sou doen, dan sou dit baie gou wemel van louter messiasse! Die Essene doen ook wonderwerke, maar daarom is hulle nog lank geen messias nie. Die Galileër bied Homself egter aan ons as sodanig. Wat moet ons daarvan sê?” 

[9] Die tweede, goeie spreker sê: “My mening, wat ek egter om begryplike redes nie kan uitspreek nie, is as volg: sy leringe en dade is aan my welbekend. Hy is wat sy lewe en handelswyse betref die suiwerste Judeër, geheel in die sin van Moses. Hoe dit egter by ons in die tempel daar met die beste Moses uitsien, dit weet ons almal maar al te goed, en ook Hy skyn dit baie volkome te weet, anders sou hy ons vanmôre nie sulke harde woorde toegevoeg het nie. Bowendien het hy by die blindgeborene slegs deur sy wil `n ware godswonder gedoen, wat voorheen vir niemand moontlik was nie, en dus is ek van mening dat ons as skerp waarnemers die saak moet laat rus. Kom tyd, kom raad. As Hy uiteindelik tog Die Een is vir wie hy Hom homself openlik by alle mense uitgee, dan sal ons ewig niks teen hom kan uitrig nie; is hy dit uiteindelik tog nie, dan sal hy ook teen ons niks kan uitrig nie - ondanks al sy wonderwerke! 

[10] Dit is die beste om in die geheim al sy leringe en dade te ondersoek. As ons vasstel dat dit heeltemal suiwer, en sy dade heeltemal van goddelike aard is, dan sal ons ook in Hom glo; as hy egter in ons oë nie aan hierdie voorwaardes voldoen nie, dan bly ons wat ons is, en laat al die ander aan God oor!” 

[11] Daarmee was almal dit eens en eet en drink weer daarna. 

[12] Na hierdie toespraak gaan Lasarus op My bevel weer na hulle toe. Hy weet wat hulle alles gesê het, want Ek het dit aan elkeen vertel. 

Lasarus vertel sy ervaringe aan die Heer
6 Toe die goeie versadigde Fariseërs Lasarus in die oog kry, druk hulle almal hulle vreugde uit oor die feit dat hy nou ongeroep by hulle aangekom het. 

[2] Lasarus begroet hulle ook, en sê: “Dit doen my baie genoeë dat julle julle op hierdie plek, wat julle vervloek het, tog so goed voel! En aangesien, tot groot vreugde van my hart, alles wat julle hier in die geslote kring bespreek het, aan my bekend is, dink ek dat julle, wat werklik wyse manne is, nou geen gebruik sal maak van julle banvloek oor my besitting nie?” 

[3] Die eerste spreker sê: “Verseker nie; maar hoe - by Moses! - kon jy deur geslote deure en vensters hoor wat ons so saggies as moontlik onder mekaar gespreek het? Vertel ons die inhoud van ons gesprekke, anders moet ons glo dat jy hier die draak met ons wil steek!” 

[4] Hier besweer Lasarus hulle dat hy nooit so iets sou doen nie, en hy herhaal daarop woord vir woord alles wat hulle voorheen met mekaar bespreek het. 

[5] Toe die Fariseërs dit hoor, sê die eerste weer: “Maar hoe - by alle sterre van die hemel! - het jy dit agtergekom?” 

[6] Lasarus sê: “Julle het tog self met julle eie woorde gesê dat daar in die wêreld mense bestaan wat seldsame vermoëns besit! Waarom sou God byvoorbeeld ook aan my nie `n enkele seldsame gawe geskenk het nie? Maar ek kan julle nog iets baie belangriker sê, en dit is dat julle as gevolg van julle insig en spraak baie naby die ryk van God is, as die slegte lug van die tempel julle nie daarin sal hinder nie. In die besonder dui ek egter daarmee op julle teenpleiter, met wie julle uiteindelik self op alle punte instem, net soos ook al die ander, vandaar dat julle almal nou tot my werklike baie groot vreugde met hierdie wel baie agtenswaardige teenpleiter op één en dieselfde punt staan; want manne van julle soort sal daar nou nie meer baie in die tempel wees nie. Daarom sê ek aan julle, as julle ou en ware vriend, dat julle nou nader aan die ryk van God staan as wat julle vermoed!” 

[7] Nou sê die tweede spreker: “Beste vriend, verklaar jouself van naderby! Wat wil jy daarmee vir ons sê? Hoe sou en kan ons nou nader aan die ryk van God wees as wat ons kan vermoed? Moet ons dalk hier sterf? Het jy dalk gif in ons wyn gegooi?” 

[8] Lasarus sê: “Hoe kan julle as werklik verstandige mense ook maar so iets dink! Ek wil dadelik uit julle bekers drink om te bewys hoe onwaar die gedagte is; julle sal nog lank genoeg op hierdie aarde moet lewe! Alleen met julle kennis sal julle naby die ryk van God kom en met julle geheim gehoue geloof, maar nie met julle aardse lewe nie!” 

[9] Die eerste Fariseër sê: “Wat verstaan jy dan onder die ryk van God ?” 

[10] Lasarus sê: Niks anders as dat julle in julle gemoed die korrekte kennis van God besit nie! As julle Hom, wat julle tot nou toe vervolg het, bowendien ook nog sou aanneem as Die Een wat Hy in waarheid is, dan sal julle al volledig in die ryk van God wees, wat vol lig is! Begryp julle nou wat ek wou sê met: Julle het nader aan die ryk van God gekom, as wat julle kan vermoed het?” 

[11] Daarop sê die eerste spreker weer: “Nou, dit is goed dat jy die onderwerp aanraak! Dat jy jou baie met die wonderbare Galileër opgehou het, weet ons al `n geruime tyd, en ons het julle dit, waar of onwaar, ook goed te kenne gegee. Dit is vir ons niks nuuts nie. Maar aangesien jy die man sekerlik beter ken as ons en ons nou hopelik weer goeie vriende geword het, omdat jy deur jou gawe, wat aan ons voorheen onbekend was, jou daarvan oortuig het hoe ons eintlik daaroor dink, is dit nou miskien die beste oomblik dat jy ons die man van naderby laat leer ken. Jy hoef ons daarvoor gladnie te sê waar hy Hom op hierdie oomblik ophou nie, omdat ons van die belaglike besluit van die tempel tog nooit meer gebruik wil en sal maak nie; en ook hoef ons die Galileër nie van naderby te leer ken vanweë die geslepe tempelpriesters nie, maar alleen ter wille van onsself; daarom kan jy nou wel baie openlik met ons oor Hom spreek!” 

[12] Daarop sê Lasarus: “Hoe en waar Hy gebore is, en wat daar by Sy geboorte alles voorgeval het toe die ou, boosaardige Herodus dertig jaar gelede in Bethlehem so baie onskuldige jong seuntjies van één tot twee jaar oud laat vermoor het, omdat die drie wyses uit die ver Moreland, deur `n ster hierheen gelei is, hom gesê het dat daar in Bethlehem onder die Judeërs `n nuwe koning gebore was, dit weet julle almal netso goed as ek; maar julle weet nie dat die nuut gebore koning van die Judeërs deur goddelike Voorsienigheid en beskikking nie in die hande van die wrede Herodus geval het nie, maar deur God se hulp, en deur bemiddeling van die toe nog jong Romeinse hoofman, Cornelius, veilig en wel na Egipte en - na my wete – na die ou stad Ostrasine ontsnap het, en eers toe die ou Herodus drie jaar later, opgevreet deur die luise, gesterwe het, behoue en wel in die omgewing van Nasaret teruggekeer het en daar in stille afsondering sonder enige noemenswaardige onderrig opgegroei en `n volwasse man geword het. 

[13] Toe Hy twaalf jaar oud was, het Hy met Sy aardse ouers vir die voorgeskrewe jongelingseksamens na Jerusalem gegaan, bly drie volle dae in die tempel en bring deur Sy antwoorde en vrae, alle oudstes, Skrifgeleerdes en Fariseërs in opperste verbasing, wat my vader, wat self vanweë die armoede van Sy ouers die taamlike hoë eksamengeld vir Hom betaal het, my vertel het. 

[14] Ook dit sal die oueres onder julle hulle nog seker onthou, alhoewel nie die feit dat Hy aan die woede van Herodus ontsnap het en na drie jaar weer uit Egipte na Nasaret teruggekeer het nie. 

[15] En kyk, die man wat nou sulke groot werke doen, slegs deur die suiwer goddelike mag van Sy wil en Sy woord, is presies dieselfde as wat dertig jaar gelede in Bethlehem gebore is, en koning van die Judeërs is en presies dieselfde as die wyse jongman, wat twintig jaar gelede die hele tempel in opperste verbasing gebring het! 

[16] Nou weet julle met Wie julle in die persoon van die buitengewone Galileër te doen het en dit is sekerlik ook nodig, om `n gunstige oordeel oor Hom te kan vel. 

[17] Wat Hy egter nou doen, weet julle vir `n deel, maar julle beskou die meeste van wat julle oor Hom, Sy onderrig en dade vertel word, vir meer as die helfte as fabels en oordrywing van die volk, wat aan Hom hang en aan Hom glo - en daar vergis julle julleself baie erg! 

[18] Ek is waarlik, soos julle My ook goed ken, `n man wat nie `n kat in die sak sal koop nie! Ek het myself daarom ook baie noukeurig gedurende lang tye en op verskillende plekke daarvan oortuig, wat se persoon hierdie Man nou eintlik was. En sien, hoewel ek tog ook goed tuis is in die Skrif, het ek nooit iets verdag aan Hom gevind nie, terwyl dit met die skreeuerige magiërs so dikwels die geval was. 

[19] Sy leringe is geheel en al die van Moses en die profete, en Sy wonderwerke doen Hy slegs waar dit nodig is, en Hy laat hulle nooit iets daarvoor betaal nie. Kortom, Sy kragtige woord is die suiwerste Woord van God, Sy wysheid God se Wysheid, en Sy dade is eweneens suiwer God se dade, omdat geen mens in staat is om dit te doen nie. 

[20] Toe ek meer as `n halfjaar gelede met Hom en Sy destyds baie leerlinge na Bethlehem getrek het, tref ons daar voor die poorte van die ou stad van Dawid `n groot aantal bedelaars aan, omdat daar `n fees gehou was. Hierdie arm mense van beide geslagte smeek ons onder luide gejammer om `n aalmoes. Die geheel mismaakte mense, sonder hande en sommiges ook sonder voete, roep die allerhardste en ek wou hulle dan ook volgens my vermoë uithelp. 

[21] Hy gee My egter te verstane dat daar nog tyd genoeg daarvoor was, en vra vervolgens aan die arm mense, as hulle volledig gesond sou wees en hulle ledemate weer sou hê, hulle nie liewer met die werk van hulle hande die noodsaaklike brood sou wil verdien nie. Almal betuig dit so, as dit moontlik sou wees om liewer dag en nag te werk as ook maar één oomblik langer om aalmoese te vra. Daarop sê Hy: “Staan op en loop en soek werk!” Op dié woord was almal oombliklik van hulle uiteenlopende kwale genees. Die blindes kon sien, die dowes en stommes hoor en praat, die verlamdes spring op soos jong bokkies, en die mismaaktes sonder hande en voete kry - nota bene - duidelik nuwe ledemate, en dit alles was die werk van één enkele oomblik! Ek het vervolgens al die wonderbaarlik geneesde mense by my in diens geneem, het hulle dadelik geld en hulle aanwysings gegee, waar hulle heen moes gaan. 

[22] Wanneer mens self getuie gewees het van so `n daad en van nog honderde ander, waarvan mens nie eens meer kan sê: “Kyk hierdie was groter en gedenkwaardiger as die ander, wanneer mens gesien het dat ook alle diere, alle elemente, die hele natuur, selfs die son, die maan en die sterre en die seë van die aarde net soos die berge aan Sy wil gehoorsaam, en Hyself sê: “Ek en die Vader in die hemel is één! Wie My sien, sien ook die Vader. Wie in My glo, sal die ewige lewe hê, want Ek self is die Waarheid, die Weg en die Lewe!”, dan kan mens met sy gesonde sintuie en sy gesonde verstand tog nie meer daaraan twyfel dat dit is soos wat Hy ook leer, en soos sedert Adam ook alle vaders, patriarge en profete van Hom voorspel en onderrig het. 

[23] Ek glo nou volkome en onwankelbaar in Hom en durf dit ook teenoor die hele wêreld hardop te beken, omdat ek my onomstootlike redes daarvoor het; en ander kan egter doen wat hulle wil! Nou weet julle in kort en in die volle waarheid die belangrikste wat die groot Galileër betref. Oordeel julle nou self wat julle van Hom moet dink en glo!” 

Lasarus kapittel die laksheid van die Fariseërs 

7 Die tweede, goeie spreker sê: “Ja, vriend Lasarus, daarin kan ek jou beslis geen ongelyk gee nie; want as ek in jou plek was, sou ek ook gedoen het wat jy gedoen het! Maar die dinge kan ek eerder geheim hou, net soos elke ander beter oortuiging, omdat ek in my posisie nie openlik teen die slegte stroom van die wêreld kan inswem nie. Jy is egter baie ryk en deur jou Romeinse burgerreg heeltemal `n vry man en kan net soveel goed doen as wat jy maar wil. Niemand kan jou dwarsboom nie! Hoe dit egter met ons tempelnarre gaan, dit weet jy goed! Daarom kan ons die waarheid slegs in stilte toegedaan wees: In die openbaar is ons egter genoodsaak om leuens te vertel. Dat dit nou in hierdie leuenagtige tyd so gestel is met ons, ons wat nog uit die ouer en beter tyd afstam en die waarheid vir onsself goed begryp, dit weet jy net so goed soos ons. 

[2] Ek glo nou wat jy glo en dit is so en sal nooit anders wees nie, aangesien te sterk en onloënbare bewyse van allerlei aard maar te veel daaroor spreek en getuig; openlik kan ons egter nog niks vir hierdie saak doen nie, behalwe dat ons in die raad nóg vir, nóg teen sal wees, en onsself kategories van elke stemming sal onthou en by `n goeie geleentheid duidelik sal maak dat in hierdie situasie elke poging tot vervolging heeltemal tevergeefs is. En ek glo dat ons daardeur, alhoewel nie dadelik `n bevorderlike, tog geen belemmerende invloed op die goeie saak sal hê nie, en dit kan ten slotte ook nie as geheel en al sleg beskou word nie! Wat is jou mening daaroor, vriend Lasarus?” 

[3] Lasarus sê: “Vriend, eerlik gesê, wanneer mens in homself volledig oortuig is van so `n groot, en al die sonlig oortreffende waarheid, maar nie aandurf om dit voor die oë van die wêreld openlik ten gunste van die waarheid uit te spreek nie - ongeag die posisie wat mens in hierdie wêreld inneem - dan is mens daarin te vergelyk met `n mens wat nie koud en ook nie warm is nie. As ek nou dink en volgens die sterkste en mees onweerlegbare bewyse gelowig moet beken: “Dit is die Heer Self, deur Wie se liefde, barmhartigheid en wil ek leef.” - soos ook alle profete oor Hom voorspel het - dan beteken Hy net alles vir My en die hele wêreld en die hele tempel niks meer nie! Hy het nou vervul wat Hy beloof het; Hy, wat op Sinai aan Moses en aan ons vaders die gebooie gegee het, is nou liggaamlik onder ons en toon ons deur woorde en dade dat Hy dit is, die ewige getroue, waaragtige JaHWeH. Hoe is dit vir `n mens nog moontlik om homself by so `n belangrike lewensaak lou te gedra? 

[4] Ek sou in julle plek, aangesien julle insien dat die tempel, soos dit ook nou daar saamgestel is, dit nie lank meer sal uithou nie, my vermoë neem en trag om `n ware lewensleerling van die Heer te word. Van nou af aan kan julle in die tempel nie meer baie wen vir julle aardse lewe nie, omdat die offers, om begryplike redes wat aan julle bekend is, van jaar tot jaar kariger word. Bowendien is julle langsamerhand aan die einde van julle aardse lewensjare en moet julle vir julleself sê: Met ons sal dit op hierdie wêreld waarskynlik nie al te lank meer duur nie! En wat dan? 

[5] Oor die lewe aan ander kant het julle volgens my beste wete wel vermoedens, maar nog lank geen sekerheid nie. Die Heer, wat nou onbegryplikerwys Self as mens onder ons verkeer, sou julle die lewe aan ander kant kan toon en julle verseker van die toekomstige lewe, en dit sou vir julle tog seker die grootste lewenswins wees! Wat dink julle daarvan?”

[6] Die eerste spreker sê: “Ja ja vriend, jy het baie goed gespreek, en met die Galileër sal dit ook wel so gestel wees; maar mens moet ook daaroor nadink hoe mens homself op `n goeie manier van die tempel kan vrymaak, sonder dat dit die orige ampsgenote opval. As ons nie die oudstes van die tempel was nie, kon ons die tempel onder een of ander voorwendsel verlaat, byvoorbeeld om as Judese apostels heidene tot die Judeërdom te bekeer; maar ons is al te oud daarvoor en beklee die vernaamste posisies in die tempel, en daarom is dit `n moeilike saak. 

[7] Ons sou ons wel met pensioen kan laat stuur teen betaling van `n tiende deel van ons vermoëns, maar daardeur sou ons die goeie saak van die verhewe Galileër meer skaad as goed doen; want as ons ons poste in die tempel verlaat, sal dit weldra beset word deur ander, wat al beslis daarna loer. Die plaasvervangers sou as nuwe besems die goeie saak van die Galileër verseker nog baie kere woedender tegemoet tree as ons, wat nou via jou weet, wat ons ten minste vir onsself van Hom moet dink. 

[8] Ons kan nou in die Hoë Raad matigend werk vir die Galileër en so menige belemmerings by sy verhewe leraarskap vir hom uit die weg ruim, omdat ons as oudstes van die tempel tog wel `n groot invloed op die hoëpriester het, wat vir sy omgewing `n ware tiran is. By `n goeie geleentheid kan ons hom ook baie buitengewone dinge vertel en hom laat sien, wie die Galileër is, wat so deur hom gehaat word, en dat dit waansin is om homself, as `n swakke mens, op te stel teenoor iemand wie se wil in staat is om `n hele wêreld en één oomblik te vernietig.

[9] Wanneer ons dit duidelik vir die hoëpriester voor oë sal hou, sal hy sekerlik in sy woeste ywer afkoel en nie aanhoudend dag en nag beraadslaag, hoe die Galileër met sy hele aanhang gegryp en ten gronde gerig kan word nie. Ons sal dan vir onsself wel `n geleentheid vind om voortaan as ware vriende en aanhangers van die Galileër op die een of ander manier persoonlik met hom saam te kom en ons deur hom te laat onderrig. Ek dink dat hierdie opvatting van My ook die moeite word is!” 

[10] Lasarus sê: “O, beslis; maar vir julle self is daarby, eerlik gesê, nog weinig heil te verwag! Wat julle van nou af aan ten gunste van Sy taak in die tempel wil doen, het `n goeie menslike bedoeling; maar as julle dink dat Hy, wat julle nog steeds die beroemde Galileër noem, waarlik die Heer self is, aan wie alle Mag en Wysheid ten dienste staan, moet dit vir julle tog duidelik wees hoe onnosel en sinloos die gedagte is en hoe dom die inbeelding van die mens, om in sy sterflike swakheid en blindheid deur middel van `n advies of daad vir God te wil help. Hy het ons hulp ewig nie nodig nie, maar ons alleen die van Hom! 

[11] Wanneer Hy ons mense in Sy Naam goeie dinge laat doen, dan gebeur dit alleen vanweë ons eie heil; want daardeur oefen ons onsself in die ware en lewende liefde tot God en van daaruit tot die naaste. Hoe meer iemand egter in sy hart in die liefde tot God en die naaste gegroei het, des te meer vermoëns sal hy van God ontvang om Hom en die naaste steeds meer en meer te kan liefhê! 

[12] Maar daarvoor het God ons werksaamheid nie nodig nie, soos wat ons mense byvoorbeeld die werksaamheid van ons knegte en diensmaagde nodig het; maar as ons volgens Sy raad en volgens Sy leer werksaam is, is ons dit maar net tot ons eie heil, egter ewig nooit tot heil van die Heer nie, wat Self die ewige heil van alle skepsele is. 

[13] Dat dit met hierdie saak so en nie anders gestel is nie, sal julle self nou goed kan insien, dit wil sê as julle in julle beroemde Galileër dit sien en herken wat ek al lankal gesien en herken het, naamlik dat Hy JaHWeH Self is. 

[14] Beskou julle Hom egter nog steeds maar net as `n buitengewone mens, wat by al sy wonderbaarlike vermoëns nietemin ook nog af en toe die hulp van mense nodig het, dan is dit wat julle vir Hom wil doen, beslis prysenswaardig; want die naasteliefde gebied ons dat ons mense mekaar oor en weer met raad en daad bystaan.” 

Die bedenkinge van die Fariseërs oor die Heer 

8 Die eerste spreker sê nou weer: “Beste vriend Lasarus, jy het baie waar geoordeel, as dit daar met die wonderbare Galileër in volle erns so staan soos wat jy ons vanuit jou goeie gefundeerde oortuiging meegedeel en getrou beskrywe het; ook ons is oorwegend die mening toegedaan dat dit ook met hierdie saak werklik so gestel is. Maar by so `n oneindige belangrike saak is dit van ons kant as Judeërs - die volk van God - baie noodsaaklik om `n noukeurige ondersoek in te stel en eers oor baie dinge goed na te dink en te oorweeg of daar tog nie heimlik op die agtergrond sprake is van iets, waardeur ons uiteindelik anders na hierdie dinge moet kyk as iemand wat so totaal onder die indruk is van die wonderwerke dat sy gemoed en verstand nie meer nugter daarteenoor staan nie. 

[2] Kyk, so het dit my, net soos ons almal, al buite opgeval hoe die welsprekende jongman ons mantels slegs deur sy woord en wil so bliksemsnel van ons afgeneem het, dat dit gebeur het voordat ons dit besef het en ook nie geweet het waar ons mantels was nie. Verder kom die sewe manne, na hulle uiterlike te oordeel, Egiptenare of Arabiere; en hulle hoef maar net te wink, en tot ons ontsetting staan daar drie grimmige leeus! Kyk, dit is deur mense voortgebragte wonderwerke, wat nie te ontken is nie. Wanneer die jongman, wat dit ook nie aan wysheid ontbreek nie, van homself sou beweer: “Ek is die Messias; my wonderdaad bewys julle dit!”, sou jy hom dan dadelik aanneem as wat hy beweer te wees? Of as één van die sewe manne dieselfde oor homself sou beweer, sou jy hom dan dalk glo? Het Moses en die profete na hom, soos ons in die Skrif lees, nie ook groot wonderwerke gedoen, hoewel hulle tog geen Messiasse was nie? 

[3] Nou doen die wonderbare Galileër ook groot en vir elkeen hoogs opvallende wonderwerke, spreek bowendien ook werklik baie wyse woorde en sê dat hy die Messias is! Wel noudat hy dit van homself beweer, wat geen enkele ander wonderdoener van homself beweer het nie, bewys nog nie voldoende dat hy ook werklik is waarvoor hy hom teenoor die mense uitgee nie. Ons neem dit nou wel op grond van jou getuienis aan en glo dat dit inderdaad die geval is; maar dit neem nie weg dat ons die saak tog nog altyd in alle opsigte moet ondersoek nie. Vind ons daarby nêrens ook maar net `n skynbare teenstrydigheid nie, dan sal ons ook onmiddellik doen wat jy ons werklik baie wys en vriendelik aangeraai het. 

[4] Kyk, jy kan nog baie ander uitsonderlike bewyse hê, wat ons nou nog nie ken nie en wat jou tot `n diepere innerlike oortuiging gebring het. Wel nou, aan so iets ontbreek dit ons om begryplike redes; want onsself het hom, die beroemde Galileër, slegs enkele kere persoonlik in die tempel gesien en gehoor, en oor sy wonderdade het ons net baie uit die mond van ander mense gehoor; ons was self slegs van baie weinig ooggetuie, maar net van die genesing van `n lamme en onlangs die van `n blindgeborene. En dit, vriend, is nou werklik nie meer voldoende nie, te meer daar ons vanaand die jongman, wat ook `n Galileër skyn te wees, en die sewe ander manne ook wonderwerke sien doen het, waardeur dit vir ons duidelik geword het dat ander mense ook in staat is om wonderwerke te verrig. 

[5] Wat Sy wyse woorde betref, ook die jongman spreek baie wys, soos `n ware profeet, en ons mantels kon ons nie beskerm teen sy skerp blik nie; en so kan ons tot nou toe nog altyd sê: Nóg wonderdade nóg wyse woorde en leringe is vir ons afdoende bewys dat die Galileër na volle erns en waarheid die beloofde Messias is, van wie geskrywe staan dat hy JaHWeH, God Self is. 

[6] Ook jy self gee ons netnou die opmerklike bewys dat iemand deur sterk gewekte skerpsinnigheid selfs die mees innerlike gedagtes en geheime gesprekke woord vir woord kan weet en miskien nog baie meer, wat hy alleen onder vier oë vir `n vriend sou sê, om iemand anders geen aanstoot te gee nie. Aangesien jy egter al self, terwyl jy tog `n mens soos ons is, `n dergelike wonder​baarlike vermoë besit, waarom sou die Galileër dan nie ook sulke besondere vermoëns besit, wat vir elke ander mens soos `n wonderwerk moet voorkom nie, omdat aan hom die weë om tot so `n vermoë te kom totaal onbekend is en die mens wat sulke vermoëns het, selfs niemand anders daarin onderrig wil gee nie. 

[7] Ook bestaan daar profeteskole, waar `n mens slegs opgeneem word, en wel as jongeling, wat reeds vanaf hulle geboorte deur bepaalde besondere eienskappe van hulle laat spreek; veral sou `n uiterste sedelike en, wat die vleeslike natuur van die mens betref, ook `n uiterste kuise karakter daarvoor nodig gewees het. 

[8] Wel nou, ons sien wel in dat hulle in `n sedelike geheel as onbedorwe mense baie ander vermoëns kan ontwikkel as in die siek natuur van `n baie gewone, sinlike onsedelike mens; maar so `n met buitengewone vermoëns begiftigde mens kan daarom tog nog lank nie en eintlik heeltemal nooit sê dat hy, vergeleke met ander, van nature swak mense, `n God is nie. 

[9] Ek self het in my jeug eens `n baie eenvoudige herder gesien, wat deur sy metgeselle hulle koning genoem was. Hierdie man was baie sedelik en vroom. Hy het geen herderstaf gehad nie, en hoef maar net te wil, en dan gehoorsaam sy kudde sy wenk, sy woorde en sy wil. Of hy ook nog in staat was om ander dinge te doen, weet ek nie; maar waarom kon hy die besondere eienskap nie ook vir die ander herders tot gemene saak goed maak nie? 

[10] Daarom bly dit vir my voorlopig `n vaste stelling dat daar op die wêreld altyd enkele besonder begaafde mense kan bestaan; maar `n mens moet daarom baie op sy hoede wees, om so `n mens as `n uit die hemel gekomde God te beskou en te erken. 

[11] Onder die ou profete was daar immers ook grotes en kleineres, maar nóg Moses, nóg Elia was God. Ek het julle nou my mening baie duidelik gesê en jy kan daaroor oordeel na eie goeddunke, net soos jy maar wil en kan!” 

[12] Lasarus sê nou op baie vriendelike toon: Volgens aards-menslike verstand het jy baie goed en waar gespreek en kon jy ook met reg en rede nie anders oordeel en spreek nie, omdat jy, soos ook jou ampsgenote, nog aan baie dinge ontbreek om die baie verhewe Galileër ten volle te erken soos wat Hy, ondanks julle vertwyfeling en baie verstandig lykende bedenkinge en teenwerpinge, nietemin is. 

[13] Neem van my aan dat ek my ook nie deur `n sekere entoesiasme oor die wonderwerke laat saamsleep het om die verhewe Galileër as die Messias te erken nie! O, baie ander dinge het My daartoe gebring! 

[14] Julle bewonder nou weliswaar die jongman, die sewe Egiptenare en my nou selfs ook; maar ek sê julle dat julle nóg die jongman ken, nóg die sewe Egiptenare, wat nog baie eenvoudige en onbedorwe mense is, soos eens die aartsvaders op aarde dit ook was; en daarom weet julle ook nie hoe dit vir my moontlik was om tot op `n haar noukeurig te weet, wat julle agter geslote deure gesê het nie!” 

[15] Die eerste spreker sê: “Wel nou, verklaar ons dit dan van naderby, dan sal ons sien of ons jou volledig in jou geloof kan volg!” 
Lasarus se getuienis oor die Heer 

9 Lasarus sê: “Het julle dan nie in die Skrif gelees: Wanneer die Heer as `n Menseseun na hierdie aarde toe sal kom, sal die weinig regverdiges die engele uit die hemele sien neerdaal en Hom dien? Wat sal julle egter sê, as ek julle vertel dat ek en baie wat by my was, dit gesien het, en dit was geen droom en nog minder een of ander illusie nie, maar `n volle, tasbare waarheid! En die jongman hier is `n engel, en nog `n aartsengel bowendien! 

[2] Aan die sewe manne uit die ver Agter-Egipte het die innerlike gees getoon dat die groot belofte volledig by ons Judeërs in vervulling gegaan het, en hulle begewe hulle op die weg en kom, deur die gees gelei, by ons aan, om die selfde Heer van alle heerlikheid as mens met die mens te sien omgaan en Hom te sien onderrig. En ons is so blind dat ons nog nie wil insien, wat die ver hiervandaan wonende mense al in die helderste lig sien nie. 

[3] Wat my vermoë egter aangaan, waardeur ek kon weet wat julle agter geslote deure gesê het, dit het ek nooit voorheen gehad nie, maar die groot, baie verhewe Galileër, die Heer, het dit aan My gegee as gevolg van my geloof in Hom en die liefde wat ek vir Hom het en vanweë Hom ook vir my baie arm medemens. 

[4] Wat ek julle hier gesê het, is `n heilige waarheid; maar ek kan julle dit nie anders verseker as deur dit vir julle eens en vir altyd te sê: So is dit en nie anders nie, en daarom glo ek dat die baie verhewe Galileër in alle lewende waarheid die beloofde Messias, JaHWeH Sebaot is. Wie in Hom glo en Hom bo alles liefhet en sy naaste soos homself, die sal die ware, ewige lewe in hulle hê! 

[5] Maar julle kan daarom doen wat julle wil. Want dit is ook `n heilige uitspraak van die Heer: Selfs die wil van die duiwel moet vry gelaat word; want anders sou die mens geen mens en ewebeeld van God wees nie. Hy sou `n dier gewees het, waarvan die siel geen vryheid het en daarom alleen so kan handel as wat dit deur God se almag gedrywe word. 

[6] Alles wat julle op aarde en aan die uitspansel sien, is geoordeel en staan onder die onveranderlike wet van die “moet”. Die mens moet hom hierdie starre en onwrikbare wet vir `n kort tyd alleen ten aansien van sy liggaam laat welgeval; slegs die liggaam van die mens, - wat betref sy vorm, groei en baie kunstige organiese ingesteldheid, asook wat die normale duur van die liggaamlike lewe betref, - word deur God se almag gelei en daarom kan God ook oombliklik elke siek liggaam genees deur middel van die krag van Sy goddelike wil. Maar met die vrye siel van die mens het die almag van God niks te make nie! Daarom is ook die gedragsreëls wat God vir die siele van die mens aan die mens gegee het, nie onder die “moet” nie, maar onder die “jy sal” gegee. 

[7] Ons het die wette derhalwe sonder `n “moet” van God gekry en jy kan dit in ag neem, as jy dit wil; daarom word niemand nou ook deur die Heer gedwing om hulle gelowig tot Hom te wend nie, maar elkeen moet dit vry uit homself wil. Mens sou moet nadink oor die gevolge wat dit vir die siel het aan die ander kant, waar dit net so vry sal bly soos wat sy nou is, slegs met die verskil dat sy alles wat sy daar vir haar ewige lewensonderhoud nodig sal hê, uit haarself moet put. Maar hoe sal dit daar met haar gaan, as sy die raadgewing van God nie opgevolg het en hier geen geestelike skatte en hulpmiddele in haarself versamel het nie? 

[8] Soos God Hom ook hier met Sy almag terughou vanweë die volste lewensvryheid van die siel, so sal Hy Hom kragtens Sy ewige orde ook ewig terughou. Hier op hierdie aarde het elke mens egter vir sy siel die voordeel dat God se almag hom allerlei skatte gegee het om te gebruik; en wanneer hy dit volgens God se raadgewing korrek gebruik, kan hy daarmee vir ewig baie groot geestelike skatte vir sy siel verwerf. Aan ander kant egter val `n deur God geskape wêreld vol skatte en voedsel heeltemal weg; daar sal elke siel, as ewebeeld van God, vir haarself alles uit haarself moet skep, dit wil sê: uit haar eie wysheid en uit haar eie geheel vrye wil. Hoe sal dit dan met haar gaan, wanneer sy nog nooit in verbinding gestaan het met God se Wil of met Sy Wysheid en Liefde nie? 

[9] Wat sal `n blinde, duistere en derhalwe totaal magtelose siel, by wie dit ontbreek aan alle innerlike, geestelike skatte aan die ander kant dan begin en doen? Wanneer julle ook maar enigsins daaroor sal nadink, moet julle tog insien hoe ontsettend dom dit is om nou geen deel te wil hê aan hierdie groot tyd van God se barmhartigheid, wat hom hier en nou voordoen, terwyl mens miskien nooit weer in so `n hoë mate so `n skitterende geleentheid daartoe sal hê nie! 

[10] Ek het julle nou alles gesê, wat `n waarheidsliewende vriend julle kan sê, en ek sê julle nou nog één keer, wat ek julle al verskeie kere gesê het: Julle is wat my betref gladnie gebonde nie en kan doen wat julle wil; want julle siele is net so volkome vry as die van my.” 

[11] Toe die Fariseërs Lasarus so hoor spreek, sê die tweede spreker wat, soos ook bekend, `n bekwame Skrifgeleerde was: “Dat vriend Lasarus, wat as privaat persoon seker byna so vermoënd is as nouliks `n tweede in die land, en beslis geen belang daarby kan hê dat ons sy raad opvolg nie, is vir ons so helder soos glas! Want wat sou hy geleë wees aan ons goud en silwer, ons pêrels en edelstene? Hy het soveel daarvan dat hy maklik `n koninkryk daarmee sou kon koop! Hy oorreed ons dus nie om in die Galileër te glo nie, sodat ons uit die tempel tree en vervolgens ons skatte vir rente sou belê op sy wisselbank nie; dit is ver van ons om so iets van hom te glo, aangesien hy `n paar jaar gelede sy wisselbank immers vir altyd gesluit het! Maar hy, wat bekend staan as `n bekwame beoordelaar van alle moontlike gebeurtenisse in hierdie wêreld, het die saak van die groot Galileër geensins eensydig beskou nie en het met sy bekende skerpsinnige gees die korrekte kern in hierdie uitsonderlike saak gevind; daarom sou dit werklik die beste wees, as ons sondermeer doen wat hy vir ons as vriend aangeraai het! 

[12] In ons tempel is nou werklik weinig meer uit te haal! Die materiële wins het vir die grootste deel so goed as verdwyn, vir ons siele egter is daar in die tempel steeds maar net groter verlies, maar nooit meer wins nie; daarom sou ons baie verstandig wees, as ons onsself op ons hoë leeftyd eers eindelik daarvan op die hoogte sou stel, hoe dit daar na ons liggaamlike dood, wat by ons seker nie al te lank op hom sal laat wag nie, met ons siele sal uitsien. Ek sou my nou dadelik volledig vrymaak van die tempel, as julle dit ook almal sou doen! 

[13] Maar één ding sou ek van vooraf nog as `n maklik te vervulde voorwaarde wil stel, en dit is die volgende: Ek sou nou graag nog `n keer met die jongman wil spreek, wat vriend Lasarus ons so flussies as `n aartsengel aangedui het. Sê My, vriend Lasarus, sou dit miskien moontlik wees?” 

[14] Lasarus sê: “O, niks is makliker as dit nie! Ek hoef hom maar net te roep, dan sal hy hom op dieselfde oomblik hier bevind.” 

[15] Die tweede spreker sê: “Asseblief, vriend, doen dit; want ek brand van verlange om hierdie aartsengel-mens te sien en te spreek.” 

RafaEl maak hom bekend 

10 Dadelik daarna roep Lasarus vir RafaEl, volgens die instruksie wat Ek hom al in die groot eetsaal gegee het, en op dieselfde oomblik was hy reeds in die klein eetsaal, - waar die Fariseërs hulle met Lasarus bevind. 

[2] Toe RafaEl so skielik voor die Fariseërs staan, verbaas hulle hulleself daaroor, hoe hy so vinnig na die oproep van Lasarus daar kon wees. 

[3] Toe RafaEl tot groot verbasing van almal nou daar voor die Fariseërs staan en hulle hom met baie betekenisvolle blikke ondersoekend bekyk, sê die tweede spreker, huiwerend van `n heimlike diep ontsag: “Sê ons, geheimsinnige jongman: is dit inderdaad soos ons vriend Lasarus ons ook daarstraks gesê het?” 

[4] RafaEl sê: “Waarom twyfel julle daaraan? Het julle dan nie so flussies self ondervind dat `n mens van my leeftyd onmoontlik my vermoëns kan besit nie? Ja, ek sê julle: Soos Lasarus dit ook vir julle nou, soos gevra is, onthul het, presies so is dit ook! Ek is ook nie `n aardse mens soos julle nie, maar ek is werklik `n bode van die Heer! My Naam is Henog; nou heet ek egter RafaEl omdat ek op hierdie wêreld, toe ek in die oertyd as aardse mens die vlees gedra het, nie die dood van die liggaam ervaar het nie, net so min soos die profeet Elia. Want JaHWeH God het My in één oomblik verander. Maar die barmhartigheid het die Heer nie net aan my bewys nie, maar ook aan ander, wat Hom bo alles liefhet. 

[5] Maar julle is steeds vol ongeloof en is dit ook nou des te meer! Maar `n dergelike twyfelsug strek julle nie tot eer nie! Wanneer julle nie vry glo nie, sal geen uiterlike of innerlike mag julle ook daartoe dwing nie; want julle wil moet volledig vry wees, omdat sonder die vrye wil, soos vriend Lasarus dit ook al uitgelê het, julle geen mense nie, maar suiwer stompsinnige diere sou wees, en sal lyk soos die ape in die woude van Afrika. 

[6] Ek sê nou vir julle: Wie die verganklikheid van hierdie wêreld en haar niksseggende slegte ampte met hulle beklaenswaardige aansien nou nog meer kan waardeer en liefhê as die Heer, wat nou liggaamlik onder die mense verblyf het, en ons, Sy hemeldienare, met Hom, die is met al sy wêreldse verstand `n groot dwaas en is die Heer nie werd nie, en Sy hulp sal hom nie ten deel val nie. Wie die Heer herken het en Hom nie soek nie, die sal ook nie deur die Heer gesoek word met Sy barmhartigheid nie!” 

[7] Die tweede spreker, wat hom nie genoeg aan die mooi gestalte van RafaEl kon verlustig nie, sê: “Ja, ja, jy is werklik `n aartsengel! Ek glo nou alles en nou het die groot verlange in My opgekom om met die baie verhewe Galileër saam te kom, voor Hom neer te kniel en Hom om vergewing te vra vir al die groot sondes, wat ek al op hierdie wêreld begaan het!” 

[8] Daarop sê die ander nege Fariseërs en Skrifgeleerdes dit ook. 

[9] En RafaEl sê: “Nou goed dan, dan kan julle julleself in die oggend weer na die tempel begewe! As julle ampsgenote, wat nou byna sonder uitsondering boosaardige en duistere liede is, vra wat julle te wete gekom het, dan antwoord julle: “Ons het ywerig gesoek en het nuttige dinge verneem. Maar ons vind dit nodig om die ondersoek vir ons heil nog verder voort te sit om alles wat nodig is, te wete te kom en so goed as moontlik mee te deel. Daarom sal ons ook die ondersoek vandag voortsit en eers weer in die raad verskyn, wanneer ons alles verneem het!” 

[10] Wanneer julle dit sal sê, sal hulle julle graag laat gaan. Vervolgens moet julle na Bethanië kom en wees oor niks meer bekommerd nie! Want vir al die ander sal deur my, volgens die almagtige wil van die Heer, goed gesorg word. Sê egter niks oor al die ander wat julle hier gehoor het nie! Doen, soos wat ek dit ook nou aan julle gesê het!” 

[11] Daarop verdwyn RafaEl, en ook Lasarus neem afskeid van die tempeldienare. 

[12] Die tempeldienare spreek nou nog tot na middernag met mekaar oor wat hulle beleef en gehoor het, en slaap daarby op die goeie russtoele.

Die Heer prys vir Lasarus 

11 Ek sê egter vir Lasarus, wat nou weer na ons teruggekeer het: “My seun, My vriend en My broeder! Jy het jou huidige taak tot My volste tevredenheid volbring; want nou is die laaste van die nog helder denkende tempeldienare gewen, en dit is goed vir My saak. Want die Hoë Raad berus hoofsaaklik op hulle, wat nou gewen is, se kennis en ervaring en hulle kan goed praat. Wie nou nog daar in die tempel bly en regeer, ook al is dit in `n groot aantal, is volslae blind, dom en boos. 

[2] Maar hulle, wat nou gewen is, moet nietemin by die tempel bly, net soos ons Nikodemus en Josef van Arimatea. Want as hulle die tempel heeltemal sou verlaat, sou die ander vol bitter misnoeë, so begin te raas en te tier, dat die Romeine nog voortydig na die wapens sal moet gryp en volk en land ten gronde rig. As hierdie oudstes egter bly, dan kan hulle ten gunste van ons nog baie verhinder en matigend inwerk op die grimmigheid van die ander. Maar tog is dit goed dat jy môre onder `n slim voorwendsel na Bethanië gaan en dat ook hulle aansienlike aardse skatte na die kluis van Lasarus gaan; want daardeur is die tien manne nie meer aan die tempel gebonde nie en is vry om te gaan wanneer hulle wil en so lank weg te bly as wat hulle wil, terwyl hulle tog lede van die tempel bly en hulle plekke nie deur slegte huigelaars beset word nie. 

[3] Die rede wat hulle sal aangee, waarom hulle vir `n langer tyd van die Raad en die tempel sal wegbly, is baie goed; want die tempeldienare, wat al hulle bose vertroue in hierdie tien stel, dink dat hulle daarop uit is om My êrens gevange te neem. Maar daarin sal hulle hulleself erg vergis! Die tien sal weliswaar daarop uitgaan om `n nadere ondersoek na My in te stel, egter nie ten gunste van die tempel nie, maar ten gunste van hulle siele. 

[4] Daarom is dit vandag `n laaste en goeie vangs uit die tempel; want die tien was nog die laaste groen takkies aan die ou, reeds geheel verdorde en morsdood boom van die tempel. Wanneer hulle as nog bruikbare ente op `n jong en vars stam geplaas word, kan hulle binnekort nog baie goeie vrugte tevoorskyn bring. 

[5] Eén ding wil Ek vandag nog vir hulle doen, en dit bestaan daaruit dat al tien `n baie gedenkwaardige droom sal hê. Dit sal hulle môre en nog lank daarna baie gesprekstof gee en hulle tot nadenke stem. Waaruit die droom sal bestaan, sal hulle julle môre in Bethanië met al hulle welsprekendheid goed vertel. 

[6] Nou sal ons egter met ons aandete begin; want Ek moes julle immers eers alles woord vir woord meegedeel het, wat daar buite met die tempeldienare gebeur en bespreek is. En dus, My vriend Lasarus, kan julle nou die welbereide visse, goeie brood en nog meer goeie wyn op die tafel laat sit! Want gedurende hierdie nag, wat vir julle almal `n baie gedenkwaardige nag sal wees, sal ons onsself nie aan die slaap wy nie, maar wakker bly en daarby nog baie meemaak. Doen daarom nou, vriend, wat Ek jou gesê het!” 

[7] Daarop gaan Lasarus dadelik met RafaEl na buite, en binne enkele oomblikke was daar uitstekend vir alles gesorg. Ons eet en drink nou baie welgemoed en bespreek daarby baie, wat tot nut van die mens dien, en ook wat die Fariseërs onder mekaar bespreek het en wat ooreengekom was. 

[8] In die besonder beleef die Romeine, Nikodemus en Josef van Arimatea groot vreugde daarin dat die tien ergste Fariseërs, wat in die Hoë Raad steeds onbuigsaam teen My ten stryde getrek het, hulle nou tog tot ander gedagtes laat bring het. 

[9] Ek sê: “Daardeur is weliswaar `n groot oorwinning vir die goeie saak van die lewe bevog, maar die hel is daarom nog voortdurend uitermate werksaam, en die vors van die leuen en duisternis is nou aktiewer as voorheen om die saaisel van die nuwe lewe uit My ten gronde te rig, en voordat daar van nou af `n jaar sal verloop het, sal julle die bose vrugte van sy aktiwiteite al baie goed waarneem!” 

Oor die materie en die gevaar daarvan 

12 Nou sê Agricola ietwat opgewonde: “Maar Heer en Leraar, U is tog oneindig wys en is vervul met `n almagtige wil; en ook staan U tallose legioene van die magtigste engele, soos wat ook RafaEl daar een is, ter beskikking; ook ons Romeine wil in wêreldse opsig vir die welslae van die goeie saak ten stryde trek teen die mag van alle duiwels en ons wil in hart en mond die leuse voer: “Eerder sal die hele aarde in los brokstukke uiteenval, as dat daar ook maar één hakkie vernietig sou word van die waarheid en geregtigheid van wat U leer ons verkondig het!” 

[2] U alleen is egter meer as almagtig genoeg en het nie die hulp van U tallose baie engele nodig nie en nog minder die van ons Romeinse leërs; dan is dit tog vir U baie maklik om die vors van die leuen en duisternis, wat heimlik teen U werk, vir ewig sy boosaardige praktyke af te leer! Wat doen ons mense naamlik met `n totaal onverbeterlike misdadiger? As verdiende straf werp ons hom in `n sogenaamde ewige gevangenis, of ons veroordeel hom volgens die wet ter dood! Want `n mens, wat eenmaal `n volmaakte duiwel geword het, kan baie eerder van die aarde af verdwyn, as dat hy voortleef tot groot onheil van ander, beter medemense. Doen U, o Heer en Leraar, ook so met die vors van die leuen en die bose lewensduisternis, dan sal daar rus en orde en waarheid, liefde en geregtigheid op aarde heers onder die mense!” 

[3] Ek sê: “Dit kan jy maklik sê, omdat julle nou nog nie begryp en insien, wat eintlik onder die hel en die vors van die leuen en die duisternis verstaan moet word nie. 

[4] Julle het gelyk, as julle sê dat Ek sekerlik die mag het om die hel en haar vors met al sy duiwels te vernietig; maar as Ek dit doen, dan het julle geen aarde meer onder julle voete, geen son, geen maan en ook geen sterre meer nie! Want die hele materiële skepping is immers in `n voortdurende oordeel volgens die onwrikbare orde van My Wil en My Wysheid. Dit moet daar wees en bestaan, sodat die siele van die mens op die harde bodem van die oordeel die vryheid en die volle selfstandigheid van die ewige, onverwoesbare lewe kan verwerf. 

[5] As Ek jou raad sou opvolg en die hele materiële skepping sou oplos, sou Ek immers tegelykertyd ook die liggame van alle mense moet verdelg. Die liggaam is egter `n noodsaaklike instrument van die siel, en slegs met behulp van hierdie instrument, kan die siel, volgens My hoogste wysheid en diepste insig, die ewige lewe beveg en verwerf. 

[6] Hoewel die liggaam egter absoluut noodsaaklik is vir die siel om die ewige lewe te verkry, kan dit egter ook maklik die grootste onheil vir die siel wees; want wanneer sy haar deur die noodsaaklike prikkels van haar vlees laat verblind, daaraan toegee en haar met al haar liefde en met haar hele denke en wil heeltemal daaraan oorgee, dan het sy onder die oordeel van haar eie vors van die leuen en duisternis gekom, waaruit sy baie moeilik verlos sal word. 

[7] En kyk: wat jou liggaam vir jou siel is, dit is die aarde vir die hele menslike geslag! Wie hulle al te veel deur die glans van haar skatte laat verblind en gevange neem, die kom ook uit eie vry wil in die oordeel en die materiële dood daarvan, waaruit hulle hulleself nog baie moeiliker sal bevry. 

[8] Omdat die mens nou egter in staat is om steeds meer en meer kosbare skatte van die aarde te ontlok, om daarmee hulle vlees die grootste moontlike welvaart, behaaglikheid en wellus te verskaf, lê daarin nou juis die sterk verhoogde aktiwiteit van die vors van die hel, wat op sigself die ewige oordeel is en sodoende die dood van die materie en die daarmee gepaardgaande dood van die siele, wat hulleself om die voorheen genoemde redes deur haar laat vang het. 

[9] Met watter almag en wysheid wil julle daarteen stry, wat vir ewig doeltreffend sal wees? Ek sê jou en julle almal: Met geen ander doel as net die waarheid, wat Ek julle geleer het, en met die mag van die uiterste selfverloëning en die ware en volle deemoed van die hart! 

[10] Doen maar net dit wat julle as waar erken, en handel ook daarvolgens ooreenkomstig die waarheid en met die een of ander wêreldse rede vir die skyn, soos ook die tempeldienare en ook baie heidene doen, dan het julle daardeur die hele hel en haar vors in jouself oorwin! Alle bose geeste, wat in alle materie aanwesig is, sal julle nie meer kan kwel nie, en al sou hulle ook in `n eindelose groot aantal uit die materie van die gehele groot skeppingsmens op julle afkom, dan sou hulle nietemin vir jou moet vlug soos los kaf en soos woestynsand voor die magtige stormwind. 

[11] Maar wanneer die skatte van die aarde jou gevange hou, sodat jy, om dit in besit te kry, ook die onderkenne waarheid moet verloën, dan is jy al in jou siel oorwin deur die mag van die hel en haar vors, wat die naam dra van leuen en duisternis, oordeel, vernietiging en dood. 

[12] Kyk na ons sewe Egiptenare! Hulle ken al die groot skatte wat in die inwendige van die aarde verborge is, en sou dit ook in groot hoeveelhede kan benut; maar hulle verag dit, en lewe liewer baie eenvoudig en soek slegs die skatte van die gees. Daardeur is ook nog die ware, oermenslike eienskappe behou, waardeur ware heersers en gebieders oor die hele natuur heers, wat sekerlik nie die geval sou gewees het as hulle hulleself ooit op die een of ander manier deur die verlokkinge van die natuur laat vang het nie. 

[13] Wanneer `n huisvader en meester die korrekte en goeie orde in sy huis wil bewaar, moet hy nie gemeensaam word met sy personeel en steeds toegee aan hulle velerlei swakhede nie. Want as hy dit doen, word hy `n gevangene van sy onbetroubare huispersoneel, en wanneer hy dan vir die een of vir die ander sê: “Doen dit!” of “Doen dat!” - sal sy dienare dan, wat die mag oor hom verkry het, hom nog wel gehoorsaam? O nee, hulle sal hom maar net bespot en uitlag! 

[14] Dieselfde sou die geval wees met `n veldheer, wat hom ondergeskik sou maak aan sy soldate, wat hulle krag en hulle moed slegs aan die veldheer te danke het. As die vyand sou kom en hy sou die soldate beveel om die magtige dreigende vyand aan te val en te verslaan, sou die soldate die swakgeworde veldheer dan wel gehoorsaam? O nee, hulle sou teenstribbel en sê: “Hoe wil jy, swakkeling, ons beveel? Jy het immers nooit die moed en die wil gehad om ons ernstig in die gebruik van die wapens te laat oefen nie, en jy het maar net met ons geploeter soos `n speelkameraad. Hoe kan jy ons nou voor die vyand aanvoer? Jy was nooit ons meester gewees nie, maar ons die van jou! Hoe kan jy nou skielik probeer om ons, wat van ouds meester oor jou was, die baas te word?” 

[15] Kyk, so gaan dit ook met elke mens, wat vanaf die allereerste begin deur sy ouers en leraars streng aangemaan was om homself te verloën in alle moontlike vleeslike verlange, sodat dit nie meester en heerser oor sy siel word nie! Want as dit die siel eenmaal oor die hoof gegroei het, dan word dit vervolgens `n swaar dobber wat oor al die begeertes en verleidinge van sy vlees gebied, omdat hy immers in sy vlees swak en toegeeflik en onvas geword het. 

[16] Word `n siel egter reeds vanaf die jeug volgens die waarheid van die heldere verstand sodanig gelei en geoefen dat sy haar vlees steeds meer onder beheer het en dit dan ook nie méér toestaan as wat dit van nature volgens My ordening toekom nie, dan word so `n siel ook onverskillig voor die hele wêreld met al haar skatte en haar ander bekoringe. En daardeur is die siel wat op die wyse suiwer in die gees sterk geword, dan ook nie maar net meester oor die verlange van haar liggaam nie, maar ook meester oor die hele natuur van die wêreld en derhalwe ook meester oor die hele hel en haar vors van leuens en duisternis. 

[17] Nou weet julle, wie en wat die hel en die vors van die leuen en die duisternis eintlik is, en hoe hy bestry en sekerlik oorwin kan word. Handel dan ook so, dan sal julle, mense op hierdie aarde, sy ryk spoedig en maklik volledig vernietig het, en sal julle ware meesters oor die hele aarde en haar natuur en ook oor julle eie natuur wees!”

Die opvatting van Agricola oor die toekoms van die leer van die Heer 

13 Hierop sê Agricola: “Heer en Leraar, U het My weer `n nuwe en buitengewone belangrike waarheid onthul, en ek sien duidelik in dat dit so moet wees. Maar hoe is dit byna oral gestel met die opvoeding van die mens van kindsbeen af? Mense weet immers nie eers, hoe en waar mens by die opvoeding van kinders moet begin en eindig nie! 

[2] So kry ryk ouers byvoorbeeld `n kind. Hulle het daar `n ware apeliefde vir hom en staan hom alles toe wat hulle maar in sy oë lees en vertroetel hom dikwels op `n onuitstaanbare manier. Self durf so `n kind nie vir sy baie ondeugde bestraf word nie, al is dit maar met `n paar ernstige woorde, en as `n leraar dit miskien later sou doen, dan het hy die kind en die ouers tot sy vyande en vervolgers gemaak; die ou Romeine sê reeds: “Wie deur die gode gehaat word, word deur hulle tot onderwyser gemaak!” Wel nou, die ouers is blinde dwase, en die onderwyser moet dwaas wees, as hy wil lewe. Hoe moet sulke kinders dan `n korrekte opvoeding kry? 

[3] Met `n opvoeding soos wat dit ook nou in die wêreld van die groot here algemeen gaan, moet elke mens en die hele mensdom wel so kragteloos word, dat `n mens op geen enkele wyse te wete kan kom hoe die eintlike, ware mens daaruit moet sien en hoe hy moet wees nie! En ek moet hier openlik verklaar dat daar op hierdie aarde nog baie storms oor die velde en seë sal raas, voordat die mensdom weer sal terugkom in die grootse en ware posisie, vanwaar hy in die oerbegin uitgegaan het. 

[4] Daar sou goeie skole opgerig moet word, nie net vir kinders nie, maar ook vir die blinde ouers, waarin hulle almal die groot waarhede sou moet leer wat elkeen moet weet om daarvolgens te kan handel en so `n ware mens te kan word. 

[5] Maar waar moet mens vir sulke tallose baie mense die korrekte leraars vandaan kry? U, Heer en Leraar, het weliswaar al `n groot groep leerlinge gevorm, wat weet wat daarvoor nodig is om `n ware mens volgens U orde te word; maar wat is hulle aantal, vergeleke by die nagenoeg eindelose groot aantal mense op die hele aarde? En daarby kom nog die groot ruheid en algehele verwildering van mense en volkere op aarde en die starheid waarmee hulle gewortel is in hulle sedes en gewoontes, en ook hulle verskillende tale! 

[6] Hoe kan `n mens nou teen al hierdie kolossale belemmerings stry en hoe kan hy dit oorwin? U is tog die Heer Self en alles is gehoorsaam aan U wil, en nietemin stoot U Self hier in hierdie lande met beskawing teen onoorkomelike hindernisse. Op watter hindernisse sal die weinige leerlinge dan nie stoot nie? 

[7] Ja, dit sou goed wees as mense U goddelike leer in één nag in die hart van alle mense sou kan lê, saam met die ywer om daarvolgens te handel! Maar dit is nie U bedoeling nie, omdat elke mens dit alles slegs deur onderrig van buite af sy eie moet maak en vervolgens die ernstige wil moet opneem om daarvolgens te handel. Maar op die manier sal dit met die mensdom sekerlik maar baie langsaam voorwaarts gaan, en dit is gladnie te oorsien hoe lank dit sal duur voordat alle mense op aarde U leer sal leer ken nie, en so sal die suiwer lewenslig van U leer altyd die eiendom van min mense wees, en hulle kan hulle selfs afvra hoe lank dit heeltemal suiwer sal bly! 

[8] Want solank die mens nie volledig deurdring is van die waarheid van U leer nie, sal hulle daarnaas tog steeds aan hulle wêreldse genietinge bly vashou, hetsy meer, hetsy minder, wat uiteindelik dieselfde is. Van U leer sal deur middel van baie toevoegings weldra `n aardse bron van inkomse gemaak word, en dan sal dit daar met U latere leerlinge in geen enkele opsig beter gaan as nou met die baie Judeërs en heidene nie, en die ware seën en die lewende vrug van U leer sal ver van die mens af staan. Ek is weliswaar geen profeet nie; maar dit sê my taamlike heldere vermoë om te oordeel, wat ek verkry het deur my baie ervaringe, en ek glo dat ek in hierdie aangeleentheid `n baie ware oordeel uitgespreek het.”

Die verhandeling van die Heer oor die toekoms van Sy leer 

14 Daarop sê Ek: “Dit het jy verseker wel, en Ek weet ook dat dit grotendeels so sal gaan, maar dit maak nietemin in die geheel nie saak nie, want in My skepping is daar vir die siele nog `n groot aantal skoolgeboue. Wie dit nie in Jerusalem leer nie, sal elders onderrig word! 

[2] Ja, Ek weet en sien, hoedat daar na My `n groot aantal valse leraars sal opstaan en aan die mens sal sê: “Sien, hier is die Messias!” of “Daar is Hy!” Maar Ek sê julle nou, en sê julle dit vir julle naastes en kinders dat `n mense sulke valse leraars nie moet glo nie, want hulle sal maklik te herken wees aan hulle werke! 

[3] Hoe `n egte leerling van My egter volgens My woord moet wees, het julle gister in Emmaus op die berg van Nikodemus gehoor, toe Ek die sewentig leerlinge uitgestuur het om My leer te verbreed. 

[4] Wanneer julle dus leraars sal aantref, wat op hierdie wyse, volgens My wil, die leer van die koms van die ryk van God onder die mense sal verbreed, kan julle en elkeen hulle as egte en volledig waaragtige leraars beskou; waar leraars wat egter, weliswaar in My Naam, uit My leer munt wil slaan, en dit wil doen vir geld en ander skatte, beskou hulle dan as valse en nooit deur My geroepte verbreiders van My leer nie! Want My ware leerlinge en verbreiders van My suiwer leer sal in aardse opsig steeds arm wees, net soos Ek, maar daarom in geestelike opsig meer as ryk; want hulle sal dit nie nodig hê om vir hulle My leer en My woorde deur die tydrowende leer van `n voorganger hulle eie te maak nie, maar Ek sal My leer en My wil in hulle hart en in hulle mond lê. 

[5] Maar die valse leerlinge sal deur die langdurige bestudering van hulle netso valse leerstellinge, vir hulleself allerlei tekste, woorde en spreuke hulle eie moet maak en word eers dan, wanneer hulle alles moeisaam geleer het, deur hulle opgeblase en praalsiek leraars en leiers onder allerlei losse en blinde seremonies tot leerlinge gewei, soos wat ook nou in die tempel gebeur met die Fariseërs, Skrifgeleerdes en oudstes en ook by julle heidene, waar die priesterstand `n ware kaste vorm wat van vader na seun oorgaan, en waarin iemand uit die volk maar net opgeneem word wanneer die een of ander priester geen kinders het nie, en selfs dan maar net as `n kind, wat daarna eers tot priester opgevoed word. 

[6] Hoe `n ware, deur My geroepe, leraar en verbreider van My suiwer leer derhalwe te onderskei sal wees van `n valse, dit het Ek julle almal nou helder uiteengesit, en elkeen sal hom dus maklik teen die valse leraars en profete kan beskut; wie hulle egter sal aanhang en glo, hulle sal eer en hulle ook nog in alles behulpsaam sal wees, sal dit dan slegs aan homself te wyte wees as hy vervolgens deur hulle verslind word. 

[7] Ja, dit sal selfs gebeur dat die valse profete hulle op goue trone sal verhef en die ware deur My uitverkore en geroepe in alleryl sal vervolg. Wanneer dit egter sal plaasvind, dan sal hulle oordeel en hulle einde ook oor hulle kom, en My leer sal desondanks voortbestaan onder die mense op aarde; maar dit sal steeds net as `n vrye besit onder die mense in stilte glans, straal en troos, egter nooit as `n heerseres op `n heerserstroon wat met kroon, staf en septer oor hele volkere gebied nie. 

[8] Waar dit in My Naam die geval sal wees, is Ekself ver te soek, en in plaas van My liefde sal hebsug, gierigheid, afguns en vervolging van allerlei aard onder die mense huishou, en die een bedrog sal die ander die hand reik. Wanneer julle sulke vrugte onder die mense sien, sal julle wel gewaar word wat se mentaliteit die profete het wat op trone heers en vanwaar hulle valse leer afkomstig is! 

[9] As julle egter altyd die korrekte en ware sal kan hê, wanneer julle maar `n verlange daarna het, sal julle julle hart tog nie na die valse toe keer nie? En so weet julle nou dat, ondanks alle valse profete en leraars wat later sal opstaan, My suiwer leer in stilte en sonder pralende vertoon tot aan die einde van die tyd onder die mense sal voortbestaan. 

[10] Dat hierdie leer van My egter eers langsaam onder alle volkere van die aarde verbrei sal word, daarvan het Ek julle die redes al meer as een keer duidelik laat sien; want Ek weet immers die beste, wanneer `n volk ryp is om My leer aan te neem! 

[11] Wat egter as `n vinnige verbreiding van My leer op alle enigsins ryp plekke op aarde kon plaasvind, het ook gebeur en daar sal weldra nog baie meer plaasvind; en daarom kan ons die onderwerp nou ook sonder verdere opmerkings te ruste lê, aangesien ons nog baie belangriker dinge te bespreek het.” 

[12] Nou sê Agricola weer: “Dit sal ongetwyfeld so wees, want U alleen weet die beste wat daar op hierdie ellendige aarde nog alles moet gebeur; maar iemand soos ons, wat geen blik in die toekoms kan werp en nie kan sien hoe die dinge hulle sal ontwikkel nie, aan wie U maar net vergun het om sy aardse lewe ter beproewing van die vrye wil volgens U leer so goed moontlik te deurstaan, en daarby nog die baie hindernisse op die weg van die lig geplaas sien, hulle word ondanks alles so baie met sorg vervul dat hulle hulleself afvra: “Wat sal daar mettertyd met alles gebeur?” 

[13] Sal U heilige suiwer leer nou so tot alle mense kom, en wanneer? Of sal dit steeds maar net `n eksklusiewe besit van die weinige uitverkorenes bly? Volgens U gespreekte woorde skyn die laaste die geval te wees! Nou ja, ook goed; want wat vir U, o Heer en Leraar, waar is, dit moet ook vir ons mense waar wees, aangesien ons dit nie sonder U kan verander nie; maar omdat dit U behaag het om ons mense, U skepsele, behalwe die vrye wil, ook `n ewe vrye verstand te gee, het U ons daardeur ook `n vrye oordeel verleen, en sodoende het ek dan ook gespreek, soos ek ook gespreek het! 

[14] Maar ek het uit U teenwoord begryp dat U tog wel baie buitengewone planne en bedoelinge met die mens het, anders sou U nie toegelaat het dat daar, behalwe die suiwer leer wat U nou gegee het, en behalwe U goeie onderrigte leerlinge dat daar nog ander, valses, sal opstaan en die mens weer opnuut mislei en in `n goddelose duisternis sal laat beland; so kan ek egter nie meer verder spreek nie en sal ek my nou weer heeltemal op die luister toelê.” 

[15] Ek sê: “Vriend, daaraan sal jy goed doen! Dit is beter om te luister as om te praat, solank mens die regte rede daarvoor nog veels te min ken. 

[16] Glo My: om wêrelde te skep is maklik; maar vry mense tot lewe te roep en hulle hulself te laat vervolmaak, waarby die Goddelike almag kragtens die orde van Haar Liefde en Wysheid moet swyg en toesien, dit bly uiteindelik ook vir My `n saak wat nie maklik is nie! Daarby help slegs My onbegrensde geduld en oorgrote sagmoedigheid My. 

[17] Daarom moet die mens deur hulle hoogseie geloof en dade in allerlei goeie en slegte situasies geplaas word, sodat hulle dan deur die gevolge van hulle geloof en hulle handel verstandig kan word en ten slotte uit eie wil die korrekte lig gaan soek. 

[18] Soos ook alle skepsele op hierdie aarde hulle materieel ontwikkel tussen dag en nag en tussen somer en winter, so doen die mens dit ook geestelik. 

[19] Toe die oermens van hierdie aarde geestelik in die helder daglig gewandel het, het die lig hulle ten slotte gewoonweg tot `n las geword; toe die geestelike nag egter daarna by hulle sy intrede maak, begin hulle eers die waarde van die geestelike dag te begryp en na waarde te skat, en die beteres het angsvallig na die verlore paradys gesoek. 

[20] Vervolgens word dit weer aan weiniges gegee om die geestelike dag te vind, en baie hardloop na die gelukkiges wat die geestelike dag teruggevind het en laat hulle na die lig lei. Maar ook baie, verblind deur die wêreld, begryp nie meer wat `n geestelike dag is nie en bly in hulle nag, daartoe genoodsaak deur hulle eie traagheid. Hulle geniet dan ook niks van die geluk van `n geestelike dag nie en bevind hulle in groot nood; die nood was egter `n goeie bewaker vir die gelukkiges, omdat hulle goed gesien het watter vrugte die mens pluk van sy geestelike nag. 

[21] Kyk, so gebeur dit dan dat hulle naas die verligtes ook steeds nie-verligtes sal vind en sal voortplant! Maar daarom sal dit nooit aan die waarlik verligte mense op hierdie aarde ontbreek nie, en hulle sal steeds die geleentheid gebied word om die nie-verligtes te verlig met hulle ware lewenslig; en die loon van die verligtes, wat dit in My Naam sal doen, sal later groot wees in My ryk! 

[22] Om self verlig te wees deur My barmhartigheid is `n grootse en onskatbare geluk vir die mens; maar nog duisendmaal waardevoller is dit om met sy lewenslig ook ander te verlig wat in die duisternis wandel, dit wil sê, wanneer hulle die lig wil aanneem. Maar dit is aan julle ook steeds weer opnuut gesê: Dat julle die pêrels van My leer nie voor varke van mense moet werp nie! Want die mens wat eenmaal `n egte vark geword het, die bly ook `n vark! Want ook al luister so `n mens op `n goeie oomblik met welgevalle na `n ware en goeie woord en neem hy dit ook op, dan gaan hy tog by die volgende geleentheid na sy ou poel terug en spring daar met welbehae in, en bly nog steeds `n vark. Aan sulke mense kan dus geen evangelie verkondig word nie, en vir dergelike mense het Ek `n ander evangelie, wat hulle eie natuur hulle sal verkondig onder baie pyn, gehuil en tandegekners! 

[23] En nou het ons weer `n belangrike punt bespreek en kan ons getroos na iets baie anders oorgaan. Wie van julle nog twyfel oor die een of ander, laat hy opstaan en praat; want Ek wil dat julle môre hierdie Olyfberg goed verlig saam met My sal verlaat! Daarom staan dit nou elkeen van julle vry om te praat, soos sy verstand hom dit ingee.” 

[24] Daarop sê die meeste: “Heer, ons twyfel glad nie meer nie en is baie gelukkig daarmee!”

Die toekomstige bevolkingsdigtheid van die aarde. Die gebreke van die ouderdom 

15 Maar één van die Indiese magiërs, wat ook nog by ons was, sê: “Groot Heer en Leraar, ek het nog baie dinge, waarby `n helderder lig my nie sou skaad nie! Wanneer ek U dus iets sou vra, sou U my dan wel `n antwoord waardig ag?” 

[2] Ek sê: “Jy is eweseer `n mens soos elke ander een, en dit is genoeg! Vra maar wat jy wil, dan sal ek jou `n antwoord gee!” 

[3] Hierop dink die magiër ewe daaroor na of die vraag wel nie te onnosel en gewoon was nie; maar hy vermaan homself gou en sê: “Heer, daar is iets, wat ek volgens die ervaringe wat ek op hierdie aarde opgedoen het, eintlik nie goedvind vir die voortbestaan van die mens nie! Wanneer U dit nie verander en op een of ander manier verbeter nie, sal dit met die voortbestaan van die mens met verloop van die tyd beslis moeilikheid gee. 

[4] Kyk, mense en diere vermenigvuldig hulle van dag tot dag en het ook steeds meer voedsel nodig; maar die bodem van die aarde word nêrens uitgebrei of vergroot nie! Wanneer dit nog `n paar duisend jaar so aangaan, sal dit met die voortbestaan van die mens beslis probleme oplewer. Wat sê U, o Heer, oor hierdie mening van my?” 

[5] Ek sê: “My dierbare vriend, hierdie sorg kan julle julleself om diverse redes geheel en al bespaar; want hoeveel mense die bewoonbare deel van die aarde nou kan bevat, is al sedert ewige tye baie goed deur My bereken. Wanneer die aarde - wat daarvan tot op hede drooggelê is om die mens te herberg - nog tienduisend jaar so voortbestaan en die menslike geslag hulle elke jaar sal verdubbel of verdriedubbel, sal op hierdie aarde nog tienmaal soveel mense soos nou, baie goed kan voortbestaan. En as daar dan mettertyd inderdaad soveel mense sou kom dat die huidige groot, droog gelegde bodem van die aarde hulle nie meer sou kan voed nie, wel nou, dan het ons nog `n hele spul metodes in die hand om in één oomblik vir nog honderd-duisend maal soveel mense soos wat daar nou op aarde woon, hele wêrelde uit die see omhoog te laat kom! Oor die punt wat vir jou so sorg baar, kan julle dus heeltemal gerus wees! 

[6] Daar woon nou op aarde so `n groot aantal mense dat jy geen getal ken, wat groot genoeg is om die aantal aan te dui nie, en tog is daar op aarde nog sulke groot stukke volledig onbewoonde grond, wat duisend jaar nouliks voldoende sou wees om daaroor te reis en dit te bekyk. En tog besit bepaalde ryk mense groot stukke land vir hulself, wat werklik meer as honderdmaal groter is as wat vir hulle voedsel nodig is. As julle aanneem dat die aardbodem mettertyd enigsins eweredig verdeel sal wees, dan sal alle mense - al was daar wel honderd keer soveel as nou - nog genoeg voedsel en `n inkomste vir hulle liggaam vind, en verseker wanneer hulle volgens My leer sal lewe! Is julle met hierdie uitleg tevrede?” 

[7] Die magiër sê: “Heer en Leraar, geheel en al, en dit is vir my nou `n stuk ligter om die hart! Maar ek het nog iets, waaroor ek van U nog `n klein bietjie meer lig sou wil hê, wat ek my tot nou toe in U baie verhewe geselskap my eie gemaak het. Daar is weliswaar al daaroor gespreek en uit U mond het ook verklarings gekom, wat my baie lig gegee het; maar iets het vir my nog duister daarby gebly. Noudat ek eenmaal met my metgeselle by die bron van die lig staan, sou ek ook in alles wat nog vir my duister is, `n bietjie meer lig wil hê.

[8] Kyk, Heer en Leraar, die bestaan en lewe van `n mens is werklik groots en oorheerlik! Hy word verwek, gebore en van hierdie oomblik af deur sy ouers opgevoed tot `n mens, hy kan dink, praat en handel volgens die denkbeelde wat hom deur die opvoeding bygebring is en wat hy as denkende mens self ontdek het, deur middel van sy denkvermoë en deur die langsame weg van ervaring en gevormde verstand. 

[9] Wanneer `n mens dan van goeie wil is en geestelike krag onder groot inspanning en dikwels bittere ervaringe op so `n hoë moontlik vlak gebring is, dan begin sy liggaamlike en ook sy geestelike krag af te neem, die liggaam word moeisaam, oud en gebrekkig, word siek en sterf dan ook onder meestal groot pyne en in groot angs en vrees vir die dood. 

[10] Nou weet ek wel uit U mond dat die dood vir die mens niks afskrikwekkend moet wees nie, en ook volledig pynloos sou wees, wanneer hulle in die geopenbaarde orde gebly het en daarvolgens geleef en gehandel het; - nou is dit egter vir die mens baie betreurenswaardig dat daar so baie sonder hulle skuld onmoontlik iets kan weet van die geopenbaarde orde vir die menslike lewe wat in die oertyd geopenbaar is, en daarom genoodsaak is om in `n geheel daaraan teenoorgestelde orde te lewe, wat sonder hulle skuld ontstaan het; desondanks moet hulle die erge gevolge daarvan net so goed verdra, asof dit deur hulle skuld verdien sou gewees het. Wel nou, dit beskou ek eerlik gesê, van U kant `n merkwaardige inrigting in die meganisme van die menslike liggaam! 

[11] Dit is `n baie goeie wet dat hulle die mens dood, wat met die dood gestraf moet word, as waarskuwende voorbeeld vir ander wat miskien ook in hulle bose luste deur iemand gehinder word. Maar `n wet, waardeur byvoorbeeld iemand wat van die dak afgeval het en deur sy val `n ander mens van sy lewe beroof het, eweneens met die dood gestraf moet word, sou tog wel die mees onregverdigste wees wat daar op die wêreld bestaan! En kyk, presies so kom dit vir my ook die so nou net aangehaalde goddelike beskikking voor met betrekking tot die siekte en die baie pynlike liggaamlike dood van die meeste mense; jy ondergaan daardeur `n straf, wat jy in feite nooit deur eie skuld verdien het nie! Dan sou U in die vervolg tog wel iets anders kan inrig! 

[12] Weliswaar is dit waar dat die Indiërs, wat dikwels baie jare lank die ergste pyne met groot standvastigheid verdra het, omdat ons geloofsleer hulle vertel dat God Sy grootste behae skep in hulle ergste pyne wat langdurig is, en met die grootste geduld, standvastig te verdra. Maar by die aanblik van sulke dikwels baie gruwelike lyding en sulke pyn verset hulle die gemoed van `n mensevriend wat innerlik onbevange en vry van vooroordele is, en vra aan die Skepper van die aarde en mense: “Almagtige en wyse God! Kan U eintlik wel behae skep in die onnoembare kwellinge en pyne van U skepsele? As die mens verdwaas is in hulle denke en verstand, het U immers tog genoeg metodes om hulle steeds opnuut te verlig, soos U ook die eersgeskape mens van hierdie aarde verlig het!” 

[13] Waarom laat U toe dat duisende geslagte eers duisende jare onder die bitterste kwellinge moet lewe, voordat daar maar `n vonkie van U lig onder hulle uitgestrooi word? 

[14] Kyk, Heer, dit is `n baie belangrike vraag van ons, baie geplaagde mense, aan U, die Heer en Skepper van die aarde en mense! Gee ons daaroor `n ware lig! 

Oor die inkarnering van bewoners van die sterre 

16 Ek sê: “Vriend, daaroor het Ek julle `n paar dae gelede `n helder lig gegee. Of jy dit volledig begryp het, kan Ek egter nie help nie! Kyk omhoog na die sterre! Ek sê jou dat almal groot wêrelde is, waarop ook mense woon soos hier. 

[2] Baie van die tallose mense op die sterre weet deur hulle engele dat `n siel slegs hier op hierdie aarde die ware kindskap van God kan bereik, maar alleen deur `n swaar en moeilike lewe in die vlees. Wanneer hulle dit wil, word dit toegelaat dat hulle siele ook op hierdie aarde in die vlees verwek word. Is jy egter eenmaal daar, dan moet jy ook aanvaar dat jy dit vir `n kort tyd moet deurmaak, omdat jy daardeur vir ewig die triomf van die volle gelykenis met God bereik; en daarvoor kan jy jou ook wel iets laat welgeval, aangesien Ek uit liefde vir My kinders Myself vrywillig ook baie laat welgeval, en aan My nog iets baie groots en bitter sal moet laat welgeval, tot heil van My kinders. 

[3] God se ryk kan maar net met krag en groot offers verwerf word! Bedink dit goed, en ook dit wat Ek al daaroor gesê het! Het jy dit goed begryp?” 

[4] Daarop sê die magiër: “Ja, Heer en Leraar, ek het dit nou goed begryp en ek herinner my ook weer wat U `n paar dae gelede oor die onderwerp gesê het. Ek dank U vir alles wat ons nou aan U heilige sy gewen het tot ewige heil van ons siel. Wanneer lyding en pyn ons liggaam sal teister, sal ons dit ook met alle geduld verdra, uit liefde tot U; want ook ons kan nou nie weet, waartoe ons anders op hierdie aarde in die vlees geplaas is nie, as dat ons God moet, wil en ook sal soek en erken en Hom vervolgens bo alles sal liefhê, al is die omstandighede hoe bitter. 

[5] Want dit skyn my toe dat U hulle wat U die naaste na aan die hart lê, altyd meer op die proef stel as diegene wat deur hulle doen en late verder van U hart verwyderd is. Want op ons reis deur alle streke van die aarde het ek dikwels mense ontmoet, wat aan geen enkele God geglo het nie en hulle medemens dikwels slegter behandel het as wilde diere, terwyl hulle self `n onverwoesbare liggaamlike gesondheid besit het en geswelg het in `n lewe van genot. En bowendien sterf hulle ten slotte ook nog `n pynlose, bliksemvinnige dood! 

[6] Daarenteen tref ek elders baie vrome, aan God toegewyde en goeie mense dikwels in die grootste ellende aan, wat dit geduldig verdra, wat my die liefderike sorg van `n goeie en buitengewone wyse God en selfs Sy bestaan in `n baie twyfelagtige daglig plaas. 

[7] Nou het sulke vertwyfeling by ons wel geheel en al verdwyn, en ons weet en besef nou waaraan ons toe is, en in watter verskillende omstandighede die mens op hierdie aarde hulle lewe ter beproewing van die vrye wil moet deurmaak; maar gevoelsmatig moet ek daarby tog beken dat die proeflewe van vryheid `n swaar opgawe is vir die mens, ook al bereik hulle deur die volbringing daarvan die grootste en ewige lewenswins. 

[8] Ons mense kon vóór ons bestaan nooit gewil het dat ons sou bestaan nie, maar alleen U kon dit wil, en ons is dus U werke; en U sorg dat hulle volledig dit kan word waartoe U hulle geskape en bestem het. 

[9] Omdat dit nou eenmaal so, en nie anders is nie, en U ons nou self duidelik die weë getoon het wat ons moet bewandel, wil ons dan ook getrou en dankbaar afgaan op die doel wat U ons gestel het, en standvastig en met die grootste moontlike geduld en met oorgawe aan U wil, oor die dorings gaan wat ons hier en daar in die weg staan. Dit is nou die vaste en ernstige besluit van my en ook van my metgeselle. U egter, wat ons nou erken as ons Heer van die lewe, vra ons om nie te swaar proewe en beproewinge oor ons te laat kom op die oomblik dat ons van hierdie wêreld skei nie, en ook om barmhartig en medelye te betoon vir alle ander mense, na gelang die verdienste van hulle lewe!” 

[10] Ek sê: “Waarvoor julle die Vader in My Naam sal vra, sal julle ook gegee word. Want alleen die Vader is goed en skep geen behae in die lyding van die mens nie; maar Hy verhinder ook nie dat sulke dinge oor die mens kom, as hulle uit louter liefde vir die wêreld die Vader vergeet, geen geloof het en hulleself begewe in dit wat hulle alle moontlike teenspoed moet besorg! 

[11] Wandel voortdurend op die weë wat Ek julle nou getrou getoon het, dan sal julle weinig te ly hê en sal julle vertrek van hierdie wêreld maklik wees! 

[12] Slegs hulle wat uit allerlei gehegthede aan die wêreld hulle siel te veel in die vlees begrawe het, moet uiteindelik meestal bitter ly; want `n dergelike siel moet, om nie volledig ten gronde te gaan nie, in haar vlees, met groot geweld daarvan geskei word, en dit moet in die liggaam dan ook hewige pyne teweegbring. En dit is ook nog goed vir die siel, omdat sy deur die pyne en die lyding gereinig word van haar vleeslike luste en daardeur aan die ander kant makliker sal vorder en verseker voorwaarts sal gaan op die weg van die geestelike lewe. 

[13] Mense wat egter sterk aan die wêreld geheg is, wat in geen God glo nie, en daarby tog tot op hoë ouderdom `n gesonde lewe geniet en ten slotte ook `n vinnige en pynlose dood gesterf het, het die loon van hulle lewe al op hierdie wêreld ontvang en sal aan die ander kant nog byna geen loon te verwagte hê nie. Onder sulke mense sal die uiterste duisternis heers en daar sal onder hulle baie gekerm en tandegekners wees.” 

[14] Die magiër sê: “Heer en Leraar, wanneer sulke mense, wat meestal heidene is, niks daaraan kan doen dat hulle nooit iets van `n ware God gehoor het en daarom ook nie daarin kon glo nie, dan is `n baie afskrikwekkende voortbestaan van hulle siel aan die ander kant tog `n swaar straf! Ja, mense soos wat ons nou ook is, wat God leer ken het en in Hom moet glo omdat Hy sigbaar voor hulle bestaan en hulle dieselfde weë van die lewe leer - wanneer hulle desondanks afvallig sou word en die bose sou doen, sou hulle wel so `n afskuwelike lot aan die ander kant, soos wat ook nou deur U beskrywe is, verdien; maar mense, wie dit nie kan help dat hulle byna meer `n dier as mens op die wêreld was, sou ek as ontoerekeningsvatbaar wil beskou, en `n straf aan die ander kant vir hulle hier bedrewe slegte dade blyk my nie in ooreenstemming te wees met die goddelike orde en die aan die liefde van God ontspringende geregtigheid nie. Want wanneer iemand op hierdie aarde geen God en derhalwe ook Sy wil nie ken en geen ander wet het as maar net wat sy natuur en sy hartstogte hom voorskrywe nie, kan hy ten opsigte van God se wil, wat hy nie ken nie, ook geen sonde begaan en daarvoor gestraf word nie. Heer en Leraar, kyk, ook dit is nog `n duistere hoek in my siel, wat U miskien nog barmhartigheidsgewys `n bietjie meer sou wil verlig!”

Die behandeling van die mens aan hierdie en aan die ander kant 

17 Ek sê: “Ook oor die punt is dit hier al korrek en baie passend gesê, en julle het dit ook gedeeltelik van My leerlinge gehoor; maar met die onthou gaan julle nie so goed af nie en daarom het dit in sommige hoeke van julle lewe weer `n bietjie donker geword. Maar as julle volgens My woord sal lewe, sal julle die doop met die Gees ontvang, wat die ware, innerlike wedergeboorte van die Gees in julle siel is. Hierdie lewende Gees van al die lig en alle waarheid sal julle vervolgens in alle waarheid binnelei, en dan sal alles, wat nou donker en duister in julle is, ook helder word. 

[2] God se Liefde en Wysheid sien ook goed, en sekerlik nog baie duideliker, wat jou meer verligte verstand jou sê, naamlik dat mens nie iemand kan straf, aan wie mens geen wet gegee het wat hy moet gehoorsaam nie; en dit sou seker onregverdig en onbillik wees, as dit so deur God bepaal was. 

[3] Maar daar bestaan nou nêrens op aarde `n volk wat heeltemal sonder enige wet is nie. Want God het onder alle volkere, na gelang van hulle behoeftes, wyse manne opgewek en hulle het hulle wette gegee en hulle ook gesê en laat sien dat daar `n God bestaan, wat alles geskape het en ook alles in stand hou, lei en regeer. So leer die wyse manne die mense ook dat God hulle, wat aan die wette gehoorsaam is, hier en aan die ander kant sal beloon, maar dat diegene wat in stryd met die wet lewe, sal Hy tugtig en onverbiddelik streng straf, al hier en sekerlik ook aan ander kant, omdat die siel van die mens na die dood van die liggaam verder in `n ander wêreld van geeste leef en ooreenkomstig haar handeling geoordeel word. 

[4] Kyk, so `n leer het elke volk ontvang, en wanneer hulle dit begin vergeet, word hulle dadelik weer daaraan herinner, gedeeltelik deur opnuut gewekte wyse manne en gedeeltelik steeds deur die eie gewete, en so kan niemand wat verstand en gesonde geestesvermoëns het, hulle heeltemal verontskuldig wanneer hulle in stryd met die bekende wette optree nie. En wanneer iemand aan die ander kant in die toestand van sy liefde en sy vrye wil kom, sal hy ook nie teenoor God kan sê dat hy hierdie of daardie so regverdig behandel het nie; want aan hulle wat dit self wil, geskied geen onreg nie. 

[5] Elke siel sal daar self ten deel val wat sy self begeer. Is dit iets slegs, dan word aan haar van vooraf duidelik gemaak watter gevolge daaraan verbonde is. As sy daaraan gehoor gee, kan hulp maklik aan haar gebied word; steur sy haar egter nie daaraan nie, dan sal ongehinderd toegelaat word dat sy alles sodanig het en geniet soos wat sy dit vanuit haar liefde wil. 

[6] Die liefde egter, hetsy van goeie of van slegte aard, is die eintlike lewe van die siel van elke mens, engel en duiwel; - as ons die liefde van die siel ontneem, dan ontneem ons haar tewens die lewe en die bestaan. Dit kan in God se suiwer orde egter nooit voorkom nie; want as die kleinste atoom ook maar in die skepping vernietig sou kan word en die bestaan geheel en al vir ewig verloor, dan sou God self daardeur `n atoom van Sy bestaan verloor, wat egter onmoontlik is. 

[7] En so kan die menslike siel haar bestaan nooit heeltemal volledig verloor nie: maar sy kan deur haar eie wil erg ongelukkig en onsalig word en sy kan, as sy dit maar ernstig wil, ook weer deur haar eie vrye wil gelukkig en volledig salig word. 

[8] Hoe kan die lewensomstandighede en situasies vir die siel nou anders en beter en regverdiger georden wees as op hierdie manier? Begryp jy dit nou, en is die donker hoek in jou nou al `n bietjie ligter?” 

[9] Die magiër sê: “Heer en Leraar van alle lewe, dit het in my nou al stukke helderder geword! Ja, omdat dit so inmekaar sit en ook so inmekaar moet steek, kan daar deur ons mense teenoor U selfs nie die allerkleinste teenwerping meer gemaak word nie; en ek is klaar met vrae stel.” 

[10] Ek sê: “Daarmee sal jy voorlopig baie goed doen! Maar dit sal wel weer gebeur dat jy nog baie sal vra. Maar nou is dit tyd om na iets anders oor te gaan. Wie van julle wat nog die een of ander wil weet, kan nou na vore kom en spreek en vra; want vandag staan die poort van die hemel vir julle almal wyd oop!

Die poort van die hemel en die ryk van God 

18 Toe Ek dit gesê het, kom daar vinnig één van die gewende Fariseërs na vore en sê: “Heer en Leraar, aangesien U nou gesê het dat die poort van die hemel vir ons almal wyd oop staan - sou dit dan nie kan dat ons die geopende poort van die hemel nou almal met ons oë kon sien om ons enigsins `n voorstelling te kan maak hoe die hemel daar van binne uitsien nie? Want deur die geopende poort sal mens seker `n klein deel daarvan kan waarneem.” 

[2] Ek sê: “Hoe lank sal Ek nog by julle moet wees en julle materiële ingesteldheid verdra?! Want wie is die poort na die ware hemelryk? Ek is die poort, die weg en die hemel Self! Wie na My luister, in My glo en die Vader in My bo alles liefhet, wandel die ligte weg deur die korrekte poort van alle lewe na die ryk van die hemele, wat vanuit My suiwer liefde geestelik geskape is in die ligste en mees lewende vorm vanuit My Wysheid. 

[3] Kyk nie omhoog of omlaag met julle vleeslike oë as julle die ware aansig en die wese van die hemel, wat die ryk van God is, wil deurgrond nie, maar rig die oë van julle gemoed op julle innerlike bewussyn van liefde; daar sal julle die hemel aanskou, en wel oral, op watter plek in My skeppings julle julleself ookal bevind, hetsy op hierdie aarde of op `n ander, dit is om te ewe; want die aansig van die hemel sal hom vorm uit die grondslag van julle lewe, soos wat ook volgens My woord en deur julle goeie werke gevorm is. Eers via julle eie hemel sal julle in My ewige en oneindige groot hemel kom. 

[4] Onthou almal goed: God se ryk sprei geen enkele uiterlike prag ten toon nie en kom ook nie in `n uiterlike afbeelding en vorm na julle toe nie, maar dit is in julle diepste innerlike en bestaan in die gees van suiwer liefde tot God en tot die naaste en in die waarheid van die daaruit voortvloeiende lewe van die siel; want wie geen liefde tot God of die naaste in hulle het en gewaar word nie, het ook geen lewe in hulle en geen opstanding nie, wat die hemel in die mens is, en derhalwe ook geen lewe daarin nie, maar slegs die oordeel en die daaruit voortvloeiende ewige dood, in plaas van die enigste ware en volmaakte lewe in die hemel. 

[5] Op `n bepaalde manier lewe die siele van die boses ook verder na die dood; maar dit is slegs `n slaap net soos die van alle materie en net soos die lewe wat bepaalde diere het, wat die hele lang winter slaap in `n onderaardse gat en volkome passief is. 

[6] As julle dit nou `n bietjie diepgaande beskou, sal julle tog hopelik nie meer vir My sê: “Heer, toon ons die poort van die hemel en daardeur ook `n bietjie van die hemel self nie, of toon ons ook die hel, sodat ons, gewaarsku deur die aanblik daarvan, ons des te makliker kan onthou van alle sonde!” Wie dit sou vra, sou Ek `n dwaas moet noem; elke mens het of wel die hemel of wel in die ergste geval die hel volkome in hulle en kan alles in homself gadeslaan. 

[7] Wie egter die hel in hulle dra, is doof en blind in sy gemoed; slegs so nou en dan herinner sy gewete hom daaraan, anders sou hy nie die hel in homself gewaar nie - want `n helse geworde siel is al so goed as geheel in die dood deur die oordeel van al haar materie. 

[8] Maar `n siel, wat deur haar goeie werke volgens My wil die hemel in haar dra, kan in haarself die hemel ook op `n helder ligte dag bespeur en van tyd tot tyd ook snags in heldere droomgesigte. Want droomgesigte is aan die mens gegee, om so gedurende sy aardse lewe sekere omgang te kan hê met die wêreld van die geeste, sowel met laere as met hoëre geeste, na gelang die siel deur haar goeie werke volgens God se wil meer of minder van die ware hemel in haarself opgebou het en eintlik geskape het. 

[9] Wandel dus volgens My gebooie, dan sal julle maklik en spoedig die aansig en die vertoning van die hemel in julleself gewaar. Het julle dit nou ook goed verstaan?” 

[10] Die Judeërs, Romeine, Egiptenare en Indiërs sê: “Ja, Heer en Leraar, en ons dank U van ganser harte vir U onderrig aan ons, wat nog altyd baie blind en doof was, ondanks al die groot lig wat U ons gegee het! Daarom vra ons U dan ook om geduld te hê met ons groot swakhede; maar ons sal voortaan wel ons beste doen, sodat U heilige aan ons geskenkte lig steeds helderder in ons sal straal.”

Die magteloosheid van die mens 

19 Ek sê: “Wat julle ookal doen, doen dit steeds in My Naam; want sonder My is julle nie by magte om ook maar iets tot heil van julle siele te doen nie! En wanneer julle ten slotte alles gedoen het, wat julle gebied en aangeraai is om die ware, ewige lewe te bereik, sê en beken dan in jouself en ook teenoor die wêreld dat julle lui en onbenutbare knegte was! Want slegs God is alles in alles en volbring in die mens al die goeie. 

[2] Wanneer `n mens God se wil ken en opvolg, handel hy nie volgens sy eie wil nie, maar volgens die wil van God; wat God se wil in die mens of in `n suiwer engel doen, is beslis geen werk suiwer van die mens of van die engel nie, maar die werk van Die Een volgens wie se wil `n werk volbring word.

[3] Die werk van die mens is daarby maar net dat hy uit liefde tot en ware ontsag vir God met sy vrye wil die erkende wil van God volledig tot syne gemaak het en daarvolgens handel vir sy eie heil. Maar vanaf die oomblik bewerkstellig nie meer die wil van die mens nie, maar die wil van God al die goeie in die mens, en so is die goeie in die mens dan ook slegs God se werk, wat die egte en ware mens in sy teregte deemoed dien te erken. Skryf `n mens `n goeie werk egter aan homself toe as sy eie verdienste, dan laat hy slegs daardeur sien dat hy homself nie, en God glad nooit volgens waarheid geken het nie, en daarom is hy nog ver van die ryk van God verwyder. 

[4] Gee daarom altyd in alles aan God die eer, en handel steeds in Sy Naam, dan sal julle God se liefde in julle hê! En wie God se liefde in hulle het, het vir ewig en altyd alles in hulle. 

[5] Bedink nou egter ook nog die volgende: Wanneer die mens teen die wil van God kwaad doen, is die daad nie `n werk van God nie, maar geheel en al `n daad van die mens self; want in hierdie geval het die mens sy eie wil nie ondergeskik gemaak aan God se wil wat hy ken nie, maar dit net voortdurend teengewerk, en van hom kan met reg gesê word dat sy slegte dade volledig sy eie dade is. Maar daardeur het die mens, deur die growwe misbruik van sy vrye wil, homself geoordeel en homself daardeur in sy blindheid ongelukkig gemaak. 

[6] Kyk, dit is met hierdie geestelike dinge ongeveer soos ook met `n wyse veldheer en sy ondergeskikte soldate! Die soldate moet weliswaar met baie duisende die hete en bloedige stryd ingaan; maar geeneen van hulle mag anders veg as slegs volgens die plan en die wil van die veldheer nie. Wie dit doen, voer `n voorspoedige stryd; wie van die baie soldate egter by homself dink: “Ha, ek het self moed, krag en ook die korrekte insig; Ek gaan my op eie houtjie in die stryd begewe en `n kroon vir my eie hoof verwerf!”, en uit die slagorde van sy in die oorlog bedrewe veldheer sou tree, sou al so goed as verloor het; want hy word weldra deur die vyand gevange geneem en ernstig toegetakel. En wie se skuld is dit? Niemand anders nie as hyself! Waarom het hy nie die wil van sy wyse veldheer vir altyd tot syne gemaak nie? Dan sou hy maklik saam met die ander die vyand oorwin het. Aangesien hy tegelykertyd veldheer en soldaat wil wees, word hy maklik `n prooi van die vyande. 

[7] Ek is egter ook, en wel enig en alleen, `n veldheer oor die lewe teen alles wat die lewe vyandiggesind is. Wie onder My gebooie en volgens My planne stry, sal ook maklik kan stry teen die baie vyande van die lewe en hulle ook maklik oorwin; wie egter sonder My en afgaande op sy eie verstand en wil aan die stryd teen die baie vyande van die lewe begin, sal gevange geneem en vervolgens ernstig toegetakel word. Wanneer hy homself egter eenmaal in harde gevangenskap bevind, wie sal hom dan daaruit verlos, aangesien hy sy ergste vyande van die lewe slegs in homself moet soek en bestry?! 

[8] As iemand wat aan My sy is, egter maklik die oorwinning oor baie vyande behaal, dan is die oorwinning immers net My werk; want hy kon die oorwinning nie anders behaal as om My wil, plan en raad presies op te volg nie. As die behaalde oorwinning egter My werk is, dan is ook die roem en die verdienste van My! 

[9] Julle sal nou hopelik voldoende kan insien, hoe en waarom julle sonder My niks verdienstelik kan doen vir die ewige heil van julle siel nie, en waarom julle dan ook nog, wanneer julle alles, wat op die grootste wyse aan julle opgedra is, gedoen het, om openlik aan My te erken dat julle lui en nuttelose knegte aan My sy was. 

[10] Wanneer `n boer sy akker verbou, dan bemes hy dit, ploeg vervolgens die aarde om met die ploeg, strooi die koringkorrels in die vore en hy eg dit daarna onder, en dan hoef hy tot by die oes niks meer te doen nie. Is die oes nou suiwer die verdienste en die werk van die boer, of is dit nie veeleer in alle opsigte My werk en verdienste nie? Wie skep vir hom beide sterk osse vir sy ploeg? Wie gee hom hout en yster, en wie die saaigraan met die lewende kiem? Wie het al ontelbaar baie nuwe kieme en korrels daarin gelê? Van wie was die alles verwarmende en alles tot lewe wekkende lig van die son? Wie stuur die vrugbare dou en reën? Wie gee die opgroeiende en ryp wordende halms die voorspoedige groei en wie, ten slotte, gee die boer self die lewe, die krag, die sintuie, die oordeelsvermoë en die verstand? 

[11] Wanneer julle nou `n bietjie dieper nadink oor die beeld, sal dit vir julle tog duidelik word, hoe uiters weinig daar by die verbouing van die akker as verdienste aan die boer toe te reken is? Welbeskouend eintlik heeltemal niks - en tog sou hy wil sê: “Kyk, dit het ek alles aan my inspanning te danke!” Maar hy dink nouliks daaraan wie die enigste vernaamste bewerker van die koringveld was! Sou hy nie veeleer in sy hart moet beken nie: “Heer, groot, goeie en heilige Vader in die hemel, Ek dank U vir U groot sorgsaamheid! Want dit alles was en is slegs U werk en sal dit altyd wees; Ek was daarby `n lui en totaal nuttelose kneg!”? 

[12] Wanneer dit al by materiële arbeid gesê moet word - hoeveel te meer moet `n mens dit nie sê dat Ek sy geestelike lewensakker help deur dit met alles en nog wat te bewerk, waarby hy eintlik niks anders hoef te doen as om in My te glo en vervolgens My goddelike wil, as `n suiwer geskenk van My, so eie te maak, asof dit heeltemal van hom is, alhoewel dit eintlik slegs van My is! Wanneer so `n mens in die volledige besit van My wil dan tot alles in staat is en groot dinge en werke kan doen, wie se verdienste is dit dan eintlik?” 

Oor die wette van die Heer 

20 Nou sê almal weer: “Heer en Leraar! Alles, alles is sedert ewigheid slegs U werk en U verdienste! Ons mense is immers in alle opsigte niks in vergeleke met U nie! Alleen U liefde en barmhartigheid het ons die bestaan gegee en U wil ons selfs nog verhef tot kinders wat aan U gelyk is; daarom is ons in alles U werk, en ons voortreflikheid is slegs U verdienste! O Heer en Leraar, verlaat ons tog nooit; want sonder U is ons in geheel niks! Wat sou ons uit onsself weet van al die geestelike dinge, van U en van U almagtige wil? En soos ook ons alles slegs aan U te danke het, sal ook ons verre nageslag alles aan U te danke hê, as ons nog insig en ons suiwer geloof sal besit. Maar U, o Heer en Leraar, sal wel daarvoor sorg dat hulle nie te ver verwyderd sal raak van die lig, wat nou so helder vir ons skyn nie!” 

[2] Ek sê: Net soos tot nou toe, sal dit ook in die toekoms aan die arbeiders op My akkers en in My wingerd oorgelaat word; dit sal dan erg daarop aankom, hoe julle My wil, wat julle goed ken, hanteer, hetsy waar, hetsy verkeerd. Sorg daarom daarvoor dat daar na My liggaamlike skeiding van julle geen rusies en onenighede ontstaan nie; want dit sou werklik die moeder van die Antichris op hierdie aarde word! Ek sê julle dit nou vooraf, sodat julle dit kan voorkom. Weliswaar sal julle dit wel voorkom - of julle leerlinge dit egter ook sal doen, is `n ander vraag, want ook hulle vrye wil moet net soos die van julle gerespekteer word. 

[3] My leer gee julle die hoogste vryheid en kan daarom nie verkondig word met die swaard en met die kettings van die duistere slawerny nie; want wat die mens die hoogste lewensvryheid kan en sal verskaf, moet hy ook in alle vryheid leer ken en aanneem. Soos Ek dit alles ook verniet aan julle gegee het, moet julle dit ook verniet gee aan diegene wat dit van julle wil hê! 

[4] Ook het Ek aan niemand van julle enige dwang opgelê nie, maar in volle vryheid het Ek julle toegeroep: “Wie wil, moet kom, luister, kyk en volg My na!” En julle doen dit vanuit julle vrye wil. Handel dan voortaan ook so in My Naam, dan sal julle die goeie weg bewandel! 

[5] Wie daar egter `n “moet” van sal maak, sal nie My leerling wees nie, en op sy weg sal hy rotse, klippe en dorings teëkom. Neem julle almal van My `n goeie en ware voorbeeld! Wat sou dit My kos om nou in één oomblik alle mense op die hele aarde deur My almag te dwing om My leer aan te neem en My wil volledig op te volg, soos dit vir My ook moontlik is om in één oomblik vir alle ander skepsele met “moet” die weg uit te stippel, wat hulle streng volgens My wil moet gaan? Maar gee dit hulle `n onafhanklike sedelike lewensvryheid wat hulle gelukkig maak? Ek sê julle: nee, geen enkele! 

[6] Want `n dowwe, baie beperkte intelligensie met `n vonkie van My nadruklike wil, waarvolgens hulle aktief moet wees, is immers iets baie anders as `n in alle opsigte geheel onbegrensde innerlike bewus word, verbonde met `n verligtende denkvermoë, `n helder verstand en bowendien met die volkome onbegrensde vrye wil, waaraan Ek nooit My gebooie en My vaderlike raad gegee het met `n “jy moet” nie, maar altyd met die vrye “jy sal”! Want alle gebooie wat Ek die mens gegee het, was in feite nooit wette nie, maar slegs advies, wat My ewige Liefde en Wysheid aan die vry mens gegee het. Van hierdie advies het die mens, in die oortuiging, dat hy My daardeur `n groter eer bewys deur dit streng op te volg, wette gemaak en die nie-onderhouding daarvan bekragtig met tydelike en ewige straf. 

[7] Moses self het baie daaraan toegevoeg om die Judeërs `n dieper ontsag vir God se geopenbaarde wil in te boesem, en ander het dieselfde gedoen. En die huidige Fariseërs het nou die hoogste punt bereik, nie net van domheid nie, maar ook van die noodsaaklikerwys daaruit voortvloeiende slegtigheid. Dat dit daar met die Judeërdom nou so onbeskryflik sleg staan, is `n onvermydelike gevolg van die feit dat die mens van My in alle vryheid gegewe advies dwingende wette gemaak het. Hoe is `n dwingende wet egter te verenig met die vrye wil en met die ewe vrye en deur niks begrensde verstand van die mens? 

[8] Die vrye wil van die mens sal die helder verligtheid van sy verstand dikwels en steeds met die grootste dank aanneem as `n barmhartigheid van bo; maar `n streng dwingende wet sal hy in sy wil en gemoed vervloek. Daarom is elke mens, wat onder `n wet van dit “moet” staan, so goed as in `n voortdurende oordeel en derhalwe as`t ware vervloek. 

[9] Wie dus die mens in My Naam dwingende wette gee, sal hulle in plaas van My seën enkel die harde juk en die swaar las van die vloek gee en hulle tot nuwe slawe van die sonde en die oordeel maak. 

[10] Daarom moet julle sorg dat by die verdere verbreiding van My gebooie veral daarop gelet word dat julle daarmee geen nuwe en swaar te verdra juk op die skouers van die mense lê nie, maar dat julle hulle van die ou juk bevry! 

[11] Wanneer die mens met `n vrye gemoed die ligte waarheid van My leer en My beste vaderlike wil sal erken en insien, sal hy daar met sy vrye wil self wel `n vrye “moet” van maak en vry daarvolgens handel, en dit alleen sal hom tot die ware welsyn van sy siel strek. Maar `n aan hom opgelegde dwingende wet sal dit bykans nooit of heeltemal nooit doen nie, omdat ten eerste `n dwingende wet vir die vrye wil van `n mens heeltemal in stryd is met My goddelike orde en dat so `n wet `n mens maar net verduister en nooit verlig nie, en in die tweede plek omdat hulle wat die dwingende wette oplê, dadelik vir hulleself `n hoër, alleen aan hulle toekomende mag aanmatig, en weldra trots, hoogmoedig en heerssugtig word; en aan die suiwer goddelike verklaarde bepalinge byvoeg vanuit hulle aanmatigende goddelike magsposisie, waarvoor die gelowiges dikwels meer moet sidder en bewe as vir God Self, en eie bepalinge toevoeg as synde `n goddelike en aan hulle `n nuwe geopenbaarde wil, en heg aan die inagneming daarvan steeds baie meer waarde as aan die inagneming van die suiwer goddelike gebooie. 

[12] Daar kom dan duistere bygeloof, afgodery, haat vir anders-gelowiges, vervolging, moord en die mees rampsalige oorloë daaruit voort. Die mens baseer hulle daarby op allerlei duistere onsin, sodat hulle ten slotte dink en glo dat hulle God `n aangename diens bewys, wanneer hulle ten opsigte van hulle anders-gelowige medemens die grootste vergrype en misdade begaan. En dit is slegs die skuld van diegene wat dwingende wette oplê! 

[13] Daarom sal dan ook aan die ander kant in die hel, waarvan hulle hier ywerige dienare was, seker die vernaamste plekke inneem onder die mees onverbiddelike dwingende wette; want in My hemele heers slegs die hoogste vryheid, maar daardeur ook die hoogste eendrag, bewerkstellig deur die suiwer Liefde en die grootste Wysheid. 

[14] Ek het julle dit nou getrou en openlik uiteengesit en duidelik verklaar, en julle weet nou dan ook in vryheid en sonder ook maar enige innerlike dwang, waarmee julle as verbreiders van My evangelie rekening moet hou. Maar as daar iemand van julle of van julle leerlinge anders wil handel, dan word hy weliswaar gewaarsku, maar daar sal geen innerlike dwang deur My aan hom opgelê word nie. Maar aan die verrotte en slegte vrugte sal die beter mens al spoedig merk, wat se mentaliteit so `n latere leerling het. 

[15] Maar omdat Ek dit nou vir julle meedeel, moet julle nie dink dat Ek daarmee die deur Moses gegewe wet ophef nie; want dit is immers geheel en al dieselfde, wat Ek julle in sy oorspronklike suiwerheid teruggee. Slegs die ou, verroeste “moet” hef Ek op en Ek gee julle die ou volledige vryheid terug; en die werk om julle siele te verlos van die harde juk van die oordeel en van die eintlike Satan, aan julle reeds bekende vors van die nag en die duisternis, hou hoofsaaklik in gedagte dat julle van nou af aan nie meer onder enige dwingende wet uit My Naam sal staan nie. 

[16] Soos Ek nou ook aan julle almal die volle vryheid vanuit Myself teruggegee het, moet julle dieselfde in My Naam ook aan julle broeders doen! Doop hulle in die Naam van My Ewige Liefde, wat die Vader is; in die Naam van die Woord, wat die vleesgeworde Seun van die Vader is, en in die Naam van Sy Gees van Waarheid, en wis daardeur in hulle die ou erflike kwaad uit, wat bestaan uit die, aan julle nou welbekende en verwenste “moet” van die wet! En nou vra Ek julle, of julle dit almal verstaan het.”

Agricola vra vir riglyne vir die opvoeding van die jeug 

21 Nagenoeg almal bevestig dit; maar Agricola kom na My toe en sê: “O Heer en Leraar, ek self begryp en erken nou volkome die suiwer goddelike waarheid van hierdie duidelike uitspraak van U en sien ook in dat die verwerplike “moet” van die wet, `n werk is van menslike blindheid en die mens onvermydelik beroof van al die hoër lig, omdat dit alle bronne verstop waardeur die suiwer geestelike lig uit die hemele in hom sou kan binnestroom, en daardeur ook sy siel met ysere geweld in die duistere materie trek en dooddruk. Maar die groot kwaad het in ons tyd tot `n sodanige mag en omvang uitgegroei dat dit waarskynlik nooit volledig van die materiële aardbodem verban sal kan word nie. 

[2] As ons net uitgaan van die oormaat aan Romeinse wette, vir die strengste handhawing waarvan daar tenminste 800 000 blinde en ruwe soldate en `n nie kleiner aantal allerduistere heidense priesters met hulle onbeperkte volmagte as troue wagters optree. Om hierdie afskuwekkende dam te deurbreek en te vernietig is vir die menslike krag, ook met die beste wil en die grootste en mees wilskragtige wysheid, so goed as onmoontlik. 

[3] Ek spreek hier slegs oor ons toestand, waarin soos ook bekend tot nou toe, nog die meeste beskawing te vinde is, en wil nie praat oor ander ryke op aarde nie, waar die mensdom hulle nouliks onderskei van die wilde diere. Maar wanneer ek by ons Romeine al op probleme stuit, wat voorlopig nie te oorwin is nie - hoe sal dit dan by die geheel wilde volkere van hierdie aarde moontlik wees? 

[4] Ja, enkeles soos ek en seker nog ook wel verskeie ander, sal dit alles met die grootste vreugde aanneem; maar sodra hulle in die suiwer lig van die Gees groepe en gemeenskappe gaan vorm, sal die priesters by die keiser aanklop en net solank druk op hom uitoefen, tot hy selfs die swaard sal moet trek vir sulke gemeenskappe. Dan sal die ou dwingende wet eers egter met yster klemme en kettings om die arme volkere geslaan word. Wee die een wat dit dan nog sal waag om hierdie leer van U onder die mense te verbrei! 

[5] En nou moet ek nog `n punt vermeld, wat my eweneens van groot belang skyn te wees, en dit is die opvoeding van die jeug van jongs af aan. Baie duisende kinders is óf deur die apeliefde van hulle ouers óf deur hulle tirannieke strengheid en ander blindheid dikwels totaal verkeerd opgevoed. Daarby kom vir die sogenaamde beter deel van die mense in die stede nog die skole, wat almal onder die heerskappy van die priesters staan, waar die kinders weliswaar leer lees, skryf en reken, maar oor iets suiwer geestelikes nooit iets anders as allerlei duister bygeloof nie. 

[6] Vraag: Hoe sal mens dan te werk moet gaan, om ten eerste die ouers te laat sien en duidelik te maak, hoe hulle hulle kinders vanuit die huis moet opvoed? En as dit moontlik sou wees dat mens wat dit betref `n gunstige resultaat bereik het - hoe moet mens daarna te werk gaan om die openbare volkskole sodanig in te rig dat daar vir die mens `n ware sieleheil volgens U leer sal uitgroei? Heer en Leraar, hoe onbeskryflik goed en waar U raadgewing op sigself ook is en deur die lewende en welige algemene toepassing nog meer sou wees, so onmoontlik blyk dit byna dat die mens langs geheel natuurlike weg hulle oral daartoe sou bekeer. Daar sal U almag tog wel vir `n groot deel baie duidelik moet saamwerk, anders sal daar met die mensdom, soos dit ook nou daar saamgestel is, tot aan die einde van die tyd nie baie uitgerig word nie. 

[7] Ek is wel geen profeet nie, maar as taamlike ou staatsman het ek baie ervaring opgedoen, ken ek die staatsapparaat en die volkere, en kan derhalwe ook min of meer voorspel, hoe hierdie saak langs die natuurlik-menslike weg van mondelinge uitwisseling opgeneem sal word en watter uitwerking dit sal hê. 

[8] Toon U ons daarom ook, behalwe die suiwer, goddelike ware leer, waar ek nou, wat myself betref, vol van is en voortaan seker ook my hele huis, die betroubare weë en gee ons aan hoe ons, as swak mense, dit doeltreffend aan ons medemens kan meedeel! Want anders sal die mens, enkele uitsonderinge daargelaat, tot aan die einde van die tyd van hierdie aarde bly wat hulle nou is: Niks anders as diere nie, begiftig met `n effense denkvermoë en `n bietjie materiële verstand, gepaardgaande met `n sinnelike, vry en bose wil.”

Die verloop van die geestelike ontwikkeling

22 Ek sê: “Jy het nou as eerlike staatsman egter wys gespreek, en dit is met die dinge inderdaad so gestel soos jy My helder en sonder enige voorbehoud beskrywe het; en Ek sê jou dat ons dit nou op die oomblik ook nie wil verander nie, hoewel ons sekerlik daartoe in staat sou wees. 

[2] Want soos selfs die aardse dag ook nie oombliklik aanbreek nie, maar langsamerhand, van die eerste, nouliks merkbare oggendglorie tot by die volle sonsopkoms, via talryke fases van toenemende lig, so gaan dit ook met die aanbreek van die geestelike dag by die mens op hierdie aarde. Want as Ek dit vir alle mense op één slag skielik volledig `n geestelike dag sal laat word, dan sou hulle, solank hulle hulle sware liggaam nog moet verdra, traag word en hulle nie veel meer besig hou met soek en ondersoek nie. Sou hulle wel die gebooie hou en volgens die helder in hulle stralende waarheid handel, maar meer op `n meganiese as op `n volledig lewende manier; wanneer die mens van vlak na vlak deur hulle eie soeke, ondersoeke en handeling die geestelike dag in homself sien ontstaan en, omdat hy groot vreugde daaraan het, ook hulle broeders, wat nog in hulle eie nag lewe, onderrig en hulle aanspoor en aanmoedig om die eie innerlike geestelike dag te soek - dan is dit sekerlik beter, as wanneer elke mens sonder eie toedoen en handel deur My almag dadelik in die volheid van die innerlike geestelike dag geplaas sou word. 

[3] Veral in hierdie baie duistere tyd sal die leerlinge, wat hierdie leer van My verbrei, ook toegerus wees met alles wat nou slegs in My mag lê en hulle sal in staat wees om in My Naam groot tekens te doen, waar en wanneer dit nodig sal wees vir die ware welsyn van die mens; maar desondanks sal dit steeds van baie groter waarde wees, wanneer die mense tot geloof in My bekeer word en volgens My leer sal handel. 

[4] Want deur die suiwer woord ondergaan die siel geen dwang nie, maar bly volledig vry in haar erkenning en handeling, terwyl die voorafgaande tekens aan die leer, die siel onmiskenbaar `n geloofsdwang oplê en derhalwe niks beter is as die “moet” van die wet nie. 

[5] Wat julle uiterlike staatswette egter betref: Dit moet bestaan vir die vlees van die mens; want solank die mens nie volledig in die Gees wedergebore is nie, is sy uiterlike staatswette vir hom noodsaaklik, omdat dit hulle oefen in deemoed en geduld, wat vir die bereik van die volledige wedergeboorte uiters noodsaaklik is; andersyds hou dit die duistere en slegte mense daarvan af om sy medemens in sterk mate kwaad te berokken, omdat hierdie wette deur duidelik getrekte grense dit elkeen toewys en die een wat moedswillig in stryd daarmee handel, tugtig.  

[6] Ek sê julle daarom ook dat julle moet gehoorsaam bly aan die wêreldlike mag, of julle dit nou minder goed of selfs baie sleg vind; want haar mag is haar van bo verleen. Wie egter eenmaal in die Gees wedergebore is, sal hulle ewemin soos Ekself deur `n wêreldse wet of van die wyse laat afbring. 

[7] Kinders moet egter met ware en ernstige liefde behandel en opgevoed word. Elke verwennery en toegeeflikheid van die kant van die ouers is `n groot skade vir die siel van die kinders, wat die ouers as skuld aangereken sal word. 

[8] Wyse ouers sal ook met wyse kinders geseën word. 

[9] By die opvoeding van kinders is `n “moet” solank noodsaaklik, totdat die goeie van die wette tot `n vrywillige en blymoedige gehoorsaamheid geword het. As dit eenmaal die geval is, dan het die kind die “moet” van die wet in homself opgehef en het `n vry mens geword. 

[10] Doen dus wat julle nou gehoor het, dan sal alles goed en waar word! - Wie nog iets te vra het, moet dit doen, dan sal Ek hom lig gee, sodat hy in helder daglig sal wandel en handel!” 

Hoe mens `n einde kan maak aan die heidense priesterdom 

23 Nou kom die in Emmaus wonende Romein Agrippa met sy metgesel Laius na My toe en sê: “Heer en Leraar! U het ons nou werklik groot en heerlike dinge meegedeel, en daarmee is dit asof `n swaar klip van ons hart afgeval het; maar één ding, wat ons vriend Agricola ook vermeld het as `n groot hindernis by die verbreiding van U leer, het U nog nie spesiaal aangeroer nie, en dit is die oorwinning van die uitermatig hardnekkige heidense priesterdom, wat baie moeilik sal wees. 

[2] Met die Judese priesters hier, wat tog `n idee het van die Een ware God, gaan dit al moeilik; hoeveel moeiliker sal dit dan tog nie gaan met die heidense priesters met hulle verstarde materiële denkbeelde nie, wat geen enkele idee het van één ware God nie, en hulle afgode, wat hulle ten aanskoue van die volk aanbid en waaraan die volk moet offer, dikwels uit die grofste materie, soos ook klip, brons en hout deur beeldhouers laat vervaardig. Dit sou dus wel goed wees, as U ons ook daaroor iets sou sê.” 

[3] Ek sê: “Ook daaroor moet julle julle geen nodelose sorg maak nie! Want ten eerste sê Ek julle dat julle eerder honderd heidense priesters vir My leer sal wen as één Fariseër, want die heidense priesters het deur die Griekse- en ook die volgens hulle voorbeeld gevormde Romeinse wysgere ongelooflik baie van hulle ou aansien verloor; en ten tweede het daar deur die baie rondtrekkende magiërs, wat uit alle windstreke na Rome kom, ook die doen van wonderwerke sterk in diskrediet geraak by die volk. Vanweë `n bepaalde fatsoen en aansien doen die volk nog aan baie dinge saam en kyk by wyse van tydverdryf na hulle vertonings; maar hulle heg geen spesiale geloof meer daaraan nie. En dit sal dan ook gebeur dat daar by die volk weldra glad geen heidense priesters meer sal bestaan nie, terwyl die Fariseërdom van die Judeërs hulle nog gedurende `n lang tyd sal handhaaf. Wat egter nog erger sal wees as die ou Fariseërdom, is dat hulle onder My Naam helaas `n nuwe Fariseërdom sal ontwikkel, wat baie slegter sal wees as die huidige! 

[4] Toe Ek julle die twee hoofstukke van die profeet Jesaja uitgelê het, het Ek julle ook die nuwe Fariseërdom laat sien, Ek hoef dit nou dus nie nog `n keer vir julle te laat sien en onthul nie. 

[5] Wat die heidense priesters egter betref: Hulle eie duisternis begin reeds erg op hulle te druk, en baie verlang na `n moontlike beter en waaragtiger lig. Baie trek daarom van tyd tot tyd na Egipte, om daar van die een of ander wyse meer lig te kry oor die bestemming van die mens. Daarom gaan dit eintlik nie so sleg met dit heidense priesterdom soos wat julle julleself voorstel nie, en vanweë hierdie omstandighede het Ek hulle nie spesiaal vermeld nie; maar omdat julle egter vir julleself onoorkomelike probleme daarmee gesien het, was dit dan ook nodig om julle gedagtes daaroor te reg te stel.  

[6 Ek sê wel vir julle almal met nadruk en lê dit op julle hart om onder geen enkele voorwaarde vir die mens `n dwingende wet te maak van My leer nie, sodat dit tenminste onder enkeles in haar vry suiwerheid sal bly bestaan tot aan die einde van die tyd van hierdie aarde, en Ek daardeur in die gees ook steeds so onder julle werksaam sal bly. 

[7] Mettertyd sal daar verseker `n groot aantal gedeeltelik of heeltemal valse profete opstaan, sogenaamd in My Naam, en die één sal dit en die ander dat beweer; die siendes in die suiwer leer sal hulle egter verseker met alle sagmoedigheid en geduld teenwerk en uiteindelik die oorwinning aan hulle kant hê. 

[8] Maar die aantal heeltemal suiweres sal ten opsigte van die aantal onsuiweres steeds maar klein wees; en sien, dit kan Ek nie voorkom nie - tensy Ek deur My magswoord alle vry mense tot dierlike masjiene maak - en julle sal dit oor die algemeen nog baie minder kan doen! 

[9] As Ek dit by die mens deur My almagtige wil wou voorkom het, was dit vir My nie nodig gewees om My ooit in die vlees op hierdie aarde te begewe nie; want alle ander skepsele kon Ek ook ewig vanuit My hemele deur My almagtige wil lei en regeer, soos wat Ek dit ook nou doen en julle om die rede beslis geen verandering by alle skepsele, hoe gering ook, kan bespeur nie. Want dit is waarlik nie ter wille van die klippe, die plante en die diere dat Ek nou Self as liggaamlike mens op hierdie aarde gekom het nie, maar slegs ter wille van die mens, wat in sy wil en insig volledig vry is! En dan kan Ekself hom geen goddelike “moet” nie, maar slegs die volledige goddelike vryheid gee as `n ware evangelie uit die hemele, en die mens vry daarvoor laat kies en handel. 

[10] Dat daar egter ook volgens My orde gesorg is dat die nie inagneming van My leer ook steeds die ou bose gevolge met hom sal saambring, daarvan kan julle volledig verseker wees, en dit is voldoende om die mens aan bande te lê, aan wie My suiwer leer duidelik verkondig word, maar dat hulle vervolgens tog weer na die wêreld sal terugkeer.  

[11] Op `n sekere oomblik sal Ek egter, wanneer die ellende te groot word, weet om die aarde te reinig van die ou vuilheid! Ek het julle al laat sien wat vir die siel liggaamlik en moreel die bose gevolge van die sonde is: Die liggaam sal verval in allerlei vreeslike siektes en die siel in allerlei vertwyfeling, deur ongeloof of verkeerde geloof en die daaruit voortvloeiende dom en slegte handelinge. 

[12] Aan dit alles sal iemand wat in die suiwer lig van die lewe staan, maklik kan herken in watter geestelike lig die fisieke en moreel gekwelde mens hom bevind. Wanneer julle sulke mense sien, gaan daar dan heen en sê: “Vrede sy met julle! Julle bevind julle op `n dwaalweg, en ons het na julle toe gekom, gelei deur die Gees van die Heer, om julle die ware evangelie te verkondig, die weë na die lig van die lewe dat dit die ware heil van die siel in God is!” 

[13] As mense julle sal opneem, bly dan daar, leer hulle die waarheid insien en handel volgens die maklik te begrypte beginsels daarvan! As hulle dit blymoedig aangeneem het en weldra ook bereidwillig begin om daarvolgens te handel, spreek dan `n gebed oor hulle uit en lê vir die siekes julle hande op, sodat hulle genees kan word van hulle kwale, en doop hulle dan op die waaragtige wyse, wat Ek julle al vroeër aangegee het; dan sal julle daardeur volgens My wil vir My `n welgevallige werk verrig het, en julle loon in die hemel sal daardeur sterk vermeerder word. 

[14] Waar en wanneer julle so `n gemeente bekeer en gedoop en in My Naam bevestig het, stel dan die beste onderrigte en mees getroue medeburger uit haar midde as `n welwillende hoeder en opsigter oor die gemeente aan. Skenk hom in die besonder die gawes van die Heilige Gees, sodat hy `n ware weldoener vir die gemeente wat aan hom toevertrou is, kan wees. Maar lê ook vir hom geen dwingende wet op nie - iets waarvoor ook hy teenoor die lede van die gemeente moet waak, met uitsondering van die kinders, waarvoor Ek julle al `n aanwysing gegee het. 

[15] Maar hoewel `n dergelike hoeder deur julle in My Naam aangestel moet word, moet hy daarom tog geen aardse aansien geniet nie, maar hy moet net soos julle, `n deemoedige en baie eenvoudige dienaar wees van die broeders en susters wat aan hom toevertrou is, en moet hom nie deur hulle laat eer of hom selfs vir sy dienste laat beloon nie; want wat hy verniet ontvang het, moet hy in alle liefde verniet teruggee aan sy broeders en susters, wat in een of ander opsig minder begaafd is. 

[16] Wat die liefde van sy gemeente hom egter in vryheid sal bied, kan hy ook aanneem op dieselfde manier soos wat Ek dit ook vir julle toegestaan het; want wie aan iemand wat deur My gestuur is iets goeds doen, sal ook die loon van `n gestuurde ontvang. En daarmee weet julle nou alles wat nodig is om te weet; baie ander dinge sal julle op die korrekte tyd daarvoor te wete kom.”

Die drie-eenheid in God en mens 

24 Daar kom nou `n Fariseër na My toe en hy sê: “Heer en Leraar! In U betoog het U vir ons gesê dat U leerlinge wat U ware lewensleer sal verbrei, deur die oplê van hulle hande diegene sal doop wat U leer daadwerklik aangeneem het, dit wil sê, hulle versterk in die Naam van die Vader, wat die Liefde is, in die naam van die Woord, wat die Seun of wel die Wysheid van die Vader is, en in die naam van die Heilige Gees, wat die alles vermoënde wil van die Vader en van die Seun is. 

[2] Ek dink egter dat baie geskilpunte maklik hierdeur kan ontstaan, wat voorkom kan word as U leerlinge almal wat gelowig geword het, slegs in U Naam of slegs in die Naam van die Vader sou doop; want met die drie, ofskoon hoogste en mees heilige benamings, kan mense wat minder goed van begrip is, in die toekoms dalk in drie afsonderlike gode begin glo, as drie goddelike persoonlikhede. So is met verloop van die tyd ook by die ou Egiptenare uit die oerou, suiwer geloof uit slegs één ware God `n groot aantal gode gemaak uit die baie eienskappe van JaHWeH. Vervolgens het die blinde fantasie van die mens dit verander in allerlei op homself bestaande en spesifiek werksame goddelike wesens, mense het tempels vir hulle gebou en hulle vervolgens ook spesiaal vereer, maar het daarby dermate diep weggesak in so `n ongehoorde materialisme dat mens aan die goddelike persoonlikhede, wat die mens hulle op hierdie manier voorstel, dikwels die mees triviale (niks betekende) menslike swakhede en verdorwe hartstogte kan toeskryf. 

[3] Dit sou mettertyd, miskien na enkele eeue, ook weer die geval kan wees, wanneer dommer en meer verblinde mense hulle drie gode sou gaan voorstel, slegs op grond van die benamings wat by die doop gehoor word vir die allerhoogste begrippe. Dit sou dan ook seker nie meer lank duur voordat mense die drie aldus voorgestelde gode besonder sou gaan vereer in tempels wat spesiaal vir hulle gebou sal word. As dit egter gebeur, sal dit nie meer lank duur voordat die mens ook U leerlinge, wat die Naam leer ken het, en ook hulle opvolgers op dieselfde wyse sal gaan vereer en in hulle geboude tempels gaan aanbid. Na my mening sou dit die maklikste en blywend voorkom kan word as mens God slegs onder één naam aan die mense bekend sou maak. - Wat sê U daarvan?”  

[4] Ek sê: “Dit het jy baie goed en waar gesê; maar tog kan Ek nie nalaat om julle op die hart te druk om dit wél te doen nie; want met die drie benamings is die Wysheid van God as geheel verklaar en duidelik vir die mens voor oë gestel. 

[5] Dit is waar dat in `n sekere sin, vir iemand wat minder goed van begrip is, `n soort drieledige goddelike persoonlikheid daarby na vore kom; maar om die diepste en mees innerlike waarheid in alle opsigte volledig getrou weer te gee, kan mens dit nie anders vertel as wat dit nou eenmaal so is nie. 

[6] Kyk, die mens is heeltemal na God se ewebeeld geskape, en wie homself volkome wil ken, moet vir hom realiseer dat hy as een en dieselfde mens in feite ook uit drie persoonlikhede bestaan! Julle het ten eerste `n liggaam, voorsien van alle noodsaaklike sintuie en ander liggaamsdele, van baie groot tot nouliks denkbaar klein, wat vir `n vrye en selfstandige lewe nodig is. Die liggaam het ten behoewe van die ontwikkeling van die geestelike siel `n baie eie natuurlik lewe in hom, wat hom in alle opsigte van die geestelike sielelewe onderskei. Dit liggaam leef van materiële voeding, waaruit die bloed en die ander voedingsappe vir die verskillende onderdele van die liggaam gevorm word. 

[7] Dit hart het spesiaal `n lewende meganisme in haar, waardeur sy voortdurend moet uitsit en dan weer saamtrek; daardeur word die bloed, wat die liggaam laat lewe, met die ander daaruit ontstane sappe na alle liggaamsdele gepomp. En deur die saamtrekkende beweging neem die hart die bloed ook weer in haar op, om dit met nuwe voedingstowwe te versadig en dit vervolgens opnuut na buite te pomp, om daar die mees uiteenlopende liggaamsdele saam te voed. In hierdie ontelbaar baie en mees uiteenlopende onderdele van die liggaam woon net soveel verskillende natuurgeeste wat die stowwe, wat aan hulle beantwoord en wat nodig is vir die voeding en instandhouding van die liggaamsdeel wat deur `n dergelike gees beheer word, uit die bloed te haal en dit vervolgens op te neem in die liggaamsdele wat deur hulle, dit wil sê deur die geeste self beheer word; so maak sy die hele liggaam kragtiger en sterker, en sonder hierdie voortdurende eie aktiwiteit van die hart sou die mens, wat sy liggaam aanbetref, geen uur lank lewe nie. 

[8] Kyk, met hierdie lewensaktiwiteit het die siel heeltemal niks te maak nie; want die werksaamheid hou geen verband met die vrye wil van die siel nie, ewemin as met die eie werksaamheid van die longe, die lewer, die milt, die maag, die derms, die niere en so nog ontelbaar baie ander dele van haar liggaam; die siel ken hierdie glad nie en sy kan dan ook geen sorg daarvoor dra nie. Desondanks is die liggaam as geheel `n heilige persoonlikheid en een en dieselfde mens, en doen en handel asóf beide geheel dieselfde persoonlikheid is! Maar wie van julle kan dan sê dat liggaam en siel één enkele ding is! 

[9] Beskou ons nou egter die siel self, dan sal ons sien dat dit ook op haarself `n geheel volkome mens is, wat substansieel geestelik eweneens in haarself en ten behoewe van haarself presies dieselfde onderdele het as die liggaam en hierdie in hoër, geestelike opsig ook net so gebruik as die liggaam sy materiële onderdele. 

[10] Alhoewel die liggaam nou enersyds en die siel andersyds twee baie verskillende mense of persone voorstel, van wie elk van beide op sigself sy volkome individuele werksaamheid besit, kan jy hulle uiteindelik oor die hoe en waarom van die werksaamheid nie eens rekenskap gee nie en is jy in die lig van die eintlike doel van die lewe nietemin slegs één mens; sodoende kan niemand van homself of van iemand anders beweer dat hy nie `n individu, maar `n tweeledige mens is nie. Want die liggaam moet die siel dien, en die siel met haar verstand en wil weer die liggaam, en sodoende is die siel ewe verantwoordelik vir die handelinge, waarvoor sy die liggaam gebruik het, as vir haar hoogs eie handelinge, wat bestaan uit allerlei gedagtes, wense, verlange en begeertes. 

[11] Wanneer ons die lewe van die siel as sodanig egter nog van naderby beskou, sal ons baie gou ontdek dat sy ook `n substansieel liggaamlike wese is, wat op haarself nie baie hoër staan as in die gunstigste geval die siel van byvoorbeeld `n aap nie. Sy besit weliswaar `n instinkmatige denkvermoë van `n ietwat hoër vlak as `n gewone dier, maar van `n verstand en `n hoër vrye beoordeling van die dinge en hulle onderlinge verband sou egter nooit sprake kan wees nie. 

[12] Die hoër vermoë in die siel, wat eintlik die hoogste is, en aan God gelyk, kom voort uit `n suiwer essensiële, geestelike, derde mens, wat in die siel woon. Deur hom kan die ware van die valse en goeie van bose onderskei word, en kan sy openlik in alle voorstelbare rigtings dink en volkome vry “wil”, na gelang hy haar met haar vrye wil, ondersteun deur die gees, op die suiwer ware en goeie rig, maak sy haarself langsamerhand volkome gelyk aan die gees wat in haar woon, dus sterk, magtig en wys, en is dan soos in die gees wedergebore identiek daarmee. 

[13] As dit die geval is, is die siel so goed as één wese met haar gees, soos ook die edeler liggaamsdele van `n volmaakte siel - wat eintlik bestaan uit die baie verskillende natuurgeeste in die liggaam - wat heeltemal oorgegaan het in die geestelike substansiële liggaam, wat jy die vlees van die siel kan noem, en gaan uiteindelik ook oor in die essensiële liggaam van die gees; waaronder die ware opstanding van die vlees verstaan moet word op die jongste, mees ware lewensdag van die siel, wat aanbreek wanneer `n mens volkome in die gees wedergebore word, hetsy reeds hier in die lewe of, wat ietwat meer moeite en tyd kos, aan die ander kant. 

[14] Hoewel `n volledige in die gees wedergebore mens egter maar één volmaakte mens is, bestaan sy wese nietemin ewig uit `n op sigself goed te onderskeie drie-eenheid. 

[15] Hoe dit kan wees, sal Ek julle baie helder uiteensit, luister dus goed!”

Die aktiwiteite van die drie liggame van die mens 

25 (Die Heer:) “As julle maar `n bietjie sal oplet, sal julle aan elke tasbare en bestaande ding `n drievoudigheid opmerk wat onderskei kan word. Die eerste wat in die oog spring is natuurlik die uiterlike vorm; want daarsonder sou geen tasbare ding denkbaar gewees het nie. En as dit eers eenmaal bestaan, is die tweede natuurlik die inhoud van die bestaande dinge; want sonder inhoud sou jy ook gladnie bestaan nie en sou jy ook geen vorm of uiterlike gestalte hê nie. Wat is nou die derde, wat by `n tasbare en bestaande ding net so noodsaaklik is as die eerste en die tweede? Kyk, dit is `n inwendige krag in elke ding, wat die inhoud van die tasbare en bestaande dinge op `n bepaalde wyse bymekaar hou en die eintlike wese daarvan uitmaak. En omdat hierdie krag die inhoud en derhalwe ook die uiterlike vorm van die tasbare en bestaande dinge uitmaak, is sy ook die oorspronklike wese van alle bestaan, van watter aard dit ookal mag wees, en sonder hierdie krag sou daar ewemin `n wese of `n tasbare ding denkbaar gewees het netso sonder die inhoud of sonder `n uiterlike vorm. 

[2] Julle sien nou dat die genoemde drie dele op sigself goed te onderskei is, omdat die uiterlike vorm nie sy inhoud en die inhoud nie die bepalende krag self is nie. En tog is die drie genoemde dele volledig één; want as daar geen krag sou wees nie, sou daar ook geen inhoud en sekerlik ook geen vorm wees nie. 

[3] Laat ons nou weer teruggaan na ons siel! Die siel moet nou eenmaal, vanweë `n sekere en bepaalde bestaan, `n uiterlike vorm hê, naamlik die van `n mens. Die uiterlike vorm is sodoende dit wat ons die liggaam of ook die vlees noem, hetsy nog materieel of vergeestelik substansieel, dit is hierby om`t ewe. 

[4] Wanneer die siel nou, wat haar vorm betref, as mens bestaan, sal sy ook, een met die vorm, `n ooreenkomstige inhoud hê. Hierdie inhoud of wel die inwendige liggaam is die wese wat haar lewe gee, dus die siel self. 

[5] En as alles daar is, dan is ook die krag daar, wat die hele siel bepaal, en dit is die gees wat uiteindelik alles in alles is, aangesien daar sonder hierdie gees onmoontlik `n soliede substansie en daarsonder ook geen liggaam en derhalwe ook geen uiterlike vorm sou wees nie. 

[6] Hoewel die drie te onderskeie persoonlikhede as geheel slegs één wese is, moet elkeen tog apart benoem en onderskei word. 

[7] In die gees, oftewel die ewige essensie, woon die liefde, as die alles tot standbringende krag, die hoogste intelligensie en lewende vaste wil; dit alles bymekaar bring die substansie van die siel voort en gee haar die vorm oftewel die wese van die liggaam. 

[8] As die siel of die mens dus eenmaal daar is, ooreenkomstig die wil en die intelligensie van die gees, trek die gees homself diep in die sentrum terug en gee die nou bestaande siel volgens haar diepste innerlike wil en intelligensie aan haar `n geskeie vrye wil en `n vrye as`t ware selfstandige intelligensie; en die siel kan dan deels deur uiterlike waarnemingsintuie en deels deur `n innerlike opnemingsvermoë dit so vir haar toe-eien en vervolmaak as sou hierdie volkome vry intelligensie haar eie werk wees. 

[9] Ten gevolge van hierdie noodsaaklikerwys so gevormde toestand, waarin sy as`t ware geskei voel van haar gees, is die siel in staat om sowel `n uiterlike as `n innerlike openbaring te ontvang. As sy dit ontvang, aanneem en daarvolgens handel, begin sy daardeur ook één te word met haar gees en gaan daardeur dan ook steeds meer in die onbeperkte vryheid van die gees oor, sowel ten aansien van die intelligensie en die wilsvryheid, ooreenkomstig die verligtende intelligensie, asook in die krag en die mag om alles te kan bewerkstellig wat sy erken en wil. 

[10] Daaraan kan julle weer sien dat die siel, as die in lewende substansie veranderde gedagte van die gees, wat eintlik die gees self is, tog in sekere sin beskou kan word as iets wat as tweede uit die gees voortgekom het, sonder om daarom iets anders te wees as die gees self. 

[11] Dat die siel ten slotte as `n individu sigbaar word, beklee met `n uiterlike liggaam wat in `n sekere sin as die derde persoonlikheid verskyn, laat die daaglikse ervaring julle sien. Die liggaam is vir die siel `n uiterlike openbaring van haar diep innerlike gees en het ten doel om die intelligensie en die vrye wil van die siel wat na buite keer, te beperk, om dan eers die innerlike onbeperktheid van die intelligensie, van die wil en die ware krag daarvan te soek en dit te vind, en daardeur as `n oneindige verheerlikte en volkome selfstandige individu één te word met die innerlike gees, wat die enigste is wat eg bestaan en werksaam is in die mens. 

[12] Omdat julle nou deur hierdie verklaring van My hopelik duidelik sal insien hoe `n mens, op sigself beskou, net soos op `n laer vlak ook elke ander ding, uit `n sekere te onderskeie drieledigheid bestaan, sal ons tot besluit van hierdie hoogs belangrike toeligting oorgaan na die drie-enige wese van God self, sodat julle helder en duidelik sal insien waarom Ek julle, vanweë die hoër en innerlike lewende waarheid, met klem moes aanraai om die mense wat in My glo en My leer mettertyd aangeneem het, in die Naam van die Vader, die Seun en die Heilige Gees te doop, dit wil sê, te versterk. 

[13] Luister dus weer goed na wat julle nou uit My mond sal verneem, om dit heeltemal volkome waarheidsgetrou volledig te maak! 

[14] Kyk, soos julle ook almal baie goed weet, sê en verklaar die boek van die profete dat Ek, Jesus, die Messias - ook Menseseun genoem - die ware God is, hoewel Hy met verskil​lende name, naamlik as Vader, Seun en Heilige Gees, aangedui en benoem word! En tog is God maar één persoonlike majesteit in die hoogs volmaakte vorm van `n mens. 

[15] Soos julle nou ook goed weet, is die siel, haar uiterlike liggaam en haar diep innerlike gees sodanig verenig dat sy slegs één wese of uiteindelik één individuele substansie uitmaak, maar hulle vorm is tog ten opsigte van mekaar `n goed te onderskeie drieledigheid; so is ook Vader, Seun en Gees so verenig, soos die geskrifte van die ou vaders en profete, wat Ek so flussies genoem het, dit leer. 

[16] Dawid het eens die wens uitgespreek dat sy siel, sy liggaam en sy gees in die oë van God onberispelik bevind mag word. Wanneer die woorde van die ou, wyse koning egter so lui, sou mens dan ook nie kan vra: Wat? Bestaan die mens dan uit drie persone of uit drie mense? As dit egter by die mens al nie kan opgaan nie, by wie die splitsing van die drie, vanweë sy ontwikkeling en ware lewensvoleinding, noodsaaklikerwys tog duidelik voelbaar bestaan - hoe sou God dan, wat in Homself ewig geheel en al volmaak slegs Eén is, in drie verskillende persone of selfs in drie gode verdeel kan word?” 

Die wese van God 

26 (Die Heer:) “Luister! Wanneer God as Skepper van alle wesens, maar nietemin te onderskei van alle ander wesens wat deur Hom geskape is, sekerlik ewig was, is en sal wees, is dit dan vir Hom `n onwrikbare noodsaaklikheid om in die bepaalde oersentrum te bly? Wanneer dit al aan die mens gegee is om homself selfs met sy liggaam vry in alle rigtings te beweeg en nog baie meer met sy gees, hoe sou God in Sy onbeperkte vryheid Homself dan moet beperk in dit waarin Hy selfs Sy skepsele die volste vryheid gee? Ek sê vir julle: Die goddelike oneindigheid het in alles die mag om Homself eweneens eindeloos vry te beweeg! Vir Haar kom dus seker ook die reg toe om Haar heerlikheid met `n stoflike liggaam te omhul om vir die mens wat deur Haar geskape is, Self ook as `n ewige geheel en al volmaakte mens sigbaar en begryplik aanwesig te wees. 

[2] Maar die eindelose Heerlikheid van God het nie die mag, en kan dit ook onmoontlik hê, om buite Haarself ander, volledig aan Haar gelyke godhede te skep nie; want as Sy dit sou kan doen, sou Sy buite die een oneindige ruimte ook nog ander oneindige ruimtes kan skep, waarvan elke ook maar enigsins helder denkende mens reeds van `n afstand kan sien dat dit die louterste onsin is. Want wanneer die een ruimte in alle denkbare rigtings oneindig is, waar sou dan `n tweede ewe oneindige ruimte moet begin? 

[3] `n Tweede volmaakte God met die volste oneindige heerlikheid is sodoende ewemin denkbaar as `n tweede oneindige ruimte, en so kan julle nou dus duidelik sien dat Ek, wat nou net soos julle ook as `n Menseseun in die vlees leef, geen tweede, maar slegs één en dieselfde God is, wat Ek vóór alle skepsele van ewigheid was en ook in alle ewigheid sal bly. Ek kan dus niks in stryd met My ewige heerlikheid doen nie, maar ten behoewe daarvan alles. 

[4] As Ek buite My nog twee Gode sou skep, soos ook byvoorbeeld die Seun en die Heilige Gees, sodat beide individueel van My onderskei sou wees, dan sou hulle onvermydelik aanspraak moet maak op al My onbeperkte mag, waarsonder geen God denkbaar is nie, ewemin as wat `n mens hulleself `n tweede of selfs derde oneindige ruimte kan voorstel wat op `n bepaalde manier opgedeel is en waarvan die dele onderling beperk is. As dit egter wel denkbaar sou wees, hoe sou dit dan gestel wees met God se soewereiniteit, waarvan daar tog maar één kan wees? 

[5] Daar kan egter maar één so `n eindelose goddelike hoogste gesag bestaan! Want sou daar drie van bestaan, dan sou God se eindelose eenheidsryk versplinter wees, en die bestaan daarvan sou ewe ondenkbaar en onmoontlik wees as die bestaan van drie oneindige ruimtes naas mekaar. 

[6] Die eenheidsryk van die éen God kan ewig bestaan, omdat slegs Hy alleen die enigste Koning en Heer daarvan is, soos dit ook wel geskrywe staan in die boeke van die profete, wat uit die mond van God geprofeteer het: “God sal Sy heerlikheid aan niemand anders gee nie” (Jesaja 42:8). Want alleen Ek, die Messias, is die enige God! Mense, engele, heerskappye en magte, ja alle dinge in die hemel en op alle aardes (planete) het altyd voor My gebuig en sal ook in ewigheid alleen voor My buig en nooit voor iemand anders nie, soos die kosmiese skeppingsruimtes, wat alles in julle oë so eindeloos lyk, deur die éen oneindige skeppingsruimte verslind word en daarmee vergeleke totaal verwaarloos lyk. 

[7] Wanneer onder die Naam Vader, Seun en Heilige Gees net één op Haarself staande God, die één oerwese, verstaan sou moet word, en mens in plaas daarvan een van die Vader onderskeie Seun en eweso `n onderskeie Heilige Gees sou moet aanneem - wat se God sou die Vader dan moet wees? 

[8] Wanneer, volgens die boeke van die profete, wat die mense deur hulle growwe, deur hul selfveroorsaakte onverstand nie begryp nie, die Vader die Seun met alle mag en heerskappy in die hemel en op alle aardes en wêrelde beklee en Hom die Heilige Gees as medewerker gegee het om die nuwe leer uit die hemele, wat julle nou gegee is, te wy en te bewaak, waaroor slegs die Seun, wat Ek is, die leiding het, soos ook oor alle ander dinge, dan vra Ek julle: Wat se God dink julle dan dat die Vader is? Kan julle eintlik wel nog `n God in Hom sien? 

[9] En sou julle daar in julle materieel-menslike blindheid nog een kan voorstel, dan sou julle Hom onteenseglik as oorbodig en passief moet voorstel, aangesien julle tog duidelik moet insien dat Hy onder dergelike omstandighede niks meer tot stand sal kan bring en ook oor niks meer sou kan regeer nie. Julle sou julle op die duistere menslike manier wel moet voorstel dat God die Vader wel vanweë Sy hoë leeftyd, net soos die ou koning Farao in Egipte, wat die regering aan Josef oorgedra het, nou eweso vanweë Sy swakheid en vermoeidheid Sy regering vir ewig aan die Seun oorgedra het, om so geheel werkloos Sy rus te kan geniet! 

[10] Kan julle wel vir julleself voorstel dat die Vader oud geword het, en dat Hy Sy werk nou wil neerlê, omdat Hy nou behalwe Homself, `n Seun het, in alle opsigte ewe almagtig as Hy, en verder nog `n ewe almagtige Heilige Gees het wat Hy uit Homself en Sy Seun laat ontstaan het, en dat Hy nou aan beide die hele regering wil oordra, terwyl Hyself aftree? 

[11] O, hoe buitengewoon heidens dom, onnosel en blind sou die menslike verstand moet wees, om tot so `n dergelike waansin te verval! 

[12] As daar `n Seun en `n Heilige Gees bestaan wat te onderskei is van die Vader en buite Hom bestaan, soos ook dit by engele en mense die geval is, dan kan julle niks anders wees as Sy skepsele nie, omdat hulle hul wese, al is dit hoe volmaak, nie uit hulself as gevolg van hulle hoogs eie en ewige magsvolkomendheid gekry het nie, maar alleen van die een Skepper. 

[13] Hoe kan daar egter `n volledige, goddelike verwantskap of `n wesenlike eenheid bestaan tussen `n gees sónder liggaam en vorm, en `n gees mét liggaam en vorm? Kan van die Seun, wat `n liggaamlike persoon is en, soos ook julle sien, `n liggaam het, gesê word dat Hy in die Vader is, wanneer die Vader geen liggaam, geen gestalte en geen vorm het nie? Of kan die liggaams-, gestalte- en vormlose oneindige Vader in die Seun wees? 

[14] Bowendien: wanneer die Heilige Gees, `n van die Vader en die Seun uitgaande, derde, op sigself staande persoon is, hoe kan die persoon dan dieselfde eienskappe as beide hê en netso ewig wees? Of kan dit wat sy bestaan van `n ander ontvang, gelyk wees aan dit wat sy bestaan ewig uit homself het? Kan die ewigheid ooit gelyk wees aan die altyd vlugtige tyd, of `n beperkte ruimte aan die oneindigheid? 

[15] Ook al kan mens aanneem dat alle tye van die tyd in die ewigheid vervat is, beweeg en verander, dan kan mens egter onmoontlik dink en beweer dat die tyd, hoe lank dit ookal duur, die ewigheid omvat; soos wat mens ook wel kan dink en beweer dat die eindelose oerruimte alle ruimtes, wat hoe groot ookal, ten slotte tog begrens is, seker wel kan bevat, maar hierdie laaste onmoontlik die oerruimte kan bevat. 

[16] Wanneer die Heilige Gees dus werklik soos ook `n ander skepsel as `n op sigself staande wese sou uitgaan van die Vader en die Seun, dan sou hy klaarblyklik `n God van die tyd en nie van die ewigheid wees nie! Een so `n dergelike God sou dan egter, soos ook al die tydelike, mettertyd kan ophou om te bestaan! Maar as dit so sou wees, wie sou dan aan alle mense en engele `n ewige bestaan kan gee en dit in stand hou?! 

[17] Sodat hierdie hoogs belangrike saak egter nog helderder en duideliker vir julle word, gaan ons nog verder op die onderwerp in en julle luister na My!”

Die Heer as Seun 

27 (Die Heer:) “As die Seun sedert ewigheid daar was, hoe kon Hy dan verwek word? En wanneer die Heilige Gees ook sedert ewigheid daar was, hoe kon Hy dan van die Vader en die Seun uitgaan en Sy oorsprong daarin hê? Wanneer die deur julle aangevoegde drie goddelike persone, waarvan die latere mense maklik drie gode sou kan maak, volgens julle alle drie ewig, dit wil sê sonder begin is, dan kon die één dus nie aan die ander die begin van sy bestaan gegee het nie!  

[2] Ek is, soos wat Ek ook nou by julle is as `n mens in die vlees, die Seun en is nooit deur iemand anders as alleen deur Myself verwek nie en is derhalwe My hoogs eie Vader van ewigheid. Waar sou die Vader anders kan wees as in die Seun, en waar die Seun anders as in die Vader, dus slegs één God en Vader in één persoon? 

[3] Die liggaam van My is daarom die verheerlikte gestalte van die Vader ten behoewe van die mense en engele, sodat Ek `n begryplike en sigbare God vir hulle kan wees, en julle kan My nou sien, na My luister en met My praat en daarby tog in die lewe bly! Want voorheen was dit so dat niemand God kon sien en in die lewe kon bly nie. Ek is nou in alle opsigte God. In My is die Vader, en die krag wat, ooreenkomstig My liefde, wysheid en almagtige wil, van My uitgaan en die ewig eindelose ruimte allerweë vervul en ook oral werksaam is, is die Heilige Gees. 

[4] Soos julle My nou ook as Elohimmens by julle sien, is Ek met My hele oersentraalwese beslis volkome en onverdeeld in julle midde, hier in hierdie eetsaal op die Olyfberg, en bevind My dus as hoogs ware God en Mens tegelyk nêrens anders nie, nie op hierdie aarde en nog minder op `n ander (planeet); maar deur die krag wat van My uitgaan, wat die Heilige Gees is, vervul Ek tog alle hemele en die aardsmateriële en eindelose ruimte met My werksaamheid. Ek sien alles daarin, van die grootste tot die kleinste, ken alles, weet alles, bepaal alles en skep, lei en regeer alles.  

[5] As julle dit nou duidelik uit My mond weet, sal julle ook begryp om watter rede julle die mense wat in My glo en ook volgens My leer sal handel, nadat dit aan hulle bekend gemaak is, die Naam van die Vader, die Seun en die Heilige Gees moet versterk deur hulle die hande op te lê. 

[6] As julle nou die rede begryp, sal julle ook insien dat die mens, as hulle waaragtig en waar deur julle onderrig word, nie maklik op die idee sal kom om drie, persoonlik op homself staande, gode aan te neem nie, omdat julle die drie eienskappe genoem het. Maar Ek druk julle dan ook ten seerste op die hart dat julle die mense oral `n egte en waarheidsgetroue lig sal gee; want waar dit daaraan sal ontbreek, sal die mens maklik en vinnig verkrummel en oorgaan tot allerlei dwaallere, en dan sal dit moeilik wees om hulle op die weg van die volle waarheid te bring. 

[7] Dat daar egter ondanks al julle trou tog valse leraars en profete sal opstaan wat baie mense sal mislei, sal julle wel nie kan verhinder nie en dit sal julle ook nie as skuld aangereken word nie, ewemin as dat `n boer, wat suiwer koring op sy akker saai, waartussen sy vyand snags onkruid strooi, tot sonde gereken kan word as die onkruid op sy akker tussen die koring woeker en die goeie graan verswak. 

[8] Dit is weliswaar die wens van My liefde dat alle mense van hierdie aarde die ligte weg van die waarheid sal betree en so die ewige lewe tegemoet sal gaan; maar omdat Ek, om redes wat Ek julle al genoem het, My almag volledig moet terugtrek, is elke mens volkome vry en kan hy uiteindelik glo en doen wat hy self wil. 

[9] Wanneer julle My leer verder versprei, kan julle die beste die verstand en daarmee die gemoed van die mense bewerk. Want waar die verstand en die gemoed eenmaal deurdring is, daar word die geloof deur die goeie wil lewend en met sukses werksaam; - sonder die korrekte verligting van verstand en gemoed bestaan die geloof slegs uit `n stom en blinde aanneem van een of ander outoriteit wat hy gehoor het. So `n geloof is egter so goed as geen geloof nie; dit wek die gemoed nie op tot vrywillige en die hart gelukkig makende werksaamheid en is dan ook dood, omdat dit sonder vrye, vreugde verwekkende werke is.  

[10] Werke wat die mens verrig onder van buite af opgelegde dwang het vir die siel geen waarde nie, aangesien dit die siel nie opwek nie, maar terneerdruk, omdat dit nie vrywillig met vreugde uit innerlike oortuiging volbring word nie, maar slegs uit angs vir die straf waarmee gedreig word, terwyl mens heimlik ergernis, gramskap en woede voel. 

[11] Wanneer Ek al vir julle sê dat julle net so volmaak in insig en suiwer liefde moet wees as die Vader in die hemel, dan moet julle leerlinge dit ook wees! Daarom sê Ek vir julle ook nog die volgende: “Ondersoek alles goed vooraf, en behou dan die goeie en ware!” 

[12] Wat Ek julle nou aanraai om vir julleself in ag te neem, moet julle ook julle toekomstige leerlinge aanraai! Ek sou nou baie goed van julle kan verlang dat julle sonder verdere verklarings van My glo wat Ek julle sê en aanraai om dit te doen, want die tekens wat Ek voor julle oë gedoen het, het My tog seker die gesag verleen dat julle gedwing sal word om My te glo; maar so `n afgedwonge geloof is nog lank geen innerlike lig van die siel nie, en wek haar nie blymoedig op tot dade nie. 

[13] Dat dit inderdaad so is, bewys julle deur julle voortdurende vrae, en daardeur erken julle openlik dat geloof, slegs op grond van gesag, die siel te min lig bied, en die gebrek daaraan word eers in julle deur My verklarings opgehef. Soos julle ook nou naas alle tekens en leringe wat Ek gegee het, nog steeds duidelike verklarings verlang, wat ook heilsaam vir julle is, so sal julle leerlinge dit ook van julle verlang, en julle moet nie suinig daarmee wees as julle die optrede van die valse profete optimaal wil teengaan nie!  

[14] Julle sal ook tekens doen, en die valses sal met behulp van allerlei bedrog dieselfde doen, en daarom sal die tekens wat deur julle verrig word, steeds `n magtiger bewys vorm vir die egtheid van die leer wat deur julle aan die volk verkondig word; maar wat julle deur middel van verligtende woorde in die verstand en die gemoed van die mens sal inprent, sal `n ewige onuitwisbare, lewende bewys van die waarheid van die leer uit My hemele bly. So `n helder begrypte waarheid sal julle en julle leerlinge dan eers volkome vry maak. - En nou het Ek weer baie onthul en julle baie lig gegee, en daarom vra Ek julle nogmaals of julle dit ook goed begryp het.” 

[15] Almal sê: “Ja, Heer en Leraar, dit het ons nou baie goed begryp; want nou het U weer eens baie vry en openlik gespreek!” 

[16] Hierop sê Ek: “Ons het nog tyd; as iemand nog iets verder wil weet, laat hy dit dan vra!”

Oor die oneindige ruimte en die ewigheid 

28 Op hierdie uitnodiging van My staan één van die Judese Grieke, wat ons al ken, op en sê: “Heer en Leraar, uit U mond, en met U instemming ook uit die mond van RafaEl, het ons al so baie verligtende waarhede gehoor, dat ek nou werklik niks meer kan bedink wat aan My onbekend is nie, en dit sal dus vir elkeen van ons moeilik word om U nog iets te vra, waaroor U ons nog geen verklaring gegee het nie. En wat U ons verklaar het, is ook sodanig uitgelê dat selfs `n baie eenvoudige verstand dit baie duidelik moet begryp; daarom bly daar nou bykans geen vrae meer oor wat ons U sou kan stel om nog `n helderder lig daaroor te kry nie.” 

[2] Ek sê: “Heil jou siel, as dit nou al soveel lewenslig opgewek het! Wanneer jy egter geen onverligte hoeke meer in jouself kan vind nie, dan sal daar verseker iemand anders wees wat nog menige duistere plek in homself sal bespeur, en mettertyd ook jy self miskien weer!” 

[3] Toe die Judese Griek dit van My gehoor het, buig hy voor My en gaan weer sit. 

[4] Daarop sê Lasarus: “Heer en Leraar, ek het nog wel `n paar van die donker hoeke in my; as U so barmhartig wil wees om dit te verlig, sou dit `n groot lafenis vir my siel wees!”  

[5] Ek sê: “Ek weet al waarna jy dors, en Ek sou ook `n verligtende antwoord daaroor in jou hart kan lê; maar omdat dit hier gaan om die verligting van almal wat hier aanwesig is, sodat menigeen onder julle ook gewaar sal word of dit in homself al volkome lig is, moet jy jou vraag maar openlik stel, dan sal Ek jou ook voor elkeen `n hoorbare en duidelike antwoord gee!” 

[6] Daarop sê Lasarus verder: “Heer en Leraar! Na wat U ons uitgelê het oor die groot sfere en hemelliggame, oor die hulssfeer (omhullende sfeer) en oor die Groot Skeppingsmens, is dit wat die huiweringswekkende eindelose grootheid van die ewige onbegrensde ruimte betref baie lig in my geword; maar baie gou daarna het ek `n baie groot duistere kloof ontdek, waar selfs my onbevreesdste gedagte nie durf oorheen vlieg nie! 

[7] Kyk, dat die skeppingsruimte oneindig is en dus in geen enkele rigting `n einde kan hê nie, is vir my en sekerlik ook vir elke ander duidelik! Maar hoe is dit met die ewige bestaan daarvan? Wie het die ruimte so eindeloos ver uitgestrek, en hoe en wanneer? Wat is nou eintlik die ewigheid, en hoe is, in tyd en ruimte, God Self ewig en in alles oneindig? Kyk, Heer en Leraar, dit is vir `n sterflike mens teenoor U verseker `n baie ongepaste vraag; maar wat kan `n siel, wat ook in hierdie sfeer behoefte het aan lig, daaraan doen dat dergelike gedagtes in haar opkom?”  

[8] Ek sê: “Jy noem dit `n baie ongepaste vraag ten aansien van My; Ek noem dit egter `n baie goeie en baie passende vraag, en wil julle almal `n so helder moontlike antwoord daarop gee!” 

[9] Kyk! God, ruimte en ewigheid is weer gelyk aan die begrippe Vader, Seun en Gees. Die Vader is geheel en al liefde en sodoende `n ewige strewe na die mees volmaakte “wees” deur die krag van die ewige wil in die liefde. Die ruimte, oftewel die Seun, is dit uit die ewige strewe van die liefde eweneens ewig voortvloeiende “wees”. Die ewigheid oftewel die Gees, as die eindelose oerkrag in die Vader en die Seun, is dit wat dit in die werk stel en die verwesenliking van die strewes van die liefde in die Seun. 

[10] As die ruimte ooit sou begin om homself as`t ware vanuit één punt in alle rigtings uit te brei tot in die oneindige, dan was hy in die eerste plek tot op die oomblik ewemin oneindig as wat die Groot Skeppingsmens dit is. In die tweede plek kom die vraag vanself op, wat dit dan was wat ongetwyfeld eindeloos ver in alle denkbare rigtings die punt omgewe het, van waaruit hulle daarna die oneindige skeppingsruimte uitgebrei het. Was dit die liglose eter, of was dit die heidense chaos, of was dit `n volkome vaste massa, of was dit lug of water of vuur? 

[11] Wanneer dit één van hierdie genoemde dinge was, hoe kon die punt in die ruimte in homself die krag hê om sulke eindelose groot massas vanuit homself die oneindige maal oneindige in te drywe, en waarvandaan het die massas dan gekom, as uit die oorspronklike punt wat as ewige oneindige ruimte voorkom? Dan kan dit nie anders as dat hulle hulleself buite die oneindige ruimte moet bevind nie, soos hulle ook hulleself oorspronklik buite die punt bevind het waaruit die eindelose ruimte sou voortgekom het. Wanneer dit egter ook maar enigsins denkbaar sou wees, dan sou die skeppingsruimte tog weer begrens wees en al sou hy homself ewigdurend steeds maar verder en verder uitbrei, dan sou hy tog nooit oneindig word nie. 

[12] Daaraan sien julle dat die skeppingsruimte noodsaaklikerwys ewig in alle rigtings oneindig was en nooit `n begin kon gehad het nie; en omdat God, ruimte en ewigheid identies is, soos wat Ek julle ook al vertel het, is God, wat al hierdie begrippe in Hom verenig, ook sonder begin, omdat `n begin van God ewe onvoorstelbaar is as die begin in die ontstaan van die oneindige ruimte en dieselfde met die ewige tyd. Ek glo dat dit nou duidelik genoeg uiteengesit is, sodat elkeen dit volledig kan begryp. 

[13] Maar Ek sien tog nog `n bepaalde donker hoekie in julle, en julle is nog nie in staat om daaroorheen te kom nie. Kyk, hierdie hoekie bestaan uit die feit dat julle die eindelose en ewige ruimte voorstel as op sigself dood en sonder enige lewensintelligensie, en daarom ook nie kan begryp hoe God as die enige lewensbeginsel Homself in die ewige en eindelose dood in `n sekere sin bevind het en Homself as die mees volmaakte Lewe herken en begryp nie. 

[14] Ja, wanneer mens so `n voorstelling het van die eindelose en ewige skeppingsruimte, kan mens inderdaad ook moeilik of gladnie begryp hoe die oneindige Gees - God - in die ewige oneindige dood as volmaakte Lewe ook in die ewigheid Sy weg kon vind nie! 

[15] Maak julle daarom `n presies teenoorgestelde voorstelling van die ewige oneindige groot ruimte; stel julle voor dat daarin nie één enkel puntjie lewensloos en sonder intelligensie is nie, en dat selfs dit wat in julle oë dood en volkome lewensloos blyk te wees, nie dood en lewensloos is nie, maar deur God se almagtige wil geoordeel is, soos ook julle dit self baie goed kan waarneem by `n hemelliggaam of die lewensloos lykende bestanddele daarvan! 

[16] Wanneer alle hemelliggame egter met hulle mees veelsoortige bestanddele niks anders is en ook nie kan wees as die deur God se almagtige wil vaste idees en gedagtes van Homself nie, hoe kan dit dan deur die mens beskou word as dood en sonder enige intelligensie? 

[17] Wanneer God, wat identies is met die eindelose ruimte en die se ewige tyd, in Homself geheel en al die hoogste en mees volmaakte Lewe is, hoe kan dan dit wat slegs uit Hom voortkom, dood, lewensloos en sonder intelligensie wees?! 

[18] Wat derhalwe bestaan en in julle oë dood blyk te wees, is maar net so deur God geoordeel en kan weer in die volledige vrye lewe terugkeer, sodra God by `n dergelike geoordeelde ding die vaste bande van Sy wil losmaak. 

[19] Iets dergelik het julle deur My en met My instemming ook deur RafaEl sien doen, toe klippe skielik in hul oorspronklike eter verander was, of hierdie eter tot `n vaste klip geword het, waarvan die pilaar langs die weg na Emmaus julle `n baie tasbare voorbeeld gee. 

[20] Omdat dit met alles so is en onmoontlik anders kan wees nie, moet julle, om tot `n werklike ware voorstelling van God te kom, alles wat met dood te make het, volledig uit die eindelose ruimte verban en julle niks as lewe en nog eens lewe en niks anders as intelligensie en nog eens intelligensie voorstel nie, omdat daar in die oneindige Wese van God se intelligensie en mag ewig geen dood kan bestaan nie.” 

Die verhouing tussen die wesens en die universele intelligensie 

29 (Die Heer:) “Die mens, wat met `n eie lewensbewussyn begiftig is, beskou egter die eindelose skeppingsruimte en die ongekende baie wat hulle daarin bevind as stom, dood en sonder intelligensie. Dat dit vir die mens so blyk te wees, het `n wyse rede, wat lê in die feit dat sy lewensbewussyn die volle goddelike lewenselfstandigheid moet kan verwerf. Daartoe is die mens, deur My wil, volledig afgesonder van die algemene lewensbewussyn met sy eindelose en hoogste intelligensie, sodat die lewensbewussyn van die mens hom in homself sal vind en hom daardeur langs dié, as`t ware van buite af geopenbaarde weg, ook self sal ontwikkel en bevestig vir die ewige selfstandige voortlewe. 

[2] Solank `n mens egter met homself besig is om sy lewensselfstandigheid te verwerf, het hy nouliks `n vermoede daarvan dat hy deur louter lewe en die hoogste lewensintelligensie omgewe is en ook wat sy liggaam betref daarmee deurdring is; anders sou hy in feite gladnie bestaan nie. Wanneer hy egter volgens God se geopenbaarde wil klaar is met homself, deurdat sy innerlike gees hom heeltemal deurdring het, dan tree die hele mens ook in `n vrye verbinding met die hoogste lewe en die verligtende intelligensie daarvan in die algemeen, die oneindigheid van God, sonder om daarby sy individualiteit en persoonlikheid te verloor. Dan gewaar hy om hom heen ook geen dooie en stomme ruimte meer en geen dooie klip nie, maar dan word alles vir hom lewe en lig, en van homself die bewuste intelligensie. 

[3] Dat dit so is, word vir julle in die eerste plek bewys deur My, deur julle dikwels beproefde alwetendheid. Hoe sou Ek immers eindeloos baie en alles kan weet, wanneer die ruimte tussen My, dit wil sê My individueel-persoonlike wese, en byvoorbeeld die son of `n ander nog baie verder verwyderde voorwerp sonder lewe en intelligensie sou wees? En ten tweede word dit ook al bewys deur die wysheid van baie mense wat, sonder om hulle plek te verlaat, baie weet van wat homself êrens op `n groot afstand bevind en hoe en wat daarmee gebeur of eers in die toekoms sal gebeur. 

[4] Die sewe Egiptenare is `n sprekende voorbeeld daarvan. Wie het aan hulle berig gebring dat Ek hier is? Deur die groot en algemene intelligensie het hulle in hulleself daarvan bewus geword, net soos van die weg wat hulle hierheen gebring het. As die ruimte tussen hier en Opper-Egipte lewensloos en sonder intelligensie sou wees, dan sou hulle ook onmoontlik te wete gekom het wat hier is en gebeur. 

[5] Die siel van die mens is in haar liggaam slegs geskei deur `n baie dun wand, wat in geen enkele verbinding staan met die algemene lewensintelligensie nie, en dit is voldoende om daarvoor te sorg dat sy in haar natuurlike toestand meestal geen enkele vermoede het van wat daar dikwels baie naby, as`t ware agter haar rug, is en gebeur nie, en sy begryp selfs nie `n duisendmaal duisendste deel van wat daar voor haar oë is en gebeur nie. Dit kom alles deur die uiterste dun, vroeër genoemde skeidingswand tussen haar besondere en die algemeen eindelose ruimtelewe. Wanneer die skeidingswand baie ondeurdringbaar en uitgestrek sou wees, wat sou so `n enorme geïsoleerde siel dan nog weet van wat haar aan alle kante omgewe?! 

[6] Dat `n siel egter af en toe om My alleen bekende redes deur `n sterker en digter skeidingswand van die algemeen allerintelligentste goddelike lewe geskei is, kan julle baie goed sien by swaksinniges, stommes en sogenaamde onnoseles; `n dergelike siel is dus ook maar net tot `n baie powere en dalk ook heeltemal geen ontwikkeling in staat nie. 

[7] Waarom ook dit toegelaat word, weet Ek baie goed, en sommige van My ou leerlinge weet dit vir `n deel ook; julle ander sal egter nog wel alles daaroor te wete kom.  

[8] Siele van diere en plante is egter nie streng geskei van die algemeen goddelike lewe in die ruimte nie en is daarom deur hulle innerlike gewaarwording sonder enige onderrig in staat om dit te doen waarvoor hulle volgens hulle hoedanigheid en inrigting bestem is. Elke dier ken die voedsel wat goed is vir hom en weet om dit te vind; hy het sy wapens en weet hoe om dit sonder enige oefening te gebruik.  

[9] So ken ook die gees van die plante baie presies die stof in die water, in die lug en in die aarde, wat bevorderlik is vir sy spesifieke individualiteit. Die gees of die natuursiel van die eik sal nooit ofte nimmer die stof na hom toe trek wat die seder vir sy bestaan en wese nodig het nie. Wie bring `n plant immers by om steeds net die stof wat vir haar bestem is, na haarself toe te trek? Kyk, dit is alles die werking van die hoogste en algemeen lewensintelligensie van die ruimte; hieruit put elke plante- en dieresiel dit vir haar spesiaal noodsaaklike intelligensie en is vervolgens, volgens die aanwysing daarvan werksaam. 

[10] As dit egter so is, wat elke mens uit ervaring altyd goed kan insien, dan is dit tog duidelik dat die eindelose ruimte en alles wat daarin aanwesig is, één lewe en één allerhoogste intelligensie is; die menslike siel sien dit maar net nie bewustelik nie, omdat sy deur haar afgesonderde intelligensie, wat uiters omvangryk is, haar duursame lewensselfstandigheid kan skep. Dit is iets waartoe geen diere- of plantesiel in staat is nie, en daarom het dit op sigself geen afsonderlike bestaan nie, maar slegs `n mengbare en as gevolg daarvan tot aan die menslike siel `n ontelbare kere veranderende bestaan, waarvan sy ook geen herinnering oorhou nie, omdat sy na elke menging en verandering van wese ook oorgaan na `n ander intelligensiesfeer. 

[11] Selfs die siel van die mens, as die hoogs gepotensieërde vermenging van minerale-, plante- en dieresiele, het geen herinnering aan haar vorige bestaansvorm nie, omdat die spesifieke sielsdele in die vroeër genoemde drie ryke geen eie en streng afgesonderde intelligensie besit nie, maar ten behoewe van hulle soort, slegs `n soort intelligensie wat aan die algemeen goddelike lewe in die ruimte ontleen was. Weliswaar is in `n mensesiel al die tallose spesifieke pre-intelligensies met mekaar verenig, en dit lei daartoe dat die menslike siel uit haarself alle dinge sekerlik kan herken en verstandig kan beoordeel, maar `n spesifieke herinnering aan die vroeëre vlakke van bestaan is nie denkbaar of moontlik nie, omdat in die menslike siel maar één mens ontstaan uit die eindeloos baie afsonderlike siele. 

[12] Wanneer die mens egter volkome deurdring is van die gees van alle lewe en lig, sal hy `n dergelike orde in homself waarneem soos Ek ook dit ewig en altyd in Myself waarneem, naamlik dat alles uit My bestaan en Ek alles in alles is. - En sê My nou, vriend Lasarus, of jy dit nou alles ook goed begryp het! En dit staan ook elkeen van julle vry om sy gedagtes daaroor te kenne te gee.” 

Oor die ken van die toekoms 

30 Nou sê Lasarus: “Heer en Leraar! Hierdie uitleg van U oortref alles wat ons tot nou toe van U gehoor en gesien het, en dit word vir my nou eers volkome duidelik waarom U, as Self `n mens, na ons toe gekom het om ons te onderrig oor God en oor onsself; naamlik omdat ons deur U bestem is om ewig voort te lewe in die hoogs moontlike selfstandigheid, wat ons egter eers deur ons selfwerksaamheid volgens U leer uit vrye wil moet, wil en met U hulp ook sal verwerf. 

[2] Nou eers het ons `n volledige korrekte voorstelling van U en ook van onsself en weet ook waarom dit noodsaaklik is om dit of dat te doen; want anders sou dit vir geen mens moontlik gewees het om die ware, ewige lewe te verwerf nie. Nou ken ons God se wese egter en ken daarby ook onsself. Nou is dit dan ook maklik om langs die goeie verligte weg na die Lewe voort te gaan. Maar hoeveel duisendmaal duisende mense het geen idee van dit alles nie en is genoodsaak om op die weg van die verderf voort te gaan! Wanneer jy moontlikerwys daaruit verlos kan word, soos ook ons nou, en dit weet slegs U; rig ons slegs die wens dat die siele van die mense so spoedig moontlik uit die groot kwelling bevry mag word. Want hoe ligter en vryer ons nou deur U barmhartigheid word, soveel te meer en dieper voel ons ook die ongeluk van al diegene aan wat nie hierdie barmhartigheid ten deel val nie.  

[3] Maar wat is daaraan te doen? Wanneer U dit Self so toelaat om redes wat aan U bekend en sekerlik baie wys is, dan moet dit ook vir ons goed wees. Maar hoe lank sal dit nog duur voordat alle mense op die hele aarde één in geloof en één van lig word en mekaar as ware broeders beskou?”  

[4] Daarop sê Agricola ook: “Ja, dit is ook voortdurend my sorg! Ook vir my begin die steeds helderder wordende lig in my hart erg te benoud te word, omdat ek daar maar al te duidelik kan sien hoe ver die ander, ja byna die hele mensdom, daarvan af staan. Heer en Leraar, die toekoms is vir U ewe bekend as ons gedagtes en verlange, daarom sou U ons wel `n bepaalde tyd kan aangee, waarin tog seker die grootste deel van die mense hulle kan verheug in `n hoër en ware lewenslig!” 

[5] Ek sê: “Solank die mense op hierdie aarde bly en nog nie volledig wedergebore is in die gees nie, is dit glad nie goed vir hom om te veel vooraf te weet nie, en as die toekoms te duidelik vir hom onthul word, sou dit sy gemoed, wat nog nie so sterk is nie, opwek en maklik tot vertwyfeling bring. 

[6] Dink julle maar net in hoe die mens se gemoedsgesteldheid sou wees as julle die presiese tyd en uur van julle sterfte sou weet. Julle sal dit nie aangenaam vind om te weet dat julle verseker moet sterf nie; hoeveel onplesieriger sou julle dit vind om ook die jaar, die dag en die uur te weet, waarop julle die dood van julle liggaam kon verwag! 

[7] O ja, baie anders is dit gestel met die mens wat hier reeds volledig in die gees van alle lewe wedergebore is, en sy toekomstige lewe al in alle helderheid in hulle het en dit waaragtig en lewendig kan voel! So iemand kan die doel en die einde van sy liggaam wel baie presies vooraf weet; want die tydstip waarop sy swaar las van hom afgeneem sal word, sal hom nie met droefheid nie, maar slegs met die grootste vreugde vervul. Maar `n gewone mens sou deur so `n vasstaande vooruitsig verseker baie droewig gestem word. 

[8] Daarom moet julle nie al te ywerig soek na hoe die toekoms daaruit sien nie, maar wees tevrede met wat julle vir die heil van julle siel moet weet, en neem dan ook genoeë met die feit dat Ek in My liefde en wysheid dit weet, en beslis alles sal laat geskied op die manier soos ook dit altyd vir die goeie of ontaarde mensdom seker die beste sal wees, dan sal julle ook elke slegte en goeie toekoms kan verdra! 

[9] Wanneer julle egter self in die gees van die lewe wedergebore is, sal julle ook in staat wees om in die toekoms te kyk en daardeur nie bedroef en swak word nie. 

[10] Hoe dit homself egter in die verre toekoms sal ontwikkel, het Ek ten eerste met die nagtelike verskyning al taamlik helder laat sien en nog duideliker in die uitleg van die twee hoofstukke van die profeet Jesaja, en Ek sal julle nog meer laat sien oor die einde van die in feite slegte mensewêreld, waarmee julle ook nie baie tevrede sal wees nie. Maar in hierdie middernagtelike uur laat ons die onderwerp nog met rus; want ons het nog baie noodsaakliker dinge om met mekaar te bespreek. Wie van julle dus nog iets te vra het, moet dit doen, dan sal Ek vir hom lig gee.” 

Agrippa vertel van sy ervaring met `n besete Illiriër 

31 Hierop sê Agrippa: “Heer en Leraar, noudat U in hierdie nag so vrygewig is met die gee van lig, sou ek by hierdie geleentheid graag `n korrekte opheldering van U wil kry oor `n buitengewone verskynsel wat in die lewe van die mens voorkom!  

[2] Kyk, ek is net soos vriend Agricola iemand wat baie weet en ook baie ervare is in baie seldsame dinge, en kan daarom ook oor baie dinge praat wat sekerlik nie vir elke mens moontlik is nie. `n Aantal jare gelede moes ek in verband met hoë ampsbesighede na Illirië* in Europa gaan. Die Illirië is `n baie bergagtige land en vir die grootste deel ook woes en hard, en die bewoners daarvan is daarom ook weinig ontwikkel en het baie ooreenkomste met hulle bewoonde land. Hulle is hard, weinig vrugbaar in die gees, maar daarenteen sterk in allerlei sages en veral in allerlei bygelowe, en net soos hulle land baie vrugbaar vir allerlei onkruid. 

*(Klein staatjie op die balkan-skiereiland aan die Adriatiese see, later Istrië genoem) 

[3] Wel nou, in `n dorpie, waar ons Romeine al geruime tyd `n stewige kasteel gehad het, tref ek `n groep mense aan, waaronder ook `n paar priesters was. Die was besig met `n man van ongeveer dertig jaar oud, van wie hulle my vertel dat hy al jarelank deur `n bose gees besete was, en dat daar nou pogings gedoen word om hom daarvan te bevry. Mense vertel my dat die man die seun was van `n vooraanstaande familie in die streek, en dat die hele huis, ja dalk die hele dorp, `n werklike helse kwelling ondergaan deur hierdie man, en tog kon die man niks daaraan doen nie, aangesien hy self die een was wat by dit alles die meeste gekwel word. 

[4] Aanvanklik beskou ek dit as onnoselheid van hierdie mense en ook as `n slim truuk van die priesters; Ek dag dat hulle `n mens uitgesoek en bewerk het, om met behulp van sy aangeleerde raserny die na wonderwerke verlangde volk aan hulle te bind en om hulle meer in hulle doen en late te laat glo. Maar toe ek my kort daarna met al my sintuie daarvan oortuig dat die raserny van die man beslis nie natuurlik kon wees nie, omdat sy kragsuitinge so enorm word dat die sogenaamde werke van Hercules, daarby vergeleke, suiwer kinderspeletjies was, begin ek self met volle oortuiging te glo in die aanwesigheid van `n bose gees in die man. 

[5] Die twee priesters, wat op grond van vroeër opgetrede simptome, wel baie goed geweet het wat daar by die ongelukkige man gaande was, sê vir die ander, louter sterk manne: “Die oomblik van raas en tier sal weldra aanbreek; boei en knel hom daarom nou onmiddellik met die sterkste toue en kettings!” Want die bose gees sou die man maar net verlaat as hy die betrokke toue en kettings miskien nie sou kon verbreek nie. 

[6] Daarop word die man dermate stewig met toue en kettings vasgeboei dat honderd Herculesse hulle nie meer kon verroer nie. Vervolgens gaan die priesters en ook die ander mense minstens honderd treë van die geknelde af staan vra my om dieselfde te doen. Ek doen ook wat hulle my aanraai. 

[7] Ons bevind ons nog geen twintig tellings op die genoemde afstand nie, of die man staan onder `n afskuwelike verwarde geskreeu pylsnel op, ruk in één oomblik die toue en kettings aan flarde, spring toe in één stuk deur afgryslike geskreeu vanaf die grond ongelooflik hoog in die lug, gryp daarby ook nog meer as `n honderd pond swaar klip, wat hy soos `n ligte boontjie in die rondte slinger. Toe die raas en tier ongeveer `n uur lank geduur het, syg die man totaal bewusteloos op die grond neer en kon ons weer by hom kom.

[8] Beide die priesters vra hom om hulle te sê hoe dit met hom gaan. Hy het egter niks geweet van sy raserny nie, maar vertel slegs van `n visioen, waarvolgens hy homself in `n baie mooi omgewing bevind het. By die kortdurende verhaal was die klank van sy stem baie saggies, soos die van `n geduldige lydende moeder; maar weldra verander die klank en die taal. Soos deur `n magiese krag word sy mond wyd oopgesper en `n vreemde, donderende stem in Grieks tref uit die wyd oopgesperde mond ons ore met ongeveer die volgende uitdrukking: 

[9] “O armsalige muggies van menselarwes, wil julle my uit die gehuurde huis verdryf?! Alle Romeinse leërs is nie daartoe in staat nie! Voordat daar nog maar een steen gereed gelê het vir die bou van Rome, ja baie lank daarvoor was ek die beroemde koning Cyaxares*, die eerste met die naam, ek het die Skithe (Skietiërs) verslaan, oorlog gevoer met Lidië. My tweede dogter Mandane het die vrou geword van die koning van die Perse en moeder van die beroemde Cyrus, wie se vader Cambyses heet. Meer hoef julle nie te weet nie.*(Koning van Medië (624-548 vC)
[10] Die huis van vlees egter, wat ek nou na eie goeddunke bewoon en waar ek my nie sal laat uit verdryf nie, stam af van my bloed, en ek besit dit daarom met reg! Daarom is al julle inspanning om my daaruit te verdrywe, tevergeefs; Ek kan my in die huis van my gedra soos ek ook wil!” 

[11] Na hierdie merkwaardige gesprek stoot hy nog `n paar afskuwelike verwensinge en bedreiginge uit vir die twee priesters, ruk die man `n paar maal heen en weer, waarop hy tot homself kom, hom uiters swak voel en iets te ete wil hê. Toe hy, na die voedsel wat hy tot hom geneem het, ietwat sterker word, word hy weer gevra of hy iets weet van wat hy vroeër gesê het. Hy ontken dit met sy natuurlike, sagte stem, maar hy herinner hom wel dat hy geslaap het en hom in sy droom te midde van wit geklede jongmanne bevind het. 

[12] Ek praat vervolgens afsonderlik met die priesters en die nog lewende ouers van die man en adviseer hulle dat mens so iemand op `n goeie manier om die lewe moes bring, dan sou die bose gees sy huis wel moet verlaat. Maar toe verseker almal my dat dit so goed as onmoontlik was en dat die een wat so iets sou onderneem, homself in die grootste lewensgevaar sou begewe. Iemand het dit al probeer, maar was daar erg toegetakel. Spoedig daarna het ek uit die onsalige dorp vertrek en het hierdie na waarheid beleefde gebeurtenis goed onthou; Ek het dit ook al dikwels aan wyse mense vertel, hier aan die Judeërs wel, maar van `n ook maar enigsins afdoende verklaring, daarvan was nog nooit sprake gewees nie. 

[13] Mense het my ook baie vertel oor ander mense, wat deur duiwels of bose geeste besete was, en dat dit baie moeilik was om mense wat daaraan ly te genees; maar niemand kan my sê wie sulke duiwels of bose geeste nou eintlik is nie, en hoe hulle hulleself in `n arm en swak mens kan vestig en hom, wat sy natuurlike lewe betref, totaal wil en kan beheers. Dikwels sou mens heelwat kinders aantref wat erbarmlik gekwel word deur bose geeste. 

[14] Heer en Leraar, wat sit nou daaragter? Bedrog van die kant van so `n ongelukkige mens is verseker nie moontlik nie; want wat Ek met die Illiriër meegemaak het, was verseker netso ver verwyderd van bedrog as die een einde van die wêreld van die ander.”

Die Heer verklaar die wese van besetenheid 

32 Ek sê: “Jou ervaring is waar, en Ek het Self hier in die land van die Judeërs en ook by die Grieke verskeie mense van dergelike kwale bevry. Daar bestaan dus werklik sulke mense, wat op `n bepaalde tyd deur bose geeste in besit geneem word, egter maar net wat hulle liggaam betref, sonder dat die siel van so `n besetene ook maar in die minste daardeur geskaad kan word.  

[2] Die slegte geeste wat die vlees van `n mens in besit neem, is in werklikheid siele van gestorwe mense, wat hier op die wêreld `n verdorwe lewe gelei het, en dit terwyl hulle baie goed geweet het dat dit sleg was waarhulle mee besig was. 

[3] Besetenheid kom egter slegs voor by mense wie se geloof in `n God en in die onsterflikheid van die siel verdwyn het. 

[4] Hierdie voorvalle, wat voorkom in tye dat die geloof steeds minder word, wat op sigself erg verontrustend daaruit sien, word toegelaat sodat die ongelowiges daarmee `n kragtige vermaning kry dat hulle ongeloof vrugteloos is, en dat daar na die afval van die liggaam `n sekere voortlewe van die siel van die mens bestaan en sekerlik ook `n God, wat ook aan die ander kant baie goed in staat is om die slegtigheid en domheid van die mens te tugtig.

[5] Die boosaardige gees wat die vlees van `n mens in besit neem, ervaar ondanks sy bose verset `n verdeemoediging wat vir hom nouliks te verdra is en word dan sagter en ligter in homself; die een wat getuie is van sulke toestande, word as te ware met geweld uit hulle materiële en duistere lewenswandel geruk, begin oor die geestelike na te dink, en word beter in hulle doen en late. 

[6] En so het dit onder die mense in so `n saak wat voorkom en wat baie ernstig uitsien in tye van die grootste gebrek aan geloof, ook absoluut sy goeie kante, soos wat jy dit ook sekerlik self by jou Illiriërs waargeneem het.  

[7] Die twee priesters, wat die volk voorheen met allerlei magiese bedrieëry aan hulleself probeer bind het, en self niks glo nie, maar tog belangrike skatte vergader, is deur die besetene op baie ander gedagtes gebring en het in `n belangrike mate van hulle bedrieërye afgesien; want die bose gees het hulle al meer kere toegebrul dat hulle baie armsalige bedrieërs was, en dat hy baie beter as hulle was, wat hom in hulle magteloosheid wil bestry. 

[8] Die twee priesters glo nou sonder meer dat die siel na die dood van die liggaam voortleef en glo nou in één God, omdat die gees hulle ook verskeie kere dit na die hoof geslinger het, dat hy self as bose gees baie belangriker was as tienduisend legioene van hulle ingebeelde afgode, met wie se hulp hulle hom wou uitdryf; maar dat daar slegs één ware God was, aan wie hy sou gehoorsaam as die hom sou beveel om uit die vleeslike huis te vertrek. 

[9] Dit het die ander mense egter ook gehoor, en daardeur het hulle geloof ook verander en beter geword, en daarom is so `n besetenheid nie altyd so baie sleg nie en as`t ware ten onregte deur God toegelaat, soos wat die menslike verstand hom dit ook voorstel. 

[10] By mense wat `n ware en lewende verligte geloof het, kom besetenheid nooit voor nie, omdat die siel van die mens en ook die gees daarin, die liggaam sodanig deurdring dat daar geen vreemde en stellig ook nog geen bose gees in `n suiwer en van die gees deurtrekte vlees kan binnedring nie. Maar wanneer die siel van `n mens duister, vleeslik en materieel geword het en daardeur ook angstig en vreesagtig, siek en swak, sodat sy geen weerstand kan bied aan `n vreemde indringer nie, dan kan dit ook maklik gebeur dat die slegte siele, wat hulle na die uittrede uit hulle liggaam meestal ophou en hulle bose praktyke uitoefen in die laer vlakke van hierdie aarde, waar mense slegs in die vlees lewe, soms in die liggaam van `n swak mens binnedring; hulle nestel hulle dan meestal in die mees sinlike onderliggaam en begin hulle as vreemde en steeds slegte geeste deur middel van die vlees van die besetene na buite toe te uiter. 

[11] Wat die siel betref, ly die besetene egter nooit enige skade nie, soos wat Ek ook dadelik al in die begin opgemerk het, en so is besetenheid, soos ook reeds gesê, nie so erg as wat die mens dink nie.  

[12] Wanneer julle egter in die vervolg sulke besetenheid sal aantref, moet julle hulle in My Naam die hande oplê, dan sal die slegte geeste die besetene verlaat. As julle egter iemand teëkom wat deur `n hardnekkige gees beset is, bedreig dan die gees, dan sal hy onmiddellik gehoorsaam aan wie hom ernstig en in volle geloof in My Naam bedreig het! Want waar My leer deur julle aan die mense verkondig sal word, sal dit nie meer nodig dat ook die duiwels vanuit die vlees van `n besetene die gehele verval van die geloof by die mens moet oprig nie. Waar engele onderrig, moet die duiwels op die vlug gejaag word! 

[13] Wat nou egter die Illiriese besetene en ook sy omgewing betref: hy leef nog en is nou van sy plaag bevry, en sy omgewing glo nou in één, aan hulle weliswaar nog onbekende God, asook in die onsterflikheid van die siel, en as iemand van julle binnekort in My Naam daar sal kom, sal hy dit by die mense en ook in die wye omtrek van die land maklik hê om die mense tot die ware geloofslig te bekeer en hulle bygeloof ten gronde te rig. - Het jy, Agrippa, dit nou goed begryp?” 

Die plek van die geesteswêreld 

33 Agrippa sê: “Heer en Leraar, dit is vir My nou helder, soos ook sekerlik vir die ander ook, en ek dank U vir die lig. Maar ek het nog `n kleinigheid daarby op te merk, en dit is, of U ons sou wil aangee op watter plek, in vergelyking met hierdie aarde, die eintlike geesteswêreld homself bevind. U het in U woorde weliswaar `n klein vonkie laat val, maar ek kon tog nie volledig daaruit wys word nie. As U dit goedvind, sou ek U wil vra om dit ook vir my in hierdie opsig passend te vertel.” 

[2] Ek sê: “Die hele geesteswêreld het weliswaar, soos Ek ook reeds baie kere uiteengesit het, met die ruimte en die tyd van hierdie materiële, geoordeelde en bygevolg onvry wêreld, absoluut niks meer te make nie; maar die ruimte, as `n buitenste omhulsel, is uiteindelik tog die draer van alle hemele en alle geesteswêrelde, omdat hulle hulleself op geen enkele wyse êrens buite die oneindige skeppingsruimte kan bevind nie. En so moet daar, om helder en vir julle begryplik te spreek, ook bepaalde ruimtelikhede bestaan, waarin die geesteswêrelde hulle as`t ware op `n plek bevind, alhoewel die plek van die ruimte veral `n voleindigde gees net so weinig interesseer as hierdie Olyfberg nou vir jou, wanneer jy julle Rome of Athene voor die gees wil haal, want vir die gees bestaan daar in die vorm nóg `n bepaalde ruimte nóg afgemete tyd. 

[3] Maar wat die sogenaamde individuele wese van `n gees aanbetref: daar kan hulle, net so min soos Ek, hulle tog nie volledig buite ruimte en tyd bevind nie; en so is dan ook die siele van hulle wat in hierdie materiële wêreld gesterwe het in `n bepaalde plaaslike ruimte, alhoewel veral die siele, wie se lewe nie voleindig is nie, geen idee daarvan het nie - net so min as wat jy in `n droom, waarin jy nou eers in hierdie en dan weer in `n ander streek egter behaaglik en selfs aktief besig is, sonder om daarby die materieel-ruimtelike plek waar jy as persoonlike individu aanwesig is, ook maar `n haarbreedte kan verander. 

[4] Jy wil egter van My die eintlike, as`t ware vaste plek leer ken, waar hulle na die dood van hulle liggaam, veral waar die siele hulle bevind wat hulle lewe nog nie voleindig het nie, en Ek wil jou dit dan ook getrou meedeel. Luister dus na My en verstaan goed wat Ek jou daaroor sal sê! 

[5] Wanneer `n mens tydens sy lewe in die liggaam `n spesiale liefde vir die een of ander plek op die materiële wêreld gehad het, dan bly hy ook as oorlede siel op die plek, dikwels baie honderde jare lank, en word hy self langs die weg van die geestelike ooreenstemminge soms ook innerlik daarvan bewus, al is dit ook nie te helder nie. 

[6] Waar julle dus op hierdie aarde `n plek het, het julle ook `n plek vir die wêreld van die geeste, wat in feite natuurlik geen materiële, maar `n geestelike plek is, omdat dit ontstaan uit `n sekere fantasie van die geeste deur middel van hulle wil. 

[7] Jy kan dus kris-kras deur `n dergelike, deur jouself geskape, wêreld heen reis, jy bly as individu nietemin onveranderlik op één en dieselfde materiële plek. 

[8] Laat ons byvoorbeeld `n mens neem, wat `n groot verlange in hom dra om die maan, die son en ook die sterre van naderby te leer ken. Wanneer die siel van so `n mens haar liggaam aflê, is haar materiële plek al daar, waar haar liefde haar heengetrek en geplaas het. Daar sal sy ook weldra met die geeste van hierdie wêrelde in kontak kom en haar baie aktief gaan verdiep in hulle aldaar geldende opvatting en studies. 

[9] As `n siel egter reeds hier volledig deurdring is van die liefde tot God, dan word haar materieel-individuele plek van bestaan in die nabyheid van hierdie aarde, as bakermat vir die opvoeding van die kinders van God, weliswaar nie verander nie, maar deur My toedoen sal sy desondanks, na gelang van die voortdurend toenemende behoeftes van haar intelligensie en die daaruit voortvloeiende saligheid, deur die hele oneindigheid kan trek, sonder om daarby die materieel-ruimtelike plek van haar individuele wese ook maar `n haarbreedte te wysig, net soos Ek ook, wat nie in die gees verander nie, en tog in die hele oneindigheid oral tegelyk aanwesig is. 

[10] Meer en dieper gaande dinge kan Ek julle nou nie daaroor sê nie; wanneer julle egter self in die gees wedergebore sal wees, sal julle ook meer dinge glashelder begryp. - Het julle dit nou goed begryp?”  

[11] Hierop sê Agrippa en ook baie ander: “Heer en Leraar, ons dank U vir hierdie uitleg, wat vir ons almal baie nodig was; want ons was almal herhaalde kere in die geleentheid gewees om `n besetene van allerlei soort en aard te sien en waar te neem, en ons kan die saak onmoontlik anders verklaar as dat sulke ongelukkiges deur baie reële duiwels besete is en derhalwe ook hulle prooi is, wanneer hulle hulleself nie daarvan kan bevry nie. 

[12] Deur `n dergelike beoordeling van die optrede van besetenheid was ons genoodsaak om oftewel die besetene self as `n baie ernstige sondaar te beskou, deur God reeds op hierdie wêreld volkome verdoem, of ons haal heimlik ons skouers op oor God se liefde en hoogste geregtigheid, en wel in die besonder wanneer ons ons dikwels van die onbesproke gedrag van die besetene, asook van die vroomheid van sy ouers in alle opsigte kon oortuig, wat ons werklik nie kwalik te neem was nie. Maar nou het hierdie saak absoluut `n baie ander aansien gekry, en ons is buitengewoon bly dat ons deur U barmhartigheid ook daarmee in die reine gekom het.”  

[13] Ek sê: “Wel nou, dan is dit goed so; as julle nou ook op die gebied duidelikheid het, dan het ons tot die oggend nog ongeveer vier uur tyd om nog baie dinge met mekaar te bespreek en duidelik te maak. Wanneer iets vir iemand van julle nog nie helder is nie, laat hy dit dan hardop vra, dan sal hy `n goeie en helder lig ontvang; want aan julle wil Ek gee dat die misterie van God se hele ryk goed begryp word!” 

Dit wese van Satan 

34 Toe kom weer één van die in Emmaus bekeerde Fariseërs, wat `n Skrifgeleerde was, na vore en sê: “Heer en Leraar! Ons weet nou goed hoe dit volgens waarheid gestel is met die besetenes en wie in die grond van die saak die bose geeste is, waardeur hier en daar die liggaam van `n mens in besit geneem word; maar in die Skrif word nietemin baie nadruklik gepraat oor die werklike, aartsbose duiwels en oor hulle vors, Satan, en tewens gesê dat Satan, wat ook Lucifer genoem word, en `n ontelbare groot aantal engele, wat hulle na hom gewend het deur God verstoot is en in die ewige hellevuur gewerp is. 

[2] So staan daar ook geskrywe dat Satan in die gedaante van `n slang die eerste mens ten gronde gerig het, en hoe God die vrome Job deur hom laat versoek het. 

[3] Hoe is dit nou volgens U nuwe leer met Satan en sy duiwels wat aan hom ondergeskik is? Wie en waar is Satan, en wie en waar is die duiwels? 

[4] Aangesien dit ons deur U vergun is om die gehele misterie van God se ryk te begryp, moet ons ook wat dit betref duidelikheid hê; wil U daarom so barmhartig wees om ons `n begryplike uitleg daaroor te gee!” 

[5] Ek sê: “Daaroor is al baie deur My gesê en uitgelê, en My ouer leerlinge weet waaraan hulle toe is; maar omdat jy nog `n nuweling by My is, mag jy wel vra oor wat nog nie aan jou bekend gemaak is nie; luister dus!  

[6] Kyk, wat die eindelose ruimte as materie in homself bevat, dit is geoordeel en daardeur vasgemaak deur die mag van God se wil! As dit nie so sou gewees het nie, sou daar geen son, geen maan, geen aarde en al glad geen skepsel in die groot eindelose ruimte gewees het nie; dan sou God alleen bestaan het en Sy groot gedagtes en idees aanskou het. 

[7] God het egter al sedert ewigheid Sy gedagtes as`t ware buite Homself geplaas en hulle deur Sy almagtige wil van `n liggaam voorsien. Hierdie beliggaamde gedagtes en idees van God is egter streng gesproke geen liggame nie, maar dit is geestelike dinge wat hulle in die oordeel bevind en is rypwordingshouers ten behoewe van `n selfstandige “wees (bestaan)”. Dit is dus skepsele, bestem om as`t ware uit hulleself en uit eie krag ewig voort te lewe naas My, die Skepper wat vir hulle sigbaar is. 

[8] Alle skepsele, as geoordeelde geestelike wesens, is vergeleke met die suiwer en vry geestelike, nog onsuiwer, onryp en daarom nog nie goed nie, en kan ten opsigte van die geestelike suiwere goeie, op sigself nog as sleg en kwaad beskou word. 

[9] Onder “Satan” moet jy dus die hele materiële skepping in die algemeen verstaan, en onder “duiwel” die afsonderlike spesifieke dele daarvan. 

[10] Wanneer `n mens op hierdie wêreld God se wil ken en daarvolgens leef, verhef Hy homself daardeur uit die gevangenskap, wat eie is aan al dit wat geskape is, en gaan oor na God se vryheid, wat eie is aan dit wat nie geskape is nie. 

[11] `n Mens wat egter nie in `n God wil glo en derhalwe ook nie wil handel volgens Sy wil wat aan die mens geopenbaar is nie, sink vervolgens steeds meer en dieper weg in die geskape materiële en word geestelik onsuiwer, sleg en oordeel boosaardig, en as gevolg daarvan `n duiwel. Want al die louter geskapenes en geoordeeldes is, soos ook reeds gesê, ten opsigte van die ongeskape suiwer en vry geestelike, onsuiwer, sleg en boos; egter nie omdat God uit Homself ooit iets onsuiwer, sleg en boos geskep het nie, maar enkel en alleen omdat dit in die eerste plek ten behoewe van die bestaan noodsaaklikerwys iets moet wees wat geskape is, begiftig met intelligensie en daadkrag en tewens in die mens met `n vrye wil, en in die tweede plek omdat dit, om ooit selfstandigheid te verwerf, in homself selfstandig gebruik moet maak van wat as geskape gegee is en dit as`t ware tot sy eiendom moet maak.  

[12] Vir God bestaan daar egter niks onsuiwer nie, niks slegs en niks boos nie; want vir die Suiwere is alles suiwer. Alles wat God geskape het, is goed, en vir God bestaan daar dan ook geen Satan, geen duiwel en bygevolg ook geen hel nie. Slegs die geskapene as sodanig is dit alles, solank as wat hy iets geskape en geoordeel moet bly en solank hy uiteindelik in die besit van die vrye wil, hetsy goed of sleg wil bly. 

[13] Wanneer daar dan in die Skrif staan dat Satan in die gedaante van `n slang die eerste mensepaar verlei het, dan wil dit eintlik sê dat die eerste mensepaar, wat God en Sy wil goed geken het, hulle deur die bekoorlikheid van die materiële wêreld laat betower het en dat die begeerte en die stem van hulle geoordeelde vlees gesê het: “Ons wil eers kyk wat daar sal gebeur wanneer ons in stryd met die welbekende wil van God sal optree! Want God Self het ons die vryheid van handeling gegee; ons kan daardeur niks aan insig verloor nie, maar slegs wen. Want God weet sekerlik wat met ons, deur vry te handel, kan gebeur, ons weet dit egter nie; laat ons daarom slegs één keer volgens ons sin handel, dan sal ons deur ondervinding ook dit weet, wat slegs God nou weet!” 

[14] En kyk, toe eet beide van die verbode boom van kennis langs die pad van hulle “wil self ondervind”, en sink daardeur `n graad dieper weg in hulle geoordeelde materiële, wat ten opsigte van die vrye lewe van die gees ook “die dood” genoem kan word.  

[15] Hulle het daarop baie goed ingesien dat die onvryheid van die oordeel en die dood in hulle vlees woon, wat by `n toenemende liefde vir die wêreld ook die vrye siel in sy oordeel en sy onvryheid kan begrawe, en so verloor hulle dan ook die suiwere paradys, wat bestaan uit die volledige vereniging van die siel met haar gees, en kon dit uit sigself nie weer heeltemal terugvind nie; want hulle siel was deur die angel van die materie verwond en dit het haar toe baie moeite gekos, om haarself nog so vry moontlik bo die oordeel van die geskape onvryheid te handhaaf, soos wat dit ook nou by alle mense die geval is - en daarom het Ek in hierdie wêreld gekom, naamlik om weer vir die mense die ware lewensweg te toon en hulle deur My leer die verlore paradys terug te gee.  

[16] Dieselfde is ook die geval met Job. Job was, in `n aardse opsig, `n uiters gelukkige man en het baie besittings gehad. Hy was egter ook `n wyse mens en baie toegewyd aan God, wat streng volgens die wet geleef het. Sy buitengewone welstand het sy vlees egter tog steeds begeriger gemaak en het hoë eise aan die gees in hom gestel. 

[17] Die geoordeelde gees van die vlees sê in `n sekere sin vir die siel: “Ek wil tog net kyk of ek jou deur al my aardse genoegdoeninge en leed nie van jou God kan wegtrek en of ek jou geduld nie sodanig kan uitput dat ek jou onder my dwanggerig kan stel nie!” 

[18] Dit het Job toe `n magtige stryd gekos; want enersyds het alle aardse vreugde hom tot sy beskikking gestaan, waarvan hy weliswaar geniet het, maar dit het nie oor sy siel geheers nie, wat verbonde gebly het met die gees.  

[19] Aangesien die bose gees van die materie op hierdie manier egter niks bereik het met die siel nie, word sy siel versoek deur allerlei liggaamlike narighede, wat in die boek simbolies aangedui word. Maar Job het dit alles met geduld deurstaan, alhoewel hy af en toe gemopper en sy nood bekla het, maar uiteindelik tog altyd openlik beken het dat God hom voorheen alles gegee het, wat dit nou afgeneem het, en dit hom weer sou kan teruggee, en selfs nog meer as wat Hy van hom afgeneem het, vanweë die volledige versterking van sy siel in die gees.   

[20] Wanneer dit nou so is, wie was dan Satan, wat die vrome Job soseer versoek het? Dit was die geoordeelde gees van sy vlees, dit wil sê die verskillende begeertes daarvan! 

[21] Maar `n bepaalde persoonlike oer-Satan en persoonlike oerduiwels het in werklikheid nooit êrens anders bestaan nie, as slegs in die geoordeelde wêreldse materie van elke aard en soort. Dat Satan en die duiwels deur die ou wyses egter in allerlei skrikbeelde weergegee was, was sodat die siel haarself deur allerlei verskriklike beelde kon voorstel wat se nood `n vrye lewe sy sal moet deurgaan, wanneer sy haarself weer deur die oordeel van die materie sou laat gevange neem.”

Oor die persoonlikheid van Satan 

35 (Die Heer:) “Ekself het Satan eens in `n beeld vir my eerste leerlinge laat verskyn, en hulle het geweldig geskrik daarvoor. Iets dergeliks het ook herhaalde kere by die aartsvaders van hierdie aarde plaasgevind; maar destyds was daar geen verklaring in woorde bygegee nie, omdat die oues, wat wys was uit die gees, die simboliese voorstelling langs die weg van innerlike ooreenkomste goed begryp het en daarom ook gesê het: dit is verskriklik om in die veroordelende hande van God te val, dit wil sê: dit is verskriklik vir `n siel, wat al tot volledig selfbewussyn gekom het, om haarself weer gevange te laat neem deur die onveranderlike wet van die dwingende oordeel van die goddelike wil in die materie. 

[2] Dat dit al as iets verskriklik vir die siel bestempel word, leer elkeen deur die ervaring van `n sterwende, wat vooraf nie die volledige wedergeboorte in die gees bereik het nie.  

[3] Want waarom vrees so `n siel soseer die dood van haar liggaam? Omdat sy, nog verstrik in die dwanggerig van die liggaam, dink dat sy saam met die liggaam sal sterf! Dat dit die geval is, kan julle goed herken by almal wat gladnie of maar nouliks glo aan `n voortlewe van die siel na die dood van die liggaam, omdat sy siel haarself eweneens heeltemal, of vir die grootste deel, in die oordeel van haar vlees bevind en bygevolg ook die dood daarvan saam moet deurmaak, vir solank sy deur My wil nie volledig daarvan geskei word nie. 

[4] Aangesien julle nou hopelik goed besef, hoe dit staan met Satan en sy duiwels, sal julle daardeur ook vanself insien dat dit met die hel nie anders gestel kan wees nie. Dit is, net soos Satan, in homself die ewige dwanggerig, dus die wêreld en die materie daarvan. 

[5] En waarom word Satan ook `n vors van die duisternis en leuen genoem? Omdat alle materie nie dit is wat dit skyn te wees nie, en wie in sy liefde skynbaar daarna gryp en hom daardeur gevange laat neem, bevind hom dan ook duidelik in die ryk van die leuen en, ten opsigte van die waarheid, in die ryk van die duisternis. 

[6] Wie byvoorbeeld die sogenaamde skat uit die ryk van die dooie materie teveel liefhet en dit beskou vir wat dit skyn te wees en nie vir wat dit volgens waarheid is nie, bevind hulle daardeur reeds in die ryk van die leuen, omdat sy liefde, as grondslag van sy lewe, as`t ware heeltemal blind in die materie versink het en haarself weer uiters moeilik uit `n dergelike nag sal kan verhef na die lig van die volle waarheid.  

[7] Wie goud egter slegs beskou as `n ooreenkomstige uitdrukkingsvorm, waardeur die goeie van die liefde in God voorgestel word, soos ook suiwer silwer die waarheid van die wysheid in God voorstel, die ken dan ook die werklike waarde van goud en silwer en bevind hulleself dus in die ryk van die waarheid, en sy siel sal nie verstik word in die bedrieglike skyn en die oordeel daarvan nie.  

[8] So het ook by die oues en alle profete goud, silwer en die verskillende soorte edelstene maar net die ware betekenis gehad; as materie het hulle egter geen waarde gehad nie en kon daarom ook nie gevaarlik word vir `n siel nie. Deur die insig in die werklike waarde van die materie het hulle ook maklik en vinnig ontdek waarvoor dit van nature geskik en bruikbaar was en het die ware nut daaraan ontleen.   

[9] Toe die mens egter met verloop van tyd waarde begin toeken aan die materie, vanweë haar glans en skone aanskyn, het hulle oor in die oordeel daarvan gegaan, geestelik blind, hard, hebsugtig, gierig, leuenagtig, twissiek, bedrieglik, hoogmoedig, boosaardig en oorlogs- en veroweringsugtig geword, en het daardeur tot afgode- en heidendom verval en bygevolg ook tot die eintlike hel, waaruit hulle nie sonder My verlos kan word nie.   

[10] Daarom moes Ek Myself in materie en daarmee in die oordeel hul, en moes Ek dit deurbreek, sodat Ek daardeur die toegangspoort na die ewige lewe kon word vir alle gevalle mense, wanneer hulle deur hierdie poort die lewe wil binnegaan. Daarom is Ek ook die deur na die lewe en die Lewe Self. Wie nie deur My na binne gaan nie, kom nie tot die lewe in die lig van die ewige waarheid en van die vryheid nie, maar bly gevange in die oordeel van die materie. 

[11] Nou kom daar egter vanself nog `n vraag op, en dit lui: Bestaan daar dan werklik geen persoonlike Satan en geen persoonlike duiwels nie? 

[12] En Ek sê: “O ja, dit bestaan wel hier, lewend in die vlees, en nog veel meer in die groot wêreld aan die ander kant, wat ook altyd daarop uit is om `n slegte invloed op die wêreld aan hierdie kant uit te oefen, en dit enersyds deur die ruwe natuurgeeste, wat hulle vanweë hulle voorbestemde rypwording nog in allerlei materie ophou, en vervolgens ook regstreeks deur geheime influisteringe, prikkelings en verlokkinge. By die mense merk hulle die verskillende swakhede en geneigdhede baie goed op, maak hulle meester daarvan en wakker dit aan tot gloeiende hartstogte. 

[13] En as die swakheid van `n mens eenmaal tot `n gloeiende hartstog geword het, bevind hy hom al heeltemal in die toestand van die oordeel van die materie en die bose geeste daarvan, en dan is dit moeilik vir hom om hom daarvan los te maak.  

[14] Satan is die optelsom van die totale oordeel van die materie, en wat sy persoonlikheid aanbetref, dit bestaan nêrens as sodanig nie; maar wel is dit te beskou as `n vereniging van duiwels van elke aard en soort, nie slegs van hierdie aarde nie, maar van alle wêrelde in die eindelose skeppingsruimte, soos wat Ek ook volgens My uitleg, wat reeds aan julle gegee is, ook al die talloos baie hulssfere, wat almal saam uiteindelik een ontsaglike groot skeppingsmens voorstel. 

[15] In kleiner verband is `n vereniging van alle duiwels van `n hemelliggaam natuurlik ook een Satan, en in die kleinste omvang is elke afsonderlike duiwel dit op sigself. 

[16] Solank daar egter geen mens op `n hemelliggaam bestaan het nie, was daar ook geen persoonlike duiwels nie, maar slegs geoordeelde en ongegiste geeste in alle materie van `n hemelliggaam; wat alles tot die materie behoort wat julle met julle sintuie waarneem.  

[17] Maar julle kan ook aanneem dat daar nou op geen enkele hemelliggaam slegter en boosaardiger duiwels bestaan as juis in en op hierdie aarde nie. As dit hulle toegestaan sou word, sou hulle die aarde en haar bewoners verskriklike kwaad aandoen - maar dit word nie toegelaat nie - maar omdat die duiwels dit nie kan doen nie, is hulle dan ook met volkome blindheid en bygevolg ook met die grootste domheid behep, en hulle vereniging lyk soos die bewaakte inrigtings van hierdie aarde, waarin die dwase en waansinniges vasgehou word, sodat hulle die ander mense nie kan skade berokken nie. 

[18] Uit wat daar tot nou toe gesê is, kan julle nou almal wel met julle hele denke en met verligte verstand insien hoe dit staan met Satan en sy duiwels, en dit is nie meer vir julle nodig om nog iets verder daaroor te vra nie. - En sê jy nou, Skrifgeleerde, of jy dit ook alles goed begryp het!”  

Waar die persoonlike duiwels hulle bevind  

36 Daarop sê die Skrifgeleerde: ja, Heer en Leraar, want U het nou so helder en uitvoerig as wat maar moontlik is, oor hierdie saak gespreek en ons daarby georden en in besonderhede laat sien hoe U met U skepping te werk gegaan het, en so moes dit alles wel volledig duidelik word vir ons, dit wil sê, vir sover dit vir ons tog altyd beperkte menslike verstand duidelik kan word, want kennis alleen is nog lank nie dieselfde as om alles te deursien nie; maar dit is vir ons voldoende, omdat ons dit wat ons weet, deur en deur ken. 

[2] Maar aangesien U ons nou al soveel gesê het oor hierdie moeilik te verstane dinge, vra Ek U om ons nou ook nog die verblyfplek van die persoonlike duiwels nog ietwat nader aan te gee, sodat ons dit kan vermy; want as `n mens of ook `n geselskap hulle onwetend op `n dergelike plek bevind, kan hulle dit ten slotte baie sleg bekom. Wil U daarom nie ook in die opsig so barmhartig wees om dit vir ons van naderby toe te lig nie!”  

[3] Ek sê: “Jy dink nog baie materieel! Wat is daar nou geleë aan een of ander plek, waar geestelike duiwelse persoonlikhede hulle veral kan bevind? 

[4] As jou siel uit My maar suiwer en sterk is, dan kan jy jou in die ergste vereniging van duiwels bevind, sonder dat hulle haar ook maar enige skade kan toebring. Want `n suiwer en uit My sterk siel bevind haarself te midde van tallose legioene persoonlike duiwels tog geheel en al in die ryk van die hemele, wat nie bestaan uit uiterlike vertoon nie, maar inwendig in die hart van die volmaakte siel, want so word die siel tot `n op My lykende skepper van haar saligste woonplek, waar geen persoonlike duiwel ewiglik sal kan binnedring nie. 

[5] En so is dit ook reeds op hierdie aarde vir `n suiwer en uit My sterk siel totaal onbelangrik waar julle `n klein of groot woning van persoonlike duiwels vind; want die suiwer en uit My sterk siel dra haar hemel oral in en met haar saam, soos ook die persoonlike duiwel sy hel oftewel sy oordeel. 

[6] Maar omdat ons nou tog daaroor praat, wil Ek julle die plekke wat in die besonder deur persoonlike duiwels bewoon word, ook wel ietwat van naderby aandui; luister dus. 

[7] Kyk na die mense van die openbare huise en geboue, waar baie bedrieglike handel bedrywe word, soos ook byvoorbeeld nou in die tempel en in baie ander handelshuise! Dit is dan ook spesiale woonplekke vir die baie persoonlike duiwels. So is ook die huise waarin allerlei ontug, hoerery en egbreuk bedrywe word, eweneens spesiale woonplekke vir persoonlike duiwels. Eweso is ook die berge en gate, waar mense naarstiglik en begerig grawe na goud, silwer en ander skatte van die aarde, plekke waar persoonlike duiwels in groter getalle woon; eweso bosse en gate waar diewe, rowers en moordenaars hulle ophou; so ook die weermagkampe en slagvelde, die weë van die koopmanskaravane en die riviere, mere en seë waar `n sterk winsgewende handel bedrywe word. 

[8] En verder is die landerye en stukke grond, weidings, akkers, wingerde en trosse van hardvogtige heidene, asook die van ryk gierige en hardvogtige Jode besonder geliefde woonplekke van persoonlike duiwels, en ook die lug bo en in die aangegewe woonplekke en die vuur, die wolke en die reën, en ook alle afgodstempels en valse orakels. 

[9] Verder is die persoonlike duiwels in baie groot aantalle daar te vind waar julle groot aardse pragvertoon het en die hoogmoed wat nog daarmee verbonde is, te siene is.  

[10] Op plekke wat egter nie deur mense bewoon word nie en ook nie deur hulle sonde verontreinig is nie, hou die persoonlike duiwels hulle nie op nie, behalwe in die geval wanneer `n karavaan van `n mens, belus op wêreldse gewin, daaroor sou reis; vanweë die mense sou die persoonlike duiwels hulle dan ook daar weldra goed tuis voel. 

[11] Nou het jy, vriend, ook dit te hore gekry wat jy nog van My wou hoor en vir jouself wou weet. 

[12] En om watter rede die persoonlike duiwels juis van die genoemde plekke hou, is nou duidelik voor die hand liggend vir diegene wat die voorgaande ook maar enigsins begryp het, en vra daarom geen verdere verklaring nie.” 

Insig in die redes vir die oerskepping 

37 Die Skrifgeleerde sê: “Maar hoe word die duiwels dan daarvan bewus? Kan hulle hierdie aarde en ook ons as mense sien, en ook wat ons doen?” 

[2] Ek sê: “O ja, maar slegs dit wat aan hulle gelyk is. Ek sê vir jou: Ook die boosaardige giere versamel hulleself vinnig waar goedsmakende aas is. 

[3] Ek alleen weet van ewigheid wat daar nodig is om `n gedagte uit My tot `n vrye wese, en wel met die volste goddelike selfstan​digheid te vorm; daarom weet Ek ook as enigste, wat daarvoor nodig is om die allerhoogste werk geheel en al te realiseer. Of dit nou gaan oor dood, oordeel, mens of engel: In My oë is dit vir die realiseer van die hoofddoel van My Liefde en Wysheid alles een en dieselfde. Want, weet jy, die Ewige het altyd tyd genoeg daarvoor. Dawid sê wel dat duisend jaar vir God nouliks `n dag is, maar Ek sê vir jou, nou My Skrifgeleerde en vriend: duisendmaal duisend jaar is vir My nouliks één enkele oomblik!  

[4] Kyk, jy bestaan nou, en tallose miljarde maal miljarde skeppings, soos ook hierdie, lê reeds voltooi agter ons, volgens die natuurlike tydrekening! Hoe sou jy My kan verwyt omdat Ek jou nou eers in hierdie jongste tyd laat gebore word het? En watter verwyt sal diegene vervolgens teen My kan inbring, wat Ek eers na verloop van eons maal eons lang tye en ewighede gebore sal laat word?   

[5] Ek is immers Heer oor My ewige gedagtes en idees, en kan jou in `n selfbewuste vrye lewe roep wanneer Ek wil! Want Ek staan ewig onder geen enkele wet nie, omdat Ekself sedert oerewigheid die wet self is, en Ek kan dus in goddelike morele aangeleenthede `n wet, wat maar net van My kan uitgaan en in My wil lê, ook uitvaardig hoe en wanneer Ek dit vanuit My Liefde en My Wysheid wil! 

[6] Wie buiten My kan dit voorsien, en wie kan My daartoe dwing en weet om My te beweeg, as slegs Ekself vanuit My ewige orde?  

[7] My ewige heeltemal vrye wil is die wet oor My gedagtes en idees, wat hulle weliswaar van ewigheid af in My alleen vir My sigbaar bestaan het; wanneer dit My egter volgens My liefde behaag om jou in `n vaste en selfstandige bestaan te laat kom, dan stel My Wysheid My wil tot wet oor My gedagtes en idees, en dan word dit tot realiteite wat as`t ware buite My is, en vervolgens moet hulle so voortbestaan as uiterlike selfstandige realiteite, solank My Liefde en Wysheid My wil as wet, aller wette deskundig en doelmatig oor hulle laat heers. 

[8] En kyk, so is die voortbestaan van die persoonlike duiwels ook `n wet, wat in hulle gelê is, naas die nog altyd eie vry wil! Solank hulle My nie wil erken as Die Een wat Ek sedert ewigheid was, nog is en ewig sal wees, so lank sal My dwingende wet ook nie van hulle wyk nie; want as Ek My dwingende wet sou intrek, dan sou daar `n einde aan die selfstandigheid van hulle bestaan kom.  

[9] Of `n reeds selfstandige bestaande wese sy lewe nou vanuit sy vrye wil verbeter, of eers na `n, vir julle onvoorstelbare lang tyd, en oorgaan in die ryk van die waarheid, is vir My om`t ewe, en Ek sal My ewige orde daarom geen haarbreedte wysig nie; want wie dit egter anders wil hê, die kan dit ook, want alle metodes is hom daartoe gegee. 

[10] Aangesien Ek julle nou egter ook die woonplekke van die slegte en kwaadaardige siele, wat eintlik die persoonlike duiwels is, aangegee het, moet julle dit vermy, wanneer julle nog ook maar enigsins swak voel; want op sulke plekke dreig, vir iemand wat swak is, die gevaar nog altyd! Wie hom, terwyl hy nog swak is, in gevaar begewe, kom ook maklik om in die gevaar, of hy kom altans nie maklik sonder skade daarvan af nie.  

[11] Sorg dan ook dat julle nie `n begeerte na al die onsuiwere en onrype van hierdie wêreld het nie, aangesien julle nou reeds op die laaste tree van die innerlike lewensvoleinding staan wat almal al agter die rug het! Streef steeds voorwaarts en nie meer na die onrype wat agter julle lê nie, dan sal julle maklik en vinnig by die ware lewensdoel wees en sal julle geen sin meer hê om ook maar `n enkele blik te werp na die onrype wat agter julle lê nie! Het julle dit nou ook begryp?” 

[12] Die Skrifgeleerde sê: “Heer en Leraar, ook dit het vir ons nou duidelik geword, en ons weet nou ook in die opsig waaraan ons toe is; maar daar is onder die mense tog nog soveel verskynsels, waaroor mens nog egter nie baie duidelikheid het nie. So ken ek byvoorbeeld self in die land van die Judeërs verskeie ou kastele en ou huise wat miskien al sedert enkele eeue nie meer deur mense bewoon word nie. Daar spook dit dikwels so verskriklik dat geen mens, ook al is hy hoe dapper, dit ook maar op groot afstand durf te nader nie, en wee die een wat miskien toevallig of, onbekend met die aaklige situasie, in die omgewing van sulke plekke kom! Want so iemand word baie lelik gegryp, en die een wat hulle selfs opsetlik na so `n plek sou begewe het, nog baie erger. Wel nou, sulke plekke wat dikwels voorkom, is al baie jare deur geen enkele groot sondaar betree nie, nóg deur die één nóg deur `n ander, en tog mag mens dit nie betree nie. Wat beteken dit dan?” 

[13] Ek sê: “O My vriend, daar sit nie altyd dit agter wat jy dink nie, maar meestal iets baie anders. Laat dergelike berugte kastele en ou boerderye maar eers omsingel deur `n groep dapper soldate, dan staan Ek daarvoor in dat by so `n geleentheid jou anders so gevaarlike verskynsels hulle sodanig sal terugtrek dat geen soldaat ook maar die geringste sal merk van hulle uiteindelike bestaan nie! 

[14] Daar bestaan hier en daar weliswaar ook wel plekke waar siele van reeds lank gestorwe mense hulle ophou en af en toe op die een of ander manier die aandag trek van verbytrekkende mense. Dit is siele wat tydens hulle liggaamlike lewe te hewig verlief was op hulle aardse besittings en, om dit te vergroot, ook menige groot onregverdigheid begaan het. Sulke tewens uiterste materieel geworde siele bly dan na die afval van hulle liggaam op die plekke wat vir hulle tydens hulle liggaamlike lewe bo alles lief en dierbaar was, en dit dikwels net so lank, tot elke spoor van hulle meestal so kosbare besit verlore gegaan het. Dan eers begin hulle aan die ander kant meer en meer in hulself te keer, omdat hulle in hulself begin gewaarword dat al die aardse en tydelike besit `n ydele en leë illusie is en was. 

[15] Maar sulke siele kan nooit ontaard tot `n voelbare boosaardigheid nie, en hulle uiterste beperkte en magtelose bestaan kan aan niemand ook maar enige morele skade toebring nie; inteendeel, dat hulle af en toe manifesteer, werk dikwels baie goed op die ongeloof van menige wêreldse mens, wat daardeur gelowig word en sy wêreldse lewe verander, omdat hy `n voortbestaan van die mensesiele na die dood van die liggaam gewaarword, wat hom nie bepaald so goed en salig skyn te wees nie. 

Oor die bid vir die oorledenes 

38 (Die Heer:) “Dergelike geeste, al is hulle ook nie van die goeie en suiwer soort nie, kan dus vir `n mens nie gevaarlik word nie, en dit is goed om vir sulke siele te bid. Want die gebed van `n van ware liefde en erbarming vervulde siel in vol liefdesvertroue op My, het `n goeie invloed op sulke werklik arme siele aan die ander kant, want dit vorm `n bepaalde stof van lewenseter om hulle heen, waarin sy, asof in `n spieëlbeeld haar gebreke en tekortkominge sien, haar verbeter en daardeur makliker tot die lewenslig kom. 

[2] En Ek reik julle Self hierdie moontlikheid, sodat julle ook vir julle oorlede broeders en susters werklik van nut kan wees. 

[3] Maar hoe moet julle dan vir hulle bid? 

[4] Dit is baie maklik! Julle moet by julle gebede nie van mening wees dat julle My daardeur tot groter erbarming kan beweeg nie, aangesien Ek waarlik Self eindeloos baie barmhartiger is as alle beste en mees liefdevolle mense van die hele wêreld bymekaar, maar dra hulle gelowig en vanuit die ware liefdesgrond van julle hart, dus in julle hart, die evangelie voor, dan sal hulle dit hoor en hulle ook daarvolgens rig! En op hierdie manier sal julle ook die werklike armes van gees die evangelie verkondig, wat hulle van groot nut sal wees. 

[5] Al die ander gebid en opdreun van gebede help `n oorlede siel nie die minste nie, maar skaad haar veeleer, omdat sy haarself maar net vererg wanneer sy dit hoor, aangesien dergelike gebede vir die siele van oorledenes, soos ook veral die by die Fariseërs, wat selfs volgens die wet gebruiklik is, met groot offers betaal moet word. 

[6] Die manier van bid vir die oorledenes en die versorging vir hulle geestelike armoede, soos Ek dit ook nou vir julle getoon het, is sekerlik `n vrugbare seën vir hulle; daarenteen is `n duur betaalde gebed van die Fariseërs vir hulle `n vloek, waarvoor hulle vinnig op die vlug sal slaan en dit diep verag. 

[7] Mag julle dit ook sien as `n goeie raad, wat deur My aan julle gegee is, om te onthou en ook goed in ag te neem; want daardeur sal julle ware, groot, magtige en baie dankbare vriende in die groot wêreld aan die ander kant verwerf, wat julle nóg aan hierdie, nóg aan die ander kant ooit sal verlaat as julle in nood sou raak! Sulke vriende sal dan julle ware beskermgeeste wees en hulle altyd oor die welsyn van hulle weldoeners bekommer. 

[8] Maar julle kan dit maar net verwerf wanneer julle op die deur My aangegewe manier bekommerd en besorg oor hulle sal wees. Daarvoor hoef julle nie te wag op ou kastele en boerderye nie, maar julle kan dit altyd doen vir soveel oorlede siele as wat julle julleself maar kan voorstel; want julle geloof, julle ware liefde en erbarming en die waarheid vanuit My, reik nog eindeloos baie verder as die groot sfere van die aan julle beskrewe groot kosmiese mens. Want julle is nie net My skepsele nie, maar julle is vir My, julle Vader, eindeloos baie meer, en die Groot Skeppingsmens is nie eens `n voelbare lewenspuntjie van bestaan in die kleinste lewenssenuwee van julle klein toontjie nie, - dit word alles natuurlik slegs geestelik, oftewel vanuit die standpunt van die diepste waarheid beskou. 

[9] Waarlik Ek sê vir julle: Julle is `n eindelose groot invloedsfeer toegedeel, waarvan julle self die omvang egter eers meer volmaak sal aanskou, wanneer julle eenmaal in My ewige ryk met My in één Vaderhuis sal woon en werk! Want nou is dit alles nog maar net `n wonderlike droom vir julle, soos dit ook dikwels by goeie kinders van vroom ouers die geval is; maar wat Ek julle hier sê, is `n diep en goddelike waarheid. 

[10] Soos Ekself ook alle mag en soewereiniteit in die hemel en op hierdie nietige aarde besit, so moet julle almal, wat in My glo en My bo alles liefhet, dit ook volkome besit; want die kinders van `n Vader mag nie minder as eindeloos volmaak wees nie, soos ook hulle Vader dit is.  

[11] By die mens op hierdie aarde sien dit wel meestal anders daaruit, in die besonder wanneer die vader sy aardse kinders te veel verwen; maar dit is by My werklik nooit as te nimmer die geval nie, want Ek weet sedert die ewigheid wat My kinders nodig het. 

[12] Wel, Ek het julle nou `n klein voorproef gegee, sodat julle daardeur weet wie Ek is, en wie julle is en eintlik nog baie meer moet word. Handel daarom oral en altyd volgens My woord, dan sal julle met gemak bereik wat julle volgens My Vaderlike woorde moet bereik; want `n versekerde en magtiger borg as Ek Self is nie in die hele ewigheid en oneindigheid te kry nie. Maar, soos ook gesê is, onthou dit baie goed in die diepste grond van julle lewens, anders sou Ek dit vergeefs vir julle gesê het!   

[13] Soek geen beloning vir die klein offers wat julle My in hierdie wêreld bring nie - want waarlik, dan sou julle nie My kinders wees nie, maar kinders van hierdie wêreld en aarde, wat `n slegte voetbank is vir My liefde en My erns, maar doen alles wat julle doen uit ware, innige liefde tot My, julle Vader, dan sal Ek wel weet waarmee Ek My geliefde kinders `n ware wedervreugde moet berei! 

[14] Voorwaar, voorwaar, Ek sê vir julle: geen menslike oog het ooit aanskou, geen menslike oor gehoor en geen menslike sintuig gevoel, wat Ek gereed hou vir My kinders, wat My as hulle Vader waaragtig, met `n eenvoudige hart liefhet nie! 

[15] Maar dit sê Ek ook vir julle almal: Ek laat My absoluut nie naas die wêreld saam voortsleep nie! Want of heeltemal die één, of heeltemal die ander; maar `n dergelike halfslagtigheid is iets van die duistere heidene en lewer dan ook slegte vrugte op. 

[16] Want wat se nut kan `n mens daarvan hê, as hy alle skatte van die wêreld sou besit, maar daarby groot skade sou ly aan sy siel? Bekommer julle daarom altyd oor skatte wat nie deur motte opgeëet kan word en nie deur roes verteer kan word nie, dan sal julle altyd die beste daaraan toe wees!  

[17] Onthou dus ook weer hierdie raad en volg dit op, dan sal julle ook reeds op hierdie aarde `n goeie bestaan hê en die ander mense, wat julle woorde sal glo, saam met julle; al die ander moet egter wegkwyn, sodat die vlees nie te hoogmoedig word nie! Want alleen Ek is as enigste Heer en doen volgens My ewige Wysheid altyd wat Ek wil! Die wêreld mag dan moord en brand skreeu, so kragtig en hard as wat sy maar wil, en nou eens hieroor en dan weer daaroor, en Ek sal nooit luister na haar los geblêr nie! 

[18] Maar wat My ware kinders en vriende My sal voorlê, daarna sal Ek ook luister en die kwaal maklik en spoedig verhelp; maar alles wat “wêreld” heet en is, moet van nou af aan honderd keer meer getugtig word as sedert die begin van die wêreld ooit die geval was! Dit is ook My woord, en die tyd sal die mens leer dat Ek hierdie woorde nie vergeefs gespreek het nie. 

[19] Wee almal wat wêreldbelus is en My wil weerstaan! Want hierdie aarde is `n wieg vir My kinders, en sy word nie bekwaam sonder die tugroede nie; en as `n sagte waarskuwing niks help nie, dan sal daar skerper en baie ernstige opgetree word, wat dan My sorg sal wees. Maar nou moet ons nog `n deel van jou vraag afhandel!” 

Oor ruïnes waar geeste spook 

39 (Die Heer:) “My Skrifgeleerde vriend, jy het in jou vraag aan My, gewag gemaak van geeste wat verskriklik tekere gaan in ou kastele en ou plaashuise, en Ek sê vir jou dat dit daar in die besonder in hierdie tye - inderdaad so daarmee gestel is; maar Ek kan jou daarby ook die volste versekering gee dat dit absoluut geen gevaarlike geeste, maar dikwels wel baie gevaarlike en deur en deur slegte mense is, wat in samewerking met heidense magiërs, ook gewese Joodse priesters en ontslane of uit hulleself vertrekte Essene is wat hulle boosaardige spel speel. Hierdie mense het allerlei slegte gespuis in `n goeie betaalde diens en versamel deur roof, moord en allerlei ander, egte duiwelse bedrieglike kunste, groot skatte, en die ou kastele met hulle onderaardse gange is vir hulle uiters geskikte werkplekke vir hulle besigheid. 

[2] Wanneer `n argelose mens naby hierdie ware helse neste kom, dan word hy, sodat die bedrog nie aan die lig kom nie, in geen geval in die omgewing geduld nie, maar word hy soveel angs ingejaag deur hulle bose kunste, dat hy vervolgens self die beste beskermer en verdediger van `n dergelike helse nes word; want hy vertel dit aan duisend ander mense van mond tot mond en almal beskou dit as iets verskriklik bonatuurlik, en geeneen van die duisend waag hulle daarna ooit meer in die omgewing van so `n werklike helse nes nie. Maar, soos Ek ook op hierdie vraag van jou dadelik aan die begin al opgemerk het, laat `n goeie gewapende Romeinse leër maar net naby so `n berugte kasteel met spookgeeste kom, dan sal die geeste hulle nie verroer nie, maar so vinnig as wat hulle kan, op die vlug slaan deur hulle geheime onderaardse gange. 

[3] Ek sê vir jou: in dergelike deur jou genoemde kastele en ou plaashuise bly maar weinig werklik duiwels geworde mensesiele, wat hulle liggame al lankal afgelê het, maar wel dikwels een van die groter aantal siele van mense wat nog in die vlees hulle meer as duiwelse slegte lewe lei en gewoonlik baie erger is as die absolute duiwels aan die ander kant! Ek dink dat hierdie saak nou deur hierdie uiteensetting wel vir jou helder geword het! Of as jy nog een of ander vertwyfeling het, laat dit ons dan hoor!”  

[4] Hierop kom die Romein Agricola weer na vore en sê: “Aha, is dit wat daar in dergelike neste gebeur? Dis goed dat ek dit ook nou uit die mond van die mees waaragtige getuie gehoor het! Die soort spookgeeste sal ek goed weet om uit te drywe! Ook by ons in Europa ken ek `n groot aantal sulke berugte neste, en aan die praktyke van sulke geeste van vlees en bloed sal spoedig `n einde gemaak word!” 

[5] Ek sê: “Dit sal egter beduidend moeiliker met julle gaan as wat dit hier in die land van die Judeërs die geval sou wees; want julle invloedryke heidense priesters is besonder geïnteresseerd betrokke by hierdie bose spel. Solank My leer wat nou aan julle gegee is, geen duidelike vordering gaan maak nie, help dit maar min om die Europese spookneste met geweld aan te vat. Maar die beste middel vir sulke uiterste bedrieglike onsin is voorligting vir die beter deel van die volk; want as hulle dit eenmaal goed weet, hoe dit in werklikheid met hierdie dinge gestel is, dan hoor die gepeupel dit weldra ook, en dit is dan die vinnigste en vernaamste uitdrywer van sulke bose geeste van vlees en bloed. 

[6] Wie die voëls wil vang, moet nie dadelik met knuppels in die struike begin te slaan nie, maar hy moet eers die nette span en dan eers die knuppels in die struike gaan gooi, dan sal vele voëls hulleself tegelyk in die nette vang. 

[7] Waar bepaalde hoofbeginsels van `n wêreldse regering te nou verbonde is met die bedrieglike priesterdom, daar is in die eerste instansie nie so veel met openlike geweld uit te rig nie; maar in `n latere fase sal dit wel baie goed gebruik kan word. 

[8] Maar hier in die land van die Judeërs, en veral in Galilea, het Ek self al `n paar sulke plekke van bedrog vernietig, waaroor Cyrenius julle iets sal kan vertel. Daar bestaan egter nog enkeles, en daarmee sal Ek weldra nog afreken, soos Ek dit ook met die slegte afgodstempel in Samosata aan die Eufraat gedoen het. 

[9] Maar by julle in die diep heidense Europa is daar nou niks anders teen sulke spookwerke te doen nie, as net dit wat Ek julle vroeër aangegee het. 

[10] Eendag sal Europa vir Asië in geloof verreweg oortref; maar nou is sy oor die algemeen nog baie rou en onryp, omdat sy nog te diep in die allerduisterste heidendom sit en dit ook na baie honderde jare nie volledig sal kan laat vaar nie. Daar sal egter ook vele in My Naam in die volste waarheid staan, maar ook voortdurend meer of minder deur die heidene vervolg word. Maar eers sal Ek `n groot oordeel laat uitgaan oor alle heidene, watter dan ook, en dit sal dan vir alle heidene die genadeslag wees. - Maar nou sal ons die Skrifgeleerde nog laat praat.  

[11] Sê jy nou, My Skrifgeleerde vriend, wat jy nog nie begryp nie! Want as `n ware Skrifgeleerde moet jy die Skrif ook volledig begryp, en dus gee Ek nou aan jou en die ander die geleentheid om in alles, wat nog vir julle onduidelik is, by My die korrekte lig te kry.”  

[12] Die Skrifgeleerde sê: “Heer en Leraar, deur U goedheid en barmhartigheid is alles nou, wat vir My die belangrikste lyk, al volledig opgehelder; maar aangesien Uself so flussies gewag gemaak het van `n allergrootste oordeel oor alle heidene, kan U ons tog ook die tyd van naderby aandui, wanneer dit alles sal gebeur. 

[13] Weliswaar het Daniël en Jesaja ook in duistere beelde daaroor gespreek, en U self het twee volledige hoofstukke van Jesaja verklaar, wat daarna verwys, net soos die sekere ondergang van Jerusalem; maar oor `n bepaalde tyd het U niks spesiaal daarby te kenne gegee nie. Aangesien ons egter nou al so baie van U gehoor het, sou U daaroor, en veral oor die laaste oordeel oor die heidene oor die hele wêreld, ook iets nader kan meedeel, net soos oor van watter aard die oordeel sal wees en watter tekens dit vooraf sal gaan. Want sonder bepaalde waarskuwings laat U nooit `n oordeel oor die mense kom nie.”   

[14] Ek sê: “My beste Skrifgeleerde vriend! Jy het werklik `n baie goeie vraag gestel, en Ek sal dit ook vir julle almal beantwoord; maar julle moet vir julle die heidendom in die tyd, waaroor Ek spreek, nie so voorstel as die heidendom nou in hierdie tyd nie. Die afgodstempels van die huidige tyd sal weliswaar al lankal vernietig wees; maar in die plek daarvan sal daar deur die Antichris ontelbaar baie ander gebou word, en dit selfs in My Naam, en hulle priesters sal hulle uitermatig laat eer as My plaasvervangers op aarde en sal hulle inspan om alle wêreldse skatte na hulle toe te trek. Dit sal hulle vetmaak; maar die volk sal geestelik en liggaamlik in groot nood verkeer. 

[15] Kyk, wanneer daardie heidendom die oorhand sal kry, sal die groot oordeel ook weldra oor die nuwe hoer van Babilon uitgestort word! Nadere besonderhede sal Ek later aan julle vertel, maar laat ons nou eers ietwat wyn vir ons neem!” 

Die betekenis van brood en wyn; oor die seremonies 

40 Lasarus laat dadelik nuwe wyn bring en sê: “Groot en baie Verhewene, wat ons nou uit U goddelike mond gehoor het, moet ook met `n nuwe wyn bekragtig en in ons hart verseël word!” 

[2] Ek sê: “Daarin het jy gelyk, vriend en broeder Lasarus! Al die goeie en ware het sy volledige ooreenkoms in brood en wyn. Daarom kan julle volgens My, by die matige gebruik van brood en wyn, tot My gedagtenis ook steeds verseker wees daarvan dat Ek My tot aan die einde van alle tye van hierdie aarde in die gees, soos ook nou in die liggaam, persoonlik onder julle, My kinders, broeders en vriende, sal bevind. Al sal julle My sekerlik nie altyd met die oë van julle liggaam sien nie, dan sal julle hart tog vir julle sê: “Verheug julle; want julle Heer, God en Vader is onder julle en seën vir julle die brood en die wyn! Wees dan vrolik en opgewek in Sy Naam, en dink daarby aan die arme broeders en susters en in die besonder die armes van gees!” 

[3] Wanneer julle hart julle so `n aansporing sal gee, bedink en glo dan altyd dat Ek My persoonlik onder julle bevind, en wat julle My dan aan goed en waar vir julle sielelewe sal vra, dit sal Ek dan ook altyd baie bereidwillig en op `n goed verstaanbare wyse gee. 

[4] Wie My dan met groot liefde in hulle hart sal begroet, sal hulle weldra ook met hulle oë daarvan oortuig dat Ek My werklik persoonlik onder julle bevind. En wat Ek hier vir julle sê en verklaar, geld ook ten volle vir julle ware en getroue navolgers. - Maar gee nou die nuwe wyn; want Ek het dors geword!” 

[5] Hierop word `n heel aansienlik en baie goeie wyn bedien. Ek drink, en ook al die ander drink en prys die wyn, wat deur My wil baie gekrui en versoet was. 

[6] Toe ons onsself so versterk het, vra die Skrifgeleerde nogmaals of Ek nou al geneig was om hom `n antwoord te gee op wat hy My gevra het.  

[7] Ek sê egter: “Vriend, daar is wel nog ander dinge, wat noodsaakliker is om nou te bespreek as die einde van die heidendom. Laat die môre maar eers aanbreek en die Fariseërs wat in die ander vertrek rus eers van hier af vertrek, dan sal Ek julle daarna in die ope lug die hoe en wanneer van die einde van alles wat “wêrelds” en “heidendom” heet in beelde uiteensit. 

[8] Maar nou sal ons, soos ook reeds opgemerk, oor iets anders spreek, wat nou belangriker sal wees as die treurige en uiters benarde einde van al die wêreldse en die heidendom. Waaroor sal ons, volgens julle, nou die eerste moet spreek, en waaraan het julle almal egter behoefte om te weet en te glo?” 

[9] Nou spreek Petrus weer `n slag: “Heer, Ek het nog iets; as ek nou ook sou kon praat - en daarom vra Ek U - want ek het wel `n vraag aan U te stel!” 

[10] Ek sê: “Spreek dan! Want nou het elk van julle die reg om te spreek en te vra.” 

[11] Toe sê Petrus: “Heer, Moses het vir die reiniging van sondaars bepaalde uiterlike metodes voorgeskryf, wat aan elke Judeër welbekend is. Moet ons onsself ook daarvan bedien? Het dit vir die mens `n krag wat hom wy (heilig), en is dit absoluut noodsaaklik vir die bereik van die ewige lewe van die siel? 

[12] Moet die heidene hulle ook laat besny as hulle U leer aanneem, of is by hulle die doop alleen al voldoende? En moet, behalwe die besnydenis, ook die ander middele ter reiniging toegepas word by die heidene wat hulle tot ons bekeer?” 

[13] Ek sê: “Wie `n Judeër is en besny, sal ook altyd besny bly; maar die besnydenis self is op sigself niks en het vir niemand een of ander geheime en bepaalde magiese heiligmakende waarde vir die siel nie. 

[14] Die mens word deur niks anders geheilig as deur die lewende geloof en sy daadwerklike liefde tot God en die naaste nie. 

[15] Wie egter gesondig het teenoor God en teenoor sy naaste, moet sy sonde met ware berou erken, God ernstig om vergewing vra, die onreg wat hy sy naaste aangedoen het, goedmaak en verder nie meer sondig nie, dan is hy vervolgens heeltemal gereinig; want deurdat hy die kwaad goedgemaak het en geen sonde meer begaan nie, word ook die sonde vanselfsprekend vir hom kwytgeskeld. 

[16] Wie dit egter nie doen nie, bly voortdurend geheel en al in sy sonde en die bose gevolge daarvan, ook al sou daar tienduisend bokke vir hom geslag en in die Jordaan gewerp word. Dit en ook alle ander uiterlike reinigende metodes verbeter en wy die mens nie in die minste nie, maar alleen sy waaragtige en opregte handel volgens My leer, en dat hy in sy hart glo in die een, ware God, en dus ook in My. 

[17] Ek het julle immers al gesê dat elkeen van julle wat My leer en dus ook Myself innig en waaragtig aangeneem en opgeneem het, moet doop in die Naam van die Vader, die Seun en die Heilige Gees; daarvoor is die oplê van die hande voldoende en as `n uiterlike teken van ware, innerlike reiniging deur God se gees die wassing met suiwer water. En dit is werklik voldoende vir Judeërs en heidene. 

[18] Al die ander het voortaan geen waarde in My oë nie, soos ook `n uiterlike gebed met die lippe, al is dit hoe lank, vir My geen waarde het nie. Wie verlang en wil dat sy gebed deur My verhoor word, moet in die stille kamertjie van sy hart in volle geloof tot My bid, dan sal Ek hom gee wat hy gevra het. 

[19] Ek sê julle nogmaals, soos Ek ook al so dikwels gesê het: soek in alles slegs die waarheid; dit sal julle volkome vry maak! 

[20] Dit is tewens baie goed dat die mens volgens die leer van Moses sy liggaam skoon hou. Deur vuilheid kom daar allerlei boosaardige siektes in die vlees en die bloed en dit veroorsaak onvrede en droefheid in die swak siel; maar wat die vlees van vuilheid skoonmaak, dit reinig nie die siel van haar sonde nie. Die Judeërs was immers voor en na `n maaltyd hulle hande en dikwels ook hulle voete, en ons doen dit nie dikwels nie, en tog is ons met ongewaste hande reiner as die streng Judeërs met hulle gewaste hande en voete.  

[21] En nou kort en bondig: geen enkele uiterlike reinigende middel het `n heiligende werking op die innerlike mens nie, maar slegs die lewende geloof in die waarheid, en die liefde en goeie werke daarvan. - Het julle dit nou begryp?” 

[22] Petrus sê: “Dan is dit dus in die vervolg ook nie nodig dat ons net soos die tempelpriesters die huwelike inseën nie?” 

[23] Ek sê: “Op sigself geneem glad nie; want die huweliksband word voldoende gesluit deur die wedersydse gelofte ten opsigte van die ouers of ander waaragtige getuies. Maar as julle in `n gemeente, wat julle in My Naam gestig het, huwelike as goed erken en hulle in My Naam seën, sal dit hulle tot nut en bekragtiging van hulle verbintenis strek. Dit dien egter slegs plaas te vind as `n liefdesdiens, uitgaande van julle goeie wil. 

[24] Ek gee julle dit egter slegs as `n goeie raad en nie as `n wet nie. En daarom moet deur julle ook veral geen wet daarvan gemaak word nie; want wat se negatiewe invloed dwingende wette het op siele met `n vrye wil, het Ek julle vannag meer as voldoende laat sien, net soos die onontkombare gevolge daarvan, en daarom moet julle altyd maar net vry handel vanuit ware en suiwer liefde en nooit vanuit `n dwingende gebod nie. Slegs daaraan sal mens My ware leerlinge herken, naamlik aan die feit dat julle onder mekaar slegs die vrye wet van die liefde toepas en mekaar oor en weer liefhê, soos ook Ek julle nou liefhet. 

[25] Maar so `n betaalde inseëning van die huwelik deur `n outoritêre en hoogmoedige priester in of buite die tempel het vir My nie die minste waarde nie, maar slegs My grootste misnoeë. En wat My afkeuring verdien, is seker ook in stryd met My orde en is `n boosheid en `n sonde, wat werklik vir geen enkele mens seën bring nie. As julle dit goed begryp het, handel dan ook so, dan sal julle goed daaraan doen!” 

[26] Hierop sê Agricola: “Heer en Leraar, dan sal ook ons Romeine goed daaraan doen as ons by ons met die huwelik so te werk gaan! En wat is U mening ten aansien van veelwywery, is U daarvoor of daarteen?” 
Veelwywery 

41 Ek sê: “Wie van julle heidene in My leer sal wandel, sal ook altyd dikwels `n dergelike raad van My hoor. Maar wat die veelwywery betref, moet dit by My volgelinge net so wees, as in die begin van die mens op hierdie aarde, aangesien God slegs één eerste man geskep het en hom ook maar één vrou gegee het; want wie al eenmaal `n vrou getrou het, aan wie hy sy volle liefde en onwankelbare trou beloof het, en hy trou dan ook nog met `n tweede en `n derde vrou, en sommiges met nog meer, dan pleeg hy daarby onteenseglik egbreuk teenoor die eerste vrou, en daar staan nou eenmaal in die wet: “jy mag nie egbreek nie!” 

[2] Ek sê vir julle dat veelwywery uit die bose is; want jy maak die siel baie wellustig deur die groot wellus van die vlees; dit is en bly bose geilheid en hoerery en openlike egbreek. 

[3] Almal wat behep is met hierdie kwale sal die ryk van God nie binnegaan nie, - hoe sou hulle dit ook kan? Hulle siel is immers te diep begrawe in die wellustige vlees van hulle liggaam en kan niks geestelikes meer opneem en voel nie! Daarom kom sulke wellustelinge moeilik of nouliks God se ryk binne. Want waaruit die eintlike ryk van God bestaan, het Ek julle almal al meer as voldoende uitgelê.  

[4] Maar hoe skadelik veelwywery ookal vir die siel van die mens is, tog gee Ek julle geen wet daarvoor nie, maar Ek laat alles oor aan die vrye wil van elke mens, Ek toon julle die waarheid en gee julle goeie advies. 

[5] Dieselfde geld, as `n man slavinne as byslaapster of bywyf hou, want ook met hulle breek hy die eg ten opsigte van sy offisiële vrou. 

[6] `n Man wat egter nie getroud is met `n vrou nie, maar alleen met byslaapsters sy geil lewe lei, is net so sleg en dikwels nog slegter as menige swak egbreker, want hy skaad nie net sy eie siel nie, maar ook die siele van sy wellustige byslaapsters. Sulke mense berei vir hulleself reeds in hierdie wêreld `n bose en bitter lot en `n nog slegter en bitterder lot aan ander kant voor, want hulle het deur hulle leefwyse byna alle eteriese lewenstof van die siel verspil! 

[7] Wie volgens My leer `n spoedige en volledige wedergeboorte in die gees van sy siel verlang, moet so `n kuis moontlike lewe lei en hulle nie laat bekoor en verlei deur die vlees van jong en volwasse vroue nie; want dit trek die lewe van die siel na buite en verhinder daardeur ten seerste die ontwaking van die gees in die siel, waarsonder geen volledige wedergeboorte van die siel in haar gees egter denkbaar of moontlik is nie! 

[8] `n Goeie, met verstand, wysheid en selfverloëning gepaardgaande huwelik belemmer nie die geestelike wedergeboorte nie, maar geilheid en wellus maak dit onmoontlik. Vermy dit dan ook meer as die pes! 

[9] Ook al keer wellustelinge van beide geslagte na `n tyd volkome in hulleself en begin hulle deur groot selfverloëning `n volkome kuis lewe te lei en verkry hulle deur so `n egte boetedoening ook die volledige vergewing van hulle sonde, dan sal hulle tog op hierdie wêreld die volle geestelike wedergeboorte moeilik of glad nie bereik nie, maar slegs vir `n deel; want die siel van sulke mense het dit druk genoeg om haar alleen al in soverre van haar vlees vry te maak dat sy die waarskuwing van die gees kan verneem wat noodsaaklik is vir haar heil. So iemand kan weliswaar nog baie goed en wys word en baie goeds tot stand bring, maar tot die volle omvang van die daadkrag wat wonderwerke bewerk, sal hy nouliks kom. Dit kan `n dergelike siel eers aan die ander kant bereik. 

[10] So `n dergelike siel lyk soos `n mens, wat baie jare lank swak en siek was en eindelik deur `n ware en korrekte geneesmiddel beter geword het. Ja, gesond is so `n mens nou wel en hy kan, wanneer hy van dan af aan baie ordelik leef, ook nog gesond bly en `n hoë leeftyd bereik; maar die krag van `n mens wat vanaf sy kindertyd volkome gesond was, sal hy nouliks meer bereik nie, omdat sy inwendige spiere, senuwees en vesels hulleself ten eerste deur die lang siekte nie goed ontwikkel het nie, en ten tweede, wat die belangrikste is, kon hy ook nie in verskillende beweginge en inspanning geoefen word nie.  

[11] Soos so `n mens nou ook deur die langdurige siekte, vanweë gebrek aan inwendige ontwikkeling van spiere, senuwees en vesels en vanweë `n gebrek aan oefening daarvan, nie maklik die volle liggaamskrag van `n oergesonde mens kan bereik nie, so gaan dit ook met `n siel wat `n lang tyd siek was; want dit ontbreek haar aan die oorspronklike ontwikkeling van die ware en suiwer liefde tot God, en bygevolg ook van haar geloof en haar wil. As dit haar egter aan die eerste ontbreek, dan ontbreek dit haar seker nog meer aan oefening van die genoemde drie onderdele, en die innerlike krag van hierdie drie lewensdele van die siel van `n volkome beter geworde wellusteling bly steeds ten volle agter, alhoewel daar in die hemel oor die volledige bekering van één sondaar meer vreugde heers as oor nege-en-negentig regverdiges, wat nooit boete hoef te gedoen het nie. Want as die liefde, geloof en wil van `n mens werklik daadkragtig wil word, moet hy reeds vanaf die jeug behoorlik ontwikkel en vervolgens goed geoefen word. 

[12] Maar soos Ek ook die mag het om selfs die mees sware en langdurige siekte so volkome te genees dat die mens wat deur My genees is, ook so kragtig word asof hy sedert sy geboorte nooit siek was nie, so kan van nou af aan ook die siel van `n volkome bekeerde sondaar nog dieselfde innerlike krag bereik as die siel van `n regverdige, wat nooit boete hoef te gedoen het nie. Maar dit kos haar baie inspanning om haarself te verloën. 

[13] Wie kinders het, moet hulle al vanaf hulle vroeë jeug oefen in die drie onderdele, dan sal hulle later maklik die wêreld in hulleself oorwin! 

[14] Kyk, dit alles gee Ek julle slegs as goeie raad en nie as een of ander wet nie; want onder `n dwingende wet kan jy, as mens, nie die vrye grondlegger van jou heil word nie! Wie homself egter `n dergelike advies van My in sy wil as `n dwingende wet oplê en daarvolgens handel en leef, hy doen daar goed aan. - Het julle dit nou alles ook goed begryp?” 

Die korrekte boetedoening 

42 Almal sê: “Ja, waarlik mees wyse Heer en Leraar, die ware en volmaakte boetedoening is en bly dus die enigste egte geneesmiddel vir die siel (sacramentum), en al die ander is niks en het geen lewenswaarde nie. Dit sien ons nou almal goed en baie suiwer in. Maar wat dink U, o Heer en Leraar, van die streng boetedoening in sak en as? Is die sak en die as noodsaaklik by streng boetedoening?” 

[2] Ek sê: “Dit is net so min nodig as wat dit nou van julle kant ook nie nodig was om My daarna te vra nie, aangesien Ek julle tog al voldoende duidelik gesê het, waaruit die ware en by My enige waardevolle boetedoening van `n sondaar bestaan. Wat vir `n heiliging moet sak en as die mens dan bied vir sy siel? Sak en as was by die oues ingestel as simboliese beelde, waaronder die korrekte boetedoening verstaan moes word; want die sak staan vir die uiterlike deemoed en die as vir die ware innerlike deemoed van die siel. Maar enkel die dra van `n sak en die bestrooiing van die hoof met as het `n mens ewemin heiliging gebring as vas en kastyding, - net soos `n soldaat, wat uit angs en vrees vir die vyand in `n veilige gat wegkruip in plaas van om moedig `n geveg met hom aan te gaan, baie waarskynlik nie met `n oorwinningskrans gekroon sal word nie. 

[3] Daarom: weg met sak en as, weg met die kastyding en vasting, en weg met die offer van bokke en weg met alle ander tempeloffers ter wille van die vergewing van sonde; want dit het vir My nie die minste lewenswaarde nie! Maar in plaas daarvan moet mens `n vaste en onbuigsame wil tot waaragtige innerlike verbetering van die lewe aan die dag lê asook `n lewende liefde tot God en die naaste, en die ten volle geloof in God en Sy menswording in My; want slegs dit wy die mens en maak die siel sterk en geheel en al lewend in My Gees, wat in haar heers! 

[4] Bly daarby, en onderrig dit ook aan alle ander volkere, dan sal julle My die dreigende oordeel oor alle heidene in latere tye bespaar; maar julle moet nie sidder en bewe vir die mense nie, maar met goeie en moedige wil hulle openlik die volle goddelike erns van die waarheid verkondig! En ook al sal julle nie heeltemal in staat wees om in `n kort tyd die hele heidendom afdoende en suksesvol te bestry nie, die suiwer waarheid sal in latere tye baie goed daartoe in staat wees. Want die groot oordeel oor die ryk van die leuen deur My aangekondig sal bestaan in die oorwinning van die waarheid, en dit sal geen ander waarheid wees as wat Ek julle nou hier verkondig het nie. 

[5] In die tyd sal Ek weer manne en selfs maagde opwek, wat die mens hierdie waarheid ewe suiwer en helder uit My mond in hulle hart sal deurgee asof Ek dit nou Self met My liggaamlike mond aan hulle verkondig, en die waarheid sal vir alle blinde heidene die magtige en onverbiddelike regter wees. 

[6] Dus geen sak en geen as meer nie, maar in alles die volle waarheid en `n vaste wil! 

[7] En so, My leerlinge en vriende, het Ek nou volkome duidelik en nie in beelde tot julle gespreek nie, en eweso dien julle dit ook duidelik te verstaan en te begryp, en wel deur die daad; want die weet alleen het vir die siel weinig of heeltemal geen nut nie! Wie egter deur die daad van die waarheid `n egte offer bring, die sal die ewige lewe ontvang. 

[8] En sê My nou nogmaals, of daar nog een of ander duistere domheid op julle druk, en of julle hierdie heldere woorde van My ook volgens die volle waarheid begryp het! Ek vra julle dit egter nie omdat Ek nie sou weet hoe en of julle dit alles begryp het nie, maar Ek vra dit alleen sodat julle julleself in julle hart ook self sal afvra, hoe die waarheid daar in jouself uitsien; want alleen dit behoort tot julle eie lewe. En nou kan julle nogmaals spreek!” 

[9] Almal sê soos uit één mond: “O Heer en Leraar, ons het nou alles wat U ons uitgelê het goed begryp, en sien ook die volle waarheid in van wat daar gesê en uitgelê is! Ons sal dit daarom ook mettertyd uitvoer, in die eerste plek vir onsself, en sal dit so ook getrou meedeel aan die ander mense wat van goeie wil is. Maar ons betwyfel nietemin sterk of hierdie goue helder waarheid wel vreugdevol deur die baie blinde mense aangeneem sal word as dit wat dit in feite is. Want wie siende is, sal dit ook seker steeds vreugdevol bely by die aanbreek van die dag; maar vir volkome blindes is nag en dag nagenoeg gelyk.  

[10] Daar is nou egter `n baie groot aantal mense wat na die gees volkome blind is en hulle slegs gelukkig voel in die ou geheimsinnige seremonies en teenoor God, wat hulle nog nooit leer ken het nie en dink dat die mense sondig wanneer hulle die een of ander van die ou gebruike sou moet opgee en sodoende die ou mens as `n ou, half vergane kleed sou uittrek en `n geheel nuwe kleed sou aantrek. 

[11] Met sulke mense sal moeilik te praat en te handel wees, wat maklik te voorsien is; want wie nie reeds langs die weg van baie ervaringe tot `n helderder denke gekom het nie, sal hierdie verligtende waarheid dan ook nie as sodanig geheel in sy hart opneem nie, maar aan ou vasgeroeste gewoontes bly hang en die ou misterieuse, ou sedes en gewoontes beskou as `n hoog bo alles in ere te hou godsdiens en hierdie nuwe, verligtende waarhede uiteindelik as kettery beskou en jou verag en vervolg. En so sal dit moeilik word om hierdie verligtende waarhede aan die baie blindes te verkondig en hulle by te bring dat dit ook vir hulle geld. 

[12] So bestaan daar by die Judeërs `n ou gewoonte, waarvolgens elkeen teenoor `n priester `n belydenis moet aflê, sodat hy sowel hulle sonde as hulle goeie werke ken, dit teenoor mekaar afweeg en vergelyk, om aan die hand daarvan ter versoening van die sonde die boetedoening en die reinigingsoffers vas te stel. Die een wat homself nou so aan `n priester getoon het en vervolgens ook dit gedoen en volbring het wat hom deur die priester opgelê was, beskou homself daarna as volkome gereinig en voor God geregverdig; maar as mens hom van naderby beskou, dan is en bly hy na `n dergelike reiniging nog altyd heeltemal dieselfde onverbeterlike mens en begaan hy tot sy volgende bieg nie net weer die ou sonde nie, maar dikwels ook nog `n paar nuwes, en daaruit blyk duidelik dat die ou reinigingsgebruik die mens nie alleen nie beter nie, maar eintlik nog slegter maak as wat hy voorheen was. 

[13] Maar as jy sou probeer om teen hierdie ou onsin op te tree en te onderrig, sal jy moet vlug as jy nie gestenig wil word nie! - Wat het U, o Heer en Leraar, daaroor te sê?” 

Vergewing van sonde 

43 Ek sê: “Daarom moet julle slegs die waarheid vir die mense verkondig! Wie dit sal aanneem, sal vry en salig word; wie dit egter nie sal aanneem nie, sal dan ook voortdurend in hulle sonde bly en in die oordeel en die geestelike dood daarvan. 

[2] Ek verplig julle immers nie om hierdie lewenswaarhede aan alle mense in `n baie kort tydjie as sodanig by te bring, dat hulle ook al volkome daarvolgens moet lewe nie. Voorlopig het Ek dit immers slegs aan julle gegee om die geheim van God se ryk te begryp, en nie ook aan alle, in hierdie tyd, ontsettende blinde mense nie. Later sal julle egter wel `n groot aantal mense teëkom, wat hulle met alle ywer by julle sal aansluit en met julle sal saamwerk ter wille van die verkondigde waarhede deur My aan julle oorgedra.  

[3] Wat die skuldbelydenisse voor die priesters egter betref, wat julle aangeroer het; dit is op die manier waarop dit nou bestaan sleg en dus volkome verwerplik, omdat dit die mens nie verbeter nie, maar hulle slegs tot aan hulle einde in hulle sonde laat volhard; maar Ek is ook weer nie daarteen, as `n swak persoon, wie se siel siek is, uit goeie wil aan iemand wat sterker is en `n gesonde siel het, sy swakhede en gebreke eerlik beken, omdat die gesonde en ligsterkte mens hom dan uit waaragtige naasteliefde maklik die ware metodes aan die hand kan doen, waardeur die siel van die swak naaste sterker en gesond kan word. Want op die manier word een mens dan vir die ander `n egte sieleheiland. Ek maak egter ook geen wet daarvan nie, maar gee julle daarmee maar net goeie raad; en wat Ek doen, moet julle ook doen, en bring aan elkeen die waarheid! 

[4] Die belydenis alleen reinig `n mens ewemin van sy sonde as wat `n liggaamlike sieke reeds gesond gemaak is, wanneer hy sy kwaal, en hoe hy daaraan gekom het, aan `n arts vertel, al doen hy dit hoe opreg; maar hy moet luister na die raad van die arts, wat wys is en baie kennis het, en die raad dan ook getrou opvolg en in die toekoms alles vermy wat hom die kwaal besorg het. 

[5] So is dit ook goed dat broeders in een gemeente mekaar ken, sowel wat hulle sterk as wat hulle swak kante betref, sodat die een die ander volgens die volle waarheid wat die siel aanbetref en ook liggaamlik kan en wil ondersteun. Die een wat egter niks wil sê nie, omdat hy dink dat hy met sy belydenis iemand ergerlik maak, moet deur niemand uitgedaag word om sy swakhede te beken nie!  

[6] Wanneer iemand van julle egter wys is, en sy gees openbaar hom die swakhede van die swak en angstige broeder, dan moet die wyse hom onder vier oë goeie advies gee en hom met raad en daad uit sy verborge nood help, dan sal sy loon hom nie weerhou word nie! 

[7] Maar laat elkeen sy vry wil toe en lê niemand enige dwang op nie; want julle weet nou dat elke morele dwang volkome in stryd is met My ewige orde! Wat Ek nie doen nie, moet julle ook nie doen nie! 

[8] En so het ons nou ook die regte woorde gespreek oor die openlike belydenis van swakhede en geheime sonde; alles wat bo dit is of daaronder bly, is teen My orde en uit die bose. 

[9] Julle moet egter die swak broeder, wat in vertroue openhartig was teenoor `n sterkere van julle, nie bejeën met `n dreigende gesig soos die van `n regter nie, maar hom steeds met alle liefde en vriendelikheid die waarheid openlik te kenne gee en ook vir hom die metodes aan die hand doen, waardeur hy maklik en veilig genees kan word, dan sal hy ook nie moed verloor nie en sal hy `n dankbare leerling van die vrye waarheid word; maar wanneer julle hom met allerlei boetepreke gaan benader, sal julle nie net niks of weinig met hom bereik nie, maar hom nog baie ellendiger maak as wat hy ooit vooraf was. 

[10] In latere tye sal dit egter helaas gebeur dat skuldbelydenis ten opsigte van valse profete in My Naam nog meer in swang sal wees as wat dit ooit onder die Fariseërs en aartsjode was, en dit sal lei tot die val en die oordeel van die valse profete wat in My Naam werk. Want net soos die heidene, sal hulle aan die mense sê dat God net aan hulle die reg verleen het om alle sondaars hulle sonde te vergewe of ook toe te reken; so sal hulle blinde gunstelinge vir groot offers voor alle hemele salig en gewyd verklaar. 

[11] Wanneer dit sal gebeur, sal die tyd weldra nader kom waarin die groot oordeel oor die nuwe heidendom sal plaasvind. Wees daarom versigtig met die openlike belydenisse, sodat hulle julle nie te gou nadoen, met `n nog slegter mentaliteit as wat nou by die Fariseërs en aartsjode die geval is nie! 

[12] Ek het julle, en in die besonder My ou leerlinge, ook eens gesê dat julle diegene wat teen julle gesondig het, hulle sonde kan vergewe, en dat aan diegene van wie julle hier op aarde sal vergewe ook in die hemel vergewe moet en sal wees; as julle egter vanweë `n onmiskenbare onverbeterlikheid goeie redes het om hulle die sonde wat hulle teen julle begaan het, toe te reken, dan sal dit hulle ook in die hemel toegereken wees. 

[13] Ons het destyds al vasgestel dat julle eers die reg het om sondaars hulle sonde vir hulle toe te reken, wanneer julle hulle vooraf al sewemaal sewe-en-sewentig maal vergewe het. 

[14] As julle, as My naaste leerlinge, egter eers op die genoemde wyse van My die reg het om maar net diegene wat teenoor julle sondig, hulle sonde toe te reken of ook te vergewe, dan is dit tog duidelik dat geen enkele priester ooit van God die reg sou kan hê om ook sondes te vergewe of toe te reken wat nie teenoor hulself gepleeg is nie. 

[15] Aan die een wat byvoorbeeld teen Kajafas gesondig het, kan Kajafas ook die sonde vergewe of, na gelang die saak daaruit sien, ook toereken; wie egter teen Herodus gesondig het, daar het dit met Kajafas, en hy met hom, niks te make nie, maar slegs met Herodus. Wie egter teen die tempel gesondig het, die moet maar sien hoe hy met die tempel in die reine kan kom!  

[16] Maar daarmee bedoel Ek natuurlik nie die tempel soos dit ook nou is nie, maar soos hy ook vroeër was - want nou sou Ek ook `n sondaar teen die tempel wees, net soos julle dit ook almal is - en ons sal teenoor die tempel dan ook geen skuldbelydenis hoef af te lê nie; want nou is ons die hoogs ware tempel van God, en die daar benede het `n moordkuil geword. Daarom sal die oes van sy bose vrugte dan ook weldra begin, wat hy op sy akkers uitgesaai het. Dan sal mens van sy dorings en distels geen druiwe en vye oes nie. 

[17] Soos dit nou ook egter met die tempel gestel is, nota bene in die Naam van JaHWeH, so en nog baie erger sal dit eenmaal met die nuwe heidendom in My Naam gesteld wees; maar die oes van die vrugte daarvan sal nog baie slegter wees as die oes van hierdie tempel daar benede. 

[18] Julle sal sekerlik geen skuld aan die nuwe heidendom hê nie, soos ook die profete geen skuld daaraan het dat die tempel daar benede nou geword het soos hy ook nooit moes geword het nie, maar alle skuld sal by die mense lê, wie se behaaglike traagheid hulle nie toelaat om self handelend op die weë van die waarheid te gaan nie, maar in hulle plek liewer ander en veral die sogenaamde priesters aanstel om heen te skry deur die smerige offers wat hulle aangereik is, - wat egter ook nie die weë van die waarheid bewandel nie, maar slegs die weë van bedrog en leuens. Daar lei die een volkome blinde dan die ander net so lank, tot albei by `n kuil kom en hulle albei vervolgens ook daarin val.  

[19] Noudat julle dit uit My mond gehoor het, moet julle dit ook volgens volle waarheid begryp, en laat julle nooit verlei deur die traagheid van die hooggeplaastes nie! Want wie nie self wil werk nie, sal ook nie eet van die gereg van die lewe nie!” 

[20] Die Skrifgeleerde sê: “Nou ja, dit was buitengewoon helder deur U gespreek, en die waarheid van wat U gesê het is baie duidelik! As Moses en die profete ook so duidelik tot die volk gespreek het soos U, o Heer en Leraar, wat nou tot ons gespreek het, dan was die hele Judeërdom baie anders daaraan toe as nou in hierdie slegte tyd! Wanneer U leer onder die volk sal bekend raak, sal dit sekerlik vir altyd baie ander vrugte dra; maar van ons sal hierdie leer werklik ewe weinig veranderd op die ander mense oorgaan as wat die sterre aan die hemel onveranderlik op en onder gaan. Ons vra U net, o Heer en Leraar, om ons nooit meer met U barmhartigheid en hulp te verlaat nie, net so ook diegene wat na ons, U volkere sal lei en bestuur!”   

Die natuurgeeste van die lug 

44 Ek sê: “Jy het nou weliswaar baie goed gepraat, en hierdie leer, wat nou aan julle gegee is, sal tot aan die einde van die tyd by die reines en suiweres bewaar bly; maar wanneer julle dink dat dit nou met die Judeërdom anders daarvoor sou staan as wat Moses en die profete ewe duidelik tot die volk gespreek het, soos wat Ek nou tot julle gespreek het, dan sê Ek vir julle dat julle julleself erg daaroor vergis. Want as Moses en die profete tot die volk gespreek het op die manier wat Ek dit nou ook vir julle doen, dan sou die volk Moses en die profete begryp het, omdat hulle hulleself destyds slegs in beeldende taal die maklikste kon uitdruk.  

[2] Destyds het selfs die baie eenvoudige en gewone volk die wetenskap van die ooreenstemming besit, hulle skrif het bestaan uit beelde, en hulle taal het hulle volgens die welbekende beelde gerig. Toe die volk egter later tot meer aardse welstand en aansien gekom het, het hulle weldra ook `n groot aantal aardse behoeftes gekry, en om dit te bevredig, moes hulle `n groot hoeveelheid natuurlike metodes daarvoor verskaf. Wel nou, die baie behoeftes en die baie metodes kry ook hulle baie eenvoudige benamings, waaragter hulle geen ooreenkomstige beelde gevind het nie. Hierdie eers later deur die mens gevormde eenvoudige name van baie behoeftes en die metodes om daaraan te voldoen het vervolgens maar al te gou die beeldskrif en die innerlike betekenis daarvan verdring; en so het nóg Moses nóg die profete skuld daaraan dat dit nie meer deur die huidige Judeërs begryp word nie. Maar dit was slegs die skuld van die mense self, wat deur hulle selfveroorsaakte en steeds toenemende wêreldse instelling, die wetenskap van die ou Skrif en die ou taal, wat steeds diepgeestelike dinge in sigself bevat het, heeltemal kwytgeraak het. 

[3] As julle in die tyd van Moses so gepraat het soos wat julle nou praat, dan sou destyds nóg Moses nóg een van die ander profete julle verstaan het; aangesien die ou taal egter nou by julle, om aan julle bekend gemaakte redes in hierdie tyd geheel en al verlore geraak het, moet julle ook die rede daarin soek, waarom julle Moses en die profete nou nie kan begryp nie. 

[4] Maar nou begin die eerste oggendlig aan te breek, en ons tempeldienare in die ander saal begin daar in beweging te kom om weldra op die pad te gaan na hulle huise en daar volgens hulle vaste voorneme die reëlings vir hulle vertrek te tref. Sodra hulle vertrek het, sal ons onsself na buite in die ope lug begewe en daar ons oordenking hou. 

[5] En jy, vriend Lasarus, sal goed daaraan doen wanneer jy `n paar van jou knegte as geleide met die tempeldienare laat saamgaan tot by die poort van die tuin; want in hulle gedagtes sien hulle die drie leeus benede langs die pad op die loer lê, waardeur hulle bang is om verder te gaan. Laat daarom enige kneg na hulle kamer gaan om hulle te sê dat daar van die leeus geen spoor meer te vinde is nie! As hulle dan nog bedenkinge het, dan moet die knegte ook aanbied om hulle te begelei, wat die tempeldienare met vreugde sal aanneem en waarop hulle dadelik sal vertrek, en dan kan ons dadelik na buite gaan.” 

[6] Lasarus doen dit onmiddellik, en binne enkele oomblikke staan die knegte al gereed en binne `n kort kwartier vind ook die vertrek van die tempeldienare plaas. 

[7] Daarop roep Ek vir RafaEl na My toe en sê, vanweë die aanwesiges, hardop vir hom: “Sorg jy nou vir ons jong mense, en bring hulle vir ons uit langs die algemene gebruiklike weg na Bethanië! Wag daar op ons; want drie uur later sal ons daar aankom!” 

[8] Toe begewe RafaEl hom baie vinnig na die jeug en bring alles vinnig in orde. 

[9] Ondertussen het dit ligter geword en ons verlaat die herberg en begewe ons na die heuwel, wat reeds beskrywe is. Aan die hemel glans die groter sterre nog, die maan met `n reeds smal sekel en die planeet Venus, wat almal saam `n wondermooie uitsig gee.  

[10] Die oggend was egter taamlik koel en die Romeine sê: “Die besondere uitsig sou egter pragtig gewees het as die oggend maar nie so vreeslik koud was nie!” 

[11] Ek sê: “Dat dit so koel is, is vir die vel wel `n bietjie onaangenaam, maar dit is goed versterkend vir liggaam en siel; want nou trek die suiwerder geeste in die lug voor ons verby. Maar as dit vir julle te kil is, sal Ek wel sorg dat dit by julle van binne af warmer word. Ons ander bly egter in hierdie suiwer temperatuur!” 

[12] Toe sê die Romeine: “O, dan bly ons ook; want `n groter versterking vir liggaam en siel kan vir ons Romeine ook nie skadelik wees nie!” 

[13] En so bly almal opgewek en tevrede, en niemand let meer op na die koeligheid nie. 

[14] Toe sê Agricola vir My: “Heer en Leraar, het die geeste wat nou voor ons verbytrek eintlik ook op sigself `n staande gestalte, of vloei hulle so vormloos inmekaar, soos ook in die see die een druppel water in die ander?” 

[15] Ek sê: “My vriend, dit sal wel `n bietjie moeilik wees om jou in hierdie opsig `n volkome verstaanbare antwoord te gee; maar ons sal dit op `n ander manier probeer! Ek sal weer vir julle Romeine die innerlike gesig vir enkele oomblikke open, dan kan julle vir julleself `n ware antwoord gee deur wat julle sien!”  

[16] Dit vind die Romeine goed en Ek open dadelik hulle innerlike sig, ook by Agrippa en Laius, wat ons vanuit Emmaus hierheen gevolg het en nog steeds by ons was. 

[17] Nou sien hulle allerlei ontelbare gestaltes dig op mekaar voor hulle langs swewe, en Agrippa sê: “O, dit is tog baie eienaardig! Wat `n groot aantal onbeskryfbare vorme en gestaltes! Daar is allerlei kruie en plante te sien, en ook sade daartussen! Op die plante sien jy `n groot hoeveelheid eiers van allerlei insekte, hulle larwes en ook reeds volgroeide insekte. Binne-in die vorme, sowel in die plante en die saad daarvan, asook in die insekte-eiers en in die larwes, maar ook in die al volledig uitgegroeide insektevorme sien jy as`t ware helder opgeligte puntjies, en tussen die genoemde vorme sien jy onmeetlik baie klein ligpuntjies wat saam swewe. En dit krioel alles in `n bont mengelmoes deurmekaar, en niks meng hulle met iets anders nie. Is dit dus die suiwerder natuurgeeste?” 

[18] Hierop sluit Ek weer die innerlike sig van die Romeine, en hulle sien weer niks anders as die suiwer lug nie.  

[19] Toe sê Agricola: “Heer en Leraar, wat se spesiale bestemming het hierdie geeste eintlik? Ontstaan in die materiële wêreld uit hulle eers al dit waarvoor hulle kennelik die aanleg in hulle vorm in hulle dra, of is dit in `n sekere sin die siele van gestorwe plante en kruie en bome en insekte?” 

[20] Ek sê: “Nie die tweede nie, maar die eerste wel, op die manier wat julle hulle ook nou deur middel van die innerlike gesig gesien het! 

[21] Hulle intelligensie, wat hulle ook in die vorm openbaar, stimuleer hulle om hulle te verenig met al dit wat reeds op hierdie aarde bestaan, wat baie nou verwant is met hulle eie vorm. In die plante word hulle vervolgens aktief en van hulle aantal en die intensiteit van hulle werksaamheid hang dan ook die rykdom van die een of die ander oes af, soos ook van die aantal van die mees uiteenlopende klein diere, wat julle muggies, insekte en wurmpies noem. Dit is egter ook steeds die eerste diere van `n aarde in ontwikkeling, en die vereniging van hulle siele roep dan eers die grotere diere van `n aarde tot lewe.” 

[22] Agricola sê: “Heer en Leraar, maar waarom kon ons nou eintlik geen siele van reeds gestorwe mense van hierdie aarde sien nie?” 

[23] Ek sê: “Om twee redes. Ten eerste het Ek julle innerlike gesig maar net so ver geopen dat julle die al meer in die materie oorgaande natuurgeeste kan sien, wat tot die laagste graad van die innerlike beskouing behoort, wat die baie eenvoudige mens van nature besit. Met hierdie graad van innerlike beskouing is die siele, in die besonder wat al meer voleindig is, nie te sien nie, omdat hierdie beskouing nog meer tot die materiële as tot die suiwer, geestelike beskouing behoort. 

[24] Wat egter, in die tweede plek, die onsuiwer siele betref, wat julle kon sien met die innerlike beskouing wat julle nou vir `n oomblik deur My gegee is: daarvan is daar geeneen op hierdie plek nie en dus het julle ook geeneen kon sien en waarneem nie; want dergelike siele voel die plek van My persoonlike en volle aanwesigheid aan en vermy dit uiters sorgvuldig. - En nou ken julle beide die oorsake, waarom julle by hierdie geleentheid geen oorlede siele kon sien en waarneem nie!” 

[25] Met hierdie verklaring was alle Romeine volkome tevrede en vra My verder nie meer na dergelike dinge nie. 

Agricola herinner hulle aan Maria van Magdala 

45 Maar Agricola, wat `n buitengewone gevoelsmens was, vra My om iets te mag sê en sê: “O, wat `n onmeetlike skat het ons nou in nouliks agt volle dae ontvang! Ons het hier die allerhoogste, die allereerste en allergrootste gevind! En aan wie het ons, volgens U verborge barmhartigheid, die onbeskryflike geluk te danke? Kyk en luister! Aan die jong vrou, wat ons die eerste aand van ons aankoms hier die weg na bo aangetoon het! 

[2] Die vrou, wat na my beskeie oordeel blykbaar behoort tot die vroulike persone wat die kuisheid en ander sedelike reinheid nou nie bepaald eng opneem nie, was ongetwyfeld in die verborgene deur U wil geïnspireer en moes `n wegwyser na die lig van die lewe word. 

[3] Nou, ek as Romein ken die genoemde vrou absoluut nie, ek weet ook nie waar sy woon en ken nie haar naam nie, dus kan ek ook nie weet of sy arm of ryk is en geldelike ondersteuning nodig het nie. Maar as sy wel tog tot die arm klas mense behoort, wat ek as die mees waarskynlike kan aanneem, dan sou ek haar graag via vriend Lasarus uit opregte menslike dankbaarheid `n geldelike ondersteuning wil gee, wat sekerlik regverdig en billik sou wees; want vriend Lasarus sal waarskynlik goed weet hoe dit met hierdie vrou gesteld is. Dit verbaas My baie dat sy ons nie nog `n keer besoek het hier op hierdie berg van heil nie. Soos wat ek my ook herinner, wou sy wel in Emmaus vir U, o Heer en Leraar, besoek en het sy vooraf hier navraag gedoen na U verblyf, maar niks daaroor gehoor nie, en sodoende sou sy waarskynlik ook gladnie hierheen gekom het nie. Maar ons is nou alweer etlike dae hier, en dit verbaas my opnuut dat sy nie weer opgedaag het nie!” 

[4] Ek sê: “Die meisie weet nie dat Ek My nog hier ophou nie; maar sy het dit gister in Bethanië gehoor uit die mond van die susters van ons vriend Lasarus en is nou onderweg hierheen. Voordat die son sal opkom, sal sy ook hier aankom, en dan kan jy alles wat goed en waar is, met haar reël. 

[5] Wat haar lewenswandel egter tot nou toe aanbetref, daarin het julle waar geoordeel; maar daarby het sy steeds aandag gehad vir die arm mense, omdat sy as aardse skoonheid deur haar manier van lewe groot skatte verwerf het en reeds deur haar ouers ryklik van alles voorsien was. 

[6] Daar, ver na die suide, sien julle op `n heuwel `n gleuf; dit dra die naam Magdala. Daar is die meisie gebore, en die gleuf, met baie tuine, akkers, weiding, wingerd en bosse is nou haar eiendom, aangesien haar ouers al `n paar jaar gelede gesterf het. Sy kon al verskeie kere getrou het, maar die tempeldienare hou haar af daarvan, omdat hulle by haar steeds `n goeie herberg gevind en hulle ook andersins goed met haar vermaak het. Maar nadat sy My gesien het, leer ken en My woorde gehoor het, het dit anders geword in haar huis, haar verstand en haar hart; en omdat sy die arm mense baie liefgehad het, word daar ook baie van haar sondes vergewe.  

[7] Haar naam is Maria van Magdala. Vanweë haar armoede het sy dus geen ondersteuning van julle kant nodig nie; maar as sy iets van julle sal wil aanneem ten behoewe van haar baie arm mense, dan kan julle haar dit sekerlik aanbied. En so weet julle nou ook wie die meisie is en waar sy vandaan kom, en hoe sy heet; maar ook haar skuld is in die sand geskrywe! 

[8] En nou genoeg oor hierdie saak. Laat ons nou liewer die mooi oggend bekyk; uit die aanblik daarvan kan julle in alle opsigte baie uitmaak, in die besonder vir die laaste tyd van die nuwe heidene!” 

Die oordeel van die heidendom 

46 Nou sê My ou leerlinge: “Heer en Leraar, U het ons tog beloof dat U ons, terwyl ons nog hier is, meer daaroor sou vertel; doen dit dus nou, aangesien dit nou wel die mees geskikte geleentheid daarvoor is!” 

[2] Ek sê: “Wanneer dit die mees geskikte geleentheid daarvoor sal wees, weet Ek wel die beste, en bowendien het Ek julle tog al baie daaroor meegedeel, wat ook verseker so sal gebeur, omdat Ek aan die vrye wil van die mens niks mag verander nie - en julle dit nie kan verander nie!” 

[3] Maar met My geboorte het die oordeel van die heidene oral reeds begin; dit duur nou in steeds toenemende mate voort en sal tot by die volle lig onder die mense op hierdie aarde nog byna 2000 jaar voortduur. 

[4] Soos julle ook nou egter aan die oggendhemel sien hoe daar allerlei wolke hulle vorm en hulle aan die horison opstapel, asof hulle die opgaan van die son sou wil teenhou, so sal ook groot aantalle allerhande belemmerende wolke hulle toringhoog verhef vir die eens komende groot opgang van die ewige en geestelike son van die waarheid en baie skade aanrig onder die mense, maar wat die uiteindelike groot opgang van die son van die waarheid tog nie sal kan verhinder nie. 

[5] Julle het so flussies nog baie mooi sterre aan die hemel sien straal, en ook in die weste sien julle sterre, wat diep in die nag geskitter het. Kyk, hulle gaan as goeie bodes vooraf aan die nog sigbare bodes van die oggend en werk tydens die nag; en dit is nou julle taak! 

[6] Wanneer daar egter nog helderder oggendbodes aan die geestelike oggendhorison sal opgaan, dan sal dit `n teken wees dat die groot en algemene son van die lewe en waarheid weldra sal volg. Haar baie helder lig sal `n onverbiddelike oordeel wees vir alle leuens en bedrog, wat saam met haar volgelinge en vereerders en haar groot wêreldse praal in die afgrond van die veragting, die regverdige toorn en die vergetelheid geslinger sal word. Want dan sal die verligte mens nie meer terugdink aan die bedrog en aan die oordeel wat so lank geduur het nie. 

[7] Maar soos julle ook nou al goed kan sien dat die vooraf so dreigende swart uitsiende wolkmassa goue opgeligte rante begin te kry, so sal julle in die tyd ook sien dat die mens, wat tot kort vooraf nog heeltemal duister en ware vyande van die lig van die waarheid was, van alle kante deur die ligstrale van die waarheid steeds meer en helderder verlig sal word, en vervolgens ook, self stralend, tot vyande van die ou leuen word. En `n dergelike verligting deur die son van die waarheid uit die hemele, wat sy volle opgang nader, sal My teken van die Menseseun wees vir alle waaragtige mense op aarde en die beginnende groot oordeel oor die hoer van die nuwe Babilon. 

[8] Dan sal die liefhebbers van die waarheid in blye gejubel uitbars en My loof, omdat Ek hulle reeds vooraf die teken gestuur het van My opgang aan die hemel van die innerlike geestelike dag. Maar die vyande van die waarheid sal begin om te kerm en erg te kners op die tande en hulle sal hulleself, vir sover dit nog enigsins moontlik is, met hulle steeds minder wordende aanhangers in duistere hoeke wil verberg, wat hulle egter niks sal help nie; want as die volle son van die waarheid dan opgegaan het, sal haar lig alle duistere hoeke en gate en hole geheel verlig, en die vyande van die lig sal geen toevlugsoord meer op die hele nuwe aarde vind nie. 

[9] Ek self sal egter in die son wees as die ewige Waarheid en deur middel van Haar lig sal Ek by die mense Heerser en Leier wees van hulle lewe en van hulle tydelike, geestelike en ewige lot. 

[10] En daarmee het Ek julle nou die volle en maklik te verstane waarheid oor die groot oordeel van die nuwe en ou heidendom getoon. Maar ten behoewe van die mense sal Ek julle later nog `n beeld gee wat julle dan ook aan die mense kan meedeel, egter nie sonder die korrekte verklaring nie. - Laat ons nou die oggendtafereel rustig verder bekyk!” 

Die toekoms van Rome en van die Antichris 

47 Na ongeveer `n kwartier, waarin ons almal met groot aandag na die oggendtafereel kyk, sê Ek weer vir alle aanwesiges: “Let nou goed op wat daar nog vóór die volledige opgang van die son alles aan beelde sal plaasvind; want Ek wil dat julle ook met julle oë sien hoe alles hulle in die laaste tyd van die nuwe heidendom sal ontwikkel!” 

[2] Nou rig almal hulle oë met verdubbelde aandag na die ooste. Dit was nog ruim `n halfuur voor die volledige sonsopkoms, en dus kon nog baie beelde voor die oë van die toeskouende leerlinge ontwikkel. 

[3] Eers sien mens in die verte `n digte en heeltemal swart newel van die horison af opstyg. Toe dit ongeveer sewe keer die hoogte van die ver gebergte aan die horison bereik het, lyk dit weldra asof dit gloei; en daar skiet naamlik ontelbare bliksemstrale daaroorheen, sodat alle aanwesiges dan ook dink dat daar nou `n geweldige onweer woed. 

[4] Ek sê egter: “Bekommer julle maar oor iets anders, want behalwe ons, sien niemand ook maar iets van die verskynsel nie!” 

[5] Daarop word daar weer in alle rustigheid verder gekyk, wat daar nog alles sou volg. 

[6] En kyk, op die boonste swart en deur die baie bliksems geheel gloeiende rand van die newelmassa verskyn `n groot stad! 

[7] En Ek sê: “Kyk na die beeld van die nuwe Babilon!” 

[8] Toe sê Agricola: “Heer, dit vertoon `n sterk ooreenkoms met ons Rome! Ek sien slegs `n groot aantal ruïnes om die stad heen, en in die stad self, behalwe wat aan my maar al te goed bekend is, geboue wat tog ook `n groot aantal nuwe geboue en tempels insluit, waarvan die gewels op wonderlike wyse met kruise versier is. Wat het dit tog te beteken?” 

[9] Ek sê: “Kyk, dit is die ondergang van die ou en tegelyk die begin van die nuwe heidendom! Reeds oor so `n 500 tot 600 jaar, van nou af gereken, sal dit letterlik so daaruit sien. Bekyk die beeld egter nou maar verder!” 

[10] Opnuut rig almal hulle aandag op die beeld, waarvan die taferele hulle vinnig na mekaar ontwikkel. En kyk, mens sien groot volksverhuisings en baie hewige gevegte en oorloë, en in die midde van die stad sien mens iets wat homself so hoog soos `n berg verhef! Op die berg staan `n hoë en groot troon, wat lyk asof hy van gloeiende goud was. Op die troon sit `n heerser met `n drievoudige kroon op die hoof en met `n staf waarvan die bokant met `n drievoudige kruis versier was. Uit sy mond kom tallose pyle, en uit sy oë en uit sy bors skiet eweneens tallose bliksems van toorn en baie groot hoogmoed. En daar kom konings na hom toe, van wie baie diep voor hom buig. Diegene wat so voor hom buig kyk hy vriendelik aan en hy bevestig hulle mag; maar diegene wat nie voor hom buig nie, word hewig deur sy pyle en bliksems vervolg en toegetakel.  

[11] Toe sê Agricola: “Heer, dit voorspel niks goeds vir die latere heersers van die nuwe Babilon nie! Dit blyk wel asof hulle mag nog groter, maar ook baie wreder sal wees as wat dit nou is. Want nou word slegs die ergste misdadigers met die kruis gestraf, maar net met `n enkelvoudige kruis; maar hy wat daar is hou alle ander konings sowaar met `n nie minder as drievoudige kruis in sy heersershand voor nie! Heer en Leraar, verklaar dit tog ietwat vir ons!” 

[12] Ek sê: “Dit stel geen spesiale heerser oor baie lande en volkere voor nie, maar slegs die sigbare persoonlikheid van die Antichris. Die drievoudige kruis staan vir My leer, wat in die tyd drievoudig vervals aan die konings en hulle volkere opgedring sal word: vals in die woord, vals in die waarheid en vals in die werklike toepassing. 

[13] Die konings egter, wat nie voor hom buig nie en wat hy vervloek, is diegene wat nog min of meer die waarheid van die ou leer besit. Sy pyle en bliksems bereik hulle wel, maar dit kan hulle tog geen skade van enige belang toebring nie. - Maar kyk nou weer verder na die beeld; want Ek kan julle daarin slegs die hoofmomente laat sien!” 

[14] Nou kyk almal weer met groter oplettendheid. 

[15] (Die Heer:) “Kyk, baie konings, wat voorheen nog baie diep gebuig het voor die een wat op die troon sit, versamel hulle leërs en trek teen hom op! Kyk, dit gee `n verbitterde stryd af, en sy verhewe troon sak al `n baie groot ent na benede tot heeltemal in die stad, en julle sien nog maar enkele konings, wat soos gesê slegs vir die skyn voor hom buig, terwyl die baie ander konings, wat van hom afvallig geword het, baie pyle en bliksems na hom toe terugstuur. Maar nou is daar van hom byna niks meer te sien nie, en dit sal gebeur oor 1000 tot 1500, 1600, 1700 jaar. 

[16] Maar kyk nou nog `n keer! Kyk, hy wend pogings aan om hom nogmaals te verhef, omgewe deur swart bendes, en enkele konings reik hom die hand om hom te help; maar kyk, diegene wat dit doen, word dadelik magteloos, en hulle volkere ruk die krone van hulle hoofde af en gee dit aan die sterk koning! En kyk! Nou sak sy troon na benede, en die sterk konings haas hulle daarheen en kap dit in meer stukke, en so gaan nou al sy mag, hoogheid en grootheid ten onder! Weliswaar slinger hy nog pyle en swak bliksems om hom heen, maar dit beskadig niemand meer nie; want die meeste keer na hom terug en verwond hom en sy swak en duistere hordes.” 

Oor die duisendjarige ryk 

48 (Die Heer:) “Maar sien nou hoe die son reeds alles met haar lig begin te deurdring, en julle sien die duistere hordes in alle rigtings vlug, maar nie daarheen waar die son vandaan kom nie! Voor haar lig verdwyn nou alles en versink in die ryk van die vergetelheid. 

[2] Maar kyk nou nog weer `n keer, dan sien julle hoe daar uit die ligte wolkies `n nuwe aarde ontwikkel! Wat stel die ligte wolkies dan wel voor? Dit is met mekaar verenigde mense wat heeltemal verlig is deur die goddelike waarheid. En kyk, nou gaan hierdie vereniging steeds nader en nader na mekaar toe en vorm so één groot vereniging; dit is dan die nuwe aarde, waarbo daar vol lig en helderheid `n nuwe hemel uitsprei! 

[3] Julle moet daarby egter nie dink dat hierdie natuurlike aarde dan sou vergaan en in `n nuwe verander word nie, maar slegs die mense sal, deurdat hulle die goddelike waarheid volkome in hulle hart opgeneem het, as ware broeders en susters in My Naam met mekaar `n nuwe geestelike aarde skep. 

[4] Dan sal Ek self op hierdie nuwe aarde wees en heers onder hulle wat Myne is, en hulle sal met My omgaan en My nooit meer uit die oog verloor nie. 

[5] Maar kyk nou intussen ook na die ou aarde! Sien hoe daar uit die nuwe aarde, in steeds digter strome, ligte na benede swewe na die ou aarde, en haar so laat ontbrand dat sy lyk asof sy in vuur en vlam staan! Daar sien julle baie dooies wat as`t ware uit hulle grafte kom en na die lig toe gaan; sien hoe hulle ook weldra beklee word met die kleed van die waarheid en vervolgens omhoog sweef na die ryk van die nuwe aarde. 

[6] Maar terselfdertyd merk julle ook dat een baie groot, duister gedeelte hulle ook inspan om die kleed van die lig oor hulle swart kleed aan te trek, om daarvan en daarmee uit eiebelang en heerssug nogmaals `n nuwe antichristelike heidendom te maak; maar Ek self laat My toorn, dit wil sê die vuur van My waarheid, oor hulle losbreek, en My engele van die nuwe aarde stort hulle as`t ware met vlammende swaarde op hulle en jaag elke verdere duistere poging op die vlug en in die afgrond van algehele vernietiging in. 

[7] Dit is dan die allerlaaste en grootste oordeel, so `n duisend jaar later. Die tyd sal My duisendjarige ryk op aarde genoem word, wat deur die allerlaaste oordeel nog eenmaal vir `n baie kort tydjie deur oorlog onderbreek sal word; maar die oorwinning sal vinnig en vir alle toekomstige tye volkome wees. Van dan af sal die hemele en die aarde tot één herder en één kudde word. Die Herder sal, soos ook altyd, Ek wees, en die kudde sal die mense op aarde vorm, volledig verenig met die saliges in My hemele. 

[8] Hierdie laasgenoemde sal naamlik weer, net soos dit ook in die oertyd van die mens op hierdie aarde was, sigbaar met die mens op aarde omgaan. Maar voordat dit sal gebeur, sal ook die natuurlike aarde baie ingrypende veranderinge ondergaan. Groot lande en ryke, wat nou nog deur die groot en diep see bedek word, sal as baie vrugbare bodem opgehef word, en baie hoë berge sal verlaag word; hulle afgebrokkelde toppe sal baie diepe klowe en dale opvul en vrugbare land vorm. 

[9] Aangesien die mens in die tyd geen aardse en verganklike skatte meer sal begeer en najaag nie, sal daar ook honderdduisend maal soveel mense as nou baie goed voorsien en gelukkig op aarde kan lewe. Tegelyk sal ook in die tyd, alle nare siektes wat die vlees geweldig kwel, van die aarde verdwyn. Die mens sal blymoedig `n hoë leeftyd bereik en baie goed kan doen, en niemand sal bang wees vir die dood van die liggaam nie, omdat hy met `n heldere blik die ewige lewe van die siel voor hom sal sien.  

[10] By die verrig van goeie werke sal dit in die tyd hoofsaaklik daarom gaan dat die kinders op die korrekte manier opgevoed word en dat die een wat sterk is, die fisieke swakkere oues sal ondersteun, soveel hy maar kan. 

[11] Daar sal op die nuwe, gelukkige aarde ook huwelike gesluit word, maar ook soos dit in die hemel gebeur, volgens My orde, en daar sal ook groot aantalle kinders verwek word, maar nie langs die weg van suiwer wellus nie, maar langs die weg van die ware liefdes-erns, en dit tot aan die einde van alle tye van hierdie aarde. 

[12] Hier het julle nou `n getroue beeld van die laaste oordeel oor alle heidene op die hele aarde, wat julle ook baie maklik en goed kan begryp!” 
Die missie van God se kinders aan die ander kant. Die bestaansduur van die aarde 

49 Nou vra die leerlinge My: “Heer en Leraar! Sal ons dit vanuit die ryk van die geeste ook alles mede kan aanskou en kan meemaak? En hoe lank sal die gelukkige aarde daarna nog voortbestaan tot aan die volledige einde van haar tye? 

[2] Ek sê: “Wat julle eerste vraag betref, spreek dit natuurlik vanself dat julle dit alles vanuit die hemele nie net baie helder sal sien, hoor en voel nie, maar julle sal dan en altyd die vernaamste leiers wees, - en nie alleen op die nuwe aarde nie, maar ook oor die gehele Groot Skeppingsmens en oor alle oneindige baie vereniginge van alle hemele, wat ewig nêrens begrens is nie. 

[3] Daarom sê Ek julle nogmaals dat geen mens ooit aanskou of dit gehoor het en dat die gees van geen enkele mens ooit ervaar het, wat God berei het vir diegene wat Hom waaragtig liefhet nie. 

[4] Ek sou julle nou nog wel baie kan sê en ook goed laat sien, maar julle sou dit nou nog nie kan verdra nie; - wanneer die Gees van alle Waarheid en alle lewe egter oor julle sal kom en julle daarin wedergebore sal wees, sal Sy julle binnelei in alle dieptes van My lig en julle verhef. Eers dan sal julle begryp en insien watter grootse woorde Ek nou tot julle en sodoende, via julle, ook tot alle mense gespreek het. 

[5] Wat julle tweede vraag betref: dit is werklik nog baie onnosel; want ons rekenkunde het geen enkele getal waarmee mens die meer as `n groot aantal aardse jare sou kan uitdruk, wat tot die einde van die aarde sal verloop nie; en selfs as dit moontlik sou wees, maak dit vir diegene wat ewig in die gees sal voortlewe, immers glad niks saak nie. 

[6] Ek sê vir julle: van `n dergelike uiteindelike vasgestelde tyd en uur weet ook geen engel in die hemel iets van af nie; dit weet slegs die Vader in die hemel! Want die hele skepping is Sy grootse gedagte, wat egter geen gedagte van tyd, maar `n ewige gedagte is, en tewens die almagtige draer en behouer daarvan. Ek het julle immers nog onlangs gesê dat al die materiële eenmaal uiteindelik tot iets suiwer geestelikes, maar as selfstandige bestaande, verander sal word, en dit is dus nie meer nodig om julle nog meer daaroor te sê nie.   

[7] Kyk nou liewer na die heerlike natuur aan die begin van die dag, en sien hoe die steeds kragtiger wordende lig van die son alle newels en somberheid van die aarde verjaag, en leer daarvan dat dit in die toekoms ook julle werk sal wees, en daaraan sal julle beter doen as om te naarstiglik navrae te doen oor dinge waarmee julle nou nog lank niks te doen het nie! 

[8] Waaroor julle besorg moet wees, het Ek julle al baie dikwels laat sien; oor al die ander hoef julle egter glad geen bekommernis te maak nie! Ja, Ek sê vir julle dat dit selfs onnodig en vrugteloos is - hou julleself egter eerder in die geloof en die liefde aan My – as om julle besorg te maak oor die komende dag, oor wat julle sal eet en drink en waarmee julle julle liggaam sal klee!  

[9] Kry mens op die mark nie honderd mossies vir `n stuiwer nie? Hoe gering is dus hulle waarde vir die mens, en nietemin sorg die Vader in die hemel vir hulle en klee hulle goed! Julle is as mens immers meer werd as die mossies? 

[10] Kyk net na die veldblomme en lelies! In al sy glorie was Salomo nie so pragtig geklee soos hulle nie. En wie sorg daar vir hulle kleed? Daarom is al sulke dergelike sorg van julle vrugteloos, en nog meer vrugteloos die sorg oor die toekomstige volledige einde van die tyd van hierdie aarde! - Het julle My nou almal goed begryp?” 

[11] Almal, behalwe Judas Iskariot, beaam dit. Hy dink dat dit nie heeltemal duidelik vir hom geword het nie, wat Ek daar op die berg oor die laaste oordeel van die heidene voorspel het. 

[12] Ek sê egter aan hom: “Gaan maar na hulle vir wie dit duidelik geword het! Wat die Romeine as heidene opneem, moet nou vir jou, as vername Judeër en as ou leerling, beslis ook begryplik wees!” 

[13] Hierop sê hy niks meer nie en trek hom weer terug, want hy het goed gemerk waarom Ek hom so `n antwoord gegee het. 

Die dankbaarheid van die Romeine teenoor Maria van Magdala

50 Terwyl ons onsself daar op die heuwel nog `n tyd lank vermaak, sien ons almal vir Maria van Magdala wat na die herberg van Lasarus kom, en sy begin ook onmiddellik by sy dienare na My te vra. Hulle sê haar egter dat sy moes wag tot Ek sou terugkeer; toe sy ons egter al baie duidelik opmerk op die heuwel, laat sy haar nie teëhou nie en loop haastig na ons toe. 

[2] Toe sy naby die plek kom waar ons was, gaan Agricola haar tegemoet, groet haar vriendelik en neem haar vervolgens saam na ons, waar sy ook baie vriendelik deur die ander Romeine begroet word. 

[3] Maria van Magdala sê egter: “Ek weet werklik nie op grond waarvan my hier so `n eer te beurt val nie! Ek is maar `n sondares en verdien om deur alle mense diep verag te word; maar dat Ek ook enige eer waardig sou wees, en veral die van hoë menere soos u, dit gaan my verstand te bowe. Ek het maar net hierheen gekom om alleen die Heer van my lewe te dank, omdat Hy My van die bose geeste van die vlees verlos het; maar ek het nie hierheen gekom om My so te laat eer nie!” 

[4] Agricola sê: “Luister, liewe Maria van Magdala! Ons almal, wat uit Rome hierheen gekom het, is baie aan jou te danke; want as jy ons nie die aand, ongeveer agt dae gelede, die weg hierheen gewys het en ons ook nie hierheen gebring het nie, het ons miskien gladnie die ewige onskatbare seën gehad om die Heer van al die lewe en al sy persoonlikhede te leer ken nie, Hom as die enige ware God te erken en bo alles te leer liefhê. Kyk, dit is dan ook die enigste rede waarom ons jou so dankbaar is en voortaan ook sal bly; verwonder jou nou dus nie al te veel daaroor dat ons jou so vriendelik tegemoet kom nie! Want ons ag dit ons plig, omdat jy ons so `n onskatbare groot seën besorg het. 

[5] Ons het naamlik `n goeie staatswet, waarvolgens die een wat deur `n ander mens `n groot en ware seën verkry het, die mens sy lewe lank in hoë mate dankbaar bly in houding, woorde en dade, ook wanneer die mens deur wie se toedoen `n ander so `n groot seën te beurt geval het, nie weet dat hy sy medemens seën besorg het nie. Die dankbaarheid strek ook uit na die nageslag van die mens wat die oorsaak van die seën was. 

[6] Wat is egter alle materiële aardse besittings wat `n mens deur toedoen van `n ander kan verkry, vergeleke met die suiwer geestelike besittings wat ons hier ontvang het? Hierdeur het ons die enige ware God en deur Hom onsself, wat verlore was, en die ware lewe van ons siele gevind, en dit is oneindig baie meer as wanneer jy ons alle skatte van die wêreld besorg het. En daarom is ons jou, omdat jy die vernaamste veroorsaakster daarvan was, ook vir altyd groot dank verskuldig. 

[7] As jy arm sou wees aan aardse besit, sou ons jou koninklik beloon het; maar aangesien jy tog al baie ryklik voorsien is van die goedere van hierdie aarde, kan ons ons dankbaarheid op geen ander wyse teenoor jou uitdruk as met ons vriendelike, welgemeende en ongeveinsde woorde nie, soos dit ook in ons hart opgekom het, en jy sal `n dergelike dankbaarheid, wat ons aan jou verplig is, tog nie van die hand wys nie?”   

[8] Nou sê Maria van Magdala, eweneens op vriendelike toon: “Dit is weliswaar baie mooi en vriendelik van u edele Romeine dat u My dankbaar wil wees en bly vir die feit dat ek u toevallig - werklik onopsetlik – so `n oneindige groot seën, wat maklik te begryp is, besorg het, maar nietemin kom my om die rede geen dank en eer toe nie; want dit was alles die wil van die Heer en ek self was slegs Sy stom en blinde instrument. En dus is u ook alleen die Heer alle dank en eer verskuldig!”  

[9] Agricola sê nogmaals: “O liewe, lieflike Maria van Magdala! Ons weet ook goed dat ons alles alleen aan Hom te danke het; maar ons het nou so gedink: as ons die Heer so waaragtig en volledig moontlik ons dankbaarheid wil bewys vir die eindelose groot barmhartigheid, wat Hy ons nou so buitengewoon oorvloedig bewys het, dan mag ons tog nie minagtend neerkyk op die instrument waarmee Hy ons tot ons heiliging bedien het nie, maar moet dit vanweë die Heer eweneens eer. En slegs in die opsig eer ons jou dan ook, afgesien van die vraag of jy vir die baie groot lewensgeluk van ons `n siende dan wel slegs `n blinde instrument in die almagtige hand van die Heer was, en ek is van mening dat daarmee ook in die toekoms rekening gehou sal moet word. Want as mens die instrument van die Heer nie met `n dankbare hart sou wil begroet nie, hoe sou dit dan wees met die ware naasteliefde, wat ons immers volgens die leer van die Heer selfs ons vyande verskuldig is en sekerlik nog meer aan diegene deur wie die Heer ons sulke groot barmhartigheidsgawes laat toekom? 

[10] Kyk, ons baie lieflike en onvergeetlike vriendin, daarin het ek gelyk en ek laat my dit deur niemand betwis nie; en nou wel die minste deur jou, wat die Heer uitverkies het tot ons begeleide seënbringer en wat ons daarom eer en ware liefde verskuldig is! Gun My dus wat my goeie reg is!” 

[11] Maria van Magdala sê: “Ja, ja, in die opsig het u, hoë Heer, heeltemal gelyk, maar self sal ek die Heer, my enigste liefde, vir altyd loof, roem en prys, omdat Hy my, `n groot sondares, tot `n blinde en stom instrument gemaak het! Want as ek geweet het dat Hy hier bo was, het ek u nie hierheen gebring nie; want ek, `n te groot sondares, sou self nie gewaag het om naby die Heer te kom nie, aangesien ek van die waarheid van Sy leer en van Sy heilige goddelike Wese maar al te diep oortuig is en ook insien dat `n sondares, soos ook ek was, dit nooit werd kan wees of word om Sy baie heilige persoon te nader nie. 

[12] Maar ten eerste het ek nie geweet dat die Heer hom hier ophou met sy troue leerlinge nie; Ek het egter wel geweet dat hierdie herberg een van die beste van baie in Jerusalem is. En omdat dit gewoonlik deur vreemdelinge besoek word, het ek u hierheen gebring, toe u my in `n straat van die stad aangehou het en na `n goeie herberg gevra het; daarom dien ek menslikergewys slegs aanspraak te maak op u dank, wat u, met my as gids, na `n goeie herberg gebring het. Maar vir die feit dat u hier die hoogste barmhartigheid van die Heer ontvang het, kom my werklik geen enkele dank toe nie, aangesien dit onmoontlik my bedoeling kon gewees het om dit hier aan u te besorg; Ek kon immers self geen vermoede daarvan gehad het dat u hier `n dergelike barmhartigheid sou ontvang nie. Gee daarom alle dank en alle eer alleen aan die Heer, en dink dus nie aan my nie, wat ek u selfs dringend versoek!” 

[13] Hierop sê Ek: “Luister, My Maria! Jy het nou baie goed en waar gespreek en het volkome gelyk waar dit jou betref; maar ook die Romeine het gelyk waar dit hulle betref. Deurdat jy My alleen alle eer en alle dank gee, toon jy dat jy volkome vervul is van die ware gees van deemoed, om watter rede ook alle sonde vir jou vergewe is; maar ook die Romeine laat sien dat hulle deurdring is van die regte gees van naasteliefde, en begaan derhalwe geen sonde teenoor My as hulle jou in dankbare herinnering bewaar, ook al was jy slegs `n blinde instrument van My liefde en My wil. 

[14] Maar Ek sê nou by hierdie geleentheid vir julle almal: julle moet weliswaar geen dank en eer soek by die mens aan wie julle in My Naam iets goeds gedoen het nie, soos wat Ekself dit ook nie soek by die mense nie, omdat Hy, wat in My woon, My allerhoogste eer is; maar as die mense julle vir die hoogste lewensweldade wat in My Naam bewys is, tot skande sal maak en met ondank sal bejeën, dan sal Ek hulle dit so aanreken asof hulle dit aan Myself gedoen het! Want wie die egte leerling, wat Ek opgewek het, nie eer en hom in My Naam nie dankbaar is nie, die eer ook nie vir My, die Heer en Leraar nie en is My ook nie dankbaar vir die barmhartigheid wat aan hom bewys is nie.  

[15] Want as Ek leerlinge en profete opwek, dan gebeur dit nie net ter wille van die leerlinge en profete nie, maar ter wille van alle mense; en daarom moet die leerlinge en profete ook gewaardeer word as dit waartoe julle deur My geroep is. Wie dus `n leerling of `n profeet in My Naam met liefde en egte dankbaarheid sal opneem, sal Ek ook aanreken asof hy Myself opgeneem het, en hy sal dan ook eenmaal die loon van `n leerling of profeet ontvang. En hulle loon sal beslis nie gering wees nie! 

[16] Maar wee die valse leerlinge en profete wat hulle net soos die Fariseërs en Hoëpriesters deur die mense sal laat eer en dit selfs wetlik van die mense sal verlang! Waarlik, hulle sal as diewe en rowers beskou word en eenmaal voor die oë van alle engele tot skande gemaak word! Hoe meer eer hulle vir hulself in hierdie wêreld sal opeis, soveel te meer van die ergste skande sal hulle eenmaal kan verwag. 

[17] Dit moet julle almal ook goed onthou, en dit kan julle ook maklik doen; want as julle My gebod van die ware en suiwer naasteliefde in die korrekte lig bekyk, sal julle baie maklik begryp dat elke egte en waaragtige mens die meeste gekwets word deur die stinkende hoogmoed van sy medemens!” 

Die komende oordele 

51 (Die Heer:) “Laat elkeen dus vol sagmoedigheid en deemoed wees, dan sal julle mekaar daardeur die grootste en mees ware menslike eer bewys en in vrede en rus met mekaar lewe en omgaan! 

[2] Eersug en hoogmoed wek egter wrewel, ergernis, veragting, wrok, toorn en ten slotte wraak, oorlog en die bose gevolge daarvan. Die hoogmoedige en eersugtige mens is ook steeds vol selfsug en hebsug; en omdat hy alles alleen vir homself wil verwerf, ter verhoging van sy wêreldse eer, is die treurige gevolg daarvan dat honderde en duisende mense om hom heen dan niks het nie en in die grootste armoede en behoeftigheid moet lewe, soos wat dit ook ten tye van Noag die geval was en in die laaste tyd van die nuwe heidendom nog meer die geval sal wees. 

[3] Maar hierdie bose en volkome helse toestand onder die mense sal die oordeel wees wat hulle self sal veroorsaak. Die enorme aantal arm mense en verdruktes sal hulle uiteindelik bo hulle uiterste hoogmoedige verdrukkers verhef en korte mette met hulle maak, en dit sal `n tweede sondvloed wees deur middel van die vuur van die ten slotte te erg en swaar verdrukte arm mense. 

[4] Maar ook `n natuurlike vuur sal in die tyd baie plekke verwoes; want in die tyd sal die mense uit te hoog opgewerkte aardse winsbejag soos kwaadaardige wurms deurdring in die dieptes van die aarde, daarin allerlei skatte soek en dit ook vind. Wanneer hulle egter die magtige ligging van begraafde oerbosse (steenkool) van die aarde sal bereik en dit sal gebruik vir die gloei en smelt van metale en vir nog baie ander dinge, dan sal ook die laaste oordeel, wat hulle oor hulself afroep, voor die deur staan. 

[5] Die mense wat meestal in die groot stede van die konings en magtiges van die aarde van die tyd sal woon, sal egter die meeste te ly hê. 

[6] Bly daarom almal steeds in die sagmoedigheid en deemoed en daardeur in die ware naasteliefde, dan sal daar geen oordeel oor julle afgeroep word nie; want waar die mens in daardie tyd in My orde sal lewe, sal geen laaste oordeel hom ook voordoen nie. Ek het julle dit nou vooruit gesê, met die bedoeling dat julle dit ook vir die ander mense sal sê en verkondig, sodat niemand uiteindelik as `n verontskuldiging kan aanvoer dat hy nie gewaarsku was vir die gevaar nie.”   

[7] Almal sê: “Heer en Leraar, aan ywer vir die goeie en ware saak sal dit ons, met U hulp, werklik nie ontbreek nie; maar daar is baie mense op die aarde, wat groot en uitgestrek is, en ons sal nie op alle plekke kan kom nie; en so sal die bose onder die goeie en ware voortwoeker, en ons sal waarskynlik nie in staat wees om volledig paal en perk daaraan te stel nie!” 

[8] Ek sê: “Daarvoor sal julle, soos ook elke waaragtige goeie mens in My Naam, ook sekerlik nie ter verantwoording geroep word nie. Want dit is voldoende dat die waarheid aan die mens verkondig word; of hulle daarvolgens sal lewe en handel, is heeltemal hulle eie saak. Wie daarvolgens sal lewe en handel, sal nie in `n oordeel beland nie, maar die ewige lewe ontvang en salig word.” 

Maria van Magdala en die Heer 

52 Nou kom Maria van Magdala na My toe en sê: “O Heer en Leraar, kan ek ook nog salig word en ook die ewige lewe ontvang? Want ek is `n groot sondares, en in U baie heilige nabyheid kom dit My steeds meer voor dat ek ook vir U allerminste barmhartigheid te onwaardig is!”

[2] Ek sê: “Bly jy maar steeds in die suiwer liefde, en sondig nie meer nie! Dit moet jou sorg wees; vir al die ander sal Ek wel in jou plek voor sorg. Ek het jou bevry van jou onreine geeste en het ook vir jou gesê: Jou sonde is jou vergewe, omdat jy die arm mense baie liefde bewys het en nou ook vir My bo alles liefhet. Vir wie Ek egter sê: “Jou sonde is jou vergewe!”, is ook werklik vergewe. Maar hy moet in die vervolg geen sonde meer begaan nie; want as hy weer opnuut sondig, begeef hy hom in `n nog erger toestand as die eerste. Maar Ek sien by jou die ernstige wil om nie meer te sondig nie, en dan sal jy ook in My liefde en barmhartigheid bly. Wie egter in My liefde en barmhartigheid bly, het reeds die ewige lewe in hulle en daarmee die ewige saligheid. 

[3] Wie uit liefde tot My alles doen wat die naasteliefde vereis, vir diegene sal Ek ook alles doen wat in My mag lê. En in My mag lê nie net baie nie, maar alles. As jy, liewe Maria, dit nou weet, wees dan opgewek en doen voortaan die goeie, dan sal Ek jou nie verlaat nie!” 

[4] Hierop val Maria van Magdala aan My voete, dank My diep ontroerd en maak My voete nat met haar trane en droog dit met haar hare af. My ou leerlinge vind dat die tafereel egter ietwat te lank duur en volgens hulle mening ook enigsins ongepas en hulle mor heimlik onder mekaar. 

[5] Ek merk dit egter en sê vir hulle: “Waarom vererg julle julle eintlik daaroor? Ek is al `n lang tyd by julle; julle het My nog nooit so `n dergelike liefde betoon nie en Ek het dit ook nie van julle verlang nie. Maar Ek sê julle nou ook: waar My evangelie ook aan die mense verkondig word, moet hierdie Maria ook duidelik vermeld word; want sy het My `n groot liefdesdiens bewys. Onthou julle dit ook! Jy, Maria, staan nou weer op en wees verseker van My volle liefde en barmhartigheid!” 

[6] Daarop staan Maria op en dank My nogmaals, haar hart geheel vervul van liefde. 

[7] Die leerlinge vra vir My en vir haar nou om vergewing vir hulle klein ongeduld. 

[8] Ek sê: “Leer om die swakkes te verdra, dan sal julle daardeur in My oë meer krag van julle siele aan die dag lê, as wanneer julle net met helde stry en hulle oorwin! 

[9] Die son het nou egter al taamlik hoog bo die horison opgestyg, en die oggendmaal staan gereed; ons sal dit tot ons neem en ons daarna van hier na Bethanië begewe!” 

[10] Daarop gaan ons vinnig die huis binne en gebruik die oggendmaal, waaraan ons Maria ook deelneem.  

[11] Na die oggendmaal maak Lasarus die rekening met sy herbergier op en neem die wins, net soos die ander skatte en kosbaarhede, saam met hom. Daarvoor was sewe muildiere nodig om dit te dra, aangesien die skat van die diverse bekeerde priesters ook daarby was, wat Lasarus in bewaring neem. 

[12] Nikodemus, Josef van Arimatea en die ou rabbi beveel hulle in My barmhartigheid en liefde aan, bedank vir alles en gaan saam met die magiërs die stad in, waar hulle een en ander te doen het. Die magiërs begewe hulle egter na hulle metgeselle, wat reeds met groot verlange op hulle wag. Beide die Romeine, wat in Emmaus woon, trek met die sewe Egiptenare na Emmaus, vanwaar die laasgenoemdes vervolgens na enkele dae weer na hulle land vertrek. Alle ander aanwesiges trek nou saam met ons na Bethanië.   

[13] Hier hoef nie verder in besonderhede aangegee te word watter mense nog daar was nie, aangesien hulle in die loop van die verhaal oor die gebeurtenisse op die Olyfberg immers al verskeie kere genoem was. 

[14] Maria van Magdala vra My ook om ons na Bethanië te mag volg, en sy vra My hoe lank Ek in Bethanië sou bly.  

[15] Ek sê: “Ek sal drie dae daar uitrus; want Ek het nou baie gewerk, en na baie werk mag mens jouself ietwat rus gun. Wanneer jy tuis alles gereël het, kom dan na ons toe in Bethanië!” 

[16] Daarop begewe Maria haar ook dadelik na haar huis om vinnig alles daar in orde te kry, en wel vir `n paar dae, omdat sy haar voorneem om die tyd by My deur te bring.  

Die reis na Bethanië 

53 Ten slotte vra Agricola My nog of hy nie één van die goue bekers, wat op wonderbaarlike wys geskape was vir die tafel van die Romeine, as herinnering sou mag saamneem teen betaling van `n aansienlik geldbedrag. 

[2] Ek sê vir hom: “Wat vir julle geskape word behoort julle ook toe te kom en jy kan dit dus ook sonder betaling van `n geldbedrag saamneem. Bowendien sal jy tog al genoeg arm mense van hier met jou saamneem na Rome en hulle daar goed versorg, en dan is die bekers in materiële opsig slegs `n baie klein beloning vir wat jy ter wille van My doen. Neem daarom alles wat julle aan aardse kosbaarhede op julle tafel vind! Maar beskou dit nie as `n werklike loon vir alles wat julle uit liefde vir My vir die baie arm mense en verdruktes doen nie; want jou loon daarvoor sal daar reeds op aarde, en boonop aan ander kant in My ryk, baie anders uitsien. 

[3] Sorg, wanneer julle tuis is, egter ernstig en goed vir diegene wat Ek aan jou sorg toevertrou het! Oor een jaar sal julle vir regeringsaangeleenthede `n reis na die uiterste weste van Europa moet maak, saam met `n seun van jou, en daar sal julle lank vertoef en baie te doen hê. Reël in die tussentyd jou huishouding egter goed, sodat almal wat Ek jou toevertrou het, niks kort sal kom nie, nie in liggaamlike opsig en nog minder wat hulle siel betref!”  

[4] Agricola sê, uit liefde vir My, heeltemal tot trane toe geroer: “O Heer en Leraar, dit sal sekerlik my vernaamste en grootste sorg wees en ek hoop dat ek alles met U hulp, waar en goed sal slaag! Maar verlaat my nooit en laat geen te swaar versoekinge oor my en my huis kom nie! Ek ken nou weliswaar my krag wat deur U geskenk is, baie goed; maar ek ken ook my ou, hoogs eie swakhede. As die een of ander swakheid my af en toe byna sou laat val, - o Heer, gryp my dan en versterk my wil, sodat ek tot die einde bly en nie val nie!” 

[5] Ek sê: “Waarlik, wat jy die Vader, wat jy nou ken, in My Naam sal vra, dit sal jou ook gegee word! Wees dus steeds vervul van troos en `n ware en egte vertroue; want as jy in die lewende geloof en in die liefde tot My volhard, sal Ek steeds by jou wees en jou lei en stuur, soos Ek ook dit ook sal doen by elkeen wie se geloof en liefde ook is soos die van joune!” 

[6] Hierop bedank alle Romeine My, net soos almal wat nou aan die sorg van die Romeine toevertrou was. 

[7] Ons was nou reisvaardig en gaan op die pad wat na Bethanië lei. 

[8] Toe ons langs die muur van die stad trek, sê die herbergier uit die dal, wat ook saam met ons huiswaarts gaan, netsoos die herbergier van die herberg aan die groot heerweg nie ver van Bethlehem nie: “Heer, kyk net na hierdie verskriklike sterk mure van die stad! Hoe kan dit met menslike krag verwoes word?” 

[9] Ek sê: “Wat deur hande van mense gemaak is, kan ook daardeur verwoes word. Want die mens is oor die algemeen meer bedrewe in die vernietiging as in die opbou, en so sal hulle te gelegener tyd ook hierdie sterk mure se baas word. Ek sê vir julle: Nie één steen sal op die ander gelaat word nie! Oor `n paar eeue sal die mense die plek soek waar die tempel nou nog staan, en hulle sal dit nie vind nie. 

[10] Want hoe was dit in die tyd van Noag voor die groot vloed? Ek het julle dit `n paar dae gelede laat sien! Die mense uit die tyd kon selfs berge vernietig, waardeur die water binne in die aarde losgebreek en die boosdoeners verdrink het; dus te gelegener tyd sal die mens met baie minder moeite met hierdie muur afreken!” 

[11] Met die antwoord was beide tevrede; ons trek verder oor die weg en kom weldra by `n tolhuis. 
Die hebsugtige tollenaar en die Heer. Oor die geloof met die praktiese werke van die liefde. Oor skadevergoeding 

54 Die tollenaar herken My baie gou, kom na My toe en sê: “O Heer en Leraar, sedert ek U woorde en lesse op die Olyfberg in my laat deurdring het, het ek werklik `n ander mens geword, en ek dank U nou nog eens uit die grond van my hart vir die meer as groot barmhartigheid wat U My en my huis bewys het! Ek het alles wat ek van U gehoor het, getrou aan al my verwante meegedeel, en hulle glo nou in U; laat daarom ook U seën oor my hele huis neerdaal!  

[2] Ek sê: “Omdat jy dit gedoen het, sal die heil ook nie ver van jou en julle huis bly nie! Maar tog eis jy ook selfs tol van die inwoners, wanneer daar te min vreemdelinge na Jerusalem kom; en wanneer daar vreemdelinge kom, dan eis jy na willekeur baie meer as wat volgens die wet vasgestel is. Maar dit het Ek werklik nie onderrig nie, en `n dergelike handelswyse het in die verste verte nie te make met naasteliefde nie, wat Ek elkeen veral op die hart gedruk het. As jy egter nie die daadwerklike naasteliefde besit nie, dan is jy ver verwyderd van My ryk; want die suiwer geloof, sonder die werke van die liefde, is dood, en die een wat so `n geloof het, dus ook. Verander daarom jou handelswyse, anders sal daar weinig heil voortkom uit jou geloof in My!   

[3] Dat jy `n tollenaar is waarvan die tempeldienare sê dat julle voortdurend groot sondaars is, dit word jou nie deur My as sonde aangereken nie; maar dat jy die reisigers benadeel en van hulle `n hoër tarief eis as wat wetlik vasgestel is, is in stryd met die naasteliefde en is sodoende ook `n growwe sonde, wat vir geen enkele mens heil oplewer nie. Verander dus jou handelswyse, as jy `n goeie en vrugbare volgeling van My leer wil wees!” 

[4] Die tollenaar sê nou baie verleë: “O Heer en Leraar, ek sien nou dat niks vir U oë verborge bly nie en ek sal my handelswyse daarom volkome verander! Ek dank U nou egter nogmaals opreg vir U vermaning.” 

[5] Ek sê: “Maar vergoed ook die berokkende skade aan die arm mense, anders bou jy jou toekomstige naasteliefde op dryfsand!” 

[6] Toe die tollenaar dit van My hoor, buig hy en sê: “Heer en Leraar, aan my wil daartoe sal dit nie ontbreek nie, maar wel aan die moontlikheid om dit uit te voer, aangesien ek die meeste van hulle nie ken en hulle nie kan terugbetaal wat ek af en toe teveel geëis het nie!” 

[7] Ek sê: “Kry dan die ernstige wil daartoe, en doen wat jy kan, dan sal die wil jou as werk aangereken word! Daar is egter in die omgewing van Jerusalem nog genoeg arm mense wat so nou en dan hulp nodig het; doen goed aan hulle en bring hulle `n offer, dan sal jy jou onreg goedmaak!”  

[8] Na hierdie woorde van My buig die tollenaar nogmaals, beloof baie plegtig om My advies op te volg, en ons trek daarna verder. 

[9] Halfpad op die pad na Bethanië sit `n blinde langs die pad en bedel. Hy het `n gids by hom, wat die blinde vertel dat Ek verbykom. 

[10] Toe die blinde dit hoor, begin hy dadelik luidkeels te skreeu: “O Jesus van Nasaret, ware Heiland van die mense, help My, arme blinde!” 

[11] Omdat hy so hard skreeu, bedreig My leerlinge hom; hulle verbied hom sy luide geskreeu en sê dat Ek hom ook wel sou kon help as hy nie so hard sal skreeu nie. 

[12] Ek wys die leerlinge egter tereg en sê: “Waarom vererg julle julleself as hierdie blinde My om hulp vra? As julle las het van sy geskreeu, hou dan julle ore dig toe en laat hy My om hulp roep! Want as hy sou kon sien, sou hy nie so geskreeu het nie; maar omdat hy werklik volkome blind is, skreeu hy, sodat Ek hom verhoor wanneer sy geskreeu deur My gehoor word. Hy het nie vir julle om hulp geroep nie, maar slegs vir My, en dus gaan sy geskreeu julle ook niks aan nie, en julle mag julle nie daaroor vererg en die blinde bedreig nie!”  

[13] Toe word die leerlinge stil, en Ek loop na die blinde toe en sê: “Hier staan Ek voor jou. Wat wil jy hê moet Ek vir jou doen?” 

[14] Die blinde sê: “O goeie Heiland, Heer en Leraar, gee My die lig in my oë terug; want ek het gehoor dat U alle blindes kan genees en siende kan maak! En daarom vra ek U dat U Uself nou ook oor My sal ontferm!” 

[15] Ek sê: “Glo jy dan wel onwrikbaar vas dat Ek jou kan help?” 

[16] Die blinde sê: “Ja, Heer en Leraar, slegs U kan My help as U dit wil!” 

[17] Ek sê: “Wel nou, dan wil Ek dat jy weer sal sien! Maar Ek sê jou ook dat jy voortaan nie meer moet sondig nie; want as jy in jou ou sonde sou verval, sou jy ook weer blind word! Onthou dus goed wat Ek jou nou gesê het!” 

[18] Die blinde beloof My dit plegtig, en daarop raak Ek sy oë met My vinger aan; op dieselfde oomblik was hy siende, en van louter vreugde daaroor weet hy geen raad nie, en hy bedank My met opgehewe hande, omdat Ek hom gehelp het.  

[19] Toe sê Ek egter vir hom: “Omdat jy siende geword het en verder nog `n kragtige mens is, moet jy opstaan van hierdie plek af en `n betrekking soek in een of ander huis en vir jouself jou daaglikse brood verdien; want ledigheid is steeds die aanleiding tot en die begin van allerlei sonde en ondeug!” 

[20] Nou sê die blinde wat siende geword het: O goeie Heiland, Heer en Leraar! Ek sou nou baie graag wil dien en werk, as daar maar `n werkgewer sou wees! Ek en my gids hier sou wel baie graag werk as iemand ons in diens sou neem.”  

[21] Nou kom beide die herbergiers na vore en sê: “Gaan dan saam met ons, dan sal jy dadelik `n betrekking en werk hê; want ons is besitters van baie akkers, tuine, weidings en wingerde!” 

[22] Toe die twee dit hoor, word hulle baie bly, staan op van hulle ou bedelplek af en trek baie welgemoed met ons verder na Bethanië, waar hulle `n hele dag goed versorg word. 

Op die landgoed van Lasarus 

55 Toe ons Bethanië bereik, sien beide die susters van Lasarus My reeds van ver af en loop My met ope arms tegemoet. 

[2] Toe hulle by My kom, kon hulle nie lowend genoeg vertel wat alles intussen ten goede in Bethanië afgespeel het, terwyl Ek My in Jerusalem bevind het nie, en wat se vreugde hulle die oggend gehad het by die aankoms van die baie jong mense; maar tegelyk betreur hulle dit ook dat die liewe kinders nie in Bethanië sou kon bly nie, soos RafaEl hulle ook duidelik gemaak het.  

[3] Ek vertel hulle egter die rede, en daarmee was hulle tevrede. 

[4] Ondertussen bereik ons die hof en gaan dan ook dadelik die huis binne, waar die jongeres My in `n groot saal ontvang en as Vader begroet, en wel met sulke hartlike woorde dat almal daardeur tot trane toe beweeg word. 

[5] Vanuit hierdie saal gaan ons `n ander saal binne. 

[6] Toe ons onsself in die reeds genoemde saal bevind en `n plek soek om enige rus te neem, laat Lasarus brood en wyn op die tafel sit met die versoek om ons ietwat daarmee te versterk. Dit doen ons dan ook bepaald sonder teensin, omdat ons `n bietjie moeg geword het van die klein tog. Die moegheid was egter werklik nouliks die vermelding werd; maar omdat die Romeine die wens te kenne gegee het om ook die erfgoed van Lasarus, wat uitgestrek was, van naderby te leer ken, was `n klein liggaamlike versterking vooraf heeltemal op sy plek. Ons neem dan ook die brood en die wyn, nadat Ek beide vooraf geseën het, en eet en drink baie welgemoed.  

[7] Na hierdie klein versterking van die liggaam begewe ons onsself opnuut na buite en loop deur die grootste deel van die besitting van Lasarus, en die Romeine verbaas hulle baie oor die groot rykdom van Lasarus. 

[8] Maar Lasarus sê: “Beste vriende, ek besit nog wel dertig keer soveel as wat julle hier slegs vlugtig kon deurgekyk het! Maar al hierdie rykdom maak My nie gelukkig nie, omdat ek dit op hierdie aarde nie volkome myne kan noem nie; want vandag is ek volgens die wêreldse wette weliswaar nog die regmatige eienaar, maar môre eis die Heer my siel op, en sy sal teenoor Hom rekenskap moet aflê oor hoe en tot watter nut was die aardse goedere wat aan haar toevertrou was en getrou beheer is. En kyk, dan sal dit menige siel wel swaar beval om haarself teenoor die Heer te regverdig! Daarom is ons wel, bekyk vanuit die regte standpunt ten aansien van die lewe op hierdie wêreld, slegs tydelike beheerders van dergelike aardse goedere, tot nut van die arme mensdom, maar nooit besitters nie. Want die ewige regmatige besitter is alleen die Heer; ons besit alleen die reg om hierdie aardse goedere tot nut van die behoeftige mense te beheer en dit doelmatig te bewerk. 

[9] En so is ek dan ook geen besitter van dit alles nie, maar net nog altyd `n swak bewerker en beheerder. Die Een wat nou egter as allerhoogste Lewensvriend onder ons leef en die ware Heer van al die lewe is, is as enigste ook die ware besitter van hierdie en alle ander goedere van die aarde; en dit sal ons eenmaal tot heil strek as Hy vir ons sal sê: “Julle het My toevertroude goedere aan julle goed beheer!" 

[10] Agricola sê: “Wat jy nou volgens volle waarheid oor jou besitting dink en sê, dit sal ek ook van myne dink en sê, en waar moontlik ook handel soos jy ook. Ons vra egter nou reeds vir U, o Heer, of U nie later `n al te streng afrekening met ons wil hou oor ons omgaan met die aardse goedere nie, wat U slegs in ons beheer gegee het! Want aan die wil om die korrekte te doen sal dit ons nie ontbreek nie; maar of die uiterlike, duistere wêreldse omstandighede ons so nou en dan nie menige onverwagte en onvoorsiene streep deur ons goeie rekening sal trek nie, dit lê buite ons mag, en sal U, o Heer, ten aansien van dergelike gevalle barmhartig en vol medelye teenoor ons wees.”    

[11] Ek sê: “Van dit wat daar ooit teen julle wil sal gebeur, sal diegene rekenskap moet aflê wat julle so nou en dan belemmerend in die weg gestaan het. Want die enigste rekening wat vir My geld, sal in julle hart geskrywe staan. En omdat julle nou My vriende is, sal julle dit ook in ewigheid bly! 

[12] Want voorwaar Ek sê vir julle: salig is julle, wat nou hoor en sien wat alle aartsvaders en profete so vurig gewens het om te sien en te hoor! Maar destyds was dit nog nie die tyd daarvoor nie. In die gees sien en hoor hulle dit nou ook en verheug hulle buitengewoon daaroor; maar vir hulle vlees bly dit verborge en vir die toekomstige generasies sal dit ook meer of min verborge bly. Vir julle is dit nou egter maklik om te glo en daarvolgens te handel, want julle is nou met ore en oë getuie van al dit wat geen menslike oog nog ooit gesien en geen menslike oor op hierdie aarde gehoor het nie; maar in die toekoms word alleen hulle salig wat nie sien en nie hoor nie, soos julle ook nou, en desondanks sal glo en volgens die geloof sal handel. Daarom sal dit vir hulle ook as `n hoër verdienste aangereken word.” 

[13] My leerlinge sê: “As U, o Heer, in die vervolg vir niemand meer sigbaar of hoorbaar sal wees nie, hoe sal U dan tot aan die einde van die tyd by die wat U sin is, bly? 

[14] Ek sê: “Dit was weer eens `n buitengewone onnosele vraag van jou! Hoeveel - en grootse! - dinge het Ek julle al nie verkondig en getoon nie, en tog begryp julle nog weinig van die innerlike wysheid in God! Ek kan tog nie ewig in die vlees op hierdie materiële wêreld bly nie, en Ek het julle al verskeie kere gesê wat daar nog met My sal gebeur, sodat die maat van die sonde van die Judeërs sal vol word, sodat hulle oordeel oor hulle kan kom, en nog vra julle as blindgeborenes na die kleure van die lig, hoe Ek in die toekoms dan wel tot aan die einde van die tyd by die wat Myne is, sal bly! Omdat julle dit egter nog nie begryp nie, sal Ek dit julle nog een keer sê: 

[15] Ek sal in die gees, in die woord en in die waarheid by die wat Myne is, bly, en diegene wat `n groot liefde vir My sal hê, sal My af en toe ook enkele oomblikke persoonlik te sien kry. Met diegene egter, wat volgens My woord sal lewe en sorgvuldig na die innerlike waarheid daarvan sal soek, sal Ek so spreek dat hulle dit in hulle hart sal begryp en so sal Ek My woorde in hulle gemoed lê; en jong manne en vroue wat in My Naam goed opgevoed is, sal visioene kry waarin hulle My wese, die hemele en die ewige lewe verklaar word net soos die lot van die afvalliges en boses, en ook op die manier sal Ek by die wat Myne is, bly tot aan die einde van die tyd van hierdie aarde. Begryp dit nou alles goed en vra My nie meer daaroor nie!” 

[16] Die leerlinge was met die antwoord van My heeltemal tevrede en vra My toe nie meer verder daarna nie. 

Die besondere plek van die aarde 

56 Toe ons nog tussen die akkers en tuine naby in die omgewing van Bethanië rondwandel, bereik ons weldra die geliefde rusplek van Lasarus op `n klein heuwel om daar in die ope lug ietwat uit te rus, aangesien ons, met die besigtiging van die landerye van Lasarus, tog byna drie uur lopend deurgebring het. Daar kom één van die Romeine na My toe en vra: “Heer en Leraar, tot nou toe het ek maar net geluister en self geen woord gesê nie, en ek sê nou dat alles wat deur U, maar ook deur die merkwaardige engel gesê en uitgelê is en wat ons gesien het, My `n onweerlegbare bewys gegee het van U regstreekse aanwesige en persoonlike goddelikheid. Maar U het ons ook die sterrehemel verklaar en ons deur U goedheid en deur die almag van U heilige wil in `n sodanige toestand gebring dat ons die ander hemelliggame net so helder kon bekyk soos die velde van hierdie aarde nou met ons liggaamlike oë, en ons het oral mense aangetref en `n groot aantal ander skepsele. Ja, ons tref in die deur ons waargeneme ander hemelliggame selfs nog baie pragtiger lande en gebiede en mense en ander skepsele aan in `n eweneens baie hoër volmaaktheid, en dit is nie te beskryf hoeseer die skoonheid en groot reëlmaat in die vorm van hulle wonings wat hierdie aarde s`n oortref het nie.  

[2] Wel nou, toe ek my gedagtes daaroor laat gaan, kom die vraag in my hart op, hoe en om watter rede U, o Heer, juis op hierdie, en in alle opsigte skamel aarde hom beklee het met `n menslike liggaam soos die mens dit ook op hierdie aarde het, aangesien daar vir U, vir hierdie doel, tog tallose miljarde van die pragtigste en grootste sonwêrelde ter beskikking staan. Wil U nie vir ons ook daaroor nog enige, en vir ons Romeine `n begryplike, opheldering gee nie?” 

[3] Ek sê: “O ja, - alhoewel Ek by die ontsluiering van die materiële skepping, met name by die beskrywing en duidelike verklaring van die ordening van die sonne in `n hulssfeer en daarna van die gehele groot Skeppingsmens, julle almal daarop gewys het hoe en waarom Ek juis op hierdie aarde en ook juis in hierdie tyd Myself met `n liggaam beklee het; maar ook as Ek dit vir julle opnuut sou uitlê, sal julle dit tog nie heeltemal tot op die bodem kan begryp nie, solank julle nog nie self in die gees wedergebore is nie. Maar desondanks sal Ek julle tog `n klein aanwysing daaroor gee, omdat Ek voorsien dat juis hierdie punt, onder die toekomstige filosowe en godgeleerdes, `n baie belangrike strydvraag kan en ook sal word. Luister dus nog `n keer na My! 

[4] Die eintlike rede is natuurlik geleë in My wysheid en My wil. Dat elke mens net soos elke warmbloedige dier `n hart het, waar sy liggaamlike lewe van afhanklik is, sal julle almal goed weet, maar hoe die hart opgebou is, weet julle nie; Ek weet dit egter baie goed en weet daarom ook wat dit is waardeur die hart leef. 

[5] In die hart is daar twee uiterste klein kamertjies, wat ooreenkom met beide die groot bloedkamers. Voor julle oë sou hierdie twee kamertjies byna as baie klein puntjies sigbaar wees. Hoe klein hierdie puntjies egter ookal mag wees, tog hang in die eerste plek, die lewe van die hart en daardeur ook die lewe van die hele liggaam en al die tallose dele en organe van die inrigting daarvan af. 

[6] Die een, eerste, en as gevolg daarvan, allerbelangrikste kamertjie, kom ooreen met wat van die gees is en derhalwe van wat die eintlike lewe is, en ons sal dit die “bevestigende”, die “positiewe” en dus die ware noem. Die tweede, en in `n sekere sin minder belangrike, hoewel ook absoluut noodsaaklik vir die natuurlike lewe van die liggaam, sal ons met die materie ooreenkomstige, dus ook die “ontkennende” noem. Dit het op sigself geen lewe nie, maar is slegs `n opnamehouer van die lewe wat met elke nuwe hartslag uit die bevestigende kamertjie as`t ware opnuut opneem en dit vervolgens via die bloed aan die hele liggaam meedeel. 

[7] Uit die maklike te verstane beeld kan julle nou goed aflei van watter aard die hart in sy bestaansgrond is en moet wees, om aan die hele liggaam lewe te kan verskaf. Dat die hart bowendien nog `n baie uitgebreide, buitengewone kunstige en uiterste wyse organiese-meganiese werking het en moet hê vir die verdere oordra van die lewe wat daarin ontwikkel, dit spreek ook sonder verdere verklaring vanself; want wanneer iets verder gebring moet word, moet vir die doel ook goeie gebaande weë bestaan en die middele om dit oor te bring moet aanwesig wees. Vir die beligting van ons onderwerp, het ons egter vernaamlik alleen die twee kamertjies nodig, en daarvan eintlik alleen die bevestigende positiewe kamertjie.” 

Ooreenkoms tussen die mikro-kosmos en die makro-kosmos. Die redes vir die menswording van die Heer op hierdie aarde 

57 (Die Heer:) “Kyk, soos elke mens in die kleine ook ten behoewe van sy kort liggaamlike proeflewe op `n bepaalde manier ingerig is, so is die hele Groot Skeppingsmens ook in sy algehele omvang op ooreenkomstige wyse ingerig! 

[2] Nou moet julle bedink dat hierdie hulssfeer, waarin hierdie aarde, met die maan, die son en alle ontelbaar baie ander sonne en hemel-liggame hulleself bevind, by die inrigting van die hart van die Groot Skeppingsmens hoort, en dat hierdie son, met die planete wat om haar heen sirkel, die “bevestigende, positiewe kamertjie” voorstel, en dat binne die lewenskamertjie juis deur hierdie aarde, op ooreenkomstige wyse, in die eintlike geestelike basisstof van die lewe voorsien word - iets waarvan `n wêreldse geleerde wel nooit die hoe en waarom sal kan insien nie. Maar Ek, as Skepper van die oneindigheid uit Myself, weet dit en kan julle dus ook sê hoe dit hiermee gestel is. 

[3] Ek is egter van ewigheid die grondslag van al die lewe en al wat bestaan, en is derhalwe ook die oer-bevestigende, positiewe lewenskamer in die ewige lewenshart van die oneindigheid. 

[4] Toe Ek dus volgens My Liefde, Wysheid en Orde in Myself besluit het om My in die liggaam van `n mens te klee, kon Ek dit, in ooreenstemming met die ewige orde in die Groot Skeppingsmens, immers ook maar net realiseer het op die punt dat, ook al is dit uit My geskape, dit volkome met My Oerwese moet ooreenkom. 

[5] Daarmee is weliswaar nie gesê dat waar hierdie aarde, waarop ons nou is, die eintlike sentrale positiewe punt sou moet voorstel nie. Dit sou ook `n ander aarde (planeet) kan wees wat by hierdie son hoort, en daar was ook al `n ander daarvoor bestem; maar die bewoners daarvan het hulle nog baie onwaardiger gedra as die bewoners van hierdie aarde nou, en daarom was daardie aarde verwerp en saam met haar bewoners verwoes. 

[6] Omdat hierdie aarde nou sedert die tyd van Adam daartoe uitverkore was, en Ek op haar bodem nou die liggaamlik-menslike aangeneem het, sal sy dit ook bly tot aan die einde van die tyd van die geoordeelde geeste in alle materie, en julle sal in die gees ook diegene bly wat die oorspronklike lewe uit My in alle oneindigheid en ewigheid sal uitdra, en om die rede My ware kinders wees. 

[7] Kyk, so is nou baie in kort en so helder as moontlik vir julle die rede uiteengesit, waarom Ek maar net op hierdie aarde en op geen ander aarde (planeet), hoe groot of volmaak ookal, uit suiwer liefde vir diegene wat nou My kinders is, die liggaamlike menslike bestaan kon aanneem nie! 

[8] Daar is egter naas hierdie vernaamste rede ook nog ander redes, wat My wil saam bepaal het in ooreenstemming met die ewige orde. Maar hierdie bykomende redes is tog slegs die noodsaaklike gevolge van die eintlike hoofredes en ons hoef dit dus nie afsonderlik te belig nie. 

[9] Een dergelike rede is byvoorbeeld die algehele verdeemoediging en vernedering, waarsonder ook `n hoër gees hom nie met die vlees van die lewensproef kan beklee en vervolgens weer in die mees vrye en selfstandige lewe kan oorgaan of terugkeer nie; en ook dit weerspieël hierdie aarde. 

[10] Die bevestigende, positiewe lewenskamertjie in die hart is onder die liggaamsdele seker ook die mees onaansienlikste deeltjie van die hele liggaam; dit is duister en word nooit deur die strale van die son verlig en word selfs deur die mense, aan wie dit tog lewe verskaf, glad nie geken en gewaardeer nie. Ja, wanneer mens daaroor sou spreek voor die wêreldse geleerdes, dan sou hulle hulle skouers ophaal en sê: “Hoe is dit nou moontlik dat die magtige, algemene lewe van `n mens afhang van `n nouliks sigbare klein puntjie?!” Daaruit blyk tog wel duidelik dat selfs die grootste geleerdes, laat staan nog ander gewone mense, hulle eie bestaansgrond nie in die minste ken nie. 

[11] En tog moet elke mens wat homself en God werklik wil leer ken, die uiterste onaansienlike lewenskamertjie van sy hart langs die weg van uiterste deemoed en volgsaamheid binnegaan en die daaruit ontvangde lewe weer geestelik teruggee! Wanneer `n mens dit doen, maak hy die lewenskamertjie groter en verlig hy dit deur en deur. En as dit gebeur het, word die hele hart en, vanuit die hart, die hele mens verlig en ken hy homself en daardeur ook vir God, omdat hy dan eers kan gewaarword en kan sien hoe die lewe vanuit God die kamertjie binnestroom, dit daar versamel en hom tot `n vrye, selfstandige lewe ontwikkel. 

[12] In die kamertjie woon derhalwe die eintlike gees uit God, en as die siel van die mens die kamertjie deur die regte deemoed en volgsaamheid binnegaan, soos die liefde van die egte mens ook die ewige, ongeskape liefde van God binnegaan, dan verenig die siel haar daardeur met die ewige gees uit God en verenig hierdie gees hom met die geskape siel, en dit is dan die wedergeboorte van die siel in die gees uit God.  

[13] Soos `n egte mens dit ook moet doen om in homself die volle heerlikheid van die lewe binne te gaan, so het Ek dit nou ook Self gedoen om julle `n ware voorbeeld en `n baie betroubare wegwyser in die Groot Skeppingsmens te gee, en het Ek op die aarde gekom omdat dit, soos ook reeds gesê, volgens My ewige orde met die bevestigende, positiewe kamertjie ooreenstem, om so tot My eie en daardeur ook julle grootste heerlikheid binne te gaan in die volledige mag in die hemel en op alle aarde. 

[14] Weliswaar was Ek reeds van ewigheid in Myself in die besit van alle mag en heerlikheid, maar tog was Ek vir geen enkele geskape wese `n sigbare en `n tasbare God nie, ook nie vir die mees volmaakte engel nie. As Ek My tot op sekere vlak sigbaar wou maak vir iemand soos Abraham, Isak en Jakob, dan het dit gebeur deurdat Ek `n engel spesiaal sodanig vervul het met die gees van My wil, dat hy op bepaalde oomblikke My persoonlikheid voorgestel het. Maar van nou af aan het Ek vir alle mense en engele `n sigbare God geword en het Ek vir hulle die grondslag gelê vir `n totaal volmaakte, ewig en selfstandige vrye en as gevolg daarvan ware lewe; en daaruit bestaan dan ook My eie groter verheerliking en daarmee ook die van julle. 

[15] Want hoe kon selfs die mees volmaakte engele en ook die vroomste mense van hierdie en alle ander aardes (planete) die God, wat hulle nooit gesien het en daarom ook nooit begryp het nie, in waarheid verheerlik deur `n ware en lewende liefde vir Hom? Want daar word altyd gesê: Niemand kan God sien en daarby die lewe behou nie; want die suiwer Godheid is in Homself `n verterende, ewige vuur!” Die vuur is nou in My bedek en getemper deur die liggaam van My, en nou geld nie meer: Niemand kan God sien en lewe nie!”, maar: “Van nou af aan sal elke engel en mens God kan sien en lewe; en wie God nie sal sien nie, sal `n baie ellendige en `n geoordeelde lewe hê!” 

[16] Wat Ek julle nou gesê en getoon het, is sodoende sekerlik ook `n belangrike bykomende rede waarom Ek slegs op hierdie aarde, die menslike vlees aangeneem het. 

[17] Soos julle ook nou uit hierdie beskrywing sonder meer duidelik moes begryp het, waarom Ek op hierdie en geen ander aarde die menslike vlees kon aanneem nie, sal julle ook die volgende nog helder kan begryp en insien. 

[18] Julle het gesien hoedat `n bepaalde uiters onaansienlike bevestigende, positiewe lewenskamertjie van die hart as die eintlike grondbeginsel van die lewe van die mens ook as enigste in staat is tot die helderste en mees ware intelligensie, en derhalwe reeds in homself die lig, die waarheid en die lewe is. So is dit ook gestel met die mense van hierdie aarde. Oorspronklik is hulle ten opsigte van die mense van ander aardes ook baie onaansienlik, blind, duister, klein, swak en magteloos; die geeste van ander hemelligame ken hulle eintlik nie, soos die mens van hierdie aarde homself uiteindelik ook nie ken nie. Maar in die verborge innerlike kern van hulle lewe is hulle vanuit My die fundamentele lewenspunt van die gehele Groot Skeppingsmens en kan vanuit hulleself dan ook baie hoë lewenskapasiteite ontwikkel, wat by die mens van ander aardes slegs in `n baie eensydige en ondergeskikte graad voorkom. 

[19] Kragtens sulke baie hoë en goddelike kapasiteite van die mens van hierdie aarde, waartoe ook veral, `n goeie geartikuleerde uiterlike en innerlike taal, die skryfkuns en rekenkunde en nog baie ander dinge behoort, is hulle dan ook as enigste in staat om die geopenbaarde woord uit God se mond, byvoorbeeld eers in die uiterlike betekenis van letters of beelde, en van daaruit vervolgens ook in die ware geestelike sin en ten slotte ook in die diepste sin van die hemelse lewe te verneem. 

[20] Die vermoë is iets onskatbaar groots en voortreflik, soos ook die lewe- en intelligensievermoëns van die bevestigende, positiewe lewenskamertjie van die hart, wat die onskatbare volmaaktste en edelste deel van die hele mens is. En ook weer daarom, kon Ek alleen maar by julle op hierdie aarde kom en by niemand anders op `n ander aarde nie. 

[21] Kyk, dit is dan weer so `n rede waarom Ek alleen op hierdie aarde die menslike vlees kon aangeneem het! En dit is dan so die vernaamste redes vir My menswording op hierdie aarde. 

[22] En dink nou tog daaroor na, en gee dan julle mening oor hoe julle dit nou begryp het!” 

Wat die Romein begryp het van die uitleg van die Heer 

58 Die Romein sê: “Ja, ja, Heer en Leraar, verwysend na die verklaring wat U nou gegee het, kan dit onmoontlik anders wees as presies soos wat U dit ook nou vir ons uiteengesit het. Ons kan dit weliswaar nog lank nie voldoende begryp nie; maar ons glo dit sonder enige twyfel, omdat U as die ewige Waarheid en Wysheid Self dit vir ons laat sien het, soos dit ook is en moet wees. Want U as die Skepper van alle dinge moet tog wel die beste weet, hoe en in watter orde U werke geskape is, en watter doel die een die ander moet dien. Hoe dit sodoende gestel is met dergelike dinge van U ewige orde, wat tot nou toe in die geheel nie aan ons mense geopenbaar was nie, kan ons maar net verneem, deurdat U dit aan ons openbaar, en ons glo alles wat U aan ons sê, ook al is ons nie in staat om met ons verstand en nog minder met ons sintuie in die volle diepte van U wysheid deur te dring nie. Ons dank U vir hierdie meer as groot openbaring. 

[2] Met dit wat ons nou van U gehoor het, het U ons egter ook `n wapen in die hand gegee, waarmee ons alle wysgere en ou godsgeleerdes vinnig kan onderkry. Want dit is `n bewys soos wat daar ook geen tweede is nie, geput uit die mees innerlike lewensbron van elke mens, wat werklik geheel en al moet ooreenkom met die hele eindelose Groot Mens van U skepping, omdat die mens, as `n wese wat nou heeltemal na U self lyk, die volmaakte sluitsteen van al U werke voorstel en daarom in `n uiterste klein gedaante dit is wat die gehele eindelose groot skepping is. 

[3] Dat die weg tot die ware, vrye en selfstandige lewe egter baie nou en smal is, volg eweneens vanself duidelik uit hierdie wonderbaarlike groot onthulling van U; maar mens sien ook in dat dit so moet wees en onmoontlik nie anders kan wees nie. 

[4] Wie homself en daardeur ook vir U werklik en suiwer wil vind, moet via die baie nou poortjie in-homself deurdring, anders bly hy buite die lewenskamertjie van sy hart. Slegs die liefde tot U en die naaste maak die poortjie, wat andersins so nou is, wyer; die ware deemoed maak die siel, wat haarself andersins so groot waan, klein, en die egte sagmoedigheid maak haar buigsaam; en slegs so `n toebereide siel kan dan deur die nou poortjie in die lewenskamertjie van haar goddelike gees deurdring en daar één word met die gees en daardeur ook in die gees opnuut oftewel wedergebore word. Uit U groot openbaring het ek nou afgelei dat hierdie dinge absoluut noodsaaklik is vir die praktyk van ons proeflewe op hierdie aarde, en ek het dan ook die ware en egte rede ontdek, waarom U vir ons, veral die liefde tot God en die naaste, die deemoed en die sagmoedigheid so dringend op die hart gedruk het. 

[5] Noudat ons egter die rede ken, en ook weet wat ons langs hierdie weg baie verseker sal kan bereik, sal dit vir ons ook maklik wees om te handel en sal ons dit ook met die grootste moontlike vlyt en ywer doen! 

[6] Want as ons in ons groot lewensarmoede weet waar die groot en rykste skat verborge is, en as ons ook die hulpmiddele en die gereedskap het om dit vir onsself uit te grawe, dan sou ons tog wel die grootste dwase wees wanneer ons, wetend dat ons dit sekerlik sal ontdek en opgrawe, ons hande as`t ware lui in ons skoot sou lê en ons net soos die geestelike blinde wêreldse mense sou vergryp aan die baie verganklike slyk van die wêreldse materie wat homself in die oordeel bevind, en dit vandag nog iets blyk te wees en môre deur wind en storms soos waardelose kaf weggeblaas word. 

[7] O, dank U, Heer en Leraar dat U die diepste oorsaak van die dinge van U skepping nou so duidelik vir ons onthul het! 

[8] Maar nou, o Heer en Leraar van die ewigheid, hou een klein vragie my nog besig! Ek weet goed dat U al `n ewigheid vantevore baie duidelik geweet het wat ek U nou sou wil vra; maar ek vra dit tog openlik, ten eerste omdat U dit so wil, en ten tweede vanweë die ander wat hier is, sodat hulle kan hoor waaroor dit nou verder gaan. 

[9] Die vraag lui nou: Het die bewoners van die ander aardes (planete) heeltemal nooit iets gehoor nie en besit hulle geen kennis oor U, of, as hulle dit wel het, hoe kom hulle daaraan? Is die mense van die ander aardes ook werklike mense, of is hulle maar net volgens die uiterlike vorm mens, maar wat hulle innerlike betref, nog in `n sekere sin diere, wat daar volgens vorm uitsien soos ons mense van hierdie aarde, waarby hulle gelei word deur `n bepaalde wyse instink wat U in hulle gelê het, soos ons dit ook hier by bepaalde diere waargeneem het, sodat ons hulle byna `n sekere mate van verstand, bewussyn en beoordelingsvermoë kan toeskrywe?

[10] Daaroor, o Heer en Leraar, nog graag `n liggie, dan sal ons, wat ons siele aanbetref, heeltemal goed voorsien wees!” 

Hoe ons aarde se verhouding is tot ander wêrelde 

59 Ek sê: “Julle het My woorde by die beantwoording van julle eerste vraag baie goed begryp en in die onthulling wat Ek julle gegee het so `n treffende en ware toepassing op julle lewe gevind dat Ek dit nooit Self duideliker aan julle kon gegee het nie; en wie aldus, soos jy ook gesê het, deur die nou poort in homself sal binnegaan, sal ook in volle werklikheid in sy gees wedergebore word tot die ewige lewe. Maar omdat julle die onthulling wat Ek julle gegee het so helder en goed begryp het, is dit byna `n wonder dat julle die volledige antwoord op jou tweede vraag nie ook in jouself waargeneem en ten volle gevind het nie. 

[2] Kyk, wanneer die mense van hierdie aarde in verhouding tot die eindelose Groot Skeppingsmens dit word wat die bevestigende, positiewe kamertjie van hulle hart is, ten opsigte van die algehele omvang van hulle liggaam, dit tog ook leef en aktief is volgens die norme van die verstand, die wil en so nou en dan ook nog van die instink, dan is jou tweede vraag tog baie maklik en duidelik te beantwoord!” 

[3] Die Romein sê: “Ja, ja, Heer en Leraar, dit blyk my nou self ook al haas so te wees! Ek het die gevoel dat ek dit al weet; maar - tog weet ek dit eintlik ook nog nie! Wees vir my en ons almal daarom tog nog die goedheid en barmhartigheid self om ons op die korrekte weg te lei!” 

[4] Ek sê: “Nou, goed dan, Ek sal dit doen! Kyk en luister!

[5] Die belangrikste basis van die lewe lê, vir die liggaam sowel as vir die siel, in die bekende bevestigende, positiewe kamertjie van die hart. Wanneer dit aktief is, dan lewe vandaar uit tewens alle eindelose baie deeltjies van jou hele wese op so `n manier, asof hulle self kamertjies, totstandbringers en draers van die lewe is. En kyk, jou ledemate kan deur die regte oefening in werklik baie dinge `n verbasendwekkende krag en `n kunstige vaardigheid bereik! Waaraan het hulle nietemin al hulle eienskappe en groot kunstige vaardighede te danke? Kyk: alles maar net aan die kamertjie van die hart; want daarsonder sou alle ledemate ewe dood en onbeweeglik gewees het, soos die van `n metaal afgodsbeeld.

[6] Ja, waar leer die ledemate van `n kunstenaar sulke vaardighede dan van, en wel alle ledemate volgens hulle spesifieke bou en doeltreffende vermoë? Kyk: alles maar net vanuit die kamertjie van die hart, en wel volgens `n trapsgewyse volgorde!  

[7] Die eerste beweging van die lewe bring die hart stap vir stap in beweging. Van daaruit gaan die aktiwiteit via die bloed oor na die longe, die lewer en die milt en van daar na die res van die organe en na die kop met al sy onderdele. 

[8] As die kop eenmaal in orde is en die brein ontwikkel is, neem by die mens vervolgens die denke, oordeel, gevolgtrekking, verstaan en begrip `n aanvang en vanaf daardie oomblik eers die egte en wyse oefening van die uitwendige liggaamdele, wat dan alle arbeid, hoe kunstig ookal, weldra so goed en wys verrig asof jy dit self tot `n eie, vry en selfstandige lewe gebring het. Daaroor sê Ek julle egter nog die volgende: 

[9] Wanneer `n mens in die gees wedergebore is, kan hy ook in alle dele van sy siel en liggaam dink en vir homself baie goed waarneembaar spreek, en is dan net soos Ek in sy hele wese gees, lewe, krag, gedagte en `n volkome lewende woord. En waardeur het die mens dit dan wel geword? Kyk, dit kom alles weer slegs voort uit die bevestigende, positiewe kamertjie van sy hart! 

[10] Soos die mens sy hele onderrig en sy hele ontwikkeling ook net ten deel val vanuit die kamertjie in sy hart, so ontvang - na gelang van hulle eie vorm en vermoëns - die mense van ander wêrelde op dieselfde manier hulle ontwikkeling ook maar net vanuit die hartkamertjie van die Groot Skeppingsmens - wat natuurlik wel enorm groot is. 

[11] Hoe dit gebeur, kan julle nou natuurlik nog nie begryp nie; maar wanneer julle volledig in die gees wedergebore sal wees, dan sal julle die groot “hoe” en “waarom” duidelik opneem en goed begryp. Het jy nou al enigsins `n idee hoe die mense van ander wêrelde kennis van My kry en ook wys en salig word?” 

Die betekenis van ons aarde 

60 Die Romein sê: “O Heer en Leraar, deur hierdie tweede toeligting van U op hierdie vir My en seker ook vir elke ander baie belangrike saak het ek ook in `n hele son vol van die sterkste lig beland! Ons op hierdie aarde, wat met U in `n baie hegte en innige verbinding van liefde en wysheid lewe, is vir die algehele, eindelose Groot Skeppingmens presies en - gesien die feit dat U in ons onmiddellike nabyheid is - noodsaaklikerwys dit wat in ons hart die bevestigende lewenskamertjie is. Die ander hemelliggame met hulle mense, die hulssfere met hulle sonne-alle en sentraalsonne se verhouding tot ons is soos die orige deel van ons liggaam en ons siel tot die lewenskamertjie van ons hart. 

[2] U is nou eenmaal hier by ons in U mees volkome en intense goddelike persoonlikheid, en U beheer die hele oneindigheid natuurlik ook vanuit geen ander plek, as daar waar U geheel en al aanwesig is, en ons mense van hierdie aarde en allermeeste nou hier op hierdie plek is in ons groot liefde vir U, beslis ook U naaste omgewing, en deur die aanneem van U leer, U goddelike liefde en wysheid is ons tewens U mees lewende, en deur U wil U magtigste en mees werksame omgewing.  

[3] Wanneer dit nou so en onmoontlik en ondenkbaar anders is nie, hoe kan dit dan anders wees as dat, deur U wil ook alle ontwikkeling vanuit ons na alle ontelbare baie ander hemelliggame en die bewoners daarvan moet oorvloei op `n wyse wat natuurlik aan ons onbekend is, net soos ook die fundamentele lewe en alle orige ontwikkeling in die hele mens oorvloei vanuit die baie klein hartkamertjie, op `n wyse wat die fundamentele lewe in die kamertjie seker ook nie bekend is nie, voordat die volledige wedergeboorte plaasgevind het! 

[4] Dat dit hiermee beslis so gestel is, ly geen twyfel nie; aan die “hoe” het ons egter voorlopig, as geestelik nog onmondige kinders van U liefde en barmhartigheid, nie soveel geleë nie. Want U, wat die groot “hoe” seker al sedert ewigheid maar al te duidelik ken, is immers by ons en sal ook, veral in die gees, by ons bly, nie net tot aan die einde van die tyd nie, maar na my mening vir ewig! As U nou ewig by en onder ons bly, dan kan die onderlinge verhoudinge met betrekking tot bestaan en ontwikkeling in die hele oneindigheid immers ook nooit verander nie, omdat die verhouding wat daar nou bestaan, dit wil sê die tussen U en ons, immers ook nooit kan verander nie. 

[5] Want die lewenskamertjie van die hart sal nooit in byvoorbeeld die oë, ore, neus of die maag, die niere, die milt of die hande en voete van die liggaam of heeltemal in die uiteinde daarvan beland nie, alhoewel elk van die liggaamsdele, groot of klein, ook `n eie sentrale lewensorgaan sal hê, omdat dit andersins die lewe vanuit die fundamentele lewe van die hartkamertjie nie sou kan opneem en aanneem en vir sy spesifieke doel effektief sou kan gebruik nie. 

[6] Want die oog gebruik die lewe, wat vanuit die hart in die mens binnestroom, seker baie anders as die oor, en so doen elke deel van die mens dit anders, na gelang sy eie doeleindes; maar uiteindelik is al die eindelose vele dinge tog slegs één volkome geheel en beantwoord dit volledig aan die oorspronklike fundamentele lewe in die hart en vind dit daarin homself terug as in sy oorspronklike geboorteplek. En as dit homself daar gevind het, dan is die “homself-vind” nou presies dit wat U, o Heer, so treffend die wedergeboorte in die gees noem. 

[7] En nou skiet daar `n byna eindelose grootse gedagte deur my heen, so helder en lig as wat die son daarbo skyn! Behalwe die wedergeboorte van `n mens op hierdie aarde, waarvan ons nou glashelder weet waaruit dit bestaan en waarvan ons weet dat ons dit ook baie verseker sal bereik, lig daar nog `n ander, eindelose groot wedergeboorte in die gees op, naamlik die van die algehele Groot Skeppingsmens! 

[8] Uit myself sou ek sekerlik nie in die lewe self daarop afgekom het nie, as U, o Heer, my nie `n aanwysing daarvoor gegee het nie; maar dit het U My slegs so groot as `n vonkie gegee, en kyk, dit het in my nou in `n stralende son verander! 

[9] Kyk, in U eindelose helderheid sê U dat by `n mens wat volledig in die gees wedergebore is, sy fundamentele lewe en al sy eindelose baie dele dermate deurstroom, dat daar vervolgens in die hele mens één oorspronklike fundamentele lewe ontstaan en die mens dan ook in al sy dele kan dink, oordeel, gevolgtrekkings trek en vir homself goed verstaanbaar kan spreek, waardeur die hele mens dan net soos U tot `n lewende woord word!  

[10] Soos ook egter by `n mens, wat volledig in die gees van sy fundamentele lewe leef en heeltemal daarvan deurdring is, alles tot `n baie helder en lewende woord word, so sal uiteindelik tog ook by die gehele Groot Skeppingsmens dieselfde die geval moet wees. Deur U sal hy in al sy so oneindig baie dele van ons deurdring word en ons lewe en lig sal in die hele eindelose omvang van die oer-skeppingsmens werksaam wees en straal, en so sal die gehele Groot Skeppingsmens met ons en U, o Heer, ook slegs één grootse en lewende woord word. 

[11] En so het ek nou die indruk dat ek nou ook al `n bietjie van die groot “hoe” begryp; want volgens U ewige orde kan dit maar net so en nie anders gaan nie, dat uiteindelik ook die gehele Groot Skeppingsmens in al sy dele deur ons mense van hierdie aarde, met ons insig en ons ontwikkeling deurdring word, net soos wat ons lewend word. 

[12] En nou voeg ek nog iets daaraan toe, as `n soort bewys van die waarheid uit U mond; want deur U barmhartigheid het ek reeds vanaf my jeug `n buitengewone skerp en sterk en tot nou toe onverwoesbare geheue gehad en het dus ook elke woordjie wat U gespreek het, baie goed onthou. 

[13] Kyk, op die berg het U ons eens `n verhaal vertel oor `n sekere verlore seun wat na sy vader terugkeer, om ons die grootsheid van U goddelike en vaderlike barmhartigheid baie goed duidelik te maak; maar destyds het ek U woorde al baie anders beoordeel as wat menige ander dit miskien gedoen het vanuit hulle, weliswaar goeie, maar origens tog nog ietwat beperkte gesigsveld en bevattingsvermoë; en dit het ek makliker gedoen, omdat U ons Self veelseggende aanwysings daarvoor gegee het.  

[14] Op klein skaal blyk hierdie in `n sekere sin verlore en daarna weer tot sy vader teruggekeerde seun my in eerste instansie sekerlik die wedergeboorte van `n mens van hierdie aarde aan te dui, waarvan ons nou al bekend is wat dit is, maar op die grootste skaal tegelyk ook die toekomstige totale wedergeboorte van die algehele Groot Skeppingsmens. Want, Heer, U woorde is geen menslike woorde nie, maar dit is God se woorde; en dit het nie net betrekking op ons nie, maar via ons ook op die gehele oneindigheid, in die natuurlike, sowel as in geestelike opsig. Want die hele skepping is immers sedert ewigheid ook U gedagte, U woord en U wil. 

[15] Heer en Leraar, het ek in my sterke, menslike en heidense swakheid die onderrig wat U My gegee het, wel min of meer waar opgeneem?” 

Die belangrikste taak van die mens 

61 Ek sê: “Vriend en broeder Markus, seun van Aurelia, die mees deugsame en welopgevoede patrisiërs vrou, jy het die onderrig wat Ek jou gegee het, nie net by benadering korrek en goed begryp nie, maar jy het die spyker presies op die kop geslaan, en Ek sê hier nogmaals: so sal die lig van die Judeërs afgeneem word en aan die baie wyser heidene gegee word. Want die lang nag van die heidene is verander in die dag, en die dag van die Judeërs gaan onder in die donkerste nag. 

[2] Bring hulle almal hier na My uit geheel Jerusalem en uit dit hele Judese land, en daar sal nie één by wees wat hulle in die ware wysheid kan meet met hierdie Markus van My nie! 

[3] Ek sê vir jou volgens waarheid dat jy met jou goeie verstand nou in My hart `n groot vreugde berei het; want My woorde het lewend geword in jou hart! En daarom sal jy en ook jou metgeselle binne `n baie kort tydjie in julleself die volledige wedergeboorte in My Gees bereik. 

[4] Jy, Markus, staan nou al by die ingang van die nou lewenspoortjie van jou werklike lewenskamertjie; want as dit nie die geval sou wees nie, sou jy die diepgang van My woorde nie so helder begryp het soos wat jy nou gedoen het nie. Want so iets kan die vlees die mens nie skenk nie, maar slegs My Gees, wat reeds vir sy siel in hom ontwaak het. 

[5] Daaraan kan julle nou almal duidelik sien, hoe diepgaande die waarheid en wysheid van diegene sal wees wat hulle kan verheug in die volledige wedergeboorte van hulle siel in My Gees. Ek sê julle hier nogeens wat Ek julle al herhaalde kere gesê het, naamlik dat geen menslike oog ooit gesien, geen menslike oor ooit gehoor en geen menslike bewussyn ooit ervaar het, wat se eindelose en onuitspreeklike saligheid God berei het vir diegene wat Hom werklik, dit wil sê, met daad liefhet! 

[6] In Myself is Ek sedert ewigheid natuurlik in die hoogste en volle genot van die allerhoogste saligheid; want My Liefde, My Wysheid en My oneindige groot mag bied My in Myself ewig die onnoemlike allersaligste genot van My goddelike, in alle opsigte volmaakte lewe, en as julle Vader sê Ek vir julle: wat Ek het, moet julle as My liefste kinders ook hê! Want waar is daar op hierdie aarde `n vader wat nie graag al sy vreugde sou wil deel met sy kinders nie, wat hy meer liefhet as homself, en uiteindelik self eers die grootste vreugde beleef, wanneer hy sy geliefde kinders vol vreugde om Hom heen versamel het? 

[7] Dink julle dalk dat die Vader in die hemel Hom minder verheug oor Sy kinders, wat Hom bo alles liefhet? O inteendeel, nog eindeloos baie meer! Maar daarom sal Hy hulle ook eindeloos baie groter vreugde berei, as `n aardse vader van ganser harte vir sy kinders doen of kan doen; want julle Vader in die hemel het werklik die oneindigste en ewig wonderbaarlikste verskeidenheid metodes.  

[8] Maar doen daarom dan ook dikwels en met groot ywer dit wat Ek julle nie beveel het nie, maar slegs as Vader aangeraai het, dan sal julle in julleself spoedig gewaar word watter loon vir julle te wagte staan! 

[9] “Sê nou self, en dink goed daaroor na: Sou `n koopman, as hy geweet het dat hy vir `n aanneemlike prys een van die allergrootste pêrels van beslis onskatbare waarde sou kon koop, nie `n groot dwaas wees, as hy nie, ook al sou hy nie soveel geld besit het nie, nie dadelik al sy goedere van mindere waarde sou verkoop en in plek daarvan, die onskatbare pêrel sou koop nie? Want die onskatbare pêrel is in die oë van die mens tog onuitspreeklik baie meer werd as al sy voormalige goedere te same. 

[10] Kyk, so is dit nou ook gestel met die waarde van die wedergeboorte van die menslike siel in haar oerlewensgees vanuit My! Is dit nie werd dat `n goeie mens afsien van alle wêreldse skatte en met al sy krag maar net streef na die grootste lewenspêrel nie, naamlik die wedergeboorte van die siel in die oerlewensgees? Of is dit nie beter om sorg te dra vir die ewige lewe van die siel, as om besorg te wees oor alle verganklike skatte van die wêreld, wat vergaan en verrot, en waarskynlik nooit meer volledig sal terugkeer na die ewige, heldere lewe van hulle siele nie? 

[11] Dit is wel waar dat die siel haar tydens haar lewe op hierdie aarde dit toe-eien wat in haar vlees aan haar verwant is en dit na haar wese transformeer. En wanneer die liggaam heeltemal afgeval het, eien sy dit ook nog stukkie vir stukkie uit die ontbindingseter toe, wat met haar ooreenstem, om haar daarmee te beklee; maar daarom is dit nog geen lewenskat van `n siel nie, maar enkel in My orde `n vasgelegde lewenseienskap van elke siel, wat haar nooit as verdienste aangereken kan word nie, omdat dit iets is waarvoor net Ek gesorg het. 

[12] Maar julle kan ook as seker en waar aanneem, dat by `n suiwer siel, wat volgens My wil geleef het, meer van haar aardse liggaam in haar sal oorgaan as by `n onsuiwer en sondige siel; want as `n kuis liggaam reeds hier `n sieraad van die siel was, dan sal dit in `n verheerlikte geestelike toestand sekerlik nog baie beter wees. 

[13] Maar ook dit behoort selfs nie tot die eintlike lewensverdienste van die siel nie, maar is eweneens `n instelling van My wat die siel beloon, en dit sou selfs `n ydel dwaasheid van die siel wees as sy haarself ook maar één oomblik sorg sou wou maak oor hierdie aardse skat wat ook aan ander kant vir haar bly bestaan, omdat dit immers by haar “ek” hoort. Ja, die besorgdheid sou heeltemal te vergelyk wees met die van baie dwase ouers, wat hulle maar net daaroor bekommer of hulle kinders wel `n baie mooi en bekoorlike gestalte sal kry en hoe hulle daarvoor moet sorg dat hulle ydele dwase wens in vervulling gaan, maar nie daarby bedink dat die groei en die uiterlike gestalte enkel en alleen afhang van God se wil en dat geen mens iets daaraan kan verander nie.  

[14] Vir elke siel is dit daarom maar net noodsaaklik dat sy My lewensryk in haarself sal soek in die klein hartkamertjie van die oorspronklike lewe en dit ook vind; al die ander sal immers tog al as `n vrye toegif van My ontvang word. 

[15] Daarom het Ek julle ook al verskeie kere gesê dat julle nie angstig besorg moet wees oor wat en waar julle iets te ete en te drinke sal kry en waarmee julle julle liggaam sal klee nie, maar dat julle veral My ryk en sy ware geregtigheid in julleself moet soek! Al die ander sal somaar vir julle daarby gegee word; want die Vader in die hemel weet wat julle vir julle aardse lewensonderhoud nodig het. 

[16] As julle vandag werk en eet en drink, het julle voldoende gesorg vir die moeite van die dag. Dit sou daarom nutteloos wees om julle op die dag waarop julle werk, ook al sorg te maak vir die dag van môre; wanneer julle dit sal belewe, sal dit sy eie sorg wel met hom saambring. Want slegs die dag waarop julle nog lewe en werk, is deur My op julle rekening geskrywe; die komende rus nog in My hand en daarvoor dra julle nog nie die verantwoordelikheid nie. En daarom is dit dwaas om julle in aardse opsig vandag al sorg te maak vir môre; want dit is immers heeltemal net aan My te danke, of Ek `n mens die komende dag sal laat meemaak of nie. 

[17] So was daar ook eens `n Heer van die huis, wat groot landerye en kuddes besit het, wat hom van vooraf sodanig besorg gemaak het dat hy, om sy aardse rykdom te vergroot en veilig te stel, nuwe skure, stalle en groot, stewige graanskure laat bou het en bowendien nog, vir groter beveiliging, `n sterk, hoë muur om die nuwe geboue laat optrek het. En toe alles klaar was, sê hy: “Hei, nou word dit ligter in my sorglike hart; want van nou af aan sal ek met my groot besittings sonder sorge en onbekommerd rustig kan verder lewe!” Maar terwyl hy nog so, homself troostend, deurpraat, weerklink daar `n stem soos `n donderslag, wat sê: “O jou aardse ydele dwaas! Jy prys en troos jouself asof jy self meester is oor jou siel en jou lewe! Kyk, nog in hierdie nag sal jou siel geskei word van jou vlees, waaroor jy so besorg was. Wat se nut sal al jou groot sorg, inspanning en werk vir jou siel hê?” Toe skrik die man en sien dat hy nog baie weinig vir sy siel gesorg het, en spoedig na die berig sterf hy. 

[18] Vra jouself nou af wat vir die mens eintlik die nut was van sy groot besorgdheid in die wêreld oor die wêreldse dinge! Sou dit nie verstandiger gewees het, as hy liewer sy siel waar en goed versorg het en in homself God se ryk gevind het nie, soos ook in die vroeë tye toe mense dit ook in hulself gevind het en selfs ook die heidene, soos wat julle dit ook duidelik by die sewe Egiptenare kan merk?  

[19] Daarmee wil Ek egter nie sê dat `n goeie mens volgens My wil heeltemal geen aardse arbeid hoef te verrig nie! O, inteendeel; want liggaamlike niksdoen verwek en voed alle sonde! Daarenteen moet elke mens waarlik aktief en besig wees en in die sweet van sy aangesig sy brood eet. 

[20] Dit kom hierby maar net aan met watter intensiteit `n mens aktief en werksaam is. Wie sorgsaam, aktief en werksaam is, soos My vriend en broeder Lasarus dit ook is, die soek ook kragtig en doeltreffend in homself na My ryk en die geregtigheid daarvan en sal dit ook vind, net soos hy ook, en jy ook, My beste Markus, dit al vir die grootste deel gevind het. Wees daarom nou vrolik en opgewek; want julle het julle die groot pêrel al toegeëien en sal vir julle broeders `n gedugte steun wees. 

[21] Maar laat ons nou `n bietjie uitrus, want daar, langs die weg wat vanuit die weste hierheen lei, sien Ek sommige van die leerlinge terugkom wat Ek na Emmaus uitgestuur het; hulle sal weldra hier wees, en dan sal ons hoor hoe dit met hulle gegaan het.” 

Die sewentig leerlinge keer terug na die Heer 

62 Ons wag nog `n rukkie, en weldra arriveer die leerlinge wat na Emmaus uitgestuur is; want hulle gees het hulle aangegee dat Ek My in Bethanië en nou op die reeds bekende heuwel te midde van My vriende bevind. 

[2] Aanvanklik kom daar slegs ongeveer veertig aan, maar binne enkele oomblikke kom daar ook ander, deur hulle gees gedrywe, na My toe om almal voor My vriende te getuig hoe daar by hulle, reeds in die paar dae, alles in vervulling gegaan het, wat Ek hulle by hulle uitsending voorspel en toegesê het. 

[3] Daar kom egter ook nog ander, in allerlei sake ervare en geleerde Judeërs en Grieke met hulle saam; sommiges om van Myself die woorde van die lewe te hoor, ander om My te beproef, of Ek wel egter Die Een was wat die uitgestuurde leerlinge aan hulle verkondig het. 

[4] Toe al die nou genoemde en die res van die Judeërs en Grieke om My heen versamel was, vra `n Judeër aan My: “Heer, hierdie leerlinge het ons `n goeie berig oor u gebring, hulle het ons siekes in U Naam beter gemaak en die besetenes van die bose geeste bevry! Daaraan het ons gesien dat u oftewel `n egte profeet is, of dat die beloofde Messias werklik in U verborge is. Aangesien ons egter uit die woorde van die boodskappers tog geen volledige duidelikheid kon kry nie, het ons hierheen gekom om uit U mond te verneem hoe dit gestel is met wat U boodskappers ons verkondig het. Moet daarom nie ons koms hierheen verkeerd opneem nie!”  

[5] Hierop wend Ek My tot die aanwesige leerlinge en sê vir hulle: “Wie na julle luister, luister ook na My; wie julle egter verag, verag ook vir My. En wie My verag, verag ook Die Een wat My gestuur het. Die Een wat My gestuur het is één met My, en Hy is Die Een van wie julle sê dat Hy julle God is; maar julle het Hom nog nooit geken nie, en daarom kan julle ook nie Die Een ken wat Hy gestuur het nie. Ek sê nou egter vir julle, My leerlinge, julle het My woord alles getrou, waar en korrek aan die mense verkondig.” 

[6] Hierop kom die ruim sewentig leerlinge vol vreugde nader na My toe en sê: “O Heer, in U Naam moes ook die ergste duiwels aan ons gehoorsaam wees, en daaroor het ons onsself baie verheug!” 

[7] Daarop sê Ek in bedekte terme: “Ja, ja, Ek sien Satan wel soos `n bliksem uit die hemel val (die skeiding van die valse van die ware), maar dit is nog nie voldoende nie; maar tree op volgens die waarheid, sodat die waarheid in die mens tot `n lewende goeie word! 

[8] Kyk, Ek het julle vanuit My die mag gegee om op slange en skerpioene te trap, en so ook oor alle mag van die vyande! Verheug julle egter nie daaroor nie, maar oor die feit dat julle name nou in die hemel geskrywe staan; en dit is ook My groot vreugde! Daarom prys Ek ook in My menslike natuur vir U, Vader en Heer van hemel en aarde, dat U hierdie dinge verberg het vir die verstandiges en wyses van die wêreld en dit geopenbaar het aan die onmondiges. Ja, Vader, so het dit U al van die ewigheid behaag! 

[9] Ek sê julle nou, wêreldse wyses en verstandiges: Die Vader het aan My alle mag gegee in die hemel en op die aarde! Maar niemand van julle weet wie en wat die Seun is nie; slegs My ewige Vader weet dit. En netso weet en sien ook niemand van julle wie die Vader is nie, alleen net die Seun en vervolgens ook die een aan wie die Seun dit wil openbaar. Aan wie die Seun dit wil openbaar, aan hulle het Hy dit ook al geopenbaar; maar die Seun sal dit nie openbaar aan diegene wat `n hoë dunk van hulle wysheid en skranderheid het nie!” 

[10] Hierop wend Ek My tot My leerlinge, wat hier nou almal bymekaar was, en sê spesiaal vir hulle: “Waarlik Ek sê vir julle: salig is die oë wat sien wat julle sien en gesien het, en salig die ore wat hoor wat julle hoor en gehoor het! Want Ek sê julle nogmaals: baie profete en konings wil sien wat julle sien, en hoor wat julle hoor, en het dit nie gesien en ook nie gehoor nie! 

[11] Maar hier is daar nou ook enkeles, wat ook sien en hoor wat julle sien en hoor; maar hulle word tog niks gewaar en begryp en neem ook niks op nie, want hulle is en bly verstok en blind van hart. Wie se hart egter verstok en blind is, hy is ook verstok en blind wat sy brein en sy hele liggaam aanbetref; want wanneer juis dit wat in die mens lig moet wees, duister is, hoe diep sal die duisternis van die hele mens dan wel nie wees nie? 

[12] Julle weet ook dat sout die belangrikste en beste middel is om die smaak van die voedsel te versterk; wanneer die sout self egter smaakloos geword het, waarmee moet die spyse dan gesout word? Julle is nou egter die sout van die lewe van die mens; waak egter daarteen dat julle nie ook flou (laf) word nie, soos ook die Fariseërs en Skrifgeleerdes flou (laf) geword het waardeur die mense met hulle flou (laf) geworde sout nie aansit tot die ewige lewe nie, maar slegs bederwe tot die dood!” 

Een Skrifgeleerde stel die Heer op die proef 

63 Onder diegene wat met die meer as sewentig leerlinge saam na Bethanië gekom het, is ook `n Skrifgeleerde. Hy vererg hom vir My woorde. 

[2] Hy kom na My toe met die bedoeling om My op die proef te stel, en sê: “Heer, ek het uit U woorde afgelei dat U goed tuis is in die Skrif en `n ware oordeel gee; sê dan nou ook vir my wat ek moet doen, om net soos U leerlinge salig te word!” 

[3] Ek sê: “Wat staan daaroor geskrywe in die wet van God, en hoe lees jy, as Skrifgeleerde, wat daar geskrywe staan?” 

[4] Die Skrifgeleerde sê: “Jy moet JaHWeH, jou God, liefhê met jou volle hart, met jou siel en al jou krag en met jou hele gemoed, en jou naaste soos jouself!” 

[5] Daarop sê Ek vir die Skrifgeleerde: “Jy het volkome waar geantwoord. Doen dit, dan sal jy lewe! Want om die korrekte te weet, bring op sigself vir niemand die ewige lewe nie. Kennis is baie seker noodsaaklik, omdat mens sonder kennis soos `n blinde sonder geleide langs die weg sou staan; as die blinde egter deur die kennis siende geword het, maar vervolgens nie verder wil gaan op die weg nie, dan is sy lig vir hom weinig of tot geen nut nie. Wie nie weet wat hy moet doen en dit dus ook nie kan doen nie, het ook geen sonde as hy die goeie nie doen nie; maar wie die goeie ken en nie doen nie, hoewel hy weet dat dit goed is, die het sonde begaan!” 

[6] Hierop kyk die Skrifgeleerde My verbaas aan en sê, asof hy hom teenoor My wil regverdig: “Heer, ek sien dat u baie goed tuis is in die waarheid, en ek weet ook dat dit vir die ware, aan God welgevallige lewe nie voldoende is om die wette maar net te ken nie, maar mens moet daarvolgens lewe en handel! God bo alles liefhê kan mens beslis maar net deur al Sy gebooie presies na te volg; maar as mens sy naaste moet liefhê soos homself, dan moet mens tog eers weet wie die naaste eintlik is, wat mens moet liefhê soos homself. Wie moet ek as my naaste beskou?” 

[7] Daarop sê Ek: “Dit is tog werklik nie te glo dat jy as Skrifgeleerde nie weet wie jou naaste is nie. Ek sal jou `n kort verhaal vertel om jou duidelik te maak wie jy as jou naaste moet beskou. 

[8] Daar was eens `n man, wat vir sake van Jerusalem na Jerigo gereis het, maar onderweg deur rowers oorval was. Hulle ontklee hom totaal, slaan hom vervolgens byna dood, gaan daar met hulle buit vandaar en laat die man halfdood lê. 

[9] Nou gebeur dit egter toevallig dat ook `n priester uit Jerusalem langs dieselfde weg reis. Hy sien die man, wat die rowers lelik toegetakel het, langs die weg lê, maar loop daar verby, sonder om hom daaroor te bekommer. Na die priester kom daar weldra ook `n Leviet en doen dieselfde as die priester. 

[10] Kort daarna kom daar ook `n Samaritaan langs dieselfde plek, en toe hy die man daar sien lê, kry hy medelye met die half doodgeslane man. Hy gaan na hom toe, verbind sy wonde, giet olie en wyn daarop, tel hom op sy lasdier en bring hom so na `n herberg waar hy hom die hele dag en nag self versorg. Toe hy die volgende dag sien dat dit met die regte versorging wel beter sou gaan met die gewonde, roep hy die herbergier, gee hom twee silwerstukke en sê vir hom: “Aangesien ek dringende sake te doen het, vertrek ek nou; verpleeg hom, tot ek oor enkele dae terugkom! Wat jy meer nodig sal hê, sal ek jou dan getrou vergoed!” Daarna vertrek hy, en toe hy na enkele dae terugkeer, tref hy die man oor wie hy hom ontferm het, goed versorg en in soverre genees, dat hy hom na Jerusalem kon terugbring; hy betaal die herbergier nogmaals twee silwerstukke en gee die geneesde man bowendien nog klere. 

[11] Wat dink jy nou? Wie van die drie was nou die naaste van die een wat deur die rowers en moordenaars oorval was?” 

[12] Die Skrifgeleerde sê: “Ongetwyfeld die een wat hom barmhartigheid bewys het!” 

[13] Ek sê: “Goed, gaan dan heen en doen dieselfde! Elke mens, wat op hierdie manier ook jou hulp nodig het, is jou naaste; en as jy hom help, dan is jy ook sy naaste. En as jy hom gehelp het, het jy hom as jou naaste ook liefgehad soos jouself; want die ware naasteliefde is dat julle vir julle medemens alles doen wat julle redelikerwys kan verlang dat in geval van nood hulle ook vir julle sou gedoen het. - Weet jy nou wie jou naaste is?” 

[14] Hierop durf die Skrifgeleerde My niks meer te vra nie, trek hom terug en sê vir sy metgeselle: “Werklik, in hierdie Galileër leef `n magtige gees van waarheid! Dit is die moeite werd om na Hom te luister!” 

[15] Daarop sê één van die leerlinge: “Dit is egter nog meer die moeite werd om te lewe en te handel volgens dit wat Hy leer; want Hy is die Heer en dra alle mag oor lewe en dood in Hom. Wie Sy leer doen, sal van Hom die lewe ontvang!”

[16] Die Skrifgeleerde sê: “As hy die Messias van die Judeërs is, dan het julle heeltemal gelyk; maar as hy dit is en alle mag en gesag in die hemel en op aarde besit, dan kan hy dit tog vir die hoëpriesters sê; en as hulle hulleself daarteen versit om dit aan te neem en te glo, laat hy hulle dan verwerp en hulle met vuur uit die hemele tugtig, soos ook God eens vir Sodom en Gomorra getugtig het!” 

[17] Die leerling sê: “Jy spreek volgens die wese van die mens; ons spreek egter volgens die wese van Sy gees! Ons weet al van Hom wat Hy nog alles sal doen en ken Sy mag, en ons is getuie van alles wat Hy in Jerusalem gedoen en onderrig het; en so kan ons ook spreek, en weet ons waaraan ons toe is en wat daar nog alles sal gebeur. 

[18] Het alle hoëpriesters nie die tekens aan die hemel gesien, wat hulle duidelik aangegee het wat hulle deur hulle verstoktheid kan verwag nie? Maar dit het geen indruk op hulle gemaak nie, afgesien van die haat vir Hom, en pleeg steeds keer op keer intensiewer oorleg met mekaar hoe hulle Hom gegryp sou kon kry om te dood! Maar tog wandel Hy nog vry rond in die hele Judese land en het geen vrees vir Sy baie vyande, wat hulle oppermagtig waan nie. As Hy nie die Heer van alle mag en gesag in hemel en op aarde was nie, dan sou Hy al lankal die land uitgevlug het. Maar omdat Hy baie goed weet, watter mag en watter gesag Hy het, vlug Hy nie vir Sy vyande nie, maar gaan Hy sonder enige skroom of vrees die tempel binne en onderrig die volk oor die koms van God se ryk op aarde en bedreig Hy die Fariseërs en Jode met alle skerptes van Sy woorde. Wie anders as alleen Hy, as Heer van alle mag en krag, sou dit durf waag? Dit sal tog vir elke verstandige mens meer as voldoende bewys wees dat alleen Hy en niemand anders die ware Messias en bygevolg ook die Heer is nie! 

[19] Ons het Sy dade en Sy wondertekens gesien en het die ewige waarheid van Sy woorde gehoor, en glo daarom ook werklik in Hom; julle het dieselfde gesien en gehoor en glo tog nie dat Hy die beloofde Messias is nie, wat nou tot ons in hierdie wêreld gekom het! 

[20] Wat sou eintlik die rede kan wees van julle ongeloof? Kyk, die rede daarvan is die groot blindheid en verstoktheid van julle harte! Julle is tog Skrifgeleerdes en weet uit die Skrif onder watter tekens en voorwaardes die Messias in hierdie wêreld sal kom. Wel nou, dit is alles tot in dit kleinste detail op Hom van toepassing! As dit nou onteenseglik die geval is, hoe kan julle dan nog twyfel en iemand anders verwag? 

[21] Ja, julle sal in julle blindheid wel `n ander verwag; hy sal egter nie kom, voor aan die einde van die wêreld en haar tye nie! `n Paar dae gelede het julle ons in Bethlehem en ook in ander plekke so hoor spreek en ons het julle die Skrif uitgelê, hoewel ons as eenvoudige mense nooit geleer lees en skryf het nie, en ons het voor julle oë tekens gedoen tot heil en nut van die mens waaroor julle julleself baie verbaas het; maar ek vra julle nou: Van wie het ons dan wel sulke wonderbaarlike vermoëns gekry, of op watter skool kon ons alle dergelike dinge dan geleer het?  

[22] O, as daar êrens op die wêreld so `n skool sou bestaan, dan sou julle sekerlik daarvan geweet het en dit ook al vir julle voordeel besoek het! Maar so `n skool bestaan nie op die wêreld nie, behalwe alleen nou onder hierdie Heer en Leraar van die ewigheid, wat weliswaar as `n sigbare mens van vlees en bloed onder ons vertoef, maar in Sy gees Die Een is deur wie se liefde, wysheid, woord en wil alle hemele, hierdie aarde en alles wat daarop is, geskape is. 

[23] Wie dit nou nie van Hom leer nie, ontvang dit ook nie, al sou hy alle hoë wêreldse wysheidskole besoek. En wie dit nie van Hom geleer het nie, kom ook nie tot die ewige lewe en nie tot Hom nie; want daar staan geskrywe: “In die tyd word almal, wat dit wil, deur God onderrig; die Gees van die Vader sal hulle opvoed!” En wie nie deur die Vader getrek word nie, sal nie tot die Seun kom nie, in wie die Vader woon, wat julle nie ken nie en nog nooit geken het nie, en dus ook die Seun nie ken en nie weet wie Hy is nie, soos Hy dit ook Self vir julle gesê het. 

[24] Ons ken nou egter die Seun en die Vader in Hom, omdat Hy dit Self aan ons geopenbaar het; en Hy het dit aan ons geopenbaar, omdat ons dadelik in Hom geglo het. Hy het ook openlik gesê en laat sien, wie Hy is. Maar julle het nie geglo nie en glo nou nog nie; daarom sal julle ook in julle nag van julle sonde bly en sterf in die dood daarvan. Onthou dit goed! Want ons, wat nou Sy waaragtige getuies is, het dit al in Bethlehem vir julle gesê, toe julle ons bedreig het, en ons het geen vrees vir julle nie; en nou sê ons dit nog eens sonder enige vrees of skroom in Sy aanwesigheid, sodat Hy julle Self kan uitlê of ons waar of onwaar gespreek het. 

[25] Julle het ons weliswaar agterna gereis, asof julle die waarheid uit Sy eie mond wou hoor; maar eintlik het julle maar net met ons saam hierheen gekom om die Heer van God se heerlikheid te beproef. Maar Hy het julle laat sien hoe onsinnig dit is om as swak, sterflike mense die Heer van die lewe en dood op die proef te wil stel. En daarom is julle dan ook stil en het julle verder niks meer om Hom nog eens te beproef nie. Daarom is dit vir julle wel die verstandigste om hierdie heilige plek weldra te verlaat en julle in julle ou sondeneste terug te trek, sodat julle nie iets nog erger oorkom as wat julle al oorgekom het nie!” 

Die klagte van die Skrifgeleerde 

64 Hierdie raak woorde van één van die leerlinge skiet die Skrifgeleerde en sy metgeselle in die verkeerde keelgat en daarom kom hulle na My toe en vra My: “Heer, het U U leerlinge die reg gegee om so met ons te praat? Wanneer ons nie onmiddellik wil glo wat ons moet glo nie, maar as geleerdes nog allerlei ander bewyse soek, dan gaan dit hulle tog sekerlik weinig of niks aan nie! As hulle ons goed en sagsinnig tegemoet tree, sal ons ook na hulle luister en hulle woorde welwillend ondersoek; maar as hulle ons tegemoet tree soos ook nou, dan is daar ten slotte tog niks anders as om hulle presies so te bejeën soos wat ons doen nie! As hulle egter van u die reg het om ons geleerdes so te bejeen, dan sal hulle ook weinig met ons kan doen!” 

[2] Ek sê: “Elke woord wat die een leerling vir julle gesê het, het Ek hom in die mond gelê, en so het Ek deur sy mond Self met julle gespreek. En daarmee is julle vraag dan ook volkome beantwoord, en dit laat julle sien van wie My leerlinge die reg het om so met julle te spreek. Julle wil maar net nooit die waarheid hoor nie en hou ydele vleiery en huigelary in ere; daarom kom My woorde julle hard en grof voor en vererg julle julleself. 

[3] Maar Ek sê vir julle: wie soos julle ook eenmaal in die valse gewortel is, tewens onware dinge onderrig en daarvoor ook nog groot eer verlang van die blinde mense, omdat julle julleself in julle blindheid as iets groots beskou, vind die ligte waarheid steeds hard en kwetsend vir julle vermeende eer en dit maak julle vererg. Ek sê egter vir julle dat so iemand ook nooit toegang tot die waarheid sal vind nie, as hy hom nie in sy valse oortuiging wil laat verdeemoedig deur die groot lig van die waarheid nie, maar hulle sal hulleself voortdurend in hulle duisternis eer laat bewys, en vervolgens ook daarin ten gronde gaan.  

[4] Daar was `n man wat werklik baie gelees het oor alle strate en weë; mense eer die man vanweë sy kennis, en die man het baie waarde geheg aan die eer. Maar hoewel hy baie geweet het van die strate en weë van die wêreld, het hy die weë, wat hy uit die geskrifte van die Romeine en Grieke geken het, nooit bereis nie.  

[5] Nou gebeur dit egter dat `n man van koninklike bloed, wat van plan was om `n ver reis te maak, hierdie weë-deskundige vir `n ruim beloning as gids in diens neem, hoewel hy ook nog `n ander gids by hom gehad het, wat weliswaar net so geleerd was as hy, maar al baie reise gemaak het en die strate en weë dan ook uit ervaring geken het. 

[6] Toe gebeur dit op `n reis ver in Egipte dat die man van koninklike afkoms binne enkele dae die ou stad Memphis wou bereik, en hy pleeg oorleg met die reisdeskundige oor wat die kortste en veiligste weg daarheen sou wees. Die ou reisdeskundige gee die raad om die weg langs die rivier te volg, ook al was dit ietwat langer. Maar die geleerde sê: “Julle weet niks, en wat julle geweet het, weet julle nou al lankal nie meer nie; ek het as enigste die strate en weë van die Egiptenare, Grieke en Romeine bestudeer, en ek ken hulle almal baie goed. Ek stel voor dat ons hier die weg regdeur die woestyn neem, sodat ons Memphis so drie dae vroeër kan bereik as wanneer ons langs die rivier sou verder trek!” 

[7] Dit voorstel beval die koninklike man, en hy stel die weë-deskundige aan as gids. 

[8] Met baie moeite trek die karavaan reeds dae lank deur die sand en begin al gebrek te ly aan water en lewensmiddele. 

[9] Toe roep die koninklike man die gidse nogmaals byeen; hy roep die weë-deskundige ter verantwoording en bedreig hom, ingeval hy deur sy halsstarrigheid die karavaan op `n dwaalweg sou gebring het. 

[10] Toe sê ook die ou gids: “Heer, as ons nie omkeer en na die ooste reis nie, maar steeds verder na die weste gaan, dan sal ons almal ten gronde gaan!” 

[11] Die geleerde gids wil egter nog maak asof hy gelyk het, aangesien hy baie gepla was deur sy wêreldse eer. 

[12] Maar toe beveel die koninklike man dat hulle die roete sou neem wat oostwaarts lei. Almal gehoorsaam en bereik binne drie dae gelukkig weer die rivier, en binne sewe dae die ou stad. 

[13] Wat se nut het die ingebeelde en eersugtige weë-deskundige nou eintlik gehad vir die karavaan? As hulle hom heeltemal sou gevolg het, sou hulle onteenseglik verlore gegaan het; en deurdat hulle hom slegs `n paar dae gevolg het, het hulle ook baie later en moeër die doel bereik. 

[14] Toe die koninklike man in Memphis aankom, sê hy vir die ingebeelde weë-deskundige: “Jy het jou taak sleg volbring; daarom moet jy voortaan die laaste en minste onder my dienare wees! Jy moet in deemoed deur ervaring verstandig en bruikbaar word, anders verdien jy geen loon nie, maar wel `n gepaste straf!” 

[15] En wat die koninklike man vir die ingebeelde weë-deskundige gesê het, sê Ek ook vir julle, Skrifgeleerdes en teoloë. Ook julle lei in julle eersugtige eiedunk die mens na die sekerste ondergang van die innerlike lewe, in plaas van na die opgang daarvan; en as iemand dit vir julle sê, raak julle vervul van ergernis en boosheid, omdat julle in julle kop wel die dooie letters van die Skrif met julle saamdra, maar die lewendmakende gees, wat daarin aanwesig is, nog nooit ontdek het nie; want julle harte was steeds vervul met hoogmoed en `n wêreldse instelling en die gees, wat slegs in die ware deemoed van die hart woon, het nog nooit kon ontwaak tot die heldere lewe vol lig nie. 

[16] Omdat julle in die vervolg nie meer deug vir die lei van My karavane nie, het Ek op die ou en eerste manier weer nie-geleerde gidse aangestel, wat egter baie deskundig en ervare is op die weë van die deemoed van die hart en die naasteliefde, en hulle sal My karavane, wat deur julle in die woestyn beland het, weer na die rivier van die lewe teruglei; maar julle sal die loon, wat op hoogmoed volg, nie ontkom nie, as julle nog langer volhard in julle hoogmoed! Want Ek sê vir julle: die suiwer letter van die Skrif maak dood, slegs die gees maak lewend. Die gees ontvang egter slegs diegene wat My in deemoed en liefde navolg. 

[17] Solank `n goeie bedoelde woord van waarheid uit die mond van julle medemens julle nog kan krenk en beledig, is julle nog ver verwyderd van God se ryk! Wie egter My ware leerling en volgeling wil wees, moet selfs sy ware en daadwerklike vyande vergewe, bid vir diegene wat hom vervloek en diegene seën wat hom haat en verwens, en netso goed doen aan diegene wat hom skade berokken het; so sal hy eerder gloeiende kole van berou op die hoof van sy vyande opstapel, as wanneer hy kwaad met kwaad vergeld. 

[18] As julle julle halsstarrigheid en hoogmoedige verstoktheid nie laat vaar nie, sal die lig van julle afgeneem en aan die heidene gegee word, wat al lankal voorsien is, en met die bedoeling bevind julle julleself nou onder die juk van die heidene en moet julle hulle harde wette laat welgeval, omdat julle die ligte wette van God met die voete vertrap het. 

[19] Ek het nou gekom om julle weer te versamel en op te rig, en Ek wil julle deur die mag van die waarheid werklik vry maak. As julle egter in julle selfgeskape slawerny wil bly, bly dan, dan sal Ek My lig aan die heidene gee; maar julle sal in die nag van julle sonde gelaat word, en die heidene sal voortaan oor julle heers. Die land wat aan julle beloof is, word deur die vyande vertrap en sal voortaan woes en leeg bly. Dit is aan julle as waarskuwing gesê! 

[20] Wanneer dit alles aan julle sal voltrek wees, sal julle My wel ken en uitroep: “Heer, Heer!”; dan sal Ek julle egter nie ken nie, maar vir julle sê: “Ek het julle nooit geken nie; gaan daarom weg van My, vyande van die waarheid!" 

Die huigelary van die Skrifgeleerde 

65 Toe die Skrifgeleerde en sy metgeselle dit van My gehoor het, kon hulle niks meer vind om teen My in te bring nie. 

[2] Maar die Skrifgeleerde dink na en sê vir My: “Heer, Ek sien wel dat U `n waaragtige en wyse leraar is; U leer God se woord op die korrekte wyse en let nie op die aansien van `n persoon of die van `n volk nie. Ons weet ook wat daar in die profete geskrywe staan oor die koms van die Messias, en ons is ook al half op pad om te glo dat u die beloofde Messias kan wees; want ons het baie oor U onderrig en dade gehoor en baie ook self meegemaak, aangesien ons U al meer as tien jaar ken as `n opmerklike Nasarener en ons destyds al baie onbegryplike dinge van U meegemaak het, soos ook byvoorbeeld wonderbaarlik vinnig geboude huise, genesing van siekes, ryk visvangste en selfs `n onmiskenbare opwekking van iemand wat deur `n swaar val om die lewe gekom het. Sulke en nog ander dinge het ons van U verborge werksaamheid verneem, hoewel U self en ook U vader Josef egter onder die mense geen rugbaarheid daaraan wou gee nie. 

[3] Maar destyds was nooit ook maar in die verste verte aan U te merk dat U `n profeet en nog minder die beloofde groot Messias van die Judeërs en alle mense op aarde is nie. Eers sedert ongeveer twee jaar en `n paar maande is oral rugbaar en algemeen bekend geword dat U onder die volk opgestaan het en deur middel van woorde en dade van Uself getuig dat U die beloofde Messias is. 

[4] Ons het dan ook nie hierheen gekom om een of ander wonderteken van U te verlang nie, maar alleen om die woorde uit U mond te hoor; want tuis was U allesbehalwe `n redenaar, sodat selfs U welsprekende vader Josef teenoor ons sy nood bekla het; hy was bang dat U mettertyd nog heeltemal stom en onnosel sou kon word, omdat daar dikwels weke lank geen woord uit U te kry was nie. En nou het U `n leraar van die volk geword vir wie mense, soos ook vir elke groot profeet, die allergrootste agting moet hê.  

[5] Dat U, as die aan ons reeds lank bekende seun van Josef die timmerman, self werklik die Messias is, ja, dit kon ons tog eintlik net sonder meer glo, ondanks alles wat ons oor U gehoor het. En as ons nou uit Bethlehem en nog van vêr hierheen gekom het, aangespoor deur U leerlinge wat na ons toe gekom het, om ons self van naderby te oortuig van hierdie hoogs belangrike saak, kan U ons dit tog nie kwalik neem nie; want as U van die hoogste Gees van die Wysheid deurdring en vervul is, soos ook U leerlinge sê en nou ook U self, dan sal U tog goed kan insien dat ons nie met bose bedoelinge hierheen gekom het nie. 

[6] Daar staan immers in die ou spreuke van die wysheid dat mense alles goed moet ondersoek en vervolgens die goeie moet aanneem en behou! Wanneer ons as mens dit nou ook by U doen, dan hoef U ons om die rede tog nog nie as vervloekte sondaars te beskou nie! U het die leerlinge, wat vooraf heeltemal geen geleerde mense was nie, tog so `n innerlike lig gegee, waardeur hulle U dadelik kon herken as die beloofde Messias; waarom gee U ons dan nie so `n lig nie? Moet ons dan, omdat ons ietwat bedagsamer is by die aanneem van die geloof in U, deur U veroordeel word tot die ewige duisternis? Kyk, kort tevore het U ons `n baie goeie verhaaltjie vertel oor wie ons naaste is! Ons is egter ook arm aan lig, en ons het dan ook baie harder `n barmhartige Samaritaan nodig as die man wat half doodgeslaan was voor Jerigo; maar blyk asof U ons nie ter wille wil wees nie. Wat is U antwoord hierop, wyse Heer?” 

[7] Ek sê: “As die woorde uit julle mond, ook die van julle hart sou gewees het, sou julle vir die genesing van julle neergeslane siele ook méér gevind het as `n barmhartige Samaritaan! Maar solank julle in julle hart baie anders voel as wat julle gladde tonge uitspreek, sal julle ook nie by My die vermeende barmhartige Samaritaan vind nie. Nietemin het Ek julle My barmhartigheid betoon deur julle te sê wat Ek so flussies gesê het! As julle dit ter harte wil neem, waartoe Ek julle nooit sal dwing nie, sal dit ook in julle lig en helder word. 

[8] Dat julle My in julle blinde oordeel goed ken as seun van die timmerman, dit weet Ek wel; maar julle het self toegegee dat julle af en toe oor My gehoor het dat Ek dade verrig het, waartoe geen enkele mens in staat is nie. Dan kon julle tog in die Skrif gaan kyk het, dan sou julle met `n bietjie moeite gevind het, wie daar agter die timmermanseun geskuil het, wat selfs baie heidene in die tyd ontdek het. Maar dit het julle nooit gedoen nie, en wanneer julle deur iemand met `n beter en helderder uitkyk, daarop gewys was, dink julle nie net nooit verder daaroor na nie, maar bedreig julle elkeen wat `n dergelike mening koester. Julle beskou My deels as `n besetene en, as dit goed gaan, deels ook as `n getalenteerde magiër, wat sy geheime kunste hier en daar by `n goeie geleentheid geleer het, om in die toekoms by die heidene groot skatte daarmee te verdien. 

[9] Maar toe julle weer berigte oor My ontvang het, gaan julle in julle boosaardige vergadering oor My te kere: “Aha, nou is alles oor die man vir ons duidelik! Sy vader Josef sou in regte lyn van Dawid afstam?! Die ou het in sy seun talente ontdek en het hom êrens in die geheim laat onderrig in allerlei towery, wat by die heidene as iets goddelik beskou word. Daardeur het hy al baie aansienlike heidene tot sy vriende gemaak; en omdat hulle ons vyande is, het hy die idee opgeneem om deur hulle goedgunstigheid sy towenaar van `n seun op die troon van Dawid te gaan plaas en ons, as vyande van die heidene, vervolgens met één klap ten gronde te bring en met die hulp van die Essene, wat by die Romeine ook in hoë aansien staan, ten gronde te rig. Maar dit moet tot elke prys voorkom word, deur hom by `n gunstige geleentheid te gryp en hom van die lewe te beroof, waarna dit dan seker vir altyd met hom gedaan sal wees. Want as hy maar net `n slegte towenaar is en ons ten gronde wil rig, dan is dit baie goed dat ons hom ten gronde rig, voordat hy ons op een of ander wyse skade kan berokken; en mag hy egter die Messias wees, dan sal ons hom niks kan maak en kan dan agterna nog vroeg genoeg glo dat hy die Messias is. Hy sal ons dit nie kwalik kan neem dat ons eers alles by hom moes ondersoek, alvorens ons hom as die beloofde Messias aanneem nie, en vervolgens sal hy ons as yweraars vir die waarheid bowendien selfs nog moet prys en `n hoë beloning moet gee.” 

[10] Kyk, so dink julle in julle hart, terwyl ook die hele tempel in Jerusalem op dieselfde manier dink, en nie één van julle het ook maar in die verste verte dit verlang dat Ek dalk tog die Messias kan wees nie, maar net dat Ek, eenmaal deur julle gewurg, vir ewig dood sal bly! 

[11] As dit en niks anders julle liefste wens is, wat se wens sou Ek dan vir julle, ooreenkomstig die waarheid, in My hart moet dra? Is julle by `n dergelike wens, wat teen My gerig is, My erbarming nog wel werd? Oordeel self daaroor! Ek is eindeloos baie beter as die beste van julle en bewys julle nou tog nog `n groot barmhartigheid deur julle openlik te sê hoe dit daar van binne by julle uitsien, sodat julle julleself kan ken en op baie ander gedagtes sal kom; want dit sou by julle nog moontlik wees! Maar wat vir `n barmhartigheid ten aansien van My stel julle daarteenoor? Sê nou eers eerlik of Ek julle nou iets anders as die suiwer waarheid reg in die gesig gesê het!” 

[12] Nou kyk almal My stomverwonderd aan, en geeneen van hulle het die moed om My teen te spreek nie. 

Vergewing van sonde 

66 Weldra kom die Romein, Agricola, egter met `n ernstige gesig na My toe en sê: “O, Heer en Leraar, is dit moontlik dat daar onder die Judeërs selfs sulke armsalige skepsele bestaan, dat hulle in die geheim so iets teen U kan beraam? Aan U, grote God! Het U dan geen verterende vuur meer vir hulle nie? Elkeen van sulke armsalige skepsele verdien dit tog om duisendmaal gekruisig te word! Werklik, ek het al baie slegte dinge gehoor oor die vyandige gesindheid van die tempeldienare ten aansien van U, maar dit het ek nog nooit gehoor nie!” 

[2] Ek sê: “Vriend, verwonder jou nie al te veel daaroor nie; want daar sal spoedig `n tyd kom dat jy nog baie ander dinge oor My sal hoor van die slegste soort! Want hierdie soort mense sal nie rus vind in hulle heimlike woede vir My voordat Ekself, soos Ek julle ook al vroeër aangedui het, sal toelaat dat hulle die maat van hulle gruwels aan Myself sal volmaak nie; dan sal die groot oordeel egter ook oor hulle kom, wat die profeet Daniël voorspel het toe hy op die heilige plek gestaan het en wat Ek jou ook al vroeër vertel het!” 

[3] Agricola sê: “O Heer en Leraar, dit is baie goed dat U My dit geopenbaar het; want daardeur sal ons Romeine dan die duidelikste weet wat ons later te doen staan!” 

[4] Ek sê: “Julle sal optree wanneer julle daartoe geroep sal word! - Maar nou laat ons dit met rus; daar sal weldra iets anders na vore kom!” 

[5] Toe die Skrifgeleerde dit alles gehoor het, begin hy by homself na te dink en sê na `n rukkie: “Heer en Leraar, nou sien ek in dat U meer is as die seun van Josef die timmerman, wat drie jaar gelede die tydelike met die ewige verwissel het! Want as U weet wat daar in die hart van `n mens omgaan, moet U `n God wees! En kyk, omdat U dit helder en volkome volgens die waarheid in ons gesig kon sê, wat geen sterflike mens ooit sou kon doen nie, begin ek nou te glo dat U vas en seker die Messias is! Heer en Leraar, versterk My in my geloof!” 

[6] Ek sê: “Die geloof alleen sal jou nie salig maak nie, maar die daad volgens die lig van die geloof, sodat die geloof lewend kan word. Maak egter ook die onreg wat jy dikwels teenoor jou medemens begaan het, soveel moontlik weer goed, dan sal jou sonde jou vergewe word; want solank iemand nie die laaste onregmatige stater (klein geldstukkie) aan sy medemens vergoed het nie, sal hy God se ryk nie binnegaan nie!” 

[7] Die Skrifgeleerde sê: “Heer en Leraar, dan sal daar maar weiniges wees wat God se ryk binnegaan! Want hoe dikwels is dit die geval dat mens selfs met die beste wil die onreg wat mens iemand bewustelik aangedoen het, gladnie meer kan goedmaak nie, en sulke gevalle waarin dit verhinder word is daar baie. Wat moet mens dan doen om vergewing van die sonde te verkry?”  

[8] Ek sê: “Wanneer `n mens, wat sy onreg ingesien en betreur het, onmoontlik meer aan sy medemens kan goedmaak wat hy hom aangedoen het, dan moet hy sy onreg berouvol en opreg in sy hart voor God beken en Hom om vergewing vra, en hy moet Hom vra of Hy, vir wie alle dinge moontlik is, die betrokke skade aan die benadeelde wil goedmaak; dan sal God so `n opregte gebed ook altyd sekerlik verhoor en die een wat Hom ernstig en vol goeie wil en berou daarom vra, sy sonde vergewe, in die besonder wanneer iemand hom inspan om deur werke van liefde aan ander weer goed te maak, wat hy aan diegene wat nie meer vir hom daar is nie, moet goedmaak. 

[9] Maar wie ook dit nie meer kan doen nie, word deur God gehelp, wanneer hy egter berou het en sy wil werklik goed is. Maar solank daar nog geleentheid is om die onreg, wat jy jou medemens aangedoen het, self nog goed te maak, help suiwer goeie wil, berou en bid weinig of niks, maar alleen die daad. Eers na die daad moet jy ook vir God om vergewing van jou sondes bid, dan sal jy ook deur God vergewe word, as jy jou egter waaragtig en ernstig voorgeneem het om geen sonde meer te begaan nie, en jy ook aan die voorneme vashou met al jou lewenskrag, wat onder die heerskappy van jou vrye wil staan.  

[10] As jy egter weer opnuut in jou ou sonde verval, dan bly ook alle reeds begane sonde op jou rekening. Want as jy eenmaal aan jou naaste `n begane onreg goedgemaak het, sodat julle dan vriende geword het, maar jy begaan spoedig daarna oftewel teenoor dieselfde vriend of teenoor `n ander `n nuwe onreg, dan kom ook die reeds goedgemaakte onreg vir die oordeel as `n beswarende bewys ten laste van jou opnuut begane sonde, en jy sal deur die oordeel ook dubbel so swaar gestraf word as wat jy vir jou eerste wandaad gestraf sou gewees het. Maar as die wêreldse regters reeds so hulle oordeel vel, en met reg ook, dan sal God nie ligter omgaan met `n verstokte sondaar nie, wat sy lewe weliswaar dalk verbeter het en sy onreg goedgemaak het, maar weldra weer opnuut begin om te sondig. 

[11] Die mens kan dus maar net egte en volledige vergewing van sy sondes verkry, deur ten eerste in te sien dat sy sondes `n onreg teenoor sy medemens was, berou daaroor te hê en hy dit vir sover moontlik weer goedmaak, en ten tweede daarna ook vir God om vergewing te vra met die ernstige voorneme, om die sondes nie meer te begaan nie en ook trou te bly aan die goeie voorneme wat hy vir hom daargestel het. As julle dit getrou en waaragtig vir julleself in julle harte voorneem en vervolgens ook volgens die voorneme handel, dan sê Ek vir julle nou al hier: julle sondes sal julle deur My vergewe word!” 

[12] Die Skrifgeleerde sê: “Heer en Leraar! U leer is skerp, maar waar, en ek sal na beste probeer om dit met daad na te volg. Maar U sê dat U ons sondes by voorbaat sal vergewe, as ons U leer sal navolg. Het U dan ook in die plek van God die reg en die mag om die mens hulle sondes te vergewe?” 

[13] Ek sê: “Met julle blindes is dit moeilik om oor die prag van kleure te spreek! Het Ek dan nie al vroeër gesê dat alle mag en gesag in die hemel en op aarde My toekom nie?” 

Die Heer wek `n kneg op uit die dood 

67 Toe Ek dit hardop vir die Skrifgeleerde sê, kom die een suster van Lasarus, naamlik Martha, byna uitasem na ons toe op die heuwel en bring ons die berig dat daar `n kneg van `n hoë steier afgeval het, waarop hy iets moes doen, en dat hy nou geen teken van lewe meer toon nie. Sy vra My om hom te kom help. 

[2] En Ek sê: “Nou goed, laat hom deur die ander knegte hierheen bring, dan sal Ek sien wat Ek kan doen!” 

[3] Na hierdie woorde haas Martha haar weer na benede, en die doodgevalle kneg word, lêend op `n draagbaar, binne enkele oomblikke voor My neergesit. 

[4] En Ek sê: “Het Ek julle nie vooraf gesê dat ons weldra iets anders te doen sou kry nie?” 

[5] Hierop sê Ek vir die Skrifgeleerde, wat sy blik strak op die dooie rig: “Ondersoek hom, omdat jy ook op die vakgebied kundig is, en kyk of hierdie kneg wel geheel en al dood is!”  

[6] Hierop bekyk en bevoel hy die dooie van kop tot toon en stel vas dat hy volkome dood was; want hy het vanaf die steier op sy kop geval; sy skedel was ingedruk en sy nek heeltemal gebreek. 

[7] Toe die Skrifgeleerde by die dooie sulke besliste dodelike beskadiging aantref, sê hy: “Heer en Leraar, hy kan alleen deur God weer lewend gemaak word; met menslike hulp is hy nie meer tot lewe te wek nie!”  

[8] Ek sê: “Wat dink julle, wat is makliker om te sê: “Jou sondes is jou vergewe!”, of om vir hierdie dooie te sê: “Staan op met `n geneesde liggaam en loop!” en daarvoor te sorg dat dit ook gebeur?” 

[9] Die Skrifgeleerde sê: “Heer en Leraar, die eerste is duidelik makliker as die tweede! Want die eerste kan elke mens sê vir die een wat voor hom gesondig het, en dit geld volgens U leer dan ook sekerlik vir God; maar om die tweede te sê en te laat gebeur is slegs vir God moontlik en miskien ook vir diegene aan wie God die mag daartoe sou verleen.”  

[10] Daarop sê Ek: “Sodat jy egter goed kan sien en ervaar dat aan My ook die mag toekom om `n sondaar wat sy lewe verbeter het, sy sonde vir ewig geldend te vergewe, sê Ek nou vanuit My hoogs eie mag aan hierdie dooie: Wees genees, staan op en loop!” 

[11] Op hierdie oomblik rig die dooie homself op, sien My voor hom en dank My innig vir die genesing. 

[12] Die Skrifgeleerde sê egter vir die nou weer lewende: “Man, jy was volkome dood, en die Heer het jou nie net genees nie, maar Hy het jou ook weer heeltemal opnuut tot lewe gewek; dank Hom daarom ook vir jou nuwe lewe!” 

[13] Ek sê: “Wie vir die genesing dank, dank ook vir die lewe, en dit is genoeg!” 

[14] Hierop wend Ek My weer tot die opnuut tot lewe gewekte kneg en sê vir hom: “Wees `n volgende keer versigtig en klim nie op `n hoë steier sonder spesiale noodsaak nie! Wanneer daar op so `n hoë getimmerte geklim moet word, laat dit dan oor aan hulle wat daarin geoefen is; want elke onnodige opkloutery straf homself altyd, soos nou ook by jou die geval was. 

[15] Maar bowendien moet jy nog `n ding onthou en dit is: sorg dat jy nooit meer deur allerlei waagstukke probeer om beter te wees as jou medeknegte nie, en om deur jou werkgewer as eerste kneg gesien te word en dan oor jou medeknegte te kan heers nie, maar wees maar net trou en vlytig in wat jy moet doen, dan sal jy nooit meer die ongeluk hê om van die hoogte na benede te val en jou nek te breek nie, waaraan die dood van die liggaam verbonde is! Want wie hoog styg, val ook diep na benede.” 

[16] Na hierdie woorde van My bedank die kneg My nogmaals en gaan met sy medeknegte, wat hom op die draagbaar na My toe gebring het, weer na benede met die voorneme, om My woorde sy lewe lank op te volg. 

[17] Hierop sê Ek egter nog vir die Skrifgeleerde: “Hierdie teken, wat Ek slegs gedoen het om julle geloof te versterk, moet julle vir julleself hou en vóór die korrekte tyd aan niemand anders vertel nie! Ek weet waarom Ek dit so wil hê. Nou kan julle met die leerlinge weer daarheen gaan, waar My Gees julle sal bring! In die dal sal julle by die herbergier almal te ete en te drinke kry.” 

[18] Hierop vertrek hulle weer, en ons begewe ons ook na die middagmaal, aangesien dit al taamlik laat was.  

[19] Ons daal nou die heuwel af en gaan die huis en daarin die groot eetsaal binne, waar `n goeie maal reeds vir ons berei was. Ons gaan aan tafel sit en Ek roep vir RafaEl om ook enkele jongeres, wat almal in `n ander huis van Lasarus ingebring was, te sê dat hulle na ons toe moet kom om aan ons tafel deel te neem. RafaEl gaan en bring twaalf jong seuns en twaalf meisies saam, wat van `n besondere skoonheid was en deur My invloed ook al die Hebreeuse, Griekse en Romeinse taal magtig was. Hierdie vier-en-twintig word aan `n spesiale tafel geplaas met RafaEl aan die hoof. 

[20] Toe Agricola `n tyd met groot genoeë na die mooi jong geselskap gekyk het, sê hy baie ontroerd: “O Heer, met hierdie geskenk het U My werklik meer as `n groot vreugde besorg; want op die manier het ek nou vader van baie kinders geword en ek sal vir hulle net so goed en nog beter sorg as vir my eie kinders! Ek vra U slegs vir nog `n baie lang en gesonde lewe, sodat ek almal wat U aan My toevertrou het, geestelik en ook liggaamlik goed kan versorg; aan die wil daartoe sal dit my nooit ontbreek en ook nie aan die optrede nie!” 

[21] Ek sê: “Daaroor is Ek ook bly en Ek sal jou ook gee waarom jy My vra; maar jy sal tuis weinig tyd hê omdat jy - soos Ek ook al vir julle aangekondig het - weldra na Brittannia sal moet gaan en daar baie te doen sal kry. Wat sal jy dan met die jonges doen?”  

[22] Agricola sê: “Heer, dan sal ek soos altyd My in my hart tot U wend, en U sal My nie sonder raad laat nie!” 

[23] Ek sê: “Jy het so baie goeie gedagtes en My baie goed geantwoord! Maar wanneer jy na Brittannia gaan, kan jy hierdie vier-en-twintig jongelinge met jou saamneem; jy sal hulle `n goeie diens bewys. Maar laat ons nou eet en drink!” 

[24] Daarop eet en drink ons welgemoed en bespreek allerlei goeie en besondere dinge met mekaar. 

[25] Maria, die jongste suster van Lasarus, gaan op `n lae stoel naas My, aan My voete sit, en luister na My woorde, soos wat die ander dit ook doen.  

[26] Maar omdat daar hierdie keer baie gaste was en Martha haar begin te bekommer dat sy die baie hoë gaste alleen stellig nie goed genoeg sou kan bedien nie, kom sy na My toe en sê: “Heer, kyk, Ek is druk besig; sê tog vir my suster dat sy my help!” 

[27] Toe sê Ek: “Martha, Martha, jy is nog steeds dieselfde, alhoewel Ek jou al `n paar keer oor dieselfde rede My mening gegee het! Jy maak jou erg besorg oor dit wat van die wêreld is, maar Maria het die beste plek gekies; daarom moet sy ook hier by My bly. Ons het immers tog in oorvloed te ete en te drinke. Waarom maak jy jou nou besorg oor nog meer?”  

[28] Martha sien haar vergissing baie vinnig in, laat Maria by My en met gemak doen sy alleen met die bediendes wat daar nog gedoen moes word. 

Dit opvoeding van kinders 

68 Toe ons nou so bymekaar sit en baie welgemoed eet, drink en allerlei dinge met mekaar bespreek, begin die groot honde hard in die tuin te blaf.  

[2] Lasarus, wat daarop let, sê vir My: “Heer en Leraar, daar nader beslis weer ongenooide gaste my Bethanië! Maar dit is goed dat U My die wagters gegee het; daardeur is ons teen lastige besoekers beskerm. Maar ons moet miskien tog gaan kyk wat daar aan die gang is, omdat die diere wel baie lawaai maak.” 

[3] Ek sê: “Laat dat maar; want Ek weet goed wat daar buite aan die gang is! Herinner jy jou nie meer aan die Fariseër wat gisternag tot die oggend by jou gebly het nie? Kyk, hy het jou tog beloof om vandag, vanweë My, na Bethanië te kom! Kyk, hy en nog enkele ander nader nou hierdie plek en wil in hierdie hoofwoning van jou inkom; maar dit is nog nie die tyd nie, en veral nie omdat hulle vanmôre weer in die raad was en alweer baie anders daaroor dink as gister. Daar is nog `n paar egte Selote by hulle wat groot monde het, daarom kan hulle wel nog `n bietjie wag voordat hulle kan binnekom. Maar stuur jy één van jou dienare na buite; hy moet hulle na die herberg vir die vreemdelinge bring! Teen die aand sal ons dan wel sien wat ons sal doen.” 

[4] Lasarus stuur onmiddellik `n dienaar en dit gebeur ook soos Ek gesê het. 

[5] Maar daarop sê Lasarus: “Ek verwonder my baie oor die Fariseër van gister, deurdat hy weer op ander gedagtes gekom het, omdat U Self tog gesê het dat dit waarskynlik wel die laaste en enigste onder die groot aantal tempeldienare was, wat hom tot U sal bekeer! En ons het ook almal vertroue daarin gehad en was baie bly daaroor.”

[6] Ek sê: “Twyfel maar nie daaraan nie en wees nie bang nie! Hom sal ons ook behou; maar juis nou is hy nog nie heeltemal bekeer nie. Maar wanneer dit aand word, sal hy weer ander beter gedagtes koester en dan sal ons na hulle toe gaan. Voorlopig bly ons egter blymoedig hier bymekaar, en daar sal nog baie wees, waaroor ons met mekaar gedagtes kan wissel.” 

[7] Daarmee was Lasarus en alle ander volkome tevrede. 

[8] Toe word dit `n tyd lank volkome stil aan ons tafel; slegs aan die tafel van die jonges word af en toe `n woord gesê, aangesien die jong manne allerlei dinge vir RafaEl vra en hy hulle ook steeds baie vriendelik daaroor onderrig.  

[9] Ons luister na hulle, en die aanwesige vier tempeldienare by ons, wat hulle in Emmaus by ons gevoeg het, net soos die sewe wat hulle al vroeër op die Olyfberg by ons aangesluit het, sê: “Wat lewer so `n dergelike onderrig nie op nie! Want van so `n leraar leer die jeug in één uur meer as by `n wêreldse leraar in tien jaar! Heer, ons vroue en kinders bevind hulle ook hier in Bethanië, ingebring in `n huis van Lasarus; hoe goed sou dit nie vir hulle gewees het as hulle ook maar één uur lank so `n leraar uit die hemele sou kon gehad het nie! 

[10] Ek sê: “Dit sou inderdaad baie gunstig vir hulle wees; maar hulle sou nie in staat wees om die onderrig van so `n leraar op te neem nie, omdat hulle hart en hulle siel al met teveel wêreldse dinge volgeprop sit. Hierdie jonges het egter `n baie kuis gees en is sedelik onbedorwe; elke sonde is vir hulle nog vreemd en hulle het baie nood en ellende deurgemaak en moes gewoond raak aan allerlei ontberinge, waardeur hulle ook vry geword het van alle begeertes, waaraan kinders van ryk ouers onderhewig is. Hulle siele is sodoende suiwer soos die van engele; daardeur kan die goddelike gees in hulle haarself ongehinderd ontvou. En kyk! Dit is dan ook die rede dat hulle reeds as kinders deur `n baie hoë engel onderrig kan word; want slegs sulke baie suiwer en geheel en al onbedorwe siele kan dadelik deur die engele van die hemel onderrig word. Maar by kinders, soos die van julle, is dit in `n gunstigste geval slegs indirek moontlik. 

[11] Ek sê vir julle: As ouers in staat sou wees om hulle kinders so op te voed dat hulle slegs tot op hulle veertiende jaar hulle onskuld en sielereinheid kon behou, sou hulle ook dadelik leraars en leiers uit die hemele gegee word; maar aangesien dit nou in hierdie tyd onder die baie vername Judeërs gladnie meer voorkom nie, kan die leraars uit die hemele julle kinders geen direkte onderrig meer gee nie.  

[12] Maar by die aartsvaders was dit baie dikwels die geval, en af en toe het dit ook nog in hierdie en ook in die vorige eeu gebeur. Die moeder van My liggaam en My pleegvader Josef, en ook die ou Simeon, Anna, Sagaria, sy vrou Elizabeth en sy seun Johannes en nog enkele ander was deur die engele uit die hemele opgevoed, en wel op direkte wyse; maar diegene wat Ek hier noem is deur hulle ouers vanaf hulle geboorte ook in die grootste sedelike en sielereinheid opgevoed, en dit was by julle wêreldse kinders eintlik nooit die geval gewees nie.

[13] Dit sou wel uitermate goed gewees het vir die mens, hoewel dit vir die bereik van die saligheid en die ewige lewe nie absoluut noodsaaklik is nie; want by My en sodoende ook in die hemel is daar oneindig baie meer vreugde oor `n sondaar wat boete doen en sy lewe werklik verbeter, as oor nege-en-negentig regverdiges wat nooit boetedoening nodig gehad het nie, soos Ek julle ook al eens gesê het. Doen daarom wat Ek julle leer, dan sal julle lewe; want Ek, wat dit vir julle sê, is meer as alle engele van die hemele, en derhalwe seker ook My leer!” 

[14] Nou sê `n Skrifgeleerde, wie se vrou en kinders ook in Bethanië was: “Heer, my vrou en my sewe kinders het na my beste wete altyd streng volgens die wet gelewe, en die siele van die kinders is hoogswaarskynlik nog heeltemal suiwer! Hulle sou ek tog wel hierheen kan laat bring? Hulle sou hier seker baie wen vir hulle toekomstige lewe. Wat dink U daarvan, Heer?” 

[15] Ek sê: “Ek dink tog dat dit vir jou vrou en jou kinders, wat nie so suiwer is as wat jy dink nie, beter is wanneer hulle vandag bly waar hulle is; want môre is daar ook nog `n dag en oormore ook nog één, en dan sal dit sekerlik nog wel gebeur dat Ek ook met julle vroue en kinders sal saamkom. En dring nou nie meer hiermee by My aan nie!” 

[16] Na hierdie woorde van My dring hulle ook nie langer met dergelike versoeke by My aan nie. 

Markus vra na die geskiedenis van die aarde 

69 Toe ons nou in alle rus welgemoed bymekaar sit, sê die Romein Markus, wat ons reeds as `n diep denker leer ken het: “Heer en Leraar, staan U My toe om, noudat ons geleentheid daarvoor het, U nog `n vraag te stel? Daar is vir my nog iets snaaks, en ek sou graag nog ietwat meer uitleg daaroor wil kry as wat U ons op die Olyfberg gegee het.” 

[2] Ek sê: “Spreek en vra jy maar altyd rustig, want in jou woon `n verligte siel! Ek weet weliswaar wat jy nog wil vra, maar ter wille van die ander wil Ek graag hê dat jy praat en vra, sodat ook ons weet waaroor dit gaan; want dit is steeds `n groot fout by die mens dat slegs weiniges in hulleself opmerk waaraan dit hulle ontbreek. As die mens dit sou opmerk en voel, dan sou hulle ook met groot vlyt en ywer op soek gaan en poog om dit te vind, en julle sou ook baie vind. Maar omdat julle lui is en nie weet en voel waaraan dit julle nog ontbreek nie, soek julle die ontbreekte ook nie en vind dit ook nie. Maar wie soek, sal vind, aan wie vra, sal gegee word, en vir wie klop, sal oopgemaak word! Sê dus maar waaroor jy nog `n helderder lig wil hê as wat vir julle op die Olyfberg gegee is!” 

[3] Nou sê ons Romein Markus: “Kyk, Heer en Leraar, U het Self uitdruklik gesê dat die mens God nie volkome bo alles lief kan hê, as hy nie poog om Hom te leer ken nie, vir sover dit vir hom moontlik is; en toe het ek na `n lang nadenke ontdek dat dit nog baie by my ontbreek! 

[4] Kyk, in Illirië en ook in ons verre landstreke het ek verskeie myne gehad en daaruit allerlei metale gewin, soos ook goud, silwer, lood en `n groot hoeveelheid yster, wat ons baie goed kan gebruik! 

[5] Maar by die grawe van so `n myn in die berge het ek wel eens baie seldsame en opmerklike dinge gevind, en dit baie diep onder die gewone aardbodem. Dit was bene en geraamtes van reusagtige groot diere, wat eens op aarde geleef het. Wanneer het dit die aarde bewoon en hoe kon hulle so diep onder - laat ons sê - sulke hoë berge gekry het? So het mense ook in Egipte en Spanje selfs bene en geraamtes gevind, wat groot ooreenkomste vertoon met die van `n mens; hulle was net wel minstens vier of vyf keer so groot en sterk as die van `n mens van nou. En so het ek nog baie besondere dinge gevind, waarvan ek dit nie nodig vind om dit hier van naderby te noem nie. 

[6] Op die berg het U ons weliswaar in kort vertel dat daar vóór Adam baie lank `n soort mens bestaan het, wat nog maar weinig vrye wil gehad het, maar net soos die diere, meer instinkmatig geleef het en ook volgens sy instink gehandel het. Eers ongeveer vierduisend jaar gelede het, volgens die Skrif van die Judeërs, die eerste mens, Adam, verskyn met `n volkome vrye wil en met `n ewe vry verstand, en gee hy vanuit homself wyse wette en verordeninge aan sy nageslag.  

[7] Ek wil nou `n belangrike vraag stel en dit lui: Was hierdie aarde ten tye van Adam hier en daar nog bewoon deur die vroeëre mense, en het die geslag dalk ook êrens op bepaalde plekke op aarde tot in ons tyd bly bestaan, en sal dit wel ook nog langer bly bestaan? En hoe kom die beenreste van die prehistoriese diere selfs onder die fondamente van die berge, net soos die reusagtige oorblyfsels van die pre-mense? 

[8] Heer, gee my nog `n nadere toeligting daaroor; want wat ons, ondersoekende Romeine, tot nou toe al ontdek het, dit - en seker nog wel meer as dit - sal ons nakomelinge ontdek. 

[9] Die aan ons bekende boeke van Moses gee ons heeltemal geen uitsluitsel oor die lewensomstandighede op aarde vóór Adam nie. Moses begin dadelik met die uiters misterieuse skeppingsverhaal, wat egter in geen enkele verband staan met wat ons nou op die aarde aantref nie - dit werp selfs maar net die grootste teenstrydighede op. 

[10] Wanneer U ons nou geen hoër lig daaroor sal skenk nie, sal dit veral by die latere nageslag groot verwarring veroorsaak, en U leer sal deur groot verdeeldheid getref word. Want U leer berus op die van Moses; as dit egter in enige opsig duister is, dan kan U lig op aarde nie tot volle helderheid kom nie. Gee ons daarom ook in hierdie opsig nog `n helder uitleg; ons vra U daarvoor!” 
Oor die natuurwetenskaplike inhoud van die sesde en sewende boek van Moses. Die ouderdom van die aarde. 

70 Ek sê: “Luister, My Markus, vir wie Ek baie lief geword het! Ek het julle al baie gesê en getoon en Ek sal julle dit ook nog sê en toon; maar alles wat Ek julle nou gesê en getoon het, sal nie verder reik as julle eerste nageslag nie, omdat die wêreldse mens dit nie sal opneem, nie sal begryp en derhalwe ook nie sal glo nie. Jy het wel `n baie goeie rede aangevoer, waarom dit deur jou verlangde verklaring oor die dinge en lewensomstandighede van hierdie aarde spesiaal noodsaaklik skyn te wees om die mens vaster in My leer te bring in geloof. Maar Ek het julle ook gesê dat die gees alle dinge wat daar in My skepping voorkom, sal openbaar aan elkeen, wat in die gees wedergebore word. Die een aan wie die Gees dit sal openbaar, sal dan ook in die ware lig werklik ten volle begryp hoe dit gestel is met alle dinge wat vir jou nou nog so onbegryplik toeskyn. 

[2] Wat Ek julle nou hier mondelings oor sal spreek, sal julle wel van My aanneem, omdat Ek dit vir julle sê; maar die volledige diepgang daarvan sal julle ook nie begryp nie, en nog minder sal julle in staat wees om die ander, nou in die gees nog volkome blinde mense, `n ware begrip daarvan by te bring. En daarom sal die mens nog lank moet wag tot alle sogenaamde belangrike vrae op sodanige wyse vir hulle beantwoord kan word, dat hulle dit kan verstaan. 

[3] Kyk, die Israeliete was eenmaal die mees verligte volk op aarde, afgesien van die feit dat Moses hulle alles self deur die mond van sy broeder Aäron in twee agterna toegevoegde boeke verklaar het; nou het dit ook met hulle sover gekom dat hulle van alle dergelike prehistoriese dinge absoluut niks meer geweet en verstaan het nie. Alles wat hulle maar aan dergelike oorblyfsels gevind het, het hulle `n gevolg van die sondvloed van Noag genoem, wat nie meer deur hulle verstaan was nie. En as julle hulle iets anders geleer het, sou hulle jou as `n ketter vervloek het! 

[4] Julle heidene het in julle godeleer `n mite van twee groot oorstrominge van die aarde en skryf in die eerste instansie die oorsaak van die verskynsel daaraan toe, en die volk glo vas daaraan. As jy die mense nou die waarheid sê, sal hulle julle uitlag en in die gunstigste geval sê: “Ag, wie kan dit weet? Slegs die gode weet dit!” Wat kan julle hulle dan antwoord? Kyk, daarom sal die mens eers in staat wees om die soort waarhede in te neem, wanneer hy ten eerste bedrewe sal wees in allerlei wetenskappe en, ten tweede, as hulle gewekte gees dit aan hulle sal openbaar! 

[5] Maar aan julle sal Ek nou wel etlike aanwysings gee oor hoe dit met hierdie dinge gestel is, hoewel Ek maar al te goed weet dat julle dit nie alles met julle huidige begripsvermoë sal kan opneem nie, in die eerste plek omdat dit julle ontbreek aan die begrip van buitengewone groot getalle, en in die tweede plek omdat julle van die sterre en hulle grootte, afstande en bewegings nou maar net weet en glo wat Ek julle daaroor vertel het; maar dit bly ook by julle slegs uiterlike kennis, totdat dit in julle gees as `n selfstandige en self geskape verligtende waarheid sal vorm aanneem.  

[6] Dat hierdie aarde `n dermate hoë leeftyd het dat julle die aantal jare wat dit bestaan, nie kan begryp nie, ook al sou Ek dit aan julle meedeel, het Ek julle al op die Olyfberg laat sien. Maar om kort te wees: As hemelliggaam bestaan die aarde vir julle begrippe al byna oneindig lank en het baie veranderinge op haar oppervlak moes ondergaan totdat sy haar huidige gedaante aangeneem het. Vuur, water, aardbewings en ander groot storms, veral in haar oertyd, was die handlangers wat volgens My wil dit van haar gemaak het wat sy nou is. En sodat haar voortbestaan nog geskikter kan word vir die tydelike voed van nog baie meer mense en ander skepsele, moet vuur, oorstrominge, aardbewinge en klein en groot storms nog steeds in haar woed, en op haar en bo haar werksaam wees, na gelang dit nodig is.” 

Die eerste twee ontwikkelingsperiodes van die aarde 

71 (Die Heer:) “Toe die aarde in haar oertyd nog maar sover uitgegroei was dat slegs enkele groter en kleinere eilande hulle bo haar water verhef het, wat met slik van die see bedek was, het Ek vinnig vanuit My Wysheid en My wil allerlei plantesade in die vrugbare slik geplaas. En sien, toe raak dergelike eilande toe ook weldra begroeid, en wel eers met allerlei seldsame grassoorte, kruie en met klein en later ook buitengewone groot bome! 

[2] Toe die eilande so begroei was, lê Ek vervolgens ook eiers of sade in vir die vorming van `n dierewêreld, wat geskik sou wees vir so `n toestand op die aarde, wat eers slegs uit allerlei klein en daarna groter wurms bestaan het, vervolgens uit insekte en ten slotte, toe die droër geworde bodem reeds voedsel in oorvloed gehad het, ook uit reusagtige groot diere; hulle taak was om hulle met die nog baie growwe kruie en boomtakke te voed, en die bodem meer en meer met hulle mis te bemes en ten slotte ook met hulle gestorwe reusagtige groot liggame, waarvan julle van die bene ook nog oorblyfsels kan vind in die diep gate en skagte van die aarde.  

[3] Uit die vergaan van sulke diere ontwikkel daar volgens My wil ook weer `n groot aantal nuwe diere, in die vorm van kleiner en groter wurms en daaruit weer allerlei insekte. 

[4] Laat ons dit nou `n afsonderlike ontwikkelingsperiode van die aarde noem. Maar dit spreek natuurlik vanself dat die aardliggaam vooraf al byna tallose kere allerlei vroeëre veranderinge moes ondergaan, omdat hierdie toestand nooit sonder hierdie prosesse kon plaasvind nie. Maar al dergelike gebeurtenisse gaan julle net so min aan as byvoorbeeld die koringsaad wat in die aarde ingelê word tot op die oomblik dat `n baie bruikbare, geheel ryp en geseënde vrug uiteindelik uit die kiem tevoorskyn kom. Kortom, Ek het julle nou die aarde getoon in haar eerste bevrugtings- en bloeiperiode, waarin daar in die boonste laag van haar bodem allerlei sade vir kruie en bome gelê was en eiers vir allerlei diere, en vir dit alles was die basis reeds lank daarvoor in die water gelê; want bepaalde en baie uiteenlopende waterplante en -diere is duidelik in alle opsigte baie ouer as die diere van die vaste aarde en die diere van die lug.   

[5] Julle het nou in My woorde die eerste vorming van `n vrugbare bodem aanskou, en daarby moet julle julleself voorstel dat daar vir beter diere, laat staan vir `n mens, op hierdie vrugbare oerbodem geen bestaansmoontlikheid was nie. Maar hierdie suur toestand was nietemin noodsaaklik, omdat daar sonder hierdie toestand geen tweede en meer volmaakte kon volg nie, ewemin as wat daar sonder die voorafgaande skraal suur knop nooit `n ryper en uiteindelik heeltemal ryp vrug aan `n boom tevoorskyn kan kom nie. 

[6] Maar vir die rypword van `n boomvrug is daar na die vorming van die skraal suur knop tog seker nog `n aantal ontwikkeling​stappe nodig, wat natuurlik net My oog presies kan waarneem; en dit is sekerlik by die rypingsproses van `n hemelliggaam, eens te meer absoluut noodsaaklik die geval. 

[7] Ons het nou die ontwikkeling van die aarde gesien tot op die stadium van `n skraal suur knop. Wat gebeur daar eintlik by `n boom in die vroeë voorjaar, wanneer die skraal suur knop heeltemal opswel en groen en sappig word? Kyk, dit spring oop, van binne af daartoe aangesit, werp haar eerste omhulling in `n sekere sin oorboord in die see van verganklikheid en oplossing, en ontplooi haar tot `n groter volmaaktheid, sodat die blare vervolgens uit haar midde kan ontvou, as noodsaaklike begeleiers van die daarop volgende bloei, en dit lei tot die ontwikkeling van die vrug. Al is `n boom, soos ook reeds opgemerk, maar `n uiterste skamel vergelyking vir die ontwikkeling van `n hemelliggaam, tog kan hy julle tot `n goeie beeld dien, waaruit julle in baie vereenvoudigde vorm kan aflei hoeveel daarvoor nodig is, voordat `n hemelliggaam geskik word om mense van julle soort te dra en te voed. 

[8] Hierdie eerste periode of die eerste fase, van die op `n nog baie growwe en ongekultiveerde manier vrugbaar maak van die aarde, het na baie duisendmaal duisende jare ten einde geloop, soos wat julle dit nou ook op aarde bereken; want destyds het daar vir hierdie aarde nog geen bepaalde jaargetye bestaan nie, en dit wat al daar was, het ietwat langer geduur as die van nou.  

[9] Wat ons in die eerste periode gesien het, gaan ten onder as gevolg van toegelate en, nog beter gesê, noukeurige bepaalde storms van vuur uit die ingewande van die aarde, en na `n groot aantal aardse jare soos ons dit ook nou ken verhef groter stukke land hulleself uit die dieptes van die seë van die aarde, reeds voorsien van berge, en bedek met `n reeds baie vrugbaarder slik. 

[10] Op die korrekte tyd word vanuit My wysheid en My wil meer volmaakte sade in die slik gelê, en weldra begin dit al weelderig daaruit te sien op die groter stukke land van die aarde wat nog altyd jonk was.  

[11] Toe daar nou nogmaals op die verskillende groter stukke land voedsel in groot hoeveelhede was, word daar deur My ook dadelik in die mees wyse ordening vir `n groter aantal reeds meer ontwikkelde, klein en groot verbruikers gesorg. Die water tussen die stukke land word deur groter diere bewoon, en die groter stukke land kry hulle groot diere, hulle eet wat die bodem aan nuwe plante, kruie en bome hulle bied. 

[12] Grasse, plante, kruie, struike en reusagtige groot bome bring toe al dikwels saad voort en kon hulleself voortplant; maar die grootste deel groei nog altyd net soos die paddestoele uit die vrugdraende grond van die stukke land. Die diere het op nagenoeg dieselfde manier as julle bekende krokodille van die rivier die Nyl in Egipte ontstaan, naamlik uit eiers; hulle kon sowel in die lug, as in die water gelewe het en het hulle ook gevoed met waterplante en plante op die stukke land, waar dit egter ook nog lank nie al te droog daar uitgesien het nie.  

[13] In hierdie voortskrydende ontwikkelingsperiode van die aarde, wat op `n bepaalde manier van belang was vir die vrugdraende plante- en dierelewe, kon dit daar naamlik ewemin behaaglik droog uitgesien het, as by die meer en meer ontvouende knoppe van die boom; want as dit daar droog sou wees, dan sien dit daar met die bloei en die daarop volgende vrugsetting seker nie al te goed uit nie.” 

Die ontwikkeling van die aarde tot by die pre-mense 

72 (Die Heer:) “Die tweede prehistoriese ontwikkelings​periode, in huidige aardse jare gereken, het weer vir julle `n onuitspreeklike lang tyd geduur. Maar die aarde was nog lank nie geskik om warmbloedige diere te dra nie, laat staan nog mense van `n lae soort; daarom het dit ook ten gronde gegaan, net soos die eerste, en daarna het dit weer lank geduur voordat daar `n derde voorbereidende ontwikkelingsperiode aangebeek het. 

[2] Natuurlik was daar tussen die een en die ander prehistoriese hoofperiode `n aantal eweneens baie stormagtige tussenperiodes, waarvan aanvanklik alleen Ek as Skepper die betekenis die beste ken en ten slotte ook die gees aan wie Ek dit wil openbaar.  

[3] Uit die baie noodsaaklike ontwikkelingsprosesse het daar weer `n derde periode ontstaan. Nou kom daar al baie groot lande uit die see na bo, gedrywe deur die inwendige vuur van die aarde, natuurlik volgens My wil; die plantegroei word nog baie ryker in verskeidenheid en is nog steeds reusagtig van aard; en met die diere is dit net so. Maar ook hierdie periode, wat eweneens buitengewoon lank geduur het, en die mens in sekere sin met die bloeisel van `n boom sou kan vergelyk, was net soos beide voorgaande periodes nog lank nie geskik om die mens tot woonplek te dien nie; daarom gaan hierdie fase ook ten gronde en begrawe haar voortbrengsels, net soos die eerste en tweede periode, sowel in die plantaardige as in die dierlike sfeer, net nie so diep soos die eerste nie. 

[4] Daarop was daar weer `n groot aantal tussenperiodes en na `n lang tyd breek daar `n vierde voorbereidende ontwikkelingsperiode aan. Die stukke land word weer baie groter, die plantegroei word ook opnuut baie weelderiger, en in die water, op die reeds droër lande en ook in die lug begin dit baie lewendig te word met allerlei klein en daarnaas ook groter diere; daar was selfs al warmbloedige soogdiere by, wat nie meer deur middel van eiers in hierdie wêreld gekom het nie, maar langs die weg van die natuurlike verwekking en het bygevolg ook lewende jongelinge ter wêreld gebring, met uitsondering van die waterdiere, etlike groot amfibieë, die voëls, wurms en insekte. 

[5] Hierdie vierde prehistoriese hoofperiode duur ongewoon lank; die bodem van die aarde word toe reeds van tyd tot tyd deur die strale van die son beskyn, en aan enkele bome word daar al `n vrug sigbaar, wat vir julle origens nog nie so goed sou gesmaak het nie; maar vir die toenmalige dierewêreld dien dit tog as goeie voedsel. 

[6] Ook in hierdie vierde prehistoriese ontwikkelingsperiode het daar nog niks op hierdie aarde bestaan wat soos `n mens gelyk het nie. 

[7] Weer kom daar groot omwentelinge van die aarde en sy begrawe vir die grootste deel alles wat julle in hierdie tyd `n skepsel sou genoem het, en julle vind uit hierdie periode ook baie begrawe in die bodem van die aarde, maar baie daarvan verskil op sommige punte wesenlik van die produkte van die eerste drie periodes. 

[8] Na `n baie lang tyd, in die verloop waarvan daar op die aarde reeds `n groter rus en orde ingetree het, en na nog baie groot storms op die aarde sien ons nou `n vyfde periode intree waarin die aarde voorberei word. Uit die diepte van die see verhef groot stukke land hulleself opnuut, wat hulle aansluit by die stukke land wat al uit die voorgaande periode bestaan het, en vorm so al hele kontinente. 

[9] In hierdie vyfde periode ontstaan die meeste en hoogste berge op aarde. Hulle baie hoë toppe word deur bliksems stukkend geslaan en vervolgens deur geweldige aardbewings en waterstrome, ontstaan deur magtige wolkbreuke, word hulle in die diep dale en klowe van die aarde geskuif. Daardeur word uitgestrekte vlaktes en minder breë dale en plat stukke land gevorm, waarop alles dan beter kan groei. 

[10] Met die begin van hierdie periode word die aarde ook in `n gereëlde baan om die son gebring. Dag en nag en ook die jaargetye verwissel al reëlmatig, hoewel nog met allerlei afwykings, omdat die skommeling van die aardpole nog steeds aansienlik was en in hierdie periode ook nog moet wees. 

[11] In hierdie periode, waarin daar reeds `n bestendige kontinent gevorm is, begin die reëlmatige seestrominge van 14 000 tot 14 000 aardse jare. Deur hierdie strominge word aan die suidelike helfte van die aarde en daarna weer die noordelik helfte langsaam deur die see oorspoel, vir die vorming van vrugbare aarde oor die dikwels baie uitgestrekte woestyne van rolstene. Want na ongeveer 14 000 jaar het die see soveel vrugbare slik op die woeste rolsteenvlaktes en dale gelê dat dit daarna, toe die see homself weer terugtrek en die agtergelate modder tot `n stewiger bodem word, buitengewoon vrugbaar was.  

[12] Vir hierdie vyfde periode was daar wel meer as duisendmaal duisend jaar nodig, voordat alle gunstig geleë dele van die aardbodem volledig geskik was vir `n nuwe skepping van `n groot aantal van die mees uiteenlopende plante, soos ook grasse, kruie, struike en bome, en vervolgens ook vir allerlei diere en pre-adamitiese mense. 

[13] In hierdie periode sien ons reeds `n groot verskeidenheid vrugtebome en ander vrugdraende gewasse van allerlei soorte vir diere en vir die toenmalige prehistoriese mens. Maar van akkerbou was daar nog geen sprake nie, hoewel die prehistoriese mens reeds kuddes van bepaalde diere benut het en `n ruwe nomade bestaan gelei het, geen kleding gehad het en geen huise of hutte gebou het nie; maar op dik boomtakke het hulle gebou, net soos wat die voëls, bepaalde stewige woon- en rusnesse het en hulle het voorrade voedsel aangelê, waarvan hulle telkens iets geëet het. Wanneer die voorraad op was, het hulle opnuut in groepe op jag na voedsel gegaan. Wanneer dit erg koud geword het, omdat die sneeu ook in aansienlike hoeveelhede in hierdie periode verskyn het, het hierdie mense na warmer streke getrek, saam met hulle huisdiere, wat bestaan het uit mammoete, groot herte, koeie, bokke en skape - en ook die olifant, die neushoring en die eenhoring, allerlei ape en ook voëls wat daarby hoort.   

[14] Meer teen die einde van hierdie periode het ook die esel, die kameel, die perd en die vark verskyn, en hierdie prehistoriese mens kon hierdie diere ook beheers het. Want hulle het soveel instinktiewe verstand besit, dat hulle seggenskap gehad het oor die genoemde diere en het hulle ook kon gebruik, deels as lasdiere, deels vir die jag en deels vir die verkryging van melk en wol, waarmee hulle hulle neste goed beklee het en so vir hulself `n sagte lêplek gemaak het. 

[15] Taal, op die manier soos dit ook huidiglik onder mense gebruiklik is, het hulle nie eintlik gehad nie; maar tog het hulle, uiters volmaakte diere wat hulle was, bepaalde geartikuleerde klanke, tekens en gebare gehad en kon mekaar oor en weer duidelik maak wat hulle nodig gehad het, en hulle het mekaar dan ook te hulp gekom. As iemand siek geword het, gewoonlik vanweë `n hoë leeftyd, dan het hulle wel die krui geken wat hom sou help; as hy dit nie meer kon gaan soek nie, het die ander dit vir hom gedoen. 

[16] Slegs vuurmaak en die gebruik daarvan, dit kon hulle nie gedoen het nie; as hulle egter kon gesien het hoe die Mense dit later* gedoen het, sou hulle dit kon nadoen, omdat die drang tot nabootsing `n groot rol by hulle gespeel het en hulle intelligensie met `n bepaalde mate van vrye wil al ver uitgesteek het bo die intelligensie van `n aap, hoe volmaak dit ookal was. Hulle sou dus ook op ons manier kon leer praat, maar sou nooit uit hulleself wyse woorde kon bedink nie. *”Later” is toegevoeg “ (Nota van die uitgewer) 

[17] As mens was hulle egter reusagtig groot en buitengewoon sterk en hulle het ook so `n sterk gebit gehad dat hulle dit kon gebruik in plaas van snywerktuie. So het hulle ook `n baie sterk ontwikkelde reuksin en gevoel gehad en het hulle al van ver af gewaar geword as daar iets vyandig op hulle sou afkom; met hulle oë en hulle wil het hulle die diere en so nou en dan ook die natuurgeeste beteuel.   

[18] Hoewel hierdie vyfde prehistoriese ontwikkelingsperiode baie duisendmaal duisend jare geduur het, was daar onder hierdie mense tog in geen enkele opsig vooruitgang in hulle beskawing merkbaar nie, maar hulle leef hulle eentonige nomadelewe verder en was derhalwe slegs `n voorbemesting van die aarde vir die huidige menslike ras, wat in alle opsigte volkome na My lyk. 

[19] Die kleur van hulle nog taamlik dig behaarde vel het tussen donker en liggrys gelê; slegs in die suide het daar ook stamme sonder hare bestaan. Hulle uiterlike vorm het `n sterk ooreenkoms gehad met die van die More uit ons tyd. Tot by Adam het hulle hulleself voortgeplant en het hulle in die laagvlaktes en digte bosse versprei; maar op die berge het hulle hulleself nooit gevestig nie.  

Die twee laaste ontwikkelingsperiodes van die aarde 

73 (Die Heer:) “In die tyd van Adam, waarmee die sesde periode begin het, moes die aarde weer vir `n deel groot veranderinge deur vuur en water deurmaak, en met hierdie geleentheid gaan die beskrewe pre-adamitiese geslag saam met hulle huisdiere nagenoeg heeltemal ten gronde, net soos die baie bosse en ander diere daarin, en die wat nie tot die huisdiere gereken kan word nie; slegs enkele voëlsoorte bly bestaan, net soos die diere op die berge en in die water van die aarde.  

[2] Hier en daar het die beskrewe prehistoriese mens nog wel bly bestaan, maar slegs weinig in getal, en het met die Mense tot in die tyd van Noag in Asië geleef; hulle het egter langsamerhand agteruitgegaan, omdat hulle nie voldoende voedsel meer gevind het wat geskik was vir hulle nie.  Maar in enkele gebiede diep in Suidelike Afrika en op enkele groter eilande van die uitgestrekte aarde kan nog enkele kwynende nakomelinge van die vyfde periode aangetref word. Hulle is egter nog heeltemal wild; tog het hulle hier en daar, vanaf die nakomelinge van Kaïn, `n ietwat hoër beskawing hul eie gemaak. Hulle kan afgerig word vir verskillende soorte werk, maar in die grond van die saak tog niks uit hulleself bedink nie. Met `n deel van hulle is dit ietwat beter gestel, omdat hulle uit `n vermenging met die Kainiete en later ook die Lamegiete voortgekom het; maar ook hulle is nie geskik vir `n hoër en diepere geestelike ontwikkeling nie. 

[3] Die soort mense sal daar, waar hulle nou is, nog lank voortbestaan en hulleself voortplant en geleidelik aan ook nog meer beskawing opneem van die Mense, maar daarby tog nooit `n groot volk word nie. - Dit is nou die pre-mense uit die vyfde voorbereidende ontwikkelingsperiode van die aarde. 

[4] By die begin van die periode het die aarde ook die maan gekry as begeleier en reguleerder van haar beweging om die son en om haar eie as; natuurlik het die maan ook nie dadelik die gedaante gehad wat hy nou het nie. Voor hy hierdie gedaante gekry het, moes hy ook vir homself groot stormagtige periodes deurmaak, wat egter nie so lank geduur het soos die van die aarde nie. 

[5] Maar vra My nou nie waarom daar vir die ontwikkeling van `n hemelliggaam so `n onvoorstelbare lang tyd nodig is nie, want dit lê in My wysheid en orde se besluit. As die Heer van `n wingerd al die werk in één oomblik sou kon voltooi, wat sou hy dan die hele jaar deur doen? Die verstandige besitter van `n wingerd maak egter vir homself `n indeling van die werk, het elke jaar iets te doen en hierdie daaglikse werksaamheid besorg hom ook steeds `n nuwe saligheid. Kyk, dit is ook die geval by My; want Ek is in die hele oneindigheid ewig die mees aktiefste, en daarom ook die saligste wese.  

[6] As die kinders van `n huisvader in die voorjaar die kersies-, pruime-, pere- en appelbome in die tuin sien bloei, dan verheug hulle hulleself weliswaar ook daaroor, maar hulle sou tog liewer dadelik al die ryp vrugte wil sien en proe as om hulle enkel en alleen aan die mooi bloeisels te verlustig. Maar `n wyse vader sê vir sy nog baie ongeduldige kinders: “Wees maar geduldig, my liewe kinders! Alles in hierdie wêreld het sy tyd, volgens God se orde, en daarin kom alles tot rypheid! Wees julle ook dus maar geduldig; hierdie bloeiende bome sal ook nou oor `n paar maande vol hang met ryp en soet vrugte, en ons sal dan met die Vader in die hemel daarvan geniet!” Dit stel die kinders dan gerus. 

[7] En so kan julle ook gerusgestel wees, ook al sien julle nie reeds oral op hierdie aarde die volkome ryp vrugte van My leer nie; op die regte tyd sal hulle wel ryp word. Want julle kan julle goed voorstel dat Ek nie verniet en tevergeefs die lewende saad van My woord onder julle uitgestrooi het nie. Van vandag tot môre kan daar egter nog geen volledige ryping plaasvind nie. 

[8] Kyk, wat by `n boom reeds volgens My orde `n bepaalde tyd nodig het, dit het volgens dieselfde orde by `n aarde seker dieselfde nog meer nodig! Want dit is nie voldoende dat `n planeet hom as `n hele groot klomp klippe, grond en water in die groot eterruimte bevind nie, want `n dergelike klomp sou volkome dood wees en niks sou daarop kon groei en lewe nie. Maar `n planeet wat lewende dinge moet dra en voed, moet eers self lewend word. En daarvoor is dit weer nodig dat hy eers, net soos `n groot dier, deur middel van allerlei invloede en prosesse inwendig organies volledig ontwikkel word. 

[9] Weliswaar is in elke hemelliggaam in wording, net soos in `n embrio in die moederliggaam, alles vir die hele volmaakte dierlike-organiese lewensvorm, reeds in die aanleg aanwesig, maar in die begin van die ontwikkeling lê alles as`t ware chaoties deurmekaar; eers geleidelik kom daar orde en ontstaan daar vervolgens `n organiese lewende geheel. Hoe dit ordelik gebeur, dit weet Ek, omdat Ek as enigste in alles die fundamentele orde aanbring. Wanneer julle egter self in die gees voleindig sal wees, sal julle ook insien hoe dit ordelik gebeur. 

[10] Uit die ontwikkelingsperiodes, wat Ek nou so eenvoudig en helder moontlik vir julle uiteengesit het, kan julle egter nog iets aflei, en wel wat die eintlike rede is, waarom die profeet Moses die skepping in ses dae ingedeel het. 

[11] Die ses dae is dus die ses periodes wat aan julle getoon is, wat elke geskape wese ten eerste in natuurlike opsig en verder, soos by julle mense ook die geval is, ook vir die ryping en vervolmaking van sy siel en sy gees moet deurmaak. 

[12] Eers hierna kom die sewende periode van rus, en dit is die saligste, ewige lewe. Die sewende periode heet egter “rus” omdat daar geen dwang, geen oordeel en geen angstige sorg meer op die voleindigde gees druk nie, maar dat sy bestaan vir ewig oorgaan in die volle mag van kennis, insig en die algehele vrye wil. 

[13] En sê jy nou, My beste Markus, hoe jy nou hierdie uitleg van My begryp het!” 

Die sielsontwikkeling van die pre-mense 

74 Markus sê, vol verbasing: “Heer en Leraar van die ewigheid! Ek en hopelik ook al die ander het U benaderde uitleg goed begryp, maar van `n deurdringende volledige begrip kan by ons nog geen sprake wees nie, omdat dit by ons ontbreek waarop U ons Self gewys het. Maar ons het in onsself tog in soverre `n helderheid verkry dat ons ten eerste nou weet wat ons moet dink van die oorblyfsel, wat in die diepte van die aarde gevind is, en hoe dit deur die veelvuldige periodieke veranderings prosesse van die aarde en die daaropvolgende heen en weer gaande beweging van die see op sulke diepgeleë plekke beland het, en ten tweede het, altans ek, verstaan wat die groot profeet Moses met sy ses skeppingsdae op so `n verborge wyse aangedui het. En dit is vir ons voorlopig voldoende, en ons kan nou rustig wag totdat ons deur ons eie geestelike vervolmaking meer sal verneem. Maar ek begryp ook dat dit `n leer vir slegs weiniges is en ook sal bly.  

[2] Ten minste één vraag het daar nog by my oorgebly, en U o Heer en Leraar, wees U so barmhartig dat ek U nog één keer daarmee mag lastig val!” 

[3] Ek sê: “Julle weet tog dat Ek graag na jou luister; jy kan dit dus gerus vra!” 

[4] Die Romein Markus sê: “Heer en Leraar! Hoewel die genoemde pre-mense slegs met `n instinkagtige intelligensie en maar weinig vrye wil begiftig was, het hulle tog ook siele gehad wat as sodanig nie sterflik nie, maar miskien wel veranderlik kon wees. Hoe is dit nou met hierdie siele gesteld? Waar en wat is hulle nou in hierdie sesde periode van die aarde, en wat sal daar tog verder nog van hulle word? Mens sou natuurlik kan sê dat hierdie vraag te ver gaan en verwerplik is; maar omdat ek nog steeds `n weetgierige Romein en geen slaperige Judeër is nie, vra ek U om my hierdie vraag ook nog ten goede te hou en my `n kort antwoord daarop te gee!” 

[5] Ek sê: “O ja, waarom sou Ek dit nie doen nie? Ons het immers nog tyd genoeg daarvoor, julle kan dus rustig na My luister! Kyk! As selfs die siele van klip, plante en diere voortlewe en in die toestand, waarin hulle vry is van die materie, laat ons sê, al in menslike siele kan oorgaan deur hulle met mekaar te verenig, en vervolgens in die liggaam van `n mens tot ware mens kan word, dan sal die siele van die pre-mense tog ook `n verdere lewe hê, soos ook die siele van die mense van alle ander wêrelde in die eindelose skeppingsruimte vir ewig voortlewe.  

[6] As siele, wat verder in die geesteryk lewe, word hulle op een of ander groot hemelliggaam, dit wil sê op `n plek wat geestelik daarmee ooreenstem, tot diepere kennis gebring oor God en Sy Mag en Wysheid, en so lewe hulle ook baie salig verder en kan ook steeds saliger word. Maar dit sou sinneloos wees om julle ook nog te vertel waar daar in hierdie hulssfeer so `n dergelike groot hemelliggaam is, omdat julle so `n hemelliggaam nie sou kon waarneem met julle sintuie nie, en daar sou gedurende julle liggaamlike lewe ook geen sprake daarvan kan wees dat julle julleself daarvan kan oortuig of dit inderdaad daar so uitsien soos wat Ek julle sou beskryf het nie, solank julle nie volledig in julle gees wedergebore is nie; tot dan moet julle julleself dus tevrede stel met dit wat Ek vir julle sê: - in die huis van My Vader is baie wonings! Wanneer julle eenmaal in My ryk is, sal alles vir julle duidelik word. - Het julle My verstaan?” 

[7] Markus sê: “O ja, Heer en Leraar! Maar nou het ek nog iets, want van die één kom die ander! 

[8] Was in die tyd van die pre-mense op hierdie aarde ook al die bepaalde lewenskamertjie in die hart van die Groot Skeppings​mens?” 

[9] Ek sê: “Indien nie volledig in die handelende werklikheid nie, maar tog in die bestemming daartoe; want `n ander planeet was handelend in die prehistoriese tyd. Die mense daarvan het egter te veel tot die grootste hoogmoed en `n totale godvergetenheid verval, en diegene wat nog in `n God geglo het, het geen ag op Hom geslaan nie, het Hom getrotseer en gepoog om Hom in hulle blindheid so te sê van Sy troon van ewige mag te stoot. Hulle het Hom gesoek, en slegte wysgere sê vir hulle dat God in die sentrum van hulle aarde (planeet) gewoon het; en dat `n mens myngange daarheen sou moes grawe en Hom daar gevange neem. Hulle het dan ook ontsettende diep gate in die aarde gegrawe, waarby daar baie omgekom het. 

[10] Wanneer Ek hulle boodskappers gestuur en hulle gewaarsku het, dan word hulle steeds gewurg, en die mense verbeter nie hulle lewens nie. En kyk, toe laat Ek toe dat die aarde van binne-af in baie stukke uiteengeruk word! Dit het nou aan die begin van die sesde periode van hierdie aarde gebeur, en hierdie aarde word toe die lewenskamertjie. Waar hierdie aarde (planeet) homself bevind, eweneens in `n baan om hierdie son, daarop sal ons nog ietwat van naderby ingaan. Maar laat jy, Lasarus, nuwe wyn bring; daarna praat ons verder!”  

Die drink van wyn. Die uiteensetting oor die vernietigde hemelliggaam 

75 Lasarus gaan nou met enkele dienare nuwe wyn haal, wat besonder goed smaak. Hiermee word die bekers opnuut gevul; ons drink almal daarvan en ons hele liggaam word daardeur versterk; almal word baie opgewek en prys My, omdat Ek sulke goeie en versterkende dinge op hierdie aarde geplaas had. 

[2] Maar Ek sê: “Ja, ja, `n dergelike wyn is `n versterkende drank, maar alleen wanneer dit met mate en op sy tyd gedrink word! Maar vir die een wat onmatig is by die drink van wyn en hulle vergryp, is dit dan geen versterkende drank nie, maar `n drank wat sy hele wese verswak. Drink hierdie drank daarom altyd matig in My Naam, dan sal dit julle ook versterk vir die ewige lewe van die siel; in die oormatige gebruik van hierdie drank skuil egter die bose gees van geilheid en ontug. Hierdie gees wek die siel nie tot lewe nie, maar maak haar dood vir die ware lewensgees uit die hemele en maak die geestelike wedergeboorte van die siel in die gees uit die hemele nagenoeg onmoontlik op hierdie aarde. Onthou julle dit ook!” 

[3] Ek sê dit op hierdie oomblik egter nie net ter wille van die waarheid nie, aangesien Ek dit al lankal gesê het, maar omdat Judas Iskariot te groot slukke neem en op die punt staan om dronk te word. Hy merk dit wel en staan op van die tafel, gaan na buite en besigtig die stadjie Bethanië. 

[4] Toe hy buite was, sê die leerling Andreas: “Ek is egter bly dat die aaklige man weggegaan het; want hy kom my sedert enige tyd steeds verdagter voor, en U leringe en groot tekens maak op hom geen indruk nie. Hy wen dus niks daarby nie en tog wil hy ons nie verlaat nie! As Ek, o Heer, U mag gehad het, sou hy al lankal nie meer in ons geselskap gewees het nie!” 

[5] Ek sê: “Maar hy het ook `n vrye wil, en derhalwe kan hy ook bly of gaan, hoe en wanneer hy wil. En julle het gesien dat Ek selfs die duiwels ooreenkomstig hulle wil toestaan om in die varke te vaar, en so staan Ek ook hierdie mens, wat onder julle ook `n duiwel is, toe om te bly of te gaan; want wat My betref is elke mens en gees volkome vry. Maar elkeen sorg deur sy handeling ook vir sy eie loon. Of hy `n engel wil word of `n duiwel, dit staan elkeen vry. Maar laat ons nou daaroor ophou, want ons het nog baie te sê oor ander dinge! 

[6] By die begin van die sesde periode het ons gesien dat daar `n planeet van binne-af vernietig word, en dat hierdie aarde met Adam die lewenskamertjie in die Groot Skeppingsmens word. Ek sal julle nou die toestand van die vernietigde wêreld laat sien, en wel soos dit ook vroeër was, asook hoe dit nou daaruit sien; en daarna sal Ek julle ook laat sien in watter verhouding hierdie aarde staan tot die Groot Mens, dit wil sê alleen in geestelike opsig, maar nie in die materiële werklikheid nie. Aangesien so iets egter met woorde alleen, sonder `n sintuiglike waarneembare beeld nie aan julle getoon kan word nie, sal Ek julle nou deur My wil die son met al haar planete op klein skaal laat sien, dan sal julle by die bekyk van die beeld My woorde weldra maklik begryp; let nou dus almal goed op!” 

[7] Toe Ek dit gesê het, ontstaan daar in die vrye lugruimte `n bal met `n deursnee van `n hand breedte; dit stel die son voor. In `n so goed moontlike weergegewe verhouding in die hoedanigheid van grootte en afstand - maar die saalruimte was natuurlik te klein om hulle heeltemal in hulle korrekte onderlinge verhouding weer te gee - word ook alle planete met hulle mane weergegee, en wel soos hulle ook was, toe die vernietigde planeet met sy vier mane nog nie aan die begin van die sesde periode vernietig was nie. Ek verklaar aan almal die posisies van die planete, noem hulle name, sowel in die Judese as in die Griekse taal, en hulle sien die planeet waar dit nou tussen Mars en Jupiter sweef en met sy vier mane daaromheen sirkel. In die hoedanigheid van grootte lyk hy baie soos Jupiter, hy het slegs meer vasteland as Jupiter en ook `n hoër dampkring bo hom en `n groter inklinasie* en daarom ook `n skuinser baan om die son.  *(poolneiging: die hoek wat die hemelliggaam maak met die eklips)

[8] Toe almal dit nou goed begryp het, sê Ek verder: “Kyk, so was die ordening ongeveer vierduisend jaar gelede, gereken vanaf nou. Toe vind die vernietiging van hierdie planeet egter plaas, waaroor Ek julle vertel het. Hoe en waarom dit plaasgevind het, het Ek julle al gesê. Maar kyk nou, hoe die planeet daar uitsien nadat die vernietiging plaasgevind het!” 

[9] Almal kyk nou na die planeet, wat nou in baie groot stukke uiteenval. Slegs die vier mane bly oor; maar omdat hulle hulle sentrale hemelliggaam kwyt was, raak hulle orde versteur en verwyder hulle hulleself meer en meer van mekaar, reeds omdat hulle `n ekstra stoot deur die oopbars van die sentrale planeet gekry het. 

[10] Die stukke van die planeet val verder uiteen in die baie breë ruimte tussen die bane van Mars en Jupiter. `n Groot aantal kleinere brokstukke verdwyn ook via beide bane, en sommiges val op Jupiter, sommige op Mars, en enkeles selfs op hierdie aarde, op Venus, op Mercurius en ook op die son. 

[11] (Die Heer:) “En selfs die mense wat, wat hulle liggame aanbetref, reusagtig groot was, word by die bars van die planeet in groot aantalle in die vrye ruimte ingewerp, net soos ook die ander skepsele. Sommige verdroogde lyke swewe nog rond in die wilde eterruimte, ander sit en lê dood en heeltemal verdroog in hulle huise, wat nog op die groter brokstukke van die planeet bestaan; enkele van die lyke het selfs ook op hierdie aarde geval, waar hulle egter reeds na enkele honderde jare ontbind, en so gebeur dit ook op ander planete.  

[12] Die groot seë van hierdie planeet verdeel hulleself met die bars, saam met hulle bewoners van allerlei soorte, eweneens in groter en kleinere druppels, waarvan enkeles `n deursneë van baie ure het, wat ook die vaste aardbodem in hulleself dra en ook nog deur sommige diere bewoon word. Op die vier mane lewe nog die vroeëre skepsele, slegs in `n reeds meer verkrummelde toestand, soos dit ook die geval is op die enkele baie groot stukke wat oorgebly het, maar in `n nog meer verkrummelde toestand; op die kleiner brokstukke heers egter geen organiese lewe nie, behalwe die van die verwering en langsame ontbinding.” 

Oor die bewoners van die vernietigde hemelliggaam 

76 Toe dit so vir die aanwesiges getoon en uitgelê word, sê Markus, die Romein: “O Heer en Leraar, dit moes op die planeet vir die mense tog iets onbeskryflik verskriklik gewees het! Hulle moes almal wel van vertwyfeling gesterwe het! En wat het daar van hulle siele geword?” 

[2] Ek sê: “Dat `n dergelike katastrofe vir die mense iets baie ontsettend was, dit is wel seker; maar dit was hulle eie skuld. Hulle was reeds vooraf gedurende baie en lang tye onderrig, vermaan en gewaarsku. Daar is aan hulle gesê wat hulle kon verwag. Maar met hulle wêreldse verstand beskou hulle dit alles as breinspoeling en onsinnige verhale van die sieners, wat in hulle eenvoud en aardse armoede die liggelowige volk maar net sulke dinge voorspel het, om aansien te verwerf en in die hoop dat mense in hulle liggaamlike onderhoud sou voorsien. Die hooggeplaaste en vername mense het hulle nie net nie geglo nie, maar hulle ook van alle kante met vuur en met die swaard vervolg; ja, hulle het hulle ten slotte so sterk versit teen alles wat ook maar enigsins na die geestelike geruik het, dat elkeen wat dit maar gewaag het om hardop te praat of te skryf oor iets wat maar net in die verste verte betrekking gehad het op `n gees, sonder enige barmhartigheid gedood was, en dit was dan ook nie meer moontlik om die groot hoogmoed en die onbarmhartige harte van die mense die hoof te bied nie. 

[3] Hierdie mense was baie vindingryk in aardse dinge en reeds baie duisende aardse jare gelede `n soort springstof uitgevind. Wanneer dit aangesteek word, vernietig dit alles. Wanneer hulle ongeveer tienduisend pond van die vreeslike ontplofbare stof ongeveer duisend manshoogte diep onder die berg Libanon in `n grot sou opstapel en dan aansteek, dan sou dit vervolgens alles op een en dieselfde oomblik ontbrand en die hele groot, hoë berg in baie stukke uiteen ruk, soos ook die Hanogiete vóór Noag met baie berge gedoen het, waardeur die inwendige watersluise van die aarde geopen was en almal vervolgens in die hoë vloedgolwe omgekom het.  

[4] Kyk, met sulke verskriklike, deur die duiwels ingegewe uitvindinge voer die mense van die nou vernietigde planeet steeds hulle misdadige praktyke uit en ten slotte ook op baie groot skaal. Hulle voer oorloë, en die een ondermyn die land van die ander diep aan alle kante, en hulle vul die myne met groot hoeveelhede van die duiwelse springstof. Dit word dan op slinkse wyse aangesteek en vernietig die hele groot land. Met dergelike pogings om die land te vernietig gaan hulle steeds verder en verder, en hulle maak ook steeds dieper en groter gate in hulle groot aarde, wat byna tweeduisend keer groter was as hierdie aarde; maar ten slotte gaan hulle tog te diep, waardeur die inwendige kamers van die aarde, wat van nature ook ver en diep na alle kante met oervuurstof gevul is, vinnig en heftig saam aan die brand vlieg. En kyk, die inwendige vuurgeweld ruk die gehele groot planeet uit sy baan en laat hom in alle rigtings ontplof, en die slegte mense het hulle einde bereik, saam met die van hulle aarde! 

[5] Ek het wel geweet dat dit so sou plaasvind, en dit was ook My bedoeling dat hierdie aarde nou is wat hy is. Hierdie aarde kom egter oorspronklik ooreen met die deemoedigste kleinste deeltjie in die liggaam van `n mens, naamlik die onderste knobbeltjie van die huidsenuwee van die kleintoontjie aan die linkervoet - weliswaar nie wat die plek betref nie, maar, soos ook gesê, wat die geestelike betekenis van deemoed betref - en nou is julle die draers van My eintlike kinders, wat hulle uit eie vry wil volgens My wil wat aan hulle geopenbaar is, moet rig en opvoed. 

[6] Daar bestaan origens selfs in fisiese opsig `n verbinding en `n ooreenkoms tussen die hooflewensknobbeltjie in die hart en die knobbeltjie van die onderste huidsenuwee van die linker kleintoontjie. En daarom kan mens veral in deemoedig geestelike opsig sê dat hierdie aarde vroeër ook ooreengekom het met die vroeër genoemde huidsenuweeknobbeltjie van die toontjie by die Groot Skeppingsmens en daarom nou ook die hooflewensknobbeltjie in die hart van die Groot Skeppingsmens is en sal bly; dit wil sê: geestelik, deur middel van die kinders van My Liefde en Wysheid wat op haar ontstaan het Maar sy kan ook fisies nog so bly gedurende `n tyd wat vir julle onvoorstelbaar lank is, al sal daar op haar bodem ook groot veranderinge plaasvind. Want ook die latere nakomelinge sal weer die slegte springstof uitvind en nog `n groot hoeveelheid vernietigingsinstrumente, en hulle sal baie, baie verwoesting op die aarde aanrig; dat hulle egter nie tot op `n te groot diepte in die aarde kan kom nie, daarvoor sal goed deur My gesorg word. 

[7] So sal Ek ook die wat Myne is op hierdie aarde nooit as wese agterlaat nie, maar in die gees by hulle bly tot aan die einde van haar tye, en daarom sal `n dergelike vernietiging op hierdie aarde nooit kan plaasvind nie; maar plaaslike vernieling en verwoesting sal sekerlik plaasvind, en daarby sal die mens ook in groot angs, skrik en ellende raak, en baie sal swaar ly onder angs en bang verwagting van die dinge wat oor die aarde gaan kom. Maar hulle sal ook self skuldig wees aan wat daar oor hulle sal kom. 

[8] En so het Ek dus vir julle onthul hoe dit is met die vernietigde hemelliggaam toentertyd, en hoe dit nou met hierdie aarde gestel is en in die toekoms sal wees; maar gaan jy nou by jouself na, of jy alles wel begryp het!” 

Gelykenis van die ryk van God 

77 Nou sê die Romein Markus: “O Heer en Leraar, dit is vir my altans alles duidelik; maar ek sien nou ook baie duidelik in dat die mens, wat dit op een of ander manier sal hoor, dit nie sal aanneem en begryp nie; want daarvoor is daar enorm baie voorkennis nodig! Ons het dit nou in U aanwesigheid maklik, omdat U met behulp van U almag, liefde en wysheid alles so vir ons kan voorstel dat ons selfs die mees wonderbaarlike dinge kan begryp; maar ons is nie daartoe in staat nie, en dus sal ons hierdie wonderbaarlike dinge vanuit onsself moeilik of gladnie vir die ander mense begryplik kan maak nie.”  

[2] Ek sê: “Maar dit sê tog niks; want Ek het dit immers slegs aan julle onthul en bekend gemaak om die ryk van God beter te kan begryp. Aan diegene wat dit in die toekoms nodig sal hê om, vanweë die ryk van God, My werke beter te kan verstaan, sal My Gees in hulle dit wel onthul, en Sy sal hulle in alle Waarheid en Wysheid binnelei. Die ander mense doen egter al genoeg, as hulle in My glo en volgens My gebooie lewe en handel. Want weliswaar is daar baie geroep tot die ryk van God, maar daar is maar weiniges uitverkore, aan wie dit gegee is om die geheime van God se ryk te begryp. 

[3] Maar as julle dit begryp, dan bestaan daar tussen My en julle en deur julle ook met die ander mense `n egte band, en aldus is Ek met julle, net soos julle in My is, en meer is voorlopig nie nodig nie. 

[4] Die ryk van God is hier soos `n mosterdsaadjie, wat weliswaar één van die kleinste sade is, maar as dit in goeie aarde gesaai word, groei dit weldra uit tot `n egte boom, sodat die voëls van die hemele kan kom en hulle onder die takke en blare daarvan gaan nestel. 

[5] My woord is nou daardie klein saadjie. Lê dit maar in die goeie harte van die mense, dan sal dit in hulle ook weldra ontwikkel tot `n boom, en onder die takke en blare daarvan sal die heldere insigte kom uit die hemele, en hulle intrek neem! 

[6] So is My ryk ook te vergelyk met `n vrou wat, om brood te bak, drie mate meel neem en `n bietjie suurdeeg daaraan toevoeg. Toe sy vervolgens die deeg knie, word dit deur die klein bietjie suurdeeg tog weldra in die korrekte mate gesuur. Kyk, My woord is ook daarin weer die klein bietjie suurdeeg, gemeng deur baie meel, en dit is voldoende vir die insuur van baie meel! Gee daarom die mens in My Naam slegs soveel as wat voorlopig nodig is; My woord sal vervolgens die orige wel uit homself tot stand bring! 

[7] Wie `n kind kry, hoef maar net te sorg vir die gesondheid daarvan; die groei hang alleen van My af. 

[8] As julle My leer aan die mense deurgee in die waarheid wat julle van My ontvang het, wys hulle dan ook daarop dat mense die vrugte daarvan eers kan en sal oes, wanneer mens hom in sy hart volledig afgewend het van die liefde vir die wêreld en haar skatte; want die liefde vir die dinge van die wêreld is `n donkergrys wolk, wat hom steeds tussen die oë van die siel en die lig uit die hemele plaas! 

[9] Om die rede het die meeste mense wel `n baie flou vermoede van iets hoër en bo die sinnelike, deur die swak skemering wat `n gevolg is van die suiwer, stralende hemelse lig agter die donkergrys wolk; maar omdat die genoemde wolk nie wyk nie, en in plaas van ligter meestal maar donkerder word, dikwels heeltemal duister, begryp hulle ook niks van die suiwer wysheid uit die hemele nie. Bygevolg is hulle dan ook steeds vol sorg, vol vrees en vol angs, glo in allerlei dom dinge en soek troos en gerusstelling by die dooie afgode en hulle priesters, omdat hulle nie die ware troos uit die hemele kan verwag vanweë die genoemde wolk wat nie verdwyn nie en bly lê tussen die oë van die siel en die son van die hemele.  

[10] Want kyk! Die mens is soos `n reisiger wat op `n sombere dag reis, wanneer daar digte newels oor dale en berge lê. Hoewel sulke newels die hele origens pragtige omgewing totaal onsigbaar maak, bestaan die omgewing wel; die suiwer beelde daarvan kan die oog van die reisiger nie bereik nie, en kan hy hom dus ook geen voorstelling vorm van wat die digte newel vir sy oë verberg nie. Hy kyk wel na die weg en sien aan die vae sigbare tekens op die weg dat hy waarskynlik wel op die goeie weg loop. Maar skielik kom daar afdraaipaadjies en dit vervul hom dan weer met vrees en sorg, omdat hy nie presies kan weet watter weg eintlik die goeie weg is nie. Hy wag, of daar nie `n ander reisiger hom tegemoet kom nie. En daar kom ook wel enkeles; maar dit gaan met hulle net soos met hom, wat wil hoor watter die goeie weg is. Die één dink dat die middelste weg waarskynlik wel na die genoemde plek sal lei; `n ander sê dat die weg wat na die genoemde plek gaan, na regs is; `n derde beweer die teendeel, en `n vierde gee die volgende mening: “Ons almal hier weet niks van die regte weg nie; laat ons daarom `n regsomkeer maak en op die plek bly vanwaar ons vertrek het, totdat die newel wegtrek; daarna kan ons ons tog met sekerheid begin!”   

[11] Kyk, die beeld laat julle nou baie goed sien, hoe dit teenswoordig met die meeste mense gaan op hulle reis na die ryk van God! 

[12] Die pas genoemde newel van die liefde tot die wêreld bedek die suiwerste landskappe en velde, berge, dale, tuine en stede, strome, klein en groot riviere, mere en seë vir die oë van die siel. Laat dit daarom julle taak wees, omdat Ek die newel in julle weggevee het, dat julle ook dieselfde doen, veral by diegene aan wie julle My woord sal verkondig; want as julle dit agterweë sou laat, sou julle huise op sand bou; wat nie sou bly staan wanneer daar storms, wolkbreuke en oorstromings sou kom nie, maar dit sal instort en deur die rasende water meegesleur word.  

[13] Maar wanneer julle by die verbreiding van My woord eers die newel wegvee, sal julle huise op rotse bou; en ook al kom daar dan storms, wolkbreuke en oorstromings, dan sal dit die huise, wat op vaste rotse gebou is, nie kan skaad nie.  

[14] Kyk, niemand kan twee meesters dien wat mekaar vyandig gesind is nie; want hy moet óf die een óf die ander een kies en moet daarom ook `n vriend of `n vyand van die een of van die ander wees! So kan niemand ook die wêreld en haar dooie Mammon dien nie, en tegelyk ook nie God se lewende ryk nie; want dit is onmoontlik.  

[15] Daarom moet die een wat God se ryk wil dien, die ryk van die wêreld uit sy hart ban! Hoe dit moet gebeur, het Ek julle almal alreeds getoon, nie alleen met duidelike en lewende woorde nie, maar ook deur allerlei dade. Doen julle dan ook dieselfde, dan sal julle baie goeie vrugte oes! 

[16] Die oes sou groot en baie ryk kan wees, en daar staan reeds baie koring ryp om gemaai te word; maar daar is nog maar weinig maaiers. Vra daarom die Heer van die oes dat Hy spoedig baie maaiers vir sy velde in diens sal neem! 

[17] Uit dit alles sal julle nou tog wel duidelik geword het wat julle veral by die verspreiding van My leer by die mens moet bewerkstellig; die baie buitengewone hoef julle nie aan alle mense te verkondig nie, maar slegs aan diegene wat julle in die amp sal opvolg! Wat Ek julle nou as riglyn gegee het, sê dit ook vir diegene wat julle sal volg in die amp, wat Ek julle toevertrou het, dan sal alles goed gaan! - Het julle dit nou alles goed begryp?” 

Die belang van `n voorbeeld 

78 Markus, die Romein, en ook Agricola sê eenparig: “Heer en Leraar, ons het U goed begryp en ons sien ook in dat die wegvee van die genoemde newel van liefde vir die wêreld by elke mens `n absolute noodsaaklike voorwaarde moet wees, omdat hy andersins nooit waaragtig en werklik in homself oortuig U ryk sal kan binnegaan nie; maar ons meen dat die newel van wêreldse liefde, wat so vashou en op sy plek bly tussen die gesigsvermoë van die siel en die ryk van God, wel baie moeilik weggevee kan word, en wel om buitengewone baie redes. 

[2] Die aarde met haar tallose baie verskillende bekoorlikhede tot vermaak is en bly vir die jonger, liggaamlik gesonde en vir die mense wat goed van die nodige lewensbehoeftes voorsien is, nou eenmaal seker een van die groter bekorings, omdat so `n mens geen floue vermoede het van die innerlike heerlikheid van die ryk van God wat nog maar nouliks in hom ontkiem het, en dat deur sy wêreldse opvoeding, al is dit hoe sedelik, dit ook nie kan kry nie. 

[3] Wanneer `n mens nou vir so `n mens sal sê dat hy nie so `n belang moet heg aan alle skoonhede van die aarde nie, omdat so `n aardse liefde soos `n digte newel die heerlikheid van die hoër en ewige ryk van God sal verberg en aan die blikke van sy siel onttrek, sal hy dan nie sê: “Laat My die heerlikhede dan sien, dan sal ek die van hierdie aarde die rug toekeer!”? Hoe kan ons die wêreldse newel nou wegvee by so `n mens, wat op sy manier ten slotte tog ook gelyk het? 

[4] Maar daar is dan miskien nog mense van die wêreldse goeie soort, en ons kan ons wel voorstel dat `n boom nie met één slag val nie, ook al is die byl hoe skerp - en kom tyd, kom ook raad! Maar daar is ook `n hele klomp mense, wat in alle opsigte van hulle wêreldse posisie afhanklik is; daarby hoort ten eerste die priesterstand, vervolgens die wydvertakte groep staatsamptenare en ten slotte die meestal nog baie ruwe soldate. By al hierdie baie legioene van mense, en wel by die grootste deel, is die newel van wêreldse liefde `n vaste, duistere massa. Hoe sal dit weggevee kan word? Oor die dienare en slawe, wat tog ook mense is, maar gewoonlik `n baie lae ontwikkelingspeil het, wil ons dit hier heeltemal nie hê nie. Die wegvee van die newel van wêreldse liefde, wat tog eers sal moet gebeur, sal by die meeste Judeërs al `n swaar saak wees; hoe moeilik sal dit dan nie wel daarna wees by die ander volkere op aarde nie! Omdat hierdie eerste werk, hoe moeilik dit ookal is, baie belangrik is, vra ons U, o Heer en Leraar, om ons nader toe te lig hoe ons dit moet aanlê om nie tevergeefs te werk nie!”  

[5] Ek sê: “My goeie vriende, dat die werk nie maklik is nie en baie inspanning en offers sal verg, voordat die verlangde resultaat daarvan sigbaar sal word, weet Ek wel die allerbeste; maar Ek gee julle immers ook die middele en die nodige hulp, om dit op geskikte plekke net so te bewerkstellig soos wat Ek dit nou by julle doen - en meer as wat Ekself het, kan Ek julle tog nie gee nie! Op die regte uur en die regte tyd sal My Gees in julle volkome duidelik laat sien wat julle moet doen om dit te bewerkstellig wat vir die ontvang van God se ryk nodig is. 

[6] Die mens word daardeur bewus van wat hom ontbreek en wat kortkom, en dan sal hulle hulleself op velerlei maniere inspan om dit te bereik, wat julle goed aan hulle sal waarneem. Want so sê Ek ook in julle taal: exempla trahunt*. Want as iemand aan julle sal sien dat julle God se ryk te besit, dan sal hulle sekerlik kom vra: “Hoe het julle eintlik daaraan gekom?” En kyk, dan sal julle ook maklik kan praat, en dan sal die newels deur julle woorde en dade weldra wegvlug, net soos ook die van julle deur My woorde en dade! *(Latyn vir: “voorbeelde trek” goeie voorbeeld doen goed, want hulle sal daarin volg).

[7] Maar dat julle nou dadelik al in ongeveer een jaar of selfs op één dag alle berge en heuwels met die dale gelyk moet maak, verlang Ek tog gladnie van julle nie. Dit is voldoende as elkeen van julle met sy eie goeie en redelike wil maar net doen wat hy kan; vir die res sal Ek dan self goed sorg. Ek sal van julle tog nie meer verlang, as wat Ek self, wat rekening hou met wat die vrye wil van die mens, kan doen nie! Of sou dit nie dwaas wees van `n sterk vader, om van sy nog swak kinders te verlang dat hulle baie swaarder laste moet dra as wat Hyself dra nie? Ek sê vir julle - en julle sal dit self ervaar - dat die juk wat Ek julle opgelê het, sag is en die las lig om te dra. 

[8] Maar desondanks sal die wêreld haarself versit om haar valse lig agter haar te laat, en in die tyd wanneer die lig uit die hemele reeds by baie mense volledig opgeneem sal wees, sal hulle `n heftige stryd voer vir die binnedring van die suiwer hemelse lig, en dan sal daar baie onskuldige bloed vergiet word; maar uiteindelik sal God se ryk tog vir ewig die oorwinning behaal, en al die valse lig van die wêreld sal ten gronde gaan en alle waarde verloor, soos vals goud en silwer in die oë van die kenner. 

[9] Maar dat die mens ook vreugde kan belewe aan die pragtig getooide aarde, het Ek nooit verbied nie; as hulle maar altyd daarby in hulle hart dink aan Die Een wat die aarde so mooi gemaak en getooi het, want dit sal verheffend werk op hulle hart en gemoed. Want wie die werke van God met die regte oë bekyk, kan ook wel met `n suiwer vreugde daarvan geniet. Die vriende van die mooi natuur van die aarde is ook sekerlik beter mense en is maklik ryp te maak vir God se ryk. 

[10] Maar die vriende van die dooie skatte van die aarde, die vriende van haar Mammon, is moeilik om tot `n beter lig te bekeer. Dit is te sien by die Fariseërs, baie ander ryk Jode en by die baie kooplui, wisselaars en handelaars. Om die ryk van God aan hierdie mense te verkondig, sou dieselfde wees as om die More te wil wit was. Hierdie soort mense is soos varke, wat julle nooit met die pêrels uit die hemele moet voer nie. 

[11] Want mense van hierdie soort sal na hulle liggaamlike dood eers hulle doodsonde op die kaal maan moet afwas, en van die ryk van God sal hulle steeds `n behoorlike end verwyderd bly; want hulle sal nooit in die nuwe Jerusalem binnegelaat word nie. Mense wat gespeen is van elke liefde vir God en vir hulle naaste, is ook gespeen van die ryk van God op sigself. Hulle moet dan ook in hulle swart skynlig bly! Op die maan sal hulle woonplek wees, en maar net aan die kant waar hy onveranderlik en onwrikbaar na die materie van hierdie aarde gekeer is. 

[12] Wat Ek julle nou hier gesê het, is weliswaar iets nuuts, maar dit is waar; ons sal by `n ander geleentheid miskien nog `n paar woorde daaraan wy, hoewel dit My geen genoeë gee om baie woorde te verspil aan varkstalle en kerkers vir dwase nie. - Het julle alles nou goed begryp?” 

[13] Almal bedank My vir hierdie les en ons gaan weer aan tafel sit; ons neem weer ietwat brood en wyn en Matthéüs skryf die een en ander op van wat hy gehoor het. 

Praat en optree is beter as skryf. Oor die egte en valse evangelie 

79 Ook die leerling Johannes vra My of hy, aangesien daar nog tyd voor was, notas moes maak van wat daar gesê en gebeur het. 

[2] Ek sê: “Wat Matthéüs opgeskryf het, is genoeg; want nie alles is bedoel vir die volk nie, en nog minder vir die menslike varke, waaroor Ek dit so flussies gehad het. Na My sal julle egter nog tyd genoeg kry om vanuit die gees op te skryf wat julle nou van My gehoor en gesien het. 

[3] Want in die verre toekoms sal Ek ook knegte opwek en deur die gees in hulle hart sal Ek hulle alles dikteer wat daar nou gebeur en geleer is sedert die tyd dat Ek die leraarskap op My geneem het en julle tot My eerste leerlinge gemaak het, en ook wat daar nog sal volg en nog baie ander dinge; en as dit vir My in die verre toekoms moontlik is, sal dit by julle nog soveel te meer moontlik wees om aan julle deur die gees van julle hart alles te dikteer waarvan Ek dit nodig ag dat dit opgeskrywe word. 

[4] Julle moet julle in die begin egter nie te veel met skryf besig hou nie, maar meer met spraak, sodat die mense in die eerste plek hoor waaroor dit gaan! 

[5] As die mense eenmaal daarvan in kennis gestel is en in My Naam gemeentes gevorm het, dan kan julle daarna ook wel skryf aan sulke gemeentes, as julle in ander plekke aan die werk is. Maar julle hoef geen brief te skryf aan die gemeente waar julle preek nie; maar wanneer julle dit verlaat, kan julle ook `n skriftelike aandenking daar agterlaat.  

[6] Maar waarsku die gemeentes baie nadruklik dat hulle dergelike agtergelate geskrifte nie gaan verafgod, soos ook die Fariseër en Judeërs doen met die boeke van Moses en die profete nie; want hulle maak nou diep buigings voor die kas in die tempel waarin die boeke bewaar word, en hulle bid tot die tafels van die wet en dink om daardeur vir God die korrekte eer te bewys. O watter blinde dwase! Wat is daar nou meer en beter: om die tafels van die wet te aanbid in die mening om God daardeur die korrekte eer te betoon, of die wette wat op die tafels geskrywe staan in die daaglikse lewe in ag te neem? Dit tweede, wat die enigste korrekte sou wees, doen in werklikheid geen enkele tempeldienaar en geen enkele Judeër nie; maar die eerste, wat waardeloos is, doen hulle gewetensvol, omdat dit hulle sekerlik minder moeite kos. 

[7] Daarom sê Ek dit nou vir julle, sodat julle ten eerste nie te veel skryf nie, maar meer praat, en sodat mense in die toekoms nie ook met My nuwe leer sal doen wat die tempeldienare en aartsjode nou met die boeke van Moses en met die tafels van die wet en die profete doen nie, deur selfs bepaalde magiese werkinge daaraan toe te skryf, wat die boeke nooit besit het nie. Poog om dit dus baie sorgvuldig te vermy!  

[8] Verder moet julle voorlopig ook nie te veel skryf nie, om te voorkom dat die skryfgees onder die mense die eerste tyd al te veel gewek word. Dit is beter dat die mense meer volgens My leer sal optree, as wat hulle dit sal opskryf, nadat hulle dit gehoor het; want as die skryfgees te vroeg wakker word onder die mense, sal julle in `n kort tyd na My, tallose geskrewe evangelies sien ontstaan, selfs onder julle naam, en julle sal baie druk besig wees om al die geskrifte van valse profete te weerlê. Praat daarom liewer baie, maar skryf min! Maar wanneer die regte tyd aanbreek, dan moet daar ook baie geskrywe word! - Het julle dit nou goed begryp?” 

[9] Nou sê Simon Juda: “Heer, dan sou dit uiteindelik tog beter wees as daar heeltemal niks geskrywe word nie, óf alles sou egter baie noukeurig opgeskrywe moet word, sodat daar dan maar één ware Skrif uit U mond sou bestaan, waarvan dan later eers geoutoriseerde en volledige kopieë vir ander volkere gemaak kan word! Want ek stel my voor dat bepaalde mense met verloop van tyd ook die woord wat deur ons verkondig sal word, sleg en onwaar sal opskrywe, en dan kan daar op die manier immers ook `n groot aantal valse evangelies verskyn, en die mens sal dan later nie meer weet watter evangelie die korrekte en ware is nie, en dit sal dan ook tot allerlei verskillende geloofrigtings lei.” 

[10] Ek sê: “Simon Juda, Ek verwerp nie jou visie nie en sê ook nie dat dit wys sou wees nie; maar wat Ek julle aangeraai het, is en bly voorlopig die beste! 

[11] Julle kan egter doen wat julle wil; maar julle sal vir die komende tye nie kan verhinder dat hulle naas die ware en egte evangelie ook `n groot aantal pseudo-evangelies sal ontwikkel nie, en dit sal vir die latere nakomelinge, wat die een of ander evangelie in die hande sal kry, steeds moeilik wees om vas te stel of dit eg is. 

[12] Daarom moet My woord nou deur julle meer met die mond verkondig word; dan sal die egte gelowiges vanself wel in hulleself tot die lewende woord vanuit My kom, en julle sal dan nie die een of ander geskrewe evangelie hoef te ondersoek om te beoordeel of dit wel eg en waar is nie. 

[13] Maar as julle nou onmiddellik na My, in plaas van baie te preek, maar net baie sou skryf, dan sou julle geskrifte sekerlik eerder deur ander mense oorgeskryf word met allerlei weglatings of ook toevoegings, en in die geval sou die mense hulle baie gou moet gaan afvra of die geskrifte wel eg en betroubaar van julle afkomstig is. As julle egter persoonlik onderrig en julle, wanneer dit nodig is, ook as sodanig deur tekens te doen, dan sal niemand vra of julle wel My egte leerlinge is nie en of julle woorde wel heeltemal die van My is nie.  

[14] O ja, wanneer julle My reeds dikwels verkondig het en baie in My Naam gedoop sal hê en al baie daardeur ook tot die innerlike lewende evangelie gekom het, dan, soos ook gesê, kan julle ook skryf, sodat die nakomelinge in julle geskrifte `n getuienis het hoe Ek julle Heer en Leraar was, en hoe julle My leerlinge was. Maar die geskrifte van julle moet dan ook alleen by die gemeente bewaar en bewaak word, waardeur die handeling van die innerlike, lewende evangelie tewens van vader na seun en so verder sal bly voortbestaan en julle sodoende nie as suiwer geskrewe nie, maar as lewende werksame apostels tot `n ware en ewige getuienis in die hart van die mense sal bly lewe. 

[15] Waar dit by `n gemeente nie die geval sal wees nie, moet die geskrifte ook nie in bewaring gegee word nie; want dit sou die gemeentelede van geen enkele nut wees nie, omdat hulle nakomelinge, wat betref die gees van die hart “dood” is, nie meer in staat sou wees om die egtheid daarvan te ondersoek en `n vals geskrif nie meer van binne af sou herken nie, maar dit slegs volgens die meerderheid van `n stem, in hulle oor die algemeen blinde vergadering sou bepaal, soos wat dit ook nou in die tempel by die Fariseërs en hoëpriesters die geval is. Wat beteken baie stemme van blinde mense egter vir die een waarheid? Ek sê vir julle: As één mens, wat van binne af leef en vol lig is, die waarheid spreek, waartoe is dan ontelbaar baie vergaderingstemme nog in staat teen die éen waarheid?  

[16] Daar is maar één waarheid, wat ewe goed deur één mens as deur miljoene engele uitgespreek en bewys kan word. Maar wanneer die wêreldse wysheid hulle daarteen verset, omdat die waarheid nie bevorderlik is vir haar wêreldse voordele nie, is dit dan `n rede om aan te neem dat die waarheid minder waar is? 

[17] Die leuen kan hom in `n groot vergadering van mense deur tallose stemme laat verteenwoordig, maar daarom word dit tog nooit waarheid nie. 

[18] Maak julle dus nie bekommerd oor wat die beste is nie, die verkondigde of die geskrewe woord; want aan die vrug is die waarheid baie goed te herken! Die leuen bou haar huise op los sand, maar die waarheid op rotse, en daarteen kan die hel geen veldtog onderneem nie; want soos die duisternis van die nag ook nooit tot daglig word nie, word die leuen ook nooit tot waarheid nie. En dan kan daar tienduisend valse evangelies geskrywe word, maar steeds sal dit alleen die enigste ware wees en bly wat hom ooreenkomstig My belofte aan die lewende mense sal openbaar, as hulle volgens My woorde sal lewe en handel, - en die lewende evangelie sal ook tot aan die einde van alle tye die enigste toetssteen wees en bly, wat in staat is om te onderskei of `n geskrewe evangelie eg of vals is. 

[19] Aan die vrugte moet julle dit dus herken; want van distels oes mens geen vye en van `n doringstruik geen druiwe nie! Daaraan sal mens maklik sien of iemand My leerling is of nie. My leerlinge en ook julle leerlinge sal mekaar altyd liefhê, soos ook Ek julle altyd liefhet; maar die onegte leerlinge sal mekaar verseker openlik of in die geheim haat. Want daarin bestaan die eintlike swart en slegte vrug van die leuen dat hy homself steeds haat, omdat die een leuen nooit voor die ander wil buig nie; maar die waarheid soek maar net voortdurend haar gelyke en bemin julle steeds meer en meer, net soos die een lig ook die ander nooit verduister nie, maar alleen helderder en helderder maak en ten slotte tot `n verenigde, baie helder lig lei.  

[20] Die lig het dus `n groot liefde tot nog meer lig; maar die leuen haat die leuen, omdat hy daarin verraad vrees. Kyk, dit is `n belangrike kriterium, waarmee mens selfs met `n blinddoek die waarheid baie goed van die leuen kan onderskei! 

[21] Daarom sal mense die valse evangelies ook steeds maklik van die egte kan onderskei; want die valse sal mekaar oor en weer steeds vervolg en haat - maar die egte sal mekaar as tweelingbroers liefhê; hulle sal mekaar soek en ook vinnig maklik vind. 

[22] Ek dink, My beste Simon Juda dat Ek nou wel duidelik genoeg tot julle gespreek het! Maar maak nou vir jouself uit, of jy My ook goed begryp het! 

[23] Simon Juda sê: “Heer, hierdie keer het U weer eens uitsonderlik duidelik tot ons gespreek, en ek het U in alle opsigte baie duidelik begryp en al die ander seker ook. Maar ek het uit hierdie glashelder woorde van U ook begryp dat mense absoluut niks teen U kan inbring nie. Maar so is dit ook volkome waar; want as mens dit sou kon doen, sou U nie die Heer en Leraar van ewigheid gewees het nie! En hierdie woorde van U moet vir ons ook tot `n voortdurende riglyn bly! Ons dank U almal vir hierdie duidelike les!” 

[24] Ek sê: “Hou dan ook maar daaraan vas, anders val julle voordat julle dit onder die knie het. 

Die salwing in Bethanië 

80 Hierop wend Ek My weer tot die Romein Markus en vra hom of hy dit ook begryp het. 

[2] Markus sê: “Nou of ek dit begryp het! Maar met my gedagtes is ek nog steeds besig met die maan, wat in `n sekere sin `n strafplek is vir te wêreldsugtige wêreldse mense. U het ons beloof dat U ons nog iets daaroor sal sê en uitlê; daarom vra ons U nou of U ook nie U belofte aan ons wil nakom nie.” 

[3] Ek sê: “Dit sal Ek ook doen; want wat Ek belowe, gaan ook in vervulling, daarvoor moet die regte tyd ook net kom. Kyk, dit is nou nog dag, omdat die son nog nie ondergegaan het nie; laat ons dus wag totdat dit nag word en die sterre die aarde verlig, dan kan Ek julle so iets beter uitlê as by die verligte dag, en julle blik is nog teveel deur aardse beelde vertroebel. Vir nou vind ons nog wel iets anders, waaroor ons nog voor die aand enige woorde kan verwissel; aan die begin van die aand sal ons dan die bepaalde Fariseër en Skrifgeleerde besoek en enkele woorde met hulle verwissel.” 

[4] Daarmee was die Romein Markus tevrede en ons neem weer ietwat wyn en brood tot ons. 

[5] Ons het nou ongeveer `n halfuur gerus, toe daar `n dienaar van Lasarus in die saal na ons toe kom en sê dat daar buite `n mooi jong vrou met `n paar dienare aangekom het, wat die vurige wens het om die Heer te sien en te spreek. Hy vra of sy ingelaat moes word, of dat mens haar `n ander woning moes wys. 

[6] Ek sê: “Die vrou wat gekom het, ken Ek; laat haar dus binnekom!” 

[7] Daarop gaan die dienaar weg, en Lasarus en die leerlinge vra My wie die vrou was. 

[8] En Ek sê: “Julle ken die jong vrou Maria van Magdala, wat vanmôre vroeg ook al by ons op die Olyfberg was. Sy het tuis vinnig haar huishouding in orde gebring en haar gehaas om hierheen te kom; laat niemand van julle julle dus daaroor vererg, vanweë die feit dat sy hierheen gekom het nie!” 

[9] Toe Ek hierdie woorde nog maar nouliks gespreek het, kom die jong vrou, mooi gekleed en getooi, die saal binne, val onmiddellik aan My voete, open dadelik `n goue potjie wat met baie kosbare nardussalf gevul was en salf My voete daarmee; want van oudsher was dit by die vername Judeërs as een van die hoogste eerbetuigings gebruiklik om, wanneer iemand van `n koninklike huis afstam, sy voete met nardussalf te salf.  

[10] Toe My leerlinge dit merk, sê hulle onder mekaar: “Het die vrou dalk waansinnig geword? Die salf kon vir minstens tweehonderd silwerstukke verkoop word en die geld kon mens dan onder die arm mense verdeel het - die Heer het immers tog nie sulke wêreldse eerbetuiging nodig nie!” 

[11] Maar Ek sien die mompelende leerlinge aan en sê: “Wat is julle nou weer geraak en vererg julle julleself?! Arm mense sal julle steeds by julle hê, maar nie vir My nie, soos wat Ek ook nou in julle midde is. Hierdie vrou het nou `n goeie werk aan My verrig en waar die evangelie van My verkondig sal word, moet hierdie vrou ook en die voorval duidelik genoem word! Ek is tog al lank in julle midde en julle het My nog nooit `n kruik helder water gegee om My voete mee te was nie; hierdie vrou het egter al vanmôre My voete gewas met haar trane en het nou teruggekom om My voete te salf. Hoe kan julle julle dan vererg? As daar nou geskrywe staan dat Ek `n Seun van Dawid is, dan kom dit My tog ook toe dat iemand My hierdie koninklike eer bewys!”  

[12] Na hierdie woorde van My sê niemand meer iets daarvan nie en almal prys die vrou en haar daad.  

[13] Daarop staan die vrou op en wil gaan. 

[14] Maar Ek sê: “Bly jy nou by My; want van nou af aan moet jy ook `n getuie van My dade en erbarming word en bly!” 

[15] Toe bly die vrou, vol vreugde, en Lasarus bedien haar baie vriendelik en laat ook haar dienare bedien. En daarna praat ons met mekaar byna tot die aand, en by hierdie geleentheid vertel die jong vrou ons trouhartig baie oor wat sy meegemaak het. 

[16] Toe die vrou ons nou byna `n uur lank haar belewenisse op ingetoë wyse vertel het, meen sommiges van die tot My bekeerde Fariseërs dat baie van wat die vrou vertel het, nie so betaamlik was vir die verhewe geselskap nie; dit merk jy eintlik maar net op omdat in die baie goeie verhaal van die vrou baie dinge baie fyntjies vervleg was wat ook baie nou op hulle betrekking het. 

[17] Maar Ek prys die openheid en trouhartigheid van die vrou en sê vir die Fariseër en Skrifgeleerde: “My enigsins opgewonde vriende! Vererg julle tog nie, omdat deur die mond van hierdie vrou nou baie dinge in My bewussyn aan die lig gekom het, waar ook julle in belangrike mate skuldig aan is en watter skuld julle in julle vlees saamdra! Maar as die woorde van die vrou, wat geen name genoem het nie, julle gemoed al verontrus, waarom doen My alwetendheid dit dan nie? Ek sê vir julle: aan die ander kant in die ryk van die geeste sal mense julle luid van die dakke verkondig wat julle op hierdie wêreld nog so ywerig trag om te verberg; daarom is dit beter om nog in hierdie wêreld `n klein oordeel te deurstaan en julle `n klein verdeemoediging te laat welgeval, as om aan die ander kant voor die oë van alle engele van die hemel tot skande te staan. 

[18] Wie hulle hier op hierdie aarde as `n beter mens wil voordoen, as wat hy in werklikheid is, besit nog `n huigelagtige gees; hiermee kan mens die ryk van God egter nog nie binnegaan nie. Wie egter ooit teenoor My wil bestaan, moet hom ook so aan die wêreld laat sien soos wat hy is; dan sal hy ook in My oë en die van die engele geen verdere oordeel meer hoef deur te maak, as hy hom in sy doen en late verbeter het nie. 

[19] Kyk na hierdie vrou! Sy het werklik baie gesondig; maar omdat sy vol openhartigheid is en bowendien baie werke van naasteliefde gedoen het, is sy nou ook baie vergewe en is sy vir My nou liewer as menige regverdige wat nooit gesondig het nie. Want Ek het nie vanweë die regverdiges in hierdie wêreld gekom nie, maar enkel vanweë die berouvolle sondaars, net soos `n arts alleen ook na diegene gaan wat hom nodig het en nie na die gesonde mense, wat die arts nie nodig het nie.” 

[20] Na hierdie woorde van My sê die Fariseër en Skrifgeleerde, wat enigsins geïrriteerd geraak het, niks meer nie en is geneë met hierdie teregwysing. 

[21] Daarop vra die vrou My om geduld met haar te hê, dan sou sy haar uiterste bes doen om alles nog goed te maak wat daar ooit deur haar aan sonde bedrywe was. 

[22] Maar Ek sê vriendelik vir haar: “Jy het nie baie meer om goed te maak nie; maar ander sou aan jou baie goed te make hê! Maar nou sê Ek jou: vergeef almal wat aan jou en teenoor jou gesondig het, soos Ek ook jou vergewe het, dan sal Ek ook aan hulle hulle sonde teenoor jou vergewe! Maar eet nou en drink, en versterk jou!” 

[23] Die vrou sê: “O Heer! U alleen is vir My die beste brood en die aller kragtigste en soetste wyn uit die hemele; U alleen is die egte en mees waaragtige lewensversterking van my siel en my liggaam; wees My tog altyd barmhartig en betoon medelye en verlaat my, arme sondares, nie!” 

[24] Ek sê: “My liewe dogter, hierdie woorde het die vlees jou nie ingegee nie, maar die gees van liefde in die hart van jou siel! 

[25] Ja, Ek is `n ware brood uit die hemele en so ook `n egte wyn; wie hierdie brood sal eet en die wyn sal drink, sal ewig geen honger en dors hê nie. Ek is derhalwe egte voedsel en egte drank; wie My sal eet en drink in gees en in waarheid, sal die dood nie sien, nóg voel of smaak nie. Eet en drink daarom nou ook liggaamlik van die aardse brood en die aardse wyn!” 

[26] Toe eers neem die vrou brood en eet, en drink ook ietwat wyn daarby. 

Die dood van die mens 

81 Een Skrifgeleerde egter, wat tot My bekeer was en by ons gebly het, sê: “Heer en Leraar! U het nou vir die wondermooie Maria van Magdala gesê dat U self `n ware brood uit die hemele is en eweso `n egte wyn, en wie die brood en hierdie wyn sal eet en drink, sal die dood ewig nie sien, voel en smaak nie. Ek weet wel dat U met “brood” U woord en met die “wyn” die lewende Gees daarin bedoel het, en met die “eet” van die “brood” die aanneem van U woord en met “drink” van die “wyn” die handeling volgens U goddelike leer beteken, wat sekerlik vanuit die hemele stam, omdat U self die enigste allerhoogste Heer van die hemel en ook van die aarde is; maar dat hy, wat die ware hemelse brood sal eet en die wyn uit die hemele sal drink gladnie sal sterf nie, is iets baie nuuts, en ek weet nie hoe ek dit moet begryp nie. Want mens kan ook wel van alle mense sê dat jy die dood nie sien, nie voel, en ook nie smaak nie; want `n mens sien, voel en smaak die dood inderdaad nie, solank hy nog leef nie - maar as hy gesterwe het en dood is, dan sien, voel en smaak hy die dood beslis ook nie, omdat hy geen lewe en bygevolg ook geen enkele gewaarwording meer het nie. U sien dat hierdie saak volgens my insig `n dubbele betekenis in hom het en dat dit daarom wenslik is dat U as Heer oor lewe en dood hierdie saak eers duideliker vir ons uiteen sal sit. 

[2] Alle aartsvaders en profete, wat ook streng geleef en gehandel het volgens U wil wat aan hulle geopenbaar is, het uiteindelik tog ook gesterwe, en ons sal almal sekerlik ook moet sterf, omdat U ons reeds self by verskillende geleenthede maar al te duidelik gewys het op die afval van die vlees van die siel; maar nou sê U dat daar vir die een wat U leer sal aanneem en mettertyd navolg, geen dood sal bestaan nie. Hoe moet ons dit begryp?” 

[3] Ek sê: “Vriend, by jou sal daar nog baie bewyse nodig wees, voordat dit heeltemal helder vir jou sal word! Het Ek dalk bedoel dat `n mens wat volgens My woord sal lewe ook liggaamlik altyd op hierdie aarde sal lewe? Hoe kan mens as Skrifgeleerde so blind en dwaas dink en oordeel! Wat die liggaam betref sal elke mens natuurlik sterf en sy liggaam sal die dood sekerlik nie sien, voel en smaak nie - maar des te sterker die siel van `n sondaar, as hy sy lewe nie volgens My leer sal verbeter en egte, ware boete sal doen nie! Want by die een wie se siel nog heeltemal vermeng en vergroei is met die vlees en die sinnelike luste daarvan, sal die siel die dood ook baie goed sien, voel en smaak, wanneer daar vir die liggaam die uur van die losmaak sal aanbreek. 

[4] Kyk maar eens hoe die gemoedsgesteldheid van `n misdadiger se siel is, as hy ooreenkomstig die wette na die plek van teregstelling gesleep word om te sterf! Die siel sien in die eerste plek al die liggaamlike dood vir haarself en voel en smaak dit op `n baie kwellende wyse, en in die tweede plek duur die dood vir die magtelose en geestelike dooie siel aan die ander kant nog baie lank voort. Die laaste kom ten eerste deurdat sy in haar magteloosheid en volledige verlatenheid haarself nie meer, ooreenkomstig die woede wat in haar brand, kan wreek op diegene wat haar liggaam gedood het nie, en ten tweede deurdat sy in die diepste lewensduisternis beland, waaruit sy geen uitweg vind nie en so die ergste kwelling ondergaan, net vir solank totdat sy haar eie slegtigheid begin in te sien en haar lot geduldig verdra. Wil dit dalk sê dat so `n siel die dood nie sien, voel en smaak nie?! 

[5] Maar `n siel wat volgens My leer reeds op hierdie aarde volledig wedergebore word in haar gees vanuit My, sal `n dergelike dood sekerlik ewig nie sien, voel en smaak nie, omdat sy in die volste en helderste lewensbewussyn sonder enige pyn van die liggaam sal skei, wanneer Ek haar vir ewig na My toe sal roep. Ek sê vir julle: baie van julle wat die geestelike wedergeboorte sal bereik, sal My vanaf hierdie aarde vra: “Heer, hoe lank sal U ons nog op hierdie aarde die sware las van die vlees laat verdra?” En met alle liefde sal Ek vir hulle sê: “Wees nog `n kort tydjie geduldig, dan sal Ek julle van julle las bevry!” En as die een of die ander van julle deur die heidene ter wille van My Naam ter dood gebring word, sal hy lag en hom verheug, omdat hy as martelaar van sy vlees bevry word, en selfs in die pyne van die vlees sal hy `n geluksalige verrukking voel. En wanneer dit beslis so en nie anders is nie, het Ek dan dubbelsinnig gespreek soos wat jy as Skrifgeleerde ook sê jy dit begryp het? Sê jy nou of jy nou nog so oor hierdie saak dink!”   

[6] Die Skrifgeleerde sê: “Ja, Heer en Leraar, nou is hierdie saak ook vir My duidelik! Ek begryp dit nou en is ook baie bly daaroor, hoewel ek tog openlik moet beken dat selfs die mees saligmakende liggaamlike dood vir hulle, wat nog op aarde in die vlees moet bly, absoluut niks bekoorlik of begeringswaardig is nie, maar slegs die teendeel laat sien en baie vernederend skyn te wees vir die eer van `n mens wat in `n sekere sin meester oor die natuur is; want die verstandige mens wat homself in sy denke, geloof en kennis verhef het tot die volledige Godsbewussyn en ook God se liefde in sy hart dra, is uiteindelik by sy sterwe nie net niks voor op watter dier dan ook nie, maar staan ver daaragter. 

[7] Want die dier weet sekerlik nie vooraf dat hy sal sterf nie en die mens moet sy hele lewe lank rondloop met die hoogs onaangename bewussyn, en as gevolg daarvan is dit ook nie heeltemal onbegryplik dat baie mense hulle alleen al in alle sinlike wêreldse genoegdoeninge stort nie, omdat die bittere gedagte aan die sekere dood hulle in `n sekere sin daartoe dwing.  

[8] In die gesonde menslike gemoed is daar sekerlik oorwegend `n spesiale en blye gevoel van saligheid, want wie sou nie bly, gelukkig en opgewek wil wees nie? Maar te midde van hierdie gevoelens, wat die mens dikwels so gelukkig maak, kom die swart en vir die gemoed beangstigende gedagte aan `n sekere dood na bowe, en met die saligheid is dit dan dae lank gedaan! 

[9] Ja, wanneer elke mens weet wat ons nou deur U barmhartigheid weet, sou hulle hulleself natuurlik niks van die gedagte aan die dood aangetrek het nie! Maar hoe weinig is daar wat dit weet. En dus is hulle na my mening ook te verontskuldig as hulle te midde van hulle ellende, waarvan hulle voortdurend helder bewus is, soveel moontlik verstrooiing soek, sodat hulle nie as vriende van `n gelukkige lewe elke oomblik deur die gedagte aan die dood en die graf afgeskrik word nie. Ek sien nou goed in dat die mens met die dra van sy swaar vleeslike las, nooit volledig salig kan word nie, en dat die liggaamlike dood uiteindelik `n onskatbare wins vir hom is; maar die Skepper kon tog die mens die voorreg geskenk het dat sy dood niks bitter in hom sou gehad het nie en niks wat sy gemoed dikwels soseer sou beangstig nie? Die mens sou immers in één oomblik opgelos kon word en `n bewoner van die ander wêreld word! 

[10] Waartoe dien die dikwels langdurige wegkwyn tot die dood wat daarop volg, waartoe die pyne en die bitterheid van die dood en vervolgens die langdurige ontbinding en vergaan van die dooie liggaam in die graf? 

[11] Kort en klaar: met die gebruiklike manier van sterf van die mens is ek dit absoluut nie eens nie en ek kan dit nie as billik beskou nie!” 

Die oorsake van die pyn wat die dood voorafgaan 

82 Ek sê: “Daarin kan ek jou nie heeltemal ongelyk gee nie, want ook ek is dit beslis nie eens met die manier waarop die mens gewoonlik sterf nie. Maar wat kan ek daaraan doen, as die mens homself so `n bittere en onaangename manier van sterf besorg? As die mens maar sou lewe volgens die orde wat hom reeds baie duidelik sedert die oerbegin geopenbaar is, dan sou daar nie één mens gewees het wat hom oor die bitterheid van die dood sou kon bekla nie.  

[2] Die aartsvaders het almal `n maklike en sagte dood gesterf; want as die engel hulle geroep het, verlaat hulle siele met groot vreugde hulle liggame, wat van hulle kinderjare tot op hoë leeftyd geen pyne hoef deur te gemaak het nie, maar meestal steeds kragtig en gesond gebly het. Die uiteindelike liggaamlike dood was ook geen gevolg van hewige lyding en pyn nie, maar vind altyd maar net plaas wanneer mens na die roep van die engel verlang; waarna die siel vry en sonder enige dwang uit die liggaam tree en die liggaam sonder die minste pyn so te sê inslaap.  

[3] Maar toe die mens steeds `n meer sinlike lewe begin te lei het en hulle meer en meer oorgegee het aan ontug, hoerery en ander oordadige genietinge wat hulle sinne verdoof het, selfs hulle gesondheid bederf het, word hulle swak, miserabel en siek en hulle liggaamlike dood moes dan ook vanselfsprekend een of ander karakter kry.  

[4] As jy `n mes neem, in jou vlees sny en pyn daarby voel, kan jy met jou gesonde verstand die Skepper dan die skuld daarvoor gee, of sou jy dalk wil sê: “Ja, waarom het die Skepper eintlik geen ongevoelige liggaam aan die mens gegee nie?” Maar Ek sê jou: as jou liggaam totaal ongevoelig sou wees, hoe sou dit dan kan lewe? Slegs `n volkome dooie liggaam is ook volkome ongevoelig! 

[5] Gestel nou eers dat `n mens, ten minste aan die buitekant, `n ongevoelige liggaam sou gehad het, ongeveer soos ook die van sy hare. Wat sou by `n ligsinnige mens maar al te gou die sekere gevolg daarvan wees? Selfverminking van allerlei aard, sodanig dat die mens ten slotte heeltemal geen menslike gestalte meer sou gehad het en ook nie meer tot werke in staat sou wees nie. 

[6] Maar om te voorkom dat die mens altans hulle uiterlike gestalte al te veel kan vermink, is die gevoeligheid aan hulle gegee as `n goeie wagter. Bowendien spreek dit vanself dat `n mens wat geen gevoeligheid vir pyn sou gehad het nie, ook geen diep vreugde en geluksaligheid sou kon voel nie; want vir die een is die ander nodig, en sonder die een kan die ander nie bestaan nie, is dit selfs nie eens denkbaar nie. 

[7] Ek weet goed dat die mense, as gevolg van hulle groot blindheid, nou en al sedert `n lang tyd, veral by die afsterwe, baie ly, en wel ten eerste omdat hulle vir die grootste deel geen enkele sekerheid het oor die voortlewe van die siel na die dood van die liggaam nie en baie reeds die geloof van die Sadduseërs aanhang, en in die tweede plek, omdat die mens deur hulle uiterste ongereëlde leefwyse hulle liggaam met allerlei onreine geeste gevul het, waaruit mettertyd onvermydelik ook allerlei verskriklike en pynlike siektes moet ontstaan, wat `n vroeë dood tot gevolg het. En daarom het Ek ook Self in die vlees op hierdie aarde gekom, om die mens die weë te laat sien wat hy moet bewandel sodat hulle egter ten eerste weer bewus daarvan word dat en hoe sy siel, sy eintlike “ek”, na die dood van die liggaam verder leef, en ten tweede om te laat sien hoe hy, solank hy op hierdie aarde moet lewe, tot op hoë leeftyd gesond en kragtig kan bly en sodat sy heengaan nie vreeslik en pynlik sal verloop nie, maar hom bly en baie gelukkig sal maak. En so kan Ek julle as Heer van die lewe die volledige versekering gee dat die een wat - volgens die werklike betekenis van die woord! - My brood sal eet en My wyn sal drink, die dood nie sal sien, voel en smaak nie. Met ander woorde: Wie volgens My leer sal lewe, sal ook alle saligmakende werking ondergaan. - Ek dink dat jy, My Skrifgeleerde vriend, hierdie dinge nou anders sal begryp as voorheen?” 

[8] Die Skrifgeleerde sê: “Heer en Leraar, nou begryp ek dit inderdaad baie anders en beter as voorheen, en ek is U ook van ganser harte dankbaar vir die lig wat U ons almal ook in die opsig gegee het; want ek beskou dit as iets baie belangrik vir die mens dat hy weet en ten slotte ook werklik voel hoe dit is met die dood van die liggaam en sodoende sy ou angste, pyne en kwellinge kan kwytraak. Want slegs wanneer die mense al hierdie dinge verseker en werklik weet, kan hy eers vanuit God verhewe voel tot die egte waardigheid van `n mens, waardeur die dierlike aan hom weer verval tot die stof van die nietigheid. 

[9] Maar daar kom nou nog `n baie belangrike vraag aan U na vore, omdat slegs U dit volgens die lewende waarheid kan beantwoord. Kyk, Heer en Leraar, ons het nou met `n volkome geloof, wat ons hele wese oortuig, U leer aangeneem en sal ook streng volgens die heilige ware grondbeginsels daarvan lewe en handel. Maar vroeër het ons tog wel baie jare, in allerlei sonde deurgebring, wat beslis nie volgens U orde was nie. By dergelike geleenthede het daar wel ook baie onreine geeste in ons vlees binnegesluip en het hulle daar genestel, wat ek nou duidelik aflei uit die menige siektes wat ek al moes deurmaak. Sal hierdie liggaamlike siektegeeste deur die daadwerklike eet van U brood en deur die drink van U hemelse wyn wel heeltemal verwyder kan word, sodat hulle my tydens die afsterwe nie sal kwel nie, of sal ek vanweë die sonde wat ek begaan het, uiteindelik tog die bitterheid van die dood nog enigsins moet voel en smaak?” 

[10] Ek sê: “Wanneer jy so sal lewe dat jou siel volledig wedergebore word in haar gees, sal die gees vinnig en maklik heeltemal kan afreken met alle onreine geeste wat nog in jou vlees sit, en dan sal jy `n baie salige dood sterf, ook wat betref die liggaam; maar as iemand in die algemeen weliswaar baie ernstig volgens My leer sal lewe en handel, maar daarnaas heimlik tog ook nog in sy ou gewoontes verval, ja, dan sal hy tydens sy lewe op hierdie aarde die volledige wedergeboorte van sy siel in die gees ook nie kan bereik nie en sal hy dit uiteindelik in alle deemoed en geduld wel moet laat welgeval, as hy by die heengaan met nog baie leed te kampe sal hê. Want dan sal die lyding die vuur wees waardeur die lewensgoud van die mens van baie slakke gesuiwer word. Want iets wat geestelik onsuiwer is, kan die hemel nie binnegaan nie, wat soveel wil sê as: Die suiwer Gees vanuit God kan hom nie volkome met die siel verenig nie, voordat hierdie siel nie alles wat by die materie en die oordeel daarvan hoort, volkome en vir altyd uit haarself verban het nie. - Wie derhalwe met `n salige liggaamlike dood van hierdie wêreld wil skei, moet ook goeie rekening daarmee hou! 

[11] Voorts moet julle matig wees in eet en drink en nie begerig wees na onnatuurlike lekkernye nie, dan sal julle `n lang tyd die gesondheid van julle liggaam behou en die dood op hoë leeftyd sal wees soos `n aangename inslaap van `n moeg geworde arbeider in die ware wingerd van God. Die siel sal daarby salig en heldersienend uit die broosgeworde liggaamlike omhulsel wegswewe en onmiddellik deur baie vriende in die onbeskryflike vreugde van die hemele binnegelei word, en jy sal eindeloos bly en opgewek wees, omdat jy eindelik verlos is van hierdie wêreld en die ellende daarvan. 

[12] Wie derhalwe geheel en al volgens My leer sal lewe en handel, sal ook geheel en al met haar salige gevolge geseën word; wie dit egter nie geheel en al sal doen nie, sal ook dienooreenkomstig seën ontvang. - Het jy, My vriend, dit nou begryp?” 

Waarom lyke langsaam ontbind 

83 Die Skrifgeleerde sê: “Heer en Leraar, nou eers is die dinge wat met die afsterwe te make het, volkome duidelik vir My; maar `n paar bysake, wat weliswaar in feite nie by die gebeure van die afsterwe hoort nie, sou ek nog wel deur U verklaar wil sien, omdat mens by die verspreiding van U leer en wel veral onder die heidene, tog sekerlik vrae daaroor sou kon verwag waarop mens dan, as mens nie deur U daaroor onderrig was nie, die antwoord sonder meer sou moet skuldig bly. 

[2] Dit gaan om die volgende twee punte; Die eerste is: Waarom moet die liggaam van die mens slegs langsaam ontbind en vergaan? Dit sou tog in U mag lê om dit in één oomblik op te los en in iets anders te verander; want die langsame ontbinding en vergaan van `n dooie liggaam maak op elke mens `n onaangename indruk, en die ontbinding van baie lyke verpes die lug en het `n skadelike invloed op die gesondheid van die lewende mens. As `n liggaam nou, sodra dit volkome dood is, byvoorbeeld sou lyk soos `n sneeuvlokkie in die son, dan sou dit ten eerste vir die mens waardiger daaruit sien, en ten tweede sou die mens niks te vrese gehad het van die walglike uitwaseming gedurende die langdurige ontbinding van die lyk nie, en sou hulle ook die aansienlike onkoste van die begrafnis en die droewige moeite kon bespaar. - Dit is dus die eerste punt waaroor ek graag van U `n nadere toeligting sou wil hê. 

[3] Die tweede is: Sal die siel, as sy van die liggaam bevry is, ook op hierdie aarde kan terugkyk, as sy dit sou wil, en die veranderinge daarvan en ook die doen en late van die mense sien? - Dit is die tweede punt waaroor ek van U, o Heer en Leraar, ook nog `n paar woorde sou wil hoor!” 

[4] Ek sê: “My vriend, wat die eerste punt betref, lê dit nou eenmaal in My orde so besluit dat die lyk om baie verskillende en beslis baie wyse redes slegs langsaam moet vergaan en verander. Maar wanneer `n mens volgens My orde geleef het, word sy dooie liggaam tog vinniger verander en sal dit tydens die ontbindingsproses geen verpestende uitwaseming versprei nie. Slegs wanneer daar in die liggaam van `n mens, deur sy sonde, baie onreine geeste versamel het, wat dan tydens die ontbindingsproses vrykom, ontwikkel hulle die walglike geur en kan dit `n kwade invloed hê op die gesondheid van die ander mense, wanneer die lyk te lank onbegrawe êrens in die ope lug lê; maar binne `n paar dae kom dit nie daarby nie. 

[5] As Ek egter `n lyk wat vol onreine geeste sit, skielik sou laat ontbind, sou die onreine geeste, wat daardeur in groot aantalle vrygekom het, hulle sekerlik onmiddellik en bliksemsnel op die nabystaande mense stort en hulle ernstige skade aandoen en sommiges selfs dood. 

[6] By die langsame ontbinding verander die onreine geeste egter eers in `n ontelbare aantal klein en ook groter wurms; die verteer die lyk en ten slotte ook mekaar, ontbind vervolgens self en styg in reeds suiwer vogtigheid na die oppervlak van die aarde, waar hulle weer oorgaan in allerlei kruie en dan van daaruit na `n suiwer soort wurm en insekte. Kyk, so wil My wysheid en My orde dit hê, en Ek het jou nou presies soveel daaroor gesê as wat vir die mense nodig is om te weet; die res sal die gees jou wel meedeel wanneer dit nodig is dat jy dit weet. 

[7] Wat jou tweede vraag nou aanbetref: Dit spreek vanself dat volmaakte siele, soos wat Ek julle ook al op die Olyfberg getoon het, nie net hierdie aarde nie, maar ook, wanneer jy dit wens, die hele skepping sal sien en in alle rigtings volledig kan waarneem. Ook die leiding en bestuur van die lewende mense op die hemelliggame en ook die ander skepsele sal aan hulle toevertrou word; en dan spreek dit tog wel vanself dat volmaakte siele ook die materiële skeppings moet en sal sien. 

[8] Maar onvolmaakte en bose en duistere siele sal dit nie kan doen nie; dit sou ook nie goed wees nie, omdat hulle in hulle groot leedvermaak en wraaksug die aarde en alle skepsele sekerlik groot skade sou berokken. Hulle hou hulle wel op in die laagtes van hierdie aarde, en ook in baie riole en grotte van die aarde; maar tog sien hulle nie die plek waar hulle is nie, maar alleen die ongegronde en lugtige beeld van hulle fantasie. Slegs af en toe word een of ander oorlede siel toegestaan om bewus te word van die materiële plek waar sy woon. In `n dergelike toestand weet sy dan ook wat `n familielid van haar of ook `n ander mens op aarde doen, hoe dit met hom gaan, en so nog baie ander dinge - maar alles slegs gedurende `n paar oomblikke; daarna keer sy dadelik weer terug na haar futiele fantasie-oord, waar sy haar gelyke vind. Want ook by die onvolmaakte en slegte siele is dit so dat gelykgestemdes hulle in verenigings aansluit, maar natuurlik nie ten goede nie; want in goeie verenigings sluit slegs die salige geeste hulle aaneen. Al die ander het Ek julle al op die Olyfberg uitgelê en getoon en sodoende is dit hiermee genoeg. - Het julle dit goed begryp?” 

[9] Almal sê, ook die Skrifgeleerde: Ja, Heer en Leraar; wees ons sondaars tog altyd barmhartig en betoon medelye, sodat ons later nie in die verenigings van die slegte siele beland nie, en wees geduldig met die nog baie swakhede van ons! U alleen is ewig alle lof en eer waardig!” 

Dit verbranding en balsem van lyke 

84 Toe almal dit teenoor My uitgespreek het, kom Agricola nog na My toe en sê: “Heer en Leraar, by ons Romeine word die lyke, in die besonder die van vername mense, verbrand en die as word dan in bepaalde urns en kruike op daarvoor bestemde plekke bewaar, of van baie vooraanstaande here word die lyke gebalsem en vervolgens in die katakombes bewaar; slegs die arm volk en die slawe word begrawe op daarvoor bestemde goeie ommuurde plekke. Moet dit so bly of verander word? Wat dink U van die verbranding en balsem van die lyke?” 

[2] Ek sê: “As julle dit nie kan verander nie, laat dit dan maar by die ou gebruik! Maar verbranding is nog beter as balsem, waardeur die ontbindingsproses sterk vertraag word; maar dit is die beste om die liggaam egter in die aarde te begrawe. Daar moet net daarby toegesien word dat `n lyk eers begrawe word wanneer dit volkome dood is, wat `n arts wel moet kan beoordeel op grond van die kleur van die gesig en die bose ontbindingsgeur; want by skyndooies tree die eintlike doodskenmerke nie in nie. Daarom moet hy ook nie vroeër begrawe word as wanneer hy onmiskenbaar heeltemal dood is nie. 

[3] `n Volmaakte mens sal natuurlik nooit in `n skyndood beland nie; maar `n materieel en genotsugtige mens maklik, omdat sy siel dikwels met `n te groot liefde aan haar vlees hang. Wanneer so `n mens koud en styf word, geen asem en polsslag meer het nie en geen teken van lewe toon nie, is die siel tog nog in die liggaam en maak angstige pogings om dit weer tot lewe te wek, wat haar na enige dae meestal ook geluk. Maar as so `n mens te vinnig in die aarde begrawe word en vervolgens in die graf ook na die liggaam weer lewend word, dan kan julle julle wel voorstel dat dit vir hom, al is dit ook maar vir enkele oomblikke, `n toestand van baie groot vertwyfeling moet oproep. As julle egter volgens My leer lewe, waarin julle veral die naasteliefde onder mekaar moet beoefen, dan is dit baie verseker ook `n daad van ware naasteliefde dat julle goed daarop toesien dat daar geen skyndooies verbrand of begrawe word nie. As julle merk dat iemand skyndood is, bring hom dan in `n ruimte met goeie en vars lug, bid vir hom en lê hom die hande op, dan sal dit met hom beter gaan!  

[4] As iemand wat skyndood is, hardnekkig is, wees dan geduldig, en beskou hom nie vooraf as dood nie, totdat die egte doodskenmerke egter by hom duidelik sigbaar begin te word! Want wat julle in vertroue verlang dat die mens vir julle sal doen, as julle in so `n toestand, wat altyd droewig is, sou raak, doen dit ook vir hulle! En veral julle, Romeine, moet dit baie goed onthou! Want aan die begrawe van die arm mense en slawe word by julle nou nie bepaald baie aandag geskenk nie - en Ek het julle nou daarop gewys.” 

[5] Toe die Romeine dit van My hoor, bedank hulle My dat Ek hulle daarop gewys het, en beloof My om so sorgvuldig moontlik daarmee om te gaan. 

Die Heer en die eerste bekeerde priesters 

85 Toe die onderwerp wat die Skrifgeleerde na vore gebring het, nou ook oor was, en al die nodige bespreek was en dit al byna aand geword het, stuur die Fariseër, wat al enige ure gelede na Bethanië gekom het, `n dienaar na Lasarus om te vra of hy vir `n goeie oorleg na hulle toe wil kom; want hulle sou nou van hom wil hoor of hulle verniet na Bethanië gekom het. 

[2] Hierop vra Lasarus My wat hy nou moes doen. 

[3] Ek sê: “Diegene wat daar aanwesig was, het nou baie vóór en teen My na vore gebring, maar het nou daaroor eens geword dat hulle My nie meer vyandig tegemoet wil tree nie, en daarom gaan Ek en jy en ons Romeinse vriende nou na hulle toe. Alle ander bly hier totdat ons terugkom. My RafaEl sal julle wel deurgee waaroor ons by die Fariseër sal praat. Laat ons dus na hulle toe gaan wat op ons wag!” 

[4] Ek loop voor en Lasarus en die Romeine volg My. 

[5] In die voorhof ontmoet ons vir Judas Iskariot en hy vra waarheen Ek gaan. 

[6] En Ek sê: “Daar waar jy nie heengaan nie! Die res kan jy binne-in die huis hoor!” 

[7] Daarop sê hy niks meer nie en gaan die huis binne, en ons gaan na die Fariseër. Hier gaan Lasarus vooruit en RafaEl, wat die tempeldienare al ken, begelei hom. Ek en die Romeine wag nog ewe in die voorhof. 

[8] Toe ons Lasarus met RafaEl die baie ruim vertrek van die Fariseër binnekom, begroet hulle hom met die beleefdheidsvorm wat eie aan hulle was, wat ons Lasarus ook baie goed kon beantwoord en waarmee die tempeldienare ook baie tevrede was. Na hierdie wedersydse begroeting kom die gesprek dadelik op die hoofsaak, en dit bestaan natuurlik uit alles wat My uiteraard maar kon betref.  

[9] Een Skrifgeleerde, wat hom erg op sy wysheid laat gaan en wat ons al ken van die Olyfberg, sê vir Lasarus: “Vriend, julle weet dus nog goed wat ons gisteraand bespreek het en ook so goed as geheel ooreengekom het! Daarom het ons vandag so vroeg moontlik hierheen gekom. Maar, vriend, ons is werklik nie hier ontvang op `n manier wat ons genoeë doen nie. Want dit het nie baie geskeel of ons was lelik deur jou honde toegetakel, as jou dienare ons nie te hulp gekom het nie! Dit was tog egter nie die ontvangs waarmee `n mens ons tempeldienare moet ontvang nie!   

[10] Ons sou ons egter nie so erg of uiteindelik gladnie daaroor besorg gemaak het nie, as jy ons nie self beloof het dat ons die Messias vandag persoonlik sou ontmoet nie. Nou is ons al `n paar uur hier en ons het nie net niks van die uiteindelike aanwesigheid van die Messias te siene gekry nie, maar jy het ons selfs nie met jou so bekende gasvryheid ontvang, soos ook ander kere nie, en ons mag jou hoofwoning selfs nie binnegegaan het nie, maar was na hierdie vreemdelinge herberg van jou verwys - en kyk, dit was beslis nie korrek van jou nie en wel soveel te meer omdat jy, vir sover ons weet, tuis was en ook geen dringende sake te doen gehad het nie! Maar laat ons dit nie meer daaroor hê nie, omdat jy nou tog met die wonderbaarlike jongman gekom het en ons met julle beide oor die hoofsaak kan spreek! 

[11] Sê ons dan nou of die Nasarener, wat die beloofde Messias sou wees, wat ons self onder mekaar as `n taamlik uitgemaakte saak beskou, hom hier êrens in Bethanië bevind, of is Hy vir sover jy weet êrens anders? Want daar is ons nou, wat onsself betref, baie daaraan geleë om nader kennis met Hom te maak. Vanmôre moes ons vanweë Hom `n groot en sware beproewing in die Hoë Raad deurstaan. Maar ons het uiteindelik behoorlik daardeur geslaag, hoewel ons self - ondanks alles wat ons gister by jou meegemaak en gehoor het - enigsins wankelrig geword in ons nuwe opvatting; maar nou het ons alle bekende omstandighede van naderby oorweeg en ons onsekerheid oorwin. Daarom sou ons nou so graag met Hom self wil praat. Gun ons die geleentheid daartoe, dan is en bly ons weer julle goeie ou vriende!”  

[12] Lasarus sê: “As julle dit by julle koms hierheen net so eens gewees het as wat julle dit nou so taamlik is, het julle ook spoedig die geleentheid gehad om te praat met Die Een wat werklik die Messias is; maar julle was dit glad nie eens nie en sommige van julle was oorwegend die mening toegedaan dat dit die beste toets sou wees - om te ondersoek of Hy die Messias is al dan nie - dat `n mens Hom met geweld moes gevange neem en aan die gereg oorlewer om Hom ter dood te laat veroordeel. As Hy die Messias sou wees, sou niemand Hom kan doodmaak nie; as Hy egter maar net `n buitengewone mens was, soos wat daar ookal soveel op die wêreld was, dan sou Hy sterf en sou dit daarna in niemand se gedagtes meer opkom om Hom nog ooit as die Messias te beskou nie. Kyk, hierdie oorwegende mening van julle was dan ook die rede waarom ek julle ten eerste nie in my hoofwoning kon binnegelaat nie en ten tweede ook nie aan die Messias kon voorstel nie! 

[13] Maar aangesien julle nou in eensgesindheid van hierdie slegte opvatting afgestap het en `n ander besluit geneem het, kan julle nou ook die geluk hê om die Messias te sien en ook te spreek. Kom Hom egter veral nie met `n ondersoekende hart en `n ondersoekende blik tegemoet nie, maar met geloof en liefde, dan sal Hy julle ook met Sy liefde tegemoet kom - maar in die ander geval met Sy alles deurdringende wysheid en dan sou julle in die verste verte nie in staat wees om dit te beantwoord nie! Want soos Hy ook baie goed weet met watter gedagtes julle hierheen gekom het, soos wat ek julle ook nou openlik meegedeel het, so ken Hy ook elke gedagte wat wel nog, hoe stil en geheim ook, in julle gemoed opkom. Laat dit dus vriendelike raad aan julle wees, waarvan ek hoop dat julle dit sal opvolg tot julle tydelike en ewig welsyn!” 

[14] Die Skrifgeleerde sê: “Jy het nou goed gespreek en ons nogmaals verbasingwekkende dinge gesê; ons sal jou raad in ag neem; maar bring ons nou na die mees Wyse van alle wyses!” 

[15] Nou maak RafaEl die deur oop en sê: “O Heer, kom binne na hulle toe wat nou na U dors!” 

[16] En Ek kom saam met die tien Romeine die groot kamer binne en sê vir die Fariseër en Skrifgeleerde: “Vrede sy met almal wat van goeie wil is en nou dus ook met julle, aangesien julle in julle gemoed ook van beter wil geword het! Waarom soek julle My en wat wil julle van My hê?” 

[17] Die Skrifgeleerde sê: “Heer en Leraar, waarom ons U nou soek, weet U beslis net so goed as U vooraf weet met watter gedagtes ons hier na Bethanië gekom het! Ons twyfel nou op sigself gladnie meer daaraan dat U die beloofde Messias is nie, maar ons sou nou graag uit U mond wil hoor wat ons moet doen om in ons moeilike posisie nog enigsins U barmhartigheid en erbarming waardig te wees.” 

[18] Ek sê: “Mense soos Nikodemus en ook Josef van Arimatea sit tog ook dikwels in julle Raad! Wat hulle doen, kan julle tog ook doen as julle dit wil! Ek het julle al herhaalde kere in die tempel openlik gesê en deur woorde en tekens duidelik getoon wie Ek is. As julle dit in julle harte glo en ook daarvolgens handel, sal julle lewe en salig word; maar as julle nie glo nie en ook nie daarvolgens handel nie, sal julle julle lewe en julle saligheid verbeur. 

[19] Maar die tempel, soos dit ook nou is en bestaan, is al lankal geen godshuis meer nie, hy het `n rowershool en `n moordkuil geword. Julle Fariseërs, hoëpriesters en Skrifgeleerdes het hom so gemaak; daarom kan daar ook uit die tempel vir geen enkele mens nog enige heil vir die ewige lewe voortkom nie. Nou is Ek die lewende ark van die verbond, en Ek is ook die tempel en die heil en die waarheid en die ewige lewe! Wie in My glo en volgens My leer leef, sal ook die ewige lewe in hulle hê en salig word in My ryk. 

[20] My ryk sal egter nie `n ryk van hierdie wêreld wees nie, maar `n ryk van `n ander wêreld, wat julle nog nooit geken het nie; want as julle hierdie wêreld ooit sou geken het, sou julle My ook herken het, toe Ek by julle in die tempel gekom het, en as julle My herken het, sou julle ook Die Een herken het wat My gestuur het, van wie julle sê dat Hy julle God is. Maar die Vader, wat My gestuur het, het My nie gestuur soos wat mense in hierdie wêreld `n mens stuur nie, maar sodanig dat hier die gestuurde en die stuurder één is! 

[21] Wie glo dat die Vader in My en Ek in die Vader is, kan sê dat hy die Vader en die Seun gesien en gespreek het; van ken kan egter eers sprake wees as Ek My binnekort weer volkome in My ryk sal bevind en Ek My Gees sal uitstort oor hulle wat in My glo, My woorde bewaar en daarvolgens lewe en handel.” 

[22] Nou sê die Skrifgeleerde: “Heer en Leraar, U woorde is vasberade en beslis gespreek! Wanneer dit so deur `n mens gespreek sou word, sou dit as die hoogste godslastering beskou word, waarop Moses die doodstraf gestel het; daarom is onder die Judeërs ook nog nooit gehoor dat iemand hulle die hoogste waardigheid en eer van God aanmatig en aan homself toeken nie, behalwe die heidense koning Nebukadnezar, wat daarom egter ook deur God getugtig is. 

[23] Maar U is nie bang vir die wet en nog minder vir die mens nie, en U dade, waarvan ons al baie gehoor het en wat ons gedeeltelik self meegemaak het, getuig dat alle magte en kragte van hierdie wêreld en ook die van die hemele aan U wil onderworpe is; ons moet dus by onsself wel glo dat U Die Een is, wat U gesê het om te wees, soos U ons ook reeds in die tempel en nou hier weer uiteengesit het, ooreenkomstig alles wat die profete oor die komende Messias voorspel het. 

[24] Ons glo nou in U en daarom glo ons ook dat U ons nou, net soos in die tyd van die Babiloniese gevangenskap, weldra uit die nog harder gevangenskap van die Romeine sal bevry en ons weer tot `n vry, selfstandige en vir altyd magtige volk sal maak. As U dit doen, sal alle Judeërs in U glo, andersins egter maar weiniges!” 

[25] Ek sê: “Salig sal alleen diegene word wat hulle nie vir My sal vererg nie, en glo dat Ek die beloofde Messias is! Maar Ek het nie gekom om vir die Judeërs nogmaals `n aardse en verganklike ryk te stig nie, maar `n geestelike ryk in die liefde tot God en tot die naaste en derhalwe een ryk van Lig en alle Waarheid uit God, sonder leuens en sonder bedrog. 

[26] Wie egter dink dat Ek nou `n aardse ryk sal stig, maak `n groot vergissing. Die Romeine is nou julle aardse heersers en sal dit ook in die toekoms net so lank bly as wat dit God sal behaag. Maar wanneer julle teen hulle in opstand kom, sal hulle julle breek en vermorsel. 

[27] Wie hulle egter in My ryk sal bevind, wat nou ook aan die Romeine gegee word, sal vir geen mag ter wêreld bang hoef te wees nie, soos wat Ek ook vir geen enkele wêreldse mag vrees koester nie. Hier aan My sy staan reeds tien Romeine met die hoogste aardse posisies van Rome; hulle kan vir julle ook van My getuig of Ek ooit na `n wêreldse heerskappy gestreef het, en hulle sal julle ook sê wat hulle as heidene van My dink!” 

[28] Toe die Fariseër hierdie woorde van My gehoor het, word hulle onseker vanweë die aanwesige hoë Romeine en hulle weet nie wat hulle nou moes doen nie. 

Die getuienis van Markus oor die Heer 

86 Die Romein Markus loop nou na hulle toe en sê in die Griekse taal, wat die Fariseërs ook beter beheers as die taal van die Romeine: “My vriende, julle hoef julle tog nie te skaam, omdat julle in ons teenwoordigheid so openlik uitgespreek het dat julle dikwels van ons heerskappy verlos sou wou wees nie, en ook Die Een wat julle weer tot `n vrye, groot en magtig volk op hierdie aarde sou maak, bykans onbetwis as die egte Messias beskou nie! Want kyk, aan dergelike uitlatings van julle kant is ons immers al sedert `n lang tyd gewoond, en ons trek ons ook niks daarvan aan nie. Ons bly nog altyd by ons gesegde: leo non capit muscas*, omdat ons onsself werklik nog sterk en magtig genoeg daarvoor voel. * (`n Leeu vang geen vlieë nie)

[2] Maar julle het nou vir die Heer en Leraar toegegee dat julle vir julleself egter in Hom wil en sal glo, ook as hierdie mees ware Messias, nie alleen van die Judeërs nie, maar ook van alle ander mense op aarde, as die aardse omstandighede nie sal verander nie; dit was baie goed van julle gespreek en ons vergewe julle daarom ook die onvleiende uitlating. Maar dit verbaas ons slegs werklik in `n hoë mate dat julle, wat tog baie goed tuis is in julle Skrif, nou eers `n klein bietjie begin te begryp, wat ons Romeine gedeeltelik al lankal as onomstootlike waarheid gesien en duidelik erken het. 

[3] Kyk, hierdie Jesus van Nasaret, wat volgens julle tydrekening gebore is in Bethlehem in die 4151ste jaar na die ontstaan van Adam, en wel op middernag op die sewende dag van die maand Januarie, is wat sy uiterlike geboorte betref, eweseer `n Judeër soos wat julle dit is! 

[4] Maar ons is al sedert geruime tyd op hoogte van alles wat hom by Sy geboorte en ook later so nou en dan aan wonderbaarlikhede by Hom afgespeel het, en ons het dit ook nooit laat ontbreek aan goeie inligting nie en het Sy hoogs opmerklike persoonlikheid ook nooit heeltemal, soos julle ook, lighartig uit die oog verloor nie; want ons het berig ontvang oor Hom via Cyrenus en Cornelius, en aangesien ons almal al manne van reeds 50 tot 65 jaar oud is, sal julle ook goed begryp dat ons ook sekerlik al baie te wete gekom het.  

[5] Ons heidene, wat deur julle as blind uitgemaak word, het egter al lankal ook by onsself gedink - en dit temeer, omdat ons julle wette en profete ook grondig bestudeer het - dat daar agter die wonderbaarlike Nasarener iets baie buitengewoon moet skuil, en of Hy moontlik selfs nie volgens die profete, die beloofde Messias aan alle mense sou wees nie. Maar nou het ons, al is dit voorlopig slegs by onsself, geen enkele twyfel meer daaroor dat Hy ook heeltemal volgens waarheid dit is wat ons al lankal in Hom vermoed het nie.  

[6] Maar as ons, blinde heidene, nou insien dat Hy die groot Messias van die wêreld is en Hom ook as Heer oor ons en oor alle heersers op aarde prys, hoewel Hy uiterlik beskou, soos ook reeds opgemerk, maar net `n Judeër is, wat as sodanig by ons geen besondere aansien geniet nie, wat het julle dan teëgehou om Hom en vir julle so groot en eindelose verhewe landgenoot nie dadelik te herken as Die Een wat Hy sonder enige twyfel is nie?! Is dit nie ook `n eer vir julle dat ons, in aardse opsig, magtige Romeine, vir Hom, wat volgens Sy uiterlike geboorte `n Judeër is, erken en prys as `n Heer en Leraar oor alle meesters van die wêreld nie? Daardeur gee ons immers ook getrou, openlik en waaragtig te kenne dat Hy ons Romeine in die gees van alle waarheid volkome oorwin het; en vir die bekentenis sal ons onsself ook nooit skaam nie, omdat dit ons maar net tot die grootste eer strek dat Hy ook ons as Sy kinders opgeneem het onder Sy almagtige en vaderlike septer! En julle Judeërs hou in julle hoogmoed en in julle groot blindheid maar net die een beraadslaging na die ander hoe julle Hom, die Almagtige Heer van alle heerlikheid, kan gryp en selfs doodmaak! Sê nou vir ons heidene, hoe dit by julle selfs ook maar denkbaar kan wees!”  

[7] Na hierdie heftige toespraak van die Romein Markus word die Fariseërs nog meer skugter en weet nie wat hulle hom kon antwoord nie. 

[8] Maar die Romein dring daarby aan om tog te sê wat hulle maar kon of wil, en daar sou hulle niks kwalik geneem word nie; want vry en eerlike mense mag hulle ook teenoor God altyd vry en eerlik sonder terughoudendheid uitspreek. 

Die tempeldienare se redes vir hulle houding teenoor die Heer 

87 Na ietwat nadenke sê `n oudste: “Hoë Romeine en ons gesaghebbers, julle het groot gelyk dat julle ons `n reeds lank verdiende verwyt maak; want ons Judeërs bevind ons al sedert baie lank by die suiwerste fontein en wil nie daaruit drink nie! Maar wie se skuld is dit? Kyk, as iemand `n skat het, dan waardeer hy hom nie soseer as die een wat hom nie het nie en hom eers op die een of ander manier met moeite moet verwerf, as hy hom wil besit! As ons van vreemde profete en wyses hoor, dan verlang ons gretig na hulle wysheid; maar ons slaan geen ag op die eie profete en wyses nie, omdat ons hulle van hulle geboorte af ken en dan by hulle optrede sê: “Waar het hy die wysheid en die wonderbaarlike daadkrag vandaan gekry?” Kort en goed, die mens, en in die besonder ons, reeds oud geworde Judeërs, het lui en onverskillig geword teenoor alles wat onder ons as nuut na vore tree, al is dit ook hoe buitengewoon; want ons vertroue en sappige lewe verafsku alle ekstra moeite en arbeid en enkel en alleen om die rede sit ons onsself af van alles wat ons in ons rus en behaaglikheid, wat van ouds af `n gewoonte was, steur. 

[2] Ons sien ons verkeerde houding self baie goed en duidelik in, maar ons kan ons tog nie bevry van `n sekere woede teenoor die een wat ons steur nie. Wie se skuld is dit? Kyk, ons ou en al sedert lank nie meer versteurde gewoontes! Hoe indringender so `n verskyning, wat ons behaaglike rus versteur, nou optree, des te meer steurend werk dit ook op ons in en prikkel ons tot verset.  

[3] Julle Romeine is meesters van `n groot en magtig ryk en julle voel julle baie behaaglik wanneer daar vrede in die hele ryk heers; maar as julle uit een of ander deel van die ryk berig kry dat die volk daar teen julle opstaan, dan vra julle ook nie of die volk miskien met die volste menslike reg, vanweë te swaar laste, teen julle opgestaan het nie, maar julle stuur vinnig `n magtige leër daarheen en tugtig die opgestane volk sonder enige barmhartigheid en sonder om te oorweeg of die volk geregtig of onwettig opgestaan het. En waarom doen julle dit? Omdat die opstandige volk julle slegs `n bietjie uit julle behaaglike rus wakker geskud het. Julle ken die volk en vra julle in julle vergadering dan ook af: “Maar hoe het die volk dit in die kop gekry om teen ons in opstand te kom?” en sê vervolgens: “Wag maar, volkie, julle sal duur vir julle moed en waansin boet!” Waarom sê julle dan nie na allerlei wyse oorweginge: “Die klein volkie het weliswaar teen ons opgestaan, maar laat ons vredesbodes en ook vrederegters daarheen stuur; wat die rede moet ondersoek en ook goed aandui of die volk `n duidelike aantoonbare en goeie reg daartoe gehad het!” Nee, dit doen julle nie, ook al sou julle hoor dat selfs `n god hom aan die hoof van die in die noute geraakte en daarom opgestane volk sou gestel het, maar julle stuur onmiddellik `n leër en oorval die volk sonder enige verskoning; en as julle miskien selfs enkele kere deur die volk verslaan sou word, dan is die hel by julle eers goed los, ook as julle baie goed sou insien dat die volk die volste reg gehad het om teen julle op te staan. Kortom, die volk het nou eenmaal julle behaaglike rus versteur en daarom sit julle alles op om hulle te tugtig, soos ook gesê, as selfs `n god uit Sy goedheid, wysheid en erbarming die volk tot `n oorwonne opstand teen julle sou aangesit het!  

[4] Kyk, so vra die mens by bepaalde geleenthede nie na waarheid en reg nie, maar tree in sy blinde toorn en woede op teen die een wat hom in sy vermeende reg gesteur het, alhoewel hy by homself ook goed insien dat hy reeds sedert lank in alle opsigte ten onregte en ter wille van sy behaaglike rus altyd maar net leuens en bedrog as skild gehad het! 

[5] Dit is nou ook by die meeste tempeldienare die geval. Vir hulleself sien hulle wel in dat hulle houding teen die wet van Moses en teen die volk al vir `n lang tyd onwaar is en dat die groot Heer uit Nasaret volkome gelyk het; maar Hy steur hulle in hulle aardse behaaglike rus, en daarom haat hulle Hom en sou hulle Hom om dieselfde redes ten gronde wil rig, soos ook iemand wat in `n soete sluimer lê, `n lastige vlieg, wat hom in sy behaaglike rus steur, probeer vang en verdelg. 

[6] Jy, hoë Romein, kan dan inderdaad vra: “Maar het die tempeldienare dan heeltemal geen geloof meer in God en Sy woord uit die mond van die profete nie?” Daarop kan ek julle uit my persoonlike ervaring van baie jare sê dat daar in die hele land van die Judeërs waarskynlik geen leek onder die Judeërs te vinde is, wat minder geloof het as `n tempeldienaar nie, veral wanneer hy al oud geword het. Die jonges glo dalk nog wel enigsins in `n outoriteit; maar wanneer hulle geleidelik aan agterkom dat die eerstes en die oues, die Skrifgeleerde en hoër geplaastes glad geen geloof het nie, dan verloor hulle ook alle geloof. Hulle werp hulle heimlik in die arms van die Griekse wysgere, geniet van die tydelike lewe so goed as hulle maar kan, en die ou JaHWeH en Moses en die profete is vir hulle niks anders as uithangborde nie, wat maar net daartoe dien om deur die aan hulle heilige reglemente en seremonies groot skatte te vergader, waarmee hulle hulle goeie lewetjies steeds maar kan verbeter. 

[7] So het die tempeldienare dit eenmaal baie goed gereël en weet ook steeds om alles uit die weg te ruim wat hulle in enige opsig belemmer; en wat hulle altyd gedoen het, dit doen hulle nog en sal hulle altyd doen, solank hulle bestaan. 

[8] Dit is, hoë Romein, baie duidelik die redes waarom die tempel​dienare nou ook so fel ten stryde trek teen hierdie Nasarener, wat ons, wat nou hier is, egter volgens die volle waarheid as die beloofde Messias beskou. Hulle sê: “Laat ons hom eers gryp en doodmaak, dan sal dit wel blyk of hy die beloofde Messias is, of daar `n God bestaan, en of alle profete geen bedrieërs van mense was nie!” 

[9] Dat die hele tempel nou so dink en ook so wil handel, daaraan kan ons werklik niks doen nie, en solank ons ook `n funksie in die tempel beklee, kan ons vir die feit dat hulle daar so onsinnig te kere gaan, weinig of niks uitrig nie; - dit is al heelwat gedoen as ons so nou en dan `n matigende invloed kan hê. Ek het op jou aandrang nou getrou en waaragtig gespreek, en, hoë Romein, daaroor kan jy nou jou oordeel uitspreek!” 

Kultus en Priesterdom 

88 Daarop sê die Romein Markus: “Vir hierdie nou volkome openhartige toeligting van jou is ek jou baie erkentlik, en ons Romeine sal binnekort goed weet wat ons met `n dergelike priesterdom moet doen. Wanneer die mens hulle maar net vanweë die winsgewende funksie aan die priesterskap wy en nie vanweë die ewige waarheid uit God nie, word dit tyd om `n dergelike slegte priesterdom met wortel en tak uit te roei en dit deur `n beter en waaragtiger priesterdom te vervang! 

[2] As baie ervare Romein dink ek nou so, en die Heer Self gee My dit in my hart: Voortaan geen priesterdom, geen tempel en geen Sabbatte, geen feesdae, en herdenkingsdae en geen jubeljare en geen olympiades meer nie - maar elke mens moet daarna strewe om volgens die leer van die Heer `n goeie leraar vir sy medemens en `n egte vader vir sy kinders te word! Die tempels moet omvorm word tot liefdadigheidsinstellings vir die arm mense; en die Sabbatte, feesdae en ander niksseggende herdenkingsdae moet verander word in dae van weldade, dan sal alle mense mekaar weldra as ware broeders in die Heer omarm en liefhê!  

[3] Maar solank `n mens homself nog onder `n bepaalde goddelike aansien priester sal laat noem en hulle as sodanig deur sy medemens sal laat eer en betaal, solank mense tempels sal bou, Sabbatte en ander feesdae sal hou en met allerlei seremonies plegtig sal vier, sal dit vir die mensdom sleg daaruit sien. Is van God uit nie elke dag `n dag van JaHWeH, waarop mense God in hulle harte gelowig en bo alles liefhebbend moet bely en aan die naaste geestelik en liggaamlik goed doen nie? Ek huldig nou hierdie mening, wat vry is van elke vooroordeel en ek glo dat elkeen wat nadink ook die mening, wat ek nou uitgespreek het, toegedaan sal wees.” 

[4] Daarop sê die Skrifgeleerde: “Vir jou mening, hoë Romein, is volgens die menslike verstand baie te sê; maar ons moet ook rekening hou met wat God deur die groot profeet Moses ingestel het, want daar word uitdruklik gesê: “Ses dae moet julle werk; maar op die sewende dag, die Sabbat, moet julle rus en julle van al die swaar, slaafse werk weerhou; julle moet hierdie dag wy aan JaHWeH God, en Hom alleen dien op die manier, soos wat deur Aäron aan die volk voorgeskryf is.

[5] Wanneer jou opvatting nou realiteit sou word en mens die insettinge van Moses sou ophef, sou dit tog soveel beteken as: die God wat tot Moses gespreek het en nou nogmaals in die wonderbaarlike Nasarener persoonlik tot ons spreek, sou met Homself in teenspraak wees! 

[6] Ek is ook teen `n kaste-agtige priesterdom, maar by elke volk moet daar tog oudstes en rabbi’s wees; want nie elke mens het die gees en die talent om hom tot `n ware rabbi te ontwikkel nie, en al het `n gewone mens so nou en dan gees en talent, dan ontbreek dit hom aan tyd en die regte metodes! Daarom het Moses die stam Levi bestem vir die priesterskap en aan die ander stamme die tiendes opgelê, waaruit hierdie stam onderhou moes word, sodat hulle hulleself geheel en al aan die leraarskap sou kon wy. 

[7] Maar ek is nou ook van mening dat die noodsaaklike volksleraars nie dadelik uit die stam van Levi hoef voort te kom nie, omdat dit na `n kastestelsel trek, maar elke mens wat die gees, talent en tyd besit, sou die reg moet hê om homself ook in goddelike sake tot `n leraar te ontwikkel; maar as hy dan `n bekwame leraar geword het, moet die gemeente wat hy as leraar dien, hom ook onderhou en uit agting en liefde nie toestaan dat hy naas sy leraarskap sy brood met die graaf en die ploeg in die sweet van sy aangesig moet verdien nie.  

[8] Wat jou opvatting egter oor die tempel en die ander feesdae buiten die Sabbat aanbetref, is ek dieselfde mening toegedaan as jy; want dit het Moses nie ingestel nie. Maar vanweë die volk is die één dag per week toestaan noodsaaklik dat hulle op die dag byeenkom op `n geskikte plek en daar oor God en Sy wil onderrig word, sodat hulle nie verval tot volslae goddeloosheid of smerige afgodery nie. Dit is nou my mening, en ons wil graag hê dat die Heer en Leraar nou ook Self Sy mening daaroor vir ons laat hoor.” 

Sabbat en priesterstand 

89 Nou sê Ek: “Goed, luister dan na My! Julle het albei waar en korrek gespreek; maar van nou af aan is Ek ook die mening toegedaan wat vriend Markus uitgespreek het, omdat dit heeltemal aansluit by die aard en die korrekte bewussyn van `n mens en daarom ook by God se wysheid en orde, maar daarom verwerp Ek nog nie jou visie nie. Maar julle priesters moet nie van die Sabbat `n dag met `n bepaalde magiese werking maak en die mens harde straf oplê as hulle, wanneer dit nie anders kan nie, op die Sabbat hulle brood moet verdien nie. Want `n noodsaaklike daad, en in die besonder, wanneer dit duidelik onbaatsugtig gedoen word tot heil van die arme broeder, ontheilig die Sabbat nie alleen nooit nie, maar wy dit duisendmaal meer as al die ydele geskreeu in die tempel en in die sinagoge. 

[2] Want wie die Sabbat deur edele dade wy (heilig), die wy dit ook waaragtig en daadwerklik en derhalwe lewend, en dit alleen het waarde vir God. Maar wie die Sabbat op julle manier wy, die skend hom; want hy eer God met die lippe, soos die profeet ook gesê het, maar sy hart is ver van God, omdat dit ver van die naaste is.  

[3] Daar moet inderdaad vrye en ware leraars wees in `n gemeente, wat hulle brood nie met die werk van hulle hande hoef te verdien nie; maar as hulle van `n baie goeie mening toegedaan is dat die mens op `n Sabbat op `n plek byeen moet kom om daar oor God en Sy wil weer opnuut onderrig en aan Hom herinner te word, dan moet dit ook gebeur. Maar daarna het die leraar immers ook ses werksdae! Wanneer hy eenmaal in die gees gewek is, hoef hy hom die ses dae immers ook nie alleen besig te hou met wat hy die gemeente op die volgende Sabbat sal voorlê nie; want as iemand vanuit God se Gees spreek, sal hy moet sê wat dieselfde oomblik in sy hart en op sy tong gelê word. 

[4] En wanneer dit ooreenkomstig My belofte baie verseker sal gebeur, soos dit in die tyd van die aartsvaders en ten tye van die profete ook altyd gebeur het, dan dink Ek dat dit tydens die ses werksdae ook vir die rabbi van die gemeente bepaald nie sonder nut sou wees as hy ook, as `n voorbeeld vir sy gemeente, een of ander goeie en nuttige handwerk sou verrig om daarmee sy daaglikse brood te verdien. Sodoende sou hy die lede van die gemeente nie om alles hoef vra nie, en hulle sou hom vervolgens beslis soveel te meer respekteer en navolg, omdat dit in sy besigheid tuis die mooiste en mees ware bewys van sy onbaatsugtigheid, sy liefde en geregtigheid ten aansien van die gemeente voor oë sou hê. 

[5] Ek dink dat dit heelwat beter sou wees, soos wat die huidige tempeldienare doen, deur die ses werkdae te verwyl met volkome ledigheid en in plaas van nuttig besig te wees, maar net te bras en te swelg, te hoereer, egbreuk te pleeg, te bedrieg en hulle op die manier vet te maak vir die hel en vir die ewige dood. Dit is so My mening! 

[6] O, iets anders is dit vir diegene wat Ek nou oral heen sal stuur om die evangelie aan alle volkere op aarde te verkondig! Hierdie eerste boodskappers van My sal geen tyd en ook geen geleentheid hê om met hulle hande hulle brood te verdien nie; daarom geld vir hulle ook: eet en drink wat julle op die tafel voorgesit word! En verder: maak vir julle geen sorge oor die volgende dag, wat julle sal eet en drink en waarmee julle julle liggaam sal klee nie- want dit sou baie duister en heidens wees! - maar poog vóór alles om met alle vlyt en ywer God se ryk en die daarby behorende geregtigheid onder die volkere te verbrei, dan sal al die ander julle as vanself toekom; want die Vader in die hemel weet wat julle nodig het! Maar, soos ook gesê, dit moet slegs geld vir diegene wat Ek nou oral heen gestuur het; - waar eenmaal vaste en gevestigde, in My Naam gestigte gemeentes sal bestaan, daar moet My vroeëre uitgespreekte mening dan in praktyk gebring word!  

[7] Want Ek wil absoluut nie dat die rabbi`s van die gemeentes reëlmatig ses dae per week dienare van die luiheid sal wees nie, want in luiheid sit die wortel van alle sonde. Maar `n rabbi sal in My Naam werklik volop aktiwiteite in `n gemeente hê, en natuurlik ook in die ses dae dikwels die geleentheid vind en hê, om die gemeentelede in allerlei dinge `n goeie voorbeeld te gee en hulle op te wek om dit in die ware en lewende gees daadwerklik na te volg, en dan is elke dag net soos die Sabbat, `n dag van heil vir die hele gemeente. 

[8] So is dit ook nie absoluut noodsaaklik vir die sieleheil van die mens dat nou juis die ou Judese Sabbat by uitstek `n dag van onderrig moet bly nie; want daarvoor kan elke dag gekies word, na gelang die omstandighede. As die ou Sabbat gunstig blyk te wees vir die verrigting van noodsaaklike werk vir die heil van die gemeente, terwyl sommige deur die weeksdae as gevolg van slegte weer ongunstig was, werk dan op die Sabbat en stel `n ander dag vas vir die onderrig! Want elke dag waarop julle in My Naam iets goeds sal doen, sal `n ware Sabbat wees; aan die naam van die dag is immers niks geleë nie, maar slegs aan wat iemand op `n dag gedoen het. 

[9] So is dit ook gladnie nodig dat daar presies in die week `n vaste leerdag moet plaasvind nie, maar dit kan vasgestel word na gelang van tyd en omstandighede; want God se woord kan ewegoed op `n ander dag verkondig en aangehoor word, en die aantal dae tussen die een prediking en die ander het in My oë geen spesiale waarde nie en maak die prediking self en ook die mens nie beter nie. 

[10] Maar as die rabbi van die gemeente sien, omdat dit hom in die gees deur God te kenne gegee word, dat een of ander gemeentelid op sy weg verdwaal geraak het, dan moet die rabbi dadelik daarheen gaan en hom vermaan en nie die Sabbat daarvoor afwag nie; want die dag waarop die verdwaalde gemeentelid weer op die goeie spoor gebring is, sal `n egte Sabbat wees, want dit is die dag waarop hy sy lewe geheel en al verbeter het.  

[11] Wanneer die rabbi van die gemeente in `n jaar maar één ware prediking vir die gemeente gehou het en die gemeente vas en getrou daarvervolgens handel, dan het die gemeente ook nie so gou meer `n tweede prediking nodig nie. Want vir die een wat volgens my leer leef en handel, hoef die rabbi van die gemeente nie meer elke Sabbat te preek nie, want vir so iemand is dan elke dag tog al `n egte Sabbat en die ware en lewende prediking, wat hom deur die gees ingegee word, dra hy in sy hart.” 

Die korrekte wyding van die Sabbat 

90 (Die Heer:) “Maar net vir die kinders kan die gemeente `n eie skoolgebou oprig en daar één leraar, of by `n groter gemeente, na gelang die behoefte, ook meer ervare en deugsame leraars aanstel, wat die jeug die lees van die Skrif en ook die rekenkunde, die selfstandige skryf en nog meer nuttige kennis moet bybring. As hulle dit elke dag gewetensvol en met redelike vlyt en ywer gedoen het, is ook elke dag die Sabbat en gewy; en die rabbi van die gemeente sal dit ook doen, wanneer hy so `n skool reëlmatig besoek en leraars en leerlinge aanspoor tot vlyt en ywer en hulle van tyd tot tyd in My Naam goeie lesse gee. Maar wat hy dan moet sê, daarvoor sal goed deur My gesorg word. 

[2] Eweso is dit ook goed as `n gevestigde gemeente naas die skoolgebou vir die kinders `n vergadergebou opstel, waar hulle van tyd tot tyd in My Naam kan byeenkom. Maar in so `n ruimte moet dan nie enkel en alleen die aangestelde leeraar die reg hê om te praat en te preek nie, maar elke manlike gemeentelid, as hy deur My Gees daartoe aangespoor word. Want in so `n gebou moet nie net oor die Skrif en oor die profete en oor My gepreek word nie, maar ook oor ander dinge wat bydra tot `n diepere en ware kennis van God en wat die liefde tot God en die naaste tot lewe wek; en dan moet diegene spreek wat deur My Gees in hom, daartoe aangespoor word, en sowel die gemeente as die leeraar moet na hom luister. As julle dit sal doen, op watter dag ookal, dan wy julle die Sabbat ook in die ware sin van die woord. 

[3] Daarmee wil Ek egter nie sê dat julle daarom die orde van die tyd en die tel van die ure, die dae, die weke, die maande en die jare heeltemal buite beskouing moet laat nie; dit kan en moet julle in elke geval ook doen. Maar julle moet nie bepaalde dae, omdat dit in die week of in die maand of in die jaar die soveelste sal wees en hierdie of daardie naam dra, dit beter en heiliger hou as andere dae nie; want die getal en die naam is gladnie van belang nie, maar slegs die lewe en handel volgens die geopenbaarde wil van God. 

[4] Want vir iemand wat op `n Sabbat teen sy naaste gesondig het, was die Sabbat werklik geen Sabbat vir hom nie! Maar vir iemand, wat op `n ander dag iets goeds vir sy naaste gedoen het, was ook hierdie dag `n volmaakte Sabbat. 

[5] Daarom moet onder My ware navolgers voortaan alles volkome vry wees, en niks kan `n dag tot `n ware Sabbat verhef anders as enkel en alleen dade, wat uit die ware en lewende liefde tot God en die naaste voortkom. Foei, wat `n skande is so `n dom menslike reël wat dit tot `n skending van die Sabbat bestempel as mens `n arme en verdrukte ook op die Sabbat hulp verleen! Foei, `n skande is sulke priesters wat die volk leer dat God welbehae sou hê aan hulle weersinwekkende geskreeu en aan hulle offer seremonies, wat maar net `n gruwel in My oë is, soos wat dit ook altyd was! 

[6] Daarom moet die Sabbat nou eers `n ware werkdag word en elke seremonie moet bestaan uit die suiwer handeling volgens My woord; dit sal Ek altyd met welgevalle aanskou en Ek sal die ware Sabbat-heiligers ook met al My barmhartigheid en liefde beloon. - So spreek die Heer nou! 

[7] Maar diegene wat die Sabbat sal wy op die manier soos wat die tempeldienare dit nou ook doen en al sedert `n lang tyd gedoen het, en wat die Sabbat `n bepaalde magiese heiligende werking toeskryf, net soos aan bepaalde feesdae en dae van die nuwemaan, die moet deur die vurige vloed van My geregverdigde toorn verteer word! - Ook dit het die Heer nou gespreek, vir wie alle dae, weke, maande en jare volkome gelyk is. 

[8] Het julle nou begryp hoe My mening lui, geldend vir alle tye en ewighede? Want waarlik, waarlik Ek sê vir julle: die hemel en aarde, wat julle nou sien, sal eenmaal verbygaan; maar My woorde sal bly tot in ewigheid! Dit is nou My mening!” 

[9] Toe die Fariseër dit van My hoor, weet hy nie wat hy My daarop kon antwoord nie; die Romeine het egter heimlike leedvermaak, omdat Ek deur My woorde ingestem het met die opvatting van Markus, maar buitengewoon ingrypende veranderinge in die opvatting van die Skrifgeleerde aangeraai het. Die Fariseërs merk dit egter en vererg hulle heimlik, hoewel hulle niks daarvan laat blyk nie. 

`n Skrifgeleerde beroep hom op Moses 

91 Eers na `n rukkie se diep nadenke sê die Skrifgeleerde: “Heer en Leraar, Ek het U woorde nou so goed moontlik by myself oorweeg en het tot die gevolgtrekking gekom dat U volgens die beginsels van die suiwer menslike verstand heeltemal gelyk het, en volgens dit wat U sonder enige twyfel is, ook gelyk moet hê; maar aangesien in U die ewige Gees van JaHWeH woon, U hart Sy troon is en Hy vanuit U spreek en deur Sy almagtige wil handel en die hele skepping in stand hou en regeer, begryp Ek nie hoe Hy eens aan Moses op die Sinai die wyding van die Sabbat opgedra het nie, baie streng deur `n eie wet, met die manier waarop die Sabbat gewy moet word daaraan toegevoeg? Hy, as Een en Dieselfde, sou destyds tog ook so kon gespreek het soos wat U nou helder en wys in ons bewussyn gespreek het, dan sou mense nooit tot `n werklose en seremoniële wyding van die Sabbat verval het nie! Ja, dit is selfs bekend dat Judeërs, wat die Sabbat deur slaafse arbeid ontheilig het, onmiskenbaar deur God getugtig is! Waarom het God by monde van Moses dan beveel om die Sabbat te wy (heilig), en waarom het Hy dit nie so aangegee soos U nou gedoen het nie? God is tog ewig onveranderlik in Sy raadsbesluite en kan Sy woorde nie verander nie!” 

[2] Ek sê: “Nou het die Skrifgeleerde in jou gespreek; maar hy het met hierdie woorde ook duidelik laat sien dat hy die Skrif nog nooit ook maar in die minste begryp het nie - en allermins die boeke van Moses! Destyds was dit vir die sterk ontaarde Judeërs in Egipte noodsaaklik dat daar vir hulle `n dag aanbeveel word waarop hulle sou rus van die slaafse werk en na God se woord kon luister; want sonder so `n gebod sou hulle net soos voorheen, soos wat hulle ook in Egipte daaraan gewoond geraak het, geen enkele dag rus kry nie, en dan nie sover gekom het om na God se woord te luister nie. Want die Judese volk was sinlik en dag en nag was hulle maar net besig om te kyk hoe hulle hulleself metodes kon verskaf om hulle buike met vleis te vul. Daarom het God destyds, ten eerste om baie natuurlike en ten tweede om geestelike redes `n bepaalde dag gegee om te rus en om na God se woord te luister, en wel dieselfde dag as wat die aartsvaders tot rusdag gekies het, naamlik die Sabbat. 

[3] Maar God het in Sy sabbatswet aan niemand die gebod gegee dat hy op die Sabbat aan niemand `n noodsaaklike en goeie diens mag bewys nie. Eers deur julle, is die Mosaïese gebod vervang deur `n dergelike gebod en julle laat op die Sabbat maar net iemand werk om `n noodsaaklike en op sigself goeie werk te verrig, as hy julle daarvoor `n aansienlike losprys en ander kosbare offers gebring het.  

[4] Maar as jy dink dat God die eenmaal gegewe vorm van wet in `n bepaalde noodsaaklike tyd nie sou kan verander nie, omdat Hy in Homself ewig onveranderlik is, hoe durf julle dan aan julleself die vryheid veroorloof om die wet van Moses so erg na julle goeddunke en tot julle eie materiële voordeel te verander, dat julle nou werklik ook geen jota meer in ag neem van wat Moses en die profete geleer en aanbeveel het nie? 

[5] As die wet van Moses en sy geskrifte vir julle so gewyd (heilig) is, waarom het julle dan later die sesde en sewende boek van Moses en die suiwer profetiese aanhangsel as oneg verwerp en dit vervang deur `n ander werk, wat van mense afkomstig is? 

[6] Was die ou Ark van die Verbond nie `n heiligdom van alle Judeërs gewees nie? Maar toe die kolom van rook en vuur reeds dertig jaar gelede verdwyn het, vanweë julle bose dade en die ark daar in die allerheiligste gestaan het, verlaat deur haar krag, het julle haar in `n kamertjie geberg en in die plek daarvan `n ander neergesit, waarin vanweë die vreemdelinge `n natuurlike vuur brand en waaruit ook natuurlike rook opstyg. Waarom het julle dit gedoen? Het Moses miskien ook `n wet daarvoor gegee waarin dit staan dat julle so iets mag doen? 

[7] Ja, die profete het wel voorspel dat, in die tyd wat julle nou meemaak, die ou Ark van die Verbond voor die oë van alle mense in `n nuwe en lewende verander sal word; maar op die manier soos julle dit ook eiemagtig gedoen het, het die profete dit verseker nooit bedoel nie! Want as julle deur die profete daarvan oortuig was dat dit dertig jaar gelede volgens die wil van God moes gebeur het, dan sou julle dit sekerlik in lang toesprake aan die volk verkondig het en hulle ook vertel het dat hulle groot offers moes bring; maar dit het julle baie fyntjies en wyslik agterweë gelaat, en tot op die uur weet die volk niks van julle eiemagtige handelswyse nie. 

[8] Maar as julle weet dat die profete met die nuwe Ark van die Verbond vir My bedoel het, - waarom verkondig julle dit dan nie aan die volk nie en waarom vereer julle, in plaas van My, die onbeduidende en dooie werk van julle hande? 

[9] Julle beroep julle voortdurend op Moses en die profete; maar as Ek julle nou die korrekte en enigste ware betekenis en diepere geestelike inhoud van die Skrif toon, hoe is dit dan dat julle tempeldienare in werklikheid die grootste loënaars van God, Moses en alle profete is? 

[10] Moses het om baie wyse redes die woord wat deur God aan hom geopenbaar is, en veral die inwendige lewende betekenis en gees daarvan, in ooreenkomstige beelde gehul, en wat hy aan julle onthul het, dit het julle verwerp. Nou het Ek self gekom en onthul vir julle die verborgene; waarom glo julle dit nou nie en probeer julle My maar net te vang met dit wat julle self nog nooit geglo en heeltemal nooit begryp het nie?” 

Oor die invoer van die Sabbat 

91 (Die Heer:) “Sien, sedert die eerste tye van die mens was dit gebruiklik gewees om die week in sewe dae te verdeel; hierdie indeling het gelei die mens langs natuurlike weg af van die maankwartiere en langs die bonatuurlike weg, wat aan hulle geopenbaar word, van die sewe geeste in God, waarvan julle ook iets gehoor het, maar nog nooit ook maar één woordjie daarvan begryp het nie. 

[2] Van die sewe geeste is dit nou die sewende, wat as`t ware met terugwerkende krag al ses voorafgaande deur en deur suiwer en versag, en hierdie sewende gees heet daadwerklik erbarming. En kyk, ook om hierdie rede het God by monde van Moses die sewende dag tot Sabbat bestem, sodat julle julleself op hierdie dag van die slaafse arbeid vir julle eie buik sou weerhou en by die samekoms voor die tent, waarin die ark gestaan het, na julle arme broeders en susters, weduwees en wese sou omsien en julle mettertyd oor hulle sou ontferm; want dit hou immers die hele wet van Moses en alle profete in, naamlik dat julle in volkome geloof in God en in liefde tot Hom aan julle arm naaste die werke van die egte barmhartigheid sal doen, en dit is ook die enigste ware en My welgevallige godsdiens! 

[3] Maar wanneer dit so en onmoontlik anders kan wees nie, hoe sou Moses hom selfs in sy allerslegste droom ooit kon voorstel dat die Sabbat, wat deur God daarvoor bestem is, dat geen enkele Judeër op hierdie dag aan sy arm naaste `n werk van barmhartigheid moet en mag bewys nie? 

[4] Dink julle nou regtig dat dit aan God eer bewys, as iemand `n hele dag, ten eerste in volkome ledigheid en vervolgens, of in die tempel in Jerusalem, of elders in `n sinagoge, of in `n ander plek, of in sy huis deurbring, verskeie kere die tien gebooie en enkele Psalms van Dawid en nog ander dinge uit die Skrif sonder gevoel opsê, sonder om daarby te dink, dus breinloos self prewel en blêr, oftewel hulle deur `n priester laat voorprewel en voorblêr, aan wie hy `n offer gee, omdat hy glo dat die geprewel en geblêr uit die mond van `n priester kragtiger is en God meer welgevallig as die van homself! O julle waansinniges! Dink tog eens na, of dit moontlik is dat die alwyse God in sulke dwaashede en sotternye, wat slegs deur julle en nooit deur Moses, of deur die profete bedink is nie, en wat julle selfs tot `n wet verhef het, ooit behae kon skep en of Hy, wat ewig onveranderlik Dieselfde is, nou welgevalle daarin kan hê of dit ooit sal hê! 

[5] Ja, die mens wat God erken en Hom bo alles liefhet moet ook in hulle hart tot Hom bid. Maar hoe? In die eerste plek deur Sy wil op die korrekte manier op te volg, deur die werke van die naasteliefde te beoefen, en in die tweede plek moet hulle in hulle harte innig en vol liefde aldus tot God as volg spreek: 

[6] “Ons liefdevolle Vader, wat in U hemele woon! U ryk van ewige liefde en waarheid kom daadwerklik tot ons! Laat slegs U heilige wil, wat van alle wesens is, ook onder ons net so tot werklikheid word, soos wat dit in al U hemele en skeppingsruimtes geskied! Gee aan ons, U kinders, die brood van die lewe! Vergeef ons ons skulde, soos ons ook ons broeders wat ons beledig het, vergewe het! Laat geen versoekinge en bekoringe tot sonde oor ons kom nie, waaraan ons in ons swakheid moeilik of heeltemal geen weerstand kan bied nie, maar bevry ons van alle boosheid! U Naam word altyd gewy, hoog geprese en bo alles geglo; want van U is ewiglik alle liefde, wysheid, krag en mag!” 

[7] Kyk, dit is `n egte gebed tot God, as dit deur iemand in sy hart innig, waaragtig en in volle erns uitgespreek word! Maar ook het hierdie gebed geen waarde nie, al word dit ook duisend keer deur iemand met die mond uitgespreek, maar dit moet innig, waaragtig en vol ernstige wil in die hart uitgespreek word, en die mens moet ook deur sy dade toon wat die woorde van sy hart sê, anders is al die gebid `n gruwel in God se oë; want die ewig lewende God, wat die liefde, wysheid, krag en mag self is, laat Hom nie eer deur los en dooie woorde van die lippe en sinlose offers en seremonies nie, maar slegs deur werke volgens Sy wil. Maar dit kan en moet elke mens elke dag beoefen en nie net op die Sabbat nie; wanneer die mens dit doen, dan maak hy elke dag tot `n ware Sabbat en hoef hy nie te wag vir die sewende dag van die week nie, wat as dag vir My nie meer waarde het as `n ander nie. Kyk, dit is nou My mening! En jy, Skrifgeleerde tempeldienaar, kan My nou van repliek bedien as jy `n rede daartoe sien.” 

[8] Die Skrifgeleerde sê: “O Heer en Leraar, dit sal ek nou en ook vir altyd wel agterweë laat; want nou eers het ek duidelik ingesien dat U werklik die Gesalfde van God is! Ja, U het in alle opsigte gelyk en die verwyt wat U teen ons tempeldienare maak, is waar en meer as tereg. Maar helaas is ons gevang deur die tempel en kan niks doen vir hierdie hoogs ware goddelike aangeleentheid nie, wat U nou uiteen gepluis het. 

[9] Maar U, o Heer, is magtig; doen volgens U barmhartigheid, liefde en wysheid wat U welgevallig is! Maar al bly ons in die tempel, ons sal werklik in geen enkele vergadering meer `n woord ten nadele van U spreek nie, maar wel per geleentheid aan die hoëpriesters toon hoe dit met hierdie saak is. Maar as U ons spesiaal sou wou wys wat ons moet doen, dan sal ons dit ook doen om in barmhartigheid deur U aangeneem te word. Heer en Leraar, wat is U wil met ons en ten aansien van ons?” 

[10] Ek sê: “Ek het julle nou tog al enkele dinge gesê waardeur julle verstand My wil wel sal onderken het! Handel daarvolgens, dan sal julle ook die lewe ontvang! Die tempel sal julle nie verhinder om in julle hart in My te glo en na My wil te handel en, waar dit nodig is, My ook te erken teenoor die wêreld nie; want Ek sê julle ook: Wie My teenoor die wêreld sal erken, hom sal Ek ook erken teenoor My Vader in die hemel. - En nou kan julle weer na Jerusalem reis; maar wanneer die tempeldienare julle na My sal vra, sê dan niks oor My nie! My seën sy met julle! Amen.” 

[11] Toe staan die tempeldienare ontroerd op, bedank My vir die lesse en vir die verlossing uit hulle verwarring; en aangesien dit al taamlik donker geword het, gaan hulle op weg na hulle huise, en Lasarus gee hulle enkele begeleiers met fakkels saam, wat die tempeldienare hoog op prys stel. Maar ons gaan weer die saal binne en gaan aan ons tafel sit. Nou eers gee die Romeine uiting aan hulle groot vreugde oor alles wat Ek die tempeldienare so openlik en goddelike waar gesê het. 

[12] Almal vra My nou om die ware gebed, wat Ek die tempeldienare laat hoor het. Maar toe kom RafaEl na Agricola toe en oorhandig dit aan hom, geskrywe op perkament, en daarvoor kon die Romeine My nie genoeg dank nie. 

[13] Daarop sê Ek vir Lasarus: “Broeder, ons het nou weer gewerk; laat ons daarom vir die ete ietwat wyn en brood bring, sodat ons onsself kan versterk!” 

Die lieflingspys van die Heer 

93 En Lasarus sorg onmiddellik vir alles. Toe daar weer brood en nuwe wyn op tafel geplaas word en ons iets daarvan neem, kom Martha My vra, wat Ek die liefste vir aandete sou eet. 

[2] Ek sê: “Kyk net, My liewe Martha! Die mense wat My woord hoor en daarvolgens lewe is My liefste voedsel en ook My liefste drank! Het julle hierdie woorde nou goed begryp?” 

[3] Op `n enigsins angstig verblufte toon sê Martha nou: “Maar Heer en Leraar, U wil tog nie sê dat U mensvleis wil eet nie?” 

[4] Ek sê: “Wel, My liewe vriendin, jy is nog nie so diep deurdronge in die dinge van die gees nie! Bedoel Ek nou voedsel vir die gees of voedsel vir die liggaam, as Ek sê dat die mense My lieflingsvoedsel en My lieflingsdrank is, wat My woord hoor, dit ter harte neem en daarvolgens lewe en handel? Ek sê jou en ook almal wat hier is: die mens leef nie alleen van brood en wyn nie, maar veeleer van elke woord wat uit God se mond kom, as hy daarvolgens handel; en sodoende is God se woord `n uiterste voortreflike voedsel vir die hele mens, terwyl die brood van hierdie aarde maar net sy sterflike liggaam voed en tewens nie sy siel en sy gees nie.  

[5] Maar soos God ook deur die woord die hoofvoedsel is vir die algehele mens, so is dan ook die mens wat God ken, Hom bo alles liefhet en Sy wil doen, eweneens `n goeie en baie verkwikkende spys vir die ewige liefde in God. Wanneer julle dit nou begryp het, mag julle ons vandag as aandete `n goeie gereg van welbereide visse op die tafel sit!” 

[6] Martha sê: “O Heer en Leraar, nou het ek goed begryp dat U so pas maar net geestelike voedsel en `n geestelike drank bedoel het, en ek dank U van ganser harte vir U groot geduld met My; maar aangesien U ook U verlange na `n goed bereide gereg van edel visse uitgespreek het, moet ek U nou wel eerlik beken dat die vis voorraad juis vandag heeltemal op is. By die middagmaal was alles wat nog daar was, opgeëet en U versoek het my nou in groot verleentheid gebring. Wat moet ek nou doen?” 

[7] Ek sê, met `n vriendelike gesig: “Ja, My liewe Martha, dit is inderdaad `n enigsins vervelende geskiedenis! Waar moet jy nou soveel edel visse vandaan kry sodat dit voldoende sal wees vir ons almal?” 

[8] Martha sê, nog meer verleë as voorheen: “O Heer en Leraar, dit weet ek werklik nie; maar U kan My wel raad gee en help!”  

[9] Ek sê: “Ja, dit sou Ek sekerlik kan doen, wanneer jy dit eg en vas sou glo!” 

[10] Martha sê: “O Heer en Leraar, ek glo immers alles! U is immers die ewige liefde en waarheid self en wat U sê en wil, gebeur ook altyd verseker en gewis!”  

[11] Ek sê: “Gaan dan maar eers in die vywer kyk wat hulle uit `n groot klip uitgehol het, in julle kombuis, wat altyd deur `n stromende fontein gevoed word, dan sal jy daar soveel visse vind dat dit voldoende sal wees vir vandag en môre!” 

[12] Na hierdie woorde van My, haas Martha haar saam met haar suster Maria en begelei deur Maria van Magdala na buite na die groot kombuis, waar hulle die vywer vol met die beste visse uit die Jordaanrivier aantref en hulle verbasing daaroor was groot. Hulle kom vinnig weer terug en vertel die wonderwerk aan elkeen en aan hulle dankbare verbasing kom bykans geen einde nie. 

[13] Maar Ek sê vir Martha: “O, verbaas jy jou maar nie te veel daaroor nie, want Ek het immers al baie tekens voor julle oë gedoen; gaan nou maar berei `n goeie aandete vir ons!”  

[14] Toe Ek dit gesê het, haas Martha en ook Maria die kamer uit na die kombuis en stel daar alles in bedryf, sodat die aandete in `n uur se tyd uitstekend berei is. Dit was egter `n deur sterre verligte aand en in die weste was nog die laaste strale van die ondergaande son te sien, wat ons goed deur die oop vensters kon waarneem, en die Romeine uiter spesiaal die wens om nou `n wyle in die ope lug aan My sy die sterrehemel en verskillende verskynsels van die aand te bekyk en gade te slaan.  

[15] En Ek sê: “Goed, laat ons dan `n uur lank na buite gaan, daar sal baie te sien, waar te neem en te ontdek wees!” 

`n Beskouing van die sterrehemel 

94 Toe Ek dit gesê het, was alle aanwesiges, wat taamlik baie was, dadelik bereid om die uur ook in die ope lug deur te bring, en ons staan op en gaan na buite, waar `n groot, oop plek was. Almal verbaas hulle nou oor die ontelbare groot aantal sterre, en prys die almag en grootheid van God. 

[2] Toe ons so `n tyd lank die sterrehemel gade geslaan het, vra Markus, die Romein: “Heer en Leraar, is daar buiten `n paar planete enkele sonne, waar die daarby behorende planete en mane en ook komete op hulle beurt daaromheen sirkel?” 

[3] Ek sê: “Inderdaad, soos Ek ook al vir julle op die Olyfberg gesê het; tog sien julle te midde van hierdie baie sonne ook verskeie sentraalsonne waar, soos ook reeds aan julle bekend is, die planetêre sonne met al hulle planete in groot sirkels omheen beweeg, en ook sien julle die groter sentraalsonne weer, waaromheen hele songebiede beweeg, en ook `n paar van die sentraalsonne, waar hele sonne-alle hulle in uiterste groot sirkels omheen beweeg. Maar dit sou van weinig of heeltemal geen nut vir julle wees, indien Ek dit nou ook met die vinger vir julle sou aanwys nie; wanneer julle egter in julle gees gewek sal wees, sal die Gees van die mees innerlike lewe en alle waarheid julle sekerlik in al die lig binnelei. En hoe dit moontlik is en sal wees, het Ek julle op die Olyfberg al enkele kere self aanskoulik laat ervaar. Hier kan Ek vir julle maar net herhaal dat daar in die huis van My Vader baie, baie en groot wonings is.” 

[4] Markus sê nogmaals: “Heer en Leraar, ek dank U ook vir hierdie les! Maar nou sou ek tog van U ook baie duidelik wil hoor waar die son hom nou bevind! U het ons wel laat sien, en wel op `n baie wonderbaarlike doelmatige wyse dat alle hemelliggame, wat die vorm van `n ronde bol het, en hierdie aarde dus ook; maar in my jong jare was ek aan die werk in die uiterste suidweste van Spanje en daar sien ek die begin van `n ontsettende groot see wat hom ver uitstrek. Met verskeie metgeselle beklim ek daar één van die hoogste berge aan die kus om te sien of hierdie see miskien, net soos die Middellandse See, tog nog êrens sou eindig. Maar daarmee het ek my geweldig vergis; want van enige einde was daar in die verste verte geen spoor te ontdek nie! Waarheen ons ons skerp oë ook maar na die weste gerig het, ons het niks anders ontdek as water en nog eens water nie.  

[5] Vanaf die genoemde berg sien ek die son dan ook heeltemal in die see sak. Dit bevestig vir My ook die volgende: Toe die son volledig in die water wegsak, verbleek haar vuur en lig ook so volkome dat daar, nadat sy volledig ondergegaan het, geen spoor van aandskemering meer waar te neem was nie, en uit die genoemde verskynsel kom ons tot die gevolgtrekking dat die son, die maan en alle sterre in die verre weste gewoon letterlik in die see sak en na 12, dalk 14 en dalk - midde in die somer - ook wel na 9 uur êrens in die baie ver ooste weer uit die see opstyg. 

[6] Dat dit in die groot werklikheid baie anders is, weet ek nou goed; maar die verskynsel dat die son, as hy oënskynlik in die groot see ondergaan, geen spoor van aandskemering agterlaat nie - in die besonder op baie helder en wolklose aande - dit is tog egter wel `n bietjie merkwaardig. - Hoe moet ek dit verklaar?” 

[7] Ek sê: “Nou, nou, My beste vriend Markus, kyk: oor ongeveer duisend jaar sal selfs die kinders van dergelike verskynsels, wat vir julle nou nog baie wonderbaarlik voorkom, heeltemal korrekte voorstellinge hê! 

[8] Kyk, jou groot wêreldsee het ook sy begrensing in die verre weste, net soos elke ander see; en daar is nog `n enorme groot kontinent, wat deur die latere nageslag vanuit Europa in `n westelike rigting ontdek sal word. Vanuit die noordoostelike uitlopers van Asië is dit egter al byna meer as duisend jaar gelede ontdek en is sedert die tyd bewoon deur verskillende volkere uit Asië, waaronder selfs ook die ou Fenisiërs, Trojane en Grieke. 

[9] Vanuit Europa na die weste sal dit egter eers ontdek kan word wanneer hulle skepe van `n beter kwaliteit sal hê, as wat hulle skepe teenswoordig is. 

[10] Maar dat die son van Spanje in die verre weste ondergaan sonder om `n skemering agter te laat, veral op helder aande sonder newels, daarvan lê die oorsaak veral in die groot en wyd uitgestrekte lugmassa, waar die lig van die son uiteindelik ook net so moeilik daardeur dring as wat dit deurdring tot op die diep bodem van die see. Waar dit vlak is, sal julle nog voldoende lig op die seebodem kan sien, omdat die lig slegs te make het met `n watermassa wat baie vlak is; maar waar die see eenmaal so `n 20 tot 100 manslengtes diep is, sal julle geen grond meer kan waarneem wat deur die son verlig is nie. Kyk, dit is dus `n rede waarom die son in die verre weste van die see dikwels sonder skemering ondergaan! 

[11] Die tweede rede is egter dat daar dikwels heeltemal geen damp aanwesig is nie; want as die ligstrale van die son bykans niks teëkom wat naby genoeg is om op te kan val en vandaar gebroke weer verder geprojekteer te word nie, dan kan julle dit nie waarneem nie, hoewel dit tog wel daar is. Iets dergeliks sal julle ontdek by die maan, net soos by die ander planete. 

[12] Kyk, die maan en ook die ander planete is op sigself net sulke donker liggame as die aarde! Die lig van die son, `n ronde liggaam, straal na alle moontlike rigtings; maar dit manifesteer homself maar net as weerspieëling en is sigbaar aanwesig, waar dit op `n voorwerp val, waarvandaan dit terugkaats en deur julle oë waargeneem word. 

[13] Wanneer Ek nou `n groot voorwerp êrens op ongeveer die afstand van die maan tot hierdie aarde sou plaas, sou julle dadelik sien dat die son nie in die see van hierdie klein aarde ondergegaan nie, maar haarself nou net as oordag vry in die lug bevind en sy alle planete wat om haar heen sirkel, lig asook warmte gee. Wat nou op hierdie aarde, soos ook op die ander aardes, wat julle planete noem, die dag en die nag veroorsaak, het Ek julle al meer as voldoende getoon, daarom kan julle julle opvatting vanuit `n wêreldse standpunt nou wel heeltemal laat vaar.” 

[14] Markus sê: “Ek dank U, o Heer en Leraar, ook vir hierdie les! Weliswaar is dit nie so verhewe as ander lesse wat ons al uit U heilige mond ontvang het nie, maar ek beskou dit ook as baie belangrik en verhewe vir ons Romeine, omdat die wêreldbeskouing nog baie verkeerde idees het. Want wanneer die mens verkeerde idees het oor die een of ander saak, ook al het dit slegs betrekking op hierdie wêreld, dan kan dit nie anders as dat hy ook in ander, geestelike dinge tot allerlei misvattings kom nie; want die een vergissing lei tot die ander, totdat die hele mens vol vergissings en dwaashede raak. Maar as dit by iemand, dikwels gaan dit om iets kleins, lig begin te word, dan brei die lig hom langsamerhand uit na groter en belangriker dinge, en so kom die mens tot ware wysheid. Daarom is U, o Heer, ook te dank vir sulke lesse, wat vir ons Romeine van buitengewone groot nut is!” 

Oor die krag van die kleine 

95 Toe Markus My so prys omdat Ek hom hierdie verklaring gegee het, sê Ek vir hom: “Jy het nou baie goed gespreek en met jou lof My hart `n egte en ware vreugde besorg; want wie `n gering lykende gawe nie eer, is ook geen grotere werd nie. Maar Ek sê vir julle dat Ek dit steeds so doen soos wat julle in die hele natuur van die aarde kan sien: wanneer Ek iets groots skyn te doen, is die effek om baie wyse redes minder; maar wanneer Ek iets nouliks merkbaar skyn te doen, is die gevolg steeds eindeloos groot en onverwoesbaar, daarom sou julle kan sê dat Ek in die groot klein, maar in die kleinste eindeloos groot is! 

[2] Wanneer Ek geweldige storms gepaard gaande onweer vernielend oor lande en seë laat trek, sê die mens: “Hoe ontsettend groot en magtig is U, o Heer!” Maar as Ek `n onbeduidende saadkorreltjie in die aarde lê, wat vervolgens ontkiem, groei en, nietig soos dit is, `n sterk en magtige boom ontstaan, sal geen mens daarby vol verbasing uitroep nie: “Hoe groot en magtig is U, o Heer!”, maar hy beskou die baie groter wonder met `n baie onverskillige gemoed en sê hoogstens: “Ja, ja, dit moet alles inderdaad so wees dat daar volgens die wil van die Heer uit klein saadjies groot bome en bosse ontstaan”. 

[3] So verbaas die mens hulle ook oor baie hoë berge, breë riviere, groot mere en seë en slaan nouliks ag op `n vrugbare heuwel en `n suiwer fontein wat hulle dors les; maar by My staan die vrugbare heuwel ver bo die onvrugbare Ararat en die suiwer fontein ver bo die oseaan. Want dit is reeds baie verwant aan die lewe uit My; maar die Ararat en die oseaan staan nog baie diep in die oordeel en staan nog ver van die lewe af. 

[4] Slaan daarom ook ag op My dikwels onbelangrike lykende woorde; want juis in die woorde gee Ek julle meer van die liefdeslewe uit My as wanneer Ek `n hele hulssfeer voor julle oë en ore keurig in atome sou ontleed! Want van My eindelose wysheid en mag kan julle maar enkele druppels drink, maar uit die lewensbron van My vaderlike liefde kan julle altyd strome in julle opneem. 

[5] En kyk, presies dieselfde is die geval wanneer die mens My liefhet, eer en prys! Wie My liefhet en in stilte prys en daarby in alle deemoed sy kleinheid en My alles erken, eer My werklik geheel en al in die gees en in die waarheid en Ek skep `n groot welbehae in hom, en wat so baie gering lyk, het groot gevolge. Wie My egter met groot wêreldse praal, met allerlei niksseggende seremonies en lang gebede en gesange eer en prys en daarby glo dat hy My  genoeë doen, vergis hom uitermate; want so `n dergelike lofprysing is `n gruwel in My oë, as dit van die priesters uitgaan; en as die onwetende volk dink om My daardeur te eer en My daarmee om barmhartigheid wil vra, sal dit nie op groot skaal deur My verhoor word nie, sodat hulle tot die insig kan kom dat sulke groot en pronkerige gebede en verering My absoluut nie geval nie.   

[6] Soveel voedende vrugte as wat daar op hoë bergtoppe groei, soveel vrugte van barmhartigheid moet die mens ook kry wat My met pralende vertoon aanbid, prys en vereer! Want wie nie in sy hart, in die gees en in alle waarheid tot My bid nie, sal ook nie verhoor word nie; want as Ek sulke gebede sou verhoor, sou Ek self die leuen en die heidendom in die hand werk, wat niemand, wat ook maar `n bietjie verstand besit, ooit van My sal kan verwag nie. Want Ek is Self die lig, die weg, die waarheid en die lewe; hoe sou Ek dan kan hou van die duisternis, die dwaalweg, die leuen en die dood? 

[7] Daarom sê Ek ook vir julle dat Ek nóg in die stormgeraas nóg in die woede van die vuur, maar in die sagte ruising van die waaiende oggendlug verby gaan. Wie My dan in so `n stilte van sy gemoed tegemoet sal kom, sal My ook ontmoet.” 

[8] Nou sê Markus: “O Heer en Leraar, hoe groots en heerlik, hoe vol liefde en ewige waarheid is U woorde, en hoe gelukkig is die een wat U begryp en volgens die gees daarvan handel! Maar hoe weinig is daar wat dit wil hoor en ter harte wil neem! Ons sal egter wel doen wat U ons aangeraai het; want ons weet en glo nou werklik dat U alleen die Heer en Leraar, U alleen die een en ware God van die ewigheid is en dat alles wat daar in die oneindigheid bestaan deur U geskape is en aldeur in stand gehou word. Daarom is aan U ook alleen alle lof, alle prysinge en al ons daadwerklike liefde en aanbidding gerig! 

[9] Maar aangesien ons nou reeds hier die onbeskryflike geluk het om U as die ewige Heer van alle dinge in lewende lywe onder ons te hê, sou dit werklik onvergeeflik wees wanneer ons, weetgierige Romeine, ons nie nog allerlei vrae tot U sou rig nie - want U alleen kan ons immers sê, hoe dit met hierdie en ander dinge gestel is - en so het ek nou by hierdie geleentheid nog `n klein vragie.” 

Dit ontstaan van die wind 

96 Ek sê: “Wat jy My nou wil vra weet Ek al, daarom wil Ek jou die stel van die vraag bespaar en jou dadelik met die antwoord op jou vraag tegemoet kom. 

[2] Kyk, die wind, wat nou taamlik koel begin waai, het die vraag in jou opgeroep! Jy sou graag wil weet waar die wind oorspronklik vandaan kom en waar hy heengaan; maar dit is vir jou moeilik om te begryp, ook al is dit vir My baie maklik om dit vir jou te sê. 

[3] So verneem ook baie mense die waai van die wind, maar hulle weet nie waar hy oorspronklik vandaan kom en waar hy heengaan nie, en nog minder vat en verstaan hulle waar die geestelike wind in hulle hart vandaan kom en waar dit heen gaan. Daarom is hulle dan ook steeds vol onbegrip in hulle hart en ken hulle nie eens hulle siel en nog minder die gees daarin nie, en My as die oer- en hoofwind van die lewe kan hulle glad nie ken nie. 

[4] Kyk, niks in die materiële skepping kan ontstaan en voortbestaan sonder `n geestelike grondslag nie, en so kan ook die wind, wat nou waai, dit verseker ook nie doen nie!  

[5] Ek het julle al op die Olyfberg `n aanwysing gegee en by `n ander geleentheid `n nog uitvoeriger aanwysing aan My leerlinge dat hierdie aarde net soos elke ander hemelliggaam `n dierlik-organiese lewe het en sodoende ook al die natuurlike verrigtinge en verskynsels van die organies-dierlike lewe te siene gee. Ten eerste moet sy gevoed word, en wel soos byvoorbeeld ook `n groot dier. En omdat sy `n dierlike lewe het, moet sy ook `n soort hart, longe, milt, lewer, niere, maag en, kortom, op analogiese wyse al die ingewande hê, wat ook by `n volmaakte dier nodig is om te lewe. En as die aarde dit alles in haarself het, spreek dit ook vanself dat daar aan die oppervlakte alle moontlike uitinge van haar inwendige organiese-dierlike lewe deur julle bewoners van die oppervlak van die aarde, waargeneem sal word. 

[6] Die aarde haal dus ook asem, en wel al om die ses uur. Ses uur het sy nodig om in te asem en ses uur om uit te asem. Wel nou, die in- en uitasem word op die hele aarde waargeneem, en wel vier keer, deur middel van `n periodieke wind wat, hoewel dit vir die hele aarde op dieselfde tydstip voortgebring word, aan die oppervlakte nie gelyktydig waargeneem kan word nie. Want vanweë die daaglikse draai van die aarde om haar as en wat deur hierdie beweging van die aarde steeds wisselende stand van die son bo die aarde, kan dit van die ooste tot aan die weste nie gelyktydig middag of môre, aand en middernag wees nie. 

[7] Baie ver hiervandaan in die ooste is dit nou al middernag, en baie ver in die weste, byvoorbeeld in die lande waarvan Ek julle vroeër gesê het dat hulle aan die anderkant van die groot oseaan lê, sal dit nou so rondom die middaguur wees. Kortliks: op die hele omtrek van die aarde is nou byvoorbeeld alle ure van die dag verteenwoordig, en so kan `n lewensuiting van die aarde nie op één en dieselfde uur van die dag waargeneem word nie, ook al vind dit vir die aarde op één en dieselfde oomblik plaas. 

[8] Die wind wat nou waai is afkomstig van so `n asemhalende lewensuiting van die aarde. Maar julle moet julle dit nie so voorstel, asof die aarde `n mond of `n neus het en dat dit deur hierdie organe uitgestote asem nou miskien vanaf die noord- of die suidpool hier aangekom het nie. Nee, dergelike winde ontstaan veeleer maar net, deurdat die aarde wanneer sy inasem wyer word, wat in die besonder voelbaar is onder die seë, wat haar meer swakker deel is, hierby neem haar omvang sodanig toe dat die see oral enkele handbreedtes styg en by die uitasem, waarby die aarde weer kleiner word, saamtrek, daal die see weer net soveel as wat hy gedurende die inaseming opgestyg het. En kyk, die daling en styging van die seespieël bring dan ook die periodieke beweging tot stand van die atmosferiese lug wat die aarde omgewe en wat julle nou as wind waarneem! Want wind is niks anders as maar net `n dikwels meer of minder heftige strominge van die lug; ook die heftigste stormwind is niks anders nie. Maar die oorsake waardeur die lug tot strominge gebring word kan verskillend wees; om dit alles op te noem en presies te beskryf sou verskeie dae daarvoor nodig wees. 

[9] Dat winde wat uit die noorde kom, koud is, en winde wat uit die suide kom, warm is, word veroorsaak deur die klimatologiese omstandighede. In die noorde van die aarde is dit koud, omdat daar soveel sneeu en ys is, en daarom kan ook geen warm wind daarvandaan kom nie. Na die suide toe word dit, deurdat die sonstrale meer loodreg op die aarde val, steeds warmer en aan die ewenaar van die aarde selfs bloedig, soos julle ook reeds uit ervaring weet, en daarom is die uit die suide komende winde dan ook warm; in die groot sandwoestyne word dit deurgaans versengend warm. In die eintlike en diep suide word die suidewind vanweë die aanwesige poolys en die sneeu ook weer baie koud, net soos die noordewinde dit hier op die noordelike halfrond is. 

[10] En daarmee, vriend Markus, is hierdie verklaring van die natuurlike oorsaak van die ontstaan van die winde voorlopig voldoende; meer hieroor sal jou eie gees jou op die regte tyd meedeel, asook aan elkeen wat in die gees wedergebore word. 

[11] Maar dat daar op die agtergrond geeste aan die werk is by alles wat daar op die aarde en ook op alle ander hemelliggame gebeur, het Ek al vir julle getoon, en daarom kan ons hierdie verklarings nou beëindig. 

[12] In latere tye sal daar egter maar al teveel ondersoekers van alle natuurverskynsels opstaan en alles afweeg en goeie berekeninge maak, en dit sal vir die bestry van baie verkeerde idees en die vernietiging van die swart bygeloof seker goed en nuttig wees; maar tog sal baie van dergelike ondersoekers dermate ver afdwaal dat hulle die geestelike standpunt heeltemal sal kwytraak en in die dooie materie sal rondswerf, en dit is dan ook nie meer iets goeds nie. 

[13] `n Mens moet weliswaar van alle dinge en verskynsels die ware oorsaak sien; maar hy moet dit vanuit sy lewende gees ontvang, sodat hy alles in die gees en in die volle waarheid sien en derhalwe die geestelike lewensgrondslag nie daarby verloor nie. As die mens met sy insig op die standpunt staan, kan hy sy medemens met sy lesse oor alle moontlike dinge en gebeurtenisse werklik en eg van nut wees, maar as suiwer natuurkundige kan hy meer kwaad as goed doen; want wat sou dit `n mens baat as hy alle dinge ter wêreld sou besit en begryp, maar daarby skade sou ly aan sy siel? Sou dit vir hom in die ander wêreld dan tot enige nut wees?”  

Oor die materialistiese ondersoek van die natuur 

97 (Die Heer:) “Kyk, by die ou Egiptenare het daar ten tye van die latere farao`s ook `n aantal suiwer uiterlike natuurondersoekers en natuurkundiges bestaan, en nou nog vul die werke wat hulle geskrywe het, groot sale en kaste en planke! Julle sou verseker `n paar eeue daarvoor nodig hê om al die boeke en rolle en tablette deur te lees. Kyk, die siele van die natuurkundiges sit ook aan die ander kant hulle ondersoeke en soeke voort, val van die een dwaling in die ander, laat hulle deur geen engel iets leer nie en bly in hulle waan en soek die oergrondslag van die krag maar net in die materie, wat vir hulle so goed as heeltemal nonbestaande nie; want hulle eindelose geswoeg vind maar net plaas in hulle skynmaterie, wat uit niks anders bestaan as slegs uit hulle vlugtige en baie wisselvallige inbeelding en fantasie nie! 

[2] Dat dit met die siele so gestel is, kan julle wel van My aanneem; maar dan vra Ek: Wat se lewensnut het dit vir hulle opgelewer? Kyk, heeltemal geen; want solank as wat hulle in hulle waan volhard, kan daar vir hulle tog sekerlik nooit enige lewensheil opbloei en tot `n ryp vrug word nie! Daarom dien ook hier `n louter navorsing in die dinge van die natuur maar net in sover `n verbygaande aardse nuttige doel, waar hulle daaruit dinge vir die mens kan ontwikkel wat vir wêreldse doeleindes te gebruik is; maar al die baie uitvindinge, wat in die toekoms nog deur die natuurkundiges ten uitvoer gebring sal word, sal net solank die stempel van onvolmaaktheid dra as dit nie deur sulke mense uitgevoer word, wat die krag van die natuur van die materie alleen vanuit die verligtende en waaragtige geestelike grondslag leer ken het nie en daardeur ook ware heersers oor die algehele natuur is, waarvan julle `n voorbeeld gesien het by die sewe Egiptenare. 

[3] Maar mense wat dit eenmaal ver gebring het in die ware kennis van homself en van die hele natuur en haar krag, sal iets baie anders en beter as aardse dinge kies as die vervaardiging van allerlei kunsmatige en materiële nuttige dinge, masjiene en produkte; want geestelike mense sal altyd boonop daarna strewe om steeds nader aan My te kom en hulle die volheid van die ewige lewe hulle eie te maak. Want slegs dit kan vir die ware denker en siener `n reële waarde hê, omdat dit `n ewige besit is, maar alles van hierdie wêreld maar net vir sover dit hom behulpsaam kan wees by die bereik van die groot hoofdoel. 

[4] Maar vir die een wat nou sê: “Kyk, ek besit baie goedere, en groot skatte bring allerlei nuwe en knap dinge ten uitvoer; want ek sorg dat ek vakmanne uit alle windstreke kry wat in staat is om allerlei dinge te maak!”, sê Ek op My beurt: Hoe lank sal jy dit eintlik nog alles joune kan noem? Kyk, môre al kan jou siel uit jou liggaam geneem word, en wat sal sy dan saamneem van alles wat jy nou nog joune kan noem? Ek sê vir jou: Enkel en alleen die waaragtige goeie wat jy op hierdie wêreld vir `n ander gedoen het! Maar as jy dit nie gedoen het nie, dan sal die baie goedere, skatte, kosbare dinge wat hier agtergelaat is, aan die ander kant `n hoë en moeilik oorkombare skeidingswand vir haarself vorm tussen My ryk en haar wese, omdat daar aan haar kant baie gekerm en tandegekners sal wees.  

[5] Laat elkeen van julle dus veral die ware ryk van God en sy geregtigheid soek, wat bestaan uit die ware en lewende liefde tot God en uit die daadwerklike liefde tot die naaste, en al die ander sal, as dit nodig is, as `n vry gawe daaraan toegevoeg word. 

[6] Laat die winde waai en die wolke hulle weë gaan en moenie vir alle natuurverskynsels op hierdie aarde meer aandag hê as vir die van die innerlike lewe nie; want die vrugte vir die ewige lewe sal slegs uit die laasgenoemde voortkom. En nou het ons ook oor die punt voldoende gespreek, en julle sal My ook begryp het.”  

[7] Markus sê: “Ja, Heer en Leraar, wat U nou gesê het, het ons almal sekerlik begryp, en U het in U onderrig nogmaals duidelik gemaak dat U die enigste Skepper, Heer, Instandhouer en Bestuurder is van alle dinge in die sintuiglike waarneembare wêreld en in die geesteswêreld. Ek is U opnuut vir ewig alle dank daarvoor verskuldig. Nou weet ons vir eens en vir altyd duidelik wat se voorkoms ons aarde het, wat sy is en hoe sy ingerig is.  

[8] Weliswaar het ons ook op die berg en met die grootse uiteensetting van die ses skeppingsperiodes, die aarde wel baie skitterend deur U uitgelê gekry; maar nou het ons van haar teenwoordige gesteldheid `n baie duidelike en korrekte voorstelling gekry, en dit is vir ons ook van groot belang. Ons sal dit nou met verloop van tyd en deur ons invloed op die onderwys aan die jeug wel sover bring dat mens die aarde nie meer sal beskou as `n groot sirkel met lande nie, maar as `n groot bal, en dat die dag en die nag tot stand kom deurdat die son daagliks om die aarde sirkel, maar net omdat die aarde selfstandig draai om haar as deur haar middelpunt, in `n tyd van 24 - 25 van ons ure. O, dit is `n baie groot voordeel vir ons ware onderwys; ons sal ook alle moeite doen om daarvoor te sorg dat ons kinders in die eerste instansie in alle opsigte `n so waar as moontlik onderwys sal kry.” 

Die waaksaamheid van die siel 

98 Toe Markus hierdie woorde gespreek het, word daar in die suidweste `n vurige rooi skynsel sigbaar, wat van agter `n berg opstyg. 

[2] Almal vra My wat dit was en wat dit beteken. 

[3] Maar Ek sê: “Vriende, dit is nouliks die moeite werd om aan `n dergelike doodgewone natuurlike verskynsel ook maar die minste aandag te skenk! Aan die agterkant van die nie al te hoë berg het skaapherders vandag `n hoop droë hout versamel en hulle het dit nou aangesteek omdat dit al baie donker geword het, en dit verbrand nou en sal ook weldra heeltemal verbrand wees. Dit is die betekenis van die verskynsel.” 

[4] Agricola sê: “Daarin is werklik nie baie vir die heil van die mens nie!”  

[5] Ek sê: “Dit sekerlik nie; maar die Fariseërs het tog ook die vuur vanuit Jerusalem opgemerk en weet om allerlei betekenisse daaruit te haal. Oor die heuwels is nou reisigers op weg na Tirus, wat op die terugweg Jerusalem sal besoek, en deur hulle sal die Fariseërs weer geloënstraf word, wat nog die beste effek van die verskynsel sal wees. 

[6] Maar in die huis is ons kokke nou ook gereed met die aandete; hierdie nag sal ons weinig meer besienswaardig bied, laat ons daarom in die huis gaan en daar die aandete nuttig!”  

[7] Ek het dit nog maar net gesê, of daar kom al `n dienaar uit die huis om ons te sê dat die aandete berei was; ons gaan dan ook dadelik die huis binne, gaan aan tafel sit en neem die goed toebereide visse tot ons, asook die brood en die wyn. Elkeen was opgewek, omdat Ek ook opgewek was. 

[8] Maria van Magdala vertel vir Maria en Martha verskeie verhale oor die tempeldienare, en hoe hulle baie moeite gedoen het om haar te verlei en aan hulle kant te kry, en wat se groot geskenk hulle haar gebring het. Sy het egter gedink: “Dit kan die arm mense goed gebruik”, en so was sy dan ook enkel en alleen vanweë die arm mense die tempeldienare ter wille gewees. Maar selfs hierdie manier om haar tot sonde te laat verlei het haar sleg bekom; want kort daarna was sy in besit geneem deur sewe bose geeste, en daar moes sy baie verduur en lyding gehad het. En sy vertel nog baie dinge uit die tyd van haar lyding en ook, hoe Ek haar van die bose geeste verlos het, by watter geleentheid sy haar ook weer in alle liefde, met alle innigheid van haar hart tot My wend. 

[9] Maar Ek kalmeer haar en sê haar dat sy nou moes eet en drink. 

[10] Hierop vra Markus My weer of die bose geeste, wat uit hierdie vrou verdrywe was, ook van die soort was soos die in Illirië. 

[11] Ek sê: “Baie verseker; want slegs sulke nog uiterste materiële geeste of, hier beter gesê, siele doen so iets wanneer hulle die geleentheid daartoe kry. En hoe dergelike geleenthede ontstaan, het Ek vir julle getoon, vir sover dit vir julle nodig was om te weet. Ons sal dus ook nie verder daaroor praat nie; want Ek wil My hier meer rus gun as wat op die Olyfberg die geval was. Maar kyk eers: Ek het hier met julle meer te doen gekry as op enige dag op die Olyfberg. Maar dit sê nou niks; want solank dit dag is, moet mens ook werk; eers daarna as die nag kom en die duisternis, waarin nooit goed gewerk kan word nie, kan mens jou rus gun. Maar wie snags rus moet nie te vas slaap nie, sodat hy kan hoor of daar nie miskien diewe sy huis binnedring nie, wat hulle die besit van die diep slaper wil toe-eien!” 

[12] Nou sê Petrus: “Heer en Leraar, wanneer mens in die aand van die swaar inspannende werk baie slaperig word, dan is dit wel baie moeilik om tydens die slaap oor homself te waak. Hoe kan mens daarvoor sorg?”  

[13] Ek sê: Natuurlik nie soos jy dit ook begryp het nie; maar al slaap die liggaam van `n mens hoe vas, dan waak sy siel, wat sterk in My is, tog, en sy sal die liggaam wel wek wanneer dit nodig is.  

[14] En Ek het dit nou vir julle gesê, sodat julle julle siele suiwer sal hou; want `n onrein siel is ten slotte net so materieel as haar liggaam en kan nie daaroor waak nie, aangesien, ook die gees wat hom in die siel bevind, nie oor haar kan waak as jy vas slaap nie, omdat die siel dan niks van sy invloed kan en wil merk nie.” 

[15] Nou sê Thomas: “Heer en Leraar, ons weet baie goed dat ons siele nog lank nie rein genoeg is nie, maar wat moet ons doen om te sorg dat sy so suiwer word dat U tevrede en bly daaroor sal wees?”  

[16] Ek sê: “Wel, dit het Ek julle al wel baie kere gesê en getoon! Handel maar altyd daarvolgens, dan sal die vuur van julle liefde vir God en julle naaste julle siele baie spoedig alles verskaf, wat julle nog ontbreek! As Ek eenmaal opgevaar het en My Gees oor julle sal uitstort, sal julle siele ook rein word soos suiwer goud; maar tot dan moet julle volhard in volle liefde en egte geduld!” 

[17] Daarmee was die leerlinge tevrede en hulle vra My die aand niks meer verder nie.  

Vervulde en nie-vervulde voorspellings in profesieë. Die wilsvryheid van die mens en die alwetendheid van God 

99 Nou vra een van die Fariseërs, wat ook sy vrou en kinders in Bethanië het, aan My: “Heer en Leraar, sou U my dit kwalik neem as ek sou weggaan om my vrou en kinders te gaan groet?” 

[2] Ek sê: “O absoluut nie; maar kyk eers na hierdie oudste leerlinge van My; hulle het tuis ook vroue en kinders en geeneen van hulle vra My so iets soos wat jy nou vra nie! Maar Ek sê nou vir jou, en ook vir julle almal: wie op die wêreld ook nog maar iets meer liefhet as vir My, is My nie werd nie, en wie eenmaal sy hand aan die ploeg geslaan het en agterom kyk, dit wil sê na dit wat van die wêreld is, hy is nog nie geskik vir die ryk van God nie. Dink jy dan dat jou vrou en kinders beter versorg sal wees as jy hulle hierdie nag nog sou sien en spreek? Dit is nou My mening; origens staan dit jou volkome vry om te doen soos wat jy ook goed dink.” 

[3] Toe die Fariseër dit van My gehoor het, het hy ook geen sin meer om nou op die laat aand sy vrou en kinders te besoek nie, en hy bly baie rustig aan tafel sit. 

[4] Nou vra `n ander uit die groep Judese Grieke, egter wat ook `n Fariseër was: “Heer en Leraar, U weet al sedert ewigheid in U Gees wat U môre alles gaan doen en onderneem! Af en toe het U ons dit ongevraag laat weet; daarom kan dit nou tog ook nie so baie verkeerd wees as Ek U vra wat U môre alles gaan onderneem nie.” 

[5] Ek sê: “As dit vir jou en die ander nodig en nuttig sou gewees het, sou Ek julle ook wel gesê het wat Ek môre alles gaan onderneem; maar omdat dit nie so is nie, sê Ek dit ook nie vir julle nie. 

[6] Dit is nou eenmaal nie goed vir die mens as hy vooraf teveel weet van wat daar in die toekoms as vasstaande sal gebeur nie; want dit sou die mens, of tot vertwyfeling bring, of hulle uiteindelik baie lui en passief maak. 

[7] Op hierdie aarde, waar die kinders van God opgevoed word, is dit ook onmoontlik om die toekoms met ewe groot sekerheid te voorspel as wat die geval op `n willekeurige ander planeet kan wees; want vanweë die volledige wilsvryheid van die mens op hierdie aarde is dit in die allereerste plek bepalend wat die mens self wil en hoe hulle volgens hulle kennis en wil handel. 

[8] Wanneer Ek nou sou sê: “Jy kan nou weet, wil en handel soos jy ook maar wil, maar daar sal met volledige sekerheid tog maar net gebeur wat Ek wil en vir jou sê!, ja, wanneer dit so sou wees, dan sou Ek egter volkome sinloos vanuit die hemele na julle mense afgedaal het, en die hele leer wat Ek aan julle gee sou nutteloos wees! 

[9] Ja, Ek sê nog sterker: Wanneer in sedelike en staatkundige opsig maar net sou gebeur wat Ek julle verkondig, en wel onveranderlik, dan sou julle mense geen hoër bestemming gehad het as die diere nie; en waarvoor sou julle dan julle insig, julle verstand en julle liefde hê, en vandaar uit julle volmaakte vrye wil? Ek kan julle van vooraf maar net in soverre as geheel vasstaande sê dat julle dit of dat sal oorkom, wanneer julle sus of so wil en handel; maar wanneer Ek ooit van vooraf `n volk of maar net `n mens as geheel vasstaande sou laat weet dat dit of dat vas en seker sou gebeur, dan sou julle nie daartoe bestem gewees het om kinders van God te word nie en sou Ek in My Gees nie julle Vader gewees het nie. 

[10] Kyk maar by alle profete, wat toekomstige dinge voorspel het, of daar ooit één ding as `n onafwendbare komende feit voorspel is! Elkeen van hulle het sy voorspelling steeds maar net geformuleer onder bepaalde voorwaardes, wat altyd betrekking gehad het op die beter of slegter word van die mens. Slegs My vleeswording is vir die mens tot hulle heil as geheel vasstaande voorspel, onafhanklik van hulle wil of handeling, daarom is dit ook louter My werk; maar alhoewel dit so is, laat Ek tog elkeen wat maar wil, deelneem aan die uiterste groot werk van My. 

[11] Jona moes, deur My Gees gedrywe, na die Nineviete toe gaan om hulle ondergang aan te kondig, as hulle in hulle boosheid sou volhard. Hy wou dit nie graag doen nie, omdat hy as profeet goed geweet het dat My vooraankondiging steeds op voorwaardes gebaseer was. Maar die volk van Nineve het hulle lewe verbeter en die feitelike uitvoering van My dreigement bly natuurlik uit, wat selfs vir Jona vererg het.   

[12] So gaan dit ook met die profeet Jeremia, `n seun van Ghilkia, uit die priestergeslag van Anatot in die land Benjamin, wat Ek geroep het ten tye van Josia, die seun van Amon, in sy dertiende regeringsjaar as koning van Juda, en eweneens ten tye van koning Jojakim, `n seun van Josia, en tot aan die einde van die elfde jaar van Sedekia, ook `n seun van Josia, koning van Juda, en tot die gevangeneming van Jerusalem in die vyfde maand. Ja, die voorspellinge van hierdie profeet het dikwels in vervulling gegaan, en die gevangeskap het plaasgevind; maar nie vanweë die feit dat Ek die toenmalige Judeërs, wat My heeltemal vergeet het, van vooraf deur die genoemde profeet laat aankondig het nie, maar omdat die Judeërs nie hulle lewe verbeter het nie, en die profeet slegs uitgelag en uitgeskel het en ten slotte selfs vervolg het, sodat hy self onwillig geword het en alles wat hy geskrywe het, vernietig het en Ek hom vervolgens gesê het dat hy alles weer opnuut moes opskryf en hom dit ook laat doen het.  

[13] Die Judeërs was dus self skuldig daaraan dat dit helaas vir die grootste deel aan hulle voltrek was wat aan hulle verkondig was. Maar vir baie Judeërs, wat hulle lewe werklik verbeter het, het die bose deel van die voorspelling van Jeremia nie in vervulling gegaan nie, maar slegs die goeie. 

[14] En so is dit vanself begryplik dat alles wat Ek julle voorspel het en nog sal voorspel, noodsaaklikerwys in twee dele uiteenval: óf die ergste dinge gebeur wel, oftewel die goeie; eweso word ook die tyd nooit as vasstaande aangegee nie, maar dit rig homself altyd heeltemal na die wil en die handeling van die mens! Want hoe sou Ek vir `n volk, hoe ontaard ookal, kan sê: “Omdat julle so sleg geword het en geen ag geslaan het op My ernstige vermaninge nie, moet julle oor sewe dae, gereken vanaf vandag, van die aarde verdelg word met bliksem en donder en pik en swael uit die hemel!” - maar as die volk dit baie ter harte sou neem, boete sou doen in sak en as hulle na My sou keer?! Sal Ek onder dergelike omstandighede ook nog op die sewende dag My dreigement ten uitvoer bring, omdat Ek dit Self verkondig het? O nee - Ek sal My oor die volk wat tot inkeer gekom het, ontferm en hulle seën en nie tugtig nie! 

[15] Julle het die tekens gesien en weet wat Ekself oor die toekoms van Jerusalem voorspel het, maar daarom het dit nog nie tot gevolg dat dit ook as geheel onveranderlik en vasstaande moet plaasvind nie, maar dit sal alles afhang van die wil en die handeling van die Judeërs en tempeldienare!” 

[16] Nou sê die Fariseër: “Maar Heer, U moet vir U self tog met volledige sekerheid kan voorsien of die Judeërs en tempeldienare hulle lewe wel of nie sal verbeter nie, en op grond daarvan dan ook kan sê of die aangekondigde oordeel nie wel oor hulle sal kom nie!” 

[17] Ek sê: “Ja, so dink jy as mens - maar Ek dink baie anders daaroor. Het julle dan nooit op sommige plekke in die Skrif gelees nie dat daar staan: “En God het Sy aangesig van die volk afgewend”? Wat wil dit nou sê? Kyk, dit wil soveel sê as: As Ek `n volk één-, twee-, drie- tot sewemaal gewaarsku het, let Ek nie meer op wat hulle wil en wat hulle vervolgens doen nie; kortom, die volk of ook elke mens kan dan vir homself wil en doen wat hy glo, en Ek neem nooit kennis daarvan nie, totdat hy sy lewe, oftewel volledig verbeter het, of tot die maat van die sonde wel vol is. Soos `n volk of ook `n mens dan wil en handel, so sal dit ook met hom gaan! Want Ek het dit op aarde wel so ingerig dat op elke handelswyse van die mens die sekere resultaat vanself moet kom.  

[18] En so sal dan die dag van môre ook kom, sonder dat Ek julle nou hoef te voorspel hoe dit daar sal uitsien. Ook al sal suiwer liggeeste die mense so nou en dan iets voorspel, dan sal dit tog ook bly by wat Ek julle nou gesê het, en waarvan julle verstand moet erken dat dit alleen die enigste waarheid kan wees. Maar omdat ons vir vandag voldoende oor allerhande dinge gespreek het, sal ons onsself nou weer eens ter ruste begewe en ons ingewande deur die slaap versterk.” 

[19] Daarop staan almal op en begewe hulle na die plekke, waar rusplekke vir hulle gereedgemaak was. Ek bly egter tot die môre op My russtoel in die saal.  

Sedes en gewoontes 

100 Nadat elkeen in hierdie nag baie goed uitgeslaap en uitgerus was, staan almal saam met My, ruim `n uur voor sonsopkoms op, en het hulle hulleself volgens die gewoonte van die Judeërs gewas; maar die Romeine het hulle volgens hulle gewoonte met welriekende water gewas en smeer hulle daarna in met net sulke welriekende olie, wat natuurlik `n baie aangename geur in die kamers van die huis versprei het. 

[2] Toe kom daar enkele leerlinge na My toe en sê: “Heer, hulle het weliswaar ons geloof en ons oortuiging aangeneem, maar hulle skyn tog aan hulle heidense gebruike te wil vashou! Die water, die olie en die salf sal wel baie kosbaar wees en dan sou dit tog ook vir hulle nuttiger wees om hulle net soos ons met suiwer en fris water te was en die baie geld, wat hulle water, hulle olie en hulle salf sekerlik kos, vir die arm mense te gebruik!” 

[3] Ek sê: “Wie vir die arm mense doen wat hierdie Romeine doen, het ook die reg om, as sy vermoë dit toelaat, ook sy liggaam te versorg op die manier wat hy reeds van kinds af gewoond is; want vir hulle het dit net so `n natuurlike behoefte geword as die suiwer, fris water vir julle. Ek let nie daarop, of en waarmee iemand sy huid gereinig en verfris het nie, maar slegs of hy gewas en rein van hart ten opsigte van My is.  

[4] Daarom moet julle, as julle My evangelie aan die volkere sal verkondig, julle ook nie bemoei met die manier waarop hulle gewoond is om hulle liggame te versorg nie; want vir elkeen is dit voldoende dat hy in My en My Naam glo en volgens My leer leef; maar sy liggaam moet hy voed en versorg soos hy dit ook van kinds af aan gewoond was, sodat hy op sy eie manier fris en gesond kan bly.  

[5] Kortom, dit waarvan julle sien dat Ek dit duld, moet julle ook duld! En wat Ek julle tot elkeen se sieleheil aangeraai het, moet julle ook diegene aanraai na wie julle deur My Gees gelei word, - sonder om julle daaraan te steur of iemand dit aanneem of nie! 

[6] Ook moet julle alles eet en drink wat julle op die tafel voorgesit word en geen drukte maak oor die materiële uiterlike Judeërdom nie, wat vir My geen waarde het nie, maar handel in die gees van die ware, innerlike en lewende Judeërdom; dan sal julle My waaragtige leerlinge wees; dan sal Ek welgevalle aan julle hê en aan julle werke en sal in die gees by julle bly tot aan die einde van die tyd van hierdie aarde! - Het julle My begryp?” 

[7] Nou sê Johannes: “Heer, U sê altyd: “tot aan die einde van die tyd van hierdie aarde!” Goed, maar wanneer dit verby sal wees, hoe sal dit dan verder gaan in die hele ewigheid, en sal ons dan tot aan die einde van die tyd van hierdie aarde hier moet bly en steeds aan alle volkere van die aarde U evangelie moet verkondig?” 

[8] Met `n vriendelike gesig sê Ek vir My geliefde leerling: “Wat se kinderlike gees en kinderlike verstand het jy tog nie! Julle sal, wat julle liggaamlike persoonlikheid betref, ook nie langer op hierdie aarde hoef te lewe as enige ander normale gesonde mens nie; maar julle sal vir `n deel geestelik werksaam bly voortlewe in al diegene wat julle in My Naam sal navolg, - maar vir `n ander belangrike deel sal julle by My in My hemele ewig verder lewe en van daaruit meer as nou kan inwerk op die mense van hierdie aarde, wat soos aan julle ook bekend is, boonop die bestemming het om net soos julle, My kinders te word. 

[9] Maar dit sal vir julle tot nou toe nog onbegryplik lank duur voordat die eintlike einde van die tyd van hierdie aarde sal kom! Want kyk, alle materie van hierdie aarde bestaan uit veroordeelde siele, wat nog vrygemaak moet word. Reken nou één atoom materie vir die substansie van één siel, en bedink dat daar per jaar maar 10 000 maal 10 000 siele uit die oordeel van die materie verlos kan word langs die weg, wat Ek julle al herhaalde kere getoon het - omdat daar naamlik by so `n groot jaarlikse toename van die aantal mense, nie meer mense op die aardbodem kan bestaan nie - dan sal julle goed insien dat die aarde, hoewel onder nog baie veranderinge, ook in materiële opsig nog behoorlik lank sal bly bestaan. 

[10] Daarby kom egter nog dat daar vanuit die son en die eter wat haar omgeef, steeds opnuut materie aan die aarde toegevoeg word, waarvan die hoeveelheid origens kleiner is as die jaarlikse hoeveelheid verloste materie, en in die lig bekyk sal julle nog des te meer begryp wat vir `n baie lang bestaansduur hierdie aarde tot aan haar laaste tye nog beskore is. Dit is alleen alles deur My sedert die ewigheid so bepaal, en die tyd lyk net vir die mens lank, wat nog die las van die vlees dra; maar in My ryk sal julle die tyd en haar duur met baie ander oë en met `n baie ander insig en ander wysheid beskou. - Kyk, so staan die sake daarmee! 

[11] Maar nou gaan ons weer na buite! Want nou sal alle aanwesiges wel gou uit hulle kamers na hierdie saal kom; en voor die tyd wil Ek al buite wees met julle paar.” 

[12] Toe Ek so met die paar ou leerlinge van My gespreek het, en wel met Petrus, Johannes, Andreas, Jakobus en Matthéüs, kom ons Lasarus ook na ons toe, begroet My en vra wanneer Ek die oggendmaal sou wil gebruik. 

[13] En Ek sê: “Kort na sonsopkoms, aangesien Ek My daarna tot die aand na `n plek sal begewe, van waaruit ons vanaand eers weer sal terugkeer; watter plek ons sal besoek, sal julle wel later te hore kry!” 

[14] Toe Lasarus dit hoor, gaan hy weg om alles te reël; maar Ek gaan met die paar leerlinge dadelik na buite, en Lasarus kom My spoedig agterna. 

Die vlieënde kraanvoëls 

101 Op `n afstand van ongeveer duisend treë van die stadjie Bethanië is daar voor ons `n aansienlike heuwel, wat ook aan Lasarus behoort het. Daarheen gaan ons en beklim hom ook weldra met gemak, omdat hy nie te hoog was nie; en aangesien hy heeltemal oop staan, gee hy rondom `n heerlike uitsig, en mens kon daarvandaan ook heeltemal tot op Jerusalem kyk. 

[2] Toe ons onsself heeltemal bo-op die heuwel bevind, sien ons in die lug groot vlieënde kraanvoëls uit die noordweste kom, en Lasarus meen dat dit `n seldsame verskynsel was om hierdie voëls so vroeg in die môre te sien voorttrek; want gewoonlik trek hulle eers rondom die middag verby, maar meestal in die namiddag. Dit was volgens hom iets baie besonders, en het iets beteken; want hierdie voëls het `n baie skerp instink en voel al dae vooraf wanneer daar onraad vir hulle dreig in die natuur waar hulle hulleself vanweë hulle lewensonderhoud ophou; dan maak hulle hulleself gereed vir die reis en wanneer hulle leier `n teken gee, vlieg hulle almal tegelyk op en trek na `n ander, veiliger plek.  

[3] Ek sê: “Jy het die aard van hierdie voëls werklik baie goed waargeneem; dit is inderdaad aan hierdie voëls gegee; maar hier gee hulle ook iets anders aan. As julle goed tuis sou wees in die ou leer van die ooreenstemming tussen die geesteswêreld en die sintuiglike wêreld, wat julle nog sal word, dan sou julle die eintlike betekenis van hierdie vlieënde kraanvoëls in die oggend ook heeltemal begryp het; maar nou begryp julle slegs wat julle deur ervaring uit die aard van hierdie voëls afgelei het. 

[4] Let nou baie goed op wat hierdie voëls, wat andersins uiters versigtig is, sal doen wanneer hulle presies oor ons heen vlieg!” 

[5] Hierop neem ons die vlieënde vlug van hierdie voëls skerp in oënskou, soos wat hulle ons ook in `n baie mooi orde nader. Daar was byna honderd voëls in `n lang ry, en presies sewe vorm die kort hoek ry, wat altyd uit die ou, sterk en in `n sekere sin ervare manlike leiers bestaan. 

[6] Toe die vlieënde kraanvoëls bo ons hoofde vlieg, minstens vierhonderd manslengte hoog, bly hulle stil, die ry word opgehef, en die honderd-en-sewe kraanvoëls begin in sirkels te vlieg en daal steeds laer en laer, totdat hulle nouliks sewe manslengte bo ons rondsirkel en ons met hulle, nou nie so welluidende gesang, in `n sekere sin eer betuig. Dit duur `n paar minute en daarna daal die voëls heuwel-afwaarts na die vlakte benede, waar daar `n taamlike groot vywer is waar Lasarus die visse vir sy huis kweek, wat weliswaar slegs van die gewone soort was. In hierdie vywer drink die voëls water, soveel as wat hulle nodig sou hê vir hulle verdere vlieënde vlug. Toe hulle kennelik almal daarvan voorsien was, gee die sewe oudstes die goeie herkenbare teken om op te breek en verhef alle voëls hulle eensklaps in die lug, maar maak vóór hulle definitiewe vertrek nogmaals enkele sirkels om die heuwel heen, waar ons onsself bevind. Daarop vlieg hulle vinnig in sirkels omhoog tot hulle oorspronklike hoogte, vorm dadelik weer die vroeëre opstelling daar en trek toe na die noordooste; eers op taamlike groot afstand wysig hulle hulle noordoostelike vliegrigting in `n suidoostelike, en raak buite ons gesigsveld. 

[7] Nou sê Lasarus nogmaals: “Heer en Leraar, wanneer jy dit met die korrekte oplettendheid beskou, is dit `n volmaakte wonder!” 

[8] Ek sê: “Hoe sou jy dit verklaar, gewoon so vanuit jou gemoed?” 

[9] Lasarus sê: “Heer en Leraar! Suiwer natuurlik bekyk was dit ook slegs in hulle natuurlike gedrag al `n wonder; want hierdie voëls is baie slim en skyn baie goed te weet of sterk te voel dat ons mense, en veral ons Judeërs, nou nie as hulle vriende gereken moet word nie, en dit is daarom ook ongehoord dat hierdie voëls `n aantal mense so vriendelik genader het. 

[10] By die Grieke, wat aan hierdie voëls `n soort goddelike verering betuig, moet dit `n enkele keer wel eens gebeur het dat hierdie voëls hulle op `n ewe vriendelike wyse genader het, soos dit ook hier die geval was; maar, soos ook gesê, by ons Judeërs was dit nog nooit die geval gewees nie, tenminste nie vir sover ek weet of gehoor het nie. En daarom beskou ek dit as `n ware wonderwerk! Want hierdie slim voëls het gemerk wie hulle nou hier op hierdie heuwel bevind - naamlik ook hulle Heer en Skepper - en dit het hulle daartoe beweeg om van die baie groot hoogte tot baie naby hierdie heuwel af te daal, om hier, so te sê ooreenkomstig hulle instink en hulle gevoel, hulle Skepper en Heer te begroet en eer te bewys. 

[11] My vywer het bowendien ook nog nooit die eer gehad dat kraanvoëls, wat maar net suiwer water drink, met die enigsins troebel water daarvan hulle dors les nie; hulle moes dus goed aangevoel het dat U met U heilige en almagtige wil in stilte die water van die vywer geseën en vir hulle versterk het. Hulle het dit beslis duidelik ervaar, daarom het hulle hulleself na die drink van die water verhef om nogmaals rondom hierdie heuwel te sirkel om U so in `n sekere sin dank te betuig vir die seën van die water, en eers nadat hulle U die dank gebring het, en verhef hulle hulleself jubelend tot hulle voormalige vlieghoogte en sit, aldus deur U versterk, hulle geordende vlieënde vlug verder voort. 

[12] Dat hulle hulle vlieënde vlug van hier af nie dadelik in `n suidoostelike rigting voortgesit het nie, kom waarskynlik deur hulle skerp, byna aan ons verstand grensende instink. Want in die rigting sou hulle te naby die Dooie See gekom het, waarvan die verreikende bose uitwaseming hulle maklik skade kon berokken. Daarom neem hulle - baie wys, sou mens kan sê - aanvanklik die noordoostelike rigting, en toe hulle hulleself buite die gevaar bevind, wat hulle naby die slegte see sou bedreig het, slaan hulle eers die rigting in waarlangs hulle sekerlik sonder gevaar die plek van hulle bestemming kon bereik. 

[13] En dit is nou volgens my heeltemal natuurlike waarneming en opvatting beslis `n ware wonder in die oë van elke mens wat vanaf sy jeug gewoond was om alle verskynsels in die natuurlike wêreld waar te neem met `n skerper blik en ook met `n wakkerder verstand, as wat die gewone wysgere gewoond is om te doen en feitlik in staat was om te doen. - Het ek waar gespreek, o Heer en Leraar?” 

[14] Ek sê: “Ja, ja, My beste vriend en broeder, jy het hierdie saak baie waar en goed opgeneem; want so was dit inderdaad, altans vanuit `n natuurlike standpunt bekyk. Maar daaragter sit nog `n ongelooflike baie diepere wysheid, wat slegs diegene egter kan sien wat sien en voel vanuit sy innerlike gees en die dood van sy materie in soverre oorwin het, wat nog invloed op die siel het en haar angstig maak.   

[15] Maar sodat elkeen van julle, die paar wat hier aanwesig is, dit van tevore, sonder dat die ander daarby was, ook sommige aanwysings daaroor gekry het, wil Ek julle dit gee nog voordat die ander ons sal vind; luister dus na My!” 

Die geestelike ooreenstemming van die kraanvoëltrek 

102 (Die Heer:) “Sien, alles in die natuurlike wêreld, bevind hulle in elk van die drie ryke, en al die nog so onbetekenende verskynsels, is skrif en taal vir die verligte siel van die mens. En so was en is dit deur ons waargeneemde vlieënde kraanvoëls ook. Dat hierdie voëls vir My hier `n bepaalde eer betuig het, is baie seker; maar dit sou onverstandig wees om aan te neem dat hierdie diere My op die een of ander wyse herken het. Die saak lê baie anders en wat vir julle volslae wonderlik voorkom, sal ons terugbring tot iets volkome natuurlik. 

[2] Kyk, elke mens is `n wese wat leef in sy gees, in sy siel en in `n natuurlike liggaam en het tewens `n uitwendige lewensatmosfeer (aura) om hom heen, net soos ook elke hemelliggaam dit het, elke afsonderlike klip op sy eie spesifieke wyse, en eweso elke boom en elke gewas ooreenkomstig sy aard en so ook elke dier; want sonder `n dergelike uitwendige lewensatmosfeer sou nóg `n planeet nóg `n klip, nóg enige ander mineraal, nóg `n gewas of `n dierlike lewende wese kan bestaan. 

[3] Dat dit so is, kan julle sonder meer aflei uit eie ervaring dat jy byvoorbeeld in `n eikebos ander gevoelens duidelik van jou meester maak as in `n sederbos. `n Ander gevoel bekruip die mens, wanneer hy hom op `n kalkrots bevind; weer `n ander gevoel op `n granietrots, en in `n wingerd het die opmerksame mens `n ander gevoel as in `n tuin met vyebome; en dieselfde veranderlike gevoel het die mens by die nader van verskillende diere en nog sterker by die nader van verskillende mense. `n Baie gevoelige mens ervaar dit reeds op `n aansienlike groot afstand en voel dan, of daar `n goeie of `n slegte mens hom tegemoet kom. 

[4] Wel nou, dit ervaar ook alle diere en baie daarvan baie skerper as een of ander materiële en weinig oor die goeie en ware denkende mens. 

[5] As die aard van `n mens volkome goed is en hy in sy siel vervul is met die Gees van God, sal sy uitwendige lewensatmosfeer ook steeds sterker tot op groot afstande gaan reik. Wanneer selfs die mees verskeurende diere dan so `n mens nader, raak hy deurdring van sy uitwendige lewensatmosfeer en word hy sagaardiger; hy sal hom baie vriendelik nader en hom geen kwaad aandoen nie, en hy sal hom selfs met sy wil kan gebied, waarop hy hom sal gehoorsaam. 

[6] Voorbeelde van die waarheid van wat Ek julle nou, sê tref julle aan by die stamvaders van die aarde, by die aartsvaders en by die profete; en in hierdie tyd het julle dit self dikwels aan My sy ervaar.  

[7] Wel nou, Ek self is beslis die meeste, en julle saam met My ook, en het wel sekerlik die omvangrykste, bo onsself uitreikende uitwendige lewensatmosfeer van baie hoë krag, goedheid en volmaaktheid! 

[8] Vir die kraanvoëls wat ons gesien het, wat gedurende die somer in die meer noordelike moerasse en klein mere van Griekenland vertoef het, het nou in die herfs die tyd van hulle trek aangebreek, wat hulle skerp instink hulle aangee. Hierdie kraanvoëls, wat ons uit die nabygeleë moerasse sien kom het, het ons uitwendige lewensatmosfeer ook die eerste en die allermeeste gevoel en het hulle innerlike aandrang gevolg. Toe hulle naby kom, word so `n magtige gevoel van welbehae van hulle meester, dat hulle nie verder vlieg nie, maar tot in ons nabyheid afdaal en hier om ons heen sirkel, en in `n groot geluksaligheid verkeer. Hulle raak as`t ware heeltemal versadig en neem daarom ook water - ten eerste om hulle dors te les en ten tweede om vir hulle verdere vlieënde vlug `n voorraad te hê, aangesien hulle eindpunt van hulle reis in die groot vlakte van Indië lê. 

[9] Wat julle dus as wonderbaarlik aan die kraanvoëls waargeneem het, was in feite iets baie natuurlik, wat natuurlik alleen Hy maar kan weet, wat die algehele inrigting van alle skepsele goed ken! 

[10] Weliswaar is dit alles ook `n wonderwerk, maar nie so `n wonderwerk waarvan die blinde mensdom dink dat dit `n wonderwerk is nie, naamlik so `n wonderwerk dat `n soort goddelike magie sou wees; maar dit is `n wonderwerk wat vir die mens wat in die gees gewek is, van baie natuurlike aard is. 

[11] As daar nou byvoorbeeld oor `n uur nog `n tweede vlieënde kraanvoël vlug sou volg, sal julle presies dieselfde verskynsel meemaak, maar dit ook beter begryp as die eerste keer. 

[12] Maar wat se betekenis het so `n kraanvoëlvlug eintlik in die skrif en die taal van die innerlike geestelike ooreenkoms? Wie kan die beeld lees en dit getrou en waar en begryplik onder woorde bring? - Sien, dit is `n heel ander vraag, wat sekerlik moeiliker te beantwoord is, as die verskynsel wat julle as `n suiwer wonderwerk beskou! 

[13] Hierdie voëls bewoon slegs skoon moerasse naby mere wat skoon water het; in stinkende en smerige poele sal mens hulle nouliks aantref. Hulle voedsel bestaan uit gesonde en lewende vissies en ook ander skoon wurms uit die meer. 

[14] Wel, die skoon water beteken in die geestelike analogie skoon en deur niks meer vertroebelde kennis van die volle waarheid uit die hemele nie. 

[15] Hierdie diere stel dus die mens voor, wat voortdurend daarop gerig is om na suiwer kennis te strewe en hulle siel met die lewende skoon vissies (die lewende woord uit God) en skoon wurms (suiwer ervaringskennis vanuit die natuur) te versadig. 

[16] As gevolg van die feit dat die diere, waaroor ons dit nou het, hulle dus slegs met die suiwere inlaat, sien ons by hulle `n opvallende intelligensie en orde in alles wat ons van hulle aktiwiteite ken. Waar hulle woon plaas hulle oplettende wagters, wat deur `n bepaalde geluid die hele gemeenskap moet waarsku as daar `n vyand nader, wat deur die geplaaste wagter met sy skerp gevoel onfeilbaar waargeneem word deurdat sy uitwendige lewensatmosfeer ver voor hom uitgaan. So merk hierdie diere dit ook presies as dit die tyd is om te gaan trek; en wanneer hulle hiermee begin, gebeur dit steeds met die grootste versigtigheid en orde, waarvan julle julleself alte dikwels kan oortuig. 

[17] Kyk, so sal ook die mens, en uiteindelik `n hele groot gemeenskap, deur sy suiwer kennis alles in die bes moontlike orde plaas, in al sy doen en late die korrekte versigtigheid en wysheid betrag en daarvan bygevolg ook die beste en veiligste resultate vir die hele lewe en vir ewig verkry! 

[18] Die reglynige vinnige vlug van die kraanvoëls beteken die vaste en ernstige karakter, om nooit af te wyk van die eenmaal ingesiene waarheid nie; want deur hierdie duidelike baie reguit lyn van die geestelike rigting en weg kom die mens die vinnigste by die vrugbaarste doel vir die lewe. 

[19] By die verder vlieg van hierdie voëls het julle heel vooraan die leiers van die hele lang lyn opgemerk. Kyk, ook dit kom voort uit die suiwer kos! 

[20] Wanneer die siele van die mense van `n gemeente nou met die suiwer waarheidskos gevoed word, sal hulle ook weldra sonder moeite die mees wyste in hulle midde vind en vir hulle die leiding en die bestuur in hulle hande gee en volledig toevertrou; en hulle bly dan ook hulle leiers en bestuurders solank hulle op hierdie aarde lewe; en as daar één van hulle oorgegaan het, dan word hy spoedig vervang deur een van die waardigste uit die gemeente. Die oorgegaande gees sal ook vanuit die ander kant as `n ware beskermgees waak oor die agtergelate gemeente en sal die saligste gemeenskap en omgang daarmee saam hê en haar onderrigtend beïnvloed, soos ook dit die geval was by die stamvaders, aartsvaders en baie profete. En so sal `n dergelike goeie geordende gemeente hulle ook reeds op hierdie aarde verseker voortdurend in `n ware, hemelse geluksaligheid bevind. 

[21] Want slegs die mens wat in die lewe reeds in die volle besit is van die innerlike lewenslig, deurdat hy homself, God en Sy baie liefdevolle en wyse bedoelinge met die mens duidelik insien, en geen dood vir hulle sien nie, maar alleen `n ewige, allersaligste lewe, kan ook reeds hier op aarde op `n baie hemelse manier salig wees. Daarenteen val `n ander mens, wat hom nie in `n dergelike lewensorde bevind nie, van die een twyfel in die ander, maak hom bang met allerlei duistere gedagtes en werp hom, om dit te verjaag en te verdoof, ten slotte in die arms van alle sinlike genietinge, en word so, in plaas van `n kind van die hemel, maar net `n kind van die hel en haar ou oordeel.

[22] Die sewe leiers stel ook die volledige getal van die goeie en ware van die hemele uit God voor, omdat met die volledige getal wat aan julle reeds bekende sewe geeste van God aangegee word, as werksaam en handelend in die korrekte orde. Daarom is ook vir elke gemeente sewe hoofde, in die orde van die sewe geeste uit God, voldoende; wel moet die sewe geeste in elkeen van hulle volledig werksaam wees, maar nogtans moet julle by die leiding van die gemeente één hoofgees verteenwoordig. 

[23] So `n gemeente sal dan in die oë van God as `n volmaakte mens wees, soos dit ook in die hemele die geval is, wat uit tallose baie verenigings bestaan en waar elke vereniging in `n sekere sin `n volmaakte mens voorstel. Die verskille tussen die vereniging bestaan alleen daarin dat in tallose verskillende verhoudinge van die meer of minder, die een of die ander gees van God rykliker en sterker verteenwoordig is in elke afsonderlike vereniging. 

[24] Uit die aangeduide variasies, wat tussen meer of minder tot in die oneindige gaan, ontstaan ook die eindelose baie en uiteenlopende vorms in die materiële skepping, net soos uit sewe enkelvoudige basiskleure `n eindelose verskeidenheid aan alle moontlike kleure, en uit die sewe enkelvoudige tone in die suiwer musiek `n nimmereindigende verskeidenheid aan melodieë en verruklike harmonieë geskep kan word.  

[25] En soos Ek julle dit ook nou hier in `n kort skets van die natuur en die vlieënde vlug van die kraanvoëls `n ooreenkomstige geestelike en hemelse beeld getoon het, so bestaan daar ook `n ooreenstemmende beeld van alles wat hierdie aarde julle laat sien, laat hoor, laat ruik, laat proe en laat voel! Maar nie die liggaam nie, nóg julle angstige siel nie, maar slegs die lewende en ewige gees uit God in die hart van julle siel kan julle die sleutel daarvoor gee; streef daarom na die wedergeboorte van julle gees in julle siel, dan sal die hele skepping met al haar tallose baie verskynsels soos `n groot oopgeslane boek voor julle wees, waarin julle die grondslag van die goddelike Liefde, Wysheid en Mag baie goed sal kan sien en baie duidelik kan begryp! - Het julle dit nou goed verstaan?” 

[26] Almal sê: “Ja, Heer, groot God en Majesteit van die ewigheid, want hierdie keer het U weer eens baie helder en openlik gespreek! Wie in U skool nie goed, verlig en wys word nie, die sal dit seker ook nooit êrens anders word nie!” 

Die Romeine kom by die Heer aan 

103 Hierop sê Lasarus: “Heer en Leraar! Dit is tog werklik jammer dat die baie weetgierige, opregte Romeine die baie besondere onderrig ook nie kon hoor nie! Wat sal ons vir hulle sê as hulle ons sal vra wat hier tydens hulle afwesigheid alles gebeur het? Mag ons hulle iets meedeel van die groot les oor die vinnige vlug van die kraanvoëls?” 

[2] Ek sê: “As Ek dit vir hulle goed en noodsaaklik sou geag het, dan sou Ek sekerlik ook wel die eerste gewees het om daarvoor te sorg dat hulle daarby was; maar omdat dit voorlopig vir hulle nog nie nodig is nie, maar slegs vir julle weiniges, om die diepere geheimenisse van die ryk van God te ken, het Ek dit ook as iets besonders alleen aan julle weiniges getoon en onthul. 

[3] Maar die Romeine het, net soos vóór hulle die Grieke, ook hulle duistere heidendom en afgodedom afgelei uit die onbegrepe ou leringe en voorspellinge van die ou Egiptenare, wat hierdie volkome waar afleidings uit die ooreenstemming tussen die sintuiglike en die geesteswêreld, en meer as die helfte van hulle priesters hou hulle besig met die verskynsels in hierdie natuurlike wêreld en baseer allerlei waarsêery daarop. Die oggende vroeg se vlieg van verskillende voëls is vir hulle baie bruikbaar daarby, net soos die bloed en die ingewande van die voor sonsopkoms geslagte diere, en eweso die wind, die gang van die wolke, die nagtelike stand van die sterre en die verkleuring van die hemel; ook steek hulle in die oggende `n vuur aan en maak ook allerlei waarsêery daaruit en laat hulle daarvoor deur jong en oud betaal. Wanneer die aanwesige Romeine My nou op die manier oor die vlieënde vlug van die kraanvoëls hoor praat het, dan sou hulle dadelik op ons afgekom het met ontelbare vrae oor baie verskynsels wat hulle meegemaak het, en waarvan daar na die waarsêery van hulle wiggelaars ook so nou en dan etlike uitgekom het, en ons sou dae lank werk hê om hulle ook maar die helfte volgens die waarheid tevrede te stel. 

[4] As hulle ooreenkomstig My leer sal lewe en handel, sal hulle deur hulle gees immers ook in alle ander wyshede binnegelei word; maar as hulle ook sou weet wat Ek nou slegs aan julle toevertrou het, sou hulle tuis bykans niks anders meer gedoen het as om vol haas en gretigheid die verskynsels van die natuurlike wêreld waar te neem en dit probeer ontraaisel, want omdat hulle siel nog nie voldoende met hulle gees verenig is nie en in allerlei dwalinge verval, wat vir die ontwikkeling van hulle innerlike lewe werklik nie gunstig sou wees nie. Om die rede moet julle wat Ek julle uitgelê het, voorlopig vir julleself hou! - Maar nou sal hulle weldra by ons wees, omdat hulle van RafaEl gehoor het waar ons onsself bevind.” 

[5] Ek het dit nog maar net vir die weiniges gesê, of daar kom die hele skare al uit die stad na buite toe, kry ons weldra in die oog en kom na ons toe. 

[6] RafaEl lei egter volgens My wil die jeug op `n ander, grotere heuwel en hou hulle met hom besig. Toe hy die jonges die heuwel toon waarop Ek My bevind, val hulle almal op hulle knieë en loof en prys My van ganser harte as die goeie, liewe Vader.  

[7] En nou arriveer die Romeine en alle ander leerlinge ook. Slegs die enkele bekeerde tempeldienare, van wie die vroue en kinders hulle in Bethanië bevind, was nie daarby nie, omdat hulle deur hulle vroue en kinders gesien en bygevolg opgehou was, waaraan hulle niks kon doen nie; want Ek self het dit toegelaat, sodat ons dan die res van die dag deur hulle met rus gelaat sou word. Ons kom dan ook eers by die oggendmaal met die genoemde tempeldienare saam. 

[8] Toe die Romeine eers op die heuwel na My toe kom, begroet hulle My baie liefdevol en Agricola sê: “O Heer en Leraar, hoe bly is ons tog nie dat ons U teruggevind het nie en dat ons nou sien dat U ons nie met U heilige persoonlikheid verlaat het nie! Daarvoor het ons almal al bang geword aangesien ons U nie in die huis aangetref het nie en daarna op die gedagte gekom het dat U met die weinige leerlinge miskien al dadelik vir die hele dag êrens heen gegaan het. U agtergeblewe leerlinge het selfs ons mening gedeel, omdat U gister om baie wyse redes niemand uitsluitsel wou gee oor wat U vandag sou onderneem nie. Na baie vrae en ten einde raad deel die heerlike RafaEl ons mee dat U nie ver weg is nie, en wel hier was. Toe vertrek ons dan ook ylings, en haas ons hierheen en vind U ook, tot ons troos. En nou is ons buitengewoon bly dat ons U, ons alles, gelukkig weer in ons midde het!” 

[9] Ek sê: “So is Ek ook bly dat julle nog ruim voor sonsopkoms hier by My aangekom het; want aan die een wat aan My vreugde beleef en My liefhet, beleef Ek ook vreugde en het Ek ook lief. 

[10] Maar daar sal tye kom dat die mense My ook sal soek, maar nie so vinnig en maklik sal vind soos nou by julle die geval was nie. 

[11] Maar wie My ernstig sal soek in sy hart en in sy handel ooreenkomstig My woord, sal My ook vind en groot vreugde daaroor voel dat hy My gevind het. Wie My egter eenmaal gevind het, sal My ook nie meer verloor nie! Op bepaalde oomblikke, om sy liefde en geduld nog meer te beproef, sal Ek weliswaar so nou en dan My gelaat vir hom verberg, maar hom daarom nog nie verlaat nie! 

[12] Heil egter aan diegene wat Ek baie sal beproef; want daaraan sal hulle sien dat Ek hulle besonder liefhet! Want wie baie beproef word en die beproewinge goed sal deurstaan, sal aan die ander kant in My ryk ook oor baie en groot dinge gestel word; maar wie minder beproef word, vanweë sy swakheid, sal ook oor minder en kleiner dinge gestel word. 

[13] Maar almal sal julle ter wille van My Naam en die waarheid ook nog baie beproewinge te deurstaan kry, en julle geduld, wat in julle nog die swakste gees is, sal nie die vuurproef ontsnap nie. Maar wanneer dit oor julle sal kom, dink dan aan hierdie heuwel en dat Ek dit julle vooraf gesê het; maar bedink ook in julle hart dat Ek dan in die gees tot julle sal kom, julle sal versterk en baie kragtig sal help! Onthou julle dit alles ook baie goed! Want in hierdie dae en ook in die toekomstige tye ondergaan die ryk van God groot geweld, en hulle wat dit met geweld tot hulle trek, sal dit ook besit. In die toekomstige tye sal dit egter wees, soos Ek ook julle nou deur middel van `n gelykenis sal toon.” 

Die gelykenis van die hongerige reisiger 

104 (Die Heer:) “Daar was `n man, wat in die nag onderweg erg honger begin kry het. Voor middernag kom hy in `n dorp. Daar was `n huis, wat soos `n herberg gelyk het, maar elkeen in die huis het al geslaap. Maar die reisiger begin aan die huis se deur en ook op die vensters te klop, en omdat hy langdurig klop, word die Heer van die herberg wakker, kom na die venster en vra met wrewelige stem aan die laat reisiger wat daar aan die gang was dat hy op so `n laat nagtelike uur so onbeskaamd op deure en vensters klop.  

[2] Die reisiger sê: “O meester, ek kom van ver en het die hele dag niks te ete en drinke gehad nie omdat daar langs die weg deur die woestyn geen huis en geen herberg te vinde was nie; daarom vra ek u om u oor My te ontferm en My ietwat brood te gee, sodat ek my kan versadig en versterk, anders versmag ek!” 

[3] Toe sê die meester van die herberg: “Hoe het jy dit in jou kop gekry om op so `n laat uur in die nag brood van My te verlang! Wag maar tot dit dag word!”  

[4] Maar die reisiger laat hom nie met die antwoord afskeep nie, maar vra die herbergier nog baie meer en baie dringender vir brood. 

[5] Toe gee die herbergier tog maar toe - en al gee hy die gevraagde brood so gesê nie uit erbarming vir die reisiger nie, hy gee dit tog vir hom vanweë die onbeskaamde versoek so laat in die nag. 

[6] Kyk, uit die beeld kan julle uitmaak hoe `n mens, wat sy hele aardse lewensdag langs die verlate weg deur die woestyn van die wêreldse dwaaltogte sekerlik geen brood vir die lewe van sy siel kon vind en kry nie, so in die diep lewensnag beland het en ten slotte, omdat hy tog verder gaan op die weg, in die nag tog nog by `n herberg kom, waarvan hy tenminste oortuig was dat hy `n brood van die lewe daarbinne sou vind! 

[7] Toe begin hy dan ook te klop en te vra, en aan die einde van sy tyd val dit hom tog nog ten deel, wat hy in die woestyn van die wêreld vir `n lang tyd tevergeefs gesoek het. 

[8] En sien, dit wil dus sê: in hierdie dae en nog meer in die komende duister tye, moet hulle die ryk van God met geweld na hulle toe trek; want wie sal soek, sal ook vind, as hy op die verlate weg nie bly stilstaan nie. Vir die een wat aan die deur sal klop, al is dit ook in die nag, sal tog oopgemaak word, en aan wie met volharding sal vra, sal ook gegee word waarvoor hy gevra het! - Het julle die beeld nou goed begryp?” 

[9] Agricola sê: “Heer en Leraar, ons het die beeld goed begryp, maar soos ek dit ook begryp het, is dit nie baie vertroostend nie, soos ons ook dit goed uit U baie ander lesse en woorde ontvang het. Dit is wel waar dat vir die bereik van `n groot seëning ook vooraf groot offers en inspanning nodig is; maar as `n mens na my mening `n volkome ernstige en vaste wil het om volledig volgens U leer te lewe - wat ek vir sover ek kan beoordeel, nie as besonder moeilik en buitengewoon inspannend beskou nie, aangesien U immers Self gesê het dat U juk sag en U las lig is - dan moet ek nou eerlik beken dat ek uit hierdie woorde, waarvolgens `n mens die ryk van God in hierdie dae en ook in `n toekomstige, woeste tye slegs met geweld en inspanning na hulle toe kan trek, die vertroostende van die sagte juk en die ligte las nie kan ontdek nie. 

[10] Maar ek vind wel in hierdie woorde van U dat die verbreiding van U leer, hoe buitengewoon goddelik waar dit ookal is, `n baie en hewige stryd en selfs die bloedigste oorloë daarmee sal saambring! Want as op hierdie aarde, ter wille van die instandhouding en die uiteindelike korrekte vorming van die vrye wil, wat baie duiwels en die slegs weinige egte engelmense `n gelyke reg tot handeling het, wat deur niks anders as deur streng staatswette enigsins ingeperk sal word nie, dan is daar vir die verkryging van die ryk van God inderdaad baie geweld nodig; maar met die sagte juk en die ligte las, Heer en Leraar, is dit dan maar yl gestel! 

[11] So is dit my opvatting, en ek is van mening dat ek ook nie heeltemal ongelyk sal hê nie. Maar tog vra Ek U om ons nog ietwat van naderby toe te lig hoe mens eintlik die ryk van God met geweld moet aangryp om dit na hulle toe te trek! Want ek sou U sagte juk en die ligte las en die geweld `n bietjie nader bymekaar wil hê.” 

Wat “die hemelryk geweld aandoen” beteken:  

105 Ek sê: “Vriend, wie van ernstige wil is, is elke inspanning en arbeid `n sagte juk en `n ligte las; maar wanneer julle by `n ernstige werk sku is vir die moeite, dan sal julle daarmee nie soos wat dit hoort, die gewenste doel bereik nie, en die regte moeite en kraginspanning is nou die geweld, wat elke mens die ryk van God sal moet aandoen, om dit volkome sy eie te maak! 

[2] Kyk, julle self doen die ryk van God `n werklike groot geweld aan; maar omdat julle dit in volle erns julle eie wil maak, spaar julle ook geen moeite en geen offer nie, en My juk kom julle dan ook baie sag voor en die opgelegde las deur My is baie lig en gering. Bedink maar net eers dat julle uit liefde vir My, die baie jonges met julle saamneem na Rome en hulle daar in My Naam ook uitstekend sal versorg! Maar behalwe hulle, neem julle ook nog die arm gesin uit Emmaus, die gesin van Helias en verskeie bekeerde tempeldienare met hulle vroue en kinders ook saam met julle en sal ook vir hulle sorg, - en kyk, dit is `n baie groot geweld, wat julle as heidene die ware ryk van God sal aandoen om dit volkome na julle toe te trek, en julle sal dit nog `n groter geweld aandoen, omdat julle volle geloof in My, julle liefde vir My en julle vaste en geheel en al goeie wil julle sal noodsaak om nog meer te doen as wat julle tot nou toe gedoen het! En tog sal dat alles slegs `n sagte juk en `n ligte las vir julle wees, omdat julle dit self so graag en in volle erns wil doen. 

[3] Wanneer julle dit nou so met die blik van die regte verstand bekyk en beoordeel, vriend, sal julle goed insien dat die sagte juk, die ligte las en die geweld wat die ryk van God aangedoen sal moet word op een en dieselfde neerkom.  

[4] Maar as julle nou byvoorbeeld na ons tempeldienare kyk en daarnaas na baie wêreldse mense, vra jouself dan eers af of vir hulle dit wat julle nou baie maklik doen om die ryk van God te wen, nie so `n enorme geweldsinspanning vir hulle sou wees dat hulle daar as`t ware die berge op aarde wel saam sou kon versit nie! En wanneer hulle, wat dit sou kon doen, die ryk van God nie `n dergelike geweld sal aandoen soos ook julle dit al met baie vreugde gedoen het nie, sal hulle dit ook werklik nie verkry nie! 

[5] En soos dit ook nou in hierdie dae en in hierdie tyd is, so sal dit by die wêreldse mens ook in die komende tye die geval wees; want op hierdie aarde sal dit nooit heeltemal ontbreek aan wêreldsugtige mense nie, en hulle sal my juk nie sien en My las nie lig vind nie. En as hulle in hulle laaste dae miskien tog nog van plan is om in die lang nag van hulle aardse lewe die ryk van God te verwerf, sal hulle ook op die deure moet gaan klop, om slegs `n klein bietjie brood vir die lewensversadiging van hulle siel slegs uit die onderste hemele te verkry. 

[6] Daarom sal hy wat ter wille van My baie doen en baie daadwerklike offers bring, ook baie van die ryk van God ontvang; maar wie net soos die nagtelike reisiger aan die einde van sy reis deur hierdie wêreld ernstig op My deur sal begin te klop en te vra, sal weliswaar ook nie verstoot word nie, maar hy sal slegs min ontvang, omdat hy ook maar min moeite gedoen het om die ryk van God te verwerf en dit eers begin soek het toe die uiterste nood hom daartoe gedwing het. 

[7] Dat `n dergelike mens die ryk van God maar baie weinig geweld aangedoen het, is maklik te begryp en daarom is dit ook maklik te begryp dat so `n mens geen groot aandeel van die ryk van God kan verwag nie! Want met dieselfde maat as waarmee iemand hier meet, sal ten aansien van hom ook in die ryk van God gemeet word. 

[8] Wie dus die ryk van God `n groot geweld aangedoen het om dit te wen, sal ook reeds hier op aarde groot mag en heerskappy kry; maar wie die ryk van God maar weinig geweld aangedoen het, om dit te wen, sal ook baie weinig mag en heerskappy kry en sal aan die ander kant ewig nooit dit bereik van die wat in My oë reeds hier op hierdie aarde groot en magtig geword het nie. - Het jy, My vriend, dit nou goed begryp?” 

Oor die lewe aan die ander kant 

106 Agricola sê: “Ja, Heer en Leraar, nou het alles vir My inderdaad duidelik geword, en ons dank U almal uit die diepste van ons hart vir hierdie les, wat U ons so liefdevol en barmhartig gegee het!” 

[2] Toe die Romein hierdie dank uitgespreek het, begin dit in die ooste al goudagtig lig te word, en die natuur kom volop tot lewe. Die voëls begin elkeen op hulle eie wysie hulle lied aan te hef, die fris oggendwind begin kragtiger te waai en die mooi wateroppervlakte van die nie onaansienlike vywer begin op en af te golf, asof hy genot put uit die liefkosing van die oggendwind. So kom ook die gras tot lewe en die oggendwind waai ook die blou en newelagtige rook uit die skoorsteen van die huise uiteen tot allerlei besondere vorms en draaiinge in die lug, en so lewer dit `n egte mooi en opgewekte, lewendige oggendtafereel op. 

[3] Toe ons die ooggendtafereel almal met baie genoeë en blydskap `n tydlank bekyk het en dit steeds ligter en ligter word, kom daar `n groot groep tortelduiwe uit die ooste aangevlieg, wat ook rondom die vywer neerstryk en water drink. 

[4] Dit beval die Romeine en ons Markus dink en sê: “Heer en Leraar, kyk, as daar rondom hierdie tyd groot groepe van die soort voëls uit die ooste kom, sou dit vir ons dalk seker nie onbekwame wiggelaars `n vroeë winter, hoewel van korte duur, aandui; maar in die maand Januarie sou daar dan al `n bestendige voorjaar kom. Wel, dit het al verskeie kere waar geblyk en veel meer as die teendeel; maar U, as Heer van die gehele natuur, sal ons beslis iets beter daaroor kan sê, en dit sou ook goed vir ons wees, sodat ons tuis op grond van ware kennis menige misvatting kan bestry en alleen die suiwer waarheid in die plek daarvoor kan stel. - Wat vind U van dit wat ek U oor die betekenis van hierdie voëlvlug aangegee het?”  

[5] Ek sê: “Daaraan, vriend, sal ons nie baie woorde verspil nie! Al dergelike aanduidings van tekens is weliswaar van ou ervaringe afgelei, en so hier en daar kan nog wel iets waarskynlik daaraan kleef; maar reeds by die Grieke en in die besonder by julle Romeine is julle deur allerlei fantastiese toevoegings al dermate misvorm dat daar nou byna geen woord meer daarvan waar is nie. 

[6] Maar hier beteken die vlug van die tortelduiwe niks anders as dat die duiwe in die oggende gewoonlik met groot swerms tegelyk na hierdie vywer vlieg om daar water te drink, sodat hulle dan meer krag kan kry om rond te vlieg; want sonder water sou geen voël uiteindelik meer kan vlieg nie. 

[7] Maar waarom elke voël water nodig het om te vlieg, kan julle nou nog lank nie verstaan nie; maar die mens in die komende tye sal geleidelik aan ook agter sulke geheime kom. Kyk, nou het hierdie voëls hulle dors geles en verhef hulle hulleself en vlieg meestal weer na waar hulle vandaan gekom het! Laat hulle maar vlieg!” 

[8] Toe Markus dit van My gehoor het, vra hy nie meer na die betekenis van tekens nie en kyk weer welgemoed na die taferele van die mooi oggend. 

[9] Toe ons almal so baie opgewek die mooi oggendtafereel bekyk, wat nog aan lewendigheid wen, deurdat die herders hulle diere na die weidingsplekke dryf en ander mense na hulle werk op die velde gaan, begin daar aan die horison `n aantal sogenaamde skaapwolkies hulleself te vorm, skerp verlig deur die lig van die son, wat al byna opgekom het, wat `n buitengewone mooi skouspel oplewer. 

[10] Toe sê die Romein Markus: “Heer en Leraar, werklik, hierdie oggend is so mooi dat ek My nie kan herinner om ooit `n mooier een te gesien het nie! Mens sou byna wel kan sê: In U egte hemele kan dit ook nie mooier en heerliker daaruit sien nie!” 

[11] Ek sê: “O My vriend, jy is nou wel baie bly en entoesiasties in jou siel en maak `n vergelyking met die ware, ewige hemel, deur dit met hierdie verganklike oggendprag gelyk te stel; en dit is jou wel te vergewe, omdat jy jou nie op hierdie aarde die allerminste `n voorstelling kan maak van die eindelose, onverganklike skoonheid en heerlikheid van God se hemele nie! As Ek jou nou vir maar één oomblik in die gees daarin sou verplaas, sou jy nie meer op hierdie aarde kan lewe nie, want die onbeskryflike groot skoonheid van die hemele, die lig, die vriendelikheid en die hoogste gevoel van welbehae van die lewe sou jou vlees in één oomblik vernietig en die sintuie van jou siel dermate verswak en verdoof dat jyself sou neerval en `n lang tyd as`t ware dood en volkome bewusteloos sou bly lê. Ek sou jou dan die herinnering aan wat jy gesien en ervaar het, volledig moet ontneem, anders sou `n bestaan as dan ook buite die hemele absoluut nie meer moontlik wees nie. Maar daarom moet elke siel ook stap vir stap gelei en gestuur word en moet sy suiwerder en suiwerder word as die suiwerste goud, sodat sy dan in staat kan wees om die eindelose vreugde van God se hemele binne te gaan.  

[12] Kyk, die lig van die aardse son is ten opsigte van die lig van die hemele werklik soos `n totale duisternis en tog kan jy nie met die oë van jou liggaam reg daarin kyk nie; as jy dit maar `n halfuur sou doen, sou jy blind word. Wat sou jou oog, wat nie gewoond is om in die hoogste lig te kyk en nie daarvoor ingerig is nie, dan doen by die aanblik van die hoogste en magtigste lig, as dit deur My toegelaat sou word om dit waar te neem? 

[13] Daarom, My beste vriend, is jou vreugdevolle opwinding by die aanskoue van hierdie mooi en heldere môre wel baie goed en iemand wat op dieselfde manier voel soos jy, het beslis `n goeie hart en is oor die algemeen reeds as beter en edeler te beskou – maar om te dink dat die hemele van God nouliks iets heerlikers aan te bied het as hierdie heerlike oggend, dit sou `n groot vergissing wees! Maar verder is Ek baie tevrede met hoe jy dit aanvoel.” 

[14] Daarop sê Markus: “Heer en Leraar, toe ons die eerste dae na ons aankoms op die Olyfberg by U was, het U ons gedurende enkele oomblikke die skare van tallose baie engele laat sien, wat in `n soort verligtende lug gesweef en deurmekaar beweeg en van U getuig het. Was dit nog nie die eintlike hemel nie?”  

[15] Ek sê: “O ja, vriend! - Maar net so gehul en bedek soos wat die aartsengel RafaEl hom aan julle vertoon het. As julle hom in sy suiwer hemelse glorie en skoonheid sou aanskou het, sou dit julle liggaam oombliklik dood en julle siel vir `n lang tyd verdoof gewees het. Daarom is sy innerlike wese met `n soort liggaamlike kleed omhul, sodat diegene met wie hy in My Naam omgaan en spreek sy persoonlike aanwesigheid kan verdra. Daarom het Ek julle ook gesê dat geen menslike oog ooit aanskou het, geen oor gehoor en geen menslike sintuig ooit gevoel het, wat se vreugde en saligheid God in die hemele berei het vir diegene wat Hom bo alles waaragtig liefhet nie. 

[16] Kyk, omdat julle liggaamlik baie naby My is en ook geestelik, deur julle geloof in My en deur julle liefde vir My, bevind julle julleself nou almal weliswaar in die allerhoogste en mees volmaakte hemel, maar van die aanblik daarvan mag julle tog niks gewaar word nie, omdat `n dergelike gewaarwording julle liggame sou dood solank julle nog nie geheel en al in die gees wedergebore is nie! Maar wanneer julle geheel en al in die gees wedergebore sal wees, sal julle ook die aanblik van die hemel begin waar te neem, wat uit julle gees sal voortkom soos ook `n boom uit die kiem van `n saadkorrel begin te waarneem. - Maar nou sal ons son dadelik bo die horison oprys en ons sal dan ook baie oplettend daarna kyk!” 

[17] Toe Ek die gesprek oor die aanblik van die hemel beëindig het, styg die son ook in volle majesteit op bo die verre horison, terwyl hy reeds `n halfuur vooraf die hoë toppe van die berge met sy strale vergul het. Ons kyk solank rustig na die pragtige sonsopkoms tot die hele son bo die horison staan en sy strale ook die dale begin te verlig. 

Dit doel van die berge 

107 Nou vra Markus My nog eens: “Heer en Leraar, is dit ook nie merkwaardig dat die hoogste berge, waarvan die ronde en spitstoppe in die algemeen `n uur vroeër deur die son beskyn word en dus ook `n langer dag het as die dale, met ewige sneeu en ys bedek is, terwyl dit in die dale en vlakte warm en in die somer dikwels onverdraaglik warm word? By ons in Europa, in die weste van ons ryk, bestaan Alpe wat geen menslike oog ooit sonder sneeu en ys gesien het nie, terwyl dit in die vlaktes en in die baie dale tussen die hoë Alpe baie warm is; ja selfs in ons Sicilië het ons `n berg, wat van binne ook nog vol vuur is, dit moet wel wees, want op baie plekke rook en damp hy gedurig, en tog is sy hoogste top voortdurend met sneeu bedek. Wel, wat is nou die rede daarvoor?” 

[2] Ek sê: “Ook al vertel Ek jou die ware rede, dan sou jy dit tog nie begryp nie; maar omdat jy dit My nou eenmaal gevra het, moet Ek jou wel `n antwoord gee. 

[3] Kyk, as jy `n stuk metaal en tegelykertyd en stuk sagte hout in die son lê, sal hy al na `n paar uur die metaal so sterk verwarm het, dat jy nouliks met jou hand daaraan sal kan voel, maar by die sagte hout sal jy nouliks enige warmte kan waarneem. 

[4] Wanneer jy byvoorbeeld die swart en klipperige oewers van die Dooie See rondom die middaguur voel, sal jy merk dat dit bykans gloeiend warm is; en as jy die water daarnaas voel, dan sal jy dit vergeleke by die oewers koud vind. Dan sou jy ook kan vra: “Ja, Heer en Leraar, hoe kan dit eintlik wees? Waarom word die metaal en die swart gesteente so sterk deur die sonstrale verwarm, terwyl daar in dieselfde tyd by die sagte hout en veral die water byna nog niks van `n besondere verwarming te bespeur is nie?” 

[5] Daarop kan Ek jou, omdat by jou die voorbereidende kennis nog ontbreek, maar net sê dat kompakte liggame baie geskikter is om warmte uit die lig op te neem as die minder kompakte. En so is ook die lug `n liggaam, wat op sigself die eienskap het dat dit laer by die aarde deur die druk van die boonste, daarop liggende luglae kompakter is as hoër op in die berge; en omdat die lug laer by die aarde dus baie kompakter is as hoër op in die berge en Alpe, is dit dan ook beter te verwarm as op die groot hoogte. Kyk, dit is die baie gewone, natuurlike en vir jou nog maklikste te verstane rede waarom dit hoog in die berge, ook al skyn die son langer daar, kouer is as in die dieptes en dale!  

[6] Maar daar is natuurlik ook nog ander redes wat jy, ook al sou Ek dit aan jou noem, nou nie sou kan begryp nie. Maar daar sal nog tye kom dat die mens ook die diepere redes vir dergelike verskynsels baie helder sal ontdek, bereken en insien; maar daarom sal hulle nie nader na die ryk van God wees as wat jy nou is nie, wat die baie ervare staatsliede nog lank nie sal begryp, wat in die tyd die kinders al baie goed sal kan insien en begryp nie, maar dergelike natuurkundige en wêreldse geleerdes sal hulle baie ver van die ryk van God bevind, en as hulle dit sal soek in die onthulde krag van die natuurlike wêreld, sal hulle dit moeilik of glad nie vind nie. Soek daarom boonop in julleself die ware ryk van God en sy geregtigheid; al die ander sal julle op die regte tyd vanself as `n vrye toegif ontvang! 

[7] Maar die volgende kan julle daarby as `n goeie ooreenkomstige beeld onthou! Die spits en ronde toppe van die berge lyk soos die wysgere, wat baie verstandelike lig het, - maar daarby baie verwaand, trots en hooghartig is en met veragting neerkyk op die ongeleerde wêreld, ja, hulle voel hulle selfs verhewe bo hulle gelykwaardige geleerdes, wie se verhewe posisie in die maatskaplike lewe miskien nie op gelyke hoogte met hulle s`n staan nie, ook al oortref hierdie minder hooggeplaastes hulle in vrugbare geleerdheid. 

[8] En kyk, daarvan is die baie hoë berge `n voortreflike voorbeeld! Hoe hoër `n berg is en hoe wyer die uitsig wat mens van sy hoogste top kan hê, hoe onvrugbaarder is so `n berg ook en koud en met sneeu en ys bedek. Nie eens `n verskrompelde mosplantjie sal byvoorbeeld op die hoogste top van die Ararat wees nie; maar op die baie laere hoogtes, in daardie omgewing sal julle wel allerlei mos- en ander rotsplantjies aantref, op die nog laere gedeeltes, reeds allerlei soorte gras en alpekruie en nog meer na benede al struike en bome. 

[9] En so is dit ook gestel met al die vername wysgere en natuur​kundiges, veral as hulle, vanweë hulle geleerdheid, bowendien nog deur die staat in `n hoë posisie geplaas is; is hulle vol eiedunk, vol hoogmoed, kyk op alles neer, is daarom koud en gevoelloos, en het geen liefde nie, behalwe die starre liefde vir hulleself en vir hulle eie hoogheid. Maar daarom is hulle ook, ondanks hulle lig, wat geen lewenswarmte bevat nie, volkome onvrugbaar en dien die hoof van die staat weliswaar as `n soort paradeperd, maar prakties gesproke dien hy tot weinig of meestal heeltemal niks nie, terwyl die laer geplaastes wel werk en deur die praktiese toegepaste kennis van nut is vir die staat, en die nog laer geplaastes nog meer werk en die staat en die mens ook onteenseglik van nog baie meer nut is. 

[10] So is die hoë berge in `n land weliswaar pragtig om te sien, en die reisiger wat hulle in die oog kry, verbaas hom oor hulle hoogte; maar as mens die ekonomiese vraag sou stel watter praktiese nut die land van sy hoë berge het en watter vrugte hulle oplewer, sal die antwoord daarop beslis net so kaal en magtiger uitval as wat die hoë berge self is. 

[11] Daarmee wil Ek nie sê dat die hoë en hoogste berge van die aarde volkome nutteloos en doelloos sou wees nie. Met betrekking tot die hele aarde is hulle uiters noodsaaklik, want hulle dwing die atmosferiese lug daartoe om hulle saam met die hele aarde in die vaste tyd van dag en nag om haar middelpunt te draai, omdat vanweë die hewigheid van die permanente lugstroming geen skepsel anders sou kan bestaan nie. Want hier, waar ons onsself nou bevind, is die beweging van die aarde om haar as al so vinnig dat ons elke oomblik ongeveer twee uur van die weste na die ooste verplaas word. 

[12] As die aarde nou heeltemal glad sou wees en geen berge en heuwels sou gehad het nie, dan sou die lug wat haar omgeef, in `n sekere sin stilgestaan het en nie met die aarde saam beweeg het nie; maar die stilstaan van die lug sou dan tog nog `n voortdurende stroom van die lug teweeg gebring het, wat selfs die hewigste orkane verreweg sou oortref, waarby, soos ook gesê, op die oppervlak van die aarde die lewe en bestaan van skepsele absoluut onmoontlik sou maak. 

[13] Maar omdat die aarde nou veral in die omgewing van haar middelste gordel, wat bygevolg ook die gordel van die grootste draaiing is en wat die latere geoloë, ekwator (ewenaar) sal noem, tewens meestal in wyd uitgestrekte kettings die hoogste berge besit, waarvan die toppe ver bo die wolke uitsteek, dwing dit die lug tot `n voortdurende saam beweeg om die as van die aarde, en daarom merk julle niks van die baie hewige lugstrominge nie; maar dat die lug desondanks af en toe in `n stroming raak, wat soos nou ook vanmôre as wind waarneembaar was, daarvan het Ek julle al die oorsaak en die rede van ontstaan getoon en Ek hoef nou nie weer daaroor te praat nie.  

[14] Kyk, dit is dan nou die een nuttige doel van die hoë berge, uiteengesit met betrekking tot die hele aarde! Maar daarnaas het die hoë berge, en eweso hulle sneeu en ys, `n aantal ander doeleindes, wat ook deur die latere natuurkundiges ontdek sal word; maar vir julle is dit nou nog nie die tyd om in alle geheime van die natuurlike wêreld ingewy te word nie; en al sou Ek dit vir julle vertel en verklaar, dan sou julle dit nie kan vat nie, omdat die nodige voorbereidende kennis julle daarvoor ontbreek. 

[15] Ek kan julle alleen nog sê dat in en rondom die aarde `n voortdurende onsigbare krag stroom, wat uiters noodsaaklik is vir die tot lewe wek van die minerale-, die plante- en die dierewêreld, waartoe ook die mens behoort wat sy liggaam betref, en die krag word eweneens gereël en gelei deur die berge en hulle plantegroei, natuur en gesteldheid, vandaar dat die bewoners van die berge ook altyd gesonder en kragtiger is as die bewoners van die groot vlakte en diep dale.  

[16] Daarmee was Ek nou vanmôre `n natuurleraar vir julle gewees, vir sover dit voorlopig vir julle nodig is, sodat julle nie in julle ou dwalinge hoef te bly nie; maar wanneer die gees van die volle waarheid en van die lewe in julle één sal word met julle siel, dan sal dit julle wel verder in alle wysheid binnelei. - Het julle dit goed verstaan?” 

Die betekenis van die leer van die Heer 

108 Almal bedank My en sê dat hulle dit goed verstaan het, en ons Markus, en met hom ook die ander Romeine, sê nog in die besonder: “Heer en Leraar! Nou begin ek en my metgeselle steeds helderder in te sien dat daar, om God waarlik te leer ken en onwankelbaar lewend in Hom te glo, `n korrekte kennis van die aarde en alles wat daarop en daarin is en sigbare vorms aanneem, absoluut noodsaaklik is; want daardeur begryp mens eers dat hierdie aarde en alles wat daarop is `n baie wyse en almagtige en sodoende ook baie goeie grondlegger en Skepper moes gehad het, omdat `n blinde mag, wat nie eens van homself bewus is nie en wat ons heidene *”fatum” noem, op die aarde en in elke afsonderlike skepsel alles onmoontlik so wys en doelmatig sou ingerig het. *(Latyn vir onafwendbare noodlot)  

[2] In die korrekte kennis van die natuur en haar uiterste wyse geordende krag is dus al `n onomstootlike bewys geleë van die bestaan van `n ewige en hoogs wyse, almagtige en buitengewone goeie God en Skepper van alle dinge en alle wesens. En as die bewys eenmaal bestaan en onomstootlik vasgestel is, is die volledige ware geloof in `n God tog `n vanselfsprekende en uitgemaakte saak. 

[3] Wanneer daar dan bowendien nog U leer oor die voortlewe van die siel na die dood van die liggaam en oor die ware, innerlike en lewende ryk van God bykom, en die mens kennis verkry oor wat hy is en waarom hy daar is en hoe hy moet lewe en handel om die kindskap van God te bereik, dan sal hy dit ook beslis doen, en dit te meer, omdat hy tewens deur U leer te wete kom watter lot hy na die dood van die liggaam kan verwag, as hy in sy dwalinge en kwaadaardighede bly. 

[4] Heer en Leraar, ek spreek hier nie as Judeër nie, maar as `n baie ervare heiden, en sê: U leer oor die ryk van God en oor die enige ware en ewige bestemming van die mens is onmiskenbaar die hoogste, suiwerste en waarste en tegelykertyd ook die mees oortuigende begryplike, wat die mens ooit as leer oor God en oor hulle bestemming gehoor het, en vir ons is dit nou soveel beter te begryp en te glo, omdat ons die onuitspreeklike geluk het om dit uit U goddelike mond te hoor; want ons sien U, hoor U en kan en mag met U, die enigste ware God en Heer van die ewigheid, oor die mees verskillende dinge en omstandighede praat. 

[5] Ons het egter geen ander bewyse vir onsself nodig vir die werklike bestaan van `n God as slegs U self nie; ons is maar tien, aan wie die onbeskryflike geluk en die ewige onverdiende barmhartigheid ten deel geval het om in U die ewige Heer van alle hemele, alle wêrelde en al die lewe te gevind het. 

[6] U sal nie persoonlik met ons saamgaan na Europa en na Rome om U daar, net soos hier, deur woorde en dade te openbaar sodat alle heidene U sou erken en in U sou glo nie, maar ons alleen sal U aan hulle verkondig en is ook by voorbaat al daarvan oortuig dat ons werk en ons inspanning nie vrugteloos sal wees nie. Maar ons stamgenote tuis is baie kritiese mense en glo eers in iets, wanneer hulle van soveel moontlike kante helder en baie deeglike, bewyse verkry het dat dit werklik bestaan, wat nou meer noodsaakliker is omdat by ons wysgere en geleerdes die ateïsme algemeen gangbaar geword het en geen enkele hoër ontwikkelde mens meer aan die een of ander God dink en heeltemal daarin glo nie. 

[7] En kyk, o Heer en Leraar, daarom is ek van mening dat vir die verkondiging van U heilige Naam en U leer die bewys vir die onbetwisbare bestaan van `n enige ware God vereers helder geformuleer moet word vanuit die natuur en ordening van hierdie aarde en haar wesens! As dit eenmaal wortel geskiet het, sal dit vervolgens ook maklik wees om U Naam en U leer so te verkondig dat mense algemeen in U sal glo en U as die enige ware God sal beskou, en U in woorde en dade sal aanbid en liefhê. 

[8] Vir kinders kan `n mens natuurlik vinnig en maklik iets laat glo - maar vir manne, soos wat ons wat in Rome en vele ander stede ook buitengewoon baie van het, moet mens baie anders tegemoet tree, as mens hulle vir iets wil wen! En om die rede het ek dan ook my beste gedoen om oor verskillende dinge en verskynsels in die sfeer van hierdie materiële wêreld baie opheldering te verkry, en ek dank U dan ook al by voorbaat in die naam van al diegene wat stellig deur my tot U bekeer sal word, dat U ons Romeine sulke opheldering nie weerhou het nie!” 

[9] Ek sê: “Ek weet baie goed, waarom julle My oor die een en ander om verklarings gevra het en Ek prys julle ywer en goeie wil, en julle werk en moeite ter wille van My Naam sal steeds met My seën bekragtig wees! 

[10] Maar tog sê Ek vir julle dat julle nie die mens te veel op die natuur van die materiële dinge van die wêreld sal wys, sodat hulle dink dat hulle God daarin moet soek nie. Daarmee sal julle die mens tot `n vermoede en aanvoeling van die bestaan van `n God bring, maar nooit tot die volle kennis van Hom en tot die ware en lewende geloof in Hom nie. 

[11] Maar as julle My leer, soos julle ook dit helder en suiwer van My ontvang het, aan julle broeders sal gee, sal hulle na julle luister en die leer ook aanneem; en omdat My woorde krag, mag en lewe in hulle dra, sal hulle ook iets baie anders in die hart en gemoed van julle broeders teweeg bring as alle moontlike bewyse op grond van die materiële wêreld en die ordening daarvan. 

[12] Maar wanneer die mens dan in My sal glo en ook volgens My leer en dus volgens My wil sal lewe en handel, sal hulle in hulself ook die ware leraar en verdere geleier vind, wat hulle in alle ander waarhede sal binnelei. 

[13] Wie God en Sy ewige lewensryk wil vind, moet dit in homself, dus in die stille kamertjie van sy hart in die liefde tot God en die naaste begin te soek. En wie ernstig begin te soek en aldeur bly soek, sal ook vind wat hy gesoek het; - maar wie in die soeke verslap, sal dit wat hy wel wou vind, as dit hom maar al te veel moeite sou kos, op hierdie wêreld en ook aan ander kant nouliks of ook heeltemal nie vind is nie. 

[14] Begin daarom eers met My lewende woord en wys dan eers agterna vir hulle wat My evangelie aangeneem het, op die oorsaak en die verskynsels van die dinge en hulle orde in hierdie wêreld, dan sal julle so die beste resultate van julle werk en inspanning oes! 

[15] Maar nou gaan ons hierdie heuwel weer verlaat en ons na die reeds gereedstaande oggendmaal begewe; daarna sal ons kyk wat ons op hierdie dag nog alles sal onderneem!” 

[16] Die Romeine en ook al die ander bedank My vir die gegewe raad, en ons begewe ons dadelik na die dorp en die huis, waar in die groot eetsaal, die welbereide visse, brood en nuwe wyn in `n groot hoeveelheid op die tafels staan. Ons gaan dan ook dadelik daar aansit; soos altyd seën ek ook eers die spyse en die drank en daarna eet en drink ons. Vir die jonges sorg ons RafaEl.  

Die Heer verlaat Bethanië

109 Toe ons die oggendmaal reeds vir meer as die helfte agter ons gehad het, kom die tempeldienare, wat hulle vroue en kinders besoek het, en Lasarus wys hulle `n oop tafel aan en laat bring wat ons het, en hulle eet en drink. 

[2] Maar toe ons heeltemal klaar was met die oggendmaal, kom die tempeldienare, wat hulle oggendmaal ook beëindig het, na My toe en verontskuldig hulle vir die besoek aan hulle vroue en kinders en vra My of Ek nie ook hulle wou besoek en seën nie. 

[3] Maar Ek sê vir hulle: “Luister, wie in My glo, My woord aanneem en daarvolgens leef en handel, het ook My seën in oorvloed; streef daarom daarna dat julle vroue en kinders, wat nou nog sterk aan die los seremonies van die tempel hang en My en My leerlinge heimlik as ketters teen die tempel beskou, ook in My glo en volgens My leer sal handel, dan sal My seën hulle ook ten deel val! Maar soos dit ook nou nog hier met hulle gesteld is en hulle maar net daaraan dink dat hulle seuns hopelik ook gou tot die aansienlikes van die tempel sal behoort, is Ek werklik nie begerig om na hulle toe te gaan en hulle spesiaal te seën nie. Gaan maar en onderrig hulle eers, dan sal môre wel sien of hulle al vir My seën ryp is! Julle kan vandag hier bly en die saak met julle vroue en kinders bespreek. As Ek vanaand weer hierheen terugkom, kan julle ook weer na My toe kom!”  

[4] Toe Ek dit vir die paar tempeldienare gesê het, vra hulle My waar Ek die dag sou heengaan, sodat die een of die ander My in geval van nood agterna sou kon kom.  

[5] Ek sê: “Ten eerste sal daar by julle absoluut geen noodsituasie intree nie en ten tweede bly RafaEl hier vanweë die jonges, en julle kan hom om raad vra; daarom hoef julle nie te weet waarheen Ek vandag sal gaan nie. Maar as Ek terugkom, sal julle wel hoor waar en hoe Ek gewerk het.” 

[6] Met die antwoord was die tempeldienare tevrede, bedank My daarvoor en begewe hulle weer na hulle vroue en kinders. 

[7] Daarop sê Ek vir die orige aanwesiges: “Wie My graag wil volg na waar Ek nou heen gaan, volg My!” 

[8] Op hierdie uitnodiging van My staan almal op en maak hulle gereed vir die reis. Ook Maria van Magdala vra of sy My mag begelei. 

[9] Ek sê: “Dit staan jou vry; maar Ek sien liewer dat jy hier bly by die susters van Lasarus en hulle help met die bedien van die gaste, wat deels al hier is en deels vandag nog sal kom. Maar as daar gaste uit Jerusalem en ook uit ander plekke hier aankom en na My sal vra, sê dan nie waar Ek is nie, dan sal hulle weer net so verder reis soos hulle gekom het!” 

[10] Maria van Magdala bedank My vir hierdie woorde en bly by die twee susters; so bly ook Helias met die haar gesin en die arm gesin uit Emmaus. 

[11] Maar ons maak ons gereed en gaan eers na die huis van die herbergier in die dal, wat by ons was, saam met die herbergier van die herberg aan die groot heerweg nie ver van Bethlehem nie, wat ook nog by ons was en na My lesse geluister het. 

[12] Toe ons by die herbergier aankom, loop alle huisbewoners ons tegemoet, begroet ons en was baie bly om ons te sien. Die vrou vra My of Ek met almal wat by My was, die middag hulle gaste wou wees. 

[13] Maar Ek sê: “Vrou, jou goeie wil geld vir My as `n volbringde daad; maar wat jy vir die arm mense sal doen in My Naam, sal ook deur My beskou word asof jy dit vir My gedoen het. Daar sal vanmiddag ook `n groot aantal gaste hierheen kom, en sommiges sal na My vra; maar vertel nie waar Ek is nie, en as iemand julle sal vra waar Ek heengegaan het, spreek dan die waarheid en sê: “Ons weet dit nie!” En dit is ook die rede waarom Ek vandag My leerlinge nie vooraf gesê het waar Ek heengaan en wat Ek sal doen nie. Vir die aand sal Ek ook weer hierlangs kom en `n uur bly. Hou julle nou by wat Ek julle aangeraai het!”  

[14] Almal beloof My dit, waarop ons in die dal verder na die suide trek; ons kom baie mense tee, meestal Grieke en ook Egiptenare, wat met allerlei ware via Jerusalem na Damaskus trek: niemand van hulle bekommer hulle oor ons nie en ons kon ons weg dan ook volg sonder om opgehou te word. 

[15] Toe ons so ruim `n uur geloop het, vra Lasarus, wat steeds aan My sy loop, My tog stilletjies: “Heer en Leraar! Nou sou U My tog kan sê waar U heengaan. Want ek en almal wat hier is, sal U verseker nie verraai nie!” 

[16] Ek sê: “Ons gaan na `n plek naby Bethlehem. Wat daar sal gebeur, sal julle almal daar en op die regte plek sien en te wete kom.” 

[17] Lasarus sê: “Dit is wel goed dat ek dit nou ten minste weet. Maar dan moet ons wel vinnig loop; want die weg daarheen is nie bepaald kort nie.” 

[18] Ek sê: “Tog sal ons daar op die regte tyd en vroeg genoeg aankom; want dit is vir My moontlik om ook `n lang weg in `n korter tyd af te lê.” 

[19] Lasarus sê: “O Heer en Leraar, Ek weet wel dat niks vir U onmoontlik is nie; maar tog vra Ek U, om hierdie enigsins saai weg nie heeltemal swyend te loop nie, en omdat selfs die mees onbeduidend lykende woord uit U mond, My steeds met nuwe krag besiel.”  

[20] Ek sê: “Ja, ja, dit het jy baie goed en waar gesê; want My woorde is in sigself ook suiwer gees, krag en lewe. Maar nou loop ons weer swygsaam verder, want weldra sal ons `n troep Romeinse soldate teëkom wat na Galilea gaan, en met hulle sal ons ietwat moeilikheid kry!” 
Die Heer bevry gevange kinders uit die hande van Romeinse soldate 

110 Vandaar loop ons nog so `n drie duisend treë swygsaam voort en sien die troep soldate met hulle wapens die heerweg opkom, wat hier oor `n hoogte voer. Hulle maak baie lawaai, soos dit ook by hulle gebruiklik was, en woel met hulle voete die stof van die weg soseer omhoog dat daar ook `n regte wolk van stof met hulle saamtrek. 

[2] Agricola meen dat ons maar liefs `n ent van die weg af moes gaan, omdat dergelike ruwe krygsknegte, wat tydens sulke marse dikwels dronk was, nie al te vriendelik omgaan met reisigers wat hulle op die pad teëkom nie. 

[3] Ek sê: “Daarin het jy seker gelyk; maar dit is wel die skuld van julle Romeine self dat julle krygsknegte sulke ruwe en woeste mense is! Leer hulle, behalwe hoe hulle die wapen moet gebruik ook om mens te wees, dan sal hulle hulleself ook as sodanig gedra!” 

[4] Agricola en ook die ander Romeine onthou hierdie opmerking van My, en toe die wilde troepe in die omgewing kom, gaan ons dan ook `n paar tree van die weg af. Maar dit help ons nie baie nie; want die aanvoerders gee die krygsknegte opdrag om te halt, en kom vervolgens baie brutaal op ons af en vra ons, wie ons was en waar ons heengaan en vir watter sake en aangeleenthede. 

[5] Toe tree Agricola na vore en sê vir die hoofaanvoerder: “Kan jy lees?” 

[6] Hierdie (die aanvoerder) sê: “Ja, anders sou ek geen hoofman gewees het nie!” 

[7] Agricola haal nou `n rol perkament uit `n tas wat hy by hom dra, en laat die brutale aanvoerder dit sien. Toe hy sien wat daar op die rol staan, skrik hy en verontskuldig hom. 

[8] Maar Agricola waarsku hom en berispe hom met skerp en baie indringende woorde vanweë sy rumoerige gedrag. 

[9] Toe trek die aanvoerder die troepe dadelik in alle rus en orde terug. 

[10] Maar Agricola en die ander Romeine loop daarop na die groep soldate en ondersoek hoe dit by hulle verder met die orde gestel was. Hy ontdek te midde van die groep `n paar jong meisies en twee jongmanne, van wie die hande agter die rug vasgebind was. 

[11] Toe die Romeine dit met groot verontwaardiging ontdek, vra hulle onmiddellik aan die aanvoerders wat dit beteken, of hierdie mense skuldig was aan die een of ander misdaad en watter nasionaliteit hulle is. 

[12] Die aanvoerder raak in groot verleentheid en weet nie wat se antwoord hy die streng en hoë Romein moes gee nie.  

[13] Toe begin die meisies en beide die jongmanne vir Agricola huilend in Hebreeus te vra of hy hulle nie uit die mag van hierdie ruwe en wrede soldate wil bevry nie; want hulle is kinders van baie eerlike ouers in die omgewing van Bethlehem, het hierdie soldate geen enkele kwaad aangedoen nie, en hulle ouers, wat `n herberg daar het, het al hierdie soldate goed bedien met alles wat hulle verlang het, naamlik tien sakke wyn en dertig brode en het ten slotte vir die verlangde nie meer as sewentig muntstukke gevra nie.  

[14] (Die gevangenes): “Maar toe word hierdie soldate so kwaad en betaal nie net niks nie, maar verlang van die ouers nog meer as duisend muntstukke, as straf vir die feit dat die ouers dit gewaag het om sewentig muntstukke van die soldate te vra. Soveel geld het die ouers egter nie en hulle smeek hierdie soldate om vergewing en welwillendheid. Maar daar help geen bid en smeek nie; die ouers word in hulle eie huis stewig aan die deurposte met toue vasgebind. Daarop gryp die soldate ons sewe kinders saam, bind ons hande agter die rug en dryf ons met hulle voort op die manier soos julle hoë menere ons nou ook sien. Ons weet absoluut nie wat hulle van plan is om met ons te doen nie; maar dat hulle niks goeds met ons bedoel nie, is baie duidelik. O goeie en groot menere! Bevry ons tog, terwille van JaHWeH, van hierdie woestelinge!”  

[15] Nou word Agricola heeltemal rooi van woede, beveel dat die sewe kinders oombliklik vrygelaat moes word - wat ook onmiddellik gebeur - en sê toe vir die aanvoerders: “Beskerm julle as Romeine so die regte van ons onderdane? Weet julle nie hoe die hoofreël lui nie, waarop elke soldaat moet sweer? Die lui: “Leef opreg, beledig niemand sonder rede nie; maar wie jou beledig terwyl jy volgens die wet handel, moet voor die gereg gebring word!” En tot slotsom: “Gee en laat elkeen wat syne is!” Het julle nou volgens hierdie ou hoofreël gehandel? Wie het julle die reg gegee om onderweg van die een plek na die ander die herberg te beroof, waarvan die eienaars ons onderdane is en wat onder die beskerming van ons wette staan?” 

[16] Die aanvoerder verbleek, want hy ken die onverbiddelike strengheid van die aan hulle reeds lank bekende staatsman en vra hom om barmhartigheid. 

[17] Maar Agricola sê: “Hierdie kinders en hulle ouers het julle ook om barmhartigheid en erbarming gevra! As julle die onskuldiges geen barmhartigheid en geen erbarming betoon het nie, hoe verwag julle, brutale ellendelinge, om barmhartigheid dan nou van my te smeek! Ek sal julle as gewone rowers en moordenaars laat behandel en hierdie krygsknegte tot gewone galeislawe maak! Keer nou om en gaan voor ons uit na Bethlehem! Ek sal die owerste aanwysings gee wat daar met julle ellendelinge moet gebeur!” 

[18] Hierop gaan Ek na Agricola toe en sê vir hom: “Vriend, jy het baie goed daaraan gedoen, dat jy ten eerste die kinders bevry het, en ten tweede hierdie dronk soldate met jou vonnis volkome nugter gemaak het. Maar die eintlike skuld van hulle grofheid dra hulle nie soseer self nie, as wel die een wat hulle na Galilea gestuur het. Hy het die geld van die keiser, wat as reisgeld vir hierdie groep bestem was, vir homself gehou en het hulle toegestaan om hulle onderweg in die herberg en ook by die landliede goedskiks of kwaadskiks te verskaf wat hulle nodig het. En jy weet dat julle soldate, as hulle van hulle seniors toestemming kry om te plunder, niks ontsien nie en soos leeus, tiers en hiënas optree; daarom is die oortreding van hierdie soldate baie geringer as wat dit op die eerste oogopslag skyn te wees. 

[19] Die vernaamste fout en die eintlike oorsaak van dergelike vergrype lê egter in julle onvoorwaardelike vertroue in julle veldhere en owerstes. Julle voorsien hulle van alle moontlike generale volmagte, met die gevolg dat elkeen in sy ampsgebied gewoonlik keiser speel en doen wat hy wil, sonder om hulle teveel oor die algemene wette van Rome te bekommer, aangesien hyself in sy ampsgebied, na gelang van sy stemming, willekeur wette kan en mag uitvaardig. 

[20] As daar so nou en dan `n owerste is wat van nature `n goeie en regverdige mens is, dan sal mens in die ondergeskikte ampsgebiede onder hom, ook goed kan lewe en handel; maar as die owerste te veel op sy persoonlike voordeel uit is, wee dan al diegene wat onder die mag van sy swaard staan! En kyk, dit is nou hier in die groot ampsgebied van Bethlehem die geval! 

[21] Die huidige hoofman, wat deur julle die hoogste mag in die hande het en heeltemal handel soos ook deur Rome aan hom toegestaan is, is op sy eie voordeel uit en stel dan ook sulke verordeninge op dat hy beslis nooit tekort kom nie; maar die volk weeklaag en vervloek in hulle hart die Romeinse oorheersing en tirannie. Die saak sit presies so inmekaar soos wat Ek jou nou uiteengesit het, en nou is die vraag wie daar by hierdie handeling eintlik tot `n straf veroordeel moet word. 

[22] Sien, Ek weet baie goed dat dit hier in die omgewing van Bethlehem sou gebeur en het om die rede dan ook met julle hierheen gereis, sodat die kwaad hier verhelp sou word; maar dit moet daar verhelp word waar die eintlike fout is! Want deur hierdie soldate hier te bestraf, sal niemand gehelp word nie; gee hulle `n teregwysing, `n ware voorskrif hoe hulle hulleself in die vervolg moet gedra en gee hulle reisgeld vir die reis na Galilea, dan sal hulle, heeltemal soos dit ook hoort, op die plek van hulle bestemming kom! 

[23] Maar van die hoofman wat ons vanmiddag in dieselfde herberg sal aantref as waar die kinders vandaan kom, moet jy die generale volmag afneem en jy moet hom wette gee, dan sal alles in orde wees!” 

[24] Nou sê Agricola: “Ja, ja, Heer en Leraar, U het ook nou weer in alle opsigte volkome gelyk, en ek sal die reëlings ook geheel volgens U woorde tref! Maar boonop moet ons onsself nou haas om na die herberg te gaan en die ouers van hierdie liewe kinders uit hulle kwelling en nood te bevry. 

[25] Ek sê: “Daarvoor is al gesorg; want hulle bure was so goed gewees om na die stad te gaan, na die hoofman, om aangifte te doen vanweë hulle kinders, in die hoop dat hulle weer teruggegee sal word. As ons in die herberg aankom, sal ook die ouers van hierdie kinders terugkom. 

[26] Die hoofman sal `n regte wil ervaar en sal `n ruiter agter hierdie groep aanstuur, aan wie hulle die kinders ongedeerd moet oorhandig, en ons hoef nou nie meer lank te wag totdat die ruiter aankom nie; gee hom dan die instruksie vir die hoofman dat hy rondom die middaguur by jou in die herberg moet verskyn, dan sal ons hom ook wel in die herberg aantref as ons daar kom. Maar die kinders sal ons met ons saamneem.” 

[27] Die aanvoerder hoor egter wat Ek met Agricola bespreek het en sien dat hy hom na My woorde rig, en hy wil hom voor My op die grond werp om My te bedank. 

[28] Maar Ek sê vir hom: “Slegs hierdie keer het Ek julle gered; wanneer julle julleself egter op `n ander plek nogmaals so sal gedra soos julle julleself in die herberg gedra het, dan sal julle nie meer gered word nie. Maar wag nou hier, totdat julle opdrag kry om te vertrek, en reis dan ook rustig verder soos dit hoort!” 

[29] Vir hierdie woorde bedank hulle My en hulle noem My `n groot wyse, wie se woord magtiger was as die anders so onverbiddelike strengheid van die hoë en magtige Agricola; maar hulle noem My ook die regverdigste van alle regverdiges, en ook die hele troep loof My hardop. 

[30] Daarop gee Agricola hulle die instruksie om in Bethanië te bly totdat hy sou terugkom, en dat hulle soveel brood en wyn kon kry as wat hulle redelikerwys nodig gehad het, wat hy dan sou betaal, en dat hy ook vir die verdere reisgeld sou sorg; tegelykertyd gebied hy hulle ook ten strengste om hulle goed en behoorlik te gedra, wat hulle hom dan ook plegtig beloof. Daarop beveel hy hulle om verder te trek. Hulle stel hulleself ordelik op, bedank My nogeens en sit hulleself in beweging. 

Die aankoms in die herberg 

111 Toe hulle ongeveer `n paar duisend treë van hierdie plek was, sien ons, wat eweneens verder trek, reeds van ver `n ruiter aan galoppeer. Dit duur nie lank nie of hy was al by ons, bly staan en vra ons haastig of ons nie die groep soldate teëgekom het nie en of hulle nie dalk Judese kinders in hulle midde met hulle saamgeneem het nie.  

[2] Agricola toon hom wie hy was, vertel hom alles en toon hom ook die geredde kinders, waaroor die ruiter baie verheug was. En vervolgens gee hy die ruiter ook die instruksie vir die hoofman, soos Ek hom ook vooraf aangeraai het. 

[3] Daarop keer die ruiter vinnig om en ry ylings na die stad, wat nog ongeveer anderhalf uur daarvandaan gelê het, en ons trek met die kinders, wat hulle met baie liefde om My heenskaar, verder op ons weg. 

[4] Die vyf meisies, van wie die oudste sewentien en die jongste tien jaar was, kla dat hulle pyn aan hulle hande het, omdat dit so sterk vasgebind was; ook beide die jongmanne kla daaroor. 

[5] Maar Ek streel met My hande oor die van hulle en vra hulle of hulle nou nog pyn voel. 

[6] Toe sê (die kinders) verheug: “O goeie Man, ons voel nou geen pyn meer nie! Maar hoe het u dit nou gedoen dat ons geen pyn meer voel nie? O, u moet wel `n wonderbaarlike Heiland wees! U het immers geen salf en geen olie nie, en tog het ons nou heeltemal geen pyn meer nie! Tuis het ons `n grootmoeder, die is al baie lank siek en geen geneesheer kan haar help nie; sou U haar miskien ook kan help op die manier, soos U ons ook nou gehelp het?” 

[7] Ek sê: “Ja, ja, My liewe kinders, as ons daar kom, sal ons eers sien wat ons alles vir julle grootmoeder kan doen! Maar het julle nie nog `n sieke in die huis nie?” 

[8] Die kinders sê: “O, wonderbaarlike Heiland, hoe vra U ons daarna, asof U al lankal weet dat één van ons beste knegte ook al meer as `n halfjaar deur `n kwaadaardige koors gepla word? Was U dan al eens in ons herberg gewees en het U daar oornag?” 

[9] Ek sê: “My liewe kinders, kyk, Ek was persoonlik weliswaar nog nooit in julle herberg gewees nie, maar met My Gees is Ek oral! En so weet Ek dan ook alles wat daar maar is en gebeur en kan Ek diegene wat sleg en miserabel daaraan toe is, ook help as hulle werklik op God vertrou en volgens God se gebooie lewe en handel!”   

[10] Die kinders sê: “Maar hoe is dit dat U Uself oral met U Gees kan heen verplaas en dan alles kan sien en hoor wat daar oral ook maar is en gebeur? Dit is tog net vir God moontlik! Het U dan miskien, net soos die profete, God se Gees van tyd tot tyd in U? Want as die profete voorspellings gedoen het, was hulle, soos ons ook geleer het, met God se Gees vervul. Is U miskien ook `n profeet?” 

[11] Ek sê: “Ja, My liewe kinders! Wat Ek in feite egter is, sou julle nou nog nie kan begryp nie, ook al sou Ek dit vir julle sê. Maar dat van God se Gees in My is, dit is waar; want sonder die Gees kan geen enkele mens iets werklik goeds en nuttig doen nie. Maar tuis by julle ouers sal ons mekaar nog wel van naderby leer ken. 

[12] Kyk, daar in die verte kom julle ouers ons al tegemoet; want hulle het al van die ruiter gehoor dat julle julleself gesond en wel by ons bevind! As julle wil, kan julle hulle nou tegemoet hardloop en vir hulle sê dat ons almal by hulle ons intrek sal neem.” 

[13] Toe die kinders dit van My gehoor het en hulle ouers in die verte herken, hardloop hulle hulle tegemoet en was baie gou by hulle, tot groot vreugde van die ouers. Maar ons neem meer tyd; want die omgewing was mooi hier, omdat dit hoër geleë was, en die Romeine het genoeg te sien en te bewonder en Lasarus en die twee herbergiers, wat met ons saamreis, het genoeg daaroor te vertel.  

[14] Toe die ouers van hulle kinders hoor hoe ons hulle uit die hande van die ruwe soldate bevry het en dat ons na hulle herberg toe sou kom, draai hulle om, haas hulle met die kinders na die huis, om voorbereidings daar te tref om ons te ontvang en te bedien en alles so goed moontlik in orde te bring. Daar bly natuurlik nie baie tyd oor nie, omdat dit vanaf die punt waar ons was, nog net `n halfuur se stap was tot by die herberg; maar, soos ook vroeër gesê, het ons tyd geneem, omdat die Romeine hierdie streek in die omgewing van Bethlehem baie besienswaardig gevind het en veelvuldig na die een en ander uitvra.  

[15] Daarom was ons tot by die herberg nog ruim `n uur onderweg, sodat die besitters daarvan genoeg tyd gehad het om voor ons aankoms die mees noodsaaklike in orde te bring en voor te berei. Daar word `n vet kalf geslag en goed vir ons gereedgemaak, en nog baie meer. 

[16] Toe ons naby die herberg kom, hardloop beide ouers saam met hulle sewe kinders ons tegemoet, begroet ons baie beleefd, verwelkom ons en bedank ons met trane in hulle oë vir die weldaad wat ons hulle bewys het deur hulle kinders te red. 

[17] Ook die kinders bedank ons nogeens van ganser harte en sê vir die ouers, na My wysend: “Dit is die wonderbaarlike Heiland, wat ons seer hande genees het deur maar net daaroor te stryk, en ons ook beloof het om ons arme grootmoeder en ook ons kneg heeltemal gesond te maak. Hy moet `n groot en van God se Gees vervulde wyse wees, - want hy weet alles wat daar ter wêreld ook maar is en gebeur!” 

[18] Die ouers kom daarop na My toe en sê: “Ons spreek U, onmiskenbare groot mensevriend, nogmaals ons buitengewone hartlike dank uit vir die groot weldaad die U ons kinders bewys het, en ons vra U dan ook, of U ook ons ou moeder, en indien moontlik, ook ons brawe kneg sou wou help; want ons glo vas en sonder enige twyfel wat ons kinders oor U vertel het, en ons word in ons geloof bevestig deur die aanwesigheid van ons welbekende Lasarus uit Bethanië en die twee herbergiers, wat ons ook ken. Want hierdie manne sou nie so maklik na ons toe gekom het, as U hulle nie hierheen gebring het nie. Maar die ander menere ken ons nog nie van naderby nie; ons sien slegs Romeine en Grieke onder hulle, te oordeel na hulle kleding. Hulle het sekerlik ook maar net ter wille van U te voet hierheen gekom; want sulke vername Romeine maak nie gou `n tog van enkele ure te voet nie. Maar hoe dan ook, U is in elke geval meer as wat U blyk te wees! Julle kom seker uit die omgewing van Bethanië en is sekerlik wel moeg; wil julle miskien die huis binnegaan en daar uitrus totdat die middagmaal heeltemal gereed sal wees?”   

[19] Ek sê: “Kyk, hier buite onder die skadu van julle vrugtebome is dit aangenamer om te rus, en hier staan immers ook `n hele aantal tafels en banke, wat ons kan gebruik! Bowendien weet Ek dat die hoofman ietwat vroeër as ons te perd uit Bethlehem hierheen gekom het, met wie hierdie staatsliede uit Rome iets te bespreek het. Hy versterk hom nou met sy twee metgeselle met brood en wyn, en ons wil hom nie daarby steur nie; wanneer hy geëet en gedrink het, wil ons graag dat hy na buite kom om met hierdie Romeine te spreek.” 

Die genesing van die siekes in die herberg 

112 Nadat Ek hulle dit alles meegedeel het, herinner die herbergier My vol vertroue aan die ou siek moeder en aan die siek kneg en vra My om aan hulle te dink. 

[2] Daarop sê Ek: “Kyk, by God is alle dinge moontlik! Wanneer julle glo, sal beide die siekes, sonder dat Ek hulle aankyk of aanraak, slegs deur My wil en My woord volledig genees word!” 

[3] Toe sê die man: “Heer en wonderbaarlike Heiland, Ek glo U woorde! Want `n man soos U, vervul met wysheid en waarheid soos `n profeet, het sekerlik nog nooit `n onwaarheid gespreek nie! As dit nie so was nie, sou u dit nie vir ons gesê het nie. Maar omdat U so tot ons gespreek het, glo ons ook sonder meer dat U al twee ons siekes kan genees deur die mag van U wil en woord; en daarom vra ons U om ons twee siekes slegs deur U wil en deur U woord te genees!”  

[4] Ek sê: “Wel, dan wil Ek dat beide die siekes dadelik volkome gesond hulle siekbed verlaat! Gaan nou na hulle toe, gee hulle iets te ete en te drinke om hulle te versterk, en daarna moet hulle buite gaan stap! Maar sê hulle nie dadelik dat Ek dit vir hulle gedoen het nie; eers na die middagmaal sal hulle My van naderby leer ken!” 

[5] Die kinders, wat dit ook gehoor het, sê dadelik: “God in Sy hemele is alle lof waardig, omdat Hy die goeie mense, wat volgens Sy gebooie lewe, so `n krag en mag gegee het! Nou is ons grootmoeder vas en seker al heeltemal gesond en ons brawe en troue kneg ook!”  

[6] Daarop gaan die kinders dadelik saam met hulle ouers die huis binne na die siekes toe en tot hulle baie groot verbasing tref hulle beide volkome gesond, fris en opgewek aan. 

[7] Beide verklaar eensgesind dat hulle die idee gekry het dat `n helderwit vlam hulle soos `n bliksem oor hulle uitgestort het, waarna alle pyne hulle verlaat het en dat hulle baie goed en gesond voel, en dat hulle die gevoel het dat hulle so versterk was, dat hulle gevolglik hulle beddens kon verlaat. 

[8] Toe sê die meester van die herberg, wat `n seun was van die moeder wat siek was: “Daar het `n gas by ons aangekom wat sê dat julle beter sal word, die bed kan verlaat en spys en drank tot julle kan neem om verder aan te sterk; verlaat dus gerus julle beddens, trek skoon klere aan, en neem dan spys en drank en eet en drink na hartelus!” 

[9] Na hierdie woorde stap beide, wat nou genees was, van die bed, klee hulle en neem daarna spys en drank tot hulle. Daarop wil hulle die onbekende gas sien; maar die seun maan hulle tot geduld en sê vir sy moeder dat sy die gas wel na die middagmaal sou leer ken. En daarmee neem beide genoeë. 

[10] Maar ons rus uit onder die bome en kyk na die mooi omgewing, omdat hierdie herberg hom op `n taamlike hoë heuwel bevind, wat van hier besonder goed tot sy reg kom. Want `n klein uur hier vandaan na die suidooste lê Bethlehem met sy ou ringmure en torings op dieselfde heuwel; slegs `n dal met baie akkers, weiding en tuine skei ons herberg, waarlangs die hoofweg na Bethlehem loop, van die stad van Dawid. Maar vanaf ons heuwel sien mens nog `n hele aantal plasies en ook alleenstaande kastele en hoewes, en na die weste ook groot en goeie versorgde wingerde, en in die wye, reeds blou gekleurde omtrek was hoë berge te sien, wat in hulle majesteit `n nog groter bekoring aan die hele streek verleen het. Daarom is dit begryplik dat ons Romeine, wat groot vriende was van mooi streke en landskappe, baie geniet het om na hierdie omgewing te kyk en voortdurend gevra het wat dit of dat was, hoe dit heet, aan wie dit behoort en hoe die een teenoor die ander plek was, en wat se besondere gedenkwaardigheid in die groter plekke was. 

[11] En Lasarus, ook beide herbergiers, en af en toe ook die een of ander leerling het genoeg te verklaar gehad. Die Romeine was dermate verdiep in die beskouing van die omgewing, dat hulle byna vergeet dat die hoofman uit Bethlehem, al ongeveer `n uur lank ter wille van hulle hier was en in groot ongerustheid verkeer oor wat hy alles wel van die magtige gebieders te hore sou kry.  

Die herbergier doen verslag oor die Fariseërs 

113 Eindelik kom die herbergier weer na ons toe, deel ons met groot dankbaarheid die wonderbaarlike genesing van albei siekes mee en sê vir My: “Heer! U is meer as `n mens van my soort! U is nie net `n Heiland wat sy gelyke nie meer in die wêreld het nie, maar U is `n groot profeet, waaraan ons in hierdie tyd wel baie behoefte het; want as ons Fariseërs nog lank so sal aangaan, soos wat hulle ook nou doen, dan sal alle geloof aan een God ten gronde gaan.  

[2] Ek het weliswaar van reisigers, wat hier verblyf gehad het, al baie gehoor oor `n profeet, naamlik dat hy groot tekens doen en die mense weer tot die ware geloof in één God bekeer; maar die Fariseërs is hom baie vyandiggesind. 

[3] Ongeveer `n jaar of miskien nog korter gelede het hy ook in Bethlehem en plaaslik hier in die omgewing wonderbaarlike werke verrig; daarvan het ek self egter niks gesien nie, aangesien ek vanweë die baie sorge en die werk vir die instandhouding van hierdie groot herberg van my byna nêrens kom nie en Jerusalem al meer as tien jaar nie gesien het nie, - en so weet ek wat ek weet, maar net omdat ek ander terloops daaroor hoor praat het. 

[4] Daar kom wel byna elke week `n paar Fariseërs van Bethlehem af hierheen, maar om hulle oor so iets te vra, sou vergeefse moeite wees; want hulle vervloek sonder meer alles wat maar enigsins van die normale afwyk en verklaar dit tot `n baie strafbare sonde, ook al vertel mens hulle dat jy maar net mense in die verte daaroor hoor praat het. Daarom is mense soos ons dan ook nie kwalik te neem as hy hom oor byna niks anders meer bekommer en sorg maak as net oor sy eie huishouding nie. 

[5] Wel nou, `n paar dae gelede was daar in die nag aan die hemel werklik buitengewone dinge te sien. Mense het weliswaar na die Fariseërs gegaan en wou vasstel wat hierdie wonderwerke alles sou beteken, en die mense dink ook daaraan dat die goeie, ou JaHWeH nou tog eindelik weereens `n teken van Homself aan die Judeërs gegee het. Maar niks daarvan nie! Die Fariseërs vertel die volk met `n baie opgewekte gesig dat die hele indrukwekkende verskynsel, wat vir ons Judeërs geen goeie profesie inhou nie, `n volksbedrieëry was, bewerkstellig deur die Romeine, met behulp van die Essene, wat goed tuis is in allerlei towerkunste. En verder het dit niks anders beteken nie as dat die Romeine, met wie in die besonder die hoër en ryk deel van die Judeërs al `n lang tyd mee haaks was, deur dergelike metodes die meer liggelowige en bygelowige volk wil mislei en vir hulle Judese owerstes aanstel, om daardeur `n algemene opstand van die Judeërs vir die enigsins swak geworde oormag van die heidene te verhinder. Met hierdie verklaring het mense dan weer baie onverskillig en welgemoed, sonder verdere ongerustheid na hulle huise gegaan en het hulle in die geheel nie meer oor die hele verskynsel bekommer nie, hoe verskriklik dit ookal daar uitgesien het.  

[6] Kort daarna sien mense drie sonne opgaan. Mense stel vrae en kry as antwoord dat dit beteken dat daar wind aan die opkom was en daar weldra ruwe weer sou intree. En weer gaan die mense sonder verdere bedenkinge na hulle huise. 

[7] So was daar ook nog maar enkele dae gelede in hierdie streek bepaalde verspreiders van `n nuwe leer, wat sou uitgaan van die profeet uit Galilea, wat rondgetrek het en ook buitengewone tekens gedoen het, en daar is al baie van die volk wat dit navolg. Hoeveel daarvan waar is, weet ek natuurlik nouliks; want by my het daar niemand gekom wat ook maar in die verte na so `n boodskapper van die nuwe leer gelyk het nie. 

[8] Maar eers `n paar dae gelede vra ek aan iemand uit die sinagoge, wat uit Bethlehem hierheen gekom het, hoe dit nou is met die boodskappers van die nuwe leer, wat skyn in hierdie omgewing rond te trek, en hy sê vir My: “Ag, sedert die Romeine ons meesters is, swerf dergelike werklose en werksku gespuis immers steeds in groot aantalle rond! Die word deur hulle geduld en gesteun, en ons kan weinig of niks daaraan doen nie!”  

[9] Ja, teen `n dergelike verklaring kon mens redelikerwys ook weer niks inbring nie! Want ten eerste is mense self nie beter op hoogte van alles wat nou daar in die gehele groot ryk van die Judeërs is en gebeur nie, en ten tweede kan mens hulle, selfs wanneer mens beter op die hoogte sou wees van iets buitengewoon, hom tog nie inlaat in `n gesprek met die welsprekende menere uit die sinagoge nie, want ten eerste sou mens niks met hulle kan begin nie en ten tweede ook die gevaar loop om in alle opsigte deur hulle vervolg te word. En so bly mens dan liewer gewoon `n stille landsburger en bekommer hom nóg oor die een, nóg oor die ander nie, hoewel `n mens maar al te goed insien dat die aanhangers van die sinagoge ook maar net vanweë hulle buik is wat hulle is, en hulle self nog minder in `n God glo as één van hierdie baie vrugtebome van my. 

[10] En daarom sê ek dus dat dit nou wel baie noodsaaklik sal wees dat daar weereens `n ware en magtige profeet opstaan; want anders sal die volk spoedig alle geloof in `n enige ware God verloor. Te oordeel aan U mag en innerlike wysheid, skyn U dit te wees, en ek is nou bly dat ek in U nou eindelik eers self `n dergelike man te siene gekry het, wat baie goed `n Elia kan wees.  

[11] Nou glo ek weer dat daar in vroeëre tye profete bestaan het, wat, ter wille van die blinde en ongelowige volk, deur God met besondere wysheid en mag toegerus was. Tot nou toe was die geloof by my weggesink in die ryk van vroom sprokies. Maar omdat ek nou self gesien het dat U wil en woord twee siekes, wie elkeen deur kundiges origens as ongeneeslik verklaar het, in eensklaps so fris en gesond gemaak het, is ook my geloof in `n God en in die profete weer volkome herstel – wat vir my dierbaarder is as wanneer iemand My die skatte van die halwe wêreld sou geskenk het. 

[12] Maar nou kom die hoofman wat sekerlik met die hoë Romeine moet spreek, na buite; dit is wel seker dat ek daarby oorbodig is, daarom is dit tyd dat ek na binne gaan!” 

[13] Ek sê: “Juis nou is jy daarby nodig! Want die Romeine het juis in verband met jou iets met die hoofman bespreek. Deur sy maatreëls het jy vandag deur die verbytrekkende groep soldate `n onverdiende verlies gely wat jou vergoed sal moet word, en wel deur die hoofman; daarom moet jy as benadeelde klaer voor die hoë regters aanwesig wees, want waar geen klaer is nie, is ook geen regters nie!” 

[14] Die herbergier sê: “Ja, ja, magtige en wyse Heiland, dit sal alles wel so wees; maar die hoofman sal daarna ook my meester bly! As hy nou deur my toedoen belangrike skade ly, sal ek daarna, as julle hier weg is, groot moeilikheid met hom kry - en daarom sou ek haas liewer alles van hom deur die vingers wil sien, as om my naderhand gewoonweg aan die kruis te laat bind.” 

[15] Ek sê: “Maak jou maar oor iets anders besorg; want daardeur sal die hoofman eers `n egte mens en ook jou ware vriend word! En dat jy maar die volste geloof aan My woorde kan skenk, daarvoor het Ek jou `n al meer as tasbare bewys gegee.” 

[16] Die herbergier sê: “Ja, as dit so is, bly ek natuurlik! Moet my vrou en my kinders miskien ook daarby geroep word en my enigste naaste buurman, wat my te hulp gekom het omdat my diensknegte op die veld besig was en nie tuis was nie?” 

[17] Ek sê: “Dit is nie nodig nie - slegs jy as hoof van die huis, is voldoende!” 

[18] Daarmee neem ons herbergier dan ook genoeë en bly alleen by ons. 
Die klagte oor Herodus 

114 Toe eers begewe die hoofman hom vol deemoed na Agncola, begroet hom en vra hom of hy hom sy hoë en magtige wil bekend wil maak. 

[2] Agricola kyk hom ernstig aan en sê: “Soos ek ook op my reis deur Palestina helaas meermale gemerk het, maak julle hoofmanne, wat van ons alle geregtelike mag gekry het, `n buitengewoon ergerlike misbruik daarvan! Vandag het ek iets dergeliks oor jou verneem, wat vir My buitengewoon onaangenaam was. Hoe sal jy jou nou teenoor My regverdig? Want jy is aangekla deur die soldate en feitlik ook deur hierdie eerlike en brawe burger. Ek weet net so goed as jy self dat jy geheel en al skuldig is, en hoef jou dit nie voor te hou nie; praat dus nou en regverdig jouself!” 

[3] Die hoofman sê: “Magtige gesagsdraer van die keiser en hoogste uitvaardiger en beskikker van die wyse wette van Rome! Regverdig kan ek my nie teenoor u nie, hoewel ek streng genome nie regtig in stryd met die inhoud van die verleende volmag, wat in Rome aan my gegee is, gehandel het nie; maar uit menslike oorweginge kon ek natuurlik ook anders gehandel het, omdat dit my ook vrystaan om toegeeflik te wees indien ek dit nodig ag. In hierdie geval bestaan daar weliswaar geen rede om die soldate met teveel vryhede na `n ander provinsie te laat trek nie, maar ek wou `n bietjie besuinig deur hulle reisgeld agter te hou, maar ek het hulle in plaas daarvan toegestaan om hulle vir die noodsaaklike voorraad met mate skadeloos te stel by die groot herberg onderweg. En daarin bestaan in die geval my eintlike skuld, wat ek volledig, en wel tienvoudig, wil vergoed. 

[4] Maar dat die soldate saam met hulle goed opgeleide aanvoerders reeds van hier af grof misbruik gemaak het van die verleende vryheid wat hulle slegs met mate geskenk was, sou ek nie kon verwag of voorsien het nie, omdat hulle hulleself nou al gedurende drie volle jare in Bethlehem steeds sodanig gedra het dat daar nog geen enkele klag deur iemand oor hulle ingedien is nie. Bowendien was hulle op vry dae beurtelings al dikwels hier gewees, het geëet en betaal, wat die herbergier goed sal weet. Maar dat hulle hulleself reeds hier by hulle vertrek al so gedra het asof hulle in `n vyandelike land was, daaraan kan ek werklik niks doen nie; want daarvoor het ek hulle geen instruksie gegee nie.  

[5] Maar omdat ek tog die skuld dra van die feit dat daar deur die soldate so `n ongepastheid begaan het, wil ek ook, soos ook reeds gesê, elke skade tienvoudig vergoed. Ek het gespreek.” 

[6] Daarop sê Agricola: “Dit is nou meer as waar en billik; maar as daar in die toekoms nog so iets sal voorkom, en ek hoor dit in Rome, dan sal my oordeel baie anders daaruit sien! Want wat deur ons, in die naam van die keiser, aan julle verleende volmagte gegee is, reik nie sover dat jy geheel en al na eie willekeur die soldate mag onthou wat hulle toekom en dit vir jouself hou nie. Slegs in dringende gevalle, as daar in `n land byvoorbeeld onrus en opstande heers, sou so `n middel desnoods aangewend kan word, sodat die soldate die opstandelinge strenger en onverbiddelik bejeën. Maar selfs dan verdien `n wyse matiging van `n te groot strengheid steeds die voorkeur, solank dit maar enigsins moontlik is; want `n te veel gekwelde volk sal vir `n regering nooit liefde en lojaliteit aan die dag lê nie. Die verborge vuur van woede sal in so `n volk bly gloei; en sodra dit lug van êrens vandaan sal kry, sal dit in allesvernietigende vlamme uitbreek, waarteen `n dam dan moeilik opgewerp sal kan word. Dit dien nou aan jou as altyd geldende instruksie en om vir julle verdere ampsuitoefening streng in ag te neem.   

[7] Maar nou kom dit op die herbergier neer, dat hy getrou en waaragtig aangee hoeveel die soldate by hom verteer het en hoeveel hy eis vir die mishandeling van homself, sy vrou en in die besonder sy kinders. En ten slotte moet hy aan Lasarus, `n troue herbergier uit Bethanië, wat hom hier regs van My bevind, vandag nog die reisgeld vir die soldate betaal. Spreek jy nou, herbergier van hierdie herberg!”  

[8] Die herbergier sê: “Luister, hoë gebieder! Deur die toedoen van hierdie baie wyse en wonderbaarlike magtige Heiland het `n onskatbare groot weldaad my ten deel geval, en ek staan daar as burger met my vermoë – JaHWeH God alle lof! - nog sodanig voor dat ek die skade wat die soldate aan my berokken het, maklik kan dra, en daarom maak ek geen enkele aanspraak op enige skadevergoeding nie. Maar as die hoofman en gebieder oor Bethlehem en hierdie hele streek, wat my origens steeds vriendelik gesind was, die arm mense `n weldaad wil bewys, dan is dit aan hom en sy vrye wil oorgelaat! Maar wat u saak en die van Lasarus is, daaroor kan ek niks sê nie.” 

[9] Agricola sê, ontroer deur die edelmoedigheid van die herbergier: “Werklik, so `n edelmoedigheid het ek maar baie selde ontmoet en die hoofman sal ook weet om dit volgens waarde te skat!” 

[10] Die hoofman sê: “Ja, by alle magte van die hemel, dit sal ek ook! Ek sal nooit nalaat om `n dergelike edelmoedigheid nie slegs tienvoudig nie, maar duisendvoudig te beloon, met alle metodes wat my ter beskikking staan. Wat dit wat ek aan Lasarus moet betaal egter aangaan, die geld sal binne `n uur hierheen gebring word; Ek sal my geheime skrywer en penningmeester onmiddellik daarop uitstuur. Maar staan My dan toe dat ek, as bekeerde sondaar, in julle geselskap mag bly; want ook ek sou die wonderbaarlike Heiland van naderby wil leer ken en aan Hom dank betuig vir die feit dat Hy hierdie edele herbergier al vooraf vergoed het, wat ek hom moes vergoed het!”  

[11] Agricola sê: “Jy mag nou wel bly as ons vriend, en dat jy nader kennis kan maak met ons grootste Heilsman, sal jou van baie groot nut wees; jy sal weldra nog meer aan Hom te danke hê as wat jy nou aan Hom te danke het. Maar sien nou dat jy dit met Lasarus reël; want onderweg het ek met sy toestemming die aanvoerders van die soldate die instruksie gegee dat jy hulle daar op jou koste met mate sal laat versorg en hulle ook die reisgeld, wat jy van hulle weerhou het, sal uitbetaal!” 

[12] Nou sê Lasarus: “Laat my nou ook iets sê! Aangesien hierdie hoofman nou so edelmoedig geword het en my tien jaar gelede ook `n onmiskenbare groot vriendskap bewys het by my besitting, wat hier in die omgewing is, doen ek dieselfde as ons edele herbergier, sodat die vriendelike hoofman my ook niks meer skuldig is nie! Mag hy in ruil daarvoor steeds die regte van die arm mense en verdruktes beskerm en hulle ook beskerm teen die vergrype en groot willekeur van Herodus; want in hierdie omgewing laat hy hulle nog meer bontstaan as in Jerusalem.”   

[13] Nou neem die herbergier nogmaals die woord en sê: “Ja, Herodus is ons grootste kwelling! Ons sou die keiser met `n groter liefde aangehang het as wat die geval nou is, wanneer hy ons, wat sekerlik maklik sou gaan, maar van hierdie kwelling sou wil bevry. Ons weet wel dat Herodus as leenvors `n groot skatplig aan Rome betaal het; maar daarteenoor stel hy hom tienvoudig skadeloos deur die afpers van meer as hoë belastings en hy ontsien niemand nie. Wanneer sy belastingafpersers kom, is daar niks anders as om gewillig te betaal wat en hoeveel hy verlang nie. Daar word geen uitstel verleen nie, maar wat mens te hore kry is: Betaal! Van die een wat die geld nie het nie, word alles afgeneem, vee en graan en, as dit alles nie genoeg is nie, ook vrouens en kinders. Wanneer die beroofde man van alles, vervolgens die verlangde belasting, nie binne `n gestelde termyn kan betaal nie, dan word sy vee, graan, vrou en kinders op openbare markte verkoop. Ja, dit is tog werklik iets verskriklik! Dan kan mens sy klagte by die Romeinse regbanke indien soveel as wat mens wil, mens vind geen beskerming daar nie; en dit is tog wel `n ten hemel skreiende onreg!    

[14] As ons die keiser die jaarlikse belastingpenning betaal, dan doen ons dit graag - want ten eerste is dit nie baie nie, en ten tweede weet ons waarom ons die klein belasting betaal; want die keiser gee ons wyse wette daarvoor en sorg deur middel van sy regbank en sy soldate vir die instandhouding van die goeie orde in die land; maar Herodus, as leenvors wat louter deur Rome begunstig word, eis dit tienvoudig, ja dikwels selfs die honderdvoudig en doen en gee ons niks daarvoor terug nie. Ons het natuurlik van die keiser die reg om ons van Herodus vry te koop; maar dit is verbonde met baie omhaal en koste. Ons rykes van hierdie streek en ook in ander plekke het dit ook gedoen en ons voel baie goed daarby; maar die armer besitters, wat dit nie kan bekostig nie en bang is vir die dreigemente van die priesters, wat die kant van Herodus kies, is ellendiger daaraan toe, omdat hierdie ware tiran dan, hoewel hy die vrykoop som ontvang het, die belasting dermate by die ander verhoog, en hulle dus ook dit, wat ons vooraf betaal het, vir die vrygekoopte moet betaal,.  

[15] So het ek byvoorbeeld jaarliks minstens honderd silwerstukke aan Herodus moes betaal. Maar toe ek my reeds tien jaar gelede vir duisend silwerstukke vrygekoop het, was Herodus tog volkome skadeloos gestel, aangesien hy die duisend silwerstukke vir tien persent op die wisselbank geplaas het. Maar dit was vir die groot swelger nie genoeg nie: hy lê die honderd silwerstukke, wat hy nie meer van my gekry het nie, op aan twintig ander skatpligtige onderdane, sodat elkeen nou ongeveer vyf silwerstukke meer moet betaal as voorheen. En as jy hom aankla by die Romeine, vind jy maar selde beskerming daar, maar mense raai hulle aan om hulle ook vry te koop. Ja, dit sou alles wel geklop het, as diegene wat dit die swaarste moes verduur, maar die middele daarvoor sou gehad het! En dan is daar die wat hulle vrykoop van die willekeurige en onbeheerste gedrag van Herodus, ook nog eens werklik in `n gewetenskwessie en `n vergryp teen die naasteliefde; want ek het my lot wel verbeter, maar tegelykertyd die van tien en twintig ander verswaar.  

[16] Hoë en wyse gesagsdraers van die keiser, ek het julle die saak nou beskrywe soos dit ook is; hou dus in die oog dat die groot kwaad eindelik eendag `n halt toegeroep moet word! Elkeen sou die keiser graag `n tienvoudige belasting betaal, as hy maar van die kwelling van Herodus bevry sou wees, en die keiser sou bowendien seker meer as die helfte meer ontvang as wat Herodus nou aan hom betaal; want ons weet immers hoeveel Herodus moet betaal, en dit is nog nie `n honderdste deel van dit wat die onderdane aan Herodus moet betaal nie.” 

[17] Agricola sê: “Ja, ek sien maar al te goed en duidelik in waarmee Herodus besig is, en daar is op hom ook al baie beperkinge opgelê; en daar sal na aanleiding van jou klag weldra nog groter beperkinge opgelê word! Maar vir die oomblik is daar nou niks aan te verander nie; want hy het die land opnuut vir tien jaar as leenpag laat gee en het die geseëlde verdrag deur die keiser daarvoor in sy hande. Maar desondanks sal ons wel by die keiser bewerkstellig dat daar aan die boosaardige gedrag van die groot swelger op korrekte en effektiewe wyse paal en perk gestel sal word. Maar voordat ek hier nou al in die naam van die keiser iets beveel, sal ek ook hierdie mees wyse Heer en Leraar hier vir ware advies vra, en Hy sal My sê wat daar boonop nodig is.”  

Die goddelike leiding van die Judese volk 

115 Hierop wend Agricola hom tot My en sê: “O Heer en Leraar! Gee ons Romeine raad volgens U liefde, barmhartigheid en geregtigheid, wat daar in hierdie werklik baie kwade saak gedoen kan word vir die heil van hierdie mense!” 

[2] Ek sê: “Daar is nou nie baie daaraan te doen nie; want volgens julle wette moet `n verdrag gehandhaaf word en geldig bly vir die vasgestelde tyd, wanneer die besitter van die verdrag hom hou by die voorwaardes. Maar daar staan nie in die verdrag dat Herodus die belastings van diegene wat hulle vrygekoop het, en Romeinse burgers geword het, na die vrygekooptes kan verleng nie, en daarom kan julle hom dit wel verbied. Weliswaar het die landvoog Pilatus dit al vir `n deel gedoen en het Herodus daardeur tot sy vyand gemaak, maar dit het nie baie verander nie, en Herodus doen nog steeds wat hy wil en bekommer hom weinig oor die landvoog; want in die verdrag van die keiser het hy immers die duidelik geformuleerde bevoegdheid, om hulle in die land van alle regte van `n koning te bedien, vir sover dit nie in stryd en onverenigbaar is met die wette van Rome nie.  

[3] Wel nou, na `n dergelike aan hom verleende bevoegdheid, waar duidelik nie diep oor nagedink is nie, kan hy baie ten hemel skreiende onregverdighede bedryf en julle kan hom nie kragtens julle verdrag ter verantwoording roep nie. 

[4] Maar dat hy nou so inhalig is en die volk in `n sterk mate onderdruk, lê in die omstandigheid dat hy soveel geld wil vergader dat hy daarmee vir sy eie nut en doeleindes die hele land vir altyd van julle Romeine kan afkoop, om so in geheel onafhanklik van julle, heerser oor die hele Judea te wees. Hy sal dit weliswaar nie sover bring nie, maar aangesien dit nou eenmaal sy bedoeling en plan is, handel hy nou ook so, om dit volgens sy idee met `n gunstige wind uit Rome ten uitvoer te bring. 

[5] Ek sou dit alles, soos dit ook nou bestaan, wel met één enkele gedagte kan verander, sodat die hele huis van Herodus tot aan sy verste verwyderde verwante nie meer sou bestaan nie; maar tog doen ek dit nie, omdat hy toegelaat is as `n tugroede vir die gierigheid en die hovaardigheid van die volk van God. 

[6] Want toe die Judeërs onder die rigters gestaan het, het hulle, buiten die tiendes, geen belastings betaal nie en was hulle ryker en magtiger as enige ander volk op aarde. Toe word hulle oormoedig in hulle glans en wou `n koning hê, wat in skittering, prag en mag alle konings van die aarde sou oortref. En daar word `n koning aan hulle gegee. Maar met hom kom ook alle ellende oor die volk, wat ontevrede geword het met God se regering. 

[7] Toe murmureer en kla die mense nog erger as nou en baie vra God om hulp; maar God is nie `n wese wat net soos `n mens sy eenmaal geneemde besluit van vandag teen môre verander nie - want as Hy dit sou doen, sou daar al lankal geen aarde en geen son meer bestaan het nie! En so laat Hy die Judeërs dan ook onder die konings. En die konings was wys en lei die volk regverdig, so lank die volk self goed en wys en regverdig gebly het volgens die wette van God. Maar toe die volk hulle te buite begin gaan en hoerery en allerlei onregverdighede begin bedryf, word daar ook nie wyse nie, maar harde en onregverdige konings oor hulle aangestel. 

[8] En toe die hele Judese volk, op slegs weiniges na, byna tot die heidendom oorgegaan het, kom hulle dan ook in die gevangenskap van die Babiloniërs, om te ervaar hoe dit is om onder die heerskappy van duistere heidene te lewe. Toe eers keer die volk weer terug na sy ou en enige ware God, en God maak hulle weer tot `n selfstandige volk en gee hulle wyse en regverdige leiers. 

[9] Maar dit duur weer nie lank nie, of die volk verval in sy ou sonde en kwaad, en God plaas hulle geleidelik in die omstandighede waarin hulle nou, soos hulle ook dit verdien het, sit en sug en kla. 

[10] En God het nou Self in die vlees na die volk toe gekom op die wyse wat die profete voorspel het, en Hy wil hulle verlos en gelukkig maak vir tyd en ewigheid; maar die groot massa glo dit nie as hulle daarvan hoor en dit self met oop oë sien nie, en vervolg die almagtige Helper en wil niks van Hom hoor nie. Maar daarom laat God ook toe dat die blinde en sleg geworde volk in alle opsigte gepla word en steeds meer gepla sal word, en dit sal nog gebeur dat hulle onder alle volkere van die aarde verstrooi sal word en hulle sal geen land hulle s`n kan noem nie. 

[11] Omdat die volk nou so is, moet hulle nou ook deur die Romeine en nog sterker deur hulle leenvorste gepla word. Maar wie nog wys en regverdig is en die gebooie van God in ag neem en hulle daarby hou, sal ook geregtigheid, barmhartigheid en hulp vind by God en by die mense, en die hebsug en heerssug van Herodus sal hom nie kan aanraak nie, waarvan Lasarus en baie ander kan getuig. 

[12] Maar wie nog verdruk word, moet hulle eers waaragtig tot God wend en Hom in sy hart om hulp vra, dan sal hy geholpe word as hy hom weerhou van al die baie sondes wat nou onder die Judeërs, meer as onder die heidene, gebruiklik is! 

[13] Kyk, vriend Agricola, so staan die sake, en uit wat Ek gesê het, sal jy goed kan uitmaak wat jou met betrekking tot Herodus te doen staan!” 

[14] Agricola sê: “Ja, Heer en Leraar, enige Waaragtige en Getroue, nou weet ek baie duidelik wat op my rus om te doen; wat vir U, o Heer, waar is, dit is ook vir my waar!” 

Die hoofman en die herbergier herken die Heer 

116 Maar terwyl Ek so met Agricola spreek, het die hoofman, beide sy metgeselle wat by hom in diens was, en ook die herbergier skerp opgelet, en die hoofman sê na die woorde van Agricola: “Heer en Leraar en wonderbaarlike Heiland, soos U nou ook spreek, het ek nog nooit `n mens hoor spreek nie! Ek het die indruk - en wel baie sterk - dat daar agter U iemand anders skuil as wat U in U onskuld blyk te wees! U is seker die groot Man uit Galilea, oor wie Cornelius en enkele ander Romeine my al vertel het? En as U inderdaad Hy is, dan is alles nou vir my duidelik en weet ek self met Wie ons dan tot ons hoogste saligheid te make het. Maar wees nie kwaad vir my nie, omdat ek dit hier geuiter het!” 

[2] Ek sê: “O, absoluut nie - maar dit is wel wonderlik dat die heidene die lig vroeër sien as so baie Judeërs, wat tog reeds vanaf die oerbegin tot die lig geroep was! Maar dit is nou soos dit ook is, daarom het Ek al bepaal dat die lig nou van baie Judeërs weggeneem sal word en aan die heidene gegee word. Hulle was vir `n lang tyd blind gewees en het vurig verlang na die lig, en omdat hulle na die lig verlang, sal hulle dit ook vind; maar die Judeërs pronk daarmee dat hulle die enigstes is wat die lig het; nou het hulle egter so blind geword dat dit moeilik is om hulle weer siende te maak.   

[3] My woorde is die lig en die lewe en My dade getuig daarvan dat My woorde lewend is, omdat die Gees wat daarin is, geen dooie, maar `n ewiglewende en bo alles magtige Gees is; want voordat daar ooit iets geskape was, was daar al die Woord wat julle nou hoor. Die Woord was by God, en God Self was die Woord. Maar die Woord het nou vlees geword en woon nou onder julle. Ek het na My eiendom gekom, na hulle wat Myne is, en hulle het My nie herken nie! 

[4] O, die groot blindheid van die Judeërs, en wel veral die wat in die tempel en die sinagoges sit en hulle op die voorgrond plaas! Wanneer Ek hulle roep, hoor hulle niks, en as Ek hulle die groot lig laat sien, dan kyk hulle nie daarna nie. Daarom, wee hulle op die dag van die oordeel wat oor Jerusalem sal kom! Maar nou niks meer verder daaroor nie!”  

[5] Hierop sê die herbergier: “O Heer en Leraar! U blyk enigsins ontstem te wees oor my, omdat ek U nie dadelik dieper herken het nie, soos ook die Romeine U herken het; maar daaraan kan ek tog niks doen nie! Heer en Leraar, sê ronduit dat in U die volheid van God liggaamlik woon, dan sal ek en my hele huis dit glo! Want die tekens wat U doen, kan immers alleen God doen en die mens eers dan slegs enkele oomblikke, wanneer hy deur God se Gees gedurende enkele oomblikke deurdring en gegryp is; want geen mens sou die eindelose mag en krag van God se Gees in homself kan verdra en daarby die lewe behou nie! 

[6] Maar wie, derhalwe net soos U, die volheid van God se Gees liggaamlik in homself bevat en dra en ook voortdurend aldus leef en handel, hy is soveel soos God Self. Want as God se Gees deur Sy woord en wil vir ons mens `n liggaam met `n lewende siel kan skep en gee, waarom sou Hy nie vir Homself, as dit Hom sou behaag, ook `n uiters suiwer liggaam kan gee volgens die orde van Sy liefde en wysheid nie?! 

[7] Daaruit kan U, o Heer en Leraar, wel haas eindeloos duideliker as ek tot die slotsom kom dat ek tot die Judeërs behoort wat traag van begrip is, maar vinnig en maklik glo wat ek as onmiskenbaar waar herken; word dus nie vir my kwaad daaroor nie, omdat die hoofman as heiden U vroeër herken het as ek, wat `n Judeër is!” 

[8] Ek sê: “As Ek vir jou sou kon kwaad word, sou Ek nie na jou toe gekom het nie! Ek het egter al lankal geweet wat jou vandag sou oorkom, en Ek het met hierdie vriende van My hierheen gekom om jou te help! En noudat Ek dit gedoen het, is Ek tog verseker nie kwaad vir jou nie, maar is die beste en grootste vriend van jou. Maar wat Ek so flussies gesê het, geld vir alle Judeërs en alle volkere op aarde en ook vir diegene wat op die sterre woon. 

[9] Maar nou wil Ek jou nog iets sê en dan sal jy dit duideliker begryp, waarom Ek nou as die beste en ware vriend na jou toe gekom het. 

[10] Kyk, daar naby die stad is taamlik vooraan en nie ver van die weg nie, `n grot, wat nog hedendaags as skaapstal dien! Toe keiser Augustus die eerste volkstelling in die Judese land voorgeskryf het, was Ek daar rondom middernag gebore uit `n jong vrou, wat nooit `n man beken het nie. As herkenningsteken vir die mens, sodat hulle gewaar sou word Wie daar in die vlees van die mens gekom het, gebeur daar groot tekens aan die hemel en ook op die aarde, wat eerste deur julle herders gesien was. 

[11] Jy, destyds nog `n herder op die uitgestrekte weideland, wat huidiglik nog steeds julle gemeenskaplike besit is, was een van die eerstes wat na die grot gekom het en die pasgebore Koning van die Judeërs begroet het en aan Hom eer bewys het. 

[12] En toe julle die kore van die engele hoor, sê julle vir van die herders wat na die grot gekom het: “Kyk, kyk tog net! Die gesig van die kleintjie straal soos die moreson, en in die grot is dit so lig soos helder oordag! Hierdie is meer as net `n pasgebore koning van die Judeërs! Hy is die beloofde Messias; wat Die Een wat deur alle profete voorspel is! Hy sal vir ons verlossing bring en daarom moet ons Hom aanbid!” 

[13] Jy was dan ook die een, wat die ander herders die volgende kort Psalm voorgesing het*: “God is ons barmhartig en seën ons! Hy laat Sy aangesig oor ons straal - sela! - sodat ons op aarde Sy weg kan ken en onder alle heidene Sy heil! U, God, die volkere dank, alle volkere danke U!. Die volkere verheug hulle en juig, omdat U die mens regverdig rig en die mens op aarde regeer, sela. U, God, die volkere dank, alle volkere dank U! Die land gee sy gewas; God, ons God, seën ons! God seën ons en die hele wêreld vrees Hom!” *(Psalm 67) 

[14] Kyk, jy het hierdie Psalm destyds gesing, gedrywe deur jou innerlike gees, en wat op My betrekking gehad het, en het naderhand, toe jy na jou vader eienaar van die landgoed geword het, nie ver hiervandaan `n mooi gesnyde klip laat plaas en eiehandig die Psalm daarop geskrywe, sodat hy vir elkeen goed te lese en te herken sal wees, aangesien jy hom met onuitwisbare verf in die Hebreeuse, Griekse en Romeinse skrif en tewens in die drie tale geskrywe het! 

[15] Daaruit kan jy nou goed aflei dat Ek jou baie goed ken en dat Ek nie vir jou kwaad is, soos wat jy dink nie, want jy was immers één van die eerstes wat My reeds by My geboorte herken het en My die regte eer gegee het, en so sal jy ook sekerlik nie die laaste wees wat My nou weer sal herken nie!”  

[16] Hierdeur word die herbergier tot trane toe geroer en sê: “God, Heer en Leraar! Dadelik toe Ek U gesien het, kom dit voor my gees dat dit so sou wees; maar Ek wou dit tog nie hardop uitspreek nie. Maar aangesien U My nou barmhartiglik daaraan herinner het, is dit wel bo alle twyfel verhewe dat U dieselfde is, vir wie my lieflingspsalm alleen, reeds twee-en-dertig jaar gelede bedoel was. O, wat `n eindelose groot heil het daar nou oor my huis gekom! O Heer, o God! Watter Psalm sal ek U dan nou voorsing?” 

[17] Ek sê: “Ons hou dit by die Psalm wat jy die eerste keer vir My gesing het; want dit bevat tog alles wat ooreenkomstig die ewige waarheid is, en Ek is daarmee tevrede!” 

[18] Toe vra die herbergier My of hy nie in die huis aan sy vrou, sy geneesde moeder, sy kinders en ook sy geneesde kneg mag vertel, wat se heil daar oor hulle almal gekom het nie. 

[19] Ek sê: “Dit doen ons eers na die middagmaal, wat nou nie lank meer op hom sal laat wag nie. Tot dan sal ons egter nog iets anders te bespreek kry.” 

Die herbergier vertel oor die eerste besoek van die Heer  

117 (Die Heer:) “Kyk, `n jaar gelede was Ek hier en het toe in die omgewing baie lammes, kreupeles en blindes genees! Toe Ek vervolgens na Galilea trek, gaan daar baie van die volk saam met My tot in Kapernaum. Die volk wou My onderweg tot koning verhef, omdat hulle die tekens gesien het wat Ek gedoen het. Maar toe Ek hulle in Kapernaum in `n sinagoge getrou diepsinnige woorde uit die Gees laat hoor, begin hulle hulle almal te vererg, en sê dat dit `n harde leer was, en vra hulle af wie dit moes hoor en begryp, waarop hulle My verlaat het en weer na hulle huise gegaan het. Aangesien jy sommiges van hulle ken en sekerlik ook baie daaroor gepraat het, sou Ek nou graag van jou wil hoor hoe hierdie mense nou oor My oordeel.” 

[2] Die herbergier sê: “O Heer, wat die hart en niere van die mens toets, wat sal Ek U nou nog kan vertel wat U waarskynlik eindeloos baie beter weet as ek!?” 

[3] Ek sê: “Ja, My beste vriend, dit gaan nie daaroor of Ek dit al van lankal af weet of nie, maar dit gaan hier om die verligting van jou eie hart en die volledige suiwering van jou gedagtes en woorde, en daarom wil Ek graag hoor dat jy dit uitspreek! Bowendien sou dan in My bewussyn alle mense as`t ware stom moet rondloop, want diegene wat My eenmaal herken het, sal dan altyd daarvan kan uitgaan dat Ek alles weet wat daar in hulle omgaan. 

[4] Maar Ek wil dat jy ook praat en openlik uiter wat daar in jou omgaan; en so kan jy nou in My teenwoordigheid ook alles kortliks vertel, wat jy so hier en daar van die mense gehoor het!”  

[5] Die herbergier sê: “Ja, God, Heer en Leraar, dit sou alles wel in orde gewees het, as dit mooi was om alles wat die mense oor U sê, hier in die teenwoordigheid van hierdie mense aan U oor te vertel; maar die saak lê heelwat anders!” 

[6] Ek sê: “Hoe dit ookal is, dit maak hier niks saak nie; spreek nou maar openlik!” 

[7] Die herbergier hervat: “God, Heer en Leraar! Die mense met wie ek oor U gepraat het, sonder dat ek U geken het soos nou, sê dat `n groot profeet, wat in Jerusalem en ook in hierdie streek baie wyse leringe vir die volk voorgehou het, en wat ook sulke tekens gedoen het, in die besonder die genesing van allerlei soorte siekes, wat nog nooit voorheen deur `n mens gedoen was nie. Hierdie mense was die groot profeet - soos wat hulle U ook genoem het - baie toegedaan, volg hom per voet en beleef ook `n groot genoeë aan hom, omdat hulle baie goed ingesien het dat hy geen vriend van die reeds algemeen gehate Fariseërs was nie. Tot by Kapernaum het hulle niks aanstootlik aan hom gevind nie, behalwe dat hy op `n berg, waar hy hulle vooraf nog op wonderbaarlike wyse met `n paar brode en vissies gespysig het en hulle hom tot koning wou uitroep, maar vandaar het Hy weggegaan en sy ou leerlinge verlaat, maar later in die nag tog weer na hulle toe gekom, moontlikerwys op wonderbaarlike wyse op die golwende see, lopend asof dit droë land was. 

[8] Almal was baie bly dat hy weer later gekom het en verheug hulle op die komende dag en op sy leringe en dade. Maar hierdie verwagtingsvolle vreugde was geheel tot niet gemaak; want die volgende dag het hy in `n sinagoge sulke onsinnige woorde tot die volk gespreek, dat selfs sy ou leerlinge hulle daaroor vererg het en hom op enkeles na, almal verlaat het, en so ook alle mense wat hom van hier af gevolg het. Want hulle was vas daarvan oortuig dat hy tot waansin verval het; want hy sou in sy toespraak almal in volle erns opgeroep het om sy vlees te eet en sy bloed te drink, waarsonder niemand die ewige lewe sou kon ontvang nie; want hy sou slegs diegene op die Jongste Dag tot die lewe opwek, wat sy vlees sou eet en sy bloed sou drink.  

[9] Ja, dit was natuurlik wel ietwat te sterk, en ek kon die mense, wat andersins baie vir al die hoëre dinge oopgestaan het, egter nie kwalik geneem het dat hulle na die preek daarvandaan gegaan het en hulle teenswoordig nog bekla dat God dit toegelaat het dat so `n onmiskenbare groot profeet, aan wie die mense tog al soveel goed te danke gehad het, skielik waansinnig moes word. 

[10] Maar as U dan so `n toespraak gehou het, dan wou U die mense daardeur sekerlik `n verborge waarheid meegedeel het, op die wyse van die ou profete, soos wat ek dit ook vir my voorgestel het. Maar as ek ook `n jaar gelede in die geselskap sou gewees het, sou ek ook seker ook met die ander daarvandaan weggegaan het. 

[11] Maar nou kan ek my goed voorstel wat U die mense daarmee wou gesê het, en ek dink dat ons nou weldra U vlees en bloed materieel tot ons sal neem, soos ons ook nou geestelik uit U mond werklik U vlees en bloed tot ons geneem het. En so het ek dan nou volgens U wil sonder enige voorbehoud gespreek.” 

[12] Ek prys toe die herbergier en alle aanwesiges beleef groot genoeë aan hom, en My ou leerlinge staan verbaas oor sy verstand, net soos die Romeine. 

Die herbergier vertel oor sy herberg 

118 Maar nou kom die kinders ook en nooi ons uit vir die middagmaal, waaraan ons gehoor gee. Die herberghuis is wel een van die mooiste en indrukwekkendste in die hele wye omtrek, was in sy geheel opgebou uit lieflike afgewerkte kwartsklippe* en het bo die onderste verdieping nog twee gewelfde verdiepings gehad. Op elke verdieping was daar drie groot sale, en in elk daarvan kon ongeveer sewehonderd mense eet. Maar buiten die drie eetsale, was daar op elke verdieping ook dertig woonkamers, elk voorsien van twee vensters, wat natuurlik nie met glas ruite toegemaak was nie, soos ook (nota bene) in hierdie tyd in Europa; maar destyds was daar in Damaskus fabrieke wat `n volledige deursigtige perkament geproduseer het, net soos die huidige glas, en met dergelike stukke perkament was die baie vensterrame baie sierlik afgerond, en die wind en die dikwels groot hitte van die dag kon die sale en die kamers nie binnedring nie. Die soort venstervoorsiening was iets seldsaam, omdat dit te kosbaar was, en mens het in plaas daarvan, verskillende kleure gordyne aan die binnekant van die venstertralies gebruik. *(vlak gekapte sandsteen)

[2] Ons word via gemaklike en breë marmertrappe na die tweede verdieping gebring en na die middelste hoofsaal, waar `n groot, lang tafel vir ons gedek was. Daar staan `n groot hoeveelheid van die fynste brood en groot bekers silwer en goud, vol van die beste wyn. Die goed bereide kalf lê al in stukke gesny op die baie bakke, wat ook van die suiwerste silwer gemaak was. Verder was daar nog `n aantal goed bereide bygeregte, soos ook goed bereide visse, en ook hoenders, duiwe en lammertjies en allerlei goeie vrugte, soos ook allerlei soorte groente en soet bessies.  

[3] Die Romeine se oë rek groot en Agricola sê: “Werklik, so `n prag en so `n rykdom het ek lank nie meer teëgekom nie, en so `n goeie en ryklik gevulde tafel ook nie, en die eetsaal van die keiser in Rome oortref hierdie nie in sierlike prag nie!” 

[4] Toe die Romeine enigsins bygekom het van hulle verbasing, gaan ons aan tafel en begin te eet en te drink; almal verkwik hulle en geniet intens van die voortreflike bereide middagmaal; maar hulle kon natuurlik nog nie die helfte van wat daar klaargemaak was, opeet nie, omdat dit in te groot hoeveelhede aanwesig was. 

[5] Onder die etery word min gepraat. Eers toe die wyn die tonge van die gaste meer en meer losgemaak het, begin die Romeine as eerstes spraaksaam te word, en Agricola vra aan die vergenoegde en daarby tog baie vroom gestemde herbergier: “Maar sê My eers: lewer `n so `n herberg eintlik soveel wins op dat jou voorouers reeds so `n indrukwekkende pragtige gebou kon gebou het?” 

[6] Die herbergier sê: “Regverdige en magtige meester, so `n herberg maak in die loop van een jaar natuurlik `n aardige wins; maar al sou ek die winste van `n honderd jaar bymekaar tel, dan sou dit tog nog nie moontlik wees om so `n huis daarmee te bou nie. 

[7] Kyk, die vensterbedekking is weliswaar deur my vader, en gedeeltelik ook deur my aangebring; maar die huis en die mure is al baie oud en ouer as die stad Bethlehem, wat Dawid, die groot koning van die Judeërs, laat bou het, daarom dat dit nog steeds die stad van Dawid heet! 

[8] `n Deel van die huis was reeds deur Saul, die eerste koning van die Judeërs, gebou; en toe na hom deur Dawid wat deur God se raadsbesluit tot koning gesalf was, en hy het dit eers voltooi, nog voordat hy die stad begin bou het, en hy het dit naderhand ook vir `n lang tyd bewoon. In die huis het hy baie van sy Psalms geskrywe, waarvan daar nog enkele in die wit marmerstene te sien is en vir iemand wat in die ou Skrif tuis is, ook gelees en verstaan kan word. 

[9] Ook die bakke en die bekers, wat ek vir die Heer en Leraar, wat die aanbidding en die hoogste verering werd is, voorgesit het, moet nog uit die tyd van Dawid, as eiendom van die ou huis gewees het. Maar Hy alleen sal die beste weet of iets daarvan waar is. 

[10] So sal ek en my voorouers ook langs `n sylyn van Dawid afstam. Maar tenminste is daar sekerheid dat in ons huiskroniek, wat enkele eeue teruggaan, dit nie voorkom dat iemand ooit die huis en die landgoed êrens deur koop tot eiendom verkry het nie. Maar hoe dit ookal sy, tog is dit verseker en waar dat ten eerste nie my grootvader nie, nóg my vader, nóg ekself die huis gebou het, en ten tweede dat alles wat aan die huis behoort en wat in die huis is, my volledige en regmatig eiendom is en ek niemand op die wêreld iets skuldig is nie. 

[11] Die silwer en goue voorwerpe is wel vir die grootste deel deur my voorouers, wat vir my uit ons huiskroniek meer bekend is, steeds redelik en eerlik aangeskaf. Ek het tot nou toe nog niks van dergelike kosbaarhede die huis binnegebring nie; want ten eerste is die huis tog al baie ryklik daarvan voorsien, en ten tweede is ek werklik nie so erg geheg aan al die soort dinge nie, omdat dit, hoe pragtig hulle ookal is, tog na `n kort tyd alles agtergelaat moet word, en in die oë van die ewige Regter sal dit dan alleen die skatwaarde hê, wat ons ons eie gemaak het deur die opvolg van Sy baie heilige wil, wat aan ons geopenbaar is deur Moses en Sy profete.  

[12] Dit is my innerlike oortuiging, waaraan ek ook steeds tot by die graf trou sal bly, en van nou af aan soveel sterker, aangesien daar deur die nooit verwagte koms van die Heer en God my so `n eindelose groot heil oorgekom het. Maar nou wend ek my vol eerbied tot die Heer Self.”  

Oor weldade 

119 Ek sê: “Ja, ja, Ek weet nou goed wat jy boonop sou wil hê! Laat nou maar jou moeder, jou vrou, jou kinders en ook jou kneg na My toe kom, maar vertel hulle nog niks van die besondere wat jy oor My weet nie! Maar wanneer Ek teen die aand weer van hier af sal vertrek, dan kan jy hulle, na gelang van elkeen se bevattingsvermoë, ook die hoofsaak vertel en vir hulle sê dat almal wat in My glo, hulle aan My gebooie moet hou uit baie innige liefde tot My en so ook die naaste, soos ook arm mense en hulpbehoewendes, met raad en daad liefhê, die ewige lewe sal hê in My ryk, wat geen begin en geen einde het nie. En gaan jy nou en gaan haal hulle!” 

[2] Hierop gaan die herbergier weg en bring weldra al sy familie die eetsaal binne en stel hulle aan My voor, terwyl hy vir hulle sê: “Voor hierdie ware Heiland van alle heilande ter wêreld moet julle diep buig, en dank Hom alleen vir die groot weldaad en barmhartigheid wat aan ons bewys is, wat alle skatte van die wêreld nooit kan betaal nie!”  

[3] Die kinders en die vrou ken My weliswaar al en nader My onmiddellik op `n eerbiedige en baie vriendelike wyse en prys God, omdat Hy aan `n mens so `n werklike goddelike mag verleen het. Maar die geneesde moeder en die geneesde kneg wedywer werklik met mekaar in dank- en lofbetuiging, wat hulle met woorde en gebare uitdruk. 

[4] Maar Ek sê vir hulle: “Dank vir `n ontvangde weldaad is mooi, waar en billik; want mens is aan die een wat aan iemand liefde betoon het, ook weer alle liefde en vriendskap verskuldig. Maar dit is geen groot kuns in die lewe nie; die groter en meer verdienstelike kuns in die lewe is: Om jouself by die gebooie van God te hou. Die grootste en mees verdienstelike kuns in die lewe is egter: Om al jou vyande van harte te vergewe; waar moontlik goed te doen aan diegene wat jou kwaad toewens en ook aandoen; en vir diegene te bid en hulle te seën wat ons haat en vervloek. 

[5] Wie dit sal doen, stapel gloeiende kole op die hoofde van sy vyande, waardeur hulle hulleself sal verbeter, en maak hulle weldra tot sy berouvolle vriende, waardeur al sy sonde volkome deur My vergewe word en hy reeds op aarde gelyk is aan die engele van God.  

[6] Doen julle ook so, dan sal God se barmhartigheid en seën nooit van julle huis en van julle wyk nie! 

[7] En as julle geld uitleen, leen dit dan ook aan die arm mense, wat julle nie weer met woeker kan terugbetaal nie, dan sal julle as beloning daarvoor as rente `n groot skat in die hemel vind! 

[8] Wanneer julle die een of die ander weldaad bewys, doen dit dan nie dat `n ander, wat homself kan veroorloof, julle vergoed nie, hetsy deur hoër rentes op te lê of deur die dagloon te verminder by diegene wat genoodsaak is om julle te dien nie; maar wat julle goed doen vir die arm mense, doen dit openlik vanuit liefde tot God en die naaste, dan sal julle die vergoeding in die hemel vind!” 

[9] As daar so nou en dan onvrugbare jare kom, word dan nie kariger nie, verkoop julle graan nie duurder nie, en bak die brood nie kleiner en slegter en verminder nie die dagloon van die arbeiders nie, dan sal julle alle seën van bo daarvoor hê!   

[10] Maar as julle in tye van nood karig is teenoor julle naaste, sal God ook karig wees met Sy seën oor julle velde, wingerde en kuddes, en julle sal julle daardeur weinig skatte in die hemel vergader. Onthou julle die goeie en handel, sonder bedenkinge, daarvolgens, dan sal julle vir die tydelike en ewige seën in oorvloed hê!” 

[11] Toe Ek die familie hierdie dinge gesê en aangeraai het, sê die herbergier self na `n rukkie: “Ja, ja, vir die oë van die alsiende Gees uit God bly niks, ook nie dit allerkleinste, verborge nie! 

[12] Dit is by ons en in my huis van oudsher die gebruik gewees om die volgende te sê en ook daarvolgens te handel: “Doen aan elkeen goed, soos hy dit nodig het; maar vergeet julle eie voordeel nie daarby nie!” Maar ek sien nou in U lig, o Heer en Leraar dat hierdie wyse van denke en handel absoluut nie ooreenkomstig die goddelike orde is nie, en daarom sal Ek ook op die gebied in die nabye toekoms `n baie ander orde invoer. Ek sal weliswaar af en toe my geld nog aan iemand wat dit nodig het, vir `n matige wetlike rente leen; maar as daar iemand sal kom wat my ook geen rente kan betaal nie en as dit aan my bekend is dat hy werklik in nood sit, sal ek hom ook altyd die noodsaaklikste sonder rente leen en in die uiterste geval ook skenk. Vyande het ek weliswaar baie min en ek het hulle dan ook weinig te vergewe. Maar as ek daar in die toekoms, wat vir ons nie te voorsien is nie, enkeles sal kry, dan sal ek hulle bejeën soos wat U ons ook nou almal aangeraai het!” 

Oor die naasteliefde 

120 Ek sê: “Daaraan sal julle baie goed doen! Maar nou sal Ek julle nog iets sê, en wel vir julle gemoed, in `n gelykenis: Gestel jy sou jouself vir `n bepaalde aangeleentheid en sake op `n ver reis begewe! Maar aangesien jy in vreemde lande is, baie dagreise van die huis verwyderd, kan dit gebeur - soos wat so iets ook deur toelating van bo al baie kere in die wêreld gebeur het - dat jy jou hele vermoë, wat jy op die lang en ver reis saamgeneem het, sou kwytraak en jou vervolgens in die vreemde land en in `n volkome vreemde plek heeltemal vertwyfeld sou raak, en jy sou dan baie treurig gestem en met `n droewige gesig in die vreemde plek rondloop.  

[2] Maar as iemand dit duidelik aan jou sou merk en vir jou sou vra: “Vriend, jy skyn baie treurig en terneergedruk te wees! Vertel my wat jou makeer!”   

[3] Jy sou dan vir hom van jou ongeluk vertel en daarop sou hy vir jou sê: “Vriend, kom, ek wil jou help; maar wees in die vervolg versigtig en bewaar die goed wat joune is! As jy my by geleentheid kan vergoed wat ek jou nou gee, dan sal jy goed optree; en sou jy dit nie kan doen nie, dan het jy aan my geen skuldeiser nie!” En daarna sal die man jou gee wat jy verloor het. 

[4] Sê nou vir My en ook aan jouself hoe ongelooflik bly sou jy nie gewees het nie en hoeseer sou jy nie vir God en so `n edel mens daarvoor loof en prys nie; en as jy dan weer behoue sou terugkeer, sou jy dan nie alles in werking stel om jou dank uitermate teenoor so iemand en ook teenoor God te betoon nie?! 

[5] Maar stel dit nou ook eers vir jouself voor van iemand anders, wat van êrens ver vandaan na jou toe kom en wie `n ongeluk oorgekom het, en wat hom vol droefheid voor jou welvarende herberg ophou, en huil en hy geen raad weet nie. As jy nou na buite sou gaan om hom te vra: “Vriend, jy is baie treurig en skyn in `n baie hinderlike situasie te verkeer? Wat skeel nou? Sê dit openlik aan my, want kyk, ek is iemand wat, vir sover dit binne my mag lê, bereid is om jou te help”, en die mens dan vir jou sou sê: “Ag, edele vriend, Ek het vir sake uit `n ver land hierheen gereis en is ver van hier deur diewe oorval, wat al my geld gesteel het, dit het bestaan uit twintig pond goud en bowendien nog duisend silwerstukke in die gangbare munt van die land, en nou staan ek hier sonder enige vermoë en ek weet, so ver van my land en huis, geen raad nie en weet nie waar ek hulp kan kry nie!” Maar as jy dan vir hom sou sê: “Vriend, kom, ek sal jou help! Jou naam, jou land en jou woonplek hoef jy my nie eers te vertel nie; maar hoe die land, hierdie plek en ook hoe ek heet, kry jy nog wel te hoor! As jy my die geld wat ek jou leen kan terugbring, sal jy goed daaraan doen in die oë van God en alle goeie en regverdige mense; en as jy dit nie sou kan doen nie, is dit ook in orde!”, waarna hy hom dan sou gee wat hy verloor het - hoe dink julle dat God `n dergelike daad van naasteliefde sou beskou en beloon? En hoe sou hierdie mens, wat jy weer gelukkig gemaak het, eenmaal tuis, hom nie in alle opsigte inspan om hom dankbaar en erkentlik te betoon, omdat jy hom sonder enige eiebelang so `n groot vriendskap bewys het nie?! En al sou hierdie mens, in die roes van sy aardse geluk, miskien nie aan jou dink nie, sal God jou dan nie in die geval honderdvoudig gedenk nie? 

[6] Waarlik, wie sulke dade doen sonder eiebelang, maar uit suiwer naasteliefde, die is ook `n groot vriend van God; en is reeds op hierdie aarde gelyk aan die engele van die hemele en het die oorvloed van die ryk van God al in sy hart! 

[7] Want `n arme uit `n ander land is honderd maal armer as `n arme in sy eie land, wat nog maklik hulp vind by al diegene wat sy nood goed ken; maar die arme uit `n vreemde land lyk soos `n onmondige kind wat sy nood aan niemand kenbaar kan maak nie, behalwe deur te huil. Wees daarom ook barmhartig teenoor vreemdelinge, dan sal julle ook in die hemel barmhartig opgeneem word; want vir die hemel is julle tot nou toe nog louter vreemdelinge, wat tydens julle aardse reis daarheen `n ongeluk oorgekom het! - Wat dink jy nou van hierdie woorde van My?” 

[8] Die herbergier sê: “Heer en Leraar! Wat moet iemand soos ons nog daaraan toevoeg? Dit is `n suiwer waarheid en vir mense soos ons bly daar niks anders oor as die suiwer, goddelike betekenis daarvan in voorkomende gevalle ten uitvoer te bring nie. Want wie aan my goed sou doen as ek in `n vreemde land in nood sou raak, dan is ek dit ook `n vreemdeling in my land verskuldig! Want diegene wat in lande en ryke ver hiervandaan woon, is immers ook mense. Ook al het hulle ander gewoontes en `n ander geloof, dan moet mens dit volgens my mening geen rol laat speel nie en mens moet nie doen volgens die leer van ons Fariseërs, wat sê dat die ware Judeër alle heidene as honde moet beskou nie, solank as wat hulle in hulle heidendom volhard nie, - en dat die een wat `n heiden `n weldaad bewys die toorn van God op hulle hals haal en sy siel aan die duiwel verkoop. Hy moet hom liewer ook teenoor die heidene vriendelik betoon en hulle laat sien dat hy as Judeër `n goeie en vriendelik mens is; dan sal die heiden hom eerder vra: “Vriend, wat is die leer van jou geloof, waaruit sulke goeie mense voortkom?”, as wat ek my teenoor hom as `n harde en bowendien nog vyandig gesinde Judeër betoon. 

[9] As ek ware vriendskap aan `n heiden betoon, dan is die gevolg daarvan tog nie dat ek self tot sy duistere geloof oorgaan nie, soos die Fariseërs ook sê, maar ek bly `n Judeër en het deur my vriendelikheid die heiden maar net die weg getoon waarlangs ook hy `n goeie Judeër kan word. 

[10] Ware liefde en sagmoedigheid is vir alle mense beslis `n baie beter leraar en bekeerder as woede en wraaklus vir diegene wat hulle beslis sonder hulle skuld in die nag van die gees bevind! Soos dit ook seker uiters dwaas en onmenslik sou wees om `n mens, omdat hy die lig in sy oë verloor het, te haat, te vermy, te verag en geen liefde aan hom te betoon nie, so skyn dit my dwaser en erger te wees, as `n mens mense, wat in die gees blind is en hulleself nie kan help nie, en `n mens nooit moeite doen om hulle ook maar in die verte enige menslike vriendelikheid te betoon nie.  

[11] Dat ons Judeërs ons helaas teenoor vreemdelinge meestal hard en onvriendelik gedra het, kom tog deur niemand anders nie as deur ons priesters, wat liewer sou wil sien dat mense hulle al die beste vrugte offer en die vreemdelinge van kruisbessies sou voorsien. Maar van nou af aan sal dit in my huis baie anders word! U woord, Heer en Leraar, sal in die vervolg die rigsnoer vir die optrede van my hele huis wees, en ek sal daarvoor sorg dat ook my bure in die verre omtrek hulle volgens my sal rig.” 

[12] Ek sê: “Jy het nou in alle opsigte goed en waar gespreek en so is dit. Die blindheid van die Fariseërs is die enigste oorsaak van al die verkeerde wat nou onder die Judeërs gebruiklik is. Hulle is self blinde leiers van blindes wat, wanneer hulle by `n kuil kom, beide daar sekerlik daar sal inval, terwyl geeneen van beide die ander daarna sal kan uithelp nie; daarom moet julle van hulle niks anders aanhoor en aanneem as slegs die leringe van Moses en die profete nie. Maar hulle eie bepalinge moet julle verafsku net soos hulle werke, wat louter en alleen boos is! 

[13] Mense sê wel dat die oudstes, Skrifgeleerdes en Fariseërs op die stoele van Moses en Aäron sit. Dit is dan ook so! Neem daarom alleen dit van hulle aan wat hulle julle van Moses en Aäron voorlees; maar al die ander moet julle beskou as `n witgekalkte graf, wat na buite toe wel skitter, maar van binne vol verrotting en smerige stank en dood is. 

[14] Nou het Ek julle die mees noodsaaklike ooreenkomstig die volle waarheid gesê en getoon. As julle daarvolgens sal lewe en handel, sal julle ook die loon ontvang wat Ek julle beloof het; want Ek self het die mag om dit aan julle te gee, soos Ek ook die mag het om alle liggaamlike siekes deur My woord en deur My wil volkome gesond te maak en die dooies tot lewe te wek, waarvan almal wat hier om My heen is, teenoor julle `n geldige getuienis kan gee; en hulle sal dit na My ook gee, wanneer Ek sal terugkeer na waar Ek vandaan gekom het. Maar nou genoeg oor dit alles; nou gaan ons jou huis nog ietwat van naderby bekyk!” 
Die besigtiging van die ou koningshuis 

121 Die herbergier sê: “O Heer en Leraar, daar val my huis tog werklik teveel heil en onverdiende barmhartigheid te beurt, want tot nou toe het ek nog weinig verdienstelik vir die ewige lewe gedoen!” 

[2] Ek sê: “Vriend, God let nie op wat jy dan nie gedoen het in die beperktheid van jou innerlike lig en wil nie, maar God let slegs op wat jy in die vervolg sal doen! Maar aangesien God jou ernstige wil wel sien, kan jy jou ook wel vooraf verheug in Sy barmhartigheid en die egte en waaragtige heil. As Ek jou nie al lankal vroeër geken het soos wat jy My geken het nie, het Ek nie in jou huis ingekom nie.” 

[3] Met hierdie gerusstelling van My was die herbergier volkome tevrede en hy en sy huisgesin bedank My vir sulke lesse en vir alle barmhartigheid, wat Ek sy huis bewys het. 

[4] Daarop sê hy vir sy huisgesin dat hulle op die tweede verdieping, waar ons onsself bevind, alle kamers en vertrekke moes oopmaak, wat dan ook onmiddellik gebeur. 

[5] Ons gaan eers na regs die aangrensende groot saal binne, wat vol rykdomme en ou gedenkwaardighede was. In hierdie saal is daar in die suidelike wand `n groot marmerplaat, waarop die volgende Psalm van Dawid nog baie goed leesbaar met onuitwisbare verf geskrywe staan, vertaal uit die Hebreeus, en so lui die Psalm. (Psalm 8): “JaHWeH, onse Heer, hoe heerlik is U Naam in alle lande, waar mense U dank soos ook in die hemel! Uit die mond van jong kinders en suigelinge (die heidene) het U vir Uself `n mag berei terwille van U vyande (die Fariseërs en Skrifgeleerdes), om hierdie vyand te vernietig, hierdie wraakgieriges. Want ek (Dawid of die beter Judese volk) sal die hemele sien, die werk van U vingers, die maan en die sterre, wat U berei het (die “hemel” beteken die leer, die “vingers” die liggaamlike van die Heer, die “maan” die liefde van die Heer vir die mens, en die “sterre” die eindeloos baie waarhede wat uit die liefde voortkom). 

[6] Wat is die mens dat U aan hom dink, en die mensekind dat U Uself oor hom ontferm? (Onder “mens” word hier die hele menslike geslag verstaan en onder “kind” die swakheid en blindheid daarvan.) U sal hom `n tydlank van God verlate los; maar daarna sal U hom kroon met eer en glorie. (Sien die tyd van die Babiloniese hoeredom! Onder “hom” moet die Christenvolk sonder die innerlike goddelike lig verstaan word.) U sal hom tot meester stel oor die werk van U hande; alles het U onder sy voete gelê, (onder “hom” moet mens hier die Heer verstaan, vanuit die standpunt van die suiwer leer uit die hemele, wat ten slotte alles sal deurstraal en beheers.) Skape en osse almal tesame, asook die wilde diere; die voëls onder die hemel en die visse in die see, en wat in die see leef. (Daaronder moet verstaan word alle mense en geslagte van die aarde. Hoog en laag, jonk en oud, ontwikkeld en onontwikkeld, versterk en swak sal hulle in vreugde koester in die lewendmakende lig uit die hemele.) Heer, hoe heerlik is U Naam in alle lande!” 

[7] Toe Ek die Psalm aldus van die marmerplaat voorgelees het, was almal baie bly, en die herbergier vra My of Ek hom dan ook in kort die verklaring van hierdie Psalm wil gee; want hy het die indruk dat daar `n wyse en profetiese betekenis daaragter verborge was. 

[8] En Ek sê vir hom: “Daarin het jy nogmaals waar geoordeel en Ek sal jou ook die verborge gees van die waarheid toon; maar jy sal dit nie volledig begryp nie, omdat Dawid daarin oor die verre toekoms spreek en sing.” 

[9] Hierop verklaar Ek die verborge gees van die Psalm op die manier - alleen meer uitgebreid - soos dit ook nou tussen hakies kort en maklik te verstane uiteengesit is. Daarmee was die herbergier baie tevrede en dankbaar, en al die ander ook, want hulle merk dat dit volledig ooreenstem met wat Ek hulle reeds by ander geleenthede in begryplike woorde voorspel het oor die lot van My leer en oor die verre toekoms. 

[10] Daarna lei die herbergier ons na `n oeroue kas, wat baie sierlik gemaak was van seder- en ebbehout, open dit en sê: “Hierdie kas het die besondere geskrifte en aantekeninge van die groot en magtige koning bevat, maar daarvan is nou niks meer aanwesig nie. Ek gebruik hom nou egter vir die bewaring van alles wat ek besit aan skatte, wat uit die tyd sou afstam.” 

[11] Daarop open hy verskeie verborge vakkies van hierdie groot kas en toon ons `n aantal dermsnare, wat Dawid self gemaak het, `n steenslinger (slingervel) en `n paar steentjies, vervolgens `n lans, verskeie skryfplankies, wat die Romeine alles met groot opmerksaamheid bekyk en bewonder. 

[12] Die herbergier vra egter aan My: “Heer en Leraar, is hierdie relikwieë wel eg uit die tyd van Dawid?” 

[13] Ek sê: “Vriend, eg of oneg, dit is nou wel om`t ewe; want die dinge het vir die ware mens, wat na die gees van die lewenswaarhede uit God streef, geen enkele waarde nie. Wat egter as nalatenskap van die wyse koning van die Judeërs waarde het, is die gees in sy geskrifte en gesange, en ook wat die kroniek van sy dade vir die mens bewaar het. Want eenmaal in die ander lewe sal die mens sy salige bestaan slegs hê deur dit wat hy hom deur goeie dade volgens God se wil eie gemaak het. 

[14] Origens skaad dit nie `n siel, wat deur goeie dade edel en suiwer is, as jy vreugde beleef aan historiese voorwerpe nie; jy moet jou slegs weerhou van `n oordrewe verering van dergelike dinge, wat, omdat dit op sigself dooie voorwerpe is, geen waarde kan hê vir die innerlike lewe nie. 

[15] Wie sulke dinge te veel sou vereer, sou daarmee `n soort skadelike afgodery bedryf en ten slotte maklik tot allerlei bygeloof verval. En dit sou gelykstaan aan die duistere heidendom wat, ter wille van die ryk van God wat nou tot alle mense kom, in alle opsigte teengegaan moet word, sodat dit geen wortel skiet in die nuwe leer nie, want dit sou dit verontreinig en bederf. Dan sou die innerlike betekenis van die Psalm wat aan jou uitgelê was, voortydig werklikheid word, deurdat die mens deur allerlei bygeloof van die een goddeloosheid in die ander sou verval. 

[16] Laat hierdie relikwieë daarom ook maar net te siene wees vir mense wat nie bygelowig is nie, en jy alleen, wat dit as suiwer historiese dinge beskou en geen sogenaamde helende magiese krag daaraan toeken nie. 

[17] Kyk na die berge en hulle gesteentes! Dit is werke van God se Mag en Wysheid en vir jou al onuitspreeklik oud en as sodanig is hulle beslis baie gedenkwaardiger as die werke van die hande van `n mens. Maar watter verstandige mens sou die berge wil vereer of selfs aanbid, vanweë die feit dat hulle onmiskenbaar werke van God se almag en wysheid en buitengewoon oud is! Hulle is en bly materie en dit is hulle bestemming om die aarde tot nut te wees. 

[18] Dergelike ou voorwerpe is dus ook maar net enigsins nuttig, omdat hulle gedeeltelik as bewys kan dien vir die geskiedenis, vir sover hulle as aantoonbaar eg beskou kan word, wat natuurlik vir die mens, wat na die suiwer waarheid soek, by alle dinge ietwat moeilik vasgestel kan word. 

[19] Hierdie dinge hier is weliswaar eg - maar desondanks My versekering word die waarde daarvan nie daardeur verhoog nie. En so weet julle nou ook hoe julle hierdie relikwieë moet bekyk. Julle kan die kas dan ook weer sluit en ons na die ander saal lei, vanweë die Romeine!”   

Die Heer verklaar Psalm 93 

122 Nou bedank die herbergier My nogmaals, ook vir hierdie les en sluit die kas waarop ons die oostelike geleë saal ingaan. Ook hier peul dit uit van allerlei skatte en historiese voorwerpe, waarin die Romeine baie behae skep. 

[2] En ons Agricola sê: “Vriend, jy en jou ouers en voorouers moes wel baie swygsaam gewees het oor wat julle besit en jy nou nog besit; want anders sou ons daar in Rome tog wel iets daarvan gehoor het! Hierdie skat het naamlik `n dubbele waarde; ten eerste bestaan dit uit edel metale, pêrels en baie kosbare edelstene, en bowendien het dit veral vir julle Judeërs `n groot historiese waarde.” 

[3] Die herbergier sê: “Magtige meester, dit is ook in meer as één opsig nodig om baie swygsaam daaroor te wees, nie soseer vanweë die Romeine nie, maar wel vanweë die priesters. Want as hulle hiervan sou weet, sou hulle my en die huis beslis al sedert `n lang tyd nie meer met rus gelaat het en uit winsbejag ook al die een en ander hier weggesleep het; maar ons verraai nie wat hier is nie, hoewel die priesters ons al baie keer na die een of ander gevra het. En ook het Ek nou nie meer soveel las van die priesters nie, omdat ek my met al my besittings onder beskerming van die Romeine gestel het. Maar op hierdie boonste verdieping herberg ek ook selde reisigers, aangesien hulle maklik op die grond en op die eerste verdieping ingebring kan word en ek nog ander bygeboue het, waar ek ook baie reisigers kan herberg. Van diewe en rowers het ek ook niks te vrees nie; want soos julle ook gesien het, is die huis ten eerste omsluit deur sterk, hoë ringmure waar `n mens nie oorheen kan klim nie, en ten tweede woon daar in hierdie streek te veel eerlike mense en kom die diewe en rowers nie in die omgewing nie, en so kan hierdie skat goed en veilig hier rus! Maar daar is weer `n plaat met `n Psalm! Sal die Heer dit vir ons vertaal?”  

[4] Ek sê: “Ja, ja, dit sal wyser wees as om die ou skat langdurig te bewonder, wat vir die siel en vir die gees geen waarde het nie! As julle in die toekoms skatte vergader, vergader dan sulkes wat nie deur die roes vernietig en deur die motte kapot geknaag kan word nie! Wat baat dit die mens om alle skatte van die hele wêreld te besit, as hy daarby aan sy siel skade ly? As deur die liefde vir dooie wêreldse skatte die kiem van die dood in die siel gelê is, waardeur die siel oorgaan in die dood van die materie - wie sal haar dan red uit die ystergreep van die oordeel, wat die liefde en die slaap van die siel geword het?” 

[5] Die herbergier sê: “O Heer en Leraar, by God is alle dinge tog moontlik!” 

[6] Ek sê: “Ja wel, dit is sekerlik so; maar in die ewigheid gaan alles baie langsamer voorwaarts as op hierdie wêreld, waar alles maar `n bepaalde, steeds baie kortstondige tyd duur, wat vinnig en maklik verander word en vir altyd ophou om te bestaan op die manier soos dit ook was. 

[7] In die ryk van die geeste is daar egter geen stroom van tyd meer nie en daar kan julle nie sê: “Vandag doen ek dit en môre dat!” nie, maar alles lê reeds soos `n uitgevoerde daad en soos `n afgeronde werk in die siel. En as dit van slegte aard is, waar moet die voortlewende siel dan nuwe stof en `n nuwe insig vandaan kry om in haarself die bestaande slegte te omvorm? 

[8] Weliswaar sal dit die siele daar ook vergun wees om haarself te verander; maar dit sal by siele wat diep in die wêreld weggesak het, buitengewoon lank duur en ten slotte sal daar tog maar weinig met sekerheid bereik word. Want die liefde is die lewe van die siel. As die geestelike derhalwe volgens God se orde goed is, dan het die siel ook `n waaragtige en volmaakte lewe in haarself en leef volkome in groot helderheid vir ewig voort, en dit is dan al `n egte ewige lewe; maar as die liefde in die siel materieel en dood is, omdat sy in die oordeel is, dan is die lewe van die siel ook gelyk aan die liefde in haar. 

[9] So `n lewe kan geen waaragtige, maar slegs `n skyn- en bedrieglike lewe wees. En omdat dit so is, is dit ook geen ewige lewe nie, omdat dit in sy slegte geaardheid nie kan voortbestaan nie, maar hulle moet verander of wel ten goede of wel in die ergste geval in die aartsbose, wat die harde oordeel van die “moet” en die eintlike ewige dood is; en uit die harde bande daarvan sal die siel haarself net so moeilik losmaak as wat `n harde klip homself in suiwer stromende water kan verander.   

[10] Wees daarom nie lief vir die wêreld nie, maar ontvlug haar in haar verlokkende maniere en gebruik haar skat vir goeie werke, dan sal julle die ware skat vir die siel en gees daardeur ontvang! 

[11] En laat ons nou eers kyk wat Dawid vroeër geskrywe het op die klipplaat wat in die muur hier vóór ons gevestig is! 

[12] Wat daar geskrywe staan, lui as volg: “JaHWeH is koning en ryk getooi (met liefde, wysheid en mag,); JaHWeH is getooi en het `n ryk (die ryk van God op aarde) gevestig, sover die wêreld reik, en sodanig ingerig dat dit ewig moet bly. Van die tyd af staan die setel (van die waarheid en die lewe) stewig; U, o JaHWeH, is ewig! Die waterstrome verhef hulle, die waterstrome verhef hulle gebruis, die waterstrome hef die golwe omhoog. Die deining van die see is groot en bruis geweldig; maar JaHWeH in die hoogte is nog groter! U woord is `n regte leer, en die gewydheid is die sieraad van U huis tot ewige dae.” 

[13] Kyk, so lui die baie kort, maar buitengewone betekenisvolle Psalm met sy ryk inhoud, wat nou in hierdie tyd sy verborge lig versprei en ook reeds die toekoms belig! 

[14] Die setel van die ewige waarheid word nou wel opgerig vir die hele aarde en sal ook bly bestaan; maar die waterstrome van die huigelaars en leuenaars, van die Fariseërs en valse profete verhef hulle ook en begin steeds sterker op te bruis teen die waarheid, wat uit die hemele na die mense van hierdie aarde gekom het, en hulle hef hulle golwe van mag op teen die lig, om dit uit te doof. Ook die deining van die see het groot geword en bruis geweldig. 

[15] Dit dui op die komende groot gevegte tussen lig en duisternis; maar die waarheid van JaHWeH staan bo hulle en sal uiteindelik seëvier oor alles wat vals en boos is. Dit wapen sal die suiwer woord uit God se mond wees, `n regte lewensleer wat ewig sal bly; want soos God ook ewig en magtig is, so is Sy woord dit ook! En soos die gewydheid ook God se lig en sieraad is, so is julle dit ook van Sy woord en Sy leer. 

[16] Maar die huis van God is nie die dooie tempel in Jerusalem nie, maar die mens wat God se woord hoor, dit met vreugde in homself opneem en daarvolgens lewe. - Nou het Ek julle dan ook hierdie Psalm voorgelees en toegelig; maar dit is nou aan julle om My openlik te sê of julle die Psalm ook op die regte manier begryp het.” 

[17] Daarop sê die herbergier: “O Heer en Leraar, wie sou dit nie begryp nie? Want wat Dawid vanuit God se geïnspireerde gees geskrywe het, staan nou immers daadwerklik op wonderbaarlike wyse voor ons en onthul aan ons ook die verre toekoms, net soos die huidige tyd. Weliswaar beval die bruising van die waterstrome en die groot deining van die see my in die geheel nie; maar wat is daaraan te doen en hoe kan dit verhinder word? Want solank die wêreld moet bly wat dit is, naamlik `n louter tranedal vir die siele van mense, en solank die dag en die nag mekaar op aarde afwissel en die mens sy vrye wil sal hê, sal dit ook nouliks ooit lig word in die gemeentes en in die harte van die mense nie. Heil aan die een wat die lig ontvang en dit vervolgens in sy huis bewaar en goed versorg, tot seën van sy huis!”  

[18] Ek sê: “Daarin het jy gelyk; maar wie `n egte lig in sy huis het en versorg, moet dit nie heeltemal verborge hou nie, maar dit van tyd tot tyd by `n goeie geleentheid ook buite sy huis laat skyn! Wanneer baie huise dit sal doen, sal die duisternis van die gees in die wêreld ook baie minder word en sal die nag self soos die dag word. - Maar laat ons nou nog die ander vertrekke op die tweede verdieping van die huis bekyk! Want die Romeine wil dikwels alles in oënskou neem! 

Historiese opmerkings oor die Dawidshuis 

123 Daarop loop ons deur alle vertrekke, wat met allerlei kosbaarhede versier was. 

[2] Toe ons daarna weer in ons eetsaal kom en aan tafel gaan sit, wat nog goed voorsien was van allerlei spyse en drank, en sommiges nog iets eet en drink, sê die Romeine: “Werklik, dit is `n ware koningshuis en dit getuig van die vroeëre grootheid van die Judese volk! Net één ding vra ons onsself af met betrekking tot die geskiedenis, naamlik hoe die huis in die tyd van die Babiloniese oorheersing, wat tog lank na koning Dawid veertig volle jare geduur het, gespaar gebly het! Want soos mens ook kan lees, het die koning van Babilion die land verower en Jerusalem en die tempel vernietig en hulle vervolgens ook meester gemaak van alle skatte van die land en dit na Babilon toe gesleep. Het hy toe niks geweet van die groot skatte van die opmerklike ou koningshuis nie?” 

[3] Die herbergier sê: “Volgens die kroniek van die huis het die Babiloniërs die huis gespaar! Want ten eerste het hulle tog hoofsaaklik alleen in die tien stede ingegaan om Jerusalem te keer en ook in Samaria en in Galilea. Hierdie streek rondom Bethlehem, wat destyds nog baie armsalig daaruit gesien het, het hulle meer gespaar en `n matige losgeld geneem; en die bewoners het hulle nie in gevangenskap weggevoer nie, maar het slegs onderdanigheid van hulle verlang, volledige erkenning van die heerlikheid van Babilon en die jaarlikse betaling van `n belasting. Wie gewillig daarmee saam ingestem het, en dit wat hulle verlang het, op die vasgestelde tyd betaal het, was dan met rus gelaat; maar waar die Babiloniërs teen hardnekkige verset gestuit het, was alles natuurlik met die grond gelyk gemaak en huise en stede was geplunder en verwoes. Maar dit was nie in Bethlehem die geval nie en daarom staan die ou Bethlehem nog daar soos dit ook in die tyd van Dawid gebou is, en so ook die huis. Bowendien het God hierdie streek, wat nog altyd aan JaHWeH God die meeste getrou gebly het, ook nie so hard laat teister soos die trotse ou Jerusalem en die tien ryk handelstede nie, wat baie goud en silwer besit het. Dit is, dink ek, dan ook die rede waarom die Babiloniërs hulle hier meer bedees gedra het, as in die ander stede en plekke.” 

[4] Agricola sê: “Ja, ja, so sal dit wees; want toe die Babiloniërs heersers oor die groot Judese ryk geword het, kon hulle dit immers redelikerwys nie ontdoen van alle arbeidskragte nie. As hulle dit gedoen en die land ontvolk het, wie moes dan hulle belasting betaal? Maar dat hulle die meeste van die destydse vooraanstaandes as gyselaars in gevangenskap meegesleep het na Babilon, is baie seker en waar, en so kon hierdie plek en hierdie streek, waar die volk hulle rustig en sonder verset oorgegee het, ook meer gespaar gebly het. Ons Romeine, wat as soldate en veroweraars ook beslis nie so barmhartig met die verowering omgegaan het nie, het dit ook gedoen en het ons teenoor `n volk of teenoor `n stad of gemeente, wat hulle openlik en vriendelik aan ons oorgegee het, nooit as vyande betoon nie, maar dadelik as vriende.” 

[5] Hierop versoek die herbergier die Romeine om tuis nie te verraai wat hulle hier gesien het nie.  

[6] Agricola sê: “Wees jy nie bekommerd daaroor nie, want die eiendomsreg is vir ons Romeine heilig en ons wette slaan diewe, rowers, moordenaars en verraaiers aan die kruis! Besit daarom geheel onbekommerd wat jy het en wees volgens jou vermoë goed vir die arm mense, soos die Heer en Leraar jou ook aangeraai het, dan sal jy met rus gelaat word; want ons Romeine glo ook in die Heer en in die vervulling van Sy beloftes.”  

[7] Na hierdie woorde van die Romein staan ons van die tafel af op, begewe ons weer na buite en begin ons gereed te maak vir die terugkeer na Bethanië, waarvan die herbergier natuurlik niks wil weet nie. Maar omdat ons tog daarop aandring, vra hy ons om tenminste nog `n uur by hom te bly. Dit doen ons dan ook, praat nog met mekaar oor enkele dinge en begin daarna, begelei deur die herbergier, op die terugweg. Die herbergier, sy vrou, sy kinders en ook sy moeder en die geneesde kneg bedank My nog vóór ons vertrek op die aller hartlikste wyse en vra My om hulle nie te vergeet, wanneer hulle weer sou siek word nie. Dit verseker Ek hulle, gee hulle My seën en laat hulle toe weer gaan, buiten die herbergier, wat, soos ook reeds opgemerk, ons na Bethanië begelei.    

Die opwinding van die leerlinge van Johannes 

124 Dit was al taamlik laat in die middag, en daarom is dit ook begryplik dat ons taamlik laat na sonsondergang in Bethanië aangekom het; alles was egter uitstekend vir ons ontvangs voorberei, omdat RafaEl dit vir elkeen in die huis van Lasarus laat weet het, naamlik wanneer ons sou terugkeer. Hierdie keer gebeur daar onderweg niks vermeldenswaardig nie. Ons reis baie rustig verder. 

[2] Die Romeine praat oor die een en ander met Lasarus en met die herbergiers, wat by ons was, en ook My leerlinge praat baie onder mekaar oor die gebeurtenisse van die dag.  

[3] Ek self praat min, loop meestal swyend vooruit en het niemand naas My nie. Ek doen dit om vinniger vooruit te kom, want anders sou hulle, wat baie met mekaar te bespreek het, elke oomblik stil bly staan om met mekaar te praat sodat ons nouliks voor middernag in Bethanië sou gekom het; want ons moes immers ook nog `n uurtjie by die herbergier in die dal gebly het, aangesien Ek dit die oggend aan die familie beloof het. 

[4] Deurdat ons vinnig deurloop, bereik ons dan ook in enkele ure die herberg in die dal, waar die herbergier ons dadelik brood en wyn laat bedien en My vra om `n klein versterking tot My te neem. Dit doen Ek dan ook vanweë die aanwesiges, want hulle durf, behalwe ons Judas Iskariot, niks vóór My neem nie; maar toe Ek ietwat brood en wyn geneem het, val almal vervolgens flink weg en eet en drink. 

[5] Daar was ook enkele van die leerlinge van Johannes die Doper aanwesig, wat weliswaar nog baie vroeër as ons hier aangekom het, omdat hulle van plan was om na Galilea te gaan, waar hulle iets te doen gehad het; maar omdat hulle van die herbergier gehoor het dat Ek gedurende die aand met baie leerlinge hier sou aankom, bly hulle in die tweede herberg in die dal, om My te sien, te hoor en te spreek.  

[6] Toe ons dan aankom en in die groot eetkamer plaasneem en onsself laaf met brood en wyn, vererg die leerlinge van Johannes hulle heimlik omdat ons nie dadelik met ons binnekoms aandag aan hulle geskenk het nie. 

[7] En één van hulle kom na My toe en sê: “Heer en Leraar, weet U leerlinge nie dat mens eers die hande moet was, en verseker as mens `n reis agter die rug het, voordat mens brood in sy hande neem, dit breek en daarna eet nie? Maar ek sien dat al U leerlinge die brood met ongewaste hande breek en dan eet! Moses het dit immers ook aanbeveel, en wat hy aanbeveel het, moet `n ware Judeër tog ook doen!” 

[8] Toe die leerlinge en ook die Romeine hierdie woorde, wat aan My gerig was, hoor, vererg hulle hulleself en wil hierdie leerling van Johannes met harde woorde teregwys. 

[9] Maar Ek kalmeer hulle en sê toe: “Hou die ergernis weg van julle siel, want dit verontreinig die mens in sy hart, en dit is uit die bose; maar om met ongewaste hande die brood te breek en te eet, verontreinig nie die mens nie. Maar as julle, leerlinge van Johannes, julle vererg het en julle reeds vooraf gehoor het dat Ek op hierdie aand hier sou aankom, waarom het julle dan nie ter ere van My voorbereidings getref nie, sodat daar volgens Judese gebruik reeds by ons binnekoms water, `n waskom en doeke vir ons gereed gestaan het! 

[10] Ek sê vir julle, deur water gereinigde leerlinge van Johannes, julle neem ook net soos die Jode al die uiterlike vertoon nougeset in ag en was en reinig julle sewemaal per dag, sodat julle steeds rein van liggaam bly; maar julle hart en siel is nog erg ongewas en daarom is julle ook nog ver verwyderd van die ryk van God. 

[11] Johannes het in die woestyn met skerp woorde boetedoening gepredik ter vergewing van die sonde en het sy leerlinge, wat sy woord aangeneem en boete gedoen het, in die rivier van die Jordaan gedoop en hy het almal die weg na My getoon, aan Wie dit alleen toekom om die mens hulle sonde daadwerklik te vergewe! Maar hoe gebeur dit dan dat julle julleself nou ook so voor My gedra asof julle bo My en bo My leerlinge verhewe is? Het Johannes dit ook vir julle geleer?”  

[12] Op hierdie antwoord en die uiteindelike vraag van My, raak die leerlinge van Johannes erg in die verleentheid en weet nie wat hulle My moes antwoord nie. 

[13] Maar toe kom daar `n ander, wat meer beskeie was, na vore en sê vir My: “Heer en Leraar, ek het die wyse betekenis van U woorde gehoor en daarin die volste en suiwerste waarheid gesien; maar tog het dit my hart baie bedroef gemaak, toe U vir ons sê dat ons nog ver verwyderd is van die ryk van God, terwyl ons al geglo het om midde daarin te staan. Wat moet ons doen om in die ryk van God te kom?” 

[14] Ek sê: “Doen wat My leerlinge doen, en oordeel die mens nie na die uiterlike skyn nie, maar na hulle innerlike waarde! Vee altyd slegs voor julle eie huisdeur en kyk nie eers na die deur van die buurman nie, of die weg daarheen al gevee is nie! Eers wanneer julle die weg voor julle eie deur skoongemaak het, kan julle ook vir die buurman sê: “Vriend, kyk, ek het die weg voor die deur van my huis al skoongemaak, maar jy nog nie; as julle tyd en geleentheid het, maak dan ook die weg na die deur van jou huis skoon! Maar as julle `n ander dringender besigheid het, staan my dan toe dat ek ook jou weg skoonmaak!” Wanneer die buurman dan vir jou sal sê: “Doen die liefdediens vir my!”, dan kan julle die weg voor die deur van julle buurman skoonmaak; maar maak eers die van jouself skoon! 

[15] Geen enkele leerling is ooit meer as sy meester nie. Maar as hy deur vlyt en ywer so volmaak word soos sy meester, sal hy ook soos hy lyk. Maar wanneer die leerling soos die meester lyk, sal hy ook doen wat sy meester doen en gedoen het. Dan het hy ook opgehou om `n leerling te wees en is vanaf daardie oomblik ook `n meester. Eers wanneer hy dit is, kan hy ook leerlinge werf en hulle geheel en al sy kuns en kennis bybring. 

[16] Julle is egter nog lank geen meesters nie, maar slegs uiters swak leerlinge van Johannes. Hoe kan julle dan nou al self leerlinge werf en hulle iets leer wat julle self nie ken nie? Dit is immers al `n ou lewensreël, wat sê dat niemand `n ander iets kan gee wat hy nie eers self besit nie. Hoe kan julle dan julle leerlinge leer om die ryk van God te ontdek, terwyl julle self nog ver daarvan verwyderd is? Leer daarom eers self die ryk van die God en sy geregtigheid ken van die Heer, wat die ryk van God in Homself het en wat dit ook aan julle kan gee! As julle dit dan van die regte Heer in julleself ontvang het, kan julle dit eers meedeel en gee aan die ander mense wat dit wil hê en soek; dan sal die regte Heer julle daaroor prys en egte vreugde belewe aan julle en julle leerlinge! 

[17] Maar wanneer `n meester van julle soort as leier van die ander wat blind is, self nog blind is, waarheen sal hy sy leerlinge dan kan bring? Sal die leier en sy leerlinge dan nie, as hulle by `n kuil kom, tegelyk daarin val nie, terwyl die een die ander nie daaruit sal kan help nie? As julle egter met alle geweld leraar wil wees, leer dit dan eers self van die een wat `n ware Heer en Leraar is!” 

Die versoek van die leerlinge van Johannes 

125 Toe hierdie tweede leerling van Johannes dit van My gehoor het, sê hy: “Heer en Leraar, ons sien in dat U alleen `n goeie en waaragtige Heer en baie volmaakte Leraar is; neem ons aan as U leerlinge, dan sal ons U volg en alles van U leer! In één dag sal ons van U beslis meer leer as wat ons by Johannes in `n jaar geleer het. Ons wil U volg, waarheen U ook maar wil gaan!” 

[2] Ek sê: “Dit sou wel `n baie goeie idee van julle wees; maar voordat Ek vir julle sê: “Kom!”, moet Ek julle nog op iets wys; as dit julle nie sal hinder nie, kan julle My gerus as leerlinge volg! Kyk, die voëls het hulle neste en die jakkalse hulle gate; maar Ek, as die Seun van die mens het op die hele aarde nog nie eers `n klip wat Ek onder My hoof sou kon lê nie! Maar as julle `n egte vertroue en `n lewende geloof het, volg My dan!”  

[3] Een ander leerling sê: “Heer en Leraar, ons het maar net U leer nodig, - ons liggaam sal ons self goed versorg; want ons is vermoënde mense en dit is nie nodig dat ons ook deur ons Heer gevoed word nie.”  

[4] Ek sê: “Wat Ek vir julle gesê het, het Ek nie gesê omdat Ek julle ver van die tafel sou wil hou, waaraan Ek nog altyd met My leerlinge geëet het nie; maar Ek het dit vir julle gesê, om te voorkom dat julle as My leerlinge aan `n materiële verdienste aan My sy sou dink, - want so iets is daar nie by My nie! By My is daar maar één verdienste op sigself geoorloof en dit is: Die ryk van God en die ewige lewe! As julle alleen terwille daarvan vir My as leerlinge wil volg, kan julle My ook volg!” 

[5] Die leerling sê: “Heer en Leraar! Ons het vroue en kinders en ons het ook huise, akkers, weiding, tuine en wingerde en osse, koeie, kalwers, esels, skape, bokke en `n groot hoeveelheid van allerlei mak voëls, en ons drywe daarmee dan ook `n eerlike handel en het nog nooit iemand afgesit nie. Dit het die origens baie streng profeet Johannes ons ook nie verbied nie en hy het ons daarby gesê dat dit vir God welgevallig is wanneer die mens werk en aldus op `n passende wyse sorg vir sy huis en sy gesin; maar wie woeker dryf met die gawes wat God hom geskenk het, sal met toornige oë deur God aangesien word en geen barmhartigheid by Hom vind nie. 

[6] Sodoende begewe ons onsself dan ook onder die mense en vertel hulle wat ons van Johannes gesien en gehoor het. Wel nou, by dergelike geleenthede het ons natuurlik ook gewag gemaak van die feit dat ons die een en ander te verkoop het vir so `n redelik moontlike prys; en na so `n aanbod word die aangebede dinge dan ook dikwels en herhaaldelik van ons gekoop, en met die opbrengs kon ons steeds ons huishouding eerlik en goed voer. Daarin bestaan dan ook ons broodwinning wat ons met ons posisie van leerling en die van prediker verbonde is. Maar as dit vir U, o Heer en Leraar, nie aangenaam is wanneer ons as U leerlinge ook af en toe aan U sy aan ons huise en gesinne dink nie, dan kan ons ook daarvan afsien en vir die sorg vir ons huishouding baie ander voorsiening tref. U kan maar net U wil vir ons duidelik maak, dan sal ons daarvolgens handel!”  

[7] Ek sê: “Julle kan doen wat julle wil, want elke mens het sy volkome vrye wil. Maar as iemand My as My leerling volg om die ryk van God te wen, dan moet hy tot die tyd van die volledige geestelike wedergeboorte huis, vrou en kinders uit liefde vir My verlaat; want by die soek en nastrewe na die ryk van God, moet hy alle sorg oor die dinge van hierdie wêreld slegs aan Hom oorlaat, wat alles weet en wie se almagtige wil alles vermag. Want as `n ware leerling homself aan My sy tewens druk maak oor die dinge van die wêreld, lyk hy soos `n landbouer wat sy hande wel aan die ploeg slaan, maar daarby voortdurend agtertoe kyk, en nie let op die gang van die ploeg nie en is derhalwe nie geskik vir die ryk van God nie. 

[8] Kyk na My ou leerlinge! Hulle het om My ontwil ook huis, haard, vrou en kinders verlaat en het My gevolg; maar hulle aardse huishouding bestaan voort en is versorg.  

[9] Wie as My leerlinge nie die wêreld volledig kan ontsê nie, sal nie sterk word in die ryk van God nie; want om God en die wêreld te dien gaan moeilik of eintlik glad nie saam nie. Eers as iemand sterk in die ryk van God geword het, kan hy elkeen ook op nuttige wyse waaragtig dien.    

[10] Toe die ware profeteskole nog in vroeëre tye op bepaalde berge bestaan het, moes die een wat `n egte profeet wou word, hom volledig terugtrek van alles en elkeen en in homself die lewende woord van God soek; wanneer hy dit gevind het, word hy ook vrygelaat en was so eers in staat om die wêreld waaragtig in nuttige sin te dien. 

[11] Hoe die ware profete en in die oertyd ook die aartsvaders die wêreld gedien en tot nut was, weet julle uit die Skrif en Ek hoef dit nie vir julle te vertel nie. Nou ken julle dus My wil en My raad, en kan nou doen soos julle ook wil.  

[12] Wie nie eers volkome van God vol word, voordat hy hom in die wêreld begeef om daar te werk nie, die sal verlei word deur die wêreld, wat weldra sonder enige moeite sy hart en sy siel sal verslind; maar wie eers heeltemal vol van God geword het, die kan die wêreld nie meer aanvaar nie; want hy het `n stewige dam om hom heen en `n kasteel vir homself gebou, wat nie deur die poorte van die hel oorwin kan word nie.”  

[13] Toe die paar leerlinge van Johannes hierdie dinge van My gehoor het, dink hulle na oor wat hulle moes doen. 

[14] Eén van hulle, wat die eerste gespreek het, sê vir die ander: “Weet julle, ek raai julle aan om nou dadelik hier te bly as ons Hom as leerlinge wil volg! Ons huishouding is tog al goed gereël, aan arbeiders en metodes ontbreek dit daarby nie en meer is nie nodig nie. Wat die Heer en Leraar nou vir ons gesê het, is waar, laat ons dan ook dadelik by die waarheid bly!” 

[15] Hierop kom hulle na My toe en vra My of Ek hulle sal toestaan om dadelik te bly. 

[16] Ek sê: “Bly dan en word goeie en aktiewe arbeiders in My wingerd!” 

[17] Eén van hulle sê: “Heer en Leraar! Hoe kan U nou `n wingerd hê, terwyl U tog eers gesê het dat U nog geen klip besit om onder U hoof te lê nie?” 

[18] Ek sê: “Hierdie wêreld is My wingerd en die mense wat My woord hoor en hulle daaraan hou en in My, die ware Seun van God, glo, is die goeie en edele ranke, wat My deur hulle goeie werke ook baie vrug sal oplewer; maar tussen die edel ranke is ook baie onedeles en dit moet ook veredel word en daarvoor is baie kragtige arbeiders nodig. Heil aan diegene wat hulle as bekwame arbeiders in hierdie wingerd van My sal betoon, en wel uit liefde tot God en die naaste!” 

[19] Na hierdie woorde bedank hulle My en is bly, en begin met My ou leerlinge te praat. 

Die hoofman van Bethlehem kom na die Heer toe 

126 Toe hierdie saak nou gereël was, kom ook die hoofman van Bethlehem, wat ons in die herberg agtergelaat het, ons met nog enkele metgeselle te perd agterna; want hy wou My nog eenmaal sien en hoor en het ook met die Romeine nog die een en ander te bespreek. 

[2] Toe hy die perde buite aan die knegte oorgegee het, kom hy dadelik in die groot kamer na ons toe en sê (die hoofman) vir My: “O groot Heer en Leraar! Eers toe julle die herberg verlaat het, het ek asof uit `n droom ontwaak en wil my toe geheel en al tot U aanbeveel, maar toe het julle al verdwyn. Daarop word ek gegryp deur `n allesoorheersende verlange om U nog eenmaal te sien, te spreek en te hoor. Ek laat my dan ook onmiddellik uit Bethlehem die beste ryperde bring en ry met hierdie vriende van my in vlieënde galop hierheen en hoor buite van die mense van die huis dat U hier `n klein ruspouse geneem het. Toe spring my hart op van vreugde. Saam met my metgeselle spring ek in alleryl van die perd af en haas my na binne, en nou is ek hier om U te begroet, en om U van ganser harte te bedank vir die eindelose groot barmhartigheid wat ek van U tot heil van my heidense siel ontvang het. Neem daarom, o Heer en Leraar, hierdie dank ook barmhartiglik van my aan!” 

[3] Ek sê: “Vriend, meer sulke heidene soos jy, en dit sal weldra lig en helder word onder die mense op hierdie aarde! Maar helaas is daar maar weinig sulke mense en heidene, en daarom staan die mense, ondanks My koms na hierdie aarde, in die algemeen `n lang geestelike nag te wagte, waarin nog baie gevegte pro en contra (teen en vir) gevoer sal word, maar daarby sal die ware oorwinning van die ewige waarheid oor die nag van al die valse en bose onbeslis bly.” 

[4] Die hoofman sê: “Heer en Leraar! In die groot herberg by Bethlehem het dit U maar één woord en wil gekos, en twee siekes, wat deur alle artse ongeneeslik siek verklaar was, het gesond geword. Aangesien U dit kon doen, sou dit vir U tog ook met dieselfde gemak moontlik wees om te sê: “Luister, duistere siele! Ek wil dat dit lig word in julle!”, en kyk, na so `n magswoord, deur U met U wil uitgespreek, sou daar op die hele aarde seker nie één duistere en slegte mens meer bestaan het nie!”  

[5] Ek sê: “Daarin het jy wel gedeeltelik gelyk; maar Ek, wat wel die beste weet hoe die hele mens van nature is en waarom hy ook so moet wees, om `n mens en geen mensedier te wees nie, sê vir jou dat die mens, slegs wat sy liggaam aanbetref, `n baie kunstige en wyse ingerigte masjien is, waarvan die gesondheid, instandhouding en gebruiksmoontlikheid nie afhanklik is van die vrye wil van die mens nie, maar slegs van Hom wat die masjinerie geskape en gebou het. Wanneer daar dan iets met die masjiene makeer, kan die Heer daarvan deur Sy almagtige wil ook maklik help, sonder om daardeur ook maar in die minste skade te bring aan die vryheid van kennis, geloof en wil van die mens. Maar as Ek dit ook so sou doen met die siel en gees van iemand, dan sou die eie lewenskrag van die siel, wat bestaan uit haar vrye liefde, wat net so vry dink, navors en ken, uit die geloof en uit die vrye wil, so goed as gebroke en vernietig wees en daarmee dan ook elke individuele selfstandigheid. Wat sou `n siel en uiteindelik Ek self, dan daaraan hê? 

[6] Daarom moet die siel van die mens deur goeie onderrig en vervolgens deur haar eie navorsing, beproewing, kennis, geloof en wil kom tot die innerlike, lewende lig van haar gees, wat vanuit God in haar woon, en dan is hulle vir ewig waaragtig geholpe; elke ander mag om haar volgens jou idee te help, sou maar net vernietig en nooit helend op haar lewenselemente inwerk nie. 

[7] En kyk, daarom neem Ek dan ook leerlinge aan en onderrig Self, soos ook `n egte wyse vader sy kinders onderrig, wat hulle moet glo, ken en vervolgens doen; want as Ek hulle met geweld met één klap met My Gees sou vervul, dan sou dit gedaan wees met hulle eie selfstandigheid, met hulle eie soeke, navorsing, beproewing, kennis, geloof en wil, maar ook met hulle individuele lewe en met die vryheid daarvan. 

[8] Maar as Ek hulle nou leer om die volle waarheid te ken en selfstandig daarvolgens te handel, word die volste vryheid van hulle siele nie in die minste daardeur belemmer nie, en wat hulle weldra volgens My leer sal verwerf en bevog, sal dan hulle werk en ook hulle volledige eiendom wees. 

[9] En kyk, dit is dan ook volgens die ewige orde die wil van God ten aansien van die ware en enigste werklike nuttige lewensvorming van die mens op hierdie aarde, en slegs op hierdie manier kan `n siel tot die ware, ewige lewe kom en ten slotte, soos God, ook haar eie lewe en haar eie hemel skep! 

[10] Om hierdie redes, wat Ek jou nou uiteengesit het, is dit vir My wel maklik om die siek liggaam van `n mens te genees, maar nie tegelyk ook `n siek en duistere siel nie. Ek genees die siele ook wel, maar slegs deur My leer, wanneer hulle dit gelowig aanneem en vervolgens hulle wil en handel daarvolgens rig. Maar wie dit wil, het hulleself met `n dergelike vaste wil My Gees al eie gemaak en daardeur `n toereikende lewenskrag in homself, wat hy met die volste reg syne kan noem, ook al sien hy in dat dit tog alleen My krag in hom is wat handel en heers. 

[11] Wie dus in die geleentheid is om die mens My leer en My wil mee te deel, sal as `n troue arbeider in My wingerd van menselewens ook sy loon in My ryk ontvang. - Het jy dit nou goed in jou opgeneem en begryp?” 

Die bedenkinge van die hoofman oor die leiding van die mens 

127 Die hoofman sê: “Ja, Heer en Leraar, dit het vir my nou heeltemal duidelik geword! Die uiterlike liggaamlike mens is dus maar net deur God aan die siel gegee as `n steun vir haar selfontplooiing en is vir die grootste deel onderworpe aan die mag van God se wil, maar is tog so ingerig dat die siel haar ook daarvan kan bedien soos ook haar wil. As sy haarself daarvan bedien volgens U wil, wat sy deur U leer goed kan leer ken, dan strek dit haar tot groot voordeel, omdat sy haarself so in die liggaam kan ontwikkel tot die ware selfstandige en ewige lewe; maar as sy haarself van haar liggaam bedien op `n manier wat teen U orde ingaan, dan lei dit verseker en kennelik noodsaaklik tot haar verderf. Maar daar kom ons nou op `n punt, waar ek reeds lank op weloorwoë gronde by myself ernstige kritiek op gehad het, ten aansien van `n wyse en beslis almagtige God en Skepper! 

[2] Kyk, hoeveel duisendmaal duisende mense het daar, sonder dat dit hulle skuld is, in die diepste nag van hulle siel beland en moet daarom dan ook almal verkrummel en ten gronde gaan, omdat hulle miskien nog in geen duisend jaar die geluk sal hê om van U uitgespreekte leer ook maar één woord te verneem nie! Maar hoeveel het daar reeds sedert seker baie duisende jare op aarde ten gronde gegaan, wat nooit van U leer iets kon verneem het nie! Hierdie lang liglose handeling, tot `n versekerde ondergang van so talloos baie siele, kom vir my van die kant van God se allergoedgunstigste en mees wyse Voorsienigheid as baie erg trietsig voor. 

[3] Dit ontbreek die mens nie aan erns om op baie plekke van hierdie aarde die waarheid te soek nie, waarvan ek myself oortuig het en menigeen het ook al `n spoor daarvan gevind - maar waarin lê nou die bevestiging vir die verstand van die mens dat deur `n ywerige soeker en navorser die gevinde spoor van lewenswaarheid wel heeltemal waar was? Mens leer die spoor ken, betuig ook byval daaraan, maar mens kom ook ander ywerige navorsers na die lewenswaarheid tee en mens raak baie gou daarvan oortuig dat hulle op `n baie ander spoor gestoot was, wat met die van die eerste absoluut geen ooreenkoms vertoon nie, maar tog baie naby is. 

[4] Ja, daar bestaan haas geen enkele aan my bekende volk op hierdie aarde, vir sover ek dit ken, wat nie in die een of ander godheid glo nie en daaraan vashou nie, maar hoe materieel is sulke leringe en voorstellinge van `n allerhoogste en uiterste wyse goddelike wese. Maar die een en seker enigste ware goddelike Wese skyn Hom ewig weinig te bekommer of daar hele volkere en geslagte in die diepste nag van dwaling ten gronde gaan! 

[5] En dan kan nou, soos hier ook met U nou die geval is, die enigste ware en allerhoogste Godheid wel kom en die baie duisendmaal duisende die mees ware lig verkondig, maar die mens sal dit oor die algemeen tog nie aanneem nie en baie sal sê: “Was ons voorvadere, wat al lankal gesterwe het, dan ook nie mense soos ons nie? Wat het hulle dan verkeerd gedoen dat die enigste en ewige ware Godheid, hulle die lewenslig weerhou het?  

[6] `n Ware godheid moet steeds vir `n korrekte verligting van die mens gesorg het; maar as hulle dit nie aantoonbaar gedoen het nie, terwyl hulle nou voorgee dat dit wel gedoen is, dan was dit oftewel nooit `n ware godheid gewees nie oftewel wou hulle dit nie doen nie, vanuit `n bepaalde geringskatting van die mens op hierdie aarde; miskien omdat dit hulle nie beval het nie omdat hulle miskien ewe sleg kon ontwikkel soos baie vrugte, wat `n boom na die bloei begin te laat groei, maar hulle vanweë een of ander gebrek aan inwendige lewensap nie kan voed nie en by die duisende afwerp en op die grond laat bederf en vertrap, - `n baie onekonomiese bedryf waarvan `n alsiende en hoogs wyse godheid tog ook op hoogte sou moet wees, maar dit tog duld en voortdurend toelaat.” 

[7] Ek wil U nou absoluut nie met sulke bedenkinge tegemoet tree nie, maar ek weet dat daar in die mens reeds baie ou en diep wortels gevorm het en ons, mense wat van die waarheid van U leer en van die bestaan van die ware Godheid in U nog so deurdring is, sal sonder spesiale hulp van U wel nooit in staat wees om al die duisend maal duisende dwalinge by die mens met sukses uit te roei nie. Want al sou ons, self swak mense, hulle nog so getrou moontlik vertel wat ons self gesien en gehoor het - wie sal ons dan glo? 

[8] Dus het ons daarvoor dan ook voortdurend besondere hulp van U nodig, o Heer en Leraar, anders is al ons arbeid en inspanning tevergeefs, en is dit na my mening beter om die mensdom ook vir die hele verdere toekoms in haar duistere waan ten gronde te laat gaan, soos hulle ook duisende jare vóór ons ten gronde gegaan het en in `n volledige niks oorgegaan het. Want wat kan `n almagtige en ewige God aan so `n wêreld vol mense geleë wees, en wat se belang sou die ten gronde gegane en ewig nie meer bestaande mense vir `n God hê? 

[9] Wanneer die ewig verder lewe van `n mensesiel nou enkel en alleen daarvan afhang of mens U leer ken en vervolgens daarna leef en handel, dan sal daar wel weiniges wees wat so gelukkig is om ewig te lewe! Maar as dit anders is met die voortlewe van die siele na die altyd enigsins wrede dood van die liggaam, neem ek al my menslike opmerkings terug en wil ek my graag op ander gedagtes laat bring. 

[10] Ek het nou getrou en openhartig gespreek en is ook bereid om al die moontlike te doen om soveel moontlik mense vanuit hulle nag van die dood in die ewige dag van die lewe te plaas; maar ek sou nou dan ook graag uit U mond, o Heer en Leraar, wil hoor hoe die sake vanaf die oerbegin staan, en wat my te doen staan. - ek het gespreek.” 

Die verhouding tussen God en die mens 

128 Ek sê: “Ja, ja, My baie opregte vriend, jy sou met jou skerp opmerking heeltemal gelyk gehad het, as die sake tussen God en die mens so daarvoor gestaan het soos wat jy vanuit jou opgedoene ervaringe, veral van die hele mensdom, nou voor My uiteengesit het; maar die sake staan baie anders en sodoende het jou skerp beskrywing van die verhouding tussen God en die mens geen ander oorsaak as `n volslae gebrek aan kennis van die verhouding tussen God en die mens nie. 

[2] God het Sy wil reeds vanaf die oerbegin baie getrou aan die vrye mensdom geopenbaar, dus aan die eerste mensepaar - en die belangrikste nakomelinge van die eerste mensepaar het in permanente verbinding gestaan met God en met die engele, wat voorheen ook as liggaamlike mense geleef het, al is dit dan op `n ander hemelliggaam, en hulle was baie duidelik in alle dinge onderrig en was daardeur dan ook volmaakte mense en hoofde van die hele natuur; want aan hulle wil was selfs alle ander skepsele en ook die elemente onderworpe.  

[3] Maar hulle baie kinders, wat geleidelik verskillende woonplekke op die aarde uitgesoek het en sodoende selfstandig geword het, wou vir hulle die voogdyskap van God en nog minder die van hulle ouers en orige verwante laat welgeval. Hulle het daarna gestreef om ryk en beroemd in die wêreld te word, en toe hulle dit geword het, het hulle ook traag en hoogmoedig geword en het hulle weinig meer bekommer oor God en Sy wil, wat hulle nog baie goed geken het. Hulle het gedoen wat hulle wou. En al het God hulle ook vermaan deur allerlei tugtiging, wat Hy hulle altyd deur middel van allerlei tekens en ook deur wyse boodskappers bekend gemaak het, dan het hulle gelag, God en Sy vermanings bespot en die boodskappers wat na hulle toe gestuur was, mishandel.    

[4] Onder mekaar het hulle vervolgens skole opgerig volgens hulle eie idees. Maar hulle leraars het weldra hulle bekende swakhede uitgebuit en het hulle onderwys so ingerig dat dit die gemeente gevlei het en hulleself hemelhoog verhef het. Sulke leraars het nou leiers van die mense en van `n gemeente geword, en weldra tot magtige konings en was as sodanig ook steeds die eerste grondleggers van afgodery, afgodedom en van blinde bygeloof of ook volkome goddeloosheid. 

[5] Maar God het tog daarmee saamgegaan en laat ook onder sulke heidene steeds manne opstaan wat hulle deur leringe en dade die groot ellende toon waarin hulle geleef het, en toon hulle ook die regte weë van die lewe. Maar sulke manne het steeds maar weinig leerlinge gekry en word deur ander volksleraars en priesters en sogenaamde wêreldse geleerdes verag, vervolg en as gek verklaar, en die hooggeplaaste en wêreldse maghebbers wil van sulke deemoedpredikers heeltemal niks weet nie. 

[6] Maar wanneer dit nou so is, soos ook teenswoordig die baie voorbeelde, selfs ten aansien van My, maar al te duidelik laat sien - wat moet God dan nog doen vir die mens, om hulle by die lewende geloof in Hom te hou, sonder om ooit hulle vrye wil aan te tas? 

[7] Ook hierdie keer, noudat Ek persoonlik onder die Judeërs gekom het om hulle weer om My heen te versamel, het Ek daarvoor gesorg dat Ek in al julle bekende wêrelde aan die mens bekend gemaak word op `n manier wat by elke afsonderlike volk pas. Gaan maar daarheen en vra dit vir die mense en volkere, dan sal jy antwoorde kry waaroor jy jouself sekerlik hoogstens sal verbaas! 

[8] Maar jy dink nou - en dit is eweneens volkome onwaar - dat slegs die siele wat van nou af aan `n ewige lewe na die dood sal hê, die is wat nou My woord hoor, in My glo en volgens My leer sal lewe en handel, maar dat alle ander siele vir ewig vernietig sal word. 

[9] Vir `n dergelike mening van jou, wat nou ook deur baie ander mense gehuldig word, kan Ek jou op suiwer verstandelike wyse voorlopig net sê dat die lewe van elke mens `n krag uit God is, wat God Self met al Sy almag ewemin kan vernietig as Homself; want as God die lewenskrag, wat alleen uit Hom voortgekom het, sou kon vernietig en verdelg, sou Hy daarmee eers by Homself moet begin, omdat uiteindelik Hyself immers sedert ewigheid alles in alles is! God kan wel alle materie, wat niks anders is as idees wat deur Sy wil vasgehou word, oplos en haar tot die geestelike en onveranderlike laat terugkeer, maar Hy kan dit ewig nie vernietig nie, omdat Hy Homself en Sy ewige heldere gedagtes en idees nie kan vernietig nie.” 

Die onsterflikheid van die menslike siel 

129 (Die Heer:) “Maar dat die siele van alle mense, goed of sleg, na die dood van die liggaam voortlewe, daarvan het bepaalde meer in homself gekeerde mense by alle volkere op aarde meer as duisendmaal duisende van die mees sprekende en oortuigende voorbeelde meegemaak, deurdat hulle dikwels jarelank kontak en leersame omgang het met die siele van liggaamlik gestorwe mense.  

[2] Maar as suiwer en geheel materiële wêreldse mense nie daarin wil glo nie, omdat hulle nog nooit iets dergeliks gesien het nie, kan die skuld dan dalk aan God gegee word? Hierdie wêreldse mense soek dit immers nooit en dus vind hulle dit ook nie; maar as hulle dit soek, vind hulle dit ook onder alle volkere op aarde. 

[3] Hierdie Romeine het Myself oor dergelike verskynsels vertel, wat hulle self meegemaak het! Is dit vir jou dan onwaar, omdat jy iets dergeliks nog nie gesien en waargeneem het nie? 

[4] Agter die hoogste berge van Asië in die verre ooste bestaan `n groot keiserryk, wat Sihna of Sjina heet. Bestaan dit dalk nie, omdat jy dit nog nooit gesien het nie? En nog verder na die ooste, heeltemal omspoel deur die groot wêreldsee, bestaan nog `n groot keiserryk met die naam Jhipon (Japan). Bestaan dit miskien ook nie, omdat jy tot nou toe nog nooit iets daarvan gehoor het nie? Ja vriend, op hierdie aarde bestaan nog baie groot ryke en wêrelde buite die aan jou bekende drie wêrelde, ook al ken jy dit nie; maar Ek ken hulle en kan jou sê dat hulle bestaan en in die toekoms ook deur die mens ontdek sal word.  

[5] Oral lewe baie mense en hulle is nie verstok van die openbaring van bo en van die kant van geeste wat ook in die vlees geleef het. Dat sulke siele van mense hulle egter nie onmiddellik by die oorgang na die ryk van die geeste in `n volmaakte lewenslig kan bevind nie, is tog seker maklik te verklaar uit die feit dat hierdie mense, van wie die siele erg wêreldliewend geword het, ook maar moeilik en moeisaam op die korrekte weg van die lewenslig te bring is. Die liggaam van die mens kan nie iets glo of wil nie; dit dien die siel slegs `n kort tydjie tot instrument vir die werksaamheid na buite toe en sodoende ook vir haar ontwikkeling. Die dink, liefhê, wil en handel volgens die waarhede wat die mens leer ken het, is `n saak van die siel. 

[6] Hoe moeilik en moeisaam `n wêreldliewende en tot traagheid geneigde siel egter dikwels die suiwer goeie en ware begryp en besluit om daarvolgens te handel, kan julle aan julle eie kinders bemerk; en so gaan dit met `n siel wat hier verwaarloos is verseker nog baie erger in die groot wêreld aan die ander kant, omdat sy tydens die lewe in die liggaam geleef het, op die basis van allerlei verkeerde opvattinge en van daaruit in die valse en bose. `n Dergelike lewensbasis is egter dieselfde as `n verharding van die liefde en van die wil van die siel, wat beide egter die lewe en die individuele bestaan uitmaak. Wanneer Ek dan van so `n siel haar liefde en haar wil op één slag sou wegvat, sou ook die hele siel immers daardeur weggeneem wees!  

[7] Daarom moet daar met sulke siele baie behoedsaam te werk gegaan word, om hulle geleidelik aan, sonder dat hulle iets daarvan merk, op die korrekte weg te bring. Maar daarvoor is `n allerhoogste goddelike liefde, wysheid en geduld nodig; want mens moet met `n dergelike siel, steeds maar net as`t ware van buite af op haar inwerk, deur haar wil, strewe en handel steeds in sulke situasies laat beland, waarin sy vir haarself begin bewus word van die feit dat sy haar in groot dwalinge bevind. As `n siel dit in haarself begin waar te neem, word die wens ook in haar wakker om te wete te kom waarom sy, by wyse van spreke, nie op groen gras nie, maar slegs op taamlik duistere en onvrugbare woestyne beland het.   

[8] Wel nou, in so `n toestand is dit dan eers die oomblik om so `n siel `n wyse gees te laat ontmoet, wat as gelykwaardig daaruit sien en wat vervolgens met haar oor een en ander kan spreek; daardeur word dit dan in so `n verdwaalde siel ook al ligter en begin sy nou as`t ware heeltemal uit haarself in te sien dat sy haarself in `n groot dwaling bevind, en begin sy steeds meer en meer na die ware lig te verlang. 

[9] Jy sien nou baie maklik in dat `n siel in `n dergelike reeds beter toestand al anders begin te dink, en haar liefde en haar wil, as haar eintlike ek, lewe en bestaan, uit haarself `n ander rigting inslaan; wanneer dit gebeur, kom `n siel, ook al het sy voorheen nog so in die duister gewandel, ook weldra sonder baie moeite tot die ware lewenslig.  

[10] Maar `n baie skielike verandering van die siel volgens jou mening, sou nagenoeg haar algehele vernietiging beteken. Ek sou tog ook, in plaas van hier by die Judeërs, by julle Romeine of ook by `n ander heidense volk kon optree as dit wat Ek hier is; maar wat sou dit by die blinde en baie bygelowige volk as uitwerking gehad het, waarteen ook die mees wyse leer niks sou gehelp het nie? Kyk, die volk sou My as die een of ander God beskou het en sou begin het om My te aanbid en groot offers vir My te bring, en My leerlinge, wat ook al baie in My Naam kan doen, sou hulle vol verbasing as halfgode beskou het en vir hulle ook offeraltare en selfs tempels gebou het, en so sou Ek by `n heidense volk die afgodedom nie net nie ten gronde gerig het nie, maar dit net versterk het. 

[11] Maar die Judeërs, wat veral in hierdie tyd vir die grootste deel totaal ongelowig geword het, hoewel hulle die Skrif en die belofte van My koms na hierdie aarde het en deur die oorlewering tog nog weet hoe God die volk gelei het, ook al twyfel hulle daaraan, is hulle nog die mees geskikste om My persoonlike aanwesigheid te verdra, omdat hulle geen afgodery met My kan bedryf nie. Want diegene wat My ken, weet ook uit die korrekte bron wie Ek is; maar die ongelowiges beskou My as `n magiër en die middelklasse beskou My as `n profeet. Sodoende is daar, deur My aanwesigheid, geen enkele siel se  persoonlikheid en haar vrye wil in gevaar nie en daarom moet die lig dan ook van die Judese volk na die hele wêreld uitgaan.   

[12] Wanneer jy met jou skerp verstand dit wat Ek jou nou gesê het, noukeurig sal ondersoek, sal jy wel bewus word daarvan dat jy My met `n baie verkeerde mening benader het.  

[13] Wanneer God die mens nie nodig sou gehad het vir `n steeds groter versadiging van Sy liefde nie, sou Hy hulle ook nooit geskape het nie; maar aangesien Hy hulle geskape het, bekommer Hy Hom ook oor hulle en om hulle ewig te behou en laat daarmee sien wat vir Hom alles aan die mens geleë is. Daarom sou die mens ook alles aan God geleë moet wees! Het jy, My vriend, dit nou goed begryp?”  

[14] Die hoofman, wat vol verbasing en deur diep ontsag gegryp, na hierdie les van My geluister het, sê: “Heer en Leraar, soos U ook nou gespreek het, het nog geen wyse ooit vir `n mens gespreek nie! U het My nou eers volkome getoon wie U is. Ek dank U vir die groot barmhartigheid wat U My nou bewys het, maar ek vra U ook van ganser harte om vergewing vir die feit dat ek so brutaal en dom voor U durf praat het.” 

[15] Ek sê: “Wie praat, soos jy ook gepraat het, neem die waarheid ernstig op en Ek gee hom dan graag `n egte lig; maar wie nóg koud nóg warm, maar lou is, hy is My lewenslig ook nie werd nie en sal dit ook nie ontvang solank hy ook nie in volle erns daarna soek nie. Maar Ek weet dat die baie heidene onder julle al lankal ernstig is om dit te doen, terwyl die Judeërs steeds louer en louer word; - daarom sal die lig nou ook van die Judeërs afgeneem word en in alle oorvloed aan julle heidene gegee word. Maar sorg en waak daarvoor dat dit nie daarna by julle tot `n nuwe heidendom oorgaan nie; want dit sou nog erger wees as julle huidige heidendom! Julle sal weliswaar daarvoor sorg, maar sal die optrede van valse profete uiteindelik tog nie kan verhinder nie. Waak dus almal en pasop vir die valse profete, wat julle maklik aan hulle werke sal herken!”  

[16] Toe kom daar `n bode uit Bethanië om te sê dat alles tuis gereed was om ons te ontvang. 

[17] Daarop sê Ek: “Ons ruspouse is nou verby en ons sal dan ook verder reis. Wie My wil volg, volg My!” 

Die Heer keer met Syne terug na Bethanië 

130 Nou staan almal op, ook die leerlinge van Johannes, en volg My entoesiasties na Bethanië wat nie ver weg gelê het nie. Ook die hoofman volg nou te voet met sy metgeselle, terwyl hy sy perde by die herbergier in die dal agterlaat. 

[2] Binne ongeveer tien minute was ons dan ook al in Bethanië. 

[3] Weliswaar was die derde uur na sonsondergang al verby, maar vir `n welbereide aandete was dit nog altyd vroeg genoeg, en Ek wou dit ook so gehad het dat ons op so `n tyd in Bethanië aankom, sodat ons nie opgemerk kon word deur die nuuskierige menigte nie; want op hierdie dag het daar, na ons vertrek, baie mense, jonk en oud, na Bethanië gekom, omdat hulle gehoor het dat Ek My daar ophou. Maar omdat hulle My nie gevind het nie en niemand hulle ook gesê het waar Ek heengegaan het en wanneer Ek sou terugkom nie, bly hulle vir hulle genoeë slegs tot sonsondergang in Bethanië en keer toe weer terug na Jerusalem. Enkeles keer egter al terug die oomblik toe die reeds bekende soldate Bethanië binnekom, volgens die aanwysing in die huis van Lasarus hulle voedsel en reisgeld ontvang en het daarna, na `n kort ruspouse, weer verder getrek; want Ek het RafaEl in die gees aangegee dat die soldate nie op die terugkeer van die Romeine moes wag nie. Op die tyd dat ons aangekom het, was alles dan ook volkome in orde en ons was deur niemand gesteur nie. 

[4] Toe ons die huis binnekom, ontvang die susters van Lasarus en Maria van Magdala ons met baie liefde en vriendelikheid en ook My RafaEl met enkele jong mense wat nog wakker gebly het en wat die meeste talent gehad het en `n groot verlange gehad het om My weer te sien. 

[5] Lasarus stel die herbergier uit die omgewing van Bethlehem aan sy susters voor en ook die hoofman en die leerlinge van Johannes; en sy susters verwelkom hulle en wys hulle hulle plekke by die tafel aan. 

[6] Toe dit alles verby was, gaan ons aan tafel en neem `n welbereide aandete tot ons. Die Romeine het egter meer dors as honger en ledig vinnig hulle bekers, wat ook weer dadelik gevul word. Die wyn maak hulle tonge los en so word dit weldra baie lewendig in die eetsaal. 

[7] Die hoofman, sy metgeselle en die herbergier uit die omgewing van Bethlehem merk ons RafaEl egter op, wat nou ook aan tafel naas My eet en hierdie keer met opset nog meer as ander kere, om die aandag van die vreemdelinge te trek. Hulle kyk dan ook met steeds groter oplettendheid na hom en verwonder hulle in stilte steeds meer oor die feit dat `n origens so bevallige jongman so baie kon eet.  

[8] Maar omdat dit die hoofman in die besonder opval, vra hy My: “Heer en Leraar, vergeef my dat Ek U by die ete enigsins steur in U rus! Kyk, die andersins so tere en onvoorspelbare mooi jongman eet ongewoon baie! Niemand misgun hom natuurlik wat hy eet nie, maar ek maak my egter besorg, dat dit wat hy te veel eet, hom uiteindelik sou kon skade doen en dat hy sou siek word en maklik `n aaklige koors kry. Dit sou werklik jammer wees van so `n lieftallige jongman wat, te oordeel aan sy baie geesryke voorkoms, seker iets groots sou kan word!” 

[9] Ek sê: “Vriend, laat jou besorgdheid maar aan My oor! Hierdie jong seun is al lank My dienaar en weet self baie goed wat hy moet doen en hoeveel hy van die een of die ander spys kan eet. As dit nie goed was wat hy gedoen het nie, sou Ek dit wel vir hom gesê het. As hy nou nie so geëet het dat dit julle enigsins bonatuurlik moes voorkom nie, sou hy immers nie jou aandag so sterk getrek het nie; maar aangesien jy nou opmerksaam op hom geword het, sal julle van hom ook nog ander dinge hoor en dan sal dit julle nie meer so verbaas dat hy iets meer as `n gewone mens aan spys en drank tot hom kan neem nie. Van nou af kan jy jou wel tot hom rig.”  

Die vraag na die persoonlikheid van RafaEl 

131 Toe die hoofman dit van My gehoor het, wend hy hom dadelik na die vermeende jongman en sê vir hom: “Luister, my jong en baie bevallige vriend! Hoe is dit eintlik dat jy jou in jou jong jare in die eet en drink wel haas met `n reus sou kan meet en dit jou geen skade toebring nie?” 

[2] RafaEl sê: “Maar wat my krag betref is ek ook `n reus, ook al lyk ek nie daarna, wat my gestalte betref nie! As jy wil, kan ek jou dadelik `n staaltjie laat sien!” 

[3] Die hoofman sê: “As jy so iets kan doen, laat my dan iets van jou reusekrag sien!” 

[4] Daarop sê RafaEl: “Baie goed! Kyk, daar by die muur tussen die twee groot vensters staan `n ysterpilaar, wat dien om tydens feeste as `n offeraltaar gebruik te word; dit is naamlik `n huisofferaltaar, en in vroeëre tye was daar baie offers daarop verbrand. Nou is hierdie byna manshoogte pilaar natuurlik maar net suiwer `n sieraad van hierdie eetsaal. Hoe swaar skat jy hierdie pilaar, wat behalwe sy hoogte ook `n baie aansienlike omvang het?” 

[5] Die hoofman staan op en ondersoek en bekyk die pilaar eers goed en sê toe: “Ja, my beste jong vriend, die gewig van hierdie pilaar is nouliks te skat; Ek dink dat ons huisheer Lasarus ons meer daaroor sou kan vertel.” 

[6] Hierop sê Lasarus: “Hierdie pilaar is geskat op twintig duisend pond en is al tweehonderd jaar gelede met baie moeite en koste uit Korinte hierheen gebring.” 

[7] Die hoofman sê: “Ja, so swaar het ek hom ook op sy minste geskat! En wat gaan jy, my beste jong vriend, nou met hierdie geweldige sware pilaar doen?” 

[81 RafaEl sê: “Ek gaan hom optel en baie rustig en sonder enige inspanning neersit waar jy hom maar wil hê!” 

[9] Die hoofman sê: “Jy het dit gesê en wil dit ook doen; beproef jou reusekrag dus maar op hierdie pilaar en plaas hom by die volgende venster! 

[10] Toe die hoofman dit gesê het, staan RafaEl op, loop na die pilaar, gryp hom met beide hande vas, tel hom vinnig in die hoogte met so `n groot gemak op asof dit `n donsveertjie was en sit hom met dieselfde gemak op die aangegewe plek, laat hom daar enkele oomblikke staan en sit hom toe op Lasarus se versoek weer terug op die ou plek. 

[11] Toe hy klaar was met hierdie kragproef, sê hy (RafaEl), vriendelik glimlaggend, vir die buitengewone verbaasde hoofman: “Wel nou, my vriend, begryp jy nou waarom ek ietwat meer eet as `n ander mens?!” 

[12] Die hoofman sê: “My mooi jong vriend, wanneer jou reusekrag sou afhang van die feit dat jy ongeveer vier keer soveel eet as een van ons, sou jy nog lank nie so met hierdie swaar pilaar kan speel asof jy met die gewig van `n veertjie te make het nie; want dan sou jy wel vir honderd mense moet kan eet, omdat daar na my mening wel die krag van honderd mense nodig is om hierdie pilaar baas te raak. Jou reusekrag blyk dus `n baie ander oorsaak te hê! En ek sal waarskynlik nie al te ver daarnaas sit nie, as ek sê dat agter jou ongehoorde reusekrag hierdie Heer van alle meesters, `n ware God der elohim sit! Wat dink jy van hierdie mening van My?” 

[13] RafaEl sê: “Ja, ja, dit het jy baie waar geantwoord; maar hierdie Heer skuil ook agter elke mens en agter alles, wat bestaan, en dus ook agter jou, en tog kry jy hierdie pilaar nie van sy plek nie! Hoe is dit dan moontlik, volgens jou?” 

[14] Die hoofman sê: “Dit is volgens my oordeel baie maklik te begryp! Die een aan wie Hy by die een of by die ander meer krag wil gee, hetsy vir altyd of ook vir `n oomblik, het die krag dan ook; Ek en ook baie ander mense het Hy egter slegs soveel krag gegee as wat vir my as gewone mens nodig is. 

[15] Wel nou, waarom Hy nou juis vir jou met so `n buitengewone groot krag toegerus het, is `n ander vraag, wat niemand, behalwe Hy en jy sekerlik ook, sal kan beantwoord nie!” 

[16] Daarop sê RafaEl: “Op grond van die saak het jy wel gelyk, hoewel hier behalwe jy, jou metgeselle en die herbergier uit die omgewing van Bethlehem, waarskynlik niemand is wat nie weet met wie hy in my persoon te make het nie. Maar ek het gehoor dat jy benede by die herbergier in die dal die Heer en Leraar stewig toegespreek het oor die feit dat God Hom weinig oor die ontwikkeling van die mens bekommer en sal ten slotte al die innerlike lewenslig sou moet verloor. Bowendien verlang jy dat die siele van die liggaamlik gestorwe mense hulle hier aan die lewendiges sou moes toon, sodat hulle daaruit kon uitmaak en eg glo dat daar na die dood van die liggaam `n voortlewe van die siel bestaan en hoe dit dan daar uitsien. 

[17] Die Heer het jou goed daaroor onderrig en jy het die les ook begryp, hoewel jy self nog nooit `n siel gesien het wat reeds die liggaam verlaat het nie. Die Heer kon al daar by die herbergier in die dal jou oë geopen het, sodat jy onmiddellik sigbare kontak kon kry met die siele van gestorwenes; maar dit het Sy wysheid behaag om jou eers hier te laat sien wat jou egte geloof nog ontbreek. En die taak het die Heer my nou in my hande gegee en ek het my dan ook reeds by die ete sodanig gedra dat dit jou wel moes opval. Ek kan jou behalwe my kragproef nou ook nog wel ander bewyse gee, as jy dit verlang!”    

[18] Nou dink die hoofman daaroor na wat hy RafaEl sou vra. 

[19] Maar nou meng ook die leerlinge van Johannes in die gesprek in en sê vir RafaEl: “Luister, jong Simson, jy het maar `n paar mense genoem wat jou nie sou ken nie; maar ons ken jou ook nie! Openbaar jou daarom ook aan ons; want wat die voortlewe van die siel na die dood van die liggaam betref, het ons ook nog geen helder geloof nie! 

[20] Toe Johannes in die gevangenis onthoof was, het `n groot angs en droefheid ons oorval, en ons het sterk daarna verlang dat sy gees na ons toe sou kom om ons te sê, wat ons nou verder moes doen. Maar ons verlange bly tot nou toe onvervuld en toe kom ons so onder mekaar tot die opvatting van die Sadduseërs, wat nie glo in `n voortlewe van die siel na die dood van die liggaam nie. 

[21] Ons oordeel as volg: as die siel, in die besonder die van so `n vroom leraar, voortleef en dus ook voel en dink, kan dit haar tog ook aan die ander kant nie onverskillig laat wat haar lewende leerlinge hier doen en in watter troostelose toestand hulle hulleself bevind nie! Maar as hierdie leerlinge nou al dikwels onder trane die gees van die afgestorwene gesmeek het, of hy aan hulle sou wil verskyn en hulle tenminste in soverre sou wil troos deur te laat weet dat hy na die dood gelukkig voortleef in die wêreld van die geeste, maar hy het al die dringende smeekbedes onverhoord gelaat, wat moet jy dan anders dink as: die geloof in die voortlewe van die siel na die dood van die liggaam is niks anders as `n algemene gedagte en uitgesproke vroom wens, maar geen waarheid wat ooit volkome aangetoon kan word nie! 

[22] Maar hierdie opvatting is werklik absoluut nie troosvol vir mense wat iets dieper dink as wat dit die geval by die gewone, lughartige, liggelowige mense is nie, wat hulle om iets hoërs bekommer; en wel des te minder, omdat die meeste mense ten slotte die dood, wat hulle vernietig, dikwels met die grootste leed en die onverdraaglikste pyne moet tegemoet gaan. Jy, jong Simson, sal goed daaruit begryp dat ook ons alle rede het om jou van naderby te leer ken!”  

[23] RafaEl sê: “Die mening is ek weliswaar ook toegedaan, maar dit sal met julle wel enigsins moeilik te bespreek wees, omdat die geloof, wat die lewenslig van die siel is, nog nooit `n stewige basis by julle gehad het nie! Maar `n leerling van die Heer het tog al iets oor my in julle oor gefluister en daarom kon ek julle dan ook nie heeltemal reken tot diegene wat heeltemal niks oor my sou weet nie! Maar julle sê: “Ag, hou op met dergelike praatjies! Hoe kan dit nou, en wie kan so iets glo?!” Ja, vriende, wanneer julle die leerling, wat my baie goed ken, nie glo nie, hoe sal julle my dan glo? Sal julle dan nie by julleself sê: “O, dit oortref alles! Die jong magiër verstaan baie goed die kuns om ons verstand met allerlei towerkunste te verbyster!” Wat sal ek dan verder nog vir julle kan doen, om julle in julle geloof te versterk?”  

[24] Eén van die leerlinge sê: “Maak jou maar nie daaroor bekommerd nie, jong Simson; want soveel beoordelingsvermoë besit ons wel dat ons die waarheid van iets vals kan onderskei, anders sou ons nooit leerlinge van iemand soos Johannes geword het nie!” 

[25] RafaEl sê: “Nou goed dan, kyk en luister julle dan ook!” 
Oor die besweer van geeste 

132 Daarna kom die hoofman eers weer aan die woord en sê: “Ek het nou al iets bedink en vra jou om aan my `n bekende gees te laat verskyn, sodat ek self met hom kan praat en hy my vry uit homself antwoord kan gee en my geloof laat oplewe. Ons het immers al baie geken, wat vóór ons aan die ander kant is, ook ons ouers en enkele kinders; as één van hulle aan my verskyn, sal ek hom tog sekerlik wel herken?! Wanneer jy ook so iets kan, doen dit dan; ek sal jou daarvoor dankbaar wees!”  

[2] Daarop sê RafaEl: “Luister eers, om aan jou, volgens jou idee, `n gees soos `n soort spook te laat verskyn, sodat jy hom met jou liggaamlike oë sou sien en hom met jou tong die een en ander sou kan vra, dit kan werklik nie so nie; want dan sou ek God se ewige orde heeltemal moet omdraai en totaal verander! 

[3] Julle sogenaamde geestesoproepers en geestebesweerders, wat ten eerste, wat hulself betref, maar uitermate swak glo in die bestaan van `n gees en ten tweede in werklikheid nog nooit `n gees gesien het nie, behalwe in `n ligte droom, doen dit wel so: hulle roep met hulle misterieuse, maar op sigself volkome sinnelose tekens en woordformules `n gestorwene op, wat vervolgens na drie of ook wel sewe keer se roep en beswering verskyn, gewoonlik tot groot skrik van die een wat hom laat roep het, en tewens met allerlei vuur en groot kabaal en gedawer en met `n baie dreigende en ontstemde gesig en net sulke woorde aan die een wat hom laat roep het, vra wat hy wil hê en waarom hy hom in sy rus steur. Maar so `n gees het die geesteswêreld self nog nooit gesien nie, glo net so min daarin as sy besweerder en is niks anders as `n onherkenbaar gemaakte mens nie, wat dikwels al jarelank met die geestesbesweerder saamwerk in `n vaste en goeie ingestudeerde winsgewende bondgenootskap. 

[4] Die verskyning van `n dergelike gees, wat gewoonlik baie grof is, bring vervolgens die een wat hom laat roep, tot `n geloof in die voortbestaan en voortlewe van die mensesiel na die dood van die liggaam - maar wat se geloof is dit? Kyk, `n totaal verkeerde geloof! Die geloof is vir die mens dan ook nie net van geen enkele nut nie, maar skaad hom baie erg; want ten eerste gee die een wat hom laat roep, `n baie growwe materiële voorstelling van `n gees, en ten tweede bring dit die blinde en liggelowige oproeper deur allerlei bedreiginge en slegte profesieë tot groot vrees en angs, in die besonder wanneer hy die geestebesweerder `n ontoereikende verbasingwekkende groot offer gebring het. 

[5] As hy hom steeds meer van die kwelling wil bevry, moet hy hom met groter offers weer tot die geestebesweerder wend; hy pleeg dan oorleg met die gees, wat hy nog `n keer oproep, en die gees word `n tweede keer gewoonlik ook `n bietjie gemoedeliker. - Dus, vriend, `n dergelike geestebeswering kan julle absoluut nie van My verwag nie, maar `n baie ander een!  

[6] Maar om tot `n waaragtige en geen vals aanskouing van `n egte gees te kom, wat geen sogenaamde spook is nie, moet jy eers weet wat `n gees is en onder watter lewensomstandighede `n mens `n ware gees kan sien en spreek. 

[7] Aangesien `n siel, of volgens jou begrip `n gees, absoluut nie iets materieel is nie, kan hy ook nooit met materiële oë gesien of met `n louter materiële sintuig waargeneem word nie; die mens, wat egter tog `n egte gees wil sien, hoor en spreek, moet eers self geestelik word, omdat alleen dit in hom wat geestelik is en nooit wat vleeslik is, `n ware gees kan sien, hoor en spreek. 

[8] Maar jy is nou nog baie materieel en die suiwer geestelike is in jou nog baie erg onontwikkeld. Daarom is dit hier nodig om by jou, gedurende etlike oomblikke, jou verborge innerlike, wat geestelik is, te versterk en dit in `n sekere sin bo jou vleeslike materie uit in staat te stel om te sien, en dan sal jy nie slegs één gees nie, maar baie te siene, te hoor en te spreke kry. As jy dit graag wil, het ek ook wel voldoende krag daaroor om jou dadelik in so `n toestand te bring, waarin jy die siele van gestorwenes sal kan sien, hoor en spreek.” 

[9] Toe die hoofman hierdie woorde van RafaEl gehoor het, sê hy: “Baie goed; as jy dit kan doen sonder om my liggaamlike gesondheid nadelig te beïnvloed, doen dit dan!” 

Dit verslag van die hoofman oor wat hy heldersienend waargeneem het 

133 Nou strek ons RafaEl sy hande oor die hoofman uit en tegelyk ook oor sy metgeselle en oor die leerlinge van Johannes en op dieselfde oomblik word hulle innerlike gesig geopen, en hulle sien dadelik `n groot aantal geeste wat hulle goed ken; aan die leerlinge van Johannes verskyn ook Johannes self, wat hulle oor My leer en hulle oor hulle ongeloof teregwys. 

[2] Maar aan die hoofman verskyn sy vader, wat hom gelukkig prys dat hy reeds op die materiële aarde die allerhoogste en ewige lewensgeluk vir sy siel gevind het, en hy vermaan hom baie indringend dat hy die geluk veral nooit moes opoffer aan `n verganklike aardse geluk nie. Die hoofman beloof hom dit ook baie plegtig. 

[3] Daarop wek RafaEl die sieners weer uit hulle geestesvervoering, en wel met volledige herinnering aan alles wat hulle gesien en gehoor het. 

[4] Toe die gewektes hulle weer in hulle natuurlike toestand bevind, sê die hoofman: “Ag dit was soos `n helder droom! Maar tog was daar `n groot verskil tussen `n droom en die visioen; want in `n droom verskyn daar aan die dromer selde mense wat al gesterf het, maar tog meestal maar net mense wat nog in hierdie wêreld lewe, en baie dikwels ook mense, waarvan mens nie weet of hy liggaamlik nog lewe of wel al gesterwe het nie. Die omgewing in drome is meestal van `n fantasie geaardheid en het op sigself geen bestaan nie, net soos die diere en plante, en verander vinnig van vorm. 

[5] Maar hier was dit baie anders! Want ten eerste bevind ek my nie, soos ook in `n droom, voortdurend alleen nie, maar in `n passiewe toestand, maar in `n as`t ware volkome selfstandige aktiewe toestand, en ten tweede was alles wat ek gesien het, baie bestendig, en die mense was ook geheel en al mens. Wat hulle gesê het was goed, waar en ernstig, en hulle het my baie goed te verstane gegee dat hulle nie in `n droomagtige onwetendheid lewe ten aansien van alles wat ek op aarde dink, wil en doen nie. 

[6] Tegelyk sien ek egter ook my metgeselle, die herbergier en die leerlinge van Johannes, Ek sien ook hulle meester en hoor wat hy vir hulle sê. 

[7] So sien ek ook die voorouers van die herbergier, teruggaande tot in die tiende generasie, en sien onder hulle koninklike gestaltes, wat in `n meer geheime taal met hom spreek, wat ek nie verstaan nie. 

[8] Die omgewing lyk `n aardse te wees. Mens sien mooi berge, velde, tuine, wingerde en `n groot aantal woonhuise, wat baie mooi en goed versorg daar uitsien, en die baie ruim omgewing was goed verlig, alhoewel ek geen stralende hemelliggame aan die helder blou uitspansel kon ontdek nie. Maar die wonderlikste was dat ek deur die baie helder waargenome geestelike omgewing heen ook baie van hierdie materiële omgewing kon waarneem, maar slegs vir enkele oomblikke, en tog bly die geestelike omgewing konstant; en dit alles bewys aan my nou wel voldoende dat dit wat ek gesien het, nie net `n los droom was nie, maar dat dit die werklikheid was. 

[9] Nou kom dit alleen nog maar daarop neer of ook die ander wil vertel - maar getrou en waar - of hulle dieselfde gesien en gehoor het, wat ek gesien en gehoor het! As hulle dit net so getrou en waaragtig doen soos wat ek gedoen het, dan staan die volste waarheid meer as duisendvoudig bewys helder voor ons, naamlik dat daar na die dood van die liggaam `n sekere en bestendige voortlewe van die siel is van elke mens, hetsy heiden of Judeër.”  

Die droom van die hoofman 

134 (Die hoofman:) “Laat ook die ander nou openlik vertel of hulle ook dieselfde gesien en gehoor het! Ek verlang dit nie verniet nie, want dit is vir my om die suiwer waarheid te kry, om daarmee aan te toon dat die visioen geen droom nie, maar werklikheid was.  

[2] Ek het naamlik eens op `n tyd baie lewenseg gedroom van een van my geliefde broers, waar ons in Athene bymekaar was en met mekaar oor `n belangrike aangeleentheid gespreek het. Ek was destyds nog in Rome en hierdie broer op die eiland Rhodos, waar hy werk te doen gehad het. Ek skryf die droom wat ek gehad het op, om dit nie te vergeet nie. Maar `n halfjaar later kom ek en hierdie broer werklik in Athene bymekaar, op dieselfde plek waar ons in my droom saamgekom het, en die onderwerp van ons gesprek was, alhoewel met enigsins ander woorde, dieselfde as waaroor ons in die droom reeds `n halfjaar tevore gespreek het. 

[3] Na die gesprek vra ek my broer of hy `n halfjaar vroeër in die nag nie ook `n dergelike droom gehad het soos ek nie, en laat my broer by hierdie geleentheid die getroue aantekeninge sien, wat ek saamgeneem het na Athene. Hy lees dit baie aandagtig deur en verwonder hom erg daaroor dat my profetiese droom in `n sekere sin nou in Athene byna letterlik werklikheid geword het, maar hy verseker my ook dat hy nooit `n droom daaroor gehad het en ook nie die minste vermoede gehad het dat ons mekaar in Athene sou sien en spreek nie. Oor die te bespreekte onderwerp het hy wel dikwels nagedink en hy wou my daarom in Rome besoek. Ook het hy dikwels `n sterk verlange na my gehad, maar dat ons mekaar so toevallig in Athene sou aantref, sien en spreek, daarvan het hy, soos ook gesê, geen enkele vermoede en nog minder `n soortgelyke droom gehad nie. 

[4] Hierdie droom was vir my dus iets waars; maar waarom het my broer dan niks daarvan geweet nie, aangesien die saak hom tog baie meer aangegaan het as vir my? Wat was my broer in my droom? Alleen maar `n beeld, wat die fantasie van my siel as`t ware lewend en plasties vorm gegee het en die deur hom gespreekte woorde in die mond gelê het! Ek was die eintlike ek, al die ander was `n voortbrengsel van die fantasie van my siel, waarvan ek egter nie kan sê, of dit daarby vry en selfstandig aktief of tog maar net passief gedra het nie.  

[5] En dit is dan ook die rede waarom ek hier ook van die ander - wat net soos ek nog in die materiële lewe is - sou wil hoor, of hulle my ten eerste ook gesien het, soos ek hulle ook gesien het, en ten tweede of hulle al die ander ook so gesien en gehoor het, soos ek dit gehoor en gesien het, en laat ons daarom nou getrou, waaragtig en openlik spreek; want dit gaan hier om die allerbelangrikste lewenswaarheid vir elke mens! Dit is egter `n aut ceasar, aut nihil!* Want as dergelike verskynsels ook maar net dieselfde is as drome, waarmee geen enkele wyse mens `n werklike en ewige voortlewe van die siel na sy liggaamlike dood kan bewys nie, dan is elke sedeleer sonder werklike waarde, en die wette en vereistes en beloftes daarvan het alleen vir die tydelike en burgerlike gemeenskapslewe `n klein, maar tewens illusionêre waarde; maar wat die geestelike betref, hoort dit tuis in die ou Augiasstal**. *(”Die keiser of niks”, d.w.s. “alles of niks”).**(Augiasstal= vuil stal van die mitologiese koning Augias wat deur Hercules skoongemaak is deur die Alpheus rivier daardeur te laat loop)

[6] Maar as `n dergelike verskyning werklikheid is, bewys deur verskeie egte vriende van die waarheid, dan eers kom die troostende sedeleer, in die besonder in haar steeds sterk na vore komende geestelike aspekte, in `n baie ander lig te staan. Ek is `n groot vriend van die waarheid en het julle dit nou in alle erns voorgelê; spreek nou dan ook die volle, ongeveinsde waarheid!” 

[7] Hierop vertel almal baie openlik wat hulle gesien en gehoor het, en sweer dat hulle verhaal ongeveins waar was. 

[8] Toe die hoofman die verhale gehoor het en daarby volledig daarvan oortuig raak dat wat die mense gesien en gehoor het, die volledige realiteit bevat, sê hy vir RafaEl: “Kyk, jong reus, dit is vir My nou meer waar as duisend wyse toesprake, lesse en wonderdade van die mees buitengewone en besondere mens, wat hulle medemens slegs verstom laat staan met woorde en dade, solank hulle self onder hulle lewe, maar as gestorwe mense vervolgens vir altyd verdwyn en verstom! Die agtergeblewe mense kan dan niks anders doen, as blind en sonder enige verdere oortuiging op goeie geluk te glo dat dit uiteindelik miskien tog so sou kan wees as wat reeds lank gestorwe wyses die mense geleer het! 

[9] Maar nou glo ek nie alleen in `n ewige voortlewe van die mensesiel na die dood van die liggaam nie, maar ek is self feitlik volkome daarvan oortuig en kan daarom ook aan baie ander mense verkondig dat die ou geloof in `n enige ware God en in die ewige voortlewe van die siel na die dood van die liggaam `n waarheid is, wat volkome helder deur diverse onmiskenbare ervaringe bewys is, en dat elke mens, wanneer hy getrou volgens die woord en die geopenbaarde wil van die een, ewige ware God leef, hulle self daarvan kan oortuig. 

[10] O, maar nou het ook elke woord wat ek uit die mees waaragtige heilige mond van die Heer van die meesters gehoor het, vir my ook eers sy ware en werklike waarde, en ek sal my daarvoor inspan om hierdie leer nie alleen by myself deur middel van dade te realiseer nie, maar ook duisende na hierdie weg toe lei en hulle daarop plaas! 

[11] Dit sou natuurlik ook wel goed wees as ek self in geval van nood, die mag en krag sou besit om ook ander mense daarvan te oortuig, op die manier soos ons dit ook nou meegemaak het, dat ek die volle waarheid spreek; maar voorlopig is dit nie so nodig nie, aangesien elke mens wat my maar `n bietjie beter ken, maar al te goed weet dat wat ek sê `n goeie gefundeerde waarheid moet wees, omdat ek my nog nooit tevrede laat stel het met woorde alleen nie. 

[12] Dit is nou dus geheel en al in orde en afgehandel; maar aangesien ek hier nou al `n keer my droom vertel het, sou ek dan ook van jou, jong, wyse reus, graag `n klein toeligting wil kry op die wonderlike dinge wat daarin voorkom. Want dat die droom beslis baie geestelikheid bevat het, val nie te betwyfel nie! Maar hoe is nou die samehang met die materiële, wat eers na `n halfjaar gebeur? Wat was die Athene wat ek in die droom gesien het, en wat was die broer, en waar kry hy die woorde vandaan wat hy, terwyl hy hom as `n objek buite homself bevind, vir my gespreek het? Want `n op een of ander manier vry geworde siel van my broer kon dit nie gewees het nie, omdat hy absoluut niks daarvan geweet het nie.” 

RafaEl spreek oor die wese van die droom 

135 Nou sê RafaEl: “Tussen die droom wat jy gehad het en wat jy nou gesien het, is daar `n baie groot verskil, maar desondanks was jou droom tog ook van geestelike aard, soos wat ook elke droom in meerdere of mindere mate is. Maar dit is geen volledige helder geestelike aanskouing nie, omdat die siel haar in `n dergelike droom nie in so `n volledige verbinding met die gees in haar bevind nie, soos wat die geval nou by hierdie verskyning was. 

[2] Kyk, in die siel bestaan daar drie goed te onderskeie grade van aanskouing en waarneming! Die eerste is suiwer natuurlik, selfs in die droom van die materiële natuurmense by wie die innerlike gees nog so passief rus, soos die gees van `n plant in die omhulsel van die kiem in `n saadkorrel. 

[3] Die siel dra, soos `n wêreld in die kleine, alles in haar wat die aarde op groot skaal in en bo haar bevat en omvat.  

[4] As die sintuie van die liggaam in die slaap as`t ware dood en onwerksaam rus, dan beskou die siel, wat nie kan slaap en kan doodgaan nie, dit in een of ander van die materiële beelde in haarself, bring dit vir enkele momente tot lewe en verheug haar, as sy iets moois en aangenaam teëgekom het; maar as sy iets vervelend en lelik teëgekom het, word sy ook in die droom angstig en doen sy alles om die verskyning wat haar in die noute bring, kwyt te raak deur weer heeltemal in die vlees van haar liggaam terug te gaan. 

[5] Wat `n siel in so `n eerstegraadse beskouing in `n droom sien, het dan natuurlik geen objektiewe, maar alleen `n passiewe, subjektiewe realiteit sonder verband; want sy neem dan alleen op die materiële manier beelde waar uit haar eie wêreld en is daarby ten dele aktief en ten dele passief. 

[6] Maar in `n droom soos wat jy gehad het, bevind die siel haar in `n oorgangsfase van die eerstegraadse sien na die tweedegraads en hoër se sien. In die geval is die siel al meer geïsoleerd van haar suiwer materiële gedeelte, tree in `n sekere sin uit haar liggaam, stel haar deur middel van haar aura volledig in verbinding met die buitewêreld en sien en voel dan uit die lewensomstandighede en materiële omstandighede op aarde, wat op haar inwerk, dinge wat hulle ver weg bevind en meer waarheidsgehalte het. 

[7] Maar omdat dit al `n hoër graad van aanskouing van die siel is, gebeur dit baie dikwels dat die siel, as sy by die ontwaking weer in die liggaam terugkom, niks meer weet van wat sy in hierdie hoër graad van aanskouing gesien en gehoor het nie, omdat die brein dit in `n sekere sin nie kon vaslê nie, waardeur die siel by die liggaamlike wakkerwees kan sien wat sy in haar vryer lewenstoestand gesien en gedoen het. 

[8] Maar sommige mense, soos jy ook, het die vermoë om ook dit wat jy in die hoër graad van aanskouing gesien en gehoor het, vanuit die droom, oftewel die vryer toestand van sien en handel van die siel, na te slaan in die liggaamlike brein; en as die siel haarself dan weer in die liggaam terugtrek en ook liggaamlik ontwaak, sien sy in die brein alles wat sy in haar vryer en hoër graad van aanskouing gesien, gedoen en gehoor het. 

[9] En so het jou broer in die selfde nag weliswaar ook dieselfde visioen as jy gehad, maar sy siel het nie die vermoë, om dit wat sy in haar hoër graad van aanskouing gesien en gehoor het in die liggaamlike brein na te slaan en daarom kon sy dit ook selfs nie by benadering vir haarself herinner nie. Jy het dus die siel van jou broer volkome eg gesien en gespreek. 

[10] Dat jou siel en ook die van jou broer dit in die droom al `n halfjaar vroeër gedoen het, kom deur die groot fyngevoeligheid van die vryer siel, wat haar uit die behoeftes wat in haar lewe en die logieserwys daaruit voortvloeiende dade en omstandighede in haar vryer toestand, dit reeds vir die gees kry, wat in aardse tyd eers baie later sal gebeur. Elke siel het egter ook in die liggaamlike wakker toestand die vermoë om toekomsplanne vir haarself te maak en dit as reeds volbragte werke voor te stel; maar omdat die siel in haar liggaam, alle voorwaardes en omstandighede wat nodig is vir die uitvoering van `n opgevatte plan, klaarblyklik nie voldoende suiwer en verseker kan sien en voel nie, word daar nog baie aan die vooraf bedinkte planne verander, sowel wat betref die vorm en doeltreffendheid as ook wat betref die tyd, waarbinne die siel die werk volgens haar voorgenome plan al in sy volledige afronding voor haar sien.  

[11] Maar as `n siel ook in die liggaamlike wakker toestand alles net so helder sou kan oorsien as wat sy dit in haar vryer toestand van aanskouing en voel kon doen, dan sou daar aan die eenmaal opgevatte plan ook niks meer verander word nie, en dit sou ook binne die volkome noukeurige bepaalde tyd as voltooide werk uitgevoer gewees het; want `n siel wat vry en onbelemmerd sien en voel, deursien vinnig alle omstandighede, voorwaardes en uiteindelike belemmerings, en tegelykertyd die beste en feillose metodes waarmee die belemmerings die sekerste uit die weg geruim kan word, en so moet dit wat sy haar voorgeneem het, ook inderdaad binne die vasgestelde tyd gebeur. 

[12] En kyk, daarin is dan ook die vermoë om vooruit te sien van `n vryer en suiwerder siel geleë, nie slegs wat betref dit wat haar dadelik aangaan nie, maar ook wat betref dit wat buite haar in die wêreld sal gebeur, ontstaan en plaasvind. `n Dergelike siel wat suiwer, verfynd en helder sien en voel, kan vir haar die verband tussen alle omstandighede, voorwaardes en oorsake, wat al lankal aanwesig is met betrekking tot die komende gebeurtenisse, onbedek en dus ook as`t ware plasties voltooid vir die gees gaan haal, wat by `n onvrye nog baie materiële siel onmoontlik die geval kan wees. So het ek jou nou op heeltemal natuurlike wyse, helder uiteengesit in watter toestand jou siel en die van jou broer hulle in jou droom bevind het, en hoe, en waarom! 

[13] Maar `n dergelike toestand is nog nie die volledige tweedegraadse heldersiendheid van die siel nie, omdat die gees in haar, homself nog nie in `n hoër verband bevind nie, maar hoogstens slegs op die manier soos ook die gees van `n plant in die omhulsel van die saadkiem, wanneer die saadkorrel `n paar dae in die vrugbare aarde lê, die omhulsel open en begin te spring en die gees sy werksaamheid begin te uiter.”  

Die hoër grade van helder bewussyn 

136 (RafaEl:) “Die volledige tweede en goed te onderskeie hoër graad van aanskouing en voel van die siel tree sowel in die liggaamlike lewe as ook in die droom in, wanneer die gees in die siel net so aktief begin te word as die gees van `n plant in die saadkorrel, as hy begin om vanuit sy eintlike siel, wat in die vlees van die korrel rus, die wortels in die aarde en die kiemblaadjies bo die aarde te vorm en begin te groei. Die siel begin haar dan tot `n egte vorm te ontvou en dring enersyds in haarself, net soos ook die wortels van `n groeiende plant in die aarde dring en uit die goddelike krag daarin, die korrekte voeding begin opsuig, terwyl andersyds die plant self, aldus van binne uit gevoed, as gevolg van die innerlike voeding vanuit die suiwer, ware en lewende goddelike krag, hulle as die eintlike en egte wesensvorm van die siel in die sfeer van die lig verhef en hoër en verder ontwikkel na die uiteindelike voleinding. 

[2] Maar dit alles gebeur deur die voortdurende toenemende werksaamheid van die gees in die siel, wat hom daardeur steeds meer verenig met die siel. In hierdie toestand van die siel is haar aanskouing en gevoel geen vae aanvoeling meer nie, maar dit is al `n lig en helder bewuswording van alle lewensomstandighede, en van die verhouding waarin dit tot die eie lewe staan. 

[3] In hierdie tweede en hoër graad van aanskouing ken die mens homself en ook vir God, en hy kan dan ook die geeste of respektiewelik die siele van sowel die reeds gestorwenes asook van die nog in die vlees lewende mense aanskou en ook beoordeel hoe dit daarmee gestel is. Die visioen van so `n mens sal dan ook nie materieel en onwerklik wees nie, maar geestelik, suiwer, waar en derhalwe reëel, en daar sal weinig verskil meer wees tussen die helder sien in wakende toestand of die in die liggaamlik slapende toestand van `n mens. 

[4] En kyk, in `n dergelike toestand het ek julle nou so flussies gebring deur die krag wat in my woon, en julle siele kon dan ook die siele van reeds lank gestorwe mense onbelemmerd sien en ook spreek. Maar julle kon in die tweede graad van aanskouing alleen sulke geeste sien en spreek wat hulle op dieselfde vlak as julle bevind, behalwe Johannes (die doper), wat hom vanweë sy leerlinge uit eie mag vanuit die hemele na die so flussies beskrewe tweede sfeer van sien en voel verplaas het, anders sou julle hom, wat `n baie voleindigde gees is, nie kon sien en spreek nie. 

[5] En dat dit wat julle gesien het, volledig en helder in julle herinnering sal bly, dit het ek ook bewerkstellig, met toelating van die Heer; want wat julle gesien en gehoor het, het dadelik in julle liggaamlike brein en ook in julle harte en niere vasgeslaan. Daarsonder sou julle van alles wat julle gehoor en gesien het, ewe weinig saamgeneem het na die aardse wakende lewe, as die siel van jou broer, wat jy volgens die verslag van jou droom in Athene ontmoet het, iets saamgeneem het na die aardse liggaamlike wakende lewe van wat hy in jou droom in Athene met jou bespreek het. 

[6] Daar bestaan bepaalde vroom mense, wat ter versterking van hulle siel byna daaglikse tydens hulle liggaamlike slaap in die geesteswêreld lewe en handel. Maar wanneer hy weer liggaamlik wakker word, weet hy niks daarvan af nie; hy ervaar slegs `n bepaalde troostende, versterkende gevoel in homself en menigeen het die indruk dat hy aangename dinge gehoor en gesien het.  

[7] Alleen sulke mense wat hulle net soos die profete reeds op die oorgang na die derde en dus hoogste en helderste graad van aanskouing en gevoel bevind, omdat hulle gees hulle al meer met die siel verenig het, neem dit wat hulle in die reeds hoër geesteswêreld gesien en gehoor het, ook saam terug na die liggaamlik wakende toestand en kan dit weer aan hulle medemens meedeel. Die meeste klein profete bevind hulle in so `n toestand. 

[8] Maar kyk nou eers na byvoorbeeld `n koringhalm, hoe hy hom sover ontwikkel, dat op die hoogste punt van sy groei die aar hom as vrug begin te toon en te ontwikkel! Kyk, dieselfde gebeur by die mens, wanneer die siel volledig in haar gees begin oorgaan. 

[9] Deur die optrede in die tweede graad van heldersiendheid, het die gees begin om die nog altyd halwe materiële siel te bewerk en het hom steeds meer daarin uitgebrei, en wel net solank, totdat die hele siel van hom vervul en geestelik tot lewe gewek is.  

[10] In die derde stadium begin die siel, geheel ontbrand deur die liefde van die gees, oor te gaan in die gees en al haar nog steeds met die materie verwante substansie te omvorm tot die suiwer geestelike essensie, en dan word die ware aar vir die vrye, ewige lewe gevorm. 

[11] In hierdie toestand word `n mens dan heeltemal in die lig opgehef, begin daardeur gevoed te word, en hoe meer voeding hy daaruit ontvang, soveel minder neem hy, as steeds meer vergeestelikte siel, voedsel op uit die substansieel-materiële sfeer van die siel. Die lewensaar bloei, verenig hom daardeur met die gees van die liefde en dit bring dan weer die lewensgraan voort, wat aanvanklik met die melk uit die hemele gevoed word, maar reeds na `n kort tyd met steeds helderder en ewig vaste en onwankelbare waarhede. 

[12] En sien! Vervolgens word die lewensgraan ryp, en die lewe van die siel, wat in die tweede graad van aanskouing in sekere sin verenig met die gees van die koringhalm, bevind homself nou in die geheel as `n ryp lewensgraan, en daarom verwelk die voorheen so ywerig gevorme halm, hy sterf volledig af, skei hom af van die lewensgraan en is nie meer met die graan verbonde nie! 

[13] Kyk, dit is dan ook die derde en hoogste graad van aanskouing en lewe van die siel! In hierdie toestand sien en hoor die siel dan alles wat daar ook maar in die gehele skepping is en bestaan. Jy sien die hemel geopend en kan met die hele geestewêreld die mees ligte en lewendigste kontak hê. Wat `n dergelike siel dan sien, hoor en voel, kan nooit meer uit haar baie heldere herinnering verdwyn nie; want haar uiterste heldere sfeer van aanskouing en gevoel is alomvattend, ewig blywend en alles deurdringend. 

[14] In `n dergelike toestand bevind die groot profete hulle en ook alle voleindigde geeste van die hemele bevind hulle in so `n toestand, en ek self bevind my ook in die toestand, want anders sou ek dit nie vir julle kon beskryf het nie - want niemand kan iemand anders iets gee wat hy self nie het nie, soos julle ook goed sal begryp.” 
RafaEl maak hom as gees bekend 

137 (RafaEl:) “Maar hoe kan `n mens reeds op hierdie wêreld tot die staat van lewe kom?  

[2] Die mens moet die woord van God, waarin Hy aan die mens Sy wil getrou openbaar, op `n gegewe oomblik met `n vreugdevolle, dankbare en gewillige hart en verstand aanneem. Daardeur lê hy reeds die ware lewensgraan in die vrugbare aarde. 

[3] Maar daarna moet hy ook onverwyld volgens God se wil begin te handel. Die handel is dan die lewebringende reën, waardeur die goddelike gees daartoe beweeg word om in die siel van die lewensgraan oor te gaan. Nou moet mens dan in die eerste plek in homself keer deur die ware deemoed, deur geduld, sagmoedigheid, deur die ware liefde tot die naaste en deur die egte barmhartigheid. As `n mens van harte en met alle ywer hierdie opgawe aanvaar, gaan hy daardeur ook binne in die diepte van sy eie lewe en grawe hy die geestelike voedende lewenswortels in die aarde van die goddelike krag, wat sulke wortels gretig opsuig om vervolgens die lewenshalm na die goddelike lig te gaan opstu, te ontwikkel en te voltooi. In hierdie toestand gaan die siel dan ook steeds meer oor in die steeds lewendiger wordende liefde tot God, en wel namate haar gees ook steeds werksamer in die siel oorgaan.

[4] Wanneer die lewenshalm van die mens op hierdie wyse tot die aar uitgegroei het en die siel haar geheel in die liefde tot God en in haar lewenslig en lewenswarmte bevind, dan begin sy daarmee ook self in haar gees oor te gaan en daar volledig saam één te word. In hierdie salige toestand word die lewenskoringaar heeltemal boaan die halm sigbaar en gaan nou vinnig in die suiwer goddelike lig bloei; die bloei toon dan egter die volledige liefdes- en lewensvereniging met haar gees en dus ook met God.  

[5] Uit hierdie vereniging ontstaan vervolgens die ware lewensvrug, waarvan die ryping in die volle lewenslig van God bo al wat aards verhewe is. Dat `n mens hom in die geval dan ook in die helderste beskouing en die helderste bewussyn bevind van alles in die hele geesteswêreld, asook in die hele materiële skepping, sal niemand wel betwyfel, wat nou met enige aandag nadink oor wat ek uiteengesit het in `n vergelyking met die orde waarin `n plant groei. - En nou het ek gespreek, en jy het die reg om daarop te reageer.”  

[6] Daarop sê die hoofman, vol verbasing: “Luister, my jong, goeie vriend, jy moet beslis al in die moederliggaam begin het om hierdie lewensweg te gaan, anders is dit nie denkbaar dat `n mens op jou jong leeftyd hom tot so `n lewenshoogte kan ontwikkel nie! Maar hoe dit ookal is, dit is genoeg dat jy jou in `n volkome lewensvoleinding bevind. Maar wanneer jy ook eenmaal die liggaam van jou sal aflê, sal jy dan daarna as `n suiwer gees met die mense van hierdie aarde kan omgaan soos ook nou?” 

[7] RafaEl sê: “Baie seker, maar alleen met sulke mense wat deur hulle lewenswandel volgens die leer van die Heer hulleself verhef het tot die staat, waarin hulle bekwaam sal wees daarvoor!” 

[8] Die hoofman sê weer: “Het jy nou ook heeltemal geen angs meer vir die dood van die liggaam nie?” 

[9] RafaEl sê: “Hoe sou ek dit ook maar enigsins kan hê, aangesien ek immers al heeltemal oorgegaan het in die ewige lewe van die Gees uit God en ek my liggaam dus ook in my mag het! Ek kan dit self verander wanneer ek wil, en kan dit weer herskep hoe en wanneer ek wil - Kan jy dit van my aanneem?” 

[10] Die hoofman sê: “Dit sou sterk wees! So iets het ek nog nooit gehoor nie! Kan jy my ook `n tasbare bewys daarvan gee, dan sal ek jou daarom baie prys.” 

[11] RafaEl sê, vriendelik glimlaggend: “O, daarmee kan ek jou wel van diens wees! Gryp my arm maar net vas en voel, of dit vlees en been het!” 

[12] Die hoofman doen dit en sê: “My jong vriend, jou arm is sterk en heel en so sterk as die van `n volwasse man. Jy het stewige spiere en sterk bene.” 

[13] Daarop sê RafaEl weer: “Maar om jou nou te laat sien en ervaar dat `n mens, wat op die hoogste en ligste vlak van aanskouing staan, ook volkome Heer is oor sy eie liggaam, moet jy my nou nog eens aan my arm gryp en my sê of my spiere nog so stewig en my bene nog so hard is as vroeër!” 

[14] Dit doen die hoofman, maar hy gryp as`t ware heeltemal deur die arm van RafaEl heen, asof dit heeltemal lug was. 

[15] Toe skrik die hoofman en sê: “Luister eens, jy is `n seldsame skepsel! Ek begin my nou werklik baie onbehaaglik te voel! Ek sien jou nog net soos vroeër en jy het geen liggaam meer nie, maar jy is nou `n vorm uit suiwer lug en staan as `n geesteswese voor my. Ag, dit is sterk - dit is ongehoord! Mens het al wel eens gehoor dat daar in `n bepaalde tyd magiërs was wat hulleself onsigbaar kon maak, maar daarby tog hulle liggaamlike stewigheid behou het; want in hulle onsigbaarheid sou hulle tog swaar dinge van die een plek na die ander kon verplaas. Maar jy is nou nog steeds sigbaar as `n volkome mens en tog is jy dit in `n sekere sin nie, en nou is dit wel baie erg die vraag of jy nou as `n suiwer lugvorm die pilaar nog sou kan optel!” 

[16] RafaEl sê: Net so goed en feilloos as voorheen! Maar om jou te laat sien dat ek nou tot nog meer in staat is as voorheen, sal ek die pilaar gladnie meer met my arms aanraak nie, maar ek sal hom slegs met my wil optel, en hom `n tyd lank vry in die lug hou en hom dan weer op sy plek neersit.”  

[17] RafaEl het dit nog maar nouliks gesê, of daar sweef die pilaar al vry in die lug, en die hoofman word nou nog angstiger. Hy weet nie meer wat hy moes sê nie, kyk vol verbasing - eers na die in die lug swewende pilaar en dan weer na RafaEl. 

[18] Eers toe RafaEl die pilaar weer op sy ou vaste plek terugplaas, herstel die hoofman en ook sy metgeselle weer van hulle verbasing, en hy sê: Nee, nou staan ek met my mond vol tande! Want waar alle natuurlike gedagtes en voorstellings van `n mens tekortskiet, daar ontbreek dit ook aan woorde en verstandige taal. As jy jou nou ook nog heeltemal onsigbaar sou kan maak, sou ek beslis volkome gek word!” 

[19] Nou sê RafaEl: “Ook dit sou ek kan doen, as ek dit sou wil; maar om jou nie gek te laat word nie, sal ek weer `n liggaamlike mens bly. Maar ek wou jou maar net toon dat `n mens, wat hom eenmaal in die derde en hoogste graad van aanskouing bevind, geen dood meer te wagte staan nie, maar `n geheel volmaakte en in alle opsigte vry selfstandige meester oor sy lewe en derhalwe ook oor sy liggaam en die dood daarvan is. Maar in die mate, waarin ek dit nou is, kan die mens op hierdie aarde dit weliswaar hoogs selde en baie moeilik word; want die meeste is reeds te veel verwêreldlik en het dus ook te min vaste en volhardende wil en lewende onwankelbare geloof. Maar wanneer hulle eenmaal hulle ongeloof afgelê het, dan sal hulle as suiwer en voleindigde geeste, dit net soos ek kan doen en tot stand kan bring, wat ek doen en tot stand bring!” 

[20] Nou sê die hoofman vinnig: “Is jy dan al `n suiwer en voleindigde gees?” 

[21] RafaEl sê: “Baie verseker, want `n onvoleindigde gees kan nie doen en tot stand bring, wat ek doen en tot stand bring nie.” 

[22] Die hoofman, wat nou al heeltemal in die war was, sê weer: “Ja, kan die geheel suiwer en voleindigde geeste dan ook almal net so eet en drink soos jy? Waarvoor is dit nodig, wanneer jy met geen liggaam die aardse kos in stand hoef te hou nie?”  

[23] RafaEl sê: “Woon die allerhoogste Gees van God nie volkome in ons Heer en Leraar nie, en Hy neem tog ook die voedsel van hierdie aarde tot Hom? Wanneer dit vir jou moontlik is om aardse voedsel tot jou te neem, waarom sou dit vir `n voleindigde gees, wat beslis ook `n mens is, nie moontlik of sinloos wees om ook die voedsel van hierdie aarde tot hom te neem en dit in homself in sy elemente om te sit nie? 

[24] Is alles wat die mens tot voeding dien, dan nie God se woord en God se wil nie? As jy, wat nog `n natuurlike mens is, jou liggaam met natuurlike kos versadig, neem die siel daarvan ook die substansieel geestelike deel in haarself op en gebruik dit om haar vorm te verstewig; en as die onvolmaakte siel dit doen, al gebeur dit ook onbewus, dan sal `n van homself baie helder bewuste voleindigde gees dit des te meer kan doen, aangesien hy in staat is om alle materie dadelik op te los en dit in haar oorspronklike geestelike toestand te verander. - Begryp jy dit?” 

[25] Die hoofman sê: “O my baie buitengewone en misterieuse vriend, om dit alles te kan begryp is daar meer nodig as die verstand van `n Romeinse hoofman! Maar vir my is dit al voldoende dat ek nou eenmaal volkome daarvan oortuig is dat die siel van die mens na die dood van die liggaam voortleef, en dat ek nou die weg ken waarlangs mens stellig die steeds helderder geestelike voleinding tegemoet gaan; al die ander het vir My nou minder waarde. 

[26] Jy kan nou nog `n liggaamlike of ook `n reeds lang suiwer, magtige gees sonder liggaam wees, dit is vir my verder van weinige belang. Maar vir my is van belang dat ek deur `n regte lewenswandel ook eenmaal dit word wat jy nou is en wat jy aan die sy van die Heer en Leraar seker ook makliker kon word as wat ek dit sal kan doen; maar ek wil ook nie na jou hoogte opklim nie en sal al heeltemal tevrede wees met baie minder. Want stellig is dit nie van God uit vir elke mens gegee om hulle tot jou hoogte te kan opwerk nie; maar elkeen moet God dank vir wat Hy hom gegee het.  

[27] En ek dank jou nou ook vir jou liefde, geduld en moeite wat jy jou getroos het om My te leer, en baie vol dankbaarheid gee ek jou die volle versekering dat ek met dit wat ek van jou ontvang het, meer as volkome tevrede is.” 

[28] Nou sê RafaEl: “En ek is ook met jou nou baie tevrede en wil jou en jou metgeselle my dienste aanbied, as iemand nog iets verlang. As iemand nog iets het, laat hy dan na vore kom en dit in alle bewussyn vertel!” 

Oor die wese van die Heer 

138 Nou kom één van die leerlinge van Johannes na RafaEl toe en sê: “Luister, wonderbaarlike jongman, ek het nou nog as enigste versoek aan jou, dat jy jouself, wat jou eintlike wese betref, ietwat van naderby aan ons bekend sou wil maak, as wat jy tot nou toe gedoen het! Want dat jy `n baie misterieuse wese is, daaroor is daar in my geen enkele twyfel meer nie; want wat jy nou alles al in `n kort tydjie verrig het, kan `n natuurlike mens nie verrig nie, en jou wysheid reik ook oneindig baie verder as alle tot nou toe aanwesige menslike kennis. Daarom sou ek tog van naderby wil weet wie jy eintlik is! `n Geheel natuurlike mens is jy absoluut nie, maar jy kan die gees van Elia of ook van `n ander groot profeet wees; want daar staan geskrywe dat in die tyd wanneer die Messias na die mense toe sal kom, ook Elia aan Sy sy sal rondgaan as `n getroue getuie vir die blinde mense. En ook staan daar geskrywe: “In die tyd sal julle God se engele sien opstyg en neerdaal tussen hemel en aarde, en hulle sal Hom dien wat gekom het in die Naam van JaHWeH, en ook die mens, wat van goeie wil is.” 

[2] Jy kan sodoende maklik, oftewel die gees van Moses of Elia wees of selfs `n suiwer engel van God, wat maar net skynbaar `n liggaam aangeneem het om vir ons mense sigbaar van nut te kan wees. Sê My ten minste, of ek nou miskien nie taamlik waar geoordeel het nie!” 

[3] RafaEl sê: “Dit sou wel so kan wees, maar tog is dit nog enigsins anders! Maar hoe dit is, sal julle te gelegener tyd van die ander leerlinge hoor. Die heil van julle siel hang nie daarvan af of julle dit presies al dan nie weet nie; maar dit hang daarvan af of julle in die Heer glo, Hom bo alles liefhet en volgens Sy leer leef en handel. Alleen daarin moet julle die ryk van God en sy geregtigheid soek; al die ander sal dan vir julle as vrye toegif daarby gegee word. 

[4] As julle my as die gees van Moses of Elia beskou, vergis julle julleself; want die gees van Elia was in Johannes, wat julle meester was. Moses het egter al sy getuienis vir die Heer gegee voor die oë van Sy leerlinge, en sal dit aan die ander volkere meedeel, wanneer dit die tyd daarvoor sal wees. En daarom weet jy nou voorlopig genoeg.” 

[5] Hierop gaan RafaEl weer naas My sit en neem brood en wyn tot hom. Ook die hoofman gaan saam met die leerling van Johannes sit en neem ook nog brood en wyn tot hom. Die leerling neem egter geen brood en wyn nie, en ook sy mede leerlinge nie; want die leerlinge van Johannes lei `n streng lewe en vas baie. My leerlinge eet en drink egter nog. 

[6] Toe sê één van die bekeerde Fariseërs vir My: “Heer en Leraar, waarom vas U leerlinge nie, terwyl die leerlinge van Johannes soveel vas?” 

[7] Ek sê: “Ek is `n egte bruidegom vir diegene wat My navolg en wat Ek uitgekies het. Waarom moet hulle dan vas, as Ek by hulle is? Maar wanneer Ek as ware bruidegom van hulle siel, persoonlik nie meer by hulle sal wees nie, sal hulle ook wel vas in die dae dat dit nodig is. Origens sal niemand die ewige lewe van die siel verkry omdat hy baie gevas het nie, maar alleen diegene wat die wil doen van Die Een wat My gestuur het.” 

[8] Dit val die hoofman op en hy vra My onmiddellik: “Heer en Leraar, wat sê U nou dat alleen hy die ewige lewe van die siel sal verkry, wat die wil doen van Die Een wat U gestuur het? Wie is dit, wat U gestuur het, en wat is Sy wil? Verklaar U hieroor nader, anders sou ek na aanleiding van hierdie uitspraak van U in reëlregte twyfel moet raak! Want die een keer is dit so - soos ek ook begryp het uit die verklaring van die Psalms in die huis van ons herbergier - dat U Self en alleen U die Heer is, en dat diegene wat ewige lewe van die siel sal verkry, wat U leer aanneem en daarvolgens leef en handel, en nou sê U Self dat alleen hy die ewige lewe van die siel sal verkry, wat die wil doen van Die Een wat U gestuur het! - Kyk! - dit is nou baie dubbelsinnig, en `n mens soos ek, wat dit beslis volkome ernstig het om die ewige lewe van sy siel te bereik, raak dan egter in die war en weet nie tot wie hy hom moet wend nie, wat hom die wil van Die Een wat U gestuur het, getrou en waaragtig sou kan meedeel! Daarom vra Ek U of U Hom nie ten aansien van hierdie uitspraak nou duideliker en beslister sou wil uitdruk nie!” 

[9] Ek sê: “Daar is nog wel baie duisternis in julle! Die Een wat My gestuur het is My ewige Vader en is in My; en so het Ek vanuit My liefde vir julle mense, My dan ook Self in hierdie wêreld gestuur om julle die ewige lewe te bring en te gee. 

[10] My woord en My leer, wat julle die weg na die ewige lewe toon, is egter die wil van Die Een wat in My is en wat My gestuur het. Want die Vader, as die ewige Liefde, is in My, en Ek, as Haar lig, is in Haar. 

[11] Kyk maar eens na die vlam van die lamp wat hier op die tafel brand! Kan jy die lig van die vlam skei of die vlam van die lig? Die vlam is nou dit wat Ek “Vader” en “Liefde” noem, en die Lig is Haar Seun, wat deur die vlam uitgestuur word om die duisternis van die nag te verlig. Is die vlam en haar lig dan nie één wese nie? En is die vlam dan nie eweseer in die lig soos die lig in die vlam is nie? En wanneer dit nou so en onmoontlik anders is, dan openbaar die wil van die Vader Hom tog in die van Hom uitgaande lig. 

[12] Wie derhalwe in die lig wandel, wandel ook volgens die wil van Die Een wat My as Sy Lig in hierdie wêreld gestuur het; en wie in die lig wandel, kan nie verdwaal nie en moet die ewige lewe oes, omdat die lig, waarvolgens en waarin hy wandel, die ewige lewe self is. 

[13] Wie die lig verlaat en opnuut in die eie wêreldse nag begin te wandel, kan die ewige vrye lewe van die siel nie ontvang, solank hy nie oorgaan na die lig van die lewe nie. En nou sal jy, hoofman, My waarskynlik goed begryp het?” 

[14] Die hoofman sê: “Ja, ja, Heer en Leraar, nou is dit vir my weer heeltemal duidelik en ek weet nou wat ek moet doen om tot die ewige lewe te kom en ek dank U nogmaals vir hierdie uiters belangrike les. Maar ek het U so flussies in U gesprek met die Fariseër onderbreek en vra U nou om verder met hom te praat!” 

[15] Ek sê: “Vir hom het Ek al gesê wat hy nodig het, daarom hoef die gesprek met hom nie vervolg te word nie! 

[16] Ek sou vir julle almal egter nog baie te sê gehad het, maar nou kan julle dit nog nie verdra nie; wanneer die gees egter in julle sal ontwaak, die gees van die waarheid, wat Ek in julle sal wek, dan sal hy julle in alle waarheid en wysheid binnelei. In die lig van die gees sal julle Hom almal eers volledig ken, wat dit nou vir julle gesê het. - Maar dink nou na oor wat julle gehoor het en praat met mekaar daaroor; Ek gaan egter `n bietjie uitrus.”  

[17] Na hierdie woorde word dit `n rukkie stil in die saal; want elkeen dink `n tyd lank na oor alles wat hy gehoor en gesien het. 

Die storm en die doel daarvan 

139 By hierdie geleentheid het dit al voor middernag geword, en die Romeine, wat ietwat vermoeid was van die reis van die dag, dompel aan tafel in net soos enkele van My leerlinge, omdat Ek Myself ook oorgee aan `n ligte sluimering; slegs die mense uit Bethlehem en die leerlinge van Johannes praat nog met mekaar oor die een en ander, en so word dit heeltemal middernag. Maar daarmee steek daar ook `n hewige storm op, wat uit die suide kom en steeds hewiger word en deur sy geraas, gegier, gefluit en gehuil al diegene wat lê en dompel wakker maak en diegene wat nog wakker was met vrees, angs en skrik vervul. Maar Ek en enkele van My ou leerlinge slaap nog deur. 

[2] Lasarus wend hom tot RafaEl en vra hom of hy die storm sou wil gebied om ten minste tog `n bietjie sagter te word, aangesien hy anders volkome sinloos groot skade sou aanrig in die wingerd, tuine en aan die bome en huise. 

[3] Ook die hoofman, wat `n hekel gehad het aan sulke hewige winde, sê baie openhartig: “By so iets weet jy as mens weer nie wat jy van die groot liefde en wysheid van God moet dink nie! Waarvoor is sulke hewige storms eintlik goed en nuttig? Of put God Self dalk plesier daarin wanneer Hy die swak mens deur `n dergelike geraas en woede van die elemente skrikmaak en hulle groot vrees en angs aanjaag? So `n bose storm besorg die mens ook steeds `n dikwels nie te berekende skade, en die allermeeste die arm mense van wie hy die swak hutte vernietig, sodat hulle vervolgens dakloos en sonder werk moet gaan bedel om tog weer een of ander armsalige woonhut te kry. Nee, hierdie daad van goddelike liefde en wysheid is werklik ietwat eienaardig!” 

[4] Hierop wend die hoofman hom ook tot RafaEl en sê: “Luister eens, my wonderdoenige vriend, wat so flussies nog enkel deur jou wil die swaar pilaar in die lug opgetel het; is die mag van jou wil nou teenoor die steeds hewiger wordende woede van die storm nie groot genoeg om hom tot swye te bring nie? Wanneer dit so aangaan, lê daar môre hele bosse ontwortel en heeltemal verniel op die grond. Wie sal die arme mense die skade vergoed? Ek vra jou, doen tog iets daaraan!” 

[5] Daarop sê RafaEl: “O julle swak mense, met julle angs vir die storm! Wat kom julle tog in opstand teen God se liefde, wysheid en orde! Dink jy dalk dat God so `n hewige wind laat waai uit `n soort misnoeë ten aansien van die mens? O, hoe swak is julle nog! Ken jy die natuurgeeste wat skadelik is vir die natuurlike lewe van mens en dier en wat dikwels, en in die besonder in die herfs, in meerdere mate vanuit die ingewande van die aarde na buite moet kom, terwille van die vrugbaarheid van die aardoppervlak?  

[6] Kyk, in hierdie nag het daar groot aantalle vanuit die inwendige van die aarde na bo na die oppervlakte gedring, om te sorg dat die komende jaar vrugbaar sal word! Wanneer hierdie, nou nog in hoë mate ongelouterde natuurgeeste, hulle in die vorm van `n grys en na verrotting ruikende damp kalm oor die oppervlak van die aarde sou uitstrek, dan sou die menslike lewe nie nog `n paar uur in so `n damp kan bestaan nie. Watter ander middel kan jy my aangee, om die genoemde opstygende nog onvolkome natuurgeeste onskadelik te maak vir die liggaamlike gesondheid van die mens, as die wind, en wel `n hewige, wat opgewasse is vir die hardnekkige en in `n sekere sin klewerige aard van dergelike geeste? 

[7] Die wind, wat deur suiwerder geeste voortgebring word deur die anders so rustige lug van die aarde in `n geweldige stroming te bring, vermeng die ongelouterde natuurgeeste met die suiwer geeste in die lug en in die water en maak hulle daardeur onskadelik vir die gesondheid van die mens, die diere en die plante, en dit gebeur alles volgens God se wil, omdat dit so moet gebeur; en dan dink jy dat God die swak mens deur `n dergelike wind skade sou wil toebring en in sekere sin plesier daaruit put, as die swakke mens by sulke geleenthede van angs en skrik byna vertwyfeld raak? O mens, hoe swak is julle nog van gees!  

[8] Wat maak dit eintlik saak wanneer daar by `n geleentheid wat vir die aarde en haar skepsele heilsaam is, ook `n paar vermolmde bome en ook enkele reeds bouvallige hutte van mense en enkele voëlneste verniel word, wanneer die aarde maar vrugbaar en die lug van die aarde onskadelik word vir die natuurlike lewe van die skepsele? 

[9] Wanneer daar hier en daar aan `n mens ook `n klein wêreldse skade berokken word, sal die Heer dit beslis op `n baie goeie manier veelvoudig vergoed; maar bowendien doen dit die mens, wat God maar al te maklik en te dikwels vergeet, heeltemal geen kwaad nie, as hulle af en toe deur buitengewone natuurverskynsels uit hulle trae wêreldse dromery wakker geskud word en ervaar dat daar `n hoër krag en magte bestaan, waarteen die menslike hoogmoed geen oorwinning kan behaal nie. 

[10] Daarom laat ons hierdie wind nou nog `n paar uur lank sy werk doen! Wanneer hy sy goeie werk verrig het, sal hy wel weer gaan lê. Ek sou die wind vanuit die mag van die Heer in my wel kan gebied dat hy oombliklik moet gaan lê - maar waarvoor sou dit goed wees? Ek sê vir jou: Vir heeltemal niks nie; want `n dergelike teken sou jou geloof in die Heer nie in die minste vergroot nie. As ek naamlik die wind ter wille van jou enkele oomblikke kalmeer, sal jy heimlik by jouself sê: “Aha, die wind het uit homself enkele oomblikke bedaar”, en jy sou dink dat ek jou somaar gesê het dat dit bedaar deur die mag van my wil gebeur dit. Maar as ek die wind heeltemal tot rus laat kom, dan sterf daar môre al duisend mense aan `n boosaardige disenterie, en dit sou julle ook nie graag wil hê nie; want ek weet dat jy en baie mense geen vriende van epidemies is nie. Laat ons daarom, soos ook reeds gesê, die wind maar deurwaai; die klein skade wat hy hier en daar sal aanrig, sal maklik te vergoed wees. 

[11] Of is dit vir menige selfsugtige ryke dalk sleg as hy so nou en dan deur die groter nood van dese en gene arm medemens tot medelye en barmhartigheid aangespoor word? Ek is beslis van mening dat so iets baie nuttig vir die siel van die ryke is. Maar die armes sal God des te meer dank, omdat Hy hom deur die in die oë van die ryk mens opstygende nood ook baie sterker gehelp het as wat anders kon gebeur het. Want aan die vroeëre, reeds lank voortdurende armoede en nood van die arme buurman dink die ryke nouliks, en hy laat hom verder maar gebrek ly, sonder om hom daaroor te bekommer; maar omdat God `n egte wêreldse ongeluk oor hom laat kom het, word die anders meestal hardvogtige ryke sagaardiger gemaak en bedeel die arme dan ryklik, sodat hy daarna vir `n lang tyd geholpe word.  

[12] Sê My nou: is God se Liefde en Wysheid in die geval nie sigbaarder aan die werk onder die mense op aarde as in `n gebied op aarde, waarvan daar ook verskeie is, wat deur geen enkele storm geteister word nie, maar daarom ook volkome woes en onbewoonbaar is?!” 

Oor die doel van die skepping 

140 Die hoofman sê: “O goeie, wonderbaarlike vriend, dit sou seker vergeefse moeite wees om ons met jou in wysheid te meet; want jy het altyd volkome gelyk, omdat jy op grond van jou goddelike alwetendheid en alomvattende kennis ook steeds die mees onweerlegbare waarheid op `n uiterste heldere manier weergegee het. Maar waar moet mense soos ons dit vandaan kry, aangesien ons wetenskap en kennis van die dinge van die natuurlike wêreld slegs baie beperk van aard is? 

[2] Maar dit weet en voel die swak en beperkte mens ook, wanneer iets hom pyn aandoen, en dan sug en kla hy dikwels lang tye tevergeefs, en dit kan die hoogste liefde en wysheid van God hom ook nooit as sonde aanreken nie. En so het ek ook oor die wind gekla, omdat ek maar al te dikwels pynlik ervaar het wat `n vernieling dit hier en daar aangerig het; want ek het immers nie geweet waarom dit so tekere gaan nie.  

[3] Maar nou het jy my dit duidelik gemaak en ek sien die goeie daarvan in, en ek gee jou die volledige versekering dat ek van nou af aan, nooit meer met my gekla in opstand sal kom nie - en op die vasteland wel die allerminste! Slegs op see sou ek wil dat die Heer my van dergelike winde vrywaar, solank ek in `n liggaam moet lewe; want daar is dit baie verskriklik om jou te midde in die rasende stryd van die see met die wind op `n gebrekkige skip te bevind! Ek het dit nou al verskeie kere meegemaak en het daarom `n vyand van kragtige winde geword; en omdat ek toe nog `n egte heiden was, het ek dikwels tekere gegaan oor `n dergelike handelswyse van die gode. Maar aangesien `n hewige wind op see beslis ook `n ewe weldadige bedoeling sal hê as vir die aarde en haar skepsele, soos ook op die vasteland, sal ek hom ook bo die see prys en met rus laat. - Goeie vriend, is dit waar?” 

[4] RafaEl sê: “Dit baie seker; want die mens, wie se lewe en alles van God afhanklik is, moet die verordeninge en beskikkinge van God, as hy God eenmaal leer ken het, altyd lowend en prysend erken en nie daaroor murmureer en vererg in opstand kom nie. Want JaHWeH God weet steeds en ewig seker die allerbeste, waarom Hy op `n hemelliggaam nou eers dit en dan weer dat laat plaasvind. 

[5] Maar die mens moet hulle daarby geduldig en met volledige oorgawe aan die wil van God gedra en daarby ook dink: Dit gebeur volgens God se wil om die beswil van die mens! Want alles wat daar op aarde, op die maan, op die son en op alle sterre gebeur, gebeur alles uitsluitlik om die beswil van die mens; want die mens is die enigste rede en die enigste doel van die hele skepping in die eindelose ruimte. 

[6] Wanneer `n mens so dink en voel, sal hy ook rus vind en het in alle omstandighede van sy vryheids-, ontwikkelings- en beproe​wingslewe op hierdie aarde en sal God hom red uit elke nood en hom die weg van die ware lewe, die weg van die lig en alle waarheid laat vind. 

[7] Maar wie ongeduldig word en murmureer oor die een of ander wat hy tog nie kan verander nie, en selfs in sy platvloerse woede dikwels in gedagtes en hom openlik uitgespreek oor die verskynsels in hierdie wêreld wat vir hom weersinwekkend voorkom, maak nie God se liefde hulle eie nie, maar verwyder hulle maar net steeds verder daarvan, en dit gee aan geen enkele mens rus en geluksaligheid nie, nie hier op aarde en gladnie nie aan die ander kant nie. Want alles gebeur immers deur God se liefde, soos ook reeds gesê, maar net vir die ware welsyn van die mens. As die mens dit in sy gemoed dankbaar erken, dan kom hy ook steeds nader aan die God se liefde en sy orde en gaan dan weldra sonder baie moeite heeltemal oor daarin en word daardeur self wys en magtig; maar as hy die teendeel doen, dan word hy ook steeds dommer en in alle opsigte swakker en magteloser. 

[8] Ek weet goed dat daar op hierdie aarde allerlei dinge gebeur wat nie vir die mens aangenaam kan wees nie. So heers daar dikwels `n onaangename hitte en eweso `n groot koue; daar is `n langdurige nag en menige grou dae, die vuur brand en vernietig; die water verwoes die lande en dood mense en diere as dit buite sy oewers tree - kortom: alles wat jy sien in die hele natuur van die wêreld kan julle die dood besorg wanneer julle dit onverstandig gebruik en julle in gevaar begewe. 

[9] Maar daarom kan God tog niks verander aan Sy goeie geordende skepping nie! Sou die vuur byvoorbeeld nie so gloeiend warm en brandend en vernietigend moet wees as wat dit is nie? Waarvoor sou dit dan nog voor nuttig wees? Of sou die water nie vloeibaar moet wees sodat mense en diere nie liggaamlik die dood sou vind as hulle daarin sou val nie? Of moet berge nie hoog en steil wees, sodat daar niemand van hulle kruine na benede sou kan val en daardeur ook die dood vind nie? Sou daar geen verskeurende diere moet bestaan, geen slange en geen giftige plante nie, omdat dit alles gevaar oplewer vir die lewe van die mens? 

[10] Ja, wanneer die mens alles wat vir sy lewe gevaarlik sou kan word van die aarde sou wil verban, sou daar uiteindelik selfs geen atoom van die aarde meer oorbly nie, en die mens self ook nie! Alles moet wel so wees en bestaan soos wat dit ook is en bestaan, en alles kan die mens van nut wees, wanneer hy dit maar verstandig gebruik; maar vir wie dit onverstandig gebruik en dus nie in harmonie met God se orde wandel nie, moet alles vir hom ten slotte skadelik word. 

[11] Wie hom dan vererg oor die skadelikheid van die dinge en inrigting in hierdie natuurlike wêreld en daarby teen God se wysheid en mag in opstand kom, vererg hom kennelik ook vir God en bespot Sy Liefde en Wysheid; maar wie dit doen, leef beslis nie in vriendskap nie, maar in `n egte vyandskap met JaHWeH God. Sal dit hom ook maar enige seën bring? Ek dink dat so `n blinde vyandskap teenoor God, die mens eers God sal laat verloor en dat die mens dan in sy goddeloosheid geen lewensgeluk meer kan verwag nie, totdat hy hom sal bekeer en God se liefde, wysheid en orde in alle opsigte lowend sal erken en mettertyd ook duidelik sal begryp. 

[12] Maar as die storm op see jou vererg, bly dan op die vasteland as dit op see storm, en gaan eers aan boord van `n skip as die stormagtige tye van die see verby is; en wanneer dit die meeste en die hewigste onophoudelik raas, weet elkeen dit wel wat vlak by die see woon en daar ook steeds mee te make het. 

[13] Kyk, vriend, dit is ook wyse reëls; wie dit ken en in ag neem, sal ook reeds op hierdie aarde gelukkig wees en rus hê van alle verskynsels en voorvalle in die aardse lewe.” 

`n Onweersbui 

141 Na hierdie goeie gefundeerde wyse les uit die mond van RafaEl bedank die hoofman, die leerlinge van Johannes en die herbergier uit die omgewing van Bethlehem hom; want hy het elke vrees en angs vir die nog steeds voortdurende raas en woed van die stormwind verloor. Maar dit duur nie lank nie, of `n magtige bliksemstraal kom uit die wind opgejaagde dik, swaar wolke en ontlaai hom en bring ernstige skade toe aan `n ou seder, wat nie ver van die huis gestaan het nie. Na hierdie eerste bliksem volg daar van alle kante nog baie, met luide geknetter en `n gedonder dat die aarde bewe. 

[2] Ons hoofman vind die bliksem en die donder egter nog erger as die harde wind en raak opnuut in groot angs en vrees. Ook die herbergier en Lasarus en sy susters, asook Maria van Magdala word bang en vra My om die bose onweer te gebied om weg te trek. 

[3] Ek word wakker uit My ligte sluimer en sê: “Vrees nie, kindertjies; want waar Ek is, het die onweer geen mag om skade aan te rig nie, maar alleen om van nut te wees! Dit sal nog `n kort tydjie duur, dan sal die storm en onweer ophou en môre sal ons daardeur `n suiwer en helder dag hê, en die vars en gesonde lug sal ons ledemate en ingewande versterk.” 

[4] Hierdie woorde van My kalmeer die gemoedere van die vreesagtiges en Ek gee My weer oor aan `n ligte sluimer. 

[5] Toe Ek daar so slaap, kyk almal wat aan tafel sit en nog wakker was na My, en die hoofman sê: “Van die Heer kan mens wel sê: si totus illabatur orbis, impavidum ferient ruinae!* Ja, ja, wanneer jy die Heer en Skepper en Instandhouer van alle skepsele is, kan jy wel vir dergelike verskynsels geen angs hê nie; maar swak en magtelose mense soos ons, kan by so `n onweer tog nie alle angs van hulle afsit nie, hoewel ons vas daarvan oortuig is dat niemand so naby aan die Heer beslis iets kan oorkom nie. Maar dit is en bly merkwaardig dat daar vannag, na `n baie mooi sonsondergang, so `n onweer kan losbars! Ek bekla al diegene wat nou êrens onderweg is, en in die besonder diegene wat hulle nou op `n skip op die groot see bevind. O, daar sal dit nou verskriklik uitsien!” *(Latyn vir: “As die hele wêreld sou instort, sou die brokstukke daarvan op die onbevreesdes val”).

[6] Toe die hoofman hierdie bedenkinge uitspreek, val ook Agricola, wat deur die harde donder wakker geword het, hom by en sê: “My skepe in Sidon en Tirus sal deur hierdie woedende hewige storm ook behoorlik toegetakel wees! Maar hoe dit ookal is - die Heer slaap en let nie op die storm nie en ons mense het geen mag oor die onstuimige geweld nie, en daarom is dit soos dit ook is! Oor `n kort tydjie, sê die Heer, sal hierdie storm gaan lê. So sal dit ook sekerlik gaan; maar tot dan kan daar nog baie onheil deur hierdie storm aangerig word! Mog die Heer so barmhartig wees om daarvoor te sorg dat daar so min as moontlik onheil en skade aangerig word!”  

[7] Nou sê RafaEl: “Wees tog rustig van binne, daar sal van geen enkele regverdige mens ook maar `n haar gekrenk word nie; maar vir die goddeloses is dit goed dat hulle deur `n dergelike storm tog daaraan herinner word dat daar nog `n Heer bestaan, wat alle elemente gebied en wat Hom ook gehoorsaam soos ook troue dienare hulle Heer. Hierdie storm sal niks aan jou skepe in Tirus en Sidon doen nie; want daarvoor sorg die Heer wel. Daarom kan julle almal gerus wees; want daar sal van niemand ook maar iets verwoes word nie! 

[8] Maar bo Jerusalem woed hierdie storm nou die hewigste en die bliksems ontsien nie die ydele goud van die tempel nie. Daar heers nou `n groot gehuil in en om die tempel en om mense se huise. Die bliksems slaan hier en daar in en die mense is druk besig om vure te blus. Ook in die tempel het die bliksem al op enkele plekke die droë balke laat vlam vat; maar die mense het die brand dadelik aan die begin bedwing en sodoende rig die bliksem ook in die tempel self geen skade van betekenis aan nie. Maar die angs van die Fariseërs is groot en die volk dring daarby by hulle aan om by God te bewerkstellig dat die storm gaan lê. En die Fariseërs en Priesters, Skrifgeleerdes en Leviete staan nou hard hulle gebede en opdreun, maar dit help nie, en die volk word wilder en roep allerlei bedreiginge en maak hulle, terwyl dit erg storm, vrolik oor die magteloosheid van die Fariseërs, wat al te dikwels voorgee dat hulle, net soos Joshua en Aäron, selfs mag het oor son, maan en sterre en nou nie eens die nagtelike storm kan gebied nie. 

[9] En kyk, so het hierdie storm ook in die opsig beslis iets goeds, omdat hy by baie inwoners van Jerusalem, wat nog verstokte aanhangers van die tempel is, die ou duistere bygeloof vervaag en sterk verminder en hulle daartoe aangepor om lateraan die waarheid aan te neem! 

[10] Behalwe wat Ek julle daarstraks oor die natuurlike rede van hierdie storm verklaar het, het ek julle dit ook nog bowendien getoon, sodat julle ook daaruit kan uitmaak dat die liefde en die wysheid van die Heer by dergelike geleenthede nie net sorg vir die vrugbaarder maak van die aarde en die suiwering van die lug nie, maar bowendien vir die morele vrugbaarder maak van die menslike hart en die reiniging van die sielelug, en dit het stellig nog meer waarde as die vrugbaarder maak van die aarde en die suiwering van die aardse lug. 

[11] Wie van julle nou moed het, laat hy opstaan en saam met my `n wyle na buite gaan, dan sal hy baie daar sien en meemaak, wat hy tot nou toe nog nooit gesien en meegemaak het nie!”  

[12] Agricola en ook die hoofman sê: “Om nou met jou na buite te gaan, dit sal almal wel doen; maar alleen, sonder jou, sou ons moed in ons skoene sak. Met jou het ons dan ook die moed om na buite te gaan, die woeste onweersbui in!” 

[13] Daarop staan alle Romeine, die hoofman met sy metgeselle, die herbergier uit Bethlehem, die leerlinge van Johannes en ook Lasarus op. 

Oorsaak en gevolg van die onweersbui 

142 Toe hulle egter buite kom, hou hulle `n wyle hulle oë en ore toe; want één stryk deur skiet die een bliksem na die ander met hewige geknetter en gedonder vanuit die swart wolke na die aarde. 

[2] Toe vermaan RafaEl hulle en sê: “Maar hou julle oë en ore tog nie so dig toe nie; want dan sal julle baie min sien van die geweldige storm tafereel, en niks hoor van die gehuil, wat van tyd tot tyd selfs vanuit Jerusalem hierdie heuwel bereik nie!” 

[3] Uiteindelik skep die aanwesiges meer moed, open hulle oë en ore, en kon hulle nie genoeg verbaas oor die hewigheid van die wind nie; RafaEl gebied dit egter om om die heuwel heen te gaan en daarom word dit op die heuwel ook skielik volkome windstil. Ook mog daar geen bliksem in die omgewing van die heuwel kom nie, maar meer op `n afstand van enkele morge*; en daar lyk dit soos `n ware stroom van vuur, wat hom in die wilde omtrek met dreunende gebulder en geknetter vanuit die wolke op die aarde stort. *(Ou landmaat, per streek sterk verskillend. Eintlik soveel land as wat in `n môre geploeg kon word.) 

[4] Nou vra Agricola: “Maar sê ons tog hoe dit eintlik gebeur het dat hierdie ware vuursee, wat aaneen deur op aarde neerstort, vir sover mens kan sien, nêrens huise en bome en ook geen bosse laat vlam vat en aan die brand steek nie! Ek het eens `n soortgelyke baie droë onweer met bliksem en wind meegemaak in Hispania (Spanje), ook ongeveer rondom hierdie tyd. Maar daar het dit groot en werklik verskriklike vernielinge aangerig; hier sien mens egter weinig of eintlik heeltemal niks van `n besondere brand nie. - Hoe is dit te verklaar?” 

[5] RafaEl sê: “Dit sal julle baie maklik begryp as die hele storm straks sal ophou. Die konstante, baie fel lig van die bliksems sorg daarvoor dat die swak skynsel van verskeie brande nou nie waarneembaar is nie; maar wanneer die bliksems meer en meer sal ophou, sal julle ook wel enkele woedende brande opmerk, en wel in die besonder bo die gebied rondom Jerusalem. Maar daar is ook nie soveel daaraan geleë nie, en as julle `n brand opmerk, moet julle nie bang word daarvoor nie; want waar dit toegelaat word dat `n bliksem `n huis of `n hut in vlamme sit, of ook `n dorp of `n droë bos van die een of ander gierigaard, wat sy hout liewer laat verrot as dat hy `n arme ook maar `n paar droë takkies laat neem om te gebruik, daar kry die goeie mense werklik geen skade nie! En so is dit ook met die hutte, huise en dorpe gestel; kortom: alles wat julle nou sien en later nog sal sien, gebeur nie tot skade nie, maar slegs tot groot voordeel van die mens, wat julle later nog duideliker sal begryp. 

[6] Maar nou het ook die oomblik aangebreek waarop die onweer moet ophou; en daarom wil ek vanuit die wil van God die Heer in my dat die onweer gaan lê - en kyk, die bliksems het opgehou en die wind het gaan lê! Maar kyk nou eers om julle heen, dan sal julle baie sien wat julle aandag sal trek!” 

[7] Nou kyk die aanwesiges na alle kante toe en tel, alles bymekaar wel meer as twintig brande, waaronder `n bosbrand, wat daar buitengewoon vernietigend uitsien; hy woed in `n groot bos op `n berg agter Emmaus en behoort aan `n vrek uit Jerusalem, wat nog nooit `n arme `n droë takkie geskenk het nie. Dit weet die aanwesiges en hulle prys die Heer, omdat Hy die slegte vrek nou eens met die tugroede oorval het. Maar ook suidoostelik van Jerusalem was `n groot brand te sien en Lasarus vra aan RafaEl wie die meeste deur die brand getref was en die meeste skade gekry het. 

[8] RafaEl sê: “Dit is `n dorp wat vir die grootste deel aan die vrek behoort, van wie die brandende bos is. Hy het alles vir `n byna onbetaalbare bedrag aan arm pagters verpag. Om hulle pagheer tevrede te stel, is hulle dan ook genoodsaak om hulle bure te bedrieg, en hulle laat met hulle dogters allerlei hoerery bedryf vir geld en allerlei ander geskenke, waardeur die dorp tot `n ware Sodom verval het, en dit in die kort tydjie van nouliks twintig jaar, en dit alles as gevolg van die handelswyse van `n ryk vrek. Dat so `n dorp dan ook eens `n tugtiging moet kry, sal tog seker niemand van julle onbillik vind nie?” 

[9] Lasarus sê: “Wat die Heer doen, is goed gedoen! Die gierigaard, wat ek maar al te goed ken, het ek self al verskeie kere `n aansienlike straf toegewens vir sy ten hemel skreiende onregverdighede, wat hy meestal teenoor arm mense begaan het, en nou het, vanweë sy skandelike besigheid, ook eens `n einde aan die geduld van die Heer gekom - en daarom aan Hom alleen alle lof! In die dorp is daar natuurlik ook nog wel `n paar, wat nog nie voor Gog en Magog op die knieë gegaan het nie - maar hulle sal die Heer ook seker beskerm!” 

[10] RafaEl sê: “Julle kan wel van daardie standpunt uitgaan en hulle sal na die brand spoedig beter af wees as voorheen.” 

[11] Verder na die suide was ook `n sterk vuurgloed te sien en die herbergier uit Bethlehem sê, met `n vraag aan RafaEl: “O alwetende vriend, wat word daar dan wel deur die vuur vernietig? Tog nie Bethlehem nie?” 

[12] RafaEl sê: “O nee, dit is `n dorp van die Grieke en die Sadduseërs, wat `n oneerlike handel bedrywe met varke en bowendien die mense met hulle welsprekendheid heeltemal van God afvallig maak! En omdat hulle dit nou te moeilik gaan maak, deurdat hulle die verbreiding van die leer van die Heer gaan belemmer en dit by die wêreldse mense soveel moontlik verdag maak, het die Heer by hierdie geleentheid nou ook vir hulle `n grens gestel. Hulle sal nou jarelank druk besig wees om weer hulle ongeluk te bowe te kom en sal geen tyd hê om daaraan te dink hoe hulle die verbreiding van die leer van die Heer kan verhinder nie. Kyk, my vriend, so staan die sake nou daar en ek glo dan ook dat aan die godloënende woekeraars geen onreg geskiet het nie!”  

[13] Die herbergier sê: “O, verseker nie, en aan die Heer nou weer alle lof, omdat Hy oor die godloënaars, wat ek goed ken, so `n teenspoed laat oorkom het - want dit het hulle ook al lankal verdien; en so sal ook die ander klein brande, wat ons van hier gesien het, nie sonder instemming van die Heer ontstaan het nie!” 

[14] RafaEl sê: “Inderdaad; wees dus nie bang nie! Maar kyk nou eens na die takke van die bome en die gras op die aarde!” 

[15] Nou kyk almal na die takke van die bome en die gras en alles glans soos ook die verrottende hout in `n bos; ook die hare op hulle hoofde gee `n swak skynsel af. Nou kry die aanwesiges dit benoud en hulle begin te vra wat dit was. 

[16] Maar RafaEl sê: “Nou gaan ons weer na binne en in die saal sal ek julle die rede van die verskynsel verklaar!” 

[17] Daarop gaan almal weer die huis binne. 

[18] Toe diegene wat met RafaEl na buite gegaan het en nou in die saal terugkom, hulle plekke weer ingeneem het, vra die hoofman dadelik aan RafaEl, wat die werklike rede en betekenis nou eintlik kan wees van die verligting van die bome, die gras en selfs die hare van die mense. 

[19] En RafaEl, wat ook op sy ou plek gaan sit het, sê: “Beste vriende, hierdie saak sou weliswaar ook die beste in die oggend verklaar kan word, maar omdat julle baie weetgierig is, kan ek dit nou ook netsowel vir julle uitlê! Maar ek sê julle dat dit heeltemal nie so belangrik is as wat julle julleself nou waarskynlik voorstel nie en van die volledig korrekte kennis daarvan en soortgelyke verskynsels is die heil van die siel nie afhanklik nie; maar omdat daar uit onwetendheid, ten aansien van dergelike verskynsels, maklik allerlei duister bygeloof voortkom, is ek in `n sekere sin dan ook genoodsaak om aan julle ook hierdie verskynsel vanuit die korrekte gesigspunt te verklaar, sodat julle dit kan begryp. 

[20] Maar voordat julle die verskynsel in die eerste plek vanuit die natuurlike gesigspunt kan begryp, is dit noodsaaklik om julle eers te laat begryp hoe dit is met die bliksems, sodat julle Romeine, veral nie naas die leer van die Heer, ook nog dink aan die bekende bliksemfabrikant Vulcanus en aan die groot uitdeler daarvan, Jupiter nie. Let dus goed op wat ek julle nou sal laat sien en sal uitlê!” 

Die wese van die elektrisiteit 

143 Nou staan RafaEl op en loop na die deur, waar enkele huiskatte na `n muis loer, neem daar een vir hom en dra hom die saal in. 

[2] Daar sit hy hom op die tafel en (RafaEl) sê vir die hoofman: “Kyk eers na hierdie mak kat, waarvan die hare nog die bepaalde swak ligglans het! Gryp hom maar net en streel hom vanaf die stert na die kop, dan sal ons by die al swakgeworde lamplig dadelik `n verskynsel opmerk wat julle sal opval!” 

[3] Die hoofman doen dit en veral omdat hierdie lug nog buitengewoon baie elektrisiteit bevat het, begin daar stewig knetterend `n hele spul stekerige vonke van die rug van die kat uit te spring. 

[4] Toe sê `n leerling van Johannes, wat heimlik nog baie ou brokstukke bygeloof in sy hart koester: “Ja, ja, daar sien julle dit dat die ou mense gelyk het om te beweer dat `n ou kat die duiwel in sy lyf het!” 

[5] Maar RafaEl sê: “O nee, vriend, dit sien jy egter nie hier nie; maar uit jou woorde is op te maak dat jy, hoewel jy `n leerling van Johannes is, tog nog nie vry van alle bygeloof is nie. Dieselfde verskynsel sou ek jou ook by ander diere en selfs aan jou eie hoof kon laat sien, en jy sal tog nie wil beweer dat jy ook `n duiwel in jou liggaam het nie?”  

[6] Die leerling sê: “Dit glo en hoop ek ook nie; maar waar kom die vonke reën van die rug van die kat dan eintlik vandaan?”  

[7] RafaEl sê: “As jy my nie met jou ou bygelowige woorde in die rede geval het nie, het ek die saak nou al halfpad uitgelê. Maar op hierdie manier kan ek nou eers deurgaan met die verklaring en dit beteken dus om geduld te hê; want met één bylslag val daar geen boom nie, behalwe wanneer hy maar die sterkte van `n strooihalm het. 

[8] Kyk, hierdie vonke kom nie uit die liggaam van die kat te voorskyn nie, maar net van die oppervlak van sy hare, waaraan die vuur van die luggeeste in die natuur in `n sekere sin maklik bly kleef, om vir julle in die opsig begryplik te spreek. Die vuur van die luggeeste in die natuur wil ons toeskryf aan die ou Egiptenare, Fenisiërs en Grieke se welbekende “elektron”* wat dit ook elektriese vuur noem. *(wat gewoonlik “Elektron” genoem was, wat die naam is waarmee die ou Grieke die eienskap van barnsteen, vanweë die geel kleur - van die son of “elektoor” aandui, wat by wrywing met `n woldoek negatief elektries gelaai word.). 

[9] Dit vuur is die eintlike lewenselement van die lug, waardeur daaruit uiteindelik die hele aarde self en alles wat op en in haar is, leef, hulle tot wesens vorm en hulle natuurlike lewe in stand hou, en ook is dit die vernaamste voeding daarvan. Maar in `n bepaalde rus van die lug, die water, die minerale, die plante, diere en mense ontwikkel dit nie, maar bly dit ook ewe passief, en `n dergelike elektriese rus sou mens tereg die dood van die materie kan noem. 

[10] Die vuur vervul egter God se hele eindelose skeppingsruimte en maak in sy volkome rus die eter uit, waarin al die tallose groot hemelliggame rondswewe, ongeveer ook soos visse in die water. As die hemelliggame in die eindelose groot skeppings- en tewens eterruimte êrens op één punt sonder enige beweging voor- of agterwaarts sou bly stilstaan, dus volkome in rus, dan sou hulle spoedig soos `n dooie lyk bederf, heeltemal oplos en oorgaan in die rustige eter. Maar daarom het die Skepper met Sy Wysheid en Mag goed daarvoor gesorg dat al die tallose baie hemelliggame in die groot eterruimte voortdurend en op allerlei maniere beweeg, en dit aldeur in hoë mate in `n onrustige beweging bring en as gevolg daarvan tot `n aktiewe ontwaking dwing.  

[11] Maar dit sou ons hier teveel tyd kos om julle die groot “hoe” helder uiteen te sit, en julle kan dit alles, baie presies uitgelê kry deur die Heer Self, en van al Sy leerlinge hoor, wat as enigstes in die groot geheimenisse van die skepping ingewy is. Daarom sal ons slegs hierdie aarde van ons in die algemeen ietwat van naderby bekyk! 

[12] Kyk, hierdie atmosferiese lug waarin ons asemhaal en, natuurlik gesien, volgens die liggaam lewe, reik - in julle terme gespreek - slegs enkele ure bo die vaste oppervlak van die aarde uit! Bo-op die oppervlak van hierdie lug rus vervolgens die, in `n sekere sin dooie en dus geheel weerstandslose eter. 

[13] Om nou heeltemal waar te spreek en nie te dink volgens die ou, baie onware manier van die ou en blinde astroloë, astronomie en jaarrekenaars nie: Die aarde beweeg haarself in - laat ons sê - 365 dae en nog `n bietjie meer, om die groot son, en bowendien nog in ongeveer 24 uur en iets meer tot op `n sekere hoogte om haar eie middelpunt-as, wat die leerlinge julle ook alles nog van naderby sal uitlê; want nou is dit voldoende dat ek julle net opmerksaam maak op die baie vlug beweging van die aarde in haar wye baan rondom die son. Ook al kan julle dit nie verstaan en nog nie begryp nie, dan kan julle egter voorlopig van my aanneem dat die aarde, gemiddeld geneem, in één uur wel ongeveer 5760 ure in haar wye sirkelbaan voorwaarts beweeg en bowendien nog om haar eie as, in die besonder aan die ekwator, wat julle die gloeiende ewenagslyn noem, in één uur se tyd ongeveer 474 ure verder draai. 

[14] Uit hierdie bewegingsnelhede van die aarde, wat ek julle nou aangegee het, kan julle wel uitmaak dat alleen daardeur al die rondom die aarde rustende etergeeste in `n baie aansienlike onrustige beweging en daaruit voortvloeiende aktiwiteit gebring word. Daardeur word, in die eerste instansie die lug wat die aarde omgeef, met hulle versadig, en vervolgens via die lug, die hele vaste aarde self en alles wat hulle daarop bevind. 

[15] By beide aan julle getoonde bewegings kom nog die baie vinniger beweging van die lig van die son, waardeur die etergeeste ook in hoë mate in `n onrustige beweging en in baie groot aantalle na benede na die aarde gedrywe word. Maar daardeur gebeur dit dat veral op sommige dae in die voorjaar, somer en herfs die lug van die aarde te sterk versadig raak, en daarmee ook die aarde en haar bewoners. Op sulke dae word dit dan gewoonlik benoud en mense, diere en plante voel hulle afgemat, word traag en verlang meer na rus as na een of ander aktiwiteit. 

[16] En kyk, die gevoel is dus afkomstig van die aanwesige etergeeste wat in `n hoë mate in die lug en die aarde is omdat, soos ook reeds gesê, hierdie geeste die ewige oorheersende neiging tot volslae dodelike rus het, hoewel hulle nie op sigself dood is nie!  

[17] Maar deur `n dergelike gedwonge opeenhoping begin die genoemde etergeeste steeds sterker hulle belastende druk te voel, en begin daarom ook te beweeg om hulle van die druk te ontlaai, om daarna weer hulle soet en behaaglike rus te verkry. Hulle beweeg en manifesteer hulle eers in die vorm van winde, wat vervolgens hewiger word, wanneer die, in `n sekere sin oorversadigde liggaam van die aarde, haar inwendige, nog ongegiste natuurlike etergeeste omhoog begin te drywe na die oppervlak van die aarde en haar laer luglae. 

[18] Uit die deurmekaar mengsel van hoër en laer etergeeste in die lug van die aarde, ontstaan dan steeds digter newels en wolke; die toenemende swaarte daarvan belas die etergeeste steeds meer, en hulle begin `n uitweg te soek en uit te wyk na waar hulle die minste weerstand teëkom, en hierdie vlug van die steeds meer onder druk staande etergeeste, wat hulle in hulle verdrukking dan ook onwillekeurig in `n sekere sin verbind met die reeds meer verdigte geeste van die lug van die aarde, veroorsaak `n hewige stormwind, wat deur sy voortstromende geweld bome en huise vernietig en die see tot golwe so hoog as berge opsweep.  

[19] Maar wanneer die genoemde etergeeste ondanks so `n vlug hulle êrens op die agtergrond in die omgewing van die aarde nog voortdurend steeds sterker ophoop, wat julle goed kan merk aan die steeds swarter en digter word van die wolke, dan word die druk vir hulle ondraaglik. Skielik gaan hulle dan in `n soort grimmige woede vanuit hulle traagheid oor tot die grootste aktiwiteit, en die baie groot aktiwiteit van hulle is dan die vernietigende vuur van die bliksem, wat met nagenoeg die snelheid van `n gedagte met groot gebulder uit die vir hom te belastende wolk ver wegskiet en alles wat in sy weg kom, met onweerstaanbare geweld vernietig. Die aarde- en luggeeste word by hierdie geleentheid egter as`t ware deur reusagtige stootkrag sodanig voor mekaar aangedruk dat hulle mekaar noodgedwonge moet vasgryp, steeds nader en materieel swaar word en as `n swaar reën of, as dit daar baie grimmig toegaan, ook as hael op die aarde val.  

[20] Maar as die suiwer etergeeste deur die onsuiwer aardse etergeeste in belangrike mate te veel beledig word, soos ook die geval netnou was, dan laat hulle hulle aktiwiteit ook tot aan die hoogste toppunt toeneem. In die geval vernietig hulle die aardse eter- en luggeeste deur hulle algemene vuuraktiwiteit, en by sulke seldsame geleenthede kom daar dan nóg reën nóg hael te voorskyn.”  

Weerverkynsels en hulle oorsaak 

144 (RafaEl:) “Die “elektron” is dus, duidelik gesê, niks anders as in die eerste plek die deur druk en wrywing versteurde rus en vervolgens as tweede die opgewekte aktiwiteit van die etergeeste nie. Hierdie is vir `n deel suiwer geestelik en vorm vir `n deel ook die natuurlike ligte lewenstof in die lug van die aarde, in die hele liggaam van die aarde self en daardeur ook in alles wat sy dra en voortbring; hulle begin hulle eers op `n opvallende manier te uiter, wanneer hulle op die vroeëre beskrewe manier beledig word. 

[2] Wanneer julle nou twee stukke hout neem en dit kragtig teen mekaar begin te vryf, dan word die genoemde geeste, wat deels in die hout self sit en deels ook deur middel van die omringende lug die hout omgewe, klaarblyklik beledig, uit hulle rus gehaal en daardeur aangespoor tot aktiwiteit, wat vir hulle steeds dieselfde is; en by die te kragtige gevryfde hout sal julle al baie gou hulle aanwesigheid en aktiwiteit kan waarneem, deurdat die hout gaan gloei en ten slotte verbrand. 

[3] As `n behoorlike groot deel van die etergeeste egter aktief geword het, dan word die vooraf nog rustige geeste ook daardeur saam in beweging gebring en word aktief, en deur hierdie aktiwiteit word die hele stuk hout vervolgens vernietig; en as julle vervolgens ook nie die gevryfde hout blus nie, dan word die geeste daarvan ook aktief en vernietig dit, en hoe meer sulke geeste `n stuk hout besit - wat by harshout die geval is - soveel vroeër en vinniger word dit vernietig.   

[4] Nou het ek julle net `n konkrete voorbeeld gegee van wat die “elektron” eintlik is. Maar laat ons nou verder gaan! 

[5] As ons twee harde klippe neem en dit met groot krag teen mekaar vrywe, dan sal julle onmiddellik `n groot hoeveelheid vonke met groot snelheid en lewendigheid daarvan sien afspring. Wat is hierdie vonke anders as die in en rondom die steen aanwesige beledigde en daardeur aktief geworde etergeeste! Metale, wat baie hard is en hard teen mekaar gevryf word, sal julle dieselfde verskynsel laat sien en voel. 

[6] As twee winde met groot hewigheid met mekaar bots, wat maklik kan gebeur in streke waar hoë en steil rotsgebergtes is, omdat die wind daar maklik van die harde wande afkets en sodoende met groot hewigheid vir homself begin te woed, sal julle weldra ook `n groot aantal vuurverskynsels waarneem. As die hewigheid minder groot is, wel nou, dan verloop dit geleideliker en dan sal julle af en toe daar, waar `n hewige op mekaar botsende winde plaasvind, `n bliksem uit die wind sien skiet en hier en daar `n werwelwind ontwaak, wat met groot gemak één of ook wel meer sterk bome sal ontwortel. As `n dergelike met homself vegtende wind egter die groots moontlike hewigheid bereik het, op `n gunstige punt in `n daarvoor geskikte omgewing, dan ontbrand alle aanwesige etergeeste deur die aktiwiteit daarin en dan word `n werwelwind ook geskep, soos sopas genoem, tot `n alles vernietigde vuursuil; voor die geweld daarvan sal dan die magtigste bome, stewige kastele en selfs rotse bewe en aan stukke geslaan word. 

[7] Wat is nou so `n alles vernielende vuursuil? Alweer niks anders as ons “elektron” oftewel die daadwerklike uiting van die etergeeste wat te veel in hulle rus gesteur is. Hierdie op die hoogste wyse aktief geworde etergeeste trek vervolgens ook weldra hulle gelykes uit die wye omgewing na hulle toe, sowel van bo as vanuit alle rigtings in die wye omtrek, wat hulle in `n sekere sin te hulp snel, en so rig hulle gewoonlik in `n bepaalde streek op aarde `n so erge verwoesting aan, dat hulle spore baie jare daarna, ja af en toe wel gedurende baie eeue nog goed waar te neem en op te merk is. 

[8] As daar so `n windgeveg op see voorkom, veral digby die kus, dan word, deur die werwelwind, natuurlik ook die maklik in beweging gebringde water meegesleep en daardeur ontstaan die sogenaamde watersuile, waarvoor elke skipper hulle moet beskut; want as `n skip in so `n watersuil sou beland, dan sou dit reddeloos vernietig word. In die warm streke op aarde kom ook dikwels vuurwerwelwinde bo die see voor, waarvoor elke skipper hulle nog meer in ag moet neem. 

[9] Ons het nou van die verskillende verskynsels op aarde, wat julle gesien en beleef het, nog eens gesien waardeur hulle voortgebring en tot stand gebring word, wat die oorsaak daarvan is en wat hulle op sigself volgens waarheid eintlik is. Maar om julle verstand nog meer op te helder, wil ons hierdie saak nog verder opvolg en uitsoek, want die vernaamste grondbeginsel in die leer van die Heer aan alle mense van hierdie aarde en ook vir alle geeste en hemele lui, vir ewig geldend: Slegs die suiwerste waarheid in alle dinge kan en sal julle vry en lewend maak! Maar dergelike verskynsels manifesteer hulle op hierdie aarde noodsaaklikerwys in allerlei vorme en gedoentes en dus ook met allerlei effekte en uitwerkings en bring die blinde mens tot allerlei verkeerde gissinge ten aansien van die oorsaak en dus ook tot allerlei bygeloof. Daarom is dit dan ook sekerlik `n goeie saak dat die mens, behalwe die ken en aanneem van die goddelike wil, ook die verskynsels, wat hy dikwels op aarde teëkom, vanuit die standpunt van die waarheid, en nie vanuit duistere menslike bedenksels beoordeel en herken nie.” 

Elektriese verskynsels 

145 (RafaEl:) “Eers het ons gesien hoe daar vonke uit die rug van ons kat spring en sigbaar word, nadat ons hom in die rigting van sy kop gestreel het. Was dit dalk ook beledigde etergeeste, wat hulle welig aan die hare op die rug van die kat geheg het? Ja, sê ek julle, so is dit! Die hare van `n kat is baie glad en het geen ongelykhede nie, maar dit is net soos elke ander materie omgewe deur lug en dus ook deur die daarin rustende en seker aanwesige etergeeste, en wel na die kop toe in `n meerdere mate, omdat die hare daar, veral op die rug, digter word as in die rigting van die stert. 

[2] As mens nou van die kop na die stert oor die dier stryk, dan verdeel mens by die kop die steeds rykliker aanwesige geeste oor die streek wat minder ryk daarvan voorsien is. Daarom vind daar dan eintlik meer `n gelykmaking as `n belediging van die geeste plaas, en daardeur bly hulle aktiwiteit agterweë of word in elke geval nie sigbaar nie; deur die stryk of wrywing na die kop toe vermeerder mens die hoeveelheid geeste, beledig jy hulle daardeur tot op `n sekere hoogte, en dan maak hulle hulle aanwesigheid weldra kenbaar deur hulle aktiwiteit. 

[3] Gladde oppervlaktes, in die besonder van baie harde edelsteen en glas, wat die ou Fenisiërs, die Filistyne en die Egiptenare reeds uit kieselsteen vervaardig het, is spesiaal geskik daarvoor om die etergeeste te dwing om hulle aanwesigheid kenbaar te maak, as mens sulke oppervlakte selfs maar net met droë hande begin te vryf. En die vuur wat op hierdie manier opgewek word, is wederom niks anders as die “elektron” wat ek julle beskrywe het nie. 

[4] Verder is die verbranding van hout, strooi, olie, hars, nafta, swawel en alle brandbare stowwe niks anders as `n werking van die “elektron” nie. Dit gloei en smelt en selfs die uiteindelike verbranding van metale en alle minerale gebeur langs dieselfde weg, na gelang die toenemende graad van aktiwiteit van die etergeeste wat in hulle rus gestoor word. Wanneer dit ononderbroke in so `n aktiwiteit gebring word, soos ook die waarvan `n bliksem te kenne gee, dan vernietig hulle alle materie en los dit volledig op in haar oorspronklike elemente, die van eteriese geeste. Maar by die verbranding van hout, olie en hars bereik hulle nooit so `n uiterste hoë graad van aktiwiteit nie, omdat hulle aktiwiteit daarby belemmer word, deurdat hulle steeds in geveg is met die growwer, in die materie gebonde natuurgeeste.  

[5] Maar wanneer by so `n verbrandingsproses, deur `n sterk toestroming van lug, steeds groter aantalle etergeeste hulle in `n sekere sin te hulp kom, word ook die hitte van die hout- of kole vuur aansienlik groter, wat ook nog die starre natuurgeeste in die materie van metale en steen tot aktiwiteit kan bring, en die aktiwiteit kan dit dan gewoonlik gloei en smelt, maar dit ook verbrand en uiteindelik ook die algehele oplossing daarvan bewerkstellig.   

[6] Water self het `n groot hoeveelheid van die etergeeste in hom, wat nou al herhaaldelik aan julle verklaar is. As stof bestaan dit uit buitengewone klein ronde blasies, waarin die eintlike etergeeste opgesluit is. Omdat hierdie blasies baie rond en glad is en dus nie so sterk teen mekaar druk nie, omdat hulle baie maklik kan wegskuiwe en mekaar voortdurend ontwyk, gedra die etergeeste in die water hulleself gewoonlik ook rustig. Maar die water hoef maar in `n ketel op die vuur geplaas te word, of dit word weldra onrustig; want die etergeeste in die water word deur die aktiwiteit van hulle omgewende gelykwaardige etergeeste geprikkel, en begin met steeds groter heftigheid die eintlike waterstofblasies deurmekaar te jaag en begin uitsit, en baie verlaat by die barste van die te sterk uitgesette waterstofblaasies hulle woonelemente en ontsnap, waarna hulle hulleself verenig met die vry etergeeste in die lug van die aarde, oftewel styg hulle vinnig omhoog, heeltemal deur die luglaag heen tot by hulle oerverwante.  

[7] Dat die kook en verdamp van water tot die laaste druppel ook - op die wyse van hierdie wêreld gespreek - `n elektriese proses is, sal julle wel sonder baie moeite kan begryp deur wat ek nou gesê het, maar dit word vir julle nog duideliker as ek julle op `n paar verskynsels wys, wat julle almal al min of meer ken.  

[8] Ons weet nou dat die etergeeste wat in hulle rus gesteur word, baie gou aktief word en sodoende die onweerstaanbare geweld en die mag te kenne gee wat eie aan hulle is. En kyk, dit doen hulle ook as hulle in die water deur `n steeds toenemende aktiwiteit van buite van hulle metgeselle, dus deur vuur, onrustig word. Wanneer hulle dan nog die kook kan ontwyk en in `n toestand van rus kan kom, dan is dit natuurlik beter vir hulle; maar as julle water in `n stewige geslote houer op die vuur sit, sal die rustende water etergeeste in die houer julle weldra laat sien watter geweld hulle in hulleself het, as hulle aktief begin te word. Dit sal nie lank duur vir die houer om in stukke geruk te word nie, al sou die houer ook van yster so dik as `n arm gemaak word, en die geeste sal hulle met `n harde knal vrymaak en hulle daarna terugtrek in hulle aangebore rus. - Dit is `n baie aanskoulike voorbeeld, waar julle nou goed en beslis nog duideliker kan uitmaak dat die etergeeste ook in die water woon. 

[9] Niks kan die suiwer etergeeste egter soseer tot groot aktiwiteit bring, as wanneer die onsuiwer natuurgeeste uit die inwendige van die aarde in taamlike groot aantalle opstyg en hulle in `n sekere sin met die luggeeste begin te verenig of hulle onder hulle begin te vermeng nie, soos wat ook so flussies die geval was. Dan ontstaan daar dadelik `n hewige stryd waarby die onsuiwer geeste steeds oorwin word, waardeur dit egter ook gesuiwer en vir die lewe van plante en diere nie alleen onskadelik nie, maar selfs baie nuttig word. 

[10] Bo die vasteland woed by sulke geleenthede steeds hewige storms, soos wat ons nou ook een meegemaak het; maar as `n dergelike massale opstyging van onsuiwer natuurgeeste êrens onder die see plaasvind, dan word die suiwer etergeeste in die water ook dadelik baie onrustig daardeur; die gevolg daarvan is gewoonlik `n springvloed storm wat vir skippers die gevaarlikste is, omdat die golwe daarby maklik huishoog word en selfs met die grootste en sterkste skepe `n spelletjie speel soos `n stormwind met kaf. By sulke geleenthede word die onsuiwer geeste ook baie sterk gesuiwer; maar vir mense is dit bepaald gevaarlik om hulle daar op die see te bevind waar iets dergeliks aan die gang is.   

[11] Ervare skippers weet daarvan deur bepaalde waarsku​wingstekens, wat so `n gebeurtenis steeds voorafgaan, en begewe hulle nie in die gevaar nie; as hulle egter al op see is, dan sal hulle hulleself ook haas om so vinnig moontlik die oewer te bereik of, as dit nie haalbaar is nie, hulle tog aan die hoë golwe van die see toe te vertrou. 

[12] As die see na `n dergelike storm weer rustig geword het, sal julle die oppervlak van die see, die toue van die skip, die rieme en nog baie ander dinge swak sien flikker met `n swakkerige lig, net soos julle ook so flussies buite die gras, die bome en selfs julle hare gesien skitter het. Die oorsaak daarvan is natuurlik weer die aan julle nou wel voldoende verklaarde “elektron”; maar nou is dit nie soseer afkomstig van die spesiale aktiwiteit van die etergeeste nie, maar veeleer van die gelouterde, voorheen onsuiwer natuurgeeste uit die inwendige van die aarde, watter geeste hulle op hierdie manier op sigbare wyse nuttig begin te betoon aan die plante, die diere, die water en die lug. Die ou natuurwyses het die verligting “teen-elektron” genoem. 

[13] En daarmee het ek vir julle die verskynsel dan ook sekerlik op begryplike wyse toegelig en dit kan julle ook vir ander mense doen, sodat die duistere en verderflike bygeloof by die mense afneem en ten gronde gaan; want elke bygeloof is soos `n dodelike vergiftiging vir die suiwer waarheid, as enige siel wil lewe.” 

Die vraag na die wese van RafaEl 

146 (RafaEl:) “Poog daarom om die mens te onderrig in die hele waarheid wat julle ken, dan sal julle die geestelike geloofsakker goed bemes en die saad van God se woord sal weldra maklik en stewig wortelskiet, en die uit dit saad ontkiemde stam sal hom tot `n ware, sterk lewensboom ontwikkel! 

[2] `n Mens moet slegs waarheid en lig lewend en helder in homself bevat, as hy vir hom `n weg wil baan na die lewe van die goddelike gees in homself; want elke skadu in die siel kan haar op `n dwaalweg bring, waarop sy vervolgens moeilik haar weg sal vind. 

[3] Maar as julle die mens die evangelie sal verkondig, bevry hulle dan eers van die verderflike veelvoudige bygeloof, dan sal hulle daarna weldra die groot seëninge van God se woord gewaarword en julle vriende word! 

[4] Niks word egter deur die Heer en alle engele van die hemele met groter liefde en seëning bekyk as die algemene, ware liefde en vriendskap onder die mens nie; maar dit kan alleen begin te heers, wanneer die mense mekaar in alle waarheid en in die helderste lig uit God tegemoet kom. Want die suiwer waarheid bevredig die hart en maak dat sy sien en ook deemoedig, en daardeur vriendelik en gedienstig in liefdevolle ywer, teder en barmhartig teenoor elkeen.  

[5] Neem hierdie woorde goed ter harte en handel daarvolgens, dan sal julle baie seën onder die mense versprei, en die barmhartigheid van die Heer sal lewend in julle word! Het julle dit alles nou goed in julle opgeneem en begryp?”  

[6] Nou bedank almal RafaEl en beantwoord die vraag bevestigend. 

[7] Die hoofman, wat uiters verwonderd was oor die wysheid van RafaEl, sê vir hom: “O mooi, jong vriend, hoe kon jy tog so `n groot wysheid verwerf het? Want die lesse wat jy ons nou al gegee het en die mag wat jy besit, wat jy ons ook al op verskillende wonderbaarlike maniere getoon het, dui daarop dat jy ook klaarblyklik meer moet wees as `n mens wat op hierdie aarde uit die liggaam van `n vrou gebore is. Sê ons tog of jy ook nie so iets soos `n God is nie!” 

[8] RafaEl sê: “O baie seker is ek dit, want elke mens wat volgens God se wil en orde leef, het die lewensmag en krag van God in hulle, is derhalwe `n kind van God en kan in alle waarheid en helderheid “heilige Vader” tot God roep. En wie dit doen en kan doen, sal ook wel baie van die een en enige ware God in hulle hê, nie net vir hierdie tyd nie, maar vir die ewigheid! 

[9] Jy verbaas jou oor my en ek sê vir jou dat verskeie leerlinge van die Heer, as dit nodig sou wees, nou al in staat sou wees om dieselfde te presteer soos wat ek in julle bewussyn gedoen het. Ek is derhalwe iets meer of minder as `n mens, wat in `n bepaalde tyd uit die liggaam van `n vrou in die wêreld gebore is, maar nie gesterwe het en ook nooit sal sterf nie, maar ewig sal voortlewe, omdat hy in homself as suiwer gees meester oor sy lewe geword het - wat julle egter almal kan word en ook sal word, as julle volgens die leer van die Heer sal lewe en handel. Nou het ek dit ook vir julle verklaar, vir sover dit vir julle van nut is; te gelegener tyd sal julle nog wel meer daaroor hoor.” 

[10] Daarmee was die vraestellers tevrede en vra nie verder uit wie RafaEl was nie. 

[11] Die tien vername Romeine, wat wel geweet het hoe dit met RafaEl gestel was, sê egter niks, omdat RafaEl hulle `n wenk gegee het dat hulle hom nie bekend moes maak nie, omdat die nuwelinge in hulle hart aanstoot sou geneem het aan `n suiwer gees en hulle siel te vinnig gedwing sou wees om te glo, wat nie heilsaam vir haar sou gewees het nie. 
Sneeu en ys 

147 Na `n rukkie vra die hoofman weer aan RafaEl: “Luister eers, ons jong, mooi en hooggeëerde vriend, daar het nou net, ten aansien van die werking van die “elektron”, nog iets my te binne geskiet, en ek sou graag in kort van jou wil hoor of die verskynsel van die winter ook `n gevolg is van die werksaamheid van die etergeeste, en hoe.” 

[2] Daarop sê RafaEl: “Sekerlik is dit so! In die winter, en in die besonder op die meer noordelike geleë dele van die aarde en presies so in die verre suidelike geleë lande, eilande en seë, val die strale van die son steeds skuinser op die aarde, wat saam met die atmosferiese lug so rond soos `n bal is. Daardeur word die etergeeste in die omgewing van die pole op die noordelike en suidelike halfrond dan ook minder in hulle rus gesteur deur die strale van die son, wat daar duidelik swakker word, en ook baie minder as by die ewenaar van die aarde, deurdat die wrywing van die lug wat tot aan die eter reik, minder word. Daardeur word hulle egter ook minder aktief en oefen hulle sodoende minder invloed uit. 

[3] `n Dergelike passiwiteit het dan ook tot gevolg dat die luggeeste self minder aktief word en ten slotte ook heeltemal sonder enige beweging as`t ware verstar op mekaar sou druk, soos in `n dergelike deel van die aarde waar die inwendige aardgeeste nie in groot hoeveelhede sou opstyg en hulle in hulle rus sou steur nie. Hierdie, in `n sekere sin ongenooide gaste, bespeur die etergeeste wat in die lug aanwesig is en begin meestal daarheen te vlug waar minder aardgeeste is, en dit gebeur in die rigting van die ewenaar van die aarde. By sulke geleenthede dwing die vlugtige etergeeste dan tewens die aan hulle verwante luggeeste om saam te vlug, en vir die gevoel van die mense, diere en plante begin daar dan yskoue winde te waai, wat koud is vanweë hulle baie minder aktiwiteit; want slegs `n verhoogde en vergrote aktiwiteit bring warmte voort. 

[4] Wanneer die onsuiwer geeste in die lug van die aarde steeds sterker in getal toeneem, dan sal hulle daardeur ook newels en wolke in steeds digter massas begin vorm en vertoon, en hierdie word deur die reeds beskrewe winde saam voortgedra en naby opmekaar gedruk. Daardeur ontstaan daar `n stryd, waarby die onsuiwer geeste in die vorm van sneeu op die aarde neergewerp word en daardeur ook gesuiwer word, en dit gebeur dikwels met groot getalle tegelyk. Dit is vir die aardbodem dan weer goed en nuttig, omdat die aarde deur die sneeu bemes en haar vrugbaarheid verhoog word. 

[5] Maar ek sien in jou nog `n vraag, en dit is dat jy, wat as hoofman gedrywe word deur dors na kennis, nog graag van my sou wil hoor of die ys op riviere, mere, vywers en ook op die seë eweneens deur die bepaalde geeste voortgebring word. 

[6] Baie verseker! Deur te min aktiwiteit en deur hulle drang na rus, word hulle nog nouer teen mekaar gedruk, gepers in `n sekere sin, sonder om daarby tot enige aktiewe beweging te kom; sodoende word hulle swaar en verenig met die luggeeste, druk op die geeste van die water, wat daardeur eweneens volledig passief word, en die volledige passiwiteit is nou dit wat hom aan jou as ys op die water vertoon. Hoe minder aktiwiteit wat hierdie, voldoende getoonde geeste, dus in hulleself ontwikkel, hoe kouer word dit dan ook in die streke, waar aan die geeste te min geleentheid tot verhoogde aktiwiteit gebied word. Daarom bevries voortstromende riviere in die winter vinnig en bedek dan ook baie moeiliker as rustig stilstaande water, omdat die bepaalde geeste daarin noodgedwonge baie aktiewer is as in die stilstaande water. 

[7] Kyk, mense en ook diere wat traag en passief raak deur die warmte, sweet nie, en in koue jaargetye gladnie; maar mense wat egter aktief besig is sal selfs in die winter nog geen gebrek aan inwendige natuurlike lewenswarmte hê nie. Traagheid in alles is in `n sekere sin die dood en die oordeel van elke wese. 

[8] Spoor daarom julle medemens ook aan tot aktiwiteit, want in die aktiwiteit ontwikkel hulle die lewe, in traagheid egter die dood. Daarmee het ek julle nou ook in die opsig `n goeie en egte lig gegee; gebruik dit ooreenkomstig die waarheid, dan sal dit vir julle goeie vrugte afwerp!” 

[9] Hierop bedank almal RafaEl ook vir hierdie les en prys sy wysheid, wat hy ook besit in die beligting en grondige en helder uiteensit van alle verskynsels in die natuurlike wêreld, wat voorheen geen enkele natuurgeleerde ook maar by benadering ooreenkomstig die waarheid geken en kon verklaar nie. 

[10] Maar tog kon hierdie nuwe leerlinge hulle nog geen korrekte voorstelling maak van die uiterlike vorm van die aarde nie, ondanks die wyse woorde van RafaEl. 

[11] Daarom sê die hoofman vir RafaEl: “Ek kan my die meeste van wat jy ons geleer het, nou wel baie goed voorstel, omdat ek begryp hoedanig die geeste of die geheime krag van die natuur oral is en hoe dit werk; maar van die vorm van die aarde het ek nog geen korrekte voorstelling nie. Wil jy my nie `n beeld van haar gestalte en hoedanigheid skets, waarby ek my alles beter kan voorstel nie?” 

[12] RafaEl sê: “My beste vriend, met woorde gaan dit absoluut nie werk nie, want al sou ek jou die gestalte van die aarde `n jaar lank beskryf, dan sou jy nog geen volkome korrekte voorstelling daarvan hê nie; maar ek sal vir julle nuwelinge iets anders doen om julle duideliker in te lig oor die gestalte van die aarde, en wel, as julle dit wil, dieselfde wat ek by julle gedoen het om die voortlewe van die siel na die dood van die liggaam te verklaar. In so `n verhoogde toestand van sien van die siel sal julle vir `n paar oomblikke die hele aarde kan oorsien en julle op die manier dan die mees ware voorstelling van haar gestalte kan vorm. 

[13] Daarvoor sal ons egter nie die innerlike sieletoestand van die derde graad van sien nodig hê nie, maar slegs die van die tweede, en dan sal julle die aarde van die noord- tot die suidpool heeltemal oorsien, soos sy ook is, en as ek julle weer uit die geestesvervoering sal wakker roep, sal ek ook daarvoor sorg dat julle, dit wat julle gesien het, so helder moontlik sal bly herinner. As julle dit dus wil, sal ek dit nou ook doen.”  

[14] Almal sê: “Ons vra jou om dit vir ons te doen!” 

[15] Maar nou staan die ander Romeine ook op en sê: “Luister! Ons het weliswaar van die Heer `n wonderbaarlike verklaring oor die uiterlike gedaante van die aarde gekry, waarby ons haar ook kon aanskou, sodanig dat ons dit van die noord- tot die suidpool en in haar gehele omvang baie presies ken; maar ons glo dat dit ons tog ook van nut sou wees as jy ons nou ook, saam met die nuwelinge, in geestesvervoering sou bring, sodat ook ons in alle waarheid kan getuig van wat ons gesien het! As jy dit goedvind, doen ons dan ook die genoeë!” 

[16] RafaEl sê: “Vir julle is dit weliswaar nie meer nodig nie; maar ter wille van `n groter getuienis, kan ek dit wel eweneens met genoeë vir julle doen, dus berei julle voor daarop!”  

Aanmanende woorde van Agricola oor die vertrek  

148 Na hierdie woorde strek RafaEl sy hande oor hulle uit en, terwyl hulle hulleself as`t ware op `n hoogte van meer as minstens honderd ure bo die aarde bevind, sien hulle die hele aarde, neem ook haar draaiing om die poolas waar, oorsien alle lande en ryke, die see en die met ewige sneeu en ys bedekte poolstreke en merk ook die ronde vorm van die aarde op, waaraan ook die hoogste berge geen afbreuk doen nie. 

[2] Maar hierdie keer laat RafaEl hulle byna `n uur lank in die heldersiende toestand, sodat hulle ook die draaiing van die aarde duideliker kon waarneem, net soos die na die ewenaar toe steeds toenemende aktiwiteit van die eter-, lug- en alle suiwerder geeste en die growwer natuurgeeste, wat soos in die vorm van baie klein, min of meer swak ligte wurmpies waargeneem kan word. Dat hulle ook alle ander dinge, sake en voorwerpe in alle windstreke van die aarde goed kon onderskei, spreek vanself. 

[3] Na `n uur maak RafaEl hulle weer wakker in hulle natuurlike toestand, en almal bedank eers vir My, omdat Ek dit toegelaat hed, en daarna ook vir RafaEl, omdat hy hulle hierdie weldaad bewys het, wat hulle so helder en diepgaande insig gegee het oor die ware gestalte en beweging van die aarde, asook oor die bestaan en die werking van die natuurgeeste.  

[4] En daarop begin hulle mekaar halsoorkop te vertel wat hulle alles gesien en waargeneem het, wat tot elkeen se groot vreugde noukeurig by almal ooreenkom, en die tien vername Romeine verheug hulle nog meer vanweë die feit dat dit alles wat hulle so korrek en in detail gesien en waargeneem het, tot in die fynste besonderheid ooreenkom met wat hulle al vroeër van die wese van die aarde gehoor en gesien het. 

[5] Aan die oor en weer vertel en bevestiging van die waarheid kom byna geen einde en duurte nie, tot by die oggendskemering, terwyl Ek en sommige van die ander nog verder insluimer. 

[6] Toe vermaan Agricola hulle en sê: “My vriende en nou ware broeders deur die barmhartigheid van die Heer! Die dag van ons vertrek is besig om aan te breek, en ons het nog baie te reël en in orde te kry. Hoe lyk dit met ons dienare, met die lasdiere en met ons bagasie? Ons is nou al byna meer as twaalf dae in hierdie omgewing en het ons in die tyd nog nie één keer daaroor bekommer nie! Maar nou het ons baie om saam te neem en sal dus ook `n baie groter aantal lasdiere nodig hê. Waar sal ons dit vandaan kry? Dit is nou egter tyd dat ons die voorbereidsels daarvoor begin te tref.” 

[7] RafaEl sê: “Vriende, tot nou toe was daar vir al julle sake op die beste wyse gesorg en daarvoor sal ook tot by die oomblik van julle vertrek, op die beste en doeltreffendste manier gesorg word; bekommer julle dus nou ook nie oor dit waaroor julle julleself tot nou toe nie hoef te bekommer nie. Julle dienare en knegte is almal, sonder dat julle dit geweet het, al lankal hier in Bethanië ingebring, en ook al die ander in die regte aantal, want die Heer weet baie goed wat julle vir die terugreis sal nodig hê en het deur my dan ook reeds uitstekend daarvoor gesorg. Daarom kan julle nou, wat die wêreld se aspekte aanbetref, ook baie gerus wees!”  

[8] Die Romeine sê: “O vriend, dit sou teveel barmhartigheid van die Heer vir ons heidene wees; maar omdat dit alles wel so sal wees soos jy ons nou gesê het, is dit vir ons tog wel hoog tyd om met ons herbergier en vriend Lasarus die rekening op te maak en ons groot skuld aan hom te betaal!” 

[9] Nou sê Lasarus: “Vriende! Die Een wat in Sy groot liefde en erbarming vir die een gesorg het, het ook baie ryklik vir die ander gesorg! Julle sal onderweg na julle eie land hier en daar nog baie arm en noodlydende mense teëkom; aan hulle kan julle in die korrekte mate barmhartigheid bewys. En julle hoef van nou af aan tot by die tydstip van julle vertrek, nêrens meer vir iemand te sorg nie!” 

[10] Agricola sê, baie ontroerd: “Hier gebeur tog die een wonderwerk van die groot liefde van die Heer na die ander, en ons, groot en magtige Romeine, kan Hom niks verdienstelik daarteenoor stel nie!” 

Die Heer maak Sy aardse toekoms bekend 

149 Nou ontwaak Ek, gaan regop sit en sê: “As julle in My glo en voortaan volgens My leer lewe en daarvolgens handel, doen julle teenoor My alles wat My liefde, barmhartigheid en erbarming werd is. Julle sal in My Naam nog baie te doen kry; as julle alles wat My Gees in julle van julle sal verlang, uit liefde vir My en julle naaste sal doen, dan sal julle daardeur alles aan My vergoed wat julle deur My liefde en barmhartigheid ten deel geval het. 

[2] Wat julle in My Naam goed doen vir julle arm medemens, geestelik en liggaamlik, dit doen julle aan My. 

[3] Julle neem nou ook uit liefde vir My die jonges wat Ek aan julle toevertrou het en nog enkele arm mense van hier met julle saam, wat julle nog baie aardse onkoste, moeite en sorg sal kos; kyk, dit neem Ek ook aan asof julle dit aan My sou gedoen het en Ek sal vir julle ook daarvoor die loon in die hemel berei en in hierdie wêreld sal julle geen skade ly nie! 

[4] Maar as julle ook - want dit moet in die wêreld wel so wees en gebeur - deur menige beproewing en versoeking geteister word, verdra dit dan met geduld en raak nie ontstemd nie, dan sal dit julle tot seën strek; want diegene wat Ek liefhet, die beproef Ek ook en Ek onderwerp hulle aan allerlei verdrukkings. 

[5] Op die Olyfberg het Ek julle al voorheen te verstane gegee dat Ek vanaf nou oor `n kort tydjie self sal toelaat, tot oordeel van die godslasteraars en tot heil van die wat Myne is, dat die godslasteraars My sal gryp en My liggaam sal dood, en wel aan die kruis, soos `n gewone misdadiger. As julle daarvan sal hoor, vererg julle dan nie oor My nie, maar bly in die geloof en in die liefde tot My, dan sal julle daardeur `n groot aandeel hê aan My werk van verlossing van die mens uit die ou en harde bande van die nag van die dood, die sonde en die slawerny van die duistere bygeloof wat die dood bring!  

[6] Ek sê dit nog `n keer aan julle en ook aan al die ander, sodat niemand hulle aanstoot sal neem daaroor nie en swak in die geloof sal word nie! Want hoewel die liggaam van My deur die godslasteraars gedood sal word, sal Ek tog reeds op die derde dag die gestorwe liggaam weer lewend maak en Ek sal opstaan as `n ewige oorwinnaar oor die dood en oor elke oordeel! Dan sal Ek weer na julle toe kom en sal julle die krag van My Gees en wil in julleself gee, wat julle ewig lewend en salig sal maak! 

[7] Ek sê dit nou al vir die tweede keer aan julle en vooraf met groot beslistheid, sodat, as dit sal gebeur, niemand van julle aan My sal aanstoot neem nie. 

[8] Maar Ek sê julle ook nog iets, omdat julle nou in julleself afvra: “Ja, moet dit dan so gebeur? Het Hy, die alwyse en almagtige Heer van die hemele en van hierdie aarde, egter geen ander middel om, ten eerste die baie godslasteraars aan bande te lê nie, en ten tweede diegene wat in Hom glo en hulle aan Hom hou, salig te maak nie?” 

[9] En kyk, wat Ek julle daarop sê, is: Ek wil nie dat dit so gebeur nie en Ek het die metodes en moontlikhede om My kinders ook sonder dit, wat daar nou sal gebeur, te verlos en salig te maak; maar die bose mense wil dit so hê en daarom laat Ek dan ook toe dat dit so sal gebeur, sodat daardeur ook baie godslasteraars hulle tot berou, boetedoening en egte geloof in My sal bekeer! Want die gebroedsel in die tempel sê en skreeu voortdurend: “Laat ons hom tog gryp en dood! Wanneer hy weer sal opstaan uit dit graf, dan sal ons ook in hom glo!” Hulle wil My dus aan hierdie laaste proef onderwerp, en so is dit dan ten slotte ook toegelaat. Daardeur sal daar ook baie, wat nou nog volkome blind is, siende word en in My begin glo; maar diegene wat tot op die bodem boos is, sal die maat van hulle sonde daardeur volmaak en in hulle oordeel en ewige dood val. 

[10] Wanneer Ek weer uit die graf sal opstaan, sal Ek ook na julle in Rome kom en julle self oortuig van dit wat Ek nou vir julle gesê het.” 

[11] Nou vra die Romein Markus: “Heer en Leraar, wanneer, van nou af gereken, sal dit met U gebeur?” 

[12] Ek sê: “Spoedig! Nog voor die jaar om sal wees, sal Ek na julle toe kom en vir julle gee wat Ek julle beloof het. Maar nou sal ons nie verder daaroor spreek nie! Dit begin al behoorlik dag te word; laat ons die oggend weer in die ope lug deurbring!” 

[13] Daarmee was almal tevrede en hulle begin hulle met My na buite te begewe, die reeds bekende heuwel op. 

Die weg tot eenwording met die Gees en tot wedergeboorte 

150 Toe ons onsself op die heuwel bevind het, op enkele leerlinge na, wat nog in die slaap gedompel was, kom die Romein Markus na My toe en sê: “Heer, sal U die dorp ook vandag verlaat? En as U dit verlaat, wil U My dan nie vertel waar U sal heengaan nie, sodat ons Romeine dit kan weet en U in die gees makliker en sekerder sou kan volg?”  

[2] Ek sê: “Wat die eerste deel van jou vraag betref, is Ek te vergelyk met `n man wat baie akkers het en daarvoor moet sorg dat al sy akkers goed verbou word. Maar as hy `n akker eenmaal goed in orde het, sou hy dit dan wys vind wanneer hy van louter vreugde op die goed versorgde akker sou bly staan en nie daaraan sou dink dat hy ook nog ander akkers in orde moet bring nie? Kyk, Ek het nou ook hierdie akker, wat julle almal voorstel, goed in orde gekry en is dan ook werklik baie bly daaroor! 

[3] Maar nou moet Ek na `n ander, nog braak lêende akker gaan en dit ook goed verbou en in orde kry. En so sal Ek ook na die oggendmaal met My leerlinge van hier af vertrek; maar waar Ek presies sal heengaan, sê Ek nou nog nie, sodat iemand nie by geleentheid sy mond verbypraat en Ek dan makliker voortydig deur My vyande, nou eers hier en dan weer daar, gevolg sou kan word nie; dit sou My maar net in My werk steur, omdat Ek daarby steeds volkome sinloos met My teenstanders sou moet stry. En so is dit dus baie goed dat Ek as enigste weet waarheen Ek Myself wil en sal wend; vir al die ander is dit egter voldoende om eers agterna te hoor waar Ek was en wat Ek daar gedoen het.  

[4] Daarmee wil Ek nie beweer dat julle Romeine julle mond nie sou kan hou nie; maar daar is nog ander hier, wat julle nie in die deugde ewenaar nie, en daarom is dit wel beter dat hulle My nie verraai nie. Moet `n wyse veldheer ook nie dalk sy krygsplanne, selfs vir sy naaste owerste en hoofmanne verborge hou, as hy `n veldslag wil wen nie? Kyk, so doen Ek ook! Soek dus niks daaragter wanneer Ek nie aan julle die aardse plek wat Ek sal besoek, van naderby aandui nie; oral is daar nou Romeine en Grieke onder die Judeërs en hulle sal julle dan wel vinnig berig stuur oor waar en wat Ek verder geleer en gewerk het.   

[5] Maar as julle My in die gees wil volg, dink dan maar diep na oor alles wat julle van My gehoor en gesien het! Handel en leef in die gees van My leer, wat die woorde van lewe in hulle dra, dan sal julle My daardeur werklik en waaragtig in die gees volg!”  

[6] Toe Markus dit van My gehoor het, was hy heeltemal tevrede met die antwoord, net soos al die ander, en niemand vra My toe meer waar Ek hierdie dag met die leerlinge sou heenreis nie. 

[7] Daarop gee Ek vir RafaEl `n wenk dat hy vir die jonges moes sorg en alles vir die vertrek van die Romeine in gereedheid moes kry. Na hierdie wenk verdwyn RafaEl oombliklik uit My nabyheid. Dit val die nuwelinge alweer erg op, in die besonder die hoofman uit Bethlehem en sy metgeselle. 

[8] Die hoofman vra My dan ook onmiddellik: “Het ek vannag eintlik geen gelyk gehad, toe ek die jong seun, wat egter `n lewende wonderwerk is, as `n soort god beskou het nie? Sy groot wysheid, sy krag en nou die skielike verdwyning bevestig dit tog op nouliks weerlegbare wyse! Waar kom hy tog vandaan en wie is die ouers van hierdie besondere jong seun? Heer en Leraar, daaroor kan U ons wel ietwat meer opheldering gee, as U dit wil, wat ons werklik baie aangenaam sou vind!” 

[9] Ek sê: “Dit sou Ek wel kon doen, as dit beslis noodsaaklik vir julle sieleheil sou gewees het; maar dit is nie. Daarom is dit voorlopig voldoende dat julle oor sy wese volgens waarheid, net dit van homself weet wat hy vir julle gesê het toe julle hom daarna gevra het. As julle hom nie glo nie, wat julle vannag tog soveel bewyse van sy waaragtigheid gegee het, dan sou julle ten slotte ook oor dit wat Ek julle oor hom sou vertel, die skouers ophaal en by julle self sê: “A, hoe is dit nou moontlik?!” Hou julle daarom aan My leer, glo in My en handel daarvolgens, dan sal julle ook weldra agter die bestaansmisterie van My RafaEl kom! 

[10] Om baie te weet, terwyl jy nog `n suiwer natuurlike mens is, beswaar die hoof en hart; maar wanneer julle na baie edele handelinge, baie van die lewende waarheidslig in julleself opgeneem het, verlig dit die hart en bespaar die siel die moeisame arbeid om dikwels vrugteloos in die brein van haar liggaamlike hoof rond te woel en die ware en korrekte tog nie te vind nie. 

[11] Ek sê vir julle: In die gees van die mens lê alle en - let wel - eindeloos baie waarhede verborge! Poog maar om alleen langs die bekende weë, wat nou reeds aan julle bekend is, tot volledige eenwording met die gees in julle te kom, dan sal julle nie meer nodig hê om te vra wie die ouers van RafaEl is of was nie; want die gees sal julle in alle waarheid binnelei.  

[12] Gaan maar net na die stede van Egipte en lees daar met alle vlyt gedurende julle hele lewe hier op aarde al die byna ontelbare baie boeke en geskrifte deur, dan sal julle as uitsonderlike veelweters weer na julle vaderland terugkeer; maar daardeur sal julle innerlike gees nog lank nie één geword het in julle nie, en na die deurlees van baie duisende boeke en geskrifte sal julle van die wese van God, van julle gees en van die voortlewe van die siel eweveel weet as wat julle tot nou toe geweet het. Hier het julle in `n paar uur meer geleer en ooreenkomstig die volle waarheid ervaar, as alle wyses van die hele wêreld wat julle kan vertel en toon.

[13] Bly daarom op hierdie weg, want dit kan julle as enigste na die lewende waarheid en wysheid in alle dinge lei, en soek nie te onvanpas na dinge en hulle omstandighede, waarvoor julle nog lank nie genoeg lewensryp is om dit op die regte manier op te neem en te begryp nie; want met sulke nuttelose navorsing hou die siel maar net op om werklik steeds dieper in haar eie gees deur te dring!  

[14] Poog om vóór alles julle lewensgevoel volgens My leer te ontwikkel en te versterk, voel saam met die arme in sy nood en verminder dit volgens julle krag en vermoë, troos die verdrietiges, klee diegene wat naak is, gee hulle wat honger het te ete en hulle wat dors het te drinke, help die siekes waar julle kan, verlos die gevangenes en verkondig My evangelie aan die mense wat arm van gees is - dit sal julle gevoel, julle gemoed tot in die hemele verhef, en julle siel sal op hierdie enigste ware lewensweg weldra sonder moeite één word met haar gees uit God en daardeur ook Sy Wysheid en Mag deelagtig word! En dit sal tog seker meer werd wees as om baie te weet in die wêreld, terwyl julle daarby `n gevoellose mense sal wees teenoor julle medemense en deur julle te min tot lewe gewekte gevoel aan julleself die getuienis moet gee dat julle nog baie ver af staan van die ware lewe in die gees! 

[15] Ek sê vir julle: Die gees, wat die enigste lewende entiteit in die mens is, is suiwer liefde en die teerste en ewig hoogs welwillende gevoel van die liefde. Wie hulle derhalwe inspan om die liefde van die gees en haar teerste en ewig mees welwillende gevoel steeds meer in sy selfsugtige* siel op te neem en daarin ook steeds sterker, kragtiger, moediger en volgsamer word, bevorder daardeur die volledige eenwording van die gees met die siel; en as die siel dan tot suiwer liefde en wysheid in haar word, in die teerste en mees welwillende gevoel, dan is so `n siel ook geheel en al één met haar gees en is daardeur dan ook in die lewendigste besit van alle wonderbaarlike lewe- en sinsvermoë van haar gees, en dit is dan tog seker meer werd as alle skole van die wêreldse geleerdes wat die aarde deurloop het, maar daarby `n streng en gevoellose mens bly. (*”Selfsugtige” is in die grondteks agterna deur Lorber self toegevoeg.)

[16] Laat daarom voorlopig al die onnodige ondersoek na die baie omstandighede van die dinge en hulle verskynsels, oorsake en gevolge in die wêreld agterweë, want dit bring die siel selfs nog in geen honderd jaar ook maar `n millimeter nader aan haar ware lewensdoel nie; want daardeur kan jy nie tot ware, innerlike kennis kom nie, maar alleen tot `n uiterlike, oppervlakkige en versnipperde kennis en `n blinde gissing oor alles, waaruit geordende en samehangende kennis en insig nooit kan voortkom nie en waardeur die siel dus in `n voortdurende angstige soeke verkeer, wat haar weinig egte lewensheil oplewer. 

[17] Wat vir julle noodsaaklik was om te weet vir die vernietiging van die erge bygeloof, wat voortvloei uit die natuur van die dinge van hierdie wêreld, dit het die mense julle dan ook nie weerhou nie, maar mense het dit getrou en waar beskrywe en as getuienis van die waarheid ook op `n wonderbaarlike manier aanskoulik gemaak. En dit moet vir julle voorlopig genoeg wees! Die verdere, tot in die oneindige, moet julle nou self poog om te bereik en te verwerf, langs die weg wat julle duidelik en waaragtig getoon is; dan sal julle dit werklik nie meer nodig hê om te vra wie RafaEl is en wie sy ouers was nie! - Het julle dit nou goed verstaan?” 

Hulp van die Heer op die weg na die voleinding  

151 Die hoofman sê: “Wat my betref is dit nou heeltemal duidelik en ek glo dat dit ook by die ander die geval is. Dit is natuurlik wel `n baie nuwe lewensleer, wat nog nooit so duidelik deur die mond van `n mens uitgespreek is nie, hoewel enkele aan my bekende ou wyses ook al toespelinge daarop gemaak het, wat egter helaas nie by die wysgere self en nog minder by hulle leerlinge tot `n lewende oefening geword het en daarom ook sonder resultaat moes bly. Maar hier lyk die saak wel oneindig baie anders! Want U tree op as `n onloënbare Heer van al die materiële en geestelike bestaan en lewe en U onderrig ons helder oor dinge wat baie wysgere origens slegs sydelings, nie duidelik en erg verhaas aangeroer het; en daarom moet dan ook alles wat U ons hier geleer en getoon het, waar wees, en wie hulle volgens hierdie leer van U sal rig, sal ook altyd feilloos moet bereik wat U ons as `n lewende ware gevolg daarvan toegesê, duidelik uitgelê en beloof het, en daarom sal geeneen van ons dan ook versuim om U leer in dade om te sit nie.  

[2] Maar dit is natuurlik geen kleinigheid nie, en die vervul van U leer sal met baie probleme gepaard gaan; maar wanneer mens iets egter ernstig wil doen – wat aan ons Romeine eie is - dan kan mens ook die moeilikste ten uitvoer bring. By My sal dit nie aan `n ernstige wil ontbreek nie; maar nou kom dit ook op U aan, Heer en Leraar, dat U `n troue en ernstige welwillende navolger en uitvoerder van U leer met die almag van U Gees te hulp sal kom, wanneer mens so nou en dan, omdat mens maar `n mens is, tog swak en moeg sou word. Weliswaar kan `n mens deur baie ernstig te wil, baie en groot dinge bereik; maar egter tog nie alles nie! Maar met U hulp sou mens altyd seker kan wees van die resultaat.” 

[3] Ek sê: “Wat jy wens, is al sedert ewigheid die saak van Die Een wat in My woon, want sonder My kan julle nooit iets werklik verdienstelik vir die ewige lewe van julle siel doen nie! Maar tog moet elkeen eers vanuit sy vrye wil soveel doen as wat hy kan; en dan sal Ek baie seker en betroubaar al die ander doen. 

[4] Maar eers moet julle self julle oë bewustelik afwend van die verlokkinge en bekoringe van die wêreld en eweso julle ander vleeslike sinne en moet julle van julle wêreldse begeertes meester word; as julle dit nie word nie, sal Ek julle daarom, wat julle liggaamlike sinne aanbetref, blind, doof en stom maak, en sal julle voortdurend daarmee te kampe hê. Maar as julle dit eenmaal tot `n halwe meesterskap oor julle vleeslike sinne gebring het, sal Ek julle daarna wel baie spoedig die hele meesterskap gee, daarvan kan julle absoluut seker wees.  

[5] Maar as `n mens hom so nou en dan egter iets ernstig voorneem en sê: “Heer, van nou af aan sal Ek onwankelbaar volhard in my voorneme!”, maar vervolgens na buite gaan, en as daar weer sulke verleidelike dinge in die wêreld op hom afkom sodat hy sy sinne nie daarvan kan afwend nie en hy opnuut swak, en ook sleg word - ja, so `n mens kom nie verder nie, en bly steeds op dieselfde punt staan en kom daardeur ook nie vir `n kwart tot meesterskap oor die begeertes van sy sinne nie. 

[6] In die geval, waarin sy liefde heen en weer slinger tussen die bekoringe van die wêreld en My, en nog nie halfpad aan My sy gekom het nie, ja, dan kan Ek so `n windhaan van `n mens nog nie ondersteun en hom volledige standvastigheid gee nie. Want omdat die mens `n vrye wil het, wat hom ten behoewe van die lewe verleen is, moet hy self `n goeie begin maak; die volledige voltooiing is vervolgens My aangeleentheid! Wanneer julle dit op die regte manier begryp het, handel dan daarvolgens, dan sal My hulp nie uitbly nie!” 

[7] Daarmee was die hoofman dan ook tevrede en spreek dadelik baie ernstig met sy metgeselle, en ook met die ander Romeine, daaroor. 

Oor die goddelike orde op die geestelike lewensweg 

152 Die Romein Markus, wat baie aandagtig na elke woord van My aan die hoofman geluister het, kom na My toe en sê: “Heer en Leraar! Ek het die betekenis van U woorde goed begryp en die strekking daarvan diep in my hart ingeprent; maar Ek kan dit tog nie nalaat om hier openlik te beken dat die lewe van die mens onder sulke omstandighede, waarin hy homself moet ontwikkel, absoluut geen grappie is nie. Die reël is vinnig en maklik uit te spreek, maar nie so vinnig en maklik ten uitvoer te bring nie! 

[2] U sê dat die mens dit tot `n halwe meesterskap moet bring in die oorwinning van sy sinne en begeertes en ook veral in sy jong jare, waarin hy steeds oorwegend hang van die bekoorlikhede van die wêreld, voordat hy mag hoop dat U hom sal ondersteun en dan tot die volledige meesterskap sal bring. Dat klink weliswaar baie goed en waar en tot op `n sekere hoogte ook maklik en mens sien ook al gou in dat dit volgens U skeppende orde ook wel so sal wees en moet wees. Maar wanneer mens bedink dat dit vir byna elke jong mens, oor wie die bekoringe en verlokkinge van die wêreld steeds `n groter mag het as oor iemand wat al ouer begin te word en die aantreklikhede van die wêreld baie maklik die rug toekeer, wel buitengewoon moeilik is om hom met al sy sinne en begeertes van die wêreld af te keer en met manlike krag die geestelike weg in te gaan en daarop voort te bou. Aangesien dit hier gaan om die allerhoogste en belangrikste van die mens, sou ek tog die volgende vraag wil stel, wat my na my menslike wese van dink verstandig toeskyn, naamlik of dit vir elkeen vrugbaarder sou wees as U, o Heer en Leraar, hom liewer ten tye van sy grootste swakheid helpend ondersteun en hy dit sodoende met U hulp tot die helfte na die lewensmeesterskap sou bring, waarna die bereik van die tweede helfte met behulp van eie lewenskrag en wilskrag nie sulke groot probleme sou oplewer as die bereik van die eerste helfte van die lewensmeesterskap nie. 

[3] Ek weet immers uit my hoogs eie lewenservaring, met hoeveel krag die bekoringe van die wêreld dikwels my hele beter denke en wil teen die grond geslaan het, my fantasie opgesweep en my hele gemoed met brandende hartstogte vervul het! Ja, Heer en Leraar, toe sou dit goed gewees het as U kon gehelp het om die onstuimige geweld van my hartstogte in my te temper! Nou temper ek dit met min moeite baie maklik self en op baie punte kom die selfverloëning vanself. Natuurlik is dit geen verdienste wanneer `n mens met sy lewenskrag maar net met klein dwerge van wêreldse hartstogte te kampe het en jy dit daarom ook makliker bestry en oorwin as in die kragtige jeug, waarin `n baie groot leër van gepantserde reuse van hartstogte op die mens afstorm en die swak stryder maklik en volkome verpletter. 

[4] Wanneer daar byvoorbeeld in `n kleiner of groter dorp `n huis aan die brand geraak het, dan glo ek dat dit tydens die brand tog hoog tyd is om die een wie se huis aan die brand geraak het, te help blus; want as dit hom geluk om van sy huisbrand self meester te word, en die helpers kom eers daarna, wanneer die grootste gevaar al gewyk het, dan lyk dit vir my dat hulle hulp nie op die regte oomblik gekom het nie! Maar ek wil hierdie vraag van my nie reeds as maatgewend self beantwoord het, deur wat ek nou gesê het nie, en vra U dus vir U mening!”  

[5] Ek sê: “My vriend, jy het ook hierdie keer baie verstandig gepraat en het heeltemal gelyk, volgens die aardse wyse van dink en die daarmee saam verbonde wyse van handel; maar Ek ken die mens en sy lewensproses onteenseglik beter as jy of watter ander verstandige mens dan ook, en Ek kan jou en julle almal die saak van die ware lewensontwikkeling dan ook nie anders toon, uiteensit en gee as wat dit ook volgens die volste waarheid is en ook nie anders kan wees nie.  

[6] Volgens die aardse verstandige denke van die mens sou in die hele wêreld van die skepsele op hierdie aarde byna alles gekritiseer kan word; maar volgens die hoogste liefde en wysheid van God moet alles so word en wees soos dit nou geword het. 

[7] Is dit in `n sekere sin nie vreemd dat God die mens `n swaar liggaam gegee het, wat hy in die eerste plek moeilik en moeisaam moet ronddra en saamsleep en waarmee hy onverwags van `n hoogte kan val en reëlreg die dood kan vind? Sou dit nie verstandiger gewees het om die mens net so `n ligte liggaam te gee as `n muggie nie - dan sou die mens daarmee van die grootste hoogte na benede kon spring en hy sou duidelik geen kwaad oorkom nie, en as hy in die water sou val, sou hy ook nie ondergaan en verdrink nie! 

[8] Maar hoe sou dit met so `n mens met so `n ligte liggaam gaan in `n storm of ook by `n enigsins hewige wind? Sou dit hom nie weldra soos `n donsveertjie optel en hom wegdra nie, miskien baie dagreise ver? Hoe sou mens met sulke ligte liggame dan op aarde hulle tuiste hê en kan behou? Sou hulle met sulke ligte en tere hande die sware aarde wel kon verbou en stewige woonhuise vir hulleself kon bou? 

[9] Deur hierdie voorbeeld sal julle nou wel begryp waarom `n mens op hierdie aarde `n swaar liggaam moet hê, ook al is hy sodoende blootgestel aan baie gevare, wat hy egter met behulp van sy verstand en sy vermoë tot beoordeling, ook altyd kan bestry en uit die weg ruim, wanneer hy dit maar ernstig wil; want slegs diegene kom in die gevaar om, wat hulle dikwels moedswillig in die gevaar begeef. Maar laat ons ons kritiese beskouing oor die geaardheid van baie skepsele nog ietwat voortsit!  

[10] Wat dink julle: is dit verstandig dat byvoorbeeld ontkiemende plante, terwyl hulle nog uiters teer is, hulle bo die grond van die aarde begin te verhef in `n tyd wat meestal nog ru en stormagtig is, en vanweë hulle swakte en teerheid, maar al te dikwels en maklik deur die sterk storms beskadig word en daarna nie tot nut van die mense of diere, tot vrugte kan uitgroei en ryp word nie? Sou dit eintlik nie verstandiger wees om die gewasse dadelik al vanaf die begin so volledig te laat sterk word en uit die grond van die aarde te laat ontstaan dat die ruwe storms hulle dan nie meer kan beskadig, of om in die eerste tyd van ontwikkeling die ruwe en bose storms te gebied dat hulle moet bly rus? Kyk, dit sou die menslike skranderheid tog op baie goeie gronde van die wyse en almagtige Skepper van alle dinge kan laat verlang; want waarom sou julle iets laat ontwikkel in `n tyd, waarin dit wat homself ontwikkel, nog aan duisend vyande en gevare blootgestel is?! 

[11] Kyk, so dink en pieker baie duisende mense dikwels met hulle begripsvermoëns en hulle wêreldse verstand; maar daarom kan God tog nie buite Sy ewige orde tree nie en laat Hy voortdurend alles wat ontwikkel, uiterste teer en swak begin, omdat Hy alleen weet en sien onder watter omstandighede die natuurgeeste `n stewiger ontwikkeling en bestaan bewerkstellig kan word. 

[12] Maar God beskerm daarby tog altyd die tere ontwikkeling van `n geskape ding en in die tyd van die oes is daar dan tog bykans steeds soveel van alles dat die mens, wat in die besonder vir God liefhet en hulle aan Hom toevertrou, in alle opsigte genoeg het en God ook vir alles dank. Ja, daar kan ook tye en jare wees, wat maer is en die mens dikwels die mees noodsaaklike nie gee nie; maar sulke tye laat die Heer dan net kom, wanneer die mens uit louter wêreldse belang begin om Hom heeltemal te vergeet. Maar vir die mens wat ook in die dae van beproewinge en kwellinge nog aan God die Heer vashou, sal ook in sulke tye gesorg word en sal sekerlik weinig nood lei, wat Ek julle volstrek kan verseker. 

[13] En kyk, so sou Ek vir jou op die gebied van die dinge van die natuurlike wêreld nog baie dinge op menslike wyse kan bekyk en kritiseer; maar daarom sou Ek sedert ewigheid die eenmaal bestaande wette van My orde tog nie kan ophef of `n ander vorm gee nie! 

[14] En kyk nou verder! Soos dit ook met al die geskapenes gestel is, so is dit volgens My orde ook met die verkryging van die meesterskap oor die lewe van die mens. Hy moet nou eenmaal aanvanklik selfstandig optree en met die wapen wat aan hom gegee is, die afstormende hartstogte op hom begin te bestry. As hy dit doen, sal hy, na gelang die mate van sy oorwinninge daarvan, ook vir verdere en ernstiger gevegte en oorwinninge, hulp deur My verleen word, en so sal hy ten slotte tog, ondanks alle storms wat hom aan alle kante weerstand bied, die doel van die lewe bereik, soos wat jy ook as heiden, wat deur baie hartstogte beleër is, nou tog, deurdat Ek jou tegemoet gekom het deur die egte lewensdoel, al so goed as volledig bereik het. - Het jy dit nou in die korrekte gees in jou opgeneem?” 

[15] Markus sê: “Heer en Leraar, Ek glo dat ek die gees van U woorde van die goeie kant, goed in my opgeneem en begryp het! Maar wanneer ek aan ons Rome dink, en in die besonder aan die verwende en wêreldse genotsugtige bewoners daarvan, dan word ek egter bang; want hierdie wêreldse mense ken nou maar net hulle verhemelte, hulle buik, die grootste luukse en het `n onversadigbare drang na genoegdoeninge van allerlei soort. Bowendien is by die meeste die ergste hoogmoed in `n sodanige graad ingewortel, wat die mense van die armer klasse gladnie meer tot die mens reken en met hulle doen wat hulle wil en wat hulle ook maar enige genoë verskaf, hoe onterend en diep beledigend dit ookal is vir die menslike waardigheid. 

[16] Dit is nie genoeg dat mense in die groot, meer as ryk huise en paleise voortdurend die een swelgparty na die ander hou en hulle daarby tot waansin toe drink, maar mense sorg daarby ook vir die brutaalste luste vir die oog en strelinge vir die oor. By `n dergelike feesgelag laat mense ook kampvegters kom, wat tot groter vermaak van die gaste, oftewel met die swaard net solank moet veg tot daar één ter plaatse dood bly lê, of daar moet twee atlete net solank met mekaar worstel, tot die sterkste en behendigste sy teenstander sodanig beskadig het deur hom herhaaldelik op die grond te gooi en deur geweldige vuishoue te slaan dat hy daarna baie gou die gees gee; en dan word die kampvegters daar vóór die geveg nog nadruklik op gewys dat jy ten eerste waardig moet veg en dat ten tweede die gesterfde met alle waardigheid moet sterf.   

[17] Ja, Heer en Leraar, as ek nou aan alles terugdink en dit naas U goddelike leer beskou, dan kan ek egter nie anders as om bang word nie! En dan bedoel ek eintlik dat by `n volk, wat sedelik so vreeslik ontaard het, waar daar weliswaar in die grond van die saak niks daaraan gedoen kan word nie, U hulp op wonderbaarlike wyse sou moet kom, om dit van vooraf te bewerk, sodat ons vervolgens U woord op `n iets meer bemeste grond sou kan uitstrooi, waar dit met meer sekerheid goeie wortels sou vorm en tot `n seënryke vrug sou opgroei. Want soos daar nou nog ook aansienlike en meer as ryk Romeine is, sal U leer moeilik of heeltemal geen ingang by hulle vind nie, behalwe maar net toevallig in een of ander huis wat gelyk is aan een van ons. Hierdie weldeurdagte bedenking is dan ook die rede, waarom ek so flussies die vraag gestel het.” 

Die Heer onderrig die Romeine 

153 Daarop sê Ek: “Vriend, hoe sleg dit daar in Rome en sy elders geleë lande uitsien, weet Ek wel die allerbeste en Ek het julle ook reeds op hierdie slegte toestande gewys, met die bedoeling dat julle, waar sulke dinge nog plaasvind, die jeug wat aan julle toevertrou is, ver daarvan af te hou! Maar tog is daar in Rome ook nog mense, wat net soos julle, geen vreugde belewe aan al die gruwels nie en dit verafsku; en hulle hoef nou nie meer op `n wonderbaarlike wyse van vooraf bemes te word nie, sodat My woord wortel in hulle sal skiet nie, want daar is alreeds bemes. 

[2] Maar diegene wat nog aan die ou, slegte sedes en gewoontes hang, is met geen enkele voorafgaande wonderbaarlike bemesting hoe dan ook al, ryper en ontvankliker vir My leer te maak nie; vir hulle moet daar iets baie anders kom om hulle uit hulle ou bedwelming te wek! Daarvoor sal op die regte oomblik en die regte plek ook wel gesorg word. 

[3] Maar daar sal ook nou al verskeie mense wees, - wat nog sterk vashou aan die ou, slegte feestelikhede en die wilde, oorlogsugtige volksvermaak, - wat daarvan begin afstand doen wanneer julle met hulle in gesprek sal tree oor wat julle hier gehoor, gesien en meegemaak het. 

[4] Maar om julle Romeine nie na Rome te laat terugkeer sonder daardie, deur julle verlangde wonderbemesting vir die saai van My leer nie, wil Ek julle nou as gevolg van julle sterk geloof in My die mag gee om deur die oplê van julle hande alle siekes en gebreklikes te kan genees, wat aan julle woorde `n groot krag en uitwerking sal gee.  

[5] Maar met die krag wat Ek julle nou gegee het, moet julle veral nie gaan pronk en julle daarvoor, deur niemand op watter manier dan ook, laat bewonder of vereer nie, maar vertel en toon hulle wat genees is aan wie hulle hulle genesing in wese te danke het, en aan wie daarvoor alleen eer, lof en dank toekom! Ek gee julle hierdie krag verniet, vanuit die mag van My wil, genees julle derhalwe die mense wat julle hulp nodig sal hê, dan ook verniet! 

[6] En Ek gee julle hierdie krag nog op sodanige verhoogde wyse dat julle die mense ook kan genees as hulle hulleself op watter afstand ook bevind, as julle hulle in gedagte en in die vaste geloof en julle vaste wil in My Naam die hande oplê. 

[7] Voorsien van hierdie krag sal julle, by `n wyse gebruik daarvan, baie van die mense wat in duister verkeer, tot die geloof in die enige ware God bring, daardeur tot die lig van die lewe en die volle waarheid, en hulle siele bygevolg ook tot die ewige lewe. 

[8] Maar neem, al is dit maar vir die uiterlike skyn, geen deel aan die baie ou, heidense dwaashede nie; want die aanskoue daarvan sou julle hart met ergernis vervul en teenoor die dwase van die wêreld verbitter word - en dit kom die siel nie ten goede nie, as die hart vol gal raak! 

[9] Bedink altyd dat die grootste krag en mag van die gees in die mens hom openbaar in liefde, geduld, sagmoedigheid en erbarming en daarin magtig werksaam tot uitdrukking kom; want as julle nie `n dwaas met liefde en geduld op die korrekte spoor kan bring nie, dan sal julle dit nog minder met ergernis en toorn kan doen. Dit is weliswaar ook noodsaaklik dat mens so nou en dan, waar dit nodig is, met die korrekte erns optree; maar agter die erns moet tog steeds die liefde oplig in die gewaad van die egte goeie wil. As dit nie die geval is nie, dan is die erns niks anders as blinde en nuttelose lawaai nie, wat baie meer skade as voordeel sal oplewer. 

[10] Maar waar julle op die eerste oogopslag maklik sal merk dat die een of ander mens, of ook meerdere mense te vas en te diep in allerlei afgodiese dwaashede van die wêreld begrawe is, en geen oor en heeltemal geen hart het vir die stem van die waarheid nie, keer julle dan van hulle af en gaan nie met hulle om nie - behalwe as so `n dwaas na julle toe sou kom om van iemand van julle te hoor, of wanneer hy iets makeer, en hulp van julle wil hê! As dit sou gebeur, bring hom dan in verstandige en vir hom begryplike bewoording sy dwaashede onder oë, en as hy dit aanvaar het, gee hom dan ook die gevraagde hulp! Maar gee hom, saam met die hulp die vermaning, dat hy in die vervolg nie meer in die ou dwaasheid en die sonde daarvan moet volhard nie, omdat sy leed `n tweede keer nog baie erger sal word as die eerste keer, waarvoor julle hom hulp verleen het. Wanneer julle altyd hierdie raad van My sal opvolg, sal julle in My Naam maklik kan werk en optree en sal julle ook ryklik die beste lewensvrugte oes.  

[11] Wanneer julle self goeie leerlinge in My Naam opgelei sal hê, kan julle hulle in My Naam ook weer die hande oplê, dan sal hulle daardeur ook die krag in hulself gewaar word wat Ek deur My wil nou reeds aan julle verleen het. 

[12] Maar Ek wys julle veral nogeens daarop dat, nóg één van julle, nóg later een of ander van julle leerlinge, ooit buite die grense van die ware liefde, beheersing, geduld, sagmoedigheid en erbarming moet tree nie; want `n dergelike oorskryding van die grense sou maar al te gou allerlei vir julle self gerigte haat, vervolging en oorlog tot gevolg hê! Neem dit dus veral in ag, as julle nie, in plaas van seën, tweedrag, ergernis, woede, haat en vervolging onder die mense wil versprei nie! 

[13] Daar sal weliswaar in hierdie wêreld nog baie tweedrag, en die bose gevolge daarvan, onder die mens ontstaan, soos wat daar op `n akker ook baie onkruid tussen die suiwerste koring opkom, maar die suiwer koring, ook al gedy dit nie so ryklik nie, sal en moet tog suiwer koring bly, en van julle moet altyd gesê kan word dat julle geen onkruid tussen die koring op die akker van die lewe gesaai het nie. Griffel hierdie woorde van My baie diep in julle hart, dan sal julle werke ryk aan seën wees! - Het julle dit nou almal goed in julle opgeneem?” 

[14] Met verbaasde, bly gesigte sê die vername Romeine: “Ja, Heer en Leraar, en ons dank U ook van ganser harte vir so `n groot aan ons verleende barmhartigheid wat U nou, sonder dat ons U daarom durf te gevra het, uit die eindelose volheid van U liefde sommer aan ons geskenk het! En dat ons die krag nou ook werklik van U ontvang het, dit het ons ook diep van binne gevoel, toe U ons dit met die almag van U wil geskenk het; want daar gaan as`t ware `n stroom van vuur deur ons heen, en ons voel onmiddellik `n magtige geloofskrag en wilskrag in ons, sodat ons nou werklik daarvan oortuig is dat ons in U Naam met ons wil nou ook al dadelik hele berge met die dale sou kan gelykmaak. En hoeseer U krag in ons, wat U ons verleen het, ook mag toeneem, ons sal steeds slegs in geval van egte nood, in soverre `n wyse gebruik daarvan maak, soos U ons aangeraai het en waarvoor U ons die krag ook alleen deur U barmhartigheid geskenk het! - O Majesteit en Heer Jesus JaHWeH Sebaot! Is dit goed so?” 

Die gebruik van die krag om wonderwerke te doen 

154 Ek sê: “Baie seker! Maar as iemand van julle `n nog hoër krag in hulle voel, dan kan hy dit ook gebruik, wanneer dit êrens op die regte tyd en plek sinvol is, maar nooit ofte nimmer om te toon wat hy alles kan doen nie, maar slegs as hy daarmee in die verborgene, in die teenwoordigheid van min en wyse getuienis, in een of ander opsig iets werklik goeds vir die mens kan bewerkstellig! Ek kan julle naamlik nie net die krag skenk om alle liggaamlike siektes van die mens te genees nie; want wie hierdie krag volkome ontvang het, soos julle ook nou, het daarmee ook die krag vir baie ander dinge ontvang!  

[2] Maar hy moet hom nie daarmee aan die mens vertoon sodat hulle hulle oor hom sal verbaas en vervolgens ook alles vas glo wat hy hulle verkondig het nie; maar die besitter van so `n hoër geesteskrag uit My moet hom ook steeds tot My wend met die vraag: “Heer, as dit ook U wil is dat ek nou gebruik maak van die verleende krag deur U aan my geskenk, laat my dit dan weet in my hart en verenig U almagtige wil met krag wat U barmhartiglik aan my verleen het! Maar as dit tewens nie U wil is nie, maak my dit dan ook kenbaar volgens U liefde, wysheid en barmhartigheid!” Dan sal ek so `n deemoedige vraag in die hart van die vraesteller altyd oombliklik met ja of nee beantwoord en Ek sal hom ook helder die rede toon waarom daar `n teken gedoen of agterweë gelaat moet word. Die besitter van so `n verleende krag wat deur My aan hom geskenk is, sal egter ook sonder My volledige instemming wel die wonder kan verrig, maar dit sal vir hom en nog minder vir diegene vir wie hy dit gedoen het, van geen enkele nut wees nie, - en dit kan julle ook goed onthou! Want wie in alle opsigte volkome met My sal wandel en handel, sy werke sal ook altyd van die ware seën vergesel wees.  

[3] Maar onthou veral wat Ek julle en alle leerlinge op die Olyfberg gegee het, naamlik dat julle, wat My evangelie aan die mense moet oorbring, hoofsaaklik daarna moet strewe om alleen deur middel van die mag van die woord te werk! Want `n mens wat deur die woord tot volledige bekering gebring word, is `n groter aanwins vir My Godsryk as duisend mense wat deur tekens en wonders gedwing word om My leer aan te neem. Want die suiwer woord en die lig daarvan bly ewig, maar die tekens gaan en het vir die nakomelinge, wat geen getuie daarvan was nie, bykans geen enkele waarde nie. Die dinge word naamlik wel slegs blindelings geglo as iets buitengewoon wat in die geskiedenis gebeur het, maar julle verskaf die gelowige tog geen volledige oortuiging van die waarheid van My leer nie en verlei ander, leeglopers wat steeds sterk tot bedrog geneig is, maar al te gou en maklik tot die doen van valse tekens en wonderwerke om daarmee die toeskouers tot `n duister bygeloof te bring. 

[4] Die suiwer woord is egter `n lig op sigself en het geen tekens nodig tot getuienis van die waarheid in homself nie, omdat dit self die grootste teken van alle tekens en die hoogste wonder van alle wonderwerke is. 

[5] As Ek in julle teenwoordigheid niks anders as die mees verbasingswekkende tekens sou gedoen het, dan sou dit vir julle ewe weinig nut gehad het, as die wonderwerke van magiërs en towenaars, wat dit dikwels vir julle vermaak doen; en al sou julle My gedane tekens baie meer buitengewoon gevind het as die van die magiërs en towenaars, sou julle nog langer daaroor kon vertel? 

[6] Wat julle egter nou innerlik so helder verlig en ook tot lewe gewek het, was My woord en nie die tekens, waarvan Ek soveel voor julle oë gedoen het. As Ek nou nog meer tekens vir julle sou doen, dan sou julle julle weliswaar opnuut verbaas daaroor, maar dadelik daarna aan My vra: “Heer, hoe was U in staat om die teken te doen en hoe gaan dit te werk dat deur U woord en wil byvoorbeeld brood en wyn ontstaan?” Ja, dan sou Ek Self tog weer na die woord gryp en, soos Ek dit ook reeds teenoor julle gedoen het, die wonderwerk op so `n manier verklaar, dat julle met julle verstand sou begryp hoe Ek in staat was om `n dergelike wonderwerk te doen!  

[7] Wel nou, wanneer die woord en nie die teken alweer verligting kan bring, dan kan die suiwer en waarheid bevattende woord as sodanig dit tog ook alleen doen, sonder `n voorafgaande teken! Daarom is die hoofsaak en die belangrikste voorwaarde vir die lewe slegs in die woord geleë, en nie in die tekens nie!  

[8] Die doen van `n teken, wanneer die mens die krag daarvoor verleen is, soos julle nou ook, kan slegs `n werklike goeie uitwerking binne My orde hê, wanneer `n mens, wat in staat is om `n teken te doen, dit uit liefde tot sy naaste in die verborgene doen, om hom in My Naam van nut te wees. Ek is egter Die Een wat dit sien, al gebeur dit ook hoe verborge, en Ek sal weet om diegene wat in stilte die tekens verrig het, ook te beloon op dieselfde manier as hy wat in My Naam die teken gedoen het.  

[9] As julle `n sieke voor die oë van die mense openlik die hande oplê, sodat dit met hom sal beter gaan, dan het julle ten behoewe van die getuienis vir die waarheid van My woord meer as genoeg gedoen; maar in die geheim, sonder openlike getuies, kan julle dit baie keer per dag doen en arme lydende mense van hulle ellende bevry, sonder dat één van hulle ook te wete kom wie hom van sy kwelling verlos het. Ek sê julle: `n dergelike genesing geld by My meer as honderd sigbare genesings voor die oë van die wêreld! Gebruik daarom die gegewe krag wat nou deur My aan julle geskenk is, altyd volgens die bedoeling wat Ek julle bekend gemaak het, dan sal Ek weet hoe om julle daarvoor te seën. Het julle dit ook nou goed begryp?” 

[10] Dankbaar beaam almal dit ook en dink nou diep na oor alles wat hulle van My gehoor het.   

[11] Maar nou kom ook die hoofman uit Bethlehem na My toe en sê: “Heer en Leraar! Ek is ook `n Romein en glo vas in U en het U baie lief! U het nou die tien Romeine iets groots gegee en hulle ook getrou getoon hoe hulle dit alles moet gebruik. Wil U ook nie vir my dieselfde barmhartigheid skenk nie? Werklik, ek sou altyd die korrekte gebruik daarvan maak en in die besonder teenoor die Fariseërs met hulle leuenagtige tonge sou ek `n dergelike genadegawe baie goed kan gebruik; want hierdie mense maak die volk wys, dat ingeval van nood, hulle selfs weer die dooies uit die grafte tot lewe sou kan wek, as hulle dit maar sou wil en mag! Dergelike woorde is tog niks anders as los opswepery, waaragter enige waarheid nog ooit kan skuil nie! As ek nou ook so `n geheime innerlike krag sou hê, sou ek goed weet wat ek ten opsigte van die niksseggende skreeuers sou moet en ook sou doen!”  

[12] Ek sê: “Dit weet Ek goed vooraf en in waarheid, daarom gee Ek jou nou nog nie so `n krag nie; want jy het nog nie die korrekte rypheid daarvoor nie. Maar jy het nou ook die suiwer woord en kan dit gebruik, en dit is, soos Ek ook so flussies duidelik laat sien het, baie meer werd as die doen van tekens! Gebruik dus eers met sukses wat jy het, daarna sal al die ander jou daarby gegee word.” 

[13] Toe die hoofman dit van My hoor, was hy ook daarmee tevrede en sê: “Dit is waar, en daarom ook goed! Heer, slegs U wil geskied!” 

[14] Ek sê: “Dit, vriend, is meer werd as die doen van duisend tekens!” 

[15] Toe Ek dit gesê het, het dit al taamlik lig geword en uit Jerusalem kom daar drie Essene, wat êrens gehoor het dat hulle in Bethanië by Lasarus kon navraag doen waar Ek My wel ophou. 

Die Essene bekla hulle nood by die Heer 

155 Soos gewoonlik bekyk ons nou baie rustig ook die verskillende taferele van die oggend; enkele leerlinge bespreek egter met mekaar die geskenkte gawes om wonderwerke te doen aan die tien Romeine en beny hulle heimlik daarvoor. 

[2] En intussen bring `n dienaar van Lasarus ook die drie Essene wat uit Jerusalem aangekom het, na My toe op die heuwel, stel hulle eers voor aan Lasarus, wat hulle daarna eers na My toe bring. 

[3] Ek vra hulle dadelik wat hulle wil hê, sodat hulle in die teenwoordigheid van getuienis hulle hart kon lug; want Ek het self al lankal geweet waarom hulle My gesoek het en waarom hulle nou na My toe gekom het. 

[4] Hulle buig al drie diep voor My, en één van hulle (`n Esseen) sê: “Heer en Leraar, enkele maande gelede het daar ook afgesante van ons na U toe gekom en het van U aanwysings gekry hoe ons in ons instituut, wat nou `n algemene en groot aansien geniet, vanuit die enigste waarheid moet handel, omdat ons andersins binnekort tye sal belewe waarin allerlei onheil oor ons sal losbreek. Ons het dit dan ook gedoen, wat die teruggekeerde afgesante ons nadruklik as U wil meegedeel het en het sedertdien ook nie meer één valse wonderwerk gedoen nie, terwyl die afgesante ons namens U die volle versekering gegee het dat ons, as ons self presies volgens U leer sou gaan lewe en handel en ernstig daarby sou bly, in U Naam sekerlik in staat sou wees om die grootste en mees egte tekens te doen, wanneer dit nodig sou wees. 

[5] Maar daardeur het ons nou in baie opsigte werklik in nood geraak en weet ons geen raad meer nie, en nog minder hoe ons onsself daaruit moet red; want ten eerste kom daar nou dag na dag uit alle windstreke allerlei mense en baie bring ons `n groot aantal gestorwe kinders om hulle weer tot lewe te wek en huil en kla verskriklik as ons hulle nie aanneem om hulle weer op te wek nie, waarvoor hulle ons byna onder goud, silwer, edelstene en pêrels wil begrawe. Al die goeie redes wat ons hulle aangee, waarom ons dergelike wonderwerke nie meer mag en wil doen nie, bly vrugteloos, en vanweë ons rus en veiligheid is ons genoodsaak om die dooie kinders aan te neem en daarvan het ons daar nou sedert vier maande gelede op sy minste ongeveer vyfhonderd. 

[6] Om hierdie kinders van verskillende leeftye op ons ou manier weer tot lewe te wek, is daar wel meer jare voor nodig, nog meer as daar per week nog één en selfs twee tot drie bykom. Ons het weliswaar probeer om hierdie dooies weer in U Naam tot die lewe terug te roep; maar daar gebeur geen wonders nie en ons moes vir hierdie keer dit weer op ons ou manier hanteer.  

[7] Dit is nou, soos ook gesê, die eerste graad van ons ellende; die tweede en nog erger is egter, aangesien ons volgens U leer begin werk en handel het, het ons nou in ons kinderkweekplekke te min kinders om hulle om te ruil, deurdat ons hulle volgens U woord, ter wille van die hoogste lewenswaarheid, saam met hulle moeders en voedsters uit die kweekplekke laat weggaan het na `n beter bestemming, terwyl ons daarvoor sorg gedra het dat hulle geen gebrek sal hê aan die nodige versorging nie. Ons het die baie moeders en voedsters geld en ander skatte gegee en hulle laat gaan, terwyl ons hulle natuurlik `n goeie en vir hulle begryplike rede vir hierdie nuwe handelswyse van ons aangegee het. 

[8] Dit het gebeur, en wel op `n goeie manier; maar waar moet ons in ons ellende nou in `n kort tydjie ander kinders vandaan kry, en hoe kan ons daarby tog volhard in U leer, van welke waarheid ons deurdring is? Heer! Daaraan sien U, en ook al U leerlinge, in watter groot verleentheid ons onsself nou bevind! Hoe moet, hoe kan ons ontsnap aan die gevare wat ons van alle kante bedreig? 

[9] Heer en Leraar, as U ons nie op wonderbaarlike wyse help nie, gaan ons almal binne `n kort tydjie ten gronde! Ons het ook alle feeste in verband met die tot lewe wek van mense en ook alle ander towery afgeskaf; maar tog kom die mense van wyd en suid om by ons raad en hulp te soek. Slegs weiniges neem genoeë met onderrig alleen, die meeste wil dade sien soos ons dit ook vroeër gedoen het - en dit wil ons nie doen nie, omdat ons onsself nou eenmaal vas en ernstig voorgeneem het om so streng en suiwer moontlik volgens U leer te lewe en te handel.  

[10] Ag, dit is nou wel moeilik om `n egte mens te wees in die wêreld, wanneer mens enersyds te make het met die reusagtige groot blindheid van die mense, wat geen flou idee het van die waarheid nie, terwyl ons andersyds in onsself te make het met die glasheldere en lewende waarheid en werklik daarmee te kampe het! Ek wil dit nie hê oor die materiële verlies wat ons nou ly in ons strewe na die suiwer waarheid nie, want ons het nog meer as genoeg aan materiële vermoëns; maar die ander probleme, waarin ons van dag tot dag dieper in beland, maak ons nou volkome radeloos. Heer en Leraar, ons smeek U nou baie dringend om advies en om ware hulp!” 

Die advies van die Heer aan die Essene 

156 Ek sê: “Ek weet en sien dat julle nou teenoor die mense in groot verleentheid geraak het en ook moes raak; maar dit moet ook so gaan wanneer `n mens, wat hulle voorheen deur allerlei liste, wêreldse slimheid en bedrog gepleeg en belangrik gemaak het in die oë van die mense, om op slinkse wyse groot skatte van hulle te verkry, dieselfde waarheid aangegryp het om hulle innerlike te verbeter. Want hulle wil die mense nie meer om die bos lei en bedrieg nie, maar die waarheid durf hy hulle nie sê nie, sodat hulle nie boos word en vir hom sê: “O julle ellendige bedrieërs! As julle nou die waarheid bely en daarvolgens kan spreek en handel, waarom het julle dit dan nie reeds vanaf die begin gedoen nie? Wat se kwaad het ons julle ooit voorheen aangedoen dat julle julle jarelank teenoor ons as snode bedrieërs betoon het? Maak nou al die bedrog wat met ons bedryf is goed, anders sal julle nie ons teregte wraak ontkom nie!” 

[2] Ja, vriende, hierdie baie bose taal spreek die innerlike gewete weliswaar voortdurend vir die een wat deur lis en bedrog wil wins trek uit die liggelowige mensdom en dit ook met behulp van sy geslepe wêreldse verstand doen; maar so `n mens verdoof ten slotte sy gewete, wat die innerlike gees van lewe en waarheid in die mens is, en bedrieg die blind gemaakte mense vervolgens steeds meer en meer. 

[3] Maar wat gebeur daar naderhand, wanneer die dag van die volle waarheid vir alle mense aanbreek? Waarheen sal hulle vlug vir hulle wat julle so dikwels en so meedoënloos bedrieg en verloën het? Werklik, dit sal `n vreeslike vlug wees en die vlugtendes sal skreeu en sê: “Berge val op ons neer, sodat die waarheidslig van die groot dag ons nie moet inhaal en ons onthul voor die oë van hulle wat ons so dikwels op die mees snode wyse bedrieg en verloën het nie!” 

[4] Ek sê dit egter vir julle, wat nou terwille van die suiwer waarheid afstand gedoen het van die groot bedrieëry; want hier kan nog baie goed gemaak word deur die regte werke van die liefde, maar in die ander wêreld, waarin alles openbaar sal word, selfs die mees geheime gedagtes van die siel, sal dit nie meer opgaan nie en die bedrieër en leuenaar sal hom daar die bitterste verdeemoediging moet laat welgeval en sal met meer as groot vernietigende skande belaai word in die oë van alle regverdiges. 

[5] Selfs vir My is dit nou moeilik om julle goeie advies te gee en julle ook egte hulp te bied; want Ek, wat die lewende waarheid Self is, kan julle doen en late uit die verlede tog nie vergoeilik toedek en die mense in die waan laat waarin hulle deur julle gebring is nie! Spreek nou die waarheid aan almal na julle toe kom, onderrig julle hulle op die korrekte wyse en sê dat Ek julle dit opgedra het en vertel hulle ook die ware rede waarom julle nou anders dink, wil en handel as voorheen, toe julle self nog ver van die waarheid af gestaan het; sê hulle ook dat nie `n bose wil nie, maar alleen `n sekere medelye teenoor die liglose en lydende mensdom julle daartoe gebring het om deur julle kennis en aangeleerde bekwaamhede dinge, vaardighede en leerstellinge in die lewe te roep, waarin baie mense troos gevind het! Maar omdat julle nou deur My toedoen tot die suiwer waarheid deurgedring het, wil julle hulle, wat altyd hulle vertroue op julle gestel het, nou die suiwer en lewende waarheid dan ook nie weerhou nie, wat hulle vir ewig meer nut sal bring as alles wat julle vroeër vir hulle gedoen het. 

[6] Wanneer julle almal so die waarheid aan die mense sal verkondig, sal hulle nie woedend van julle af weggaan nie, maar sal na julle luister en later as ware vriende van die waarheid lewe. Want wat julle voorheen self nie gehad het nie, kon julle ook aan niemand gegee het nie, wat elke met enige insig begiftigde mens sal begryp, en hy sal daarom ook nie kwaad word nie. 

[7] Hou julle julleself nou maar net by die waarheid, want alleen dit kan en sal julle vrymaak en julle voortaan alle beskerming en alle hulp bied! Maar om aan die een kant self in die waarheid wees, en aan die anderkant tog sy daaglikse brood met die leuen te wil verdien, dit verdra mekaar net so min as dag en nag of lewe en dood. - Het julle My goed begryp?” 

[8] Die drie Essene sê: “Heer en Leraar, ons het U goed begryp en ons sien ook in dat U in alle opsigte volkome gelyk het; maar wat sal ons met die vyfhonderd dooie kinders doen? Moet ons hulle begrawe of onder een of ander voorwendsel teruggee aan die ouers of familielede, wat vir die merendeel nog in die dorp wag? Want dit bedruk ons nou die meeste: ons wil aan die een kant, mense wat die hoop koester, nie weer ongetroos en vol verdriet na die huis laat terugkeer nie, maar aan die anderkant sê ons gewete ons nou dat ons, wat die suiwer waarheid ontvang het, die bedriegde en verdrukte mensdom wat tog al aan alle kante teveel bedrieg is, nie nog verder moet bedrieg en verdruk nie. As ons hulle nou skielik die volle waarheid vertel, sal hulle ongelukkig word - maar as ons vir sover moontlik nog dieselfde praktiseer wat ons voorheen gedoen het en die treurige mense sodoende gelukkig en tevrede maak, dan het ons hulle en via hulle baie ander weer opnuut versterk in die “ou bygeloof” en hulle nog dieper die duisternis in gedrywe. Heer, wat sou hier eintlik die goue middeweg wees, sodat die wagtendes nie treurend en ook nie opnuut bedrieg by ons weggaan nie?”  

[9] Ek sê: “Ook daarin is dit moeilik om `n goeie middeweg te vind; maar aangesien julle nou ernstig `n punt wil plaas agter al julle ou bedrieërye en voortaan wil wandel op die weë van die volle waarheid uit God, wat nou in My in hierdie wêreld gekom het, sal Ek Self iets vir julle doen. Oor `n paar dae sal Ek na julle toe kom en dan sal dit wel blyk wat daar alles gedoen kan word. Maar nou kan julle gaan en dit aan julle broeders meedeel, dan sal hulle goed weet hoe om ooreenkomstig die waarheid te reël!” 

[10] Met hierdie woorde van My was die drie volkome tevrede, bedank My vir die les, vir die goeie advies en vir die toesegging dat Ek hulle oor enkele dae Self sou besoek, staan daarna op en trek nog voor sonsopkoms verder. Hulle neem in Bethanië dan ook geen ontbyt nie; eers by die herbergier in die dal gaan hulle na binne, neem daar brood en wyn en spreek met die bediendes wat hulle baie dinge oor My vertel, en reis eers na `n paar uur verder oor die weg langs Bethlehem. 

Die handelskaravaan uit Damaskus 

157 Ons kyk nou egter weer ongesteurd na die oggendtafereel, aangesien die oggend hierdie keer buitengewoon suiwer en helder was, omdat die nagtelike storm die lug van die atmosfeer grondig gesuiwer het. 

[2] Mens kon die hoogste toppe van die baie ver alpe en berge daarom ook goed onderskei, wat anders by `n meer van dampe versadigde lug nie moontlik was nie, en so kon ons onsself op hierdie môre vanaf ons heuwel met baie genoeë geniet aan `n pragtige seldsame uitsig. Slegs hier en daar, waar dit deur die nagtelike onweer ontstane groter brande nog nie uitgedoof was nie, was die lug deur die rook vertroebel, wat egter geen afbreuk gedoen het aan die mooi uitsig nie.   

[3] Toe ons nou die omgewing baie rustig vanaf ons heuwel bekyk, sien ons hoofman dat daar op die breë heerweg, wat van Bethanië na Jerusalem lei, `n groot groep mense verbytrek met allerlei lasdiere, soos esels, pakperde, osse en kamele. Hy vra Lasarus wat hierdie stoet kon beteken en watter rigting hulle sou neem. 

[4] Lasarus, wat self verras was deur die groot aantal mense wat op die ongewone tydstip voortrek, sê: “My beste vriend, dit weet ek ook nou nie; want so `n groot karavaan gedurende hierdie tyd is iets ongewoon. Die stoet is ook nog te ver weg om te kan vasstel of dit Jode, Grieke, Perse of Egiptenare is. Maar ek sou dit nie so aangenaam vind as hulle hier in Bethanië wil rus en selfs van my herberg wil gebruik maak nie. In hierdie geval sou ek hulle vandag die dal in moet stuur na my vriend en buurman!”  

[5] Die eweneens aanwesige herbergier uit die dal sê: “O my beste broeder, hierdie karavaan, waarvan die einde nog nie eens in sig is nie, sou by my moeilik versorg en nog moeiliker ingebring kan word! Maar jy het hier in hierdie plek, wat tog vir die grootste deel aan jou behoort, sewe groot herberge, en dan is jou groot stamhuis nog nie eens bygereken nie; bowendien is daar hier nog `n paar klein herberge, daarom kan so `n groot karavaan hier baie beter en makliker bedien en in `n kort tyd ingebring word as by my in die dal. Origens hoef ons nog gladnie by voorbaat daarvan uit te gaan dat hierdie karavaan, wat al vóór sonsopkoms onderweg is, nou al hier sal rus nie. Laat ons dit maar afwag, dan sal dit wel duidelik word wat ons te doen staan” 

[6] Hierop rig Lasarus hom tot my en sê: “Heer en Leraar, sê U ons tog wat hierdie groot karavaan beteken, waar hulle op hierdie tyd heengaan en waar hulle vandaan kom!” 

[7] Ek sê: “Nou toe, waarom sou ons onsself bekommerd maak oor hierdie handelaars uit Damaskus, wat met alle produkte van hulle vlyt hier verbytrek na die stede aan die oewer van die see, om dit daar te verkoop? Laat hulle ongestoord verder trek!” 

[8] Met hierdie woorde het Ek die hoofman, Lasarus en die herbergier uit die dal heeltemal gekalmeer, en ons kyk nou weer baie rustig na die oggend en ook na die karavaan, wat die dorp nader en op die onderweg natuurlik ook `n aansienlike stofwolk opwerp; want die voortdurende berede en beloopte heerweë in die Judese land het nooit gebrek aan stof en ook al het die storm dit oornag vir die grootste deel opgewaai en ver weggedra, is daar op die weg tog baie stof oor. 

[9] Toe die voorhoede die dorp bereik, en sonder om stil te staan verder trek, duik die son ook al bo die verre horison op en verlig die hele omgewing met haar strale; ook die stof van die weg, waarop die lig van die sonstrale nou val, en was baie mooi om te sien. 

[10] En die hoofman sê: “Og, die lig verheerlik tog werklik alles waarop dit skyn! Ook die stof van die weg, waaraan tog niks moois is nie, word vanaf `n sekere afstand tot iets verkwikkend, as dit in die strale van die son opstuif!” 

[11] Ek sê: “Ja, ja, jy het nou `n baie goeie en leersame opmerking gemaak! Die wêreldse mens lyk in meer as één opsig soos die stof van die weg; want ten eerste is hulle traag in die doen van die goeie en vul die weg van die lewe met hulle onbeduidendheid, maar hulle word baie hinderlik vir die lewensreisiger wat ywerig sy beste doen om goed te handel. Slegs `n egte storm van die oordeel bring sulke mense tot enige aktiwiteit, vee daardeur die lewensweë skoon en dra die stof weg na uitgestrekte boulande, akkers en velde, waar dit dan vervolgens ook weldra tot vrugbare aarde word.  

[12] Sulke wêreldse stofmense is ook mooi om te sien wanneer hulle deur die lewenslig verlig word; maar eers as hulle soos vrugbare aarde geword het, is hulle met `n goeie lewensreisiger te vergelyk. Solank hulle egter enkel as nuttelose stof van die wêreldse weë somaar ietwat praal in die suiwer lewenslug en glinstering in die strale van die lewensson, waarvan die lig maar net hulle uiterlike, maar nie ook hulle innerlike verlig nie, vorm hulle vir die egte lewensreisigers steeds `n las en lyk hulle baie soos die Fariseërs en ander heidense afgodepriesters; wanneer daar maar êrens bo hulle en om hulle heen `n lewenstorm of `n ander lewensaktiwiteit opkom, verhef hulle hulleself ook altyd, hinder en bevuil die lewensweë en die reisigers en vertroebel en verswak die lig wat die weg verlig. 

[13] Vanaf `n bepaalde ligte afstand wek hulle weliswaar die indruk dat hulle ook verlig en baie draaglik is en menigeen sou kan dink en sê: “Ja, eintlik is hulle tog aktief besig en het lig!” - maar dit is nie so nie! Want of hulle nou rustig op die weg lê of deur die wind opgewaai, hulle bly tog traag en passief; maar deurdat hulle hulleself verhef, word hulle altyd lastig en waar moontlik selfs skadelik vir die egte lewensreisiger. As julle ook dus voortaan by die bewandel van My lewensweë so verstandig sal wees om hierdie versigtigheid in ag te neem dat julle die breë heerweë van die wêreld vermy en julle op die meer stoflose en smal voetpaadjies voortbeweeg en selfs daar met rus, geduld en gelatenheid optree, dan sal julle met die stof van die wêreldse weë, weinig onaangenaam hoef deur te maak! 

[14] Maar as julle die lewensweë bewandel soos die van die karavaan, wat daar benede op die breë heerweg verbytrek en met groot haas en baie lawaai voortspoed, om maar vinnig in die plekke te kom waar hulle miskien wêreldse gewin kan behaal, dan sal julle ook menige lastige en bose stryd met die stof te verduur kry. Onthou hierdie les, wat Ek julle tydens hierdie geleentheid gegee het, en as julle dit in ag neem, sal dit vir julle van groot nut wees!” 

[15] Hierop sê die hoofman: “O, hoe waar en treffend was, o Heer en Leraar, hierdie woorde van U weer! Oral op die weë van die lewe is nou wel `n nouliks ondraagbare hoeveelheid van die lastige wêreldse stof, en mens moet werklik baie versigtig wees om dit tydens die loop nie al te sterk laat opstuif nie! O, hierdie les sal ek besonder goed ter harte neem!” 

[16] Ek sê: “Doen dit, dan sal julle goed vooruit kom en `n helder sig behou!” 

[17] Toe Ek dit vir die hoofman gesê het, kom daar meteens `n bode, wat ons uitnooi vir die oggendmaal. 

[18] Maar omdat die karavaan nog nie verby was nie, sê Ek: “Ons sal hierdie stowwerige en lawaaierige wêreld nou heeltemal die dorp laat verbytrek; want as ons nou dadelik na benede sou gaan, sou sommiges ons opmerk en ons die een of ander vra; maar as ons nog enkele oomblikke hier bly, ontkom ons aan die gevaar.” 

[19] Daarmee was alle aanwesiges natuurlik volkome tevrede, en sodoende bly ons nog `n klein halfuur op die heuwel; en in die tyd het die karavaan verbygetrek en kon ons onsself dan ook dadelik ongehinderd na benede begewe en die huis binnegaan vir die oggendmaal. 

[20] So gaan ons dan in goeie orde na benede, neem plaas aan die groot tafel en neem, nadat Ek eers die spys en drank geseën het, die ryklike en goed smakende oggendmaal tot ons; die Romeine laat hulle die wyn goed smaak, sodat Lasarus hulle bekers verskeie kere tot die rand moes vul, waaroor hulle hulleself egter verheug. 

[21] Agricola, wie se tong deur die wyn losgemaak was, sê vir My: “Heer en Leraar, vergeef my dat ek by die oggendmaal al `n paar bekers wyn meer gedrink het; maar ek het dit saam met my metgeselle maar net gedoen om die naderende afskeid van U draagliker te maak! O, kon ek tog maar altyd by U bly! Al my aardse goedere en al my wêreldse waardighede en ampte sou ek daarvoor gee!”  

[22] Ek sê: “Jou wens en wil het by My ewe veel waarde as wanneer jy dit ook sou gedoen het; maar jy bewys My en baie mense `n groter diens as saakwaarnemer oor die aardse goedere en die geestelike skatte wat aan jou toevertrou is, wat Ek julle almal hier in eiendom gegee het. As julle dit alles wys volgens My advies sal gebruik, dan sal Ek ook in die gees by julle wees en julle op elke oomblik gee wat julle nodig het; later in My ryk sal julle egter as My ware vriende ewig by My woon en in My nabyheid werksaam wees. Neem dit ook aan as werklike troos en tot volledige versterking van julle siele in julle harte!”  

[23] Hierop staan ons op van tafel en Ek lê die Romeine die hande op en seën en versterk hulle. Daarop word almal opgewek en vol goeie moed en bedank My nog eens mondelings vir alles wat hulle in die paar dae by My ten deel geval het. 

Die afskeid van die huis van Lasarus 

158 Daarop roep Ek vir RafaEl en gee hom te verstane dat hy nou alles in gereedheid moes hou vir die vertrek van die Romeine. 

[2] Toe sê RafaEl: “Heer, U heilige wil, vol van ewige en eindelose krag en mag in My is reeds `n uitgevoerde werk! - Kyk julle maar na buite op die groot binneplaas, dan sal julle alles in die beste orde aantref; ook die jonges sit al op geskikte lasdiere en wag vir die oomblik dat julle van hier vertrek, maar veral om hulle ware Vader in die lewe nog één keer te sien en Hom vir alles te bedank en Hom te vra, of Hy hulle altyd barmhartiglik in Sy vaderliefde wil gedenk.” 

[3] Na hierdie woorde van RafaEl staan almal dan ook op en haas hulle na die ruim binneplaas, en almal verbaas hulle oor die suiwer wonderwerk. 

[4] Ek gaan nou na die jonges toe en gee hulle `n goeie seën, en hulle bedank My onder baie trane; hulle wil My met duidelike gespreekte woorde bedank, wat hulle egter van louter liefdestrane nouliks kon doen. 

[5] Maar met `n vriendelike stem sê Ek vir hulle: “Kinders! Ek verstaan die innerlike, lewende taal van julle hart, wat vir My baie kosbaarder is as die mooiste woorde met die mond; bly in die liefde, dan sal Ek as julle ware Vader in die gees onder julle wees en julle deur My lewende woord onderrig en opvoed. Amen.” 

[6] Hierop gee Ek RafaEl nogmaals `n innerlike wenk, en hy bestyg `n lasdier, neem plaas aan die hoof van die jonges, en onder aanvoering van RafaEl sit die stoet hulle goed in beweging en slaan die weg na Tirus in. 

[7] Daarop bestyg ook die Romeine met al hulle bedienende personeel hulle lasdiere, en met hulle ook alle bekeerde Fariseërs met hulle vroue en kinders en, soos ook bekend, ook alle ander aanwesiges, wat deur die Romeine aangeneem en opgeneem was; hulle bedank My ook onder baie trane vir al die bewese barmhartigheid en groot weldade aan hulle betoon. 

[8] Daarop gaan Ek na die Romeine toe, reik hulle die hand en gee hulle die raad om nou die stoet van RafaEl te volg, wat hulle tot aan Tirus sigbaar tot voor die paleis van Cyrenius sou begelei. Daar sou hy hulle dan die korrekte aanwysing gee, hoe hulle die see moes benut. 

[9] Agricola bedank My hiervoor en vra My inderhaas nog, wat RafaEl daarna sou doen. 

[10] Maar Ek sê vriendelik vir hom: “Maak jou maar nie oor hom besorg nie, want hy is `n gees en weet wat hy volgens My wil, wat hy duidelik ken, moet doen! Wanneer julle hom ooit in liefde tot My sal roep, dan sal hy nie nalaat om julle met raad en daad te ondersteun nie. - En nou moet julle julleself ook in beweging sit!” 

[11] Hierop neem almal nog afskeid van Lasarus, en ook van alle ander wat nog hier agtergebly het, en begin hulle daarop in beweging te sit. Die Romeine word ook begelei deur die hoofman, sy metgeselle en die drie herbergiers, nadat hulle My ook eers liefde, dank en eer betuig het; want hulle weet dat Ek nou ook nie langer in Bethanië sou bly nie. 

[12] En so was Bethanië nou weer verlaat deur die baie gaste; slegs Ek met My ou leerlinge, met die Judese Grieke en met die leerlinge van Johannes het nog vir `n kort tydjie agtergebly. En nou eers sê Ek in vertroue dat Ek My nou na die omgewing van Jerigo en die tien bekende stede sou begewe, en laat die leerlinge vry om saam met My te gaan. Almal wil saamgaan en Ek gebied hulle, soos ook elkeen in die huis van Lasarus, om vir niemand te sê waar Ek wil heengaan nie. En almal beloof My nadruklik om in alles ooreenkomstig My wil te handel. 

[13] Nou vra Maria van Magdala (Magdalena) egter ook of sy My mag begelei. 

[14] Maar Ek sê vir haar: “Maria, daarin is jy vry, soos Ek jou ook gesê het; maar om te voorkom dat die blinde wêreld aanstoot oor ons neem, sou jy beter daaraan doen om hier in die huis van broeder Lasarus te bly en My, in plaas van te voet, in jou hart te volg. Die susters van hierdie broeder het jou lief en jy sal die geleentheid kry om hulle menige goeie dienste te bewys, wat Ek so sal beskou asof jy so `n diens aan My bewys het. Maar daarmee gee Ek jou tog geen gebod nie, maar laat jou heeltemal vry in wat jy nou die graagste wil doen.” 

[15] Hierop sê Magdalena: “Heer! Ek sal van nou af aan steeds maar net doen wat U die graagste wil hê en die mees aangenaamste is en daarom sal ek tot U spoedige wederkoms by Lasarus bly en U in my hart volg! Maar ons vra U almal, o Heer en Leraar, of U tog gou weer hier na ons toe sal kom! Want sonder U sal ons bestaan en lewe treurig daar uitsien.”  

[16] Ek sê: “Maria, ook al sal Ek My liggaamlik nie by en onder julle bevind nie, sal Ek tog in die gees by julle aanwesig en werksaam wees; want in die gees is Ek immers voortdurend alomteenwoordig, omdat Ek alle dinge in die ewige oneindigheid in stand moet hou en moet lei. As Ek nie in die gees alomteenwoordig sou wees nie, dan sou elke bestaan ten gronde gaan en sou daar geen enkele skepsel bestaan in die hele oneindigheid nie, - wat jy nou goed sal begryp. Want deur die mag van My uiterste lewende en werksame wil is Ek Self immers van ewigheid alles in alles, en alles is in My! Die Vader, wat My as `n menseseun in hierdie wêreld gestuur het, is in My, en Ek en Hy is nie twee nie, maar volkome één; die wil van die Vader is derhalwe ook My wil, en dit is oral werksaam. 

[17] Maar natuurlik kan geen mens die Vader as sodanig sien nie; want sonder My sou Hy nie daar gewees het en Ek sonder Hom ook nie, omdat Ek en Hy volkome één wese is! Maar wie My nou sien en hoor, die sien en hoor ook die Vader; want Ek het My as Vader deur My wil Self in hierdie wêreld gestuur. Heil dus aan julle, wat in My glo; want wie in My glo, die glo ook in die Vader wat My gestuur het, en Hy sal hom daarom die ewige lewe gee! 

[18] Wanneer julle hierdie woorde goed ter harte neem, sal julle vrolik wees in julle gemoed; want julle sal wel gewaar word dat Ek ondanks My persoonlike liggaamlike afwesigheid tog by julle sal wees en bly. - Maria, het jy hierdie woorde van My goed verstaan?” 

[19] Maria sê: “Ja, Heer en Leraar, en Vader, Seun en Gees! Daarom sal ek U makliker en vasbeslote in my hart kan volg.” 

[20] Hierop rig Ek My tot My leerlinge en sê: “Tot nou toe het Ek as die Heer en Leraar alleen gewerk, en julle was alleen as`t ware stomme getuies van alles wat Ek geleer en gedoen het; maar van nou af aan sal julle ook met My werk, net soos RafaEl ook met My sigbaar voor die oë van elkeen gewerk het. Laat ons nou dus vertrek!” 

[21] Hierop gaan ons dadelik die weg na die dal op, waarlangs mens maklik binne `n halfuur by die herbergier in die dal kom. Lasarus, met beide sy susters en met Maria van Magdala begelei My tot by die herbergier in die dal wat, toe hy My al van ver sien aankom, My dadelik saam met sy familie met ope arms tegemoet hardloop en My van die Romeine nog baie groete moes oordra. Ons neem `n pouse by sy huis, en op versoek van die herbergier seën Ek sy kinders en sy hele huishouding, waarvoor Ek van alle kante innig bedank word. 

[22] Hierop neem Lasarus met syne afskeid en gaan na sy huis in Bethanië, waar baie werk reeds op hom gewag het.   

Onderweg na die herberg 

159 Net die herbergier van die groot herberg aan die heerweg, wat na Tirus en ook na ander stede aan die see gelei het, was nog aanwesig by die herbergier in die dal; want die Romeine het van hier die weg na die noorde ingeslaan, waardeur mens in Galilea kom - watter weg RafaEl ook met die jonges geneem het - en daarom was dit vir die herbergier aan die suidelike heerweg nie so nodig om hom na die huis te haas nie. Maar aangesien Ek met die leerlinge hierdie weg moes neem om in die plekke te kom wat Ek hierdie keer uitgekies het, trek die herbergier, wat nou al byna sestien dae nie tuis was nie, nou met ons saam en vra My van vooraf al vir die barmhartigheid, om op hierdie dag in sy huis van sy gasvryheid gebruik te maak. 

[2] En Ek sê vir hom: “Daarvan kan jy wel verseker wees. Maar ons sal nie by jou oornag nie; want Ek moet My haas om vandag nog `n groot ent verder te kom, omdat daar nog belangrike werk op My wag!” 

[3] Die herbergier was met die antwoord tevrede en vra My of hy miskien vooruit moes gaan, sodat alles by My aankoms in gereedheid sou wees en Ek dan nie te lank sou hoef te bly nie.  

[4] En Ek sê: “Baie goed, vriend, - as jy aansienlik baie vinniger kan loop, kan jy wel vooruitgaan; want ons loop almal teen `n rustige tempo. En omdat jy van so `n goeie wil is, wil Ek dat jou voete hulle diens nie weier nie, probeer dus maar hoeveel vinniger jy gaan as ons!” 

[5] Hierop begin die herbergier, wat `n groot man was en lang bene gehad het, sy pas sterk te versnel en is na `n halfuur sover op ons voor dat ons hom gladnie meer kon sien nie; en so kom hy dan ook ruim `n uur vroeër as ons in sy herberg aan. 

[6] Toe hy egter tuis kom, begin syne hom eindeloos te vertel van alle skrik en angs wat hulle tydens sy afwesigheid moes deurmaak; in die besonder het die ware vuurstorm van hierdie nag, waardeur ook verskeie huise in die omgewing baie erg toegetakel was, hulle en alle bewoners van die dorp so bang gemaak, dat hulle daardeur geheel bewusteloos en byna doodgegaan het. 

[7] Maar die herbergier sê: “Daarvan weet ek alles en ons sal daaroor praat wanneer dit die korrekte tyd daarvoor sal wees; maar nou is daar iets belangriker te doen! Oor ongeveer `n uur kom die groot Heer en Leraar met Sy leerlinge hier aan, sorg daarom nou vir `n goeie en ryklike middagmaal vir minstens veertig persone - haas julle, sodat Hy, as Hy kom, alles in gereedheid sal vind! Want julle weet almal wat se groot weldaad Hy ons huis die vorige jaar bewys het, en daarom is dit nou ook ons hoogste plig om Hom so goed as moontlik ons dank te betoon!” 

[8] Die herbergier het dit nog maar nouliks gesê, of jonk en oud begin dadelik die werk aan te gryp, en weldra word alles so gereël dat ons by ons aankoms reeds `n ryk en welbereide middagmaal aantref. 

[9] Onderweg na die genoemde herberg het egter niks besonder vermeldinswaardig hom voorgedoen nie en daarom is dit ook nie nodig om spesiaal iets daaroor te vermeld nie. Die leerlinge praat met mekaar oor alles wat daar in hierdie dae in en rondom Jerusalem voorgeval het en vra My ook baie gou vir `n nadere toeligting op die een of ander, wat Ek hulle ook gee; en so word hierdie anders ietwat saai weg in `n egte opgewekte stemming afgelê. 

[10] Ongeveer `n paar morge land vóór die herberg sit twee egte beroepsbedelaars, wat ons vir `n aalmoes vra. 

[11] Maar Ek sê vir hulle: “Dit is nie mooi van julle om hier te bedel nie; want julle het geen aalmoes nodig nie! Waarom het julle eintlik julle huise en stukke grond in die omgewing van Samaria vir baie geld verpag en die geld vervolgens vir woekerrente op die wisselbank geplaas; julle het ryk mense geword en bedel nou in arm klere in `n vreemde streek, sodat julle julleself groot woekerr​ente bespaar en ook die egte arm mense van hierdie streek nog ontneem wat hulle toekom! Het julle as Judeërs dan nie uit die wet verneem dat mens God bo alles en sy naaste soos homself moet liefhê nie? Is dit lewe en handel volgens die wet, wanneer mens doen soos julle ook nou doen? Staan beide van hierdie plek af op, julle huigelaars en bedrieërs, anders sal dit met julle sleg gaan! 

[12] Slegs wie werklik arm en ook nie meer tot werk in staat is, vanweë sy hoë leeftyd of vanweë verlamming van sy ledemate of sy gees, het van God die reg om aanspraak te maak op die barmhartigheid van sy ryker medemens. En wie hom iets gee, die sal God dit ook vergeld, en vir die een wat dit ontvang sal Hy die gawe seën en hom ook die loon gee vir sy geduld, waarmee hy sy egte armoede verdra het. As God egter ook die barmhartigheid sal beloon van die een wat julle in sy onwetendheid `n aalmoes aangereik het, omdat hy julle as egte arm mense beskou het, dan sal Hy julle as bedrieërs en huigelaars soveel te meer en skerper tugtig hier en aan die ander kant. 

[13] Daar staan ook geskrywe: “Wie goed van hart is en `n profeet en leraar `n loon gee en hom `n offer bring, sal later ook die loon van `n profeet ontvang!” Is julle dan dalk profete, verlig deur God se gees, om as `n lig uit die hemele die mense op aarde voor te lig, wat in die nag van hulle sonde wandel? O, dit was julle nooit gewees nie, alhoewel julle om meer aalmoese van die liggelowige mens te vang, julle al verskeie kere as sodanig voorgedoen het, sonder dat julle in God glo, omdat julle albei al lank die geloof van die blinde Sadduseërs het! Maar daarom is julle te meer strafbaar, omdat julle hier die egte arm mense van hierdie streek ontneem wat hulle toekom! Staan dus maar gou op en gaan weg van hier, anders sal julle die mag leer ken van Die Een wat dit nou vir julle gesê het!” 

[14] Hierop staan beide bedelaars vinnig van hulle bedelplek af op, omdat hulle baie erg geraak voel. 

[15] En één van hulle, wat My in sy gemoed gelyk begin te gee, sê: “Heer! U moet `n groot wyse en selfs `n profeet wees, omdat u nie langs `n ander weg so maklik te wete kon kom, hoe dit met ons gestel is nie. Wat my betref, dank ek u vir hierdie teregwysing en gee U hier ook getrou en openlik my belofte dat ek nie net nooit meer sal bedel nie, maar alle arm mense in hierdie streek met my vermoë sal gedenk en hulle tienvoudig sal vergoed wat hulle deur my tekort gekom het. Maar as U `n profeet en dus `n vriend van God is, vra dan ook vir my dat Hy my sonde vergewe!” 

[16] Ek sê: “Gaan heen en handel volgens die belofte wat jy My nou gedoen het, dan sal jou sonde jou vergewe wees!” 

[17] Nou sê die tweede ook: “Kan ek ook vergewing van my sonde verwag as ek doen wat my buurman wil doen?”  

[18] Ek sê: “Jy moet wel `n baie groter offer bring, as jy vergewing van jou swaar en baie sondige lewe wil verkry; want jou buurman het die vermoë dat hy besit op `n eerlike manier geërf het, maar jy het jou vermoë as `n straatrower na jou toe geraap, deur arm weduwees en wese op die skandelikste wyse af te pers. Sorg dus dat jy die skuld in die oë van God en die mense sal vergoed en delg; want anders sal jy geen vergewing van jou sonde verkry nie!” 

[19] Toe die tweede die oordeel van My verneem het, raak hy erg in verleentheid en sê ten slotte: “Dan sal daar vir My niks anders oorbly as om self `n egte bedelaar te word nie.” 

[20] Ek sê: “Dit sal nie nodig wees solank jy nog voldoende krag besit om te werk nie! Gaan heen en werk, dan sal jy jou daaglikse brood hê!” 

[21] Nou sê die eerste en beste van beide: “Laat ons nou gaan en volg ook jy die raad van hierdie ware profeet op; en as jy alles gedoen het, sal ek jou opneem en werk gee!” 

[22] En Ek sê: “Wat hy by jou sal vind, wanneer hy alle skade wat hy aangerig het weer goedgemaak het, dit sal jy te gelegener tyd ook by My vind! Maar gaan nou en handel ooreenkomstig dit wat julle aan My beloof het!” 

[23] Daarop begin beide bedelaars en trek in vlieënde tempo oor die berge na hulle land. 

[24] Ons gaan nou egter ook verder en bereik weldra die groot herberg. Toe ons dit nader, ontdek die buitengewoon vriendelike herbergier ons ook al en hy kom ons met ope arms tegemoet. Toe hy ons bereik, bedank hy My vir die barmhartigheid, wat sy huis deur My besoek ten deel geval het. 

[25] En Ek sê vir hom: “Ja, oor jou huis het nou werklik `n groot heil gekom. Maar dit was nie nodig gewees om `n kalf te slag en om vir My en My leerlinge `n middagmaal te berei nie, want Ek kyk slegs na `n edel hart en na `n volkome goeie wil; waar Ek dit aantref, soos ook by jou, daar is geen geslag en gebraaide kalf en nog verskeie ander welbereide spyse voor nodig nie. Maar jy het dit uit vreugde gedoen, omdat jy weet dat Ek vanmiddag jou gas sou wees, en daarom neem Ek jou geskenk dan ook met vreugde aan. Maar lank sal ons onsself nie in jou huis ophou nie, aangesien ons nog `n lang weg voor ons het.” 

[26] Die herbergier sê: “O Heer en Leraar, alles geskied volgens U wil en welbehae! Ek het met my gesin egter `n bietjie bang geword dat U miskien tog `n ander weg sou ingeslaan het; want volgens my berekening sou U met die leerlinge al ruim `n half uur gelede hier aangekom het.” 

[27] Ek sê: “Dit sou ook gebeur het, as Ek julle heerweg nie van `n reeds lank bestaande onsuiwerheid moes reinig nie. `n Dergelike goeie en noodsaaklike werk het ons ietwat opgehou en sodoende moes Ek hier `n bietjie later aankom; maar tog het Ek, soos ook altyd, op die regte tydstip aangekom.” 

[28] Die herbergier sê: “Maar, Heer en Leraar, waarom wil U Uself dan besig hou met die gewone werk om die weë skoon te maak - want dit is werk vir ons laagste knegte?” 

[29] Ek sê: “O vriend! As Ek jou lewensweg nie sou reinig, vee en orden nie, dan sou dit met die heil van jou siel gedaan wees! Ek is dus `n baie belangrike, goeie en egte bouer en skoonmaker van weë. Waar Ek die weë nie baan en reinig nie, daar is oftewel heeltemal geen weë, of as daar al skynbare weë is, dan is dit tog so vol vuil en modder dat geen reisiger daarop kan vooruit kom nie, maar genoodsaak is om te keer of onderweg in die vuil om te kom. - Begryp die beeld goed, dan sal dit vir jou wel duidelik word hoe en waarom Ek `n weëbouer en ware weëmeester is!”  

[30] Die herbergier begryp die beeld weliswaar nie, maar My leerlinge het dit baie gou vir hom uitgelê, waarna ons vervolgens die huis binnegaan en daar die welbereide maal tot ons neem. Die wyn maak die herbergier en sy gesin baie inskiklik en welsprekend, waardeur hy My dan ook sy warm dank vir die suiwering van die weg betuig. Ons bly hier met almal ongeveer anderhalf uur, onderrig die mense van die herbergier oor baie dinge en trek verder. 

Oor godsdiens en sinvol bid 

160 Maar omdat ons deur die dorp trek, merk baie ons op en sien dat dit Ek was; want sommiges ken My nog van My verblyf van die vorige jaar, en ander herken My omdat hulle My in Jerusalem gesien het. Nou kom hulle na My toe en vra My of Ek nie ten minste `n nag by hulle in die plekkie sou wil bly en tewens baie siekes wou help nie. Want die tekens, wat hulle enkele dae gelede in die nag gesien het, en die ware vuurstorm van die afgelope nag het op sommige innerlike swak en vreesagtige mense `n dermate bose invloed gehad, dat hulle nou baie siek op die bed lê en die arts van die plekkie kon hulle nie help nie, omdat hy nie die kwaal en dus ook die geneesmiddel daarvoor ken nie. 

[2] Ek hou My eers in en sê vir diegene wat by My aanhou: “Het julle dan nie gehoor dat God almagtig en barmhartig is nie? Waarom bid julle nie tot God en vra Hom om hulp as julle in die ellende sit nie?” 

[3] Eén van hulle sê: “Beste Heer, U kan maklik praat, omdat God U alles gee waar U Hom op U geheime manier om vra! Maar ons mense kan offer, bid en smeek soveel ons maar kan en wil, dit help ons alles niks; want God let nie op ons nie, hoewel ons die wette van Moses nog so goed as maar moontlik is getrou in ag neem. Maar dit was in die tyd van die profete ook ongeveer so: God het altyd net die gebede van die uitverkore profete verhoor; maar dit blyk dat hulle hulle lewe lank kon bid en smeek om die een of ander en het tog niks ontvang nie. O, dit sou vir ons duisend keer beter wees as God in geval van nood steeds ons gebede sou verhoor as dat ons, omdat God ons nie verhoor nie, hulp moet soek by die swak mens, wat ons maar selde kan help! Maar wat kan en moet ons anders doen, as ons maar al te duidelik insien dat al ons bid en smeek ons geen hulp in ons groot nood verskaf nie?” 

[4] Ek sê: “O, met hierdie niksseggende verontskuldiging van julle bereik julle niks by My nie! Dit ontbreek julle nagenoeg heeltemal aan geloof en egte lewende vertroue op God en daarom verhoor God julle gebede ook nie en slaan Hy geen ag op julle offers nie. Waarom bid julle self eintlik nie vol geloof en vertroue nie? Omdat julle dit te ongemaklik vind! Daarom het julle in die gemeente bepaalde deur die tempel gevolmagdigde voorbidders, wat julle betaal, sodat hulle dit of dat vir julle van God sal afsmeek. As julle julle geloof en vertroue aan hierdie huigelaars kan skenk, wat hulle vir hulle voorgewende moeite altyd goed laat betaal en wie se bid en smeek julle nog nooit hulp gebring het nie - waarom stel julle julle geloof en vertroue dan nie liewer op God die Heer en Vader Self nie? 

[5] Ek sê vir julle: dit kom deur julle eie luiheid! Julle is aards welgestelde besitters van goedere en reeds vanaf julle jeug gewoond om julle knegte en diensmaagde vir `n karige loon vir julle te laat werk en daarby as die streng here uit te hang, en julle glo ook dat die voorbidders ook by God met sukses vir julle moet werk, omdat julle hulle goed daarvoor betaal. Maar dan keer God Sy aangesig van julle af en luister nooit na die weersinwekkende, sinlose en geeslose geblêr van die lippe van julle huigelagtige godsdienare nie. En dit is dan ook die rede waarom God julle nie kan, wil en mag help nie. Want as God dit sou doen, dan sou Hy as die hoogste, ewige wysheid, liefde en mag julle nog dieper laat wegsak in die volledige verderf, wat slegs deur julle luiheid veroorsaak word. 

[6] Wek daarom julle geloof in God en die ware, innige liefde vir Hom en `n vaste vertroue in Hom tot lewe! Bid en smeek self in die gees en in waarheid tot Hom, dan sal Hy julle ook sekerlik verhoor! Bid dus self sonder onderbreking, doen ware boete en verdra ook die leed wat met `n goeie rede oor julle gekom het met geduld en ware oorgawe aan die goddelike wil, soos julle dit ook van die geduld van Job kan leer, dan sal God julle uit elke nood help, vir sover dit by die heil van julle siele ten goede kom! 

[7] Weliswaar het julle My nou Self gesmeek om julle uit julle nood te bevry, want julle beskou My as `n profeet, aan wie God `n groot mag gegee het - en kyk, Ek kan en wil julle nou net so min verhoor en help as God Self; want Ek en God, wat julle nie ken nie, waarom julle ook nie in Hom glo nie, is één van Gees, één van wil en één van sin! Wat julle met julle manier van bid en smeek nooit by God kan bereik nie, dit sal julle ook nie by My bereik nie! Doen dus eers wat Ek julle aangeraai het, dan sal Ek julle ook help, ook al oornag Ek nou nie by julle nie! Maar sommiges van julle het My tog heeltemal na Kapernaum in Galilea gevolg; waarom het julle eintlik weer van My af weggegaan?” 

[8] Eén van hulle sê: “Heer! U het daar in die sinagoge `n eienaardige lering gegee oor die eet van U vlees en die drink van U bloed en het dit so na vore gebring dat niemand die ewige lewe van sy siel sou kan ontvang, as hy nie die vlees van U liggaam sou eet en die bloed daarvan sou drink nie. Toe vrees ons dat u kranksinnig geword het en het ons onsself dan ook teruggetrek, omdat ons nie die naam wou kry om leerlinge van `n kranksinnige geworde profeet te wees nie. Maar toe ons u `n kort tydjie gelede in Jerusalem op die fees in die tempel terugvind en ons met ons eie oë en ore daarvan oortuig dat u net so wys en magtig was soos ons U vroeër leer ken het, toe glo ons dan ook weer in U en toe U nou deur die plekkie van ons trek en ons u wel herken het, kom ons nou dan ook vol vertroue na U toe en het ons nood aan U voorgelê. As U ons kan en wil help, dan sal ons onsself nie ondankbaar betoon nie; maar as U dit nou nie kan en wil doen nie, om die rede wat U vir ons uiteengesit het, dink dan aan ons as U ons daarvoor geskik en waardig ag!” 

[9] Ek sê: “Handel daarvolgens, dan sal die hulp nie agterweë bly nie!” 

[10] Hierop gee Ek die leerlinge die teken om verder te gaan en ons trek dan ook sonder verdere oponthoud. 

[11] Sommiges uit die dorp volg ons weliswaar `n tyd lank; maar omdat ons vinnig voortgaan, raak diegene wat ons volg, spoedig ver agter, keer toe weer om en gaan terug na hulle dorp. 

Die gelykenis van die regter en die weduwee

(Lukas 18: 1-8) 

161 Toe ons die dorp egter al taamlik ver agter ons gelaat het, vra die leerlinge vir My: “Heer en Leraar! Waarom het U hierdie Judeërs eintlik gladnie gehelp nie, terwyl hulle dit U tog self baie nadruklik gevra het en geen voorbidders na U toe gestuur het nie?”  

[2] Ek sê: “Moet Ek hulle nog meer in hulle ou luiheid en in hulle ongeloof en bygeloof versterk as wat hulle al sedert `n lang tyd is? Ek het hulle slegs die weg getoon wat hulle moet gaan. As hulle dit sal doen, sal hulle ook op die regte tyd gehelp word; maar as hulle dit nie doen nie, dan mag hulle ook bly soos hulle ook is en hulle huise op sand bou! Ons sal hulle werklik nie van die wysheid afbring nie; want as `n mens homself vir die advies van die wysheid skade wil toebring, geskiet aan hom geen onreg nie. 

[3] By hierdie mense, wie se bede Ek nie verhoor het nie, is `n teistering met allerlei nood en leed nodig; want daardeur word hulle wakker geskud uit hulle ou traagheid en word hulle geoefen in geduld en hulle harte sal sagter en barmhartiger word as wat dit tot nou toe die geval was. Want Ek is nie altyd `n Helper nie, maar waar dit nodig is, ook `n regverdige regter. 

[4] Luister nou na `n gelykenis, wat julle nog duideliker moet laat sien waarom Ek die bewoners van die plekkie, waar ons nou deurgekom het, die selfstandige bid en smeking vol vertroue so ernstig op die hart gedruk het! 

[5] Daar was eens in `n stad `n regverdige regter, wat geen vrees gehad het vir God en ook vir geen mens bang was nie. In dieselfde stad was daar egter `n weduwee; sy gaan na die regter toe en sê: “Verlos My van my teenparty!” Die regter maak egter asof hy die woorde van die weduwee nie hoor nie en wil `n lang tyd nie op die wens van die weduwee ingaan nie. Maar omdat die weduwee nie ophou met haar smeekbede nie, dink hy by homself: “Al het ek ook geen vrees vir God nie en is ek vir geen enkele mens bang nie, ek wil haar tog red, want sy besorg my nou al soveel las, en anders sal sy my ten slotte nog heeltemal doof maak met haar geskreeu om hulp!" 

[6] Nou sê Simon Juda: “Op hierdie manier moet `n mens, wat deur middel van sy bid en smeek iets van God gedoen wil kry, dus gewoon lastig en onuitstaanbaar vir Hom word? Maar ek dag dat daar by God, wat in U woon en vol van die hoogste liefde en ontferming is, maar net `n lewende geloof en vertroue nodig was om verhoor te word, eerder as by `n regter van hierdie wêreld?! 

[7] U het ons al eens `n soortgelyke beeld gegee, en wel van die huisvader, by wie midde in die nag `n hongerige man kom, wat hom wakker maak en vanweë sy groot honger om brood vra. Die huisvader het hom op so `n tydstip ook nie uit liefde en erbarming brood gegee nie, maar slegs omdat hy van die onbeskaamde hinderlike aandringing van die nagtelike broodbedelaar ontslae wou wees. 

[8] Hierdie saak kom vir my eerlik gesê wel enigsins wonderlik voor! As ons U vir iets vra, dan verhoor U ons dadelik, sonder `n byna onbeskaamde aandringing, en so het U ook heidene, tollenaars en `n groot aantal sondaars verhoor en die skuld van die egbreekster in die sand geskrywe; maar hierdie leer van U, naamlik hoe mens iets van God moet afsmeek, stem tog nie so baie goed ooreen met al die ander wat U onderrig het nie. Hoe moet ons dit verstaan?” 

[9] Ek sê: “Luister dan verder na wat die regter sê, wat julle as onregverdig beskou en wat Ek, nota bene, Self is! Hierdie Regter sê: - wanneer volgens die gelykenis `n wêreldse regter die klaende weduwee reg laat geskied, hoeveel te meer sal God Sy uitverkorenes red, wanneer hulle in `n sekere sin dag en nag roep of Hy nie met hulle geduld wil hê en hulle barmhartig en medelye wil betoon nie! Ek sê vir julle: Hy sal hulle spoedig red! Maar wanneer die Seun van die mens te eniger tyd sal terugkeer, dink jy, Simon Juda, dat Hy geloof sal aantref op hierdie aarde? Ja, Hy sal, net soos in hierdie tyd, byna heeltemal geen geloof aantref en diegene wat nog in Hom sal glo, sal deur die mense uitgelag en bespot word! 

[10] Maar nogtans sal daar ook baie wees wat hulle nie deur die wêreldse wysheid sal laat verblind nie en My woord openlik sal verkondig; en tot hulle sal Ek dan ook kom by dag en by nag, Ek sal My aan hulle openbaar en sal hulle beskerm teen die vervolging van die wêreld en sal hulle ook die wondergawe skenk om deur middel van die liefde die verdruktes, die gebreklikes en siekes te help. En so sal dit dan ligter en troosryker word op aarde. - Begryp jy hierdie profesie?” 

Die ordening in God se huishouding 

162 Simon Juda sê: “Heer, wanneer sal dit, in tyd gesien, op aarde gebeur?” 

[2] Ek sê: “Simon Juda, Ek het jou vanweë jou magtige geloof die sleutels tot die ryk van God gegee en het jou `n rots genoem, waarop Ek My gemeente sal bou, wat nie deur die poorte van die hel oorwin sal word nie. Jy sou `n nuwe Aäron wees en op sy stoel sit. Ja, jy sal dit ook wees deurdat jy met jou ander broeders `n verspreider van My woord sal wees.  

[3] Maar wanneer die mense by die heidene oor `n paar honderd jare daarmee bekend sal raak, sal die mense in Rome beweer dat jy die stoel daar gevestig het. En die volkere, wat te vuur en te swaard daartoe gedwing sal word, sal van die valse profete ook glo dat jy as `n eerste vors van die geloof die stoel in Rome geplaas het en van daaruit in My Naam die hele aarde en haar vorste en volkere regeer. Maar sien, dit sal `n valse stoel wees, van waaruit baie onheil oor die wye aarde versprei sal word en bykans niemand sal dan meer weet waar jy die egte stoel, die stoel van liefde, waarheid, lewende geloof en van die lewe geplaas het nie, en wie jou egte opvolger is. 

[4] Die valse stoel sal weliswaar lank standhou, baie meer as duisend jaar, maar sal die leeftyd van tweeduisend jaar nie bereik nie! Reken nou maar, as jy kan reken! 

[5] Wanneer die valse stoel vermuf geraak het en geen stewigheid meer sal hê nie, sal Ek weer kom en My ryk met My. Dan sal julle ook met My saam na die aarde kom en My getuienis wees teenoor diegene by wie ons nog die ware en suiwer geloof sal vind. 

[6] Maar daar sal in die tyd ook `n groot suiwering nodig wees, sodat die mense My weer sal ken en slegs in My sal glo. Maar oor wat Ek julle nou in vertroue geopenbaar het, moet julle nou nog oor swyg! Die tyd sal wel kom, waarin dit hardop van alle dakke verkondig sal word.” 

[7] Die ander leerlinge sê: “Heer, kan so iets nie vermy word nie?” 

[8] Ek sê: “O ja wel, maar dan sou die mens tot suiwer masjiene omgebou moet word! Julle sê ook: “Maar waarom steeds sulke hewige winde en storms op see?” Goed, sê Ek, dan vat ons dit weg, dan sal die see geen gevaarlike golwe en branders meer voortbring nie en sal die skippers die see in alle rus en vry van elke gevaar kan bevaar. Maar die baie kalm see sal dan vuil word en oor alle dele van die aarde epidemies veroorsaak, en daarby sal daar absoluut geen natuurlik lewe meer moontlik wees nie, nie op die droë land nie en ewemin in die see self. 

[9] Of mens sou al die water in klip moet verander! Maar waar sal in die geval alle lewende skepsele, soos ook plante en diere, hulle belangrikste en allernoodsaaklikste voeding dan vandaan kry? Soos die see egter moet bly soos hy ook is, net soos alle ander waters, moet ook die winde en die storms bly, waardeur die see konstant in onrus en die daaruit voortvloeiende werksaamheid in stand gehou word, sodat haar lewensout nie na die bodem sak en vuil word en gaan stink soos die pes nie. 

[10] Wat egter vir die see, die winde en storms is, dit is vir die mense die toegelate geestelike beproewinge en stryd, wat elke mens op hierdie aarde in meerdere of mindere mate moet deurstaan om die ware lewe daardeur te beveg.  

[11] Wat egter vir elke mens op hierdie aarde vir die duur van sy lewe op klein skaal geld, dit geld vir `n langer tyd ook vir hele volkstamme. 

[12] `n Klein stroompie stroom slegs oor `n kort trajek, totdat dit homself verenig met `n groter stroom, wat vervolgens al oor `n baie groter afstand moet stroom voordat hy in `n groot rivier uitstroom; maar die rivier moet daarna al deur wye en groot gebiede stroom, voordat hy één word met die see, en dit omstroom en omspoel vervolgens die hele aarde. Met haar sout, wat deur die werking van die winde en storms in `n baie fyn dampvorm opgelos word en so die hele lug van die aarde vervul, doen die see ook met die vasteland en alle natuurlike skepsele daarin en wat daarop lewe. 

[13] In die groot wêreldsee stort daar wel duisende soorte water, suiwer en onsuiwer, soet, suur, bitter en heilsaam en onheilsame, maar in die see word hulle almal één en het hulle dieselfde sout, en daaruit kry die tallose soorte organiese natuurlike lewe hulle grondstof en verwerk dit in hulleself, na gelang van hulle soort. 

[14] En soos die groot wêreldsee is in verhouding tot alle skepsele van die hele aarde, so is die groot geesteryk in verhouding tot die verskillende aardse lewensomstandighede van die mens op hierdie aarde. Elke individuele mens is soos `n klein stroompie, `n gemeente is `n groter stroom, `n groot stroom is reeds soos `n nasie, die rivier is `n volk, en die see stel in die eerste plek, en in die besonder met haar uitgestrekte oewers, alle volkere van die aarde voor, wat in die see in dieselfde elemente oorgaan. Die oseaan, wat op sigself oewerloos is, staan vir die mens in die geesteryk, wat die eindelose in homself dra en sodoende deur sy algehele lewende hoedanigheid die oergrond is van al wat daar is. 

[15] Van die voortdurende beweging van die wêreldsee is, soos reeds ook getoon, al die geskape natuurlike lewe afhanklik; hoe meer die see deur hewige storms en strominge tot groter aktiwiteit kom, soveel meer lewensaktiwiteit wek sy op by alle skepsele van die vaste aarde en bring bygevolg ook `n beter gedying daarvan teweeg. 

[16] Wanneer, ooreenkomstig hiermee, die mense wat hulle innerlike lewensaktiwiteit betref lou, traag, slaperig en listeloser word, dan ontstaan daar in die eindelose groot geesteswêreld dadelik groot bewegings, en dit veroorsaak deur hulle invloed vervolgens ook allerlei bewegings en golwings onder die mense wat nog op hierdie aarde lewe. Dan staan die een volk teen die ander op, die een leer bestry die ander leer, en dit gaan dan vir `n lang tyd so deur, totdat die mense daardeur tot so `n groot moontlike lewensaktiwiteit gebring word. 

[17] Daardeur word dit dan ook helderder en ligter onder hulle. Die skynbare nood maak hulle vindingryk en dwing hulle op die manier tot `n steeds groter en meer geordende werksaamheid. Deur sulke dinge leer volkere mekaar ken, wat vooraf nouliks iets van mekaar geweet het, en mettertyd word hulle nuttig vir mekaar, en met verloop van tyd neem die lig onder hulle steeds meer toe en bring in die eerste plek `n groter behoefte aan `n byna konkrete bewese lewenswaarheid met hulle saam. 

[18] Wanneer die behoefte ten slotte steeds algemener word waar die mens geen genoeë meer neem met die suiwer outoriteitsgeloof nie, wat altyd `n oorsaak van die duistere en tragiese bygeloof is, dan het die tyd ook gekom om hulle `n groot en tasbare lewenslig vol helderheid en waarheid te gee. 

[19] En sien, die baie mense op die hele aarde, wat teenswoordig deur allerlei traagheid en lewensduisternis sit asof hulle deur `n diep slaap bevange is, moet dus in `n hewige, stormagtige beweging gebring word, totdat hulle na `n lang reeks periodes sover opgewek word dat hulle in die wakker staat eindelik begin te voel waaraan dit hulle ontbreek!” 

Oor die wederkoms van die Heer 

163 (Die Heer:) “Wanneer `n dergelike toestand onder die mense sal intree, sal die tyd ook gekom het om hulle te gee waaraan dit hulle ontbreek, eers op so `n tydstip sal Ek weer na die mense in hierdie wêreld kom en sal dit dan in die algemeen doen, wat Ek nou in die besonder doen voor slegs min getuies. Ek lê nou die saad in die aarde en bring die mens daardeur geen vrede nie, maar die swaard vir die stryd en vir groot gevegte en oorloë . 

[2] Slegs die mens wat My leer sal aanneem en daarvolgens sal lewe, sal in homself die lig, die waarheid en die ware lewensvrede vind, hoewel hy daarby in die wêreld ter wille van My Naam baie gevegte en vervolginge sal moet deurmaak, wat julle almal ook aan die lyf sal deurmaak. Maar wanneer Ek vir die tweede keer in hierdie wêreld sal kom, sal die gisting, stryery en vervolging ook onder die volkere ophou, en die oorspronklike verhouding van die mens ten opsigte van die suiwer geeste van die hemele sal normaal en duursaam word. 

[3] Deur wat Ek julle nou gesê en getoon het, sal julle maklik kan weet en sien, waarom dit toegelaat word dat daar mettertyd naas die klein, ware stoel van Aäron, waarop Ek nou vir julle sit, `n valse en lank bestaande stoel te midde van die heidene sal ontstaan, en hoe en waarom dan selfs ook die valse profete en leraars in My Naam toegelaat sal word.  

[4] Maar julle en julle ware nageslag moet geen ag daarop slaan, wanneer julle ook die roep uit die mond van die valses sal hoor nie, volgens watter Messias hier of daar sou wees. Want Ek sal nooit meer My intrek neem in `n tempel wat deur mensehande gebou is nie, maar slegs in die gees en in die waarheid van diegene wat My sal soek en tot My sal bid, in My alleen sal glo en My derhalwe ook bo alles sal liefhê; hulle harte sal die ware tempel wees waarin Ek sal verblyf neem en daaruit sal Ek ook tot hulle spreek, hulle onderrig, opvoed en lei. Onthou dit nou baie goed vir julleself, sodat julle julleself nie vererg as dit alles so gaan gebeur nie, maar dink daaraan dat Ek julle dit alles vooraf aangekondig het, en ook die rede daarvoor!”  

[5] Daarop sê Simon Juda: “Heer, ons herken hierin nou wel U orde, wat met betrekking tot die volledige wilsvryheid van die mens van die aarde ook geen ander rigting kan neem as wat U ons nou, en ook al by ander geleenthede, al was dit nie so openlik nie, uiteengesit het; maar vir die mensdom sien ons in dat in die algemeen daar nog lank geen goue lewensvrugte sal voortkom nie! Maar omdat dit nou eenmaal so moet wees, om hierdie aarde uiteindelik te omvorm tot `n ware lewenskool vir U kinders, is dit dan ook soos U Wysheid dit sal toelaat! 

[6] Maar ons sal alles moet insit om soveel moontlik saad van die lewende woord in die aarde van die menseharte te strooi, sodat daaruit so spoedig moontlik die grootste gevegte tussen lig en duisternis onder die mense kan ontwikkel. Alle grafte moet oopgaan en selfs aan die dooies moet U evangelie verkondig word, en die see moet die dooies wat sy verslind het, aan die groot lig uitlewer! Ek bedoel hiermee nie die gebeentes en die vlees daarvan wat al lankal vergaan het, maar die siele; ook daaraan moet U woord in die gees verkondig word!” 

[7] Ek sê: “Jy het goed en waar gespreek. Wat nou hier op die materiële wêreld gebeur, sal die tot nou toe sterk bekommerde geesteswêreld waarlik nie weerhou word nie. Maar daar is nou baie mense wat in lewende lywe in die grafte van die lewensnag op die diep bodem van die groot see van wanvoorstelling begrawe is; aan hulle sal julle die evangelie wel verkondig en dan sal daar ook baie uit hulle ou grafte kom en die lig van die lewe sien, en die see sal haar gevangenes prysgee. 

[8] Wanneer dit in die algemeen by alle mense sal gebeur, sal die groot en algemene dag van verlossing ook vir alle bewoners van die aarde helder begin aanbreek. Maar die werk is groot en swaar en daar is nog maar weinig goeie arbeiders; streef dus veral daarna dat julle getal weldra groot sal word! Elke arbeider in My lewens​wingerd sal na gelang sy vlyt en ywer, ook `n groot loon kan verwag. Hier op hierdie aarde sal die loon weliswaar karig wees vir julle liggaam, soos dit ook tot nou toe was, maar soveel groter en ryker sal dit wees vir julle siel en gees. 

[9] Want die goedere van hierdie aarde is slegs skyn en lyk presies soos dit wat `n mens in sy droom besit. Die klein verskil is net dat die besit van goedere in die droom die siel van die mens enigsins korter begogel as die besit van die uiterlike goedere van hierdie wêreld. Maar beide sal vergaan en na die vergaan sal alles skyn blyk te wees vir die geopende oë van die lewende gees, wat as enigste aan alle skyn, eers in die mees egte sin van die woord, realiteit kan verleen. 

[10] Daarom moet elkeen veral strewe na die besit van die gees, die lig, die waarheid en die lewe in die siel! Wat die liggaam in die korrekte mate nodig het, sal op hierdie aarde aan elke getroue arbeider in My wingerd sekerlik as vanself ten deel val; want Ek weet stellig die beste wat die mens ook in liggaamlike opsig nodig het. - Het julle My nou almal goed verstaan?” 

[11] Simon Juda sê: “Heer, ek het U begryp en die ander broeders sekerlik ook, en dit is vir ons nou ook volkome duidelik waarom U so flussies die bewoners van die dorp, waardeur ons getrek het, nie aangehoor het nie, alhoewel hulle aan U hulle nood voorgelê het en U om hulp gevra het, asof U maar net so `n wêreldse arts was! - Maar ons loop nou al geruime tyd, die son begin al in die rigting van die aand te gaan en ek kan nog nêrens iets ontdek wat na `n huis lyk nie. Sedert ons `n halfuur gelede met hierdie weg na Jerigo toe gegaan het, sien dit daar verlate uit. Bosse en struikgewasse is daar genoeg, maar verder is daar niks, en dit is te begrype dat diewe en rowers hulle in so `n omgewing sal ophou. Heer, gaan hierdie weg nog lank so verder?” 

[12] Ek sê: “Laat die weg maar ook wees soos wat hy is - vir ons is dit `n veilige weg! Julle het saam met My tog baie onherbergsamer streke by die Eufraat deurgetrek, en dit was vir ons veilig en selfs baie vrugbaar. En dit sal ook met hierdie weg die geval wees. As ons oor die heuwel heen is, wat daar voor ons lê, en inderdaad behoorlik lank is, sal ons ook weldra in `n plekkie kom wat ten tye van Lot één van die tien stede was, maar nou net `n baie armsalige groter dorp is; daar sal ons sien of daar iets vir ons te doen is. Van daar af sal ons dan na verskeie plekkies gaan, en ons sal sien waar mense ons in `n herberg sal opneem.” 

[13] Die leerling Andreas sê: “Heer, U weet vooraf baie seker watter dorp dit sal wees en hoe die herberg daaruit sien, wil U dit nie vir ons van naderby aandui nie?” 

[14] Ek sê: “En al sou dit so wees, waarom steur jy jou daaraan? Maar Ek wil ter wille van julle nou eers nie vooruitsien nie, maar dat mens alles neem soos dit ook kom! In die eerste dorp sal ons egter allerlei mense aantref, soos ook Fariseërs, ou Skrifgeleerdes en ook mense wat hulleself as baie vroom beskou en hulle baie daarop verlaat. Met hulle sal ons in die verbygaan wel ietwat te doene kry!” 

Voor die herberg van `n tollenaar. Die geskiedenis van die Fariseër en die tollenaar

(Lukas 18: 9-14)  

164 Na hierdie voorspelling van My loop ons vervolgens eers swyend en met haastige tred verder, kom baie gou op die heuwel en sien van daar af ook al die plekkie wat baie naby lê, wat Ek eerste aangegee het. 

[2] Ons bereik dit dan ook vinnig en maklik, en rus uit voor `n herberg, waarvan die eienaar tegelykertyd tollenaar was. Hy vra ons of ons vreemdelinge of inwoners, dit wil sê, Judeërs was. 

[3] En Ek sê vir hom: “Aangesien jy self tog `n Judeër is, sal jy aan ons ook wel sien dat ons geen vreemdelinge is nie! Jou vrou is weliswaar `n Griekse vrou, hoewel sy Judese kleding dra; maar hierdie mense, wat by My is, is Judeërs, ofskoon enkeles van hulle Griekse kleding dra.” 

[4] Nou kyk die tollenaar verbaas op en sê: “Niemand het U nog ooit in hierdie afgeleë streek gesien nie; hoe weet U dan dat my liewe vrou `n Griekse vrou is?” 

[5] Ek sê: “Ek weet nog baie meer oor jou en jou vrou, oor julle twee kinders, wat `n tweeling is, en eweneens oor jou huis en oor die hele dorp; maar as jy sou weet Wie dit is wat nou met jou spreek, sou jy sê: “Heer, bly by My, want die dag loop ten einde!” 

[6] Na hierdie woorde van My raak die tollenaar nog meer ontsteld en sê: “Vriend! Jy is `n wonderlike mens! Jy is `n waarsêer of `n Esseen of selfs `n egte profeet! Want anders sou jy tog onmoontlik kan weet dat my vrou `n Griekse vrou is en dat ons werklik slegs twee kinders het, wat inderdaad `n tweeling is. Wil jy nie met jou metgeselle in my huis inkom en `n klein verfrissing vir julle neem nie? Ek dink dat `n mens beslis baie van jou te wete moet kom, wat vir hom van groot nut sou wees!” 

[7] Ek sê: “Jy het tog gaste in die huis en daar is weinig ruimte binne. Bowendien is Ek nie `n bepaalde vriend van die Fariseërs, Skrifgeleerdes, priesters en skynvromes nie, daarom bly Ek liewer buite.” 

[8] Nou was die tollenaar nog meer verbaas, omdat Ek hom ook vertel watter gaste daar in sy huis was. Daarop gaan hy self die huis binne en sê vir die gaste wat hulle daar bevind dat daar nou net `n baie merkwaardige groep mense aangekom het, en dat daar één by was wat, desondanks `n vreemdeling was, maar van verborge dinge beter op hoogte was as menige inwoner. 

[9] Die tollenaar het dit nog maar nouliks gesê, of almal in die huis staan op en haas hulle na buite om ons, en veral vir My, te bekyk en tewens vrae te stel. 

[10] Één van hulle, `n gepensioeneerde Fariseër, wat hom erg op sy eerlikheid en vroomheid verlaat, sê vir My: “Luister eens, vriend, die herbergier van hierdie herberg het vir ons gesê dat jy verborge dinge weet en ook, hoewel jy `n vreemdeling is, beter op hoogte is van die dinge in die dorp en hierdie streek as `n inwoner! Sê My nou eens wie ek is en hoe my karakter is!” 

[11] Ek sê: “Sodat jy en nog verskeie ander wat net soos jy is en wat hulle net soos jy as vroom en regverdig beskou, mag sien dat Ek jou goed ken, wil Ek jou `n baie in kort, `n klein voorval uit jou lewe vertel. Omdat jy jouself as vroom en regverdig beskou, maar ander mense verag, van wie jy oordeel dat hulle nie soos jy is nie, gaan jy dan ook na die feeste in Jerusalem, bring aan die tempel die voorgeskrewe offers en regverdig jouself op die manier in die oë van die priesters van die tempel. 

[12] Gedurende die Pasga van hierdie jaar reis daar dan ook `n ou Fariseër, wat homself as vroom en regverdig beskou, na die tempel, asook `n tollenaar. 

[13] Die Fariseër loop tot baie naby die offeraltaar om deur verskeie vooraanstaande mense bekyk en opgemerk te word, bid vir homself, en wel taamlik hard, as volg: “God, ek dank U dat ek nie soos baie ander mense is nie, soos ook diewe, rowers, onregverdige, egbrekers, en ook soos die tollenaar wat saam met My reis nie! Want ek vas tweemaal per week en gee selfs as Fariseër die tiende van alles wat ek het; so hou ek my ook aan die gebooie van Moses en het bowendien ook altyd die insettinge van die tempel hoog in ere gehou. Gee My, o God, die barmhartigheid dat ek ook in die toekoms in hierdie geregtigheid en sondeloosheid sal bly en ten slotte hierdie wêreld ook op hierdie manier sal verlaat!” 

[14] Maar die tollenaar bly `n end van die offeraltaar af staan en durf selfs nie sy oë opslaan nie, maar slaan homself op die bors en sê: “O Heer, wees my sondaar, wat nie waardig is om sy oë op te hef na U heiligdom nie, barmhartig en betoon medelye!” 

[15] Wie, dink julle, verlaat die tempel as werklik geregverdig in God se oë: Die Fariseër, wat homself verhoog het, of die tollenaar, wat homself voor God verdeemoedig en verneder het?” 

[16] Toe sê sommiges, wat wel gemerk het dat Ek die ou Fariseër met hierdie beeld betrek het, omdat hulle hom baie goed geken het vanweë sy herhaalde roemery en prysery van homself by diegene wat hulself net so vroom en regverdig beskou: “Vriend, daaroor kan slegs God oordeel, wie se alsiende oog die hart en niere van die mens ondersoek; ons mense kan geen definitiewe oordeel daaroor vel nie, omdat jy as vreemdeling ook hierdie geskiedenis, wat hom inderdaad net so afgespeel het, so baie presies en uitvoerig ken, moet jy ons maar sê wie van die twee geregverdig voor God die tempel verlaat het!” 

[17] Ek sê: “O, die genoeë kan Ek julle wel doen! Ek sê vir julle: hierdie tollenaar gaan geregverdig die tempel uit, omdat hy homself verneder het en sy skuld teenoor God in sy hart getrou en waaragtig bekend gemaak het, en so keer hy ook ten aansien van die Fariseër geregverdig na sy huis terug. Wie homself verhoog, word verneder, en wie homself verneder, sal verhoog word!” 

`n Genesing in die siekehuis van die tollenaar. Jesus laat die kinders na Hom toe kom 

(Lukas 18: 15-17) 

165 Toe Ek dit vir die mense gesê het, dink hulle by hulself: “Hy het waaragtig en waar geoordeel!” 

[2] Maar die tollenaar verontskuldig hom teenoor My met die woorde: “Vriend, jy het weliswaar baie waar geoordeel, en jou oordeel sou my nog meer genoeë gedoen het, as ek nie juis die tollenaar was wat hom na volle waarheid so in die tempel teenoor God uitgespreek het nie! Maar hoe dit ookal sy, dit kom my tog uiters raaiselagtig voor hoe jy dergelike dinge so goed kan weet. Wat My betref, beskou Ek jou as `n profeet en ek vra jou om in die Naam van Die Een wat jou so met Sy Gees verlig het, my huis en my gesin te seën!”  

[3] Ek sê: “Dit het jou al te beurt geval deurdat Ek voor jou huis stilgehou en `n ruspouse geneem het. Maar om jou ook te laat insien dat Ek nie slegs die reg, maar ook die mag het om jou huis en jou gesin te seën, moet jy maar eers die huis binnegaan, wat ook joune is en aan hierdie herberg behoort! 

[4] Die huis het jy self ingerig om arm siekes uit hierdie streek en ook van buite te herberg, en jy het gesorg vir `n arts en vir baie goeie geneesmiddels. Daar word nou nog sewe ernstige siek mense verpleeg, wat nie deur jou arts gehelp kan word nie, hoe ervare en van goeie wil hy ookal is. Maar Ek het hulle reeds gehelp! Gaan nou dus maar die huis binne en oortuig jouself!”  

[5] Die huis was maar `n paar treë verwyder van die hoofhuis, en die tollenaar en alle ander gaan inderhaas na binne en tref tot hulle baie groot verbasing al sewe volkome gesond aan; hulle vra hulle wie hulle gesond gemaak het, want daar moes `n groot wonderwerk gebeur het. Want nog nooit het `n arts sulke lammes, kreupeles, blindes en jiglyers genees nie. 

[6] Toe sê die volkome geneesdes: “Ons weet nie wie ons so skielik en so wonderbaarlik genees het nie; want daar was niemand by ons nie, ook nie ons arts sedert vanmôre nie. Maar `n paar oomblikke gelede het ons `n krag soos vuur deur ons heen voel stroom en ons was so gesond soos nooit voorheen nie; ons durf egter nie ons beddens verlaat nie, want ons kon nie glo dat ons werklik gesond geword het nie.  

[7] Die twee blindes dien ons wel as `n eerste bewys dat nie net is die lig van hulle oë weer terug nie, maar dat ons ook weer heeltemal in die besit van ons regte ledemate gekom het, maar tog glo ons nie volledig in ons tog so duidelik ondervindende genesing nie; maar nou glo ons dit, omdat julle daarvoor na ons toe gekom het. 

[8] Een of ander wonderbaarlike mens en geneser moes dit self vir julle gesê het, anders sou julle nie hierheen gekom het om julle daarvan te oortuig of die wonderdoener teenoor julle die waarheid gespreek het - en dus weet julle beter wie ons genees het as wat ons dit self weet. Maar besorg ons nou ook ons klere, sodat ons na buite kan gaan en die wonderbaarlike geneser ons dank kan betuig!”  

[9] Op aanwysing van die tollenaar gebeur dit dan ook gou. 

[10] Nou sit die ou Fariseër, `n owerste en enkele ander priesters en Skrifgeleerdes groot verbaasde oë op en weet daar geen raad mee nie, en die een vra die ander wie hy dink dat Ek was. 

[11] Maar die gewone burgers en ook die geneesdes sê eenstemmig: “Dit is tog eienaardig dat priesters en Skrifgeleerde nog kan vra wie dit is, wat deur die mag van sy wil die mees ongeneeslike siektes in één oomblik kan genees! Dit kan alleen God of `n buitengewone vroom mens wees wat, net soos die groot profete, van God se Gees vervul is 

[12] Die priesters en die Skrifgeleerdes bedrieg die volk egter en sê dat dit nie gepas was dat leke die slegte moed moet hê om priesters van God `n les te gee nie. 

[13] Die leke slaan egter geen ag daarop nie, maar gaan met die geneesdes die siekekamer uit, kom voor My staan en sê: “Heil U, groot Heer, wat na ons toe gekom het in die Naam van JaHWeH! Hosanna in die hoë en alle lof aan JaHWeH God, wat die mens `n dergelike mag verleen het!” 

[14] Daarop haas baie vaders en moeders hulle na hulle wonings en bring weldra `n groot aantal kinders saam, wat in meerdere of mindere mate siek en swak was, en vra My of Ek hulle almal sal seën en daardeur gesond maak. 

[15] Die aantal saamgebringde kinders was egter aansienlik en toe die leerlinge hoor dat Ek elke kind apart wil aanraak, ooreenkomstig die wens van die ouers, sê hulle: “Nou, nou, die dag sal nouliks nog twee uur duur. As die Heer elke kind apart moet aanraak en seën, sal die dag wel verby wees; en ons moet nog na `n ander plek reis! Want daar is geen sprake daarvan dat ons hier sal bly nie, omdat Hy onderweg al gesê het dat Hy nie in die eerste dorp sou oornag nie. En wat Hy eenmaal uitspreek, daar wyk Hy ook nooit `n haarbreedte van af nie. Laat ons die toestromende kinders terugstuur met die goeie opmerking dat dit nie nodig is dat elke kind apart aangeraak hoef te word nie; dit is voldoende dat Hy slegs één woord oor hulle uitspreek, dan sal hulle almal genees en geheel en geseënd en versterk wees!” 

[16] Nadat hulle dit gesê het, verhinder die leerlinge vervolgens die toegang tot My en waarsku diegene wat onstuimig na My toe wil deurdring. 

[17] Maar tog roep Ek al die baie kinders na My toe en sê vir die leerlinge: “Ag, laat al die kinders tog na My toe kom en hou hulle nie teë nie; want vir sulke kinders is die ryk van God! Waarlik Ek sê vir julle: wie die ryk van God nie soos `n kind in besit neem nie, die kom nie daarin nie!” 

[18] Daarop laat die leerlinge alle kinders na My toe kom en Ek raak hulle almal aan, druk hulle aan My hart en liefkoos hulle en almal word fris, kragtig en gesond, en Ek laat hulle gaan onder die nie aflatende dankbetuiginge van die ouers. 

[19] Toe kom daar egter enkele leerlinge na My toe die sê: “Heer! U het nou alweer `n nuwe voorwaarde gestel om die ryk van God deelagtig te word! Hoe kan ons, vir die merendeels vergrysde manne, nou weer kinders word om in die ryk van God te kom? En tog het U nou net duidelik gesê dat `n mens wat die ryk van God nie soos `n kind in besit neem nie, nie daarbinne sal kom nie! As dit dan so is, wat baat al ons inspanning, ontsegging en selfverloëning dan?”  

[20] Ek sê: “Daar is tog werklik baie geduld nodig om met julle om te gaan! Hoe lank sal Ek julle nog moet verdra, voordat julle die dinge suiwer sal verstaan? As Ek sê dat mens net soos `n kind die ryk van God in besit kan neem, dan verstaan Ek daaronder immers nie die liggaamlike kindwees nie, maar alleen die kindwees in julle harte. `n Kind het geen hoogmoed, geen toorn, geen haat, geen neiging tot ontug, geen blywende hartstogte en ook geen ongeduld nie; hy huil wel, as iets hom aangedoen word, maar hulle laat hulle ook vinnig troos en vergeet die verdriet wat hulle gehad het en omarm die weldoener met alle liefde. So moet elke mens ook in sy hart en gemoed wees, dan is die ryk van God ook al sy eiendom. As julle dit nou begryp, sal julle tog nie meer hoef te vra hoe `n mens soos `n kind die ryk van God in besit moet neem nie? - Het julle dit verstaan?” 

[21] Die leerlinge beaam dit en bedank My vir hierdie toeligting. 

[22] Daarop vra die herbergier, wat soos bekend, ook tewens tollenaar was, aan My: “Wonderbare Heiland! U het hierdie plek nou `n onbeskryflike groot weldaad bewys, wat ons nie verniet van U kan verlang nie. Sê nou hoeveel ons U skuldig is, dan sal ek U betaal!” 

[23] Ek sê: “Maar Ek sal niks aanneem nie; want watter mens het iets, wat hy nie van God ontvang het nie? Hoe kan mense God egter betaal met dit wat tog van God is?

[24] As jy egter tog iets wil doen, doen dit dan aan die arm mense, dan sal God dit aanneem asof jy dit vir Hom gedoen het! Want glo My, wat Ek hier gedoen het, dit het nie Ek gedoen nie, maar die Gees van Die Een wat julle julle God en Vader noem, maar wat julle nog nooit geken het nie; maar Ek ken Hom en sien altyd Sy aangesig. Vra dus nie meer wat jy My skuldig is nie! Maar bring ietwat brood en wyn!” 

[25] Daarop haas die herbergier hom met syne die huis binne en bring vir ons brood en wyn in die regte hoeveelheid en Ek en die leerlinge versterk ons almal daarmee. 
Die Heer en die ryk owerste 

(Lukas 18: 18-27)  

166 Toe ons die brood en die wyn daar genuttig het en enkeles van My leerlinge begin uit te vra hoe ver dit nog was na die volgende plekkie, en ons ook aanstaltes maak om verder te reis, kom daar `n owerste na My toe en sê: “Luister, werklik groot en goeie Heer op U terrein! Aangesien U een van God se Gees vervulde manne is en die hemelryk beter skyn te ken as ons, sê my wat ek moet doen om die ewige lewe in die hemelryk te verkry!” 

[2] Ek sê: “Aangesien jy My as `n mens beskou wat aan jou gelyk is, hoe kan jy My dan as `n goeie meester beskou? Niemand is goed behalwe God nie! 

[3] Omdat jy `n Judeër en bowendien `n owerste van die sinagoge is, sal jy tog goed weet wat Moses se gebooie is! Behalwe baie ander dinge staan daar geskrywe: “Jy sal nie egbreek nie; jy sal nie doodmaak nie; jy sal nie steel nie; jy sal geen valse getuienis aflê nie, en jy sal jou vader en moeder eer!” Wie dit in ag neem, sal ook die ewige lewe ontvang.” 

[4] Hierop sê die owerste: “Beste Heer, aan dit alles het ek my vanaf my jeug gehou, en wel noukeurig en stip; maar desondanks het ek nog niks duidelik aan myself waargeneem wat my die versekering sou gee dat ek, na die dood van die liggaam, die ewige lewe in die hemelryk sal ontvang nie. 

[5] Verskeie welingeligte mense het vir my gesê dat mense, wie se siele hulle waardig gemaak het vir die hemelryk, vooraf al tydens hulle liggaamlike lewe verskynsels gesien het, waardeur hulle kan weet dat hulle na die afval van die liggaam spoedig onder die skare engele in die hemelryk opgeneem sal word. Maar ek het nou al taamlik oud geword en het my vanaf my jeug voorbeeldig aan alle wette van Moses gehou - maar `n dergelike verskynsel, wat my die vroeër genoemde versekering van die ewige lewe van die siel sou kon gee, het werklik nog nooit by my voorgekom nie! En dus glo ek wel, maar in `n sekere sin blindelings, wat Moses en die profete geleer het; maar van `n versekerde vooraf weet daarby, is nog lank geen sprake nie!  

[6] En kyk, beste Heer, om hierdie rede het ek U die vraag gestel; want U, wat geheel van God se Gees vervul is, sal ook wel haas die beste weet hoe en of ek vir `n toekomstige ewige lewe van die siel in God se hemelryk reeds in die lewe waaragtige en betroubare vooraankondiginge en waarborge kan kry! Want net deur geloof, volgens die geskrewe woorde, is `n swak steunpilaar om die ware deugde van die mens doeltreffend te hou. Dus, beste Heer, sê vir My iets waaragtig daaroor! 

[7] Ek sê: “Ja, vriend, wat jy oor die waarborge en baie duidelike vooraankondiginge gesê het, dit is wel heeltemal waar! Almal wat waaragtig volgens die goddelike leer lewe en deugsaam en vroom is, ontvang sulke troostende en versterkende waarborge, en kragtens jou lewenswandel, wat origens volgens die wet regverdig is, sou jy dit ook al moes ontvang het; maar daar ontbreek by jou nog één ding daarvoor, en wel iets wat vir hierdie doel van die grootste belang is!  

[8] Kyk, jy is `n baie ryk man en, hoewel jy egter nie gierig is nie, is jy tog `n spaarsame herbergier, wat steeds met die naasteliefde suinig is! Jou hart en jou siel hang nog baie sterk aan die dooie skatte van hierdie wêreld en die sagte lewenslig van die hemele kan nie daardeur dring nie. Solank jou siel bevange is deur haar liefde vir die dooie skatte en bekoringe van hierdie wêreld, is jy as`t ware ook dood; want ook op die dooie dinge en geoordeelde liefde is die dood, solank die liefde so sterk aan die dooie goedere van hierdie wêreld geheg is. 

[9] Solank dit so met jou lewe daar staan, kan van die innerlike lewensverskynsels natuurlik nooit sprake wees nie! Maar Ek wil jou advies gee; wanneer jy dit opvolg, sal jy alles kry wat jy tot nou toe onmoontlik kon ontvang het. 

[10] Gaan heen, verkoop al jou goedere en verdeel die opbrengs op `n wyse manier onder die arm mense, dan sal jy daardeur vir jouself `n skat in die hemelryk besorg, waaruit jy `n egte lewenslig sal kry; kom daarna na My toe en volg My, dan sal jy die mees waaragtige waarborge vir `n ewige lewe in oorvloed vind! - Het jy My verstaan?” 

[11] Toe die owerste, wat baie ryk was en baie goedere besit het, dit van My hoor, word hy verdrietig, keer My sy rug toe en gaan weg. 

[12] Toe die herbergier en ook die ander wat nog aanwesig was, dit sien, sê hulle: “Ja, ja, beste en wonderbaarlike wyse Heer, U het ook daar weer presies die spyker op die kop geslaan! Hierdie owerste is volgens die wet weliswaar `n regverdige man en mens kan hom in geen enkele opsig van onregverdigheid betig nie; maar mens het hom nog nooit tot die vrygewigste mens kon reken nie, en selfs al sy dienare kry `n baie karige loon en min kos. Wie iets vir hom doen, het selfs by die vra van die mees redelike betaling vir die gelewerde arbeid, stellig probleme. Hy ontdek oral foute en verminder daarom die bedingde betaling dan ook dikwels met meer as die helfte. Maar daarom wil ook byna geen enkele handwerksman meer iets met hom te make hê nie. 

[13] Hy en die ou Fariseër, wat hom nou saam uit die voete gemaak het, omdat U, beste Heer, hom ook erg geraak het, is presies dieselfde, die één is net so skelm soos die ander; maar wanneer hulle oor hulle goeie werke praat, wat hulle in die verborgene vir die behoeftiges sou doen, dan sou jy glo dat daar eintlik op die hele aarde geen liefdadiger mense is nie. En ons is nou baie bly daaroor, o beste Heer dat U beide die volle waarheid vertel het.” 

[14] Ek sê: “Ja, Ek het hulle altwee die volle waarheid vertel, maar daarmee ook die enigste weg getoon waarlangs hulle tot die ewige lewe kan kom; maar Ek sê julle almal bowendien ook, soos `n altyd geldende waarheid: O, hoe moeilik sal sulke ryk mense in die ryk van God kan kom, wat die ware, ewige lewe is! Ek sê vir julle: `n Kameel gaan makliker deur die oog van `n naald as dat so `n ryke die ryk van God sal binnegaan! 

[15] Want elke siel neem na die afval van haar liggaam niks anders met haar saam as haar liefde nie, en die werke daarvan volg haar as produkte van haar wil. As die liefde van die siel nou so sterk aan die dooie dinge van hierdie wêreld hang, dat sy volkome één daarmee geword het, dan is sy eweneens dood; en omdat haar wil gelyk is aan die veroordeelde, dooie dinge van hierdie wêreld, mis die wil ook die volledige vryheid, is dus ook geoordeel en derhalwe as dood te beskou - en dit is nou wat mens die hel en die ewige dood noem!   

[16] Pas dus veral daarvoor op dat die liefde vir die wêreld, haar skatte en bekoringe julle siele nie gevange neem nie; want wie eenmaal deur die wêreld gevange geneem is, sal hom uiters moeilik uit haar mag kan bevry.” 

[17] Daarop sê almal wat dit gehoor het: “O beste en mees waaragtige Heer! Wie sal, wanneer die sake so staan, dan salig word? Want alle mense wat ons ken, is merendeels vol van eieliefde en wêreldse liefde, en ons ly self aan hierdie kwaal.” 

[18] Ek sê: “Ja, ja, helaas is dit wel so, en die mens sou homself ook ewig nooit kan help nie! Maar wat nou, soos ook altyd, by die mens onmoontlik is, dit is by God tog wel moontlik, en Ek het juis as mens in hierdie wêreld gekom om die mens die hulp te bring, wat hulle ewig nooit aan hulleself sou kon verskaf nie. Wie nou in My glo en volgens My leer handel, sal die ewige lewe ook verkry; want Ekself is die weg, die waarheid en die ewige lewe.”  

[19] Vir hierdie woorde van My staan almal verstom, en die herbergier sê: “Beste en wonderbare Heer! Dat daar meer agter U skuil as by een of ander profeet, dit het ek dadelik stilletjies in myself gewaar geword, hoewel ek dit nie hardop durf uitspreek nie; maar aangesien U nou Self `n grootse en betekenisvolle woord oor Uself uitgespreek het, kan ek nou niks anders meer doen nie as om te sê: Heer, ek is dit nie werd om my oë na U op te slaan nie, maar wees my, arme sondaar, barmhartig en betoon medelye!” 

[20] Ek sê: wees getroos, My vriend! Ek het juis na jou toe gekom, omdat jou werke My baie beter geval as die van die ryk owerste en Fariseër. Jy moet God nou maar net verder liefhê bo alles en jou naaste, dit is alle mense, ongeag hulle maatskaplike posisie of hulle geloof, soos jouself en doen vir hulle, waarvan jy redelikerwys ook verlang dat hulle dit ook vir jou sou doen, dan vervul jy daardeur die hele wet en ook alles wat die profete geleer het! En as jy dit doen, is al jou sonde vergewe, al sou die aantal daarvan wees soos die sand in die see of die gras op die aarde! So is by God alles wel moontlik, wat by die mens onmoontlik is.” 

[21] Vir hierdie les bedank die tollenaar My, net soos alle ander aanwesiges. 

Petrus vra na die loon van die leerlinge

(Lukas 18: 28-30)  

167 Nou kom Simon Juda egter ook na My toe en hy sê: “Heer, ons het alles verlaat en het U by die eerste oproep wat U tot ons gerig het, sonder enige terughoudendheid gevolg, en het nog nooit enige aardse skadeloosstelling van U daarvoor verlang nie; maar noudat daar baie oor die hemelryk en oor die ewige lewe gespreek word, wil ons dan ook `n versekering hê van wat ons in die ander lewe kan verwag!” 

[2] Ek sê: “Werklik, daar is niemand wat sy huis of sy ouers of broeders, susters, vrou of kinders verlaat terwille van die ryk van God, wat dit nie reeds in hierdie tyd veelvoudig sal terug ontvang nie, en in die toekomstige wêreld die ewige lewe sal oes! As Ek dit vir julle sê as Die Een wat alles het en ook alles kan en sal gee wat Hy beloof het, dan kan julle Hom ook glo! Want julle het nou al byna `n paar jaar agtereenvolgens gesien, beleef en meegemaak dat Ek nog nooit `n woord gesê het, wat sonder resultaat en onvervuld gebly het nie. 

[3] Waarlik, Ek sê vir julle almal: hierdie aarde, soos dit nou ook is, en ook hierdie hele sigbare en eweneens materiële hemel sal verbygaan en daar sal nuwe skeppings in die plek van die oue kom, maar My woorde sal ewig bly en bygevolg ook die volste vervulling van al My openlike uitgespreekte beloftes! 

[4] Wie in My glo en My wil doen, sal ook die ewige lewe hê, soos Ek julle ook al by vele geleenthede gesê en ook duidelik getoon het, en daarom is dit nou `n bietjie vreemd dat julle My nogmaals kan vra wat julle sal ontvang, vanweë die feit dat julle alles verlaat het en My gevolg het.” 

[5] Simon Juda sê: “Heer, U het tog wel gemerk dat ek hierdie vraag nou nie soseer ter wille van ons gestel het nie, maar veeleer ter wille van die mense wat hier is, wat die wêreld nog baie liefhet en nou deur my vraag dan ook gehoor het dat ons diegene is wat terwille van die ryk van God, alles verlaat en U gevolg het.” 

[6] Ek sê: “As Ek die bedoeling van jou nie opgemerk het nie, sou Ek nie gespreek het soos Ek ook gedoen het nie. Maar wat Ek gesê het, het Ek nie soseer vir julle gesê nie, wat My belofte al lankal ken, maar veeleer vir alle mense. En wanneer julle in die toekoms My evangelie sal verkondig, dan moet alles wat hier gebeur het, ook in groot lyne vermeld word.” 

[7] Die leerlinge was daarmee tevrede, en ons staan op om ons reis voort te sit. 

[8] Die tollenaar en ook die ander aanwesiges begin My egter te vra of Ek nie ten minste hierdie nag daar sou wil bly nie, aangesien die dag al byna ten einde geloop het. 

[9] Maar Ek sê: “Wat julle hier deur My aanwesigheid goed gesmaak het, sal die mense in julle naburige dorp ook smaak. In die gees sal Ek egter ook by julle bly, wanneer julle in lewende geloof en in die regte liefde aan My sal dink.” 

[10] Dit beloof hulle My van ganser harte en daarop seën Ek hulle en trek toe verder; toe hulle My `n geleide wil gee tot by die naaste dorp, wat seker nog `n uur deurgaans van hier verwyderd was, wys Ek dit van die hand. Hulle bly dan ook almal hier en praat die hele nag met mekaar oor alles wat hier voorgeval het. 

[11] Nou sou iemand egter - nota bene - kan vra hoe dit nou kon wees dat die bewoners van die dorp, wat ten slotte tog ook `n bedevaart na Jerusalem gemaak het, nog bykans niks oor My gehoor het nie, terwyl My oproep al in byna die hele Judese land geklink het en Jerusalem vol was van My leer en My dade. 

[12] Dit is wat hierdie plekke betref baie maklik te verklaar. Want alle bewoners van hierdie plekkies kom maar selde in Jerusalem, omdat die meeste baie arm was; die min rykes bly egter ook liewer tuis as om `n reis na die duur Jerusalem te onderneem. Want ten eerste deins hulle terug vir die onnodige uitgawes, en ten tweede vrees hulle, dat hulle tydens hulle afwesigheid deur die baie arm mense bedrieg, besteel of selfs beroof sou word. 

[13] En so was daar gedurende enkele jare dan ook niemand van die bewoners van hierdie plekke wat in die omgewing van Jerusalem gekom het nie, en aangesien hierdie weg ook nie deur ander reisigers bereis was nie, omdat dit so onveilig was, kon My oproep in hierdie streke nog nie verbrei het nie; want hierdie streke het tog wel taamlik ver van Jerusalem gelê en was bowendien meer deur Grieke en Arabiere, as deur Judeërs bewoon. En weens die feit dat hulle My en My leer gladnie geken het nie, was dit My besluit om na hulle toe te gaan en My aan hulle te openbaar. Want Ek het immers hoofsaaklik in die wêreld gekom om die verlorenes te soek en om op te rig wat in die stof neergebuig gelê het. 

[14] Wat Ek hier getrou en waaragtig gesê het, moet vir elkeen tot `n duidelike antwoord dien, wat sou wil vra hoe dit kon wees dat daar in die Judese land, in My tyd en selfs later, nog plekke kon wees waar mense weinig of heeltemal niks van My geweet het nie, terwyl aan die ander kant, My leer tydens My aardse lewe selfs tot in Europa, Persië en selfs tot in Indië en Egipte al taamlik bekend was. 

[15] Hierdie woorde is bedoel vir die lesers van die evangelie, wat Ek nou opnuut gegee het. Heil die een wat dit in sy hart opneem, wat My die eer gee, en daarvolgens handel! 

[16] En nou weer terug na ons reis! 

Aankondiging van die lyding. Die leerlinge en die blinde langs die pad na Jerigo 

(Lukas 18: 31-43) 

168 Toe ons al so ongeveer honderd tree buite die dorp was, en ons bekende Judese Grieke en die paar leerlinge van Johannes, wat taamlik moeg geword het van die dagreis, `n bietjie agtergebly het, omdat hulle ons vlieënde tempo nie goed kon byhou nie, roep Ek die twaalf na My toe, en hulle vra My wat daar aan die gang was. 

[2] Ek sê vir hulle: “Luister nou na My en word nie verdrietig nie, want alles wat die profete oor My voorspel het, moet immers deur My vervul word! 

[3] Soos ons hier nou ook met mekaar wandel, sal ons ook spoedig weer na Jerusalem reis, en dan sal alles voltooi word wat, soos ook reeds gesê, die profete oor die Seun van die mens geskrywe het. Hy sal oorgelewer word aan die heidene en Hy sal bespot, gesmaad en bespu word, en hulle sal Hom gesel en doodmaak; maar op die derde dag sal Hy uit eie krag en mag weer opstaan, en sal dan vir altyd by julle wees tot aan die einde van die wêreld en haar tyd, en julle sal ewig by Hom in Sy ryk wees.” 

[4] Toe Ek dit vir die leerlinge gesê het, kyk hulle mekaar met groot oë aan en vra mekaar: “Wat wou Hy daarmee sê? Eers word daar gesê dat die tempeldienare Hom sal gryp en dat Hy die maat van hulle sonde tot hulle eie verderf deur Homself sal laat volmaak. Maar nou sê Hy niks oor die tempeldienare nie, maar wel oor die heidene, wat vir sover ons weet tot nou toe steeds Sy beste en mees gelowige vriende was! Wie dit kan en wil, begryp dit, maar - ons begryp dit egter tog nie!” 

[5] Daarop pleeg hulle oorleg onder mekaar of hulle My `n nadere uitleg daaroor moes vra. 

[6] Petrus dag egter dat Ek so iets miskien nie so goed sou opneem nie, en dat dit dus raadsamer was om hierdie saak, wat op sigself baie onduidelik en droewig was, voorlopig te laat soos Ek dit ook uitgespreek het. 

[7] Aangesien die leerlinge My verder niks daaroor wou vra nie, sê ook Ek niks meer oor hierdie aangeleentheid nie. 

[8] Ons trek vervolgens verder en kom op die plek waar twee hoofweë mekaar kruis. Weliswaar lei ons ou weg, waarlangs ons van Jerusalem kom, ook na Jerusalem, maar dit loop voortdurend in groot heuwels oor berge en dale; die nuwe weg egter, wat die oue hier kruis, lei langs Bethlehem ook na Jerusalem, maar was vlakker en beter aangelê en word meer deur vreemdelinge en ook deur die inwoners bereis. En om die rede was daar langs hierdie weg, in die omgewing van hierdie plekke, ook steeds baie bedelaars wat die reisigers hier om `n aalmoes gevra het. 

[9] Op die genoemde plek gaan ons dus die nuwe weg op, asof ons weer na Jerusalem wil reis, wat egter nie die geval was nie; maar die plek wat ons wou besoek, het aan die nuwe pad gelê, en ver van die plek af tref ons `n bedelaar aan wat blind was. Hy en nog baie ander bedelaars het ook op feesdae, saam met hulle siende begeleiers, na Jerusalem getrek, om daar `n groter bedrag aan geld te bedel. Hierdie bedelaar was dan ook op die laaste fees in Jerusalem gewees en het daar gehoor dat Ek groot tekens gedoen het en blindes siende gemaak het, en hy het ook My Naam geken. 

[10] Aan die leerlinge, van wie daar enkeles hulle vooruit gehaas het om die stad nog in die dag te bereik, word eers deur die bedelaar luid om `n aalmoes gevra, en toe hulle vir hom sê dat hulle geen geld by hulle gehad het nie, vra hy hulle wie hulle was en wie daar nog by hulle was, en wat hulle, wat self arm was, in hierdie skraal omgewing te soek het, omdat daar al soveel bedelaars was. 

[11] Toe sê hulle: “Ons is leerlinge van die Heer Jesus uit Nasaret, wat saam met ons reis, sodat hierdie streek ook deur Hom geseën kan word! Ons het daarom ook geen geld nodig nie, want Hy, die Heer Jesus uit Nasaret, sorg vir ons!”  

[12] Toe die blinde bedelaar dit van die leerlinge gehoor het, wat hier ewe bly wag het, sodat Ek en ook al die ander leerlinge ons weer by hulle kon voeg - wat ons ook weldra gedoen het - vra die bedelaar nogmaals wat dit was en of Ek nou ook daarby was, want hy het gemerk dat daar baie mense in sy omgewing was. 

[13] Die leerlinge bevestig die vraag van die bedelaar en onmiddellik begin hy te roep en sê luidkeels: “O Jesus van Nasaret, seun van Dawid - soos mense my ook in Jerusalem gesê het en wat ek ook glo- ontferm U oor My!” 

[14] Maar die leerlinge wat vooruit gegaan het, waarsku hom en sê dat hy nie so geweldig moes skreeu nie, maar dat hy moes stil wees, omdat dit, so naby die groot plek, teveel opsien sou baar.  

[15] Maar die bedelaar steur hom nie daaraan nie en skreeu nog baie harder: “O Jesus, seun van Dawid, ontferm U oor My!” 

[16] Ek bly dan ook staan en beveel die siende begeleier dat hy die blinde na My toe moes bring, wat ook dadelik gebeur. 

[17] Toe hy naby My gebring word, vra Ek vir hom: “Wat wil jy eintlik hê dat Ek vir jou moet doen?” 

[18] Toe spreek die blinde: “Heer, dat ek mag sien!” 

[19] Toe sê Ek vir hom: “Wees dan siende! Jou geloof het jou gehelp!” 

[20] En terstond kon die blinde sien, volg My en prys luidkeels vir God, wat My so `n ongehoorde mag verleen het. 

Die Heer in die herberg te Jerigo 

169 Langs die nuwe weg kom daar egter ook meer volk agter ons aan; want hulle het gesien wat Ek vir die blinde gedoen het, verwonder hulle buitengewoon daaroor en prys God en volg My die stad in. Hierdie stad heet Jerigo, wat die leerlinge eers verneem het, toe ons in die ou stad aankom, wat baie kaal en skraal daar uitgesien het en meer ruïnes, as goeie, bewoonbare huise gehad het. 

[2] Toe ons al taamlik by skemering die stad binnetrek, kom die mense, wat ons by die genesing van die blinde agterna gekom het, en wat merendeels bewoners van Jerigo was, na My toe en vra My of Ek nie by hulle sou wil bly nie. 

[3] Maar Ek sê: “Dit sal Ek wel doen - maar julle het almal klein huisies en ons is met baie mense hier; bring ons daarom liewer na `n herberg, waar ons opgeneem kan word!” 

[4] `n Man sê: “Heer en Majesteit, daar is weliswaar twee herberge; maar die herbergiers daarvan is baie op wins beluste Grieke, wat steeds behoorlik weet om hoe die gaste te pluk, en reeds by die inkom in hulle, nie al te aanbevelenswaardige kamers nie, nadruklik by hulle begin uit te vra hoeveel geld en watter ander skatte hulle met hulle saam voer. En as die reisigers sê dat hulle nie baie geld en nog minder ander skatte het nie, dan word hulle glad nie opgeneem nie. Maar ons het gesien wie U is, en wat se mag aan U deur God gegee is, en dit sou ons daarom spyt as U ook so iets in hierdie stad van ons sou oorkom. Maar ons sal wel ons bes doen sodat U en U leerlinge en vriende by ons so goed as moontlik herberg en versorging vind!” 

[5] Ek sê: “Julle goeie wil geld by My al as daad; maar Ek het God se Gees in My en Hy sê My wat Ek moet doen, en daarom moet Ek nou in die eerste groot herberg van die op wins beluste Griek oornag. Aanvanklik sal hy teenstribbel, maar daarna sal hy tog doen wat Ek wil. Maar julle kan My wel daarheen begelei en ook nog `n paar uur by My bly!” 

[6] Die man sê: “Heer! U wil dit so hê, en daarom geskied dan ook U wil!” 

[7] Hierop trek ons verder die stad in en kom dan ook baie gou by die sentrale plein, waar die groot, duur herberg hom bevind; die herbergier daarvan kom ook weldra na buite en vra ons of ons by hom wil binnekom.  

[8] En Ek sê: “Vriend, dit wil Ek graag doen, maar goud of silwer sal jy nie by My vind nie; maar ander skatte, waar jy tot nou toe nog geen vermoede van het nie, het Ek in oorvloed by My! As jy dit sal leer ken, sal jy `n geweldige afkeer kry van jou goud en silwer!” 

[9] Toe sê die herbergier, wat hom baie vriendelik voordoen: “Wel nou, kom dan maar binne, want ek kan alles baie goed gebruik!”  

[10] Nou gaan ons dadelik die huis binne en neem aan verskeie tafels plaas. Toe ons almal al heeltemal op ons gemak by die tafels sit en op elke tafel lampe aangesteek word, vra die herbergier baie voorkomend wat ons te ete en te drinke wil hê. 

[11] En Ek sê: “Brood en wyn het jy wel in voorraad, en meer het ons vandag nie nodig nie. Maar jy moet ons goeie brood en die beste wyn gee; want die wyn wat jy die gaste gewoonlik vir baie geld voorsit, is geen wyn nie, aangesien dit van appels en pere gemaak is, en die wat uit kruisbessies berei is, drink Ek nie. Jy mag ons maar net wyn voortsit wat verkry is uit die goeie, ryp druiwe wat rondom die Libanon groei, en wat jy ook in ruim mate in skoon sakke besit!” 

[12] Enigsins verras sê die herbergier: “Vriend, na my beste wete was jy nog nooit in hierdie omgewing nie en jy kan dan ook nie weet watter wyn ek in my kelders het nie! Een of ander burger van hier, wat beslis nie my vriend is nie, en wat my met dergelike dinge wil belaster, moes jou dit verraai het! Vertel my sy naam, sodat ek hom kan straf, dan sal ek julle alles skenk wat julle hier sal verteer!”  

[13] Ek sê: “Vriend, jy vergis jou; geen mens het jou verraai nie! Ek weet nog baie meer van jou huis en van jou baie uitgebreide herberg; maar sorg nou maar daarvoor dat ons vinnig die gevraagde kry!” 

[14] Die herbergier sê: “Ek het my dienare al `n teken gegee, en alles sal weldra geheel volgens U wens daar wees!”  

Die herbergier vra na die Heer 

170 Nou merk die herbergier die bekende blinde bedelaar wat maar al te goed aan hom bekend is, aan My sy op en sien ook dat hy nou kon sien. 

[2] Hy gaan dadelik nader na die bedelaar toe, bekyk hom noukeuriger en sê toe: “Jy was tog blind vanaf jou geboorte en kan nou sien, dit sien ek duidelik. Wie het jou oë geopen en jou siende gemaak?” 

[3] Die bedelaar sê: “Hierdie Heer hier, wat aan jou egte wyn en goeie brood gevra het! Wees bly, want daar het `n groot heil jou ten deel geval, omdat Hy sy intrek in jou huis geneem het, en jy sal Hom dan ook met die grootste respek moet behandel!”   

[4] Die herbergier, wat nou stom verbaas was, sê: “Hoe het hy jou oë dan geopen?” 

[5] Die bedelaar sê: “Ek het Hom net gevra en Hy sê: “Word siende!”, en toe word Ek siende, en dit is al wat ek jou kan sê; en jy kan jou nou wel voorstel wie dit moet wees, in wie se woord en wil so `n mag en gesag lê!”  

[6] Die herbergier verbaas hom steeds meer en bekyk My met groot oplettendheid. 

[7] Nou bring die dienare ook brood en wyn in die regte hoeveelheid en sit alles in goeie orde op die tafel neer. 

[8] En die herbergier, wat nou met ontsag vervul was, vra My: “Heer, is die brood en die wyn so na U wens?” 

[9] Ek sê: “Heeltemal; jou dienare het immers `n langer werk gehad, omdat jy die brood en ook hierdie wyn uit `n ander huis en `n ander kelder moes laat haal; want die goeie dinge bewaar jy in één van jou ander tien huise in hierdie stad. In dié huis het jy egter net wat jy gewoonlik aan die vreemdelinge voorsit, en aangesien jy `n ryk man is, is dit nie so prysenswaardig van jou nie. Jy is weliswaar `n Griek, saam met jou hele gesin, en hou geen rekening met die wette van die Judeërs nie, hoewel dit nie aan jou onbekend is nie; maar dit strek ook `n heiden tot eer en dit dien hom ten goede, wanneer hy eerlik handel en volgens julle wette elkeen gee en aanbied wat syne is.” 

[10] Die herbergier weet nou nie wat hy My daarop moet antwoord nie; maar ons neem die brood en eet dit, en net so neem ons die wyn en drink dit, en ook die herbergier eet en drink saam met ons, omdat Ek Self brood en wyn vir hom aangereik het, en hy prys God en My.   

[11] Die herbergier spreek met die ander burgers, wat ons na hom toe, en vervolgens ook die huis begelei het. En juis aan die man wat My eerste onderdak aangebied het, vra die herbergier wat hy as ervare Judeër wel van My dink, wie Ek was en waar Ek vandaan kom. 

[12] Maar die man sê: “Ek het hierdie wonderbaarlike man nog nie voorheen gesien nie, net so min soos jy! Maar van die geneesde blinde, wat in Jerusalem al oor hom gehoor het, het ek verneem dat hy hom met die naam “Jesus” en “seun van Dawid” aangeroep het, en ek het daaruit afgelei dat hy dan ook daarvandaan kom. Volgens sy kleding skyn hy egter `n Galileër te wees, net soos sommige wat met hom saam gekom het. 

[13] Alhoewel, hoe dit ook al sy, hy is nou eenmaal `n buitengewone mens, soos die aarde daar sedert Moses en Elia ook nog geen gedra het nie! Die naam “seun van Dawid”, wat die bedelaar hom gegee het, het my egter heimlik op die gedagte gebring dat hy volgens die voorspellinge van die profete, oftewel die profeet Elia is, wat voor die beloofde Messias van die Judeërs sal kom - of per slot van sake die Messias self. Ek sou hom eerder as die tweede vir die eerste beskou! Want alle profete het steeds net uit die Naam van JaHWeH gespreek en gehandel; maar hierdie Een spreek en handel heeltemal uit eie Sy mag, en soos ook gesê, bevestig die benaming “seun van Dawid” hierdie geheime opvatting van My nog meer, want so het die ou profete meermale die Messias wat moet kom, genoem. - Maar dit is nou ook wel alles wat ek vir jou oor hom kan sê!” 

[14] Die herbergier sê: “Ek is weliswaar te min tuis in julle geloofsleer, maar sommige dinge weet ek tog wel, en so weet ek ook van die beloofde Messias wat eendag sal kom. Maar dit word nou immers deur alle Judeërs as `n groot oorlogsheld gesien en hulle verwag hom ook as sodanig, en dink dat hy hulle van die Romeinse oorheersing sal bevry en vervolgens `n groot, onoorwinlike ryk sal stig. Maar jy skyn die Messias eerder goddelike, as menslike waardigheid toe te skryf?” 

[15] Die man sê: “Maar dit is ook die wyse waarop hy deur die profete en deur Dawid self aangedui word; en as hy die Judeërs egter van die juk van die Romeine wil bevry, sal hy vir `n dergelike werk ook wel met meer as net wêreldse, menslike heldekrag toegerus moet wees. 

[16] Maar dit is alles nog altyd in groot duisternis gehul, en geen enkele Judeër kan met enige sekerheid verklaar in watter vorm en met watter eienskappe die Messias sal kom nie. En aangesien dit nie te bepaal is nie, kan die Messias ook baie goed in hierdie wêreld kom in hierdie vorm en met hierdie eienskappe, op die manier soos ons ook nou in waarheid hierdie Wonderman voor ons sien! 

[17] Dit is so my mening. Maar jy kan nou nog meer brood en wyn laat haal; want ek sien dat die brood en wyn wat daar op die tafel geplaas is, weldra op sal wees!” 

[18] Daarop beveel die herbergier dadelik sy dienare om te doen wat die man hom gesê het, en ons kry dan ook baie gou meer brood en wyn. 

Die herbergier vra na sy spoorloos verdwene seun 

171 Daarop loop die herbergier na My toe en vra My, of Ek ook iets gehoor het van die mening, wat hy en die burger van Jerigo oor My gevorm het! 

[2] Ek sê: “Jy wil My nou op `n fynsinnige manier uitlok wie Ek eintlik is. Maar op die manier sal jy nie maklik van My te hore kry wat jy wil weet nie; want wie My op die proef wil stel, hou homself vir die gek! Ek weet immers alles wat jy sedert jou geboorte gedoen het, hoe jy van die eiland Patmos hierheen gekom het en hoe jy ryk geword het; en so weet Ek ook van jou hele huis, jou gesin, en dus sal Ek ook wel weet watter mening jy en die ander burger oor My gehad het!” 

[3] Daarop sê die herbergier: “Heer en majesteit dat U `n soort alwetendheid besit, het ek dadelik in die begin al opgemerk; maar ek het alreeds met sulke orakelagtige mense te make gehad, wat my ook dinge onthul het, wat alleen ek en die gode kon weet, en daarom verbaas U heldersiende vermoë my nie so erg nie, omdat dit, soos ook gesê is, al vroeër voorgekom het. Maar die genesing van die blinde is iets baie anders; dit het, volgens my wete, nog nooit voorgekom nie, en is ook nog nooit gehoor nie! Daaruit kan ek vir myself al wel dieselfde gevolgtrekking trek, soos vroeër deur die burger uit Jerigo, en ek kan die woorde van één van ons ou wyses hier baie goed toepas. 

[4] Die woorde lui nou: “Daar bestaan geen groot en werklik wyse man sonder `n goddelike inspirasie nie.” En U blyk my baie deur `n God geïnspireerd te wees, waardeur U ook in staat is om sulke dinge te doen, wat slegs vir `n God moontlik is. En omdat dit by U onbetwisbaar die geval is, kan U ook baie goed die Judeërs se beloofde Messias wees, en hierdie mening oor U, het ook die burger, wat tewens my buurman is, my onomwonde toegegee. En as U dit is, is dit vir ons heidene ook hoog tyd om ons godestelsel, wat op ou fabels berus, oorboord te gooi en ons op die leer van die Judeërs te rig! 

[5] As U Die Een is vir wie ek en my buurman U beskou, dan is U alwetendheid meer as goed verklaarbaar, en dan sal U ook vas en seker kan sê waar my oudste seun hom nou bevind, hoe dit met hom gaan en wat hy doen; want ek sou dit nou nog meer en baie seker wil weet, omdat daar nou al twee jaar verloop het, sonder dat ek `n berig van hom self of van iemand anders oor hom ontvang het. As U My die genoeë kan en wil doen, dan sal U en al U metgeselle drie volle dae in my huis op die mees voortreflikste wyse gratis versorg word!” 

[6] Ek sê, terwyl Ek My in `n sekere sin tot die leerlinge rig: “Dit is tog merkwaardig - Ek het maar één teken gedoen, en die heidene het al die vermoede gekry dat Ek die Messias is! Maar hoeveel tekens het Ek nie tuis in Galilea en in Jerusalem wel gedoen nie, en hoe weinig het daar in My geglo en hoeveel is My nie vyandiggesind nie! Daarom sal die lig dan ook van die Judeërs afgeneem en aan die heidene gegee word, soos Ek ook al meermale vir julle gesê het.” 

[7] Hierna rig Ek My eers tot die herbergier en sê: “Jy wil van My hoor waar jou oudste seun Kado hom bevind, wat hy doen en hoe dit met hom gaan? En as teenprestasie wil jy ons drie dae lank gratis versorg! Maar ons sal nie drie dae hier bly nie, dus sal jy jou belofte ook nie kan nakom nie. En as jy My in plaas daarvan miskien met geld sou wil beloon, sou Ek egter niks aanneem nie - en vir wat jy vandag vir My doen, sal jy `n volledige vergoeding ontvang! En Ek weet dus nie om watter rede Ek jou die verlangde genoeë sou moet doen nie! Maar soos Ek ook die naam van jou seun ken, so weet Ek ook sekerlik al die ander wat hom betref; maar op die gestelde voorwaarde wat deur jou aan My gestel is, sê Ek dit nie vir jou nie!”  

[8] Die herbergier sê: “Heer en majesteit, stel U dan vir my `n voorwaarde, waaronder U, as ek dit vervul, Uself aan my sal openbaar wat ek verlang!” 

[9] Ek sê: “Goed, so wil Ek dit hoor! Kyk, jy het groot skatte en rykdomme, wat jy nie verwerf het op `n manier wat in My oë die enigste korrekte is nie! Die wette van die wêreldse regters kan jou weliswaar nie veroordeel nie, omdat jy jou baie goed kan regverdig volgens die letterlike strekking daarvan, wat deur julle regsgeleerdes egter ook baie verskillend geïnterpreteer kan word; maar vir My regterstoel sou jy met al jou regverdiginge nie staande bly nie! 

[10] My wette lui egter: wees lief vir die een, ware en lewende God bo alles en jou naaste en jou medemens soos jouself. Wat jy nie aan jou gedoen wil hê nie, doen dit hulle ook nie aan nie; maar wat jy sou wil dat jou medemens jou sou aandoen, doen dit ook aan hulle!  

[11] As iemand jou erg sou bedrieg het, maar jy kon hom volgens die letterlike inhoud van julle wette niks maak nie, omdat hy openlik met jou omgegaan het, maar geweet het om jou swakheid langs wetlike weg te benut en hy sou jou met die handel, koop of verkoop vir `n duisend pond bedrieg het, en omdat jy hom vir die feit, by geen enkele regter kon aankla nie, aangesien elke regter jou *”Volenti non fit iniuria”* ten antwoord sou gegee het - wat sou jy dan sê vir die een wat jou bedrieg het, as hy na jou toe sou kom en sê: “Vriend, ek is in al my doen en late weliswaar deur die wet beskerm, en jy kan my niks maak nie - maar ek het `n goeie mens geword en het nou gekom om jou alles te vergoed waarin ek jou ooit bedrieg het!”, en vervolgens sou hy jou die duisend pond teruggee en bowendien nog die rente betaal, wat jou duisend pond sou verdien het as jy die besit sou gehad het? Sê My, wat sou jy van `n dergelike handelswyse vind?” *(Latijn vir: Aan die een wat dit so wil, geskied geen onreg nie.)
[12] Die herbergier sê: “Heer en Majesteit, dit sou ek seker die beste ter wêreld vind, en ek sou so `n mens ook teenoor elkeen loof en prys en sou sy beste vriend wees!” 

[13] Ek sê: “Gaan jy dan en doen dieselfde, dan sal jy almal wat in die geheim jou vyande is, tot egte vriende maak! En kyk, dit is die voorwaarde waarop Ek, as jy jou wil waaragtig en ernstig vervul, ook jou wens sal vervul!” 

[14] Nou sê die herbergier: “Heer en Leraar, sowaar as ek leef en sowaar as wat ek U nou ook beskou en erken as Die Een wat U beslis volgens die voorspellinge van julle profete is, wil en sal ek die voorwaarde wat U My nou stel, vervul; maar sê My nou hoe dit met my oudste seun gaan, wat altyd my liefling was!” 

[15] Ek sê: “Goed dan; omdat Ek nou in jou hart lees dat jy ook sal doen wat jy My nou plegtig beloof het, wil Ek jou wel sê dat jou seun Kado met sy vrou en drie kinders en tewens met `n groot gevolg oor `n uur hier sal aankom, en hy sal jou dan self vertel hoe dit met hom gaan en wat hy alles gedoen het. Nou kan jy met jou baie dienare voorbereidings tref om te sorg dat jou seun, saam met al die baie mense wat hy met hom saam sal bring, goed in één van jou tien huise ingebring kan word! As jy My glo, doen dan wat Ek jou nou aangeraai het!”   

[16] Toe die herbergier dit van My hoor, weet hy van louter vreugde gladnie wat hy moes sê nie, en eers bedank hy My vir wat Ek hom meegedeel het; daarna beveel hy sy dienare om onmiddellik te doen wat Ek hom aangeraai had, en skielik was elkeen in die huis en ook in die naasgeleë huis baie druk besig. 

[17] Toe alles nou vol in bedryf was, roep hy ook sy vrou en sy drie ouer dogters, wat met hulle helpsters vir die kombuis moes sorg, en sê: “Oor `n uur al arriveer ons Kado met `n groot gevolg; doen dus julle uiterste bes om te sorg dat alles op die beste manier vir hom berei is wanneer hy aankom! Vannag moet hier `n groot gastemaal berei en geëet word, en julle moet almal daaraan deelneem!” 

[18] Hierop gaan hulle toe ook dadelik flink in die kombuis aan die werk.

Die aankoms van Kado, die seun van die herbergier 

172 Terwyl elkeen nou halsoorkop druk besig was, kom die herbergier weer na My toe, bedank My nogmaals vir die berig en sê baie vriendelik: “Heer en Majesteit, Ek is die tweede blinde, wat U nou ook siende gemaak het; want ek begin nou die groot skat sien wat bo alles verhewe is, en goed te begryp dat die grootste heil my huis ten deel geval het. Ja, wanneer mens hierdie skat bekyk met die hart en die verstand, dan sien mens wel hoe volkome waardeloos alle aardse skatte is, en hoe leeg, hoe weersinwekkend! Maar wat kan `n mens, wat teen wil en dank reeds in die diepste nag en in volslae onwetendheid op hierdie wêreld gebore is, daaraan doen dat hy die mees waardelose as kosbaar beskou en hom dag en nag afmat om groot hope van die aardse slyk te versamel? 

[2] Gee die mens reeds vanaf sy jeug `n goeie lig, en leer hom die ware God en homself ken, dan sal hy nie gretig verlang na aardse skatte nie, maar na die skat van die lewe! Maar waar is die leraars, wat in staat sou wees om die mens te toon wat hy die mees nodigste het? Daarom vra ek u, beste Heer en Majesteit: stuur leraars met U wyse van handel onder die mense in, sodat hulle deur hulle egte mense kan word!”  

[3] Ek sê: “Nou het jy goed gespreek, en wat jy teenoor My as wens uitgespreek het, sal nou ook ten uitvoer gebring word; maar `n boom val nie met één hou nie, en soos vir alle ander groot en goeie werke ook, is tyd en geduld daarvoor nodig, volgens God se ewige orde. Maar elke mens, wat vir homself die waarheid van die lewe ingesien het, kan en moet dit ook aan sy medemens meedeel, dan sal dit daardeur maklik en weldra lig word in die harte van die mense. 

[4] Wie die ware lewensgebooie, wat deur My aan jou getoon is, aanneem en ook getrou in ag sal neem, sal ook weldra tot die volste lewenslig kom. Meer hoef Ek jou nie te sê nie; doen dit, dan sal jy die ewige lewe ontvang! 

[5] Maar nou kan jy met jou mense wel gaan kyk op die plek, waar die ou en die nuwe pad mekaar kruis! Sodra julle daar aankom, sal julle ook julle seun Kado ontmoet. Neem egter `n fakkel saam, sodat jou seun jou vinnig kan herken, en jy hom ook! Maar bring hom daarna hierheen; want Ek moet ook met hom praat!”  

[6] Na hierdie woorde verlaat die herbergier die sitkamer in alleryl en gaan met sy mense en verskeie bure sy aankomende seun tegemoet. Hy het nog maar nouliks op die aangeduide plek aangekom, of daar kom sy seun Kado ook, sittend op `n muildier; hy herken sy vader dadelik, en aan die omarming en liefkosing kom byna geen einde nie. 

[7] Eers daarna begin die seun vir sy vader te vra, hoe hy eintlik gehoor het dat hy nou sou opdaag. 

[8] Toe sê die vader: “Liefste seun, op `n baie wonderbaarlike manier! Maar ek kan jou nou nie meer vertel nie; wanneer julle tuis sal wees, sal julle al die ander ook hoor.” 

[9] Daarop trek hulle almal vinnig na die stad en kom ook weldra onder luide gejuig by ons aan. 

[10] Toe die seun Kado met sy vrou en sy kinders ons sitkamer binnekom, was die eerste wat hy doen, te vra wie van die aanwesige gaste Die Een was, wat so baie presies geweet het van sy aankoms in Jerigo. 

[11] En die vader lei hom dadelik na My toe en sê: “Kyk, my geliefde seun, hierdie man is die Heer en die groot Majesteit! Maar kyk ook eens na ons ou, blinde bedelaar, wat jy nog goed ken! Die Heer en Majesteit het hom die volledig lig in sy oë teruggegee en hy het Hom daarvoor van geen ander middel bedien as sy woord en wil nie. Wat sê jy nou daarvan en wat dink jy van so `n mens?” 

[12] Die seun kyk nou eers `n rukkie met groot oplettendheid na My en dan weer na die bedelaar, wat nou weer heeltemal siende was, en sê toe: “My geliefde vader, ek sal my seker nie vergis, wanneer ek sê dat dit die man moet wees, oor wie ek reeds in Griekeland, in Klein-Asië en selfs langs die Asiatiese oewer van die groot Pontus* baie buitengewone dinge gehoor het. Ter wille van hom het ek alles in Athene verkoop en het ek na Palestina getrek, om My hier te vestig, hoofsaaklik om persoonlik met die groot Wonderman kennis te maak - en kyk nou net, Die Een wat ek boonop wil soek, bevind Hom nou reeds bykans verseker in ons huis! *(Die Pontus was in die ou tyd die Noordoostelike deel van Klein-Asië langs die Swart See. In 63 v.Chr. deur Pompeius onder Romeinse bewind gebring. )

[13] Jy weet, liewe vader, dat ek die afgelope veertien jaar flink handel gedrywe het en daardeur ook groot rykdomme verwerf het. Dat ek nou egter al meer as twee jaar niks van my kon laat hoor het nie, het as rede dat ek my handelsake in Klein-Asië en oor die hele Pontus bedryf het; daar het ek soveel oor die Wonderman gehoor, dat ek baie gou die besluit geneem het om al my handelsake saam met die huise en ander goedere aan `n broer van hierdie liewe vrou van my te verkoop, en hierheen te verhuis en die beroemde Man te leer ken. 

[14] In die afgelope tyd, nouliks `n halfjaar gelede, doen ek sake in Frigië met `n sekere koning Abgarus van die gebied, en ek vertel hom toe ook baie van wat ek op my groot reis oor water en oor land alles meegemaak het. Onder ander kom dit toe ook ter sprake oor ons groot Wonderman, en ek was nie weinig verbaas toe die vroeër genoemde koning my oor die man, oor wie hy as `n goddelike wese gespreek het, meer vertel het as ek vir hom, en hy my selfs op sy erewoord verseker het dat hy hom persoonlik ken en sy vriend was. Hy beskryf my ook die gestalte en die kleding van die Wonderman en dit kom presies ooreen met wat ek nou aan hierdie ware godsman gesien het. En dit bring my dan juis ook daartoe om te sê dat hy baie verseker die man sal wees, ter wille van wie ek gedoen het wat ek julle vroeër vertel het. 

[15] Maar nou is daar nog iets belangrik; as dit ook sou ooreenstem, dan het ek wat ek hier kom soek het! Die vroeër genoemde koning, aan wie ek die volste versekering gegee het dat ek so spoedig moontlik alles in werking sou stel om die groot Wonderman self te leer ken, het `n brief geskryf met die opskrif: “Aan die goeie Heiland Jesus van Nasaret in Galilea”.* Hierdie brief het ek by my en ek sal Hom dit dadelik laat sien. Maar eers moet ek nog `n omstandigheid vermeld, wat My tog van wesenlik belang blyk.” *(Sien ook die boekie “Briewe van Jesus en Abgarus”)  

Die wense van koning Abgarus van Edessa 

173 (Kado:) “Toe ek spoedig daarna alles in Athene in orde gekry het en toe ook sonder verdere oponthoud die tuisreis aanpak, neem ek vanuit Tirus die weg langs die ou Nasaret en doen daar sorgvuldig navraag oor die goeie Heiland, Jesus. Mense toon my toe baie gou `n klein woninkie baie naby die stad. Hierdie woning het ek dadelik besoek en ek tref daar enkele vroom en opregte timmerlui aan, wat my voorstel aan `n vrou met die naam Maria, wat al `n weduwee, en die liggaamlike moeder van die gesoekte Heiland was, maar wat my tog nie kon sê waar haar seun Jesus hom in die tyd en op die oomblik bevind het nie. 

[2] Sy vra my egter baie dringend om hom op te soek en, as ek hom êrens sou aantref, haar daaroor te berig - wat ek dan ook op my woord van eer beloof het om te doen. Sy en ook die timmerlui, wat sy Sy broers noem, weet heelwat wonderlike dinge oor hulle geliefde Jesus te vertel, en ek, van my kant af, het hulle ook vertel wat ek op my reis oor hom gehoor het, wat hulle sigbaar groot genoeë gedoen het. 

[3] Wat die familie, wat ek ook geskenke gegee het, vir my oor die geliefde Heiland gesê het, stem heeltemal ooreen met wat ek van die koning van Frigië gehoor het en, voor ek nog na Nasaret gekom het, ook al in Tirus en in verskeie stede langs die oewers van die see. 

[4] Nou hang dit nog net daarvan af of hierdie Wonderman wat jy, liewe vader, vir my getoon het, die geliefde Heiland Jesus uit Nasaret is, vir wie ek die brief by my het, en dan het ek my heil gevind!” 

[5] Hierop buig Kado voor My en sê: “Heer en groot Majesteit, sê my tog, of U volgens waarheid Die Een is vir wie ek hierdie brief by my het!” 

[6] Ek sê: “Vra dit eers aan hierdie geneesde bedelaar en daarna ook aan al hierdie leerlinge van My; want hulle is nou almal My troue getuies, en hulle sal jou die waarheid sê en dit nie van jou weerhou nie!” 

[7] Die bedelaar sê met groot vreugde: “O Kado, soek nie verder nie; want wie jy so ywerig soek, het jy al gevind! Dit is die liewe en goeie Heiland Jesus uit Nasaret en as sodanig `n seun van Dawid, soos die ou profete en vaders hom ook al lank gelede van vroeg af genoem het.” 

[8] Toe die seun dit van die bedelaar hoor, vra hy nie meer verder nie, maar haal die brief uit sy sak en gee dit aan My met die woorde: “Heer en Leraar, U is inderdaad Die Een wat ek gesoek het! Vergeef my dat ek U so lank met my gepraat en verhale vermoei het!” 

[9] Ek sê: “Ek sou vandag ook nie hier gewees het, as Ek nie geweet het dat jy nog hierdie aand hier sou aankom nie, op soek na My. Maar maak julle nou gemaklik, aangesien julle ietwat moeg is van die lang reis; kom daarna terug, dan sal ons nog baie met mekaar te bespreek hê!” 

[10] Die seun dank My vir die antwoord en gaan toe dadelik met sy vader en met syne na `n groot aangrensende kamer, waar hy ander klere aantrek en die bagasie wat hulle by hulle het, in orde bring; want al die baie ander dinge en skatte word deur sy dienare en ook deur die van sy vader in die groot naasgeleë huis ingebring, en ook word die baie lasdiere versorg.  

[11] Die seun kom dan ook met sy mense gou weer na My toe terug en vra My of hy aan My tafel mag plaasneem, wat Ek hom ook die allervriendelikste toestaan. Natuurlik moes enkeles van My leerlinge aan `n ander tafel gaan sit, omdat My tafel maar klein was; maar dit maak nie saak nie, omdat daar nog `n tweede tafel nie ver van My gestaan het nie. 

[12] Ons sit nou baie opgewek bymekaar, en Kado vra My of Ek nou nie eers die brief van die koning wil oopmaak en dit lees nie. 

[13] Ek sê: “Vriend, dit is nie vir My nodig nie; want Ek ken die inhoud al baie vroeër as wat die koning daaraan gedink het om My `n brief te skryf! Maar maak jy die brief maar oop en lees hom ook aan die ander voor; want hier sal nie baie wees wat die Griekse taal nie ken nie! Hier is die brief, lees jy hom voor!” 

[14] Kado sê: “O beste, goeie Heiland, dit sou te brutaal van My wees; want wat U alleen aangaan, hoef ons nie van U te hoor nie, en omdat die brief alleen aan U gerig is, hoef ons die inhoud daarvan ook nie te weet nie. Maar dat die koning, wat U so buitengewoon liefhet en die grootste agting vir U het, in die brief dieselfde gevoelens geuiter het soos wat hy hardop teenoor My uitgespreek het, dit kan elkeen hulle wel voorstel, en dus gee ek hierdie baie waardevolle brief met alle respek weer aan U terug.” 

[15] Nou neem Ek die brief, gee hom aan die leerling Johannes met die opmerking dat hy dit moes lees en daarna in My Naam ook moes beantwoord, wat Johannes ook gedoen het, omdat hy goed in Grieks kon skryf. 

[16] En reeds die volgende dag stuur Kado die skriftelike antwoord deur middel van drie bodes aan die koning en skryf hom ook self `n brief, waarin hy hom meedeel hoe hy My gesoek en tot sy groot geluk ook gevind het. 

[17] Nadat Ek nou die brief aan Johannes gegee het, vra Ek aan Kado: “En nou kan jy ter wille van die ander nog voor die aandete in kort iets vertel oor die dinge, waaroor die koning, ten aansien van My, hoofsaaklik met jou gespreek het?” 

[18] Kado sê: “O beste, goeie Heiland! As ek alles moes vertel wat die koning aan my aan goed en verhewe oor U gesê het, dan sou ek wel dae lank besig wees; maar om net die hoofsaak aan te roer, waarvan ek in my inleidende woorde al iets na vore gebring het, sal nie baie tyd verg nie. 

[19] Dit grootste verlange van die koning sou wees om U, o Heer en Leraar, saam met al U leerlinge en vriende by hom te hê, en wel soveel te meer, omdat hy uit betroubare bronne verneem het hoeseer die vername Judeërs en hulle trotse en buitengewone heerssugtige en hebsugtige priesters U haat en U in hulle onbegrensde blindheid en raserny selfs om die lewe wou bring. Hierdie koning heers oor `n baie vreedsame land en volk, wat U weldra sou erken en U saam met die koning uit louter liefde, hoogagting en dankbaarheid op hulle hande sou dra. In sy land sou U veilig wees vir elke vervolging en sou U die rus hê, wat U elders miskien wel nêrens sou vind nie. 

[20] So het die koning ook `n seun, wat van tyd tot tyd in meerdere of mindere mate met siekte te kampe het. Dat hy graag sou wil hê dat U hom volkome genees, dit weet U, beste en goeie Heiland, die beste. So het hy teenoor my ook eenmaal sy vurige verlange geuiter dat hy graag ten minste `n getroue afbeelding van U sou wil hê en so moontlik ook van enkeles van U beste leerlinge. En dit is volgens my ook wel die vernaamste wens van die koning, omdat hy baie daaroor gespreek het. Heer en Leraar, vergeef my, as ek my so hier en daar ietwat grof en ongepas uitgedruk het!” 

[21] Ek sê: “Jy het hier, baie kort saamgevat, `n buitengewone goeie verslag gegee - en kyk: Dieselfde, is dit in ietwat ander woorde, soos dit ook in `n brief gebruiklik is, staan ook in die brief, en veral in die huidige brief, hoe en waarom hy My by hom sou wil hê! Die wens van die koning verheug My baie, en voordat daar van nou af `n jaar verby sal wees, sal Ek dit ook in die gees en in die volste waarheid realiseer; maar eers moet daar nog baie groot dinge gebeur, wat My leerling hom wel sal meedeel. Daardeur sal die koning dan ook baie gerusgestel en getroos wees.” 

Die maaltyd by die herbergier 

174 Toe Ek uitgepraat was, kom daar vanuit die kombuis berig dat die gastemaaltyd klaar was en ook opgedien kon word. Die herbergier gee die teken om die spyse op te dien. En daar word `n groot hoeveelheid baie goeie toebereide spyse op die tafel geplaas, deels op Griekse wyse en deels op Judese wyse, in silwer skinkborde klaargemaak, en op My tafel in goue skinkborde. Die herbergier en die seun en sy vrou en kinders, net soos sy moeder en tuiswonende jonger susters, vra My nadruklik om aan die aandete, wat `n ware feesmaal sou wees, deel te neem, omdat Ek, toe die spyse opgedien word, aanstaltes gemaak het om Myself, saam met My leerlinge, van die tafel te verwyder. Omdat soveel dit vra, bly Ek toe saam met die leerlinge aan tafel, en elkeen in die hele huis word buitengewoon bly en opgewek daaroor. Ons eet en drink wel ongeveer `n uur lank.  

[2] Daar word vir My `n besonder goeie vis voorgesit, wat in hierdie streek baie seldsaam en kosbaar was, en Ek eet dit ook op, waaroor Kado sy groot vreugde te kenne gee. Maar omdat enkele leerlinge, wat ook vissers was, min of meer met die waterende monde onder mekaar opmerkings maak oor die feit dat die vis wat Ek geëet het, so kosbaar was, en Kado die opmerkings hoor, spyt dit hom dat hy nie ook vir die leerlinge nog `n paar sulke edele visse in voorraad gehad het nie, en hy sê dat hy môre wel daarvoor sou sorg. 

[3] Ek sê: “Vriend, dit is tog nie nodig nie! Die leerlinge, wat merendeels vissers aan die meer van Galilea is, het so onder mekaar gespreek oor die waarde van die vis wat aan My voorgesit is; want dergelike visse is seldsaam en daarom ook kosbaar.” 

[4] Hierdie woorde stel Kado en ook sy vader weer gerus en die leerlinge maak daarna ook geen opmerkings meer in die rigting nie, maar prys ook die voortreflikheid van die ander spyse, waarvan nie eens `n derde deel opgeëet kon word nie. 

[5] Toe ons klaar was met die gastemaaltyd, kom daar verskeie arm mense van Jerigo, wat gehoor het wat hier gebeur het, en vra of mense hulle nie iets van die oorgeblewe voedsel sou wou gee nie, aangesien hulle baie honger en dorstig was. 

[6] Kado vra My of die sogenaamde arm mense ook die waarheid spreek. 

[7] Ek sê: “Die meeste wel; daar is wel `n paar by wat meer deur nuuskierigheid en begerigheid hierheen gedrywe word as deur een of ander nood. Maar weerhou ook niks van hulle nie; want ook die Vader in die hemel laat Sy son immers oor sowel onregverdiges as regverdiges skyn! 

[8] Wie iets goeds vir sy vriende doen, doen goed daaraan, want dit is immers `n vanselfsprekende plig dat mense iets goed doen vir diegene wat ook maar net aan ons wil goeddoen. Maar dit is van meer waarde om ook vir sy vyande iets goeds te doen. Wie dit doen, sal eendag `n groot vergelding in die hemel kan verwag en op hierdie aarde sal hy daardeur gloeiende kole op die hoofde van sy vyande opstapel, hulle daardeur eers hulle skuld aantoon sonder regter en regbank en hulle tot sy vriende maak. 

[9] Sien, almal wat nou hier is, wat kom vra vir wat oorgebly het, is geen vriende van die huis nie, omdat hulle dit as baie ryk, maar tewens as hardvogtig ken! Voldoen nou dan ook aan hulle begeerte, dan sal hulle môre en in die vervolg anders oor julle oordeel!” 

[10] Kado en sy vader bedank My vir die advies en die vader gee opdrag om die reste in `n groot mandjie te versamel en dit so aan die smekelinge uit te deel en gee elkeen ook `n aansienlike kruikie met goeie wyn.  

[11] Toe die smekelinge so goed voorsien was, begin hulle die goedheid en regverdigheid van die herbergier ook baie gou te roem, en verskeie van hulle vra hom bowendien nog vrywillig om vergewing, as hulle hulleself ooit misprysend oor hom mag uitgelaat het. Maar die herbergier laat hulle vriendelik gaan, terwyl hy hulle die versekering gee dat hy vir niemand meer een of ander grief koester nie. Almal gaan nou rustig weg en vanaf die straat was in die kamer nog die een loftuiting na die ander oor die herbergier en sy seun Kado te hoor. 

[12] Toe sê die herbergier vir My: “O, hoeveel dank is ek nou nogmaals verskuldig, vir die feit dat U My nou in één oomblik van baie vyande bevry het, deur U baie wyse raad, wat ek egter van nou af aan ook steeds streng in ag sal neem! Maar nou wil ek U iets anders voorlê, en ook daarin sal U my beslis die beste raad gee! 

[13] Kyk, Heer en Leraar, soos aan U ook maar al te goed bekend is, is ons almal Grieke, en dus heidene! Maar tog hou ons julle ou geloofsleer steeds meer in ere, hoe meer ons Moses en die profete deurblaai. Ons het dan ook al verskeie kere die besluit geneem om ons vas en onverbreeklik by julle geloof aan te sluit en sodoende dan ook volgens die grondbeginsels en wette daarvan te lewe en te handel. Maar dit gaan nie so maklik soos ons dit vir ons voorgestel het nie. 

[14] Wat die suiwer leer self betref, sou vir ons alles wel in orde gewees het, en ons het dan ook al meermale met `n plaaslike rabbi daaroor gespreek. Maar hierdie klets teenoor ons oor `n hele spul lastige oorgangseremonies, wat volgens my idee, heeltemal oorbodig is en elke beter en verstandige betekenis mis, en, indien ons dit nie aan ons laat voltrek nie, oor `n groot ontheffingsom, volgens die wette van die tempel, laat blootstel. En daarom het ons tot op die oomblik nog Grieke gebly, en des te meer omdat ons van julle priesters werklik nog nooit enige besondere opbouende en aanloklike getuienis gehoor het nie. 

[15] Wat dink U nou daarvan? Is die oorgangseremonies of die groot ontheffingsom absoluut noodsaaklik om in die hart, in die wil en in die verstand `n goeie Judeër te word, en kan mens op geen enkele ander manier volkome Judees word nie?” 

Doel en betekenis van seremonies 

175 Ek sê: “O ja, verseker! Wie die wette van Moses ken en daarvolgens leef en handel, hom in sy hart waaragtig en ernstig weerhou van die waardelose heidense veelgodery en dan alleen die éen ware God bo alles liefhet en sy naaste, soos wat Ek julle ook al getoon het, soos homself, die is dan volkome Judees en het verder niks meer daarvoor nodig nie. 

[2] Wat is daar nog geleë aan die tempel in Jerusalem, of aan al die los seremonies, wat slegs vóór My koms `n voorbereidende simboliese betekenis gehad het, maar nou hol, sinloos en sonder betekenis is! 

[3] Dink in plaas van die betaal van `n ontheffingsom, liewer mettertyd aan die arm mense en maak elke onreg goed, dan sal julle in My oë en die van God meer as volmaakte Judeërs wees en sal as sodanig ook `n groot aandeel in My ryk hê! 

[4] Wanneer Ek dit vir julle sê, dan kan julle My wel glo; want die God, wat eens op Sinai tot Moses gespreek het, spreek nou deur My tot julle! En as Ek nou iets in My oë as waar en geldig verklaar, wie sou julle dan die teendeel moet bewys? - Het julle My begryp?” 

[5] Die herbergier en ook sy seun Kado sê vol vreugde: “Wie sou iets nie, wat volgens die suiwerste insig en die skerpste verstand van `n mens maar al te waar is, nie begryp nie? Ons dank U ook vir die verhelderende antwoord! 

[6] Maar omdat ons nou tog aan die praat en vra is, sou ons graag van U wysheid hoor waarom daar eintlik ooit `n seremoniële sogenaamde godsdiens ingevoer was, en waarom God dit ooit toegelaat het. Want volgens ons idee is dit steeds die rede vir allerlei bygeloof, veelgodery, afgodedom en ten slotte volledige goddeloosheid gewees, soos ons ook sien by die wysgere wat die leer van Diogenes aanhang. As die mens dadelik vanaf die oerbegin af `n suiwer leer van pligte ten aansien van God en die mens gegee sou wees, net so eenvoudig en begryplik as U, o Heer en Leraar, dit aan ons voorgehou het, dan sou daar tog sekerlik baie onheil op hierdie aarde agterweë gebly het. 

[7] Moses is onteenseglik die suiwerste en mees waaragtige godsleraar en mees getroue verkondiger van God se wil aan die mens; maar ook sy leer is nie sonder enige seremonie nie, hoe betekenisvol dit ookal is; en juis die seremonies is nou die sigbare verval van die origens so verhewe Judeërdom, en dit het met verloop van tyd maar steeds erger geword. Waarom was daar eintlik in die oertyd, altyd saam met die openbaring van `n goddelike leer, `n seremoniële kultus verkondig, en was daar selfs gebooie ingestel wat streng beoefen moes word?” 

[8] Ek sê: “Vriend, volgens menslike maatstawwe het jy baie goed gespreek, en in die allereerste begin van die mens op hierdie aarde is hulle die goddelike leer ook net so suiwer gegee soos wat Ek dit nou vir julle gegee het; maar die mens, wat by alles wat daar gebeur en ontstaan in die natuur van die dinge en die verskynsels op en bo hierdie aarde maar al te gou daaraan `n voorafgaande seremonie ontdek, val daardeur self by al hulle handelinge terug op `n voorafgaande seremonie en pas dit dan ook toe by hulle eredienste vir God. 

[9] So beweer hulle dat mens God slegs op bepaalde rein plekke moes aanbid en vereer; wie dit nie doen nie, laat daarmee sien dat hy geen ware agting en ontsag vir God het nie. Om sulke plekke vir die mens meer eerbiedwaardiger te maak, verrig mense daar `n soort offerdiens, in die begin weliswaar met werklik suiwer en weloorwoë goeie bedoelinge, aangesien die mens daar `n deel van die opbrengs van hulle arbeid en hulle inspanning vir die deur God opgewekte leraars moes offer, sodat die leraars, wat hulle met die onderrig besig gehou het, daarmee in hulle lewensonderhoud kon voorsien. 

[10] Toe die mens hulle langsamerhand steeds meer vermenigvuldig het op die aarde en hulle steeds verder versprei het, kom daar ook steeds meer leraars en godsdienstige bedehuise en offerplekke, wat deur die leraars tot rein en Elohimwaardige plekke verklaar was. Toe die mens nou deur hulle ywer ryker en welvarender geword het, was hulle ook nie meer tevrede met die plekke, wat maar net rein en vir God waardig verklaar was nie, soos ook bepaalde heuwels, klein bosse, suiwer fonteine en hier en daar ook tuine wat met welriekende blomme aangelê is, maar hulle bou aansienlike hutte, later huise en tempels, waar die leraars die volk onderrig, wat hulle gebringde offers aanneem en saam met die volk daar tot God bid met woorde, gebare en ook met gesange; en met die dinge wat hulle besonder mooi, pragtig en verhewe vind, eer hulle dan ook God as die Skepper van sulke pragtige dinge en hulle wy dit ook aan Hom. 

[11] En kyk, so het die mens, en in die besonder hulle steeds ryker, maar ook steeds hebsugtiger en heerssugtiger geworde leraars en voorgangers, langsamerhand self seremoniële godsdiens (wat werklik maar net in naam godsdiens is) uitgevind en ingevoer, en daaruit het vervolgens maar al te gou `n ware afgodedom voortgekom! 

[12] Moses het in feite geen seremonies ingevoer nie, maar het dit maar net uitgelê en teruggebring na die ou, suiwer oertoestand. Hy het beelde en tempels vernietig en slegs één hut was daarvoor bestem, waarin die ark homself bevind het; daarin was die wette en boeke van Moses en later ook die geskrifte van die ander profete bewaar, naas nog ander voorwerpe, wat aan God se dade herinner. 

[13] Maar Moses het, volgens die aanwysings van God, aan alles wat na `n seremonie gelyk het, steeds `n dubbeldoel verbind: die een was dat die seremonie simbolies soos `n tekenskrif ook alles sou weergee wat nou in My tyd in volle werklikheid gebeur en nog verder sal gebeur; en ten tweede verbind hy politieke doeleindes daaraan en ook ander, wat baie heilsaam was vir die instandhouding van die liggaamlike gesondheid en vir hierdie streke van die aarde. Hy skryf hulle voor wat hulle mag eet en drink, en hoe, wanneer en hoe dikwels hulle hulleself moes was en reinig, hoe hulle woonhuise gebou en ingerig moes wees en watter kleding die Judeërs moes dra. 

[14] So dien die besnydenis dan ook `n dubbele doel; want ten eerste word daardeur aan elke pasgebore Israeliet `n naam gegee en word die jaar en die dag en selfs die tydstip van sy geboorte ingeskrywe in die groot besnydenisboek – wat vir almal noodsaaklik was - en aan die pasgebore Israeliet word daardeur die verpligting opgelê om hom tot `n volmaakte mens te ontwikkel, God te erken, en in Hom te glo, Hom bo alles te ag en lief te hê en Sy gebooie te hou. Kyk, dit was die geestelik-morele doel van die besnydenis! Die ander doel was egter weer van staatkundige aard en het tewens invloed op die gesondheid en reinheid van die liggaam gehad. 

[15] Nou is dit vir jou maklik om duidelik in te sien dat die ou seremonies van die Israeliete in wese geen godsdienstige was nie, maar enkel en alleen dienend tot die heil van die mens; dat ook die seremonie mettertyd oorgegaan het tot `n volledig afgodedom, dit sien nou elke enigsins helderder siende en denkende heiden goed in, laat staan `n suiwer, deur God verligte Israeliet. 

[16] Origens gebeur alles in hierdie wêreld onder `n bepaalde seremonie, soos Ek ook al vroeër gesê het. `n Seremonie is op sigself weliswaar waardeloos, maar gaan tog steeds elke gebeurtenis van belang vooraf en begelei en volg dit ook as sy waardelose skaduwee. 

[17] Kyk maar net met aandag na `n dag wat aanbreek! Die eerste voorbode is `n ligte skemering in die ooste en bepaalde bekende sterre, wat vóór die son bo die horison uitstyg. Op die eerste ligte skemering van die dag volg weldra `n helderder oggendskemering, daarna `n morerooi en so nog baie meer. Al hierdie gebeurtenisse, wat die oggend voorafgaan, is in `n sekere sin eintlik tog ook seremonies, wat op sigself egter geen waarde het nie, en al gladnie meer wanneer die son heeltemal opgekom het nie. 

[18] So het nou in My vir alle Judeërs en ook vir alle heidene die geestelike son opgegaan en sodoende kan alle beelde, dinge en seremonies, wat My vooraf aangedui en verkondig het, hoe ryk aan betekenis dit op sigself ookal was, geen waarde meer hê vir die ware lewe van die mens nie; want op `n klaarligte dag sal geen enkele verstandige mens dit immers in sy kop kry om `n naglamp aan te steek om aan die dag nog `n sterker lig te gee nie. 

[19] En soos Ek julle ook nou die seremonie van die aanbreek van die dag getoon het, sonder om julle spesiaal op dieselfde seremonie vir die vallende nag te wys, so kan julle die gebeurtenisse van die komende somer of die herfs, die winter en ook die voorjaar as `n seremonie beskou, en ook die gebeurtenisse by die ontwikkeling van byvoorbeeld `n vrugteboom en nog ander gewasse en skepsele op hierdie aarde; vir die voortbring van `n ryp en smaaklike vrug is dit weliswaar absoluut noodsaaklik, maar die eintlike waarde is ten slotte tog maar net geleë in die ryp en goeie vrug. 

[20] En dit is nou hier die geval in die sfeer van die geestelike lewe. Aan hierdie ligtyd het baie seremonies dit voorafgegaan, wat nou egter waardeloos en sinloos geword het, omdat die son van die lewe self opgegaan en elkeen nou die volkome ryp vrug van die boom van die lewe kan pluk, en hulle kan versadig en versterk, ten behoewe van die ewige lewe van die siel. - En as hulle dit kan doen, hoe sou al die voorafgaande seremonies dan nog enige lewenswaarde vir hom kan hê?  

[21] En so kan jy nou dan ook so `n egte en in My oë wettige Judeër wees, sonder die besnydenis en sonder om daarvoor te betaal. Want wie oordag wandel, hoef geen oggendskemering te begroet as noodsaaklik vir sy lewe nie, en wie reeds van `n boom die hele ryp vrug gepluk en dit voor hom gelê het, hoef hom tog egter ook nie meer daaroor te bekommer hoe die boom knoppe geplaas en daarna gebloei het, en of hy baie of min blare gehad het nie. Want die vrug is die hoofsaak; as dit daar is, dan het al die voorafgaande geen waarde meer nie.   

[22] Ek glo dat jy en alle ander aanwesiges hier nou goed sal begryp hoe die seremonies onder die mens ontstaan het, en watter waarde dit in hulle suiwerheid gehad het. En eweso sal julle nou ook begryp, hoe die seremonies langsamerhand ontaard het en nou geen enkele ander waarde het en kan hê as die skaduwee wat die wandelaar volg, wanneer hy sy lewensweg rig volgens die rigting en die stand van die son nie. - Het julle dit nou almal goed begryp?” 

[23] Almal sê: “Ja, Heer en Leraar; want hierdie keer het U weer eens helder en volkome duidelik gespreek!” 

[24] Die leerlinge benadruk dit veral. 

[25] Daarop sê Ek: “Laat julle julleself dus nie meer deur een of ander wêreldse seremonie gevange neem nie! Bly almal by en in die waarheid; dit alleen is die lig van die lewe en sal julle vrymaak van elke waan en begogeling!” 

Die wese van die waarheid 

176 Hierop bedank die herbergier en sy seun My nogmaals vir hierdie les, maar die herbergier sê ten slotte: “Dat die mens alleen deur die waarheid vrygemaak kan word van elke waan en begogeling, is beslis `n groot heilige waarheid op sigself; maar by al ons bekende volkere het baie wyses voortdurend na die waarheid gevra, wat ook ywerig gesoek het en haar nie kon vind nie, en niemand het nog, as `n geheel en al `n uitgemaakte saak, en vir die mens begryplik, kon uitlê wat die waarheid is nie. En daarom sou ek nou so graag van u, beste Heer en Majesteit, wil hoor wat die waarheid nou uiteindelik is; want U sal ons wel die beste uitsluitsel daaroor kan gee. Eers wanneer die mens weet wat die waarheid is, en hoe en waar hy haar kan vind, kan hy haar ook as rigsnoer vir sy lewe in homself opneem en hom daardeur bevry van elke waan en begogeling. Wat is dus die volle waarheid, en hoe en waar vind ons dit?”

[2] Ek sê, met `n vriendelike gesig: “Kyk My aan en luister baie goed na wat Ek julle nou sal sê: God, die Enige en Enigste Ware, is die waarheid. Wie God, die Enige Ware, gevind het, die het ook die waarheid gevind, wat hom vry en volkome lewend sal maak. Maar as die mens God gevind het en Sy getroue geopenbaarde wil leer ken het, en hy leef en handel daarvolgens, dan het die mens ook in homself tot waarheid geword; as die mens dit egter is, dan is hy ook al vry en het vanuit die dood van die wêreld en haar materie, deurgedring tot die lewe uit God. 

[3] Ek sien in jou weliswaar nog `n vraag, wat nie so maklik te beantwoord is as die een wat Ek nou net beantwoord het nie, maar Ek sal ook vir jou nuwe, nog nie uitgespreekte vraag wel `n antwoord vind wat elkeen sal begryp. 

[4] Jou nog nie uitgespreekte vraag lui: “Dit is heeltemal waar dat God alleen die waarheid is, en wie God gevind het, het die waarheid gevind wat hom vry sal maak; maar waar is God, wie is Hy, hoe lui Sy volmaakte ware wil, en ten slotte: Hoe vind Ek God, en hoe weet Ek dat dit inderdaad Hy is?” 

[5] Ja sien, my beste vriend, dit is vir My nie moeilik om met My antwoord `n volledige lig op hierdie vraag te laat skyn nie, maar vir jou sal dit tog wel moeilik wees om ook die lig duidelik in die gegewe antwoord te begryp! Maar laat ons dit probeer!   

[6] Kyk, God is `n absoluut suiwer en ewige gees! Hierdie ewige Gees is die reinste en suiwerste liefde, en derhalwe die ewige lewe self. Die liefde is egter `n vuur en in sigself `n vlammende lig, en dit alles is die waarheid. 

[7] In God, die ewige oergrond van alle wesenlikheid, is dan ook die mees volkome selfbewussyn, die hoogste intelligensie, wysheid en mag, en as dit nie so sou gewees het nie, dan sou daar ook nooit iets geskape gewees het nie; want wat in sigself niks is nie, kan hom ook nooit as iets manifesteer nie. 

[8] In God is dan ook die hoogste intelligensie en die mees verligtende selfbewussyn ewig aanwesig en werksaam teenwoordig. As dit nie so sou gewees het nie - wie sou dan die engele en mense `n lewe met intelligensie en selfbewussyn kon gegee het? Of is dit dalk moontlik om vir iemand iets te gee, as mens dit self nie het nie? Kan `n stom en ruwe krag `n volmaakte lewe gee? 

[9] Jy het in jou lewe tog al verskeie kere allerlei blinde en in sigself stom kragte deurmekaar sien woed en raas; maar het jy ook al eens êrens `n orkaan sien woed, wat deur middel van sy baie groot mag- en kragontwikkeling ook maar so `n armsalige skaapstal of varkhok verwoes? Of het daar wel eens `n bliksem, wat asof vanuit `n wolk in die aarde geslaan het, ooit iets anders as `n hoogs wanordelike vernietiging teweeggebring? 

[10] As jy nou na al die stom kragte en magte kyk, dan sal jy as produk van hulle ruwe werksaamheid nooit iets ontdek, waarin jy op sigself ook maar die kleinste vonkie van een of ander intelligensie en insig sou kon sien nie! Ja, `n wyse ondersoeker sal selfs in die ruuste werksaamheid van die blinde en stom kragte en magte `n bepaalde ordening en `n wyse plan ontdek; maar dit is nie die eiendom van die blinde en stom kragte en magte nie, maar die eiendom van God, wat vanuit Sy hoogseie en eindelose wyse mag van Sy wil dergelike kragte voortbring, om vir die een of ander deel van die aarde `n goeie doel te bereik. 

[11] As jy nou na die plante, diere en in die besonder na die mens kyk, dan sal jy in alles die grootste orde en `n wyse opgestelde plan, in samehang met die grootste doelmatigheid aantref; en dit het hierdie lewende dinge nie alles vir hulleself gegee nie, omdat hulle immers vooraf as op sigself bestaande dinge tog nie is nie en nooit gewees het nie! Maar as jy nou bestaan, en hulle bestaan met sekerheid verwys na `n baie wyse Grondlegger, dan is dit tog ook duidelik dat net Sy hoogste intelligensie, Sy mag en Sy absoluut volmaakte selfbewussyn dergelike baie uiteenlopende wesens vanuit Homself tot lewe geroep het. 

[12] Die mens het selfs in sy geestelike nog onontwikkelde sfeer van suiwer natuurlik lewe reeds `n verligtende, verreikende intelligensie, waaruit sy insig en verstand homself ontwikkel soos ook `n boom uit `n saadkorrel, en met behulp daarvan realiseer hy baie vinnig baie opmerklike en goed geordende werke. 

[13] Wie, behalwe God, sou aan die mens, wie se liggaam reeds `n baie kunstige organisme en baie wys ingerigte lewensmasjien is, intelligensie, selfbewussyn, insig, verstand, liefde en `n geheel vrye wil met die ooreenkomstige daadkrag kan gee en dit in stand kan hou en vervolmaak?! Vriend, wanneer jy ook maar enigsins helder nadink oor wat Ek jou nou slegs baie kortliks geskets het, dan sal jy daarin ook maklik die natuurlike weg ontdek waarlangs die mens, as hy maar net wil, God en met Hom die ewige waarheid kan vind! En as hy hierdie weg opgaan met alle liefde vir Die Een wat hy soek, sal hy Hom ook vind; en as hy Hom gevind het, dan sal die Gevonde hom ook baie gou Sy wil meedeel. 

[14] As die mens vervolgens in ooreenstemming hiermee handel, sal dit ook helderder en ligter in sy siel word, wat haar deur die liefde tot God wat gevind is en Hom herken het, steeds meer verenig met die Gees uit God. 

[15] En kyk: Wanneer hierdie toestand by die mens ingetree het, dan het hy self tot waarheid geword, omdat hy die waarheid in homself gevind het; en daarmee sal jy nou goed kan insien wat die waarheid is, hoe sy gesoek moet word en hoe en waar sy ook altyd sekerlik te vinde is. 

[16] En as jy die waarheid so gevind het en daardeur dan ook vry en suiwer geword het, dan word alles wat jou ook omring, daardeur tot waarheid, suiwerheid en vryheid gebring; want vir die waaragtige is alles waar, vir die reine is alles rein en vir die vrye is alles vry. Meer het jy voorlopig nog nie nodig nie. Maar vra jouself nou af of jy ook alles begryp het wat Ek jou nou meegedeel het!” 

[17] Kado sê: “O my beste Heiland, Heer en Leraar! U het my en ons almal nou groot dinge en waarhede verkondig en met baie lig onthul; die ou sluier van Isis is opgelig, die Augiasstal* in my is van sy ou vuilheid gereinig en die Gordiaanse knoop is deurgehak - en dit het ons almal aan U te danke! Ek het nou `n ware Hercules geword - egter nie die een wat besluiteloos op die tweesprong staan nie, maar die een wat vasbeslote die weg van die ware deug opgegaan het en daarop ook tot by die verligtende doelwit sal voortgaan. (*sien Boek 1)
[18] Ek het U gesoek, soos U ook weet, en het U ook gevind, al is dit ook in die nag; maar dit is veel beter en het veel meer betekenis, aangesien ek U in die dag waarskynlik nooit êrens sou gevind het nie, omdat dit in myself nag en duister was. Maar nou het daar in my `n geweldige oggendskemering aangebreek, en die morerooi sal volg, en die son sal hom ook bo die horison van my lewe verhef! En ek glo dat dit nou al nader is as wat my siel tot nou toe nog in staat was om te vermoed. Kortom, ek het U, o beste Heer en Leraar, gesoek en het U dan ook gevind; en aangesien ek nou van U gehoor het hoe mens God, en in Hom die waarheid, moet soek en ook vind, sal dit ook met my slaag. 

[19] En as ek dit nou goed en helder oordink, sê daar iets in my hart: “Kado, jy het alles gevind en sal verder nie baie meer hoef te soek nie!” Ek bedoel: U, o goeie en beste Heer en Leraar, en Hy, wat ek nog moet soek, staan volgens die gevoel wat nou in my ontwaak, nagenoeg sonder twyfel op één en dieselfde vlak, en wie U gesoek en ook gevind het, het Hom tewens al gevind, wat hy nog moet soek. Want die tekens wat U doen, en die woorde wat U spreek, kan geen mens spreek en doen nie. Hier wil ek saam sê: Heer en Leraar, U Self is die waarheid, die weg, die lig en die lewe! Wie U gevind het, het alles al gevind! - Het ek nou onwaar geoordeel?”  

Die merkwaardige verskynsel op die eiland Patmos 

177 Ek sê: “My vriend, jou vlees het dit nie vir jou geopenbaar nie! Maar laat ons hier voorlopig nie meer daaroor praat nie; later sal ons wel weer daarop terugkom! Maar vertel ons nou, Kado, oor `n gebeurtenis wat jou twee jaar gelede op Patmos oorgekom het!” 

[2] Toe Ek dit vir Kado sê, sê hy: “Beste Heiland, Heer en Leraar, wat my drie keer agtermekaar op Patmos oorgekom het, en wel veral op ons groot landgoed, wat op sigself wel baie gedenkwaardig en opmerklik is; maar elke woord uit U mond is tog nog onuitspreeklik baie gedenkwaardiger en opmerkliker as duisend sulke belewenisse soos die van my, hoe goed en waarheidsgetrou dit ook vertel word. As ek die gebeurtenis enigsins uitgebreid sal vertel, ontneem ek U die tyd waarin U ons in U barmhartigheid baie meer lewewekkende dinge kon skenk!” 

[3] Ek sê: “Die vernaamste het Ek al vir julle gesê en vir baie ander dinge sal daar ook nog tyd gevind word; want ons het vyf uur tyd, voordat dit nodig sal wees om ons ledemate ietwat rus gee. Jy kan ons jou belewenis dus baie openhartig en uitgebreid vertel, want Ek weet dat jy `n goeie spreker is.” 

[4] Kado sê: “Omdat U, o Heer en Leraar, dit wil hê, is dit so in U Naam! Om hierdie saak vir alle aanwesiges aanskouliker en duideliker weer te gee, sal dit nodig wees om ook iets meer te vertel oor die gebied, waar die wonderbaarlike my oorgekom het, aangesien sommige van die aanwesiges hulle waarskynlik geen voorstelling kan maak van die eiland, wat vir die grootste deel nog in ons besit is. En nou dus ter sake! 

[5] Die eiland waarvan hier gespreek word, behoort weliswaar tot die klein soort, maar is groot genoeg om `n paar honderd aktiewe mense baie goed te voed. Weliswaar is die eiland, net soos baie ander Griekse eilande, bergagtig, maar dit is vrugbaar, wanneer dit goed bewerk word. Die wyn is goed, en ook die vye, dadels en nog `n groot aantal ander boomvrugte. Met die akkerbou en die veeteelt sien dit nie so goed daaruit nie; maar in plaas daarvan is die visvangs rondom die hele eiland baie ryk. Dit was nou net `n algemene oorsig van die eiland Patmos.  

[6] Ons vernaamste grondbesit op die eiland is in die suidooste. Dit is `n klein dorpie, wat heeltemal langs die see gebou is, wat `n klein inham daar het. Land inwaarts agter die dorp verhef `n gebergte homself, wat nie hoog of steil is nie, en wat vir die merendeels met wynstokke en olyfbome beplant is; aan die oostekant word dit ietwat hoër, en waar dit heeltemal tot aan die see reik, is dit hoog en loop dan taamlik steil af na die see. 

[7] Op hierdie hoogte is `n ou en nog buitengewone stewig geboude toring, wat ook ons eiendom is; dit het ons gedeeltelik verander in `n baie aangename woning, en die onderaardse, baie ruim kelders daarvan was tot `n wynkelder omgebou. 

[8] Die toring was waarskynlik nog deur die Fenisiërs gebou. Waarvoor hulle dit wel gebruik het, is wel ietwat moeilik te raai, aangesien hy, te oordeel volgens sy vorm, oftewel `n vuurtoring of `n tempel, of miskien `n soort gevangenis vir misdadigers en kon net so goed ook `n depot of bewaarplek van allerlei soort geroofde goedere gewees het. Kortom, dit behoort nou al tot `n gryse verlede, en dit sou nouliks die moeite werd wees om die rede te ontrafel, waarom die Fenisiërs wel ons toring ooit gebou het. 

[9] Maar, soos ook gesê is, bied hy nou deur sy nuwe voorkoms ten eerste `n pragtige uitsig tot ver oor die land en see en dien hy daarom tot `n baie aangename woning, en ten tweede dien hy vir die bewaar van wyn en ook ander vrugte. Op die hoogste punt is `n groot ligskottel van brons geplaas, wat in die donker en stormagtige nagte met pik en naftaleenolie gevul en aangesteek word, sodat skippers in nood, reeds van ver kan sien in watter rigting hulle moet koers om `n veilige en bykans nooit deur storms geteisterde inham te kan bereik. Dit was `n noodsaaklike beskrywing van die gebied, en nou kan ek dan ook wel begin met die vertel van die seldsame gebeurtenis wat ek meegemaak het. 

[10] Twee jaar gelede, so ongeveer gedurende die jaargety, bevind ek my met my gesin en enkele dienare op die beskrewe plek en het die grootste en beste deel van die goeie oes onderdak gebring. En aangesien ons na die gedane arbeid `n goeie rus vir ons geneem het, rus ons dan ook op `n mooi aand op die ruim stoep van ons toringhuis en kyk vandaar na die see met haar golwespel, die vissersbote wat op die see ronddobber, waarvan daar ook enkeles met hulle vangs stewig na die oewer roei, en so was daar by die ondergaande son nog baie besondere dinge om na te kyk, wat ons see steeds in ryk mate opgelewer het. 

[11] So sit ons baie vrolik bymekaar, totdat die nag met sy sterregewaad hom heeltemal oor die see en die land uitgestrek het. Die see word toe ook so volkome rustig dat ons ver weg in haar rustige spieël die sterre byna net so suiwer sien straal as wat hulle aan die hoë en wye uitspansel te sien was. Omdat dit nou ietwat koel begin word het, gaan my gesin die huis binne; ek self bly egter nog met `n paar dienare op die stoep en praat met hulle oor allerlei sake en besigheid, wat die volgende dag sou gebeur. 

[12] Toe ek nog so in gesprek was, maar intussen my blik tog oor die wye rustige vlakte van die see laat dwaal, om te sien of daar nie hier of daar iets te ontdek is, waar `n mens meer aandag aan sou kon wy nie, sien ek vanuit die ooste `n sneeuwit wolkie wat vinnig op ons eiland afkom. En hoe nader dit kom, hoe helderder en groter word dit. Baie naby die eiland word dit so helder dat die see deur die lig daarvan in die wye omtrek so sterk verlig was, dat mens alles baie noukeuriger kon onderskei soos by die lig van die vol maan. 

[13] Toe die genoemde wolkie die eiland heeltemal bereik het, verhef hy homself skielik tot op dieselfde hoogte as ons toringhuis. Op die oomblik dat hy homself verhef het, was dit egter hemelsbreed nog so ver van ons toringhuis verwyder dat mens `n uur nodig sou gehad het om die plek te bereik waarbo die verligte wolkie, wat nou rustig swewend stilstaan, hom bevind het. 

[14] Die wolkie staan egter maar `n kort tydjie stil; daarna begin dit nogmaals te beweeg, dit kom reg op ons toringhuis af, wat my en my twee dienare geen aangename gevoel gee nie, en ons ag dit raadsaam om so vinnig moontlik die huis in te vlug en af te wag wat daar ten slotte alles nog uit die verskynsel sou voortkom. 

[15] Ons het nog maar nouliks die groot kamer bereik, of die wolkie was al by die toringhuis en versprei deur sy sterk straling `n byna daghelder lig in die hele huis, wat heeltemal deur die wolkie omhul was. Ons was in die huis, almal baie moedige en baie koelbloedige mense, en tog durf niemand na buite gaan om te ondersoek wat daar tog aan die gang was met die wonderlike wolkie nie. Ja, nuuskierigheid en veral my weetgierigheid spoor ons aan om na buite te gaan en te ondersoek hoe ver die wolkie hom oor die huis uitgesprei het, maar tog kon ons ons vrees sover bemeester dat ons ons nuuskierigheid en weetgierigheid kon bevredig. 

[16] Die wonderlike wolkie bly nou onveranderlik om ons huis hang en beweeg nóg na links nóg na regs, en ons word baie bang, sodat ons die aandete wat gereed gestaan het, nie durf gebruik nie. 

[17] Een ou, troue dienaar van my huis, wat baie vertroud was met die see en die uiteenlopende verskynsels daarvan, sê na `n lang nadenke: “Daar skiet my iets te binne! `n Skipper uit Palestina, wat hier aanlê en wyn en soet water in sy skip laai, het my `n jaar gelede vertel dat dit nou in die ryk van die Judeërs lyk asof die ou god Zeus, saam met alle ander gode, die Olympus wil verlaat en daar êrens sy woonplek wil oprig. 

[18] Hy, die skipper, het in `n plek in die ryk self mense gesien en hulle ook dopgehou - en hy vertel: wat hierdie mense maar wil en uitspreek, gebeur dan ook onmiddellik. Slegs deur die woord genees hulle die mees kwaadaardige siektes, blindes word siende, dowes hoor, lammes en kreupeles en jiglyers, jonk en oud, kry regte ledemate en spring rond soos herte en gaselle, en selfs gestorwenes kry `n nuwe lewe. Behalwe dit, word daar nog duisende ander nooit gehoorde wonderdade verrig, net deur die wil en die woord van hierdie godsmense. 

[19] Wie kan hierdie mense anders wees as alleen die hoë gode?! Die aardse mense het in ons tyd alle geloof in die gode verloor, en die aansienlikes het hulle al sedert `n lang tyd in die arms gewerp van verskillende filosowe en wysgere en alle bestaan van die gode tot `n inhoudlose fabel gemaak, wat selfs vir die gewone volk nouliks meer deug; maar die hoë gode het hulle nou waarskynlik weer eens opnuut ontferm oor die blinde en ongelowige mense en het nou in die nog mees gelowige ryk van die Judeërs in mensegedaantes na die aarde neergedaal, om hulle te toon dat hulle, ewig bly bestaan, ondanks die feit dat hulle nou al deur ontelbaar baie wysgerige ateïste volkome geloën word. Baie Grieke en Romeine reis nou daarheen en oortuig hulle nou self van hierdie wonderbaarlike waarheid. 

[20] Wel nou - spreek my ou, troue dienaar verder, - kan dit nie so wees dat die gode, wat nou in die ryk van die Judeërs setel, ons in die ligte wolkie een of ander beskermgees gestuur het, omdat ons tog nog iets van die ou geloof besit en dit ook, vir sover moontlik, nog beoefen, om sodoende ook aan ons `n teken te gee van hulle bestaan op aarde? Dit is nou so my mening en dit kan ook tewens as `n volle waarheid beskou word, omdat die verhaal van die skipper my nou vir die eerste keer sedert `n jaar gelede, te binne geskiet het, terwyl ek my dit andersins waarskynlik nouliks nooit weer sou herinner het nie. Die wolkie het kennelik my herinnering wakker gemaak.”  

[21] Toe my dienaar uitgepraat was, skep ons moed en gaan na buite om ons wolkie te bekyk. Maar ons was nog maar nouliks buite, of die wolkie verhef homself en trek hom weer baie vinnig terug na waar dit vandaan gekom het. Ons kyk die wolkie net so lank agterna, tot dit in die verte heeltemal uit ons oë verdwyn. Daarop gaan ons nadenkend gestem weer die huis binne, eet welgemoed ons maaltyd en begewe ons daarna spoedig ter ruste.” 

Die wolkie verskyn `n tweede keer 

178 (Kado:) “Toe ons die volgende dag weer onder in die dorp kom om ons sake en werksaamhede te lei en te orden, kom daar ook drie groot skepe aan in ons hawe, om hier, ook soos gewoonlik, wyn en soet water in te neem. Hulle het van Sicilië gekom en vra nadruklik met wat se ligstof ons ons toring `n tydlank verlig het. Hulle het nog nooit so `n wit lig gesien nie; hulle was op daardie oomblik nog enkele ure se vaar van die hawe verwyderd gewees, en hulle skepe was tog so goed verlig gewees, dat hulle alles aan boord, byna net so goed as by daglig kon onderskei. 

[2] Ook die bewoners van die dorp vra ons nou hier, dan daar, wat se lig dit was. En my ou, troue dienaar, wat hom nou hier in die huis van my vader bevind, omdat ek hom op al my reise saamgeneem het, maak weer sy mond oop en vertel die uitvraers die toedrag, geheel volgens die waarheid, en voeg ten slotte ook weer sy mening daaraan toe; en almal wat na hom geluister het, prys sy opvatting. 

[3] Die skippers sê dat hulle, in die ryk van die Judeërs, waarheen hulle nog eers moes vaar, ywerig oor hierdie saak sou navraag doen, en as hulle oor ongeveer `n halfjaar weer hier sou aankom, sou hulle ons getrou meedeel wat hulle te wete gekom het. Daarop voer die skippers weldra weer af en ons hou ons weer besig met ons sake en werksaamhede, en die dag verloop so gladweg dat dit `n reëlregte wonder blyk te gewees het. 

[4] Dat daar op hierdie dag nog baie oor die nagtelike verskynsel gepraat is, spreek natuurlik vanself. 

[5] Op dié dag begewe ek my met my personeel ietwat vroeër na bo na ons toringhuis, in die eerste plek omdat ons sake en werksaamhede voorspoedig verloop het en ons vroeër klaar was as andersins, en ten tweede, eerlik gesê, om ook hierdie aand weer te kyk of daar wel weer so `n wolkie uit die ooste sou kom. My vrou en ook my kinders het hulle baie daaroor verheug. 

[6] Die aand was die see ietwat onrustiger as die voorgaande aand en die vissers gaan dan ook vroeër met hulle vangs na hulle huise. Ook `n paar ander skepe, wat uit die suide gekom het en blykbaar nie die taamlik onrustige see vertrou het nie, koers op ons veilige hawe af en die skippers hak die ankertoue van hulle vaartuie weldra aan ons stewige meerpale, wat `n sekere teken was dat hulle `n storm gevrees het en ten minste die nag in ons dorp sou bly. 

[7] Die see word teen die aand ook steeds onrustiger, en as `n mens sy blik in die verte gerig het, kon `n mens ook baie goed sien dat die see baie hoë golwe maak, en daarom kon `n mens ook geen enkele skip meer op die water gevind het nie; want die skippers het waarskynlik oordag al tekens opgemerk wat daarop gedui het dat die see gedurende die nag baie hoog sou gaan en daarom het hulle ook al vroegtydig probeer om een of ander rustige inham te bereik. 

[8] Daar was aan die hele wye hemel weliswaar geen wolke te bespeur nie en uit die suide het slegs `n sagte windjie geloei; maar waarskynlik was die sogenaamde Tartaruswinde onder die see opgesteek, wat die see in so `n onrustige beweging gebring het. Ons noem dergelike onderaardse winde “Tartaruswinde”, omdat ons geen ander naam daarvoor het nie. Dit was egter opmerklik dat daar, ondanks die steeds hewiger storms van die see, geen stormvoëls te siene was nie en ook die seeleeus hulle dans en hulle vrolike gespring nie laat sien het nie, wat altyd dergelike storms voorafgegaan het. Want aan sulke seegediertes het ons see bepaald geen gebrek nie. 

[9] Die son begin nou ook in die see onder te gaan, en ek beveel die dienare om die skottel te vul en aan te steek, omdat daar tog nog een of ander groot skip op die see kon wees, wat snags dan nie kon sien waar hulle `n goeie heenkome sou kon vind nie. Die groot skottel word dan ook gou gevul en aangesteek en brand al vol met oplaaiende vlamme toe die son heeltemal ondergaan; en dit was goed, want dit duur daarna nouliks `n uur, of daar koers nog `n groot skip, voortgedrywe deur die ietwat hewiger wordende suidewind, duidelik waarneembaar op ons hawe af en bereik dit ook veilig!  

[10] Hierdie skippers, wat uit Egipte gekom het om ons wyn hier te koop, vertel die volgende dag dat hulle `n baie groot worsteling gehad het met die hoë golwe, en dat hulle baie bly was toe hulle die reeds welbekende lig van Patmos sien. 

[11] Ondanks die luide geraas en bruising van die see sit ons egter baie welgemoed bymekaar op ons stoep en rig ons blikke na die ooste, om te kyk of die wolkie van gister hom nie weer êrens wil laat sien nie. En dit duur inderdaad nie lank nie, of daar was die wolkie ver in die ooste alweer sigbaar en maak dieselfde beweging as gister, soos ek ook al vertel het.  

[12] Maar sodra die wonderbaarlike wolkie maar ook sigbaar geword het, gaan die storm ook dadelik op wonderbaarlike wyse lê, en binne enkele oomblikke sien mens vanuit die kalm seespieël die sterre alweer voor ons skitter.  

[13] Dit duur nou ook nie lank nie, of die wolkie het hom om ons toringhuis heen gelê, en die lig kom vir my hierdie tweede keer nog sterker voor as die eerste keer; want die see was tot in die wye verte verlig asof dit dag was, wat ons goed kon sien, omdat die wolkie hierdie keer bo ons toringhuis bly swewe het en dit nie soos die eerste keer ook heeltemal omhul het nie. Hierdie tweede keer was dit egter ook merkwaardig dat die vlam in ons ligskottel volledig uitgedoof was die oomblik toe die wolkie die huis halfweg omhul het. 

[14] Hierdie keer bly die wolkie seker ruim `n uur langer om ons huis heen hang as die eerste keer, en ons kry daarby die gevoel soos `n god in sy gevoel van mag en ewige onsterflikheid; want ons voel ook dat ons volkome magtig en ontsterflik was. 

[15] My ou, getroue dienaar sê na `n rukkie so voor hom heen, heeltemal oorweldig deur ontsag: “O, ou, heilige goddelike lig, wat die oermens helder en lewend verlig en so in ware halfgode verander het! Verlig nou die sterflike mens weer, en maak dat hulle wêreldse lig uitdoof, soos U ook die swak lig van ons seeligskottel uitgedoof het! Dan sal die skippers op die aardse lewensee, wat slegs in ons duisternis wild tekere gaan, rus vind en weer tot die insig kom waarom hulle deur die hoë gode in hierdie wêreld geplaas is.” 

[16] Toe my dienaar die woorde in volle erns uitgespreek het, hoor ons almal baie helder en duidelik vanuit die wolkie die woorde: “Soek, dan sal julle dit ook vind! Die ou lewenslig van die hemele moet weer opnuut in oorvloed gegee word aan die mens, wat goed van hart en van goeie wil is. Waar Ek vandaan kom, daar sal ook weldra die groot lig vandaan kom.” 

[17] Daarop verhef die wolkie hom weer en trek weer vinnig weg na waar dit vandaan gekom het. 

[18] Sodra die wonderbaarlike wolkie weer volkome voor ons oë verdwyn het, laai die vlam in die ligskottel vanself weer helder op en brand verder die hele nag deur. Maar ons was almal oorweldig, in die besonder deur die duidelik gehoorde woorde, wat in `n sekere sin deur die wolkie vir ons gespreek was. 

[19] En my ou dienaar sê: “O, wat sou ons wysgere, wat aan niks anders as net hulle eie verstand glo nie, daarvan sê, as hulle dit saam met ons beleef en gesien het! Ja, ja, die mens wat met `n goeie hart en `n vaste wil die gode en hulle ware lewenslig soek, en hulle nie so maklik laat saamsleep deur alle wêreldse twyfelaars nie, sal uiteindelik ook vind wat hulle soek - wat geen enkele wysgeer egter vind nie. Die gode staan seker nie welwillend teenoor die een wat hulle bestaan ontken nie, maar ons sal van nou af aan van ganser harte die gode steeds meer toegedaan wees en sal hulle ook self gaan opsoek in die ryk, waar hulle nou as sigbare mense regspreek en heers, en ons sal hulle ons hoogste verering en `n ware offerdank bring vir die barmhartigheid, wat ons deur middel van die ligwolkie op die verlate eiland besoek het!  

[20] Ons stem almal in met die goeie woorde van ons ou dienaar, en ek beloof dat ek dit self sou doen, sodra ek in Athene alle noodsaaklike maatreëls sou getref het; almal gee hulle groot vreugde daaroor te kenne, en ek neem toe self die vaste besluit om my handelsake in Athene en ook op ander plekke te verkoop en daarna die gode te gaan opsoek.  

[21] Daarop gaan ons weer die huis binne en neem die reeds voorbereide aandete tot ons, wat vir ons hierdie keer buitengewoon smaaklik voorkom. “ 
Die droom van die dorpspriester 

179 (Kado:) “Ons wou onsself, net soos die ander, dadelik na die maaltyd ter ruste begewe, maar dit gebeur hierdie keer nie heeltemal soos ons ook gedink het nie; want daar kom enkele mense uit die dorp na ons toe, hulle vra of hulle my kon spreek. Onder hulle is ook ons dorpspriester, wat in `n klein tempel van Apollo en Zeus gedien het en bowendien die ure van die dag, die planete, die sterrebeelde en ook die winde moes bestudeer, om aan die hand daarvan bepaalde noodsaaklike voorspellings te doen. 

[2] Hierdie priester was al `n vergrysde man en het nooit `n vrou en kinders gehad nie, omdat hy lewenslange kuisheid gesweer het aan sy gode, sodat hulle hom in ruil daarvoor diep wysheid sou skenk in alle dinge wat hy voortdurend met groot ywer gelei het. Hy was die eerste wat dadelik allerlei vrae aan my gestel het, natuurlik met betrekking tot die tweede keer dat die ligwolkie verskyn het; die eerste keer het dit hom naamlik nie besonder opgeval nie, omdat hy in die mening verkeer het dat ek die wit lig wel met behulp van die bekende Indiese ligmateriaal tot stand gebring het. Maar omdat hy gedurende die dag meermale op onmiskenbare wyse gehoor het hoe die wolkie bo ons toringhuis op die berg gekom het, laat die verskynsel van vandag hom nie met rus nie en voel hy hom gedrewe om na my toe en teen die berg op te gaan, saam met nog enkele van die vernaamste vissers en hawe opsigters. 

[3] Toe hy dus by my kom, sê hy: “Vriend Kado, hoe is dit tog met die wolkie, wat nou al vir die tweede keer op dieselfde tyd verskyn het? Ek het vandag hier en daar verskillende dinge gehoor, maar het geen groot belang daaraan geheg nie, omdat ek al soveel gehoor het oor allerlei maniere om lig te maak, waartoe ons voorouers al baie goed in staat was. Maar omdat die verskynsel van gister hom vandag op dieselfde tyd op nog baie opvallender wyse herhaal het, laat dit my nou nie meer met rus nie, daarom het ek na jou toe gekom om hier vir myself iets meer daaroor te hoor. In die naam van ons Zeus en Apollo, wees so goed om vir my die waarheid te sê, wat jy bykans sekerlik beter sal ken as ek, omdat die verskynsel skynbaar hoofsaaklik jou berghuis uitverkies het om hom te manifesteer! 

[4] Daarop sê ek vir die priester: “Kyk, daar is my ou, troue dienaar, en hy is in hierdie dinge baie meer ervare as ek; vra dit vir hom, dan sal hy jou die beste uitleg kan gee!” 

[5] Hierop rig die priester hom met sy vraag tot die dienaar, en hy vertel die priester baie openhartig `n volle uur lank alles wat hy weet, en vergeet ook nie die uiters belangrike woorde nie, wat ons almal uit die ligwolk gehoor het. 

[6] Toe ons ou priester dit alles met werklik groot respek aangehoor het, sê hy: “Dit is werklik iets buitengewoon uitsonderlik en daarom ook baie gedenkwaardig! Ongetwyfeld het die gode voorheem `n inniger verbinding en omgang met die mens gehad as in hierdie tyd, waarin die mens hom bykans heeltemal van hulle afgekeer het, en selfs by die weiniges wat nog enige geloof het, is dit tog geen werklik lewende geloof nie, maar slegs `n geloof uit gewoonte - en so is dit nou in ons geheel en al verdorwe wêreld en tyd, ook sonder enige twyfel waar dat die altyd goeie en wyse gode hulle weer `n keer oor die mens ontferm het, om hulle weer op die korrekte en ware lewensweg te bring, omdat alle wyses op die hele aarde nie meer daartoe in staat sou gewees het nie. 

[7] Maar nou moet ek by hierdie geleentheid tog verslag doen van `n ongewone droom, wat ek die vorige week op dieselfde wyse drie dae agter mekaar gekry het, en wel, om so te sê, steeds asof op `n klaarligte dag. Na my oggendwaarnemings van die sterre en die winde, die beweging van die wolke en van die see, die visse en ook die voëls in die lug, wat altyd enkele ure vóór sonsopkoms moet gebeur, is ek gewoond om na sonsopkoms ook `n paar uur op my goeie rusbed te gaan lê en, omdat ek al `n ou man is en vinniger vermoeid raak, `n tydjie uit te rus van my werk en inspanning. En toe ek my, soos ook gesê, op die genoemde drie dae se oggende ter ruste begewe het, slaap ek dan ook dadelik in en het ek die volgende droom gehad, wat driemaal agtereenvolgens dieselfde was: 

[8] Ek bevind my op `n onafsienbare wye vlakte; dit was versier met `n hele spul tempels vir allerlei gode, op verskillende afstande van mekaar. Daaronder sien ek al ons bekende godetempels, maar ook `n hele spul ander, wat aan volkere en nasies behoort het, wat aan my heeltemal onbekend was. Ek kyk met genoeë daarna, hoewel die hele omgewing slegs verlig was soos by ons ook ongeveer op `n baie grou wintersdag, wanneer daar `n digte reën uit die donkergrys wolke op die aarde val. Behalwe myself sien ek geen mens nie, wat na `n rukkie `n ietwat somber indruk gee, en ek begin vir Zeus en Apollo te vra of hulle my nie `n mens wil laat ontmoet nie. 

[9] Daarop kom daar dan ook `n man na my toe wat na `n Judeër lyk en hy sê ernstig: “O jy ou dwaas, waarom bid jy so sinloos tot gode, wat nooit was en nooit sal wees nie? Bid liewer in gees en in waarheid tot die een, ware God van die Judeërs, dan sal jy gegee word waarom jy vra! 

[10] Kyk, al hierdie tempels met hulle dooie, deur mensehande gemaakte gode sal weldra van die aarde weggevee word, en daar sal maar één lewende tempel bly vir die enige en alleen ware, lewende God, en hierdie tempel word nou deur God Self opgerig onder die Judeërs en die heidene en onder alle volkere op aarde. Hierdie tempel sal sy lig soos `n son oor die hele aarde laat skyn, en diegene wat van Sy lig deurdring word, sal die ewige lewe ontvang en kinders van die Allerhoogste genoem word. Maar ek sal jou nou `n vonkie van die lig van die tempel laat sien, en al hierdie tempels sal deur die mag van die ligvonkie in stof en as verander word.” 

[11] Hierop trek hy `n klein boekie uit `n sakkie wat hy op sy bors dra, open dit, en ek sien daarin die woorde: “Wie in sy hart in My glo, sal die ewige lewe hê; want Ek, die enig ewige en ware God, is die lig, die waarheid, die weg en die lewe.” 

[12] Daarop begin die woorde wat ek nou uitgespreek het, geweldig te skitter, en die lig stroom soos `n magtige stroom oor die hele wye vlakte - en kyk, hoe vreeslik, al die tallose baie tempels stort met gode en al werklik tot stof en as inmekaar. Daarna sien ek mense, wat as ware broeders en susters met mekaar in wit geklee rondwandel, en aan die hemel sien ek `n mens, vol lig in `n son staan, en almal wat met mekaar op die wye vlakte wandel, roep hierdie Een mens toe: “Liewe, heilige Vader!” 

[13] Onmiddellik daarna word ek wakker en was ek volkome versterk en vol gesonde en goeie moed, en ek het die gevoel dat ek geen sterflike mens meer was nie. 

[14] Hierdie droom het ek, soos ook reeds opgemerk, drie opeenvolgende dae onveranderlik dieselfde gehad, en gister en vandag die verskynsel van die wonderbaarlike ligwolkie en bowendien die woorde wat julle vanuit die wolkie gehoor het, en daar sal in die toekoms iets baie anders ontwikkel as wat ons nou in ons ou vroomheid glo. Maar die nabye toekoms sal leer of ek nou waar of onwaar geoordeel het!”  

[15] Daarop neem die priester afskeid, net soos almal wat saam met hom na ons toe gekom het, en ons kon nou rus; en my ou dienaar sê: “Dit is eienaardig dat die baie vroom en aktiewe priester, wat mens wel op sy woord kan glo, so iets drie keer agtereenvolgens gedroom het! Sou dit dan deur `n nuwe woord-lig egter afgeloop wees met ons ou gode? Hm - hm - hm! - Ja, ja - alles is moontlik! Dit is merkwaardig dat daar nou in die ryk van die Judeërs dergelike mense wat aan gode gelyk is opstaan; waarom nie ook by ons nie, aangesien ons volgens die droom van die priester hierdie een, ware God gladnie ken nie en ons tog baie meer geneig is om te glo as die Judeërs, waarvan mense sê dat hulle geloof in hulle een God al uiters swak geword het, terwyl ons nog min of meer in baie gode glo en raad en troos en hulp by hulle soek?” 

[16] Ek (Kado) sê: “Vriend, vir vandag sal ons nou eindelik eens gaan slaap, want dit het ons almal nodig; maar môre sal daar wel velerlei geleenthede voordoen, waarby ons nog baie oor hierdie saak sal kan praat en oordeel.” 

[17] Daarop begewe ons onsself dan ook almal dadelik ter ruste; die volgende dag was ons reeds vóór sonsopkoms op die been en gaan ook vinnig aan die werk.” 

Die ligwolkie verskyn vir die derde keer 

180 (Kado:) “Toe ons in die oggend in ons dorp kom, hoor ons oor niks anders praat as oor die ligwolkie nie. En soos dit ook by dergelike wonderbaarlike gebeurtenisse gewoonlik gaan by eenvoudige natuurlike mense, by wie die gesonde verstand te klein is, maar hulle fantasie soveel groter, was daar dan ook geen gebrek aan allerlei interpretasies van die verskynsel nie, maar dit sou waarskynlik nie die moeite werd wees om dit hier nou kort en bondig weer te gee nie. 

[2] Ook hierdie dag het ons ons sake en werksaamhede beëindig en ons nog ietwat vroeër na ons toringhuis op die berg begewe om uit te rus en om ons te versterk, net soos ons ook gister gedoen het, en maak ons op ons balkon horisontaal gemaklik, terwyl ons verlangend afwag of ons ook hierdie aand een of ander geheimsinnige verskynsel ten deel sou val. 

[3] Ons sit nog geen halfuur so bymekaar op ons balkon na die lewendige taferele op see en kyk nie, of daar kom ons ou priester met nog drie metgeselle ook agter ons aan en hy vra my, of hy ook die aand in ons geselskap mag deurbring, wat hom ook vriendelik en met genoeë toegestaan word.  

[4] Hy gaan langs my sit en vertel ons wat hy in die vroeë oggend gesien en waargeneem het, en trek daaruit die gevolgtrekking dat ons ook hierdie aand dieselfde verskynsel nog `n keer sou sien, en hy het dan ook vernaamlik na ons toe gekom om ons ten eerste daarop te wys, maar om daar ten tweede ook self getuie te wees van hoe die ligwolkie sou ontstaan en van watter kant en langs watter weg dit na die toringhuis sou kom. Hy het naamlik die plan opgeneem, om afstand te doen van die veelgodery en die geloof in één God in te voer; in die eerste plek was hy daartoe genoodsaak deur sy droom, wat drie keer dieselfde was, en ten tweede deur die merkwaardige verskyning van die ligwolkie; en as dit homself ook hierdie aand - vir die derde keer - sou vertoon, sou hy die voorneme waaroor hy nou spreek, nog meer vasbeslote, volledig ten uitvoer bring. 

[5] Ek en alle aanwesiges prys hom daarom en ook my ou, troue dienaar stem in met die voorneme van die priester. 

[6] Daar word nou nog baie gepraat oor die uitvoering van die voorneme wat deur die priester opgeneem is, en terwyl ons so praat en besluite neem, word dit byna ongemerk aand en die sterre begin aan die hemel te straal. Omdat die see hierdie aand rustig was, laat ek die ligskottel nie aansteek nie, wat ook my huisbediendes wel goed vind, omdat hulle steeds `n sekere vrees gehad het om die ligmateriaal in die skottel aan te steek.   

[7] Terwyl ons nog onder mekaar oor die een en ander spreek, maar ondertussen ons oë steeds gerig hou op die omgewing waaruit die ligwolkie al twee keer gekom het, ontdek ons dit ook vandag vir die derde keer, en almal bars uit in `n groot gejuig, toe dieselfde ligwolkie hom bo die verre horison verhef en hom nogmaals vinnig na ons toe begin te beweeg. Binne enkele oomblikke het dit ook weer my toringhuis bereik, en net soos gister, tot op `n halwe hoogte omhul. Hierdie derde keer voel ons nog `n groter blydskap en voel ons nog meer versterk en die gevoel om sterflik te wees het ons geheel en al verlaat. Die wolkie gee hierdie aand so `n sterk lig dat ons geen enkele ster meer daardeur aan die uitspansel kon sien nie.  

[8] Maar toe die wolkie sterker begin te straal, raak ons almal ten seerste ontroer en ons priester hef sy hande asof in gebed omhoog na die wolkie en sê: “O goeie en heilige wolkie, rig ook vandag `n troostende woord tot ons!”  

[9] En onmiddellik hoor ons almal die volgende duidelik gespreekte woorde: “Wie die lig soek, sal dit ook vind, en dit kom tot hom soos lewe in die nag van sy dood en maak hom lewend. Soek die lig in die vervolg met die korrekte erns, dan sal julle dit daar vind vanwaar julle dit nou vir die derde keer na julle toe gesien kom het! Die eiland is nou weliswaar nog onaansienlik; maar tog sal daar van hier af `n groot lig aan die volkere van die aarde gegee word, en dan sal dit `n vername plek van God se geheime en Sy planne met die mens word, en dit sal `n groot naam hê. Maar voer jy, ou priester, jou voorneme maar uit, en berei vir My `n woonplek in die harte van die mense!” 

[10] Na hierdie woorde swyg die wolkie weer, verlaat spoedig daarna ook my toringhuis en trek hom weer terug na die ooste, op dieselfde manier as wat dit hom die eerste twee kere teruggetrek het. Ons staar nog `n volle uur na die plek waar die wolkie voor ons oë verdwyn het, en wil dit eintlik nog eens te siene kry; maar dit was tevergeefs. Dit was egter eienaardig dat daar spoedig na die verdwyning van die geheimsinnige wolkie `n sterk suidoostewind opgesteek het en die see in `n sterk golwende beweging bring, wat my genoodsaak het om die ligskottel te laat aansteek. Ons sou nog langer op die stoep bymekaar gebly het, as die wind nie steeds harder gewaai het nie; maar omdat hy na `n uur te hewig geword het, bly daar vir ons niks anders oor as om weer die huis binne te gaan nie. 

[11] Ek nooi die priester saam met sy metgeselle uit om die aandete met my te gebruik. 

[12] Maar hy verontskuldig hom en sê: “Ek moet vandag nog baie nadink oor die uitvoering van my plan, net soos oor die betekenis van die woorde wat ek uit die wolkie gehoor het, en daarvoor mag ek my maag nie belas nie. Maar môre sal ek hier verskyn vir die oggendmaal!” 

[13] Hiermee neem hy afskeid en gaan met sy metgeselle na benede na die dorp toe. Ons gaan egter aan ons eettafel sit en neem die aandete tot ons. 

[14] Dit spreek vanself dat ons baie met mekaar gepraat het oor die verskynsel wat driemaal dieselfde was en hom naderhand nie meer herhaal het nie, net soos oor die uitvoering van die plan van ons ou priester, en dit doen ons tot byna middernag. 

[15] Eers daarna gaan ons slaap, waarby ons verskeie kere deur die hewige wind gesteur word, maar in die oggend kom ons tog heeltemal versterk na buite. 

[16] Die priester kom vir die oggendmaal, soos hy ook beloof het, en deel ons ook die resultate van sy nagtelike oordenking mee. En hy laat dit nie by sy voorneme, maar dieselfde dag begin hy al te werk aan die uitvoering daarvan, waarby die wonderbaarlike verskynsel hom baie goeie dienste bewys het. En teenswoordig sien julle in my dorp geen Zeus en Apollo meer nie, en die priester het, nou net soos Plato, reeds baie leerlinge, aan wie hy die God van die Judeërs leer ken. 

[17] Dit is `n getroue en waaragtige verslag van die gedenkwaardige gebeurtenis, wat op Patmos deur baie gesien is. Maar hoe dit eintlik ontstaan en wat dit te beteken het, dit sal U, beste Heer en Leraar, wel die allerbeste weet. As U ons enige opheldering daaroor sou wil gee, sou dit ons baie gelukkig maak! - Heer, vergeef my die langdradigheid van my verhaal!” 

[18] Ek sê: “Jy het alles baie goed vertel; maar laat jou ou dienaar nou hier kom, dan sal Ek vir julle die verskynsel op Patmos toelig!”   

[19] Hierop word die ou dienaar gehaal en hy kom by ons aan tafel. 

Natuurfilosofiese opvatting 

181 Toe die ou dienaar by My tafel staan, vra hy dadelik aan Kado wat daar aan die gang was, en of hy iets moes doen. 

[2] Kado sê: “Ou vriend! Jy weet waarom ek eintlik alles in Griekeland verkoop het, met uitsondering van my besitting op Patmos, en jy weet ook dat ek vernaamlik daartoe gebring was deur die verskynsel en die droom van ons ou priester. Ons het die bepaalde godsmense dan ook met alle ywer gesoek, waarvan jy ook `n troue getuie is; ons het ook wyd en syd oor hulle hoor praat, en veral oor één - die goeie Heiland uit Nasaret in Galilea, wie se moeder en broers ons gesien en gespreek het. Kortom, ons het duisende en nog eens duisende getuies gevind - maar Homself nie!” 

[3] Hier val die ou dienaar Kado in die rede en sê: “Ja, Homself het ons nog nie gevind nie, en dit is eintlik die treurigste van die hele saak! Die ligwolkie, wat ons drie aande op Patmos gesien het en waarmee hy ons selfs tweemaal op wonderlike wyse aangespreek het, is ook nêrens in die land van waaruit dit na ons toe gekom het, te vinde of te siene nie!   

[4] Ja, beste vriende, die hele aarde is vol wonderwerke en heerlikhede en getuig daarmee op tallose maniere dat daar maar één uiterste goeie, wyse en almagtige God as Skepper en Regeerder moet wees! Met sy ywer, sy liefde en met sy verstand vind die mens alles, net die Skepper, wat tog oral tuis skyn te wees, vind hy nie; en as hy Hom roep, gee Hy geen antwoord nie, hoewel alles wat mens sien, Sy voortdurende aanwesigheid skyn te verkondig. En so, vriend Kado, sal ons ook die godsmense wel soek, maar nie vind nie, soos wat dit ook met ons tot nou toe gegaan het. Maar daarom moet ons die soeke tog nie opgee nie; want uit die ligwolkie het ons gehoor dat ons moet soek om ons heil te vind! 

[5] Tog moet ek baie openlik iets vertel wat ek hier duidelik gevoel het. Julle weet dat die ligwolkie op Patmos in ons `n eienaardige gevoel van onsterflikheid opgewek het, wat helaas langsamerhand weer verdwyn het - en nou, toe ek hierdie kamer binnekom, maak dieselfde gevoel hom van My meester. Die wolkie kan daarom nie ver van ons vandaan wees nie! Wat voel jy, vriend Kado, en wat dink jy?” 

[6] Kado sê: “Ja, dit het jy baie waar beoordeel. Ons voel almal dieselfde en sal dit van nou af aan ook voortdurend voel; want wat ons gesoek het, het ons ook hier gevind! Kyk eers na die man wat hier regs van My sit - hy het klaarblyklik die wolkie na ons toe gestuur!”  

[7] Toe die ou dienaar dit hoor, kyk hy My vol ontsag aan en sê: “O groot barmhartigheid en ontferming oor ons arm, swak sondige menslike geslag! As Kado, die getroue en altyd waaragtige, dit nie vir my gesê het nie, sou ek dit maar nouliks geglo het; maar nou glo ek dit en ek begryp nou die gevoel van onsterflikheid, wat opnuut in my ontwaak is. 

[8] U is dus dit wat ons met U gees, liefde en wil op die afgeleë eiland drie keer in die gedaante van `n ligwolkie besoek het? Wie anders as alleen U kan ons daarvoor dank dat U eindelik deur ons laat vind is?! En omdat ons U nou self gevind het, het ons ook die belangrikste, grootste, gelukkigste en mees verlangde gevind wat `n mens maar kan vind. Ek kan nou niks meer sê nie, want my hart het te gelukkig en salig geword.”  

[9] Hierdie woorde van die ou dienaar baar groot opsien en alle aanwesige Grieke en Judeërs begin My met baie ander oë te sien, en sê onder mekaar: “Daar is meer as `n magtige nakomeling van Dawid!” 

[10] Daarop rig Kado hom weer tot My en sê: “O beste Heiland, Heer en Leraar, hoe is dit nou met die ligwolkie?” 

[11] Ek sê: “Daarvoor hoef Ek jou nou geen uitgebreide verklarings meer te gee nie, want jou ou dienaar het dit al aan jou verklaar. Ook al is Ek nou liggaamlik hier onder julle, tog is Ek deur My liefde en My wil oral in die gees teenwoordig.   

[12] Die ou priester het goed daaraan gedoen om die afgodediens met baie ywer af te skaf en die mense getrou en waaragtig te leer om in slegs één ware God te glo; daarvoor sal hy die groot loon in die hemel ontvang. Maar soos wat julle My ook nou liggaamlik sien en spreek, so sien en spreek die ou priester My nou ook in die gees, en hy skryf die woorde op in `n boek. As julle weer op Patmos kom, sal julle dit uit sy mond hoor, en dan kan julle dit aan hom bekend maak dat Ek dit hier vir julle gesê het. Wie in My glo en volgens My leer handel, sal die ewige lewe oes. 

[13] Daar is nou weliswaar baie ellende en allerlei nood onder die mense op hierdie aarde. Daar is allerlei liggaamlike siektes, wat die mense veral self veroorsaak het, deurdat hulle die lewensweg verlaat het wat God hulle getrou geopenbaar het. Deur hulle toenemende liefde vir die wêreld en haar oordeel en dood begin hulle ook op die weë van die wêreld en haar oordeel en dood te wandel, en sodoende roep hulle dan ook noodsaaklikerwys al die baie ellende en alle nood oor hulle. 

[14] Daar was en daar is van die wysgere - en hulle sal daar in die toekoms ook wees - wat sê: “Daar is geen God nie! God is niks anders as `n ou fabel, wat bepaalde verstandiger mense lank gelede eens versin het, om die ander mense diensbaar en onderdanig aan hulle te maak. Die wêreld, en alles wat daarin is, is weliswaar verstandig en wys en goed ingerig; maar as een of ander God, wat deur mense bedink is, asof hy in werklikheid sou bestaan dat almal geskape sou wees en Hy die mens, wat sonder meer Sy edelste skepsel is, alleen in die lewe sou geroep het om hom vanaf sy geboorte maar net te laat ly en alles te laat verdra, dan sou dit God se wysheid, waarmee Sy baie nou verbonde goedheid en sodoende ook Homself ontkragtig; want sonder wysheid is daar geen mag en sonder liefde en goedheid geen wil om ooit iets tot `n gelukkige lewe te bring nie.” 

[15] Alles sou derhalwe deur die krag van die aarde, die son, die elemente en die planete en alle ander hemelliggame ontstaan het. Hierdie is volgens hulle in sigself nog baie grof en ru en neem eers in hulle voortbrengsels `n soort versagting en ontwikkeling aan; maar selfs die mees voegsame voortbrengsels sou uiteindelik nog baie swak wees om hulle teenoor die groot grofheid en ruheid van die vroeër genoemde oerkragte te handhaaf, en hulle sou hulle ten slotte moet laat welgeval om deur die krag vernietig te word. Alleen die mens sou gelukkig en wys genoem kan word, wat weet om die tyd wat hy leef, vir homself so aangenaam moontlik te maak en as `n wêreldwyse mens sy grootste geluk in die ewige nonbestaan te soek. En dit is dan ook die agtergrond van waaruit één van julle filosowe sê: “Gaan heen, eet, drink en doen maar wat jy wil; want na die dood bestaan daar geen genietinge meer nie!” 

[16] Sien julle, My geliefde vriende, dat Ek ook die wêreldse wysheid van julle filosowe baie goed ken en al baie lank maar al te goed geken het? En Ek sê julle dat daar onder alle ellende en alle nood van die mens niks erger bestaan as hulle geestelike blindheid nie. Want daaruit ontspring onvermydelik alle ander kwaad onder die mens en dit sal net so lank bestaan as wat daar Epikuriste (om lekker te kan leef) sal wees in alle mense se gemeenskappe; want die wêreldse gees van sulke wyses bederf deur sy verleidelike voorbeeld maar al te gou baie duisende. 

[17] Want `n deel van die mens begin alle metodes aan te wend om self `n lewe te kan lei op `n “Epikuris” manier; `n ander en nog groter deel moet daarby egter onteenseglik in die grootste liggaamlike en nog groter geestelike nood ten gronde gaan, en dan is die ellende en die nood onder die mense op die aarde kompleet. 

[18] Maar wanneer dit so is, kan God dan iets daaraan doen as die mens, wat in die besit is van sy volkome vrye wil, hom van God afkeer en `n lewe lei volgens sy wêreldse liefde? Of sou God ten gevolge van Sy liefde, goedheid, wysheid en mag dalk voortdurend nie al die ellende en nood onder die mens moet laat bestaan nie? Luister, as God dit nie sou toegelaat het nie, dan sou dit baie gou onder die mens nog afgrysliker uitgesien het as nou! Wat sou daar met verloop van tyd van die mens geword het? Niks anders as `n uiterste growwe en volkome geeslose en lewenslose onbewerkte werkstuk, net soos die heidense afgode van steen, metaal en hout!” 

Oor komende dinge 

182 (Die Heer:) “Julle weet dat iemand wat ryk aan aardse goedere geword het, meestal ook in sy hart tot `n klip van gevoelloosheid en liefdeloosheid geword het. Wat interesseer hom die baie duisende ander mense, wat deur honger, dors en nog ander boosheid gekwel word, hom nog; want hy is nou eenmaal uitstekend versorg, het nog nooit honger en dors gevoel nie en het `n oorvloed aan skatte om elke genot aan homself te verskaf, sodat hy nooit enige verveling of `n ander ongenoegsaamheid te proe kry nie.  

[2] Waar staan so `n mens dan in die innerlike geestelike lewensfeer? Ek sê vir julle: Op die punt van die ewige oordeel en die dood daarvan, en sy hele omgewing is nie ver daarvan af nie!  

[3] Onthou wat Ek julle bowendien nog verkondig! As daar op aarde eenmaal baie Epikuriste sal wees, sal daar ook weldra `n algemene oordeel deur God oor alle mense op hierdie aarde toegelaat word, en dan sal ons wel sien of daar weer êrens mense sal opstaan, wat met die meetlat in die hand vir hulle medemens durf sê: “Kyk, die groot stuk land het ek afgemeet, ek het die grense daarvan aangegee en verklaar dit tot my volkome onaantasbare eiendom, en wie die brutaliteit het om dit van my te betwis of maar net te sê: “Vriend, elkeen van ons het, as hy maar die mag en die metodes daarvoor het, die reg om jou ingebeelde reg uit jou hande te ruk!”, die bestraf ek met die dood!”  

[4] Ek sê vir julle: dan sal dergelike mense nooit meer daar wees nie! Want wanneer Ek die volgende keer na hierdie aarde toe sal kom, om oordeel te hou oor sulke dooie epikuriste, maar ook om die loon van die lewe te gee aan die een wat uit liefde vir God en sy naaste baie ellende en nood geduldig verdra het, dan sal die aarde met geen enkele meetlat meer opgemeet word tot die voordeel van iemand alleen nie, maar waar mense staan, sal mense ook kan oes en in sy behoeftes kan voorsien; en die mense sal mekaar goed ondersteun, maar niemand sal sê: “Kyk, dit is my eiendom en ek is meester daaroor nie!” Want dan sal die mens insien dat Ek alleen die Heer is, maar dat almal broeders en susters is. 

[5] Weliswaar sou dit ook nou so moet wees onder die mense; maar in hierdie middelste ontwikkelingsperiode van die mens, wat nog nie gesuiwer is deur die groot lewensvuur nie, sal dit toegelaat bly, maar vanaf nou geen volle 2000 jaar meer nie. Daarna sal die gees by die mens egter sterk die oorhand kry en sal mense op aarde geen afgemete myne en joune meer sien nie, nóg daaroor praat. 

[6] Julle, wat nou My vriende is, besit `n groot aan julle toegemete stuk grond van die aarde. Vra julleself eens af wie dit aan julle tot julle wetlike eiendom toegemeet het, en die antwoord sal wees: Deur die mensgemaakte wette en julle geld en ander skatte, waaraan egter maar net weer die mens `n ydele waarde toegeken het! 

[7] Vanuit God behoort die hele aarde in gelyke mate aan alle mense, soos dit ook in die begin die geval was; die wyses moet haar verdeel na gelang van die behoefte van die mense en moet hulle leer om haar te verbou, en vervolgens moet die vrugte gedeeltelik deur die wyses verdeel word en die oorskot in daarvoor ingerigte opslagplekke en voorraadskure bewaar word, sodat niemand in die gemeenskap nood hoef te ly nie!  

[8] Maar as die rykes en magtiges alles na hulle toe trek, moet baie mense immers tog ten seerste daardeur verarm word en in groot ellende en nood hulle lewe lei, omdat die weinige rykes en magtiges alles inpalm, maar niks aan die arm mense gee nie - behalwe wat die ryke en magtiges hulle in die mond wil gee vir die swaar arbeid wat hulle vir hulle verrig het. 

[9] Op die oomblik kan hierdie dinge egter nie verander nie, daarom moet julle, rykes en magtiges, ware vriende wees ten aansien van julle arm broeders en susters en aan hulle liefde betoon; voed die hongeriges, laaf die dorstiges, klee die naaktes, troos die droewiges en verlos die gevangenes, wat deur julle hebsug, deur julle mag en julle wette onnodig wegkwyn in die kerkers van hulle liggaam, maar nog meer in die kerkers van hulle sielenag! Gaan bevry hulle, dan sal Ek julle verlos uit die mag van die dood en die oordeel! 

[10] Wees met julle aardse goedere in die vervolg maar net My saakwaarnemers, dan sal Ek julle in ruil daarvoor die ewige lewe gee; want Ek het die mag daartoe en kan dit gee aan wie Ek wil! Met dieselfde maat waarmee julle sal meet, sal julle ook weer deur My gemeet word. 

[11] Kyk, dit is eweneens `n goeie en volkome waaragtige verklaring van die ligwolkie, wat julle opgeroep het om die waarheid en die lewe te soek! 

[12] Julle het nou die waarheid in My gevind; maak dit nou egter ook julle eie deur die daad, dan sal julle lewe, en die dood van die materie sal julle in julle siel nie meer laat dink dat julle sterflike mense is nie, maar voortaan sal die onsterflikheid julle deel bly!” 

Die verlossing van die materie 

183 (Die Heer:) “Weliswaar is geen enkele mensesiel met al haar gevoelens van sterflikheid as volkome dood te beskou nie, maar tog is dit `n egte dood van die siel, as jy in die voortdurende toenemende angs leef om haar so aangenaam geworde lewe spoedig te verloor, of dit baie smartlik ewig in `n duistere kerker te moet deurbring, sonder enige hoop om ooit daaruit verlos te word. 

[2] Maar weet julle wat dit is, wat `n dergelike gevoel oproep in die siele van meestal materiële, selfsugtige en trotse heidene, en waarom hulle dan ook alle moontlike genoegdoeninge en verstrooiing najaag, net om die gevoel van sterflikheid, wat hulle bo alles teenstaan, soveel moontlik kwyt te raak? 

[3] Kyk, die liefde vir die wêreld en die materie bring dit teweeg! Solank `n siel aan die besitting en rykdomme van hierdie wêreld hang en dit van regsweë as haar volledige eiendom beskou en daarom ook elke mens straf, wat hom, in geval van nood, vanweë sy armoede, daaraan sou kon vergryp of hulle al eens daaraan vergryp het, solank sal hulle die gevoel nooit heeltemal kwytraak nie, nóg in hierdie, nóg in die ander wêreld; want alle materie is geoordeel en dus dood, ten opsigte van die vrye gees. Maar as `n siel aan die dooie materie geheg is, kan sy ook geen ander gevoel hê as slegs die van die dood nie. 

[4] As `n siel haar egter deur die ware en lewende geloof in die Een God en deur die liefde tot Hom en die naaste van die materie afkeer, dan sal sy `n dergelike gevoel, soos dit ook nou by julle die geval is, ook weldra volledig kwytraak, en dit is dan ook vir elke mens `n sekere en onmiskenbare teken dat die oordeel en die dood van die siel gewyk het.  

[5] Maar dit is egter geen maklike werk vir `n siel nie, as dit eenmaal vervul is met die liefde vir die wêreld, en daar is baie ryk en magtiges op die wêreld vir wie dit moeiliker is om afstand te doen van die materie en haar ingebeelde waarde, as vir `n kameel om deur die oog van `n naald te gaan. Maar tog is dit ook met die hulp van God moontlik, soos dit nou ook by julle Grieke die geval is en nog steeds meer die geval sal wees, as julle dit uit vrye wil in dade sal omsit, soos  wat Ek julle nou aangeraai het! 

[6] As julle maar net glo, maar die geloof nie in dade omsit nie, dan is die geloof self nog dood en kan dit die siel geen egte lewe gee nie; maar deur die daad word die geloof lewend en derhalwe ook die siel deur haar lewende geloof. Daarom sê Ek julle nog eens: glo dus nie net wat julle van My hoor nie, maar handel gewillig en ywerig daarvolgens, dan sal julle in julleself die ware, ewige lewe ontvang! 

[7] Ek sien nou wel dat julle My almal as Heer en Leraar erken, maar dit sou in julle siele nog nie die gevoel van volledige onsterflikheid opwek nie; maar wat die gevoel van onsterflikheid in julle siele opwek, is die feit dat julle in volle erns in julle hart besluit het om altyd te doen wat Ek julle aangeraai het. 

[8] Bly nou, in ooreenstemming met die besluit, voortaan ook in My Naam optree, dan sal die ewige lewe uit My in julle bly, en julle sal in ewigheid geen dood meer sien of smaak nie! 

[9] Wat het `n mens daaraan, as hy alle skatte van die aarde sou besit en hom daarmee alle denkbare soorte van vermaak sou kan verskaf, maar daardeur skade aan sy siel ly? Sal al hierdie skatte hom wel uit die harde kettings van die dood kan verlos? 

[10] Werklik! Die dood kan aan die dood geen lewe gee nie; dit kan alleen die lewende daad volgens My leer doen, omdat Ek Self voortdurende liefde, daad en lewe is! Want alles wat daar in die oneindigheid is, is immers `n werk van My liefde en My lewe. Glo julle dit?” 

[11] Almal sê: “Ja, grootste Heer en Leraar uit U self van ewigheid, ons glo nou alles, en ons sal ons geloof ook deur werke, volgens U baie suiwer en ware leer, tot lewe bring, as U ons altyd waarlik mag help, sou ons ooit swak word! 

[12] Maar nou nog `n klein vragie: Het die ou priester op Patmos hierdie leer, wat U uitvoerig tot ons gerig het, ook net so in sy geheel en volledig in die gees gehoor, soos ons dit hier gehoor het?” 

[13] Ek sê: “Baie verseker, soos wat Ek julle ook alreeds gesê het! Wat Ek hier vir julle gesê het en nog verder sal sê, lê Ek hom in sy hart, en hy sal dit daar uithaal en dit vir homself en vir julle en vir baie ander opskrywe. En as julle op Patmos kom, sal julle julleself daarvan oortuig. 

[14] En nou gee Ek elkeen van julle die vryheid om My die een of ander te vra. Wie tot sy heil nog iets van My wil weet, kom vra dit; want wie soek, sal vind!” 

[15] Toe almal dit van My gehoor het, word hulle baie vrolik en opgewek; want hulle het nog baie, waaroor hulle van plan was om My te vra. Maar toe hulle dit vir My wou vra, weet niemand van hulle wat hulle My eintlik moes vra nie; en daarom weet hulle dan ook nie so goed wie van hulle die eerste `n vraag aan My moes stel nie. 

[16] Maar Ek help hulle gou uit hierdie verleentheid deur te sê: “Wel nou, Kado, vra jy maar, as niemand anders durf vra nie!” 

Dit verskil tussen epikuriste en sinici in geestelike opsig 

(epicuris=iemand wat oordadig en lekker lewe)

184 Nou sê Kado: “Ja, Heer en Leraar, met betrekking tot die woorde en lesse wat U ons gegee het, het ek `n vraag wat vir my altans baie belangrik blyk; as dit My toegestaan is om U met `n vraag lastig te val, wil ek wel met alle genoeë my mond open. 

[2] Kyk, o goeie Heiland, Heer en Leraar, in wat U gesê het, het U ons so uiters duidelik uiteengesit hoe skadelik die epikurisme vir die lewe van die siel is dat ons dan ook almal die vaste besluit geneem het om ons vir altyd daarvan te onthou! Maar behalwe Epikuris, het ons ook nog `n ander wyse van `n baie ander rigting; dit is Diogenes van Sinope, wat die hele wêreld en haar bekoringe, skoonhede en skatte, selfs die aardse lewe diep verag. 

[3] Hy is die totale teendeel van Epikuris, en nóg hy nóg één van sy leerlinge glo in die onsterflikheid van die menslike siel; die gevoel van om sterflik te wees besorg hulle absoluut geen angs en vrees nie, maar almal kan die oomblik dat hulle nie meer sal wees nie, nouliks afwag. En tog is hulle baie eerlike, goeie en diensvaardige mense en hulle hou hulle baie noukeurig aan `n eenmaal gedane belofte. Hulle voedsel is so matig en eenvoudig as wat maar moontlik is. Hulle verag elke gemak, elke prag en hulle lewe is baie gedissiplineerd en ingetoë. Ja, hulle vereer selfs die gode en erken hulle goedheid, wysheid en mag; maar hulle bedank hulle nêrens nie en versmaad ten diepste elke vorm van beloning wat hulle van een of ander godheid te verwagte is. Dit ewige nie-wees is hulle verlange; elke manier van wees en lewe beskou hulle as `n ondraaglike las en kwelling. 

[4] Wel nou, hierdie mense is, wat hulle handeling aangaan, byna ook soos wat `n mens volgens U leer moet wees. Wat mis hulle eintlik om te kan word wat ons nou deur U barmhartigheid geword het? En as hulle sterf, sal hulle siele na die dood van hulle liggaam dan voortlewe, en hoe dan, gelukkig of ongelukkig? Ek het steeds met aandag na hierdie sonderlinge mense gekyk, hoewel ek my nooit sodanig in hulle leer kan vind dat dit vir my maatgewend sou kan wees nie. Heer en Leraar, gee ons ook daaroor opheldering, en ook oor die manier waarop hulle tot U leer bekeer sou kan word!” 

[5] Ek sê: “Ja, My goeie vriende, die soort mens is nog moeiliker om op die korrekte lewensweg te bring as die epikuriste, omdat hulle geen liefde vir die lewe het nie! Die epikuriste het sekerlik baie liefde vir die lewe, maar dit is slegs eieliefde, en daarom ook `n materiële liefde wat die dood voortbring. Maar as dit, soos nou ook by julle, deur die korrekte geloof in `n enig ware God verander in liefde tot Hom en tot die naaste, dan is die epikuriste onteenseglik baie beter daaraan toe as die sinici, wat ten opsigte van die lewe, afgestomp is. 

[6] As hulle egter bekeer kan word tot die ware geloof in die enige ware God, dan kom daardeur ook die liefde vir Hom en vir die naaste en sodoende ook vir homself tot lewe, omdat God, wat die suiwerste en ewige liefde is, deur die lewende geloof Sy intrek neem in die hart van die mens en daardeur alles in die mens tot liefde en lewe omvorm.  

[7] Maar, soos ook gesê, dergelike mense is sowel hier op aarde as in die geesteswêreld moeilik te bekeer, omdat die liefde vir die lewe hulle ontbreek. Maar as hulle eenmaal bekeer is, dan is hulle ware helde in die geloof, in die liefde en in die optrede; want hulle is op ander mense voor, deurdat hulle selfverloëning, geduld en `n groot mate van deemoed besit, waardeur hulle alle materiële liefde, wat in die vlees woon, maklik kan beheers en vasberade op die weg van die lig kan voortgaan, wat by ander mense baie moeiliker gaan. 

[8] As sinici egter onbekeerd sterf, lewe hulle siele aan ander kant tog ewig verder, ondanks hulle verlange om nie te wees nie, wat hulle natuurlik nie aangenaam vind nie; vir die res ondervind hulle geen kwelling of pyn nie, maar hulle lewe presies soos hulle ook op hierdie wêreld geleef het. Hulle word in die geesteswêreld egter ook dikwels deur engele besoek en vir sover moontlik verlig, sonder om hulle vrye wil aan te tas. Maar daarvoor is baie liefde, wysheid, inspanning, geduld en volharding nodig.  

[9] Origens bestaan daar van die soort mense maar steeds weinig, en daarom sal hulle die ander mense ook moeilik op groter skaal kan bederf soos ook die buitengewoon talryke groot en klein epikuriste dit kan doen, wat oral tuis is en hulle selfsugtige lewe lei en vanweë hulle strewe na `n goeie lewetjie, nouliks aan God dink en `n arm naaste gladnie sien staan nie, behalwe wanneer hulle vir `n lae loon in die voordeel van die epikuris kan werk. 

[10] Een epikuris bederf deur sy voorbeeld van `n luukse lewe baie mense: die een gegoede deel van die mens streef maar net daarna om ook so `n goeie lewetjie te hê, en die nie-welgestelde mens raak vervul van afguns en ergernis, omdat hy nie so kan lewe soos die welgesteldes nie; `n epikuris is daarom baie slegter as `n sinikus. Daarmee het Ek jou vraag nou beantwoord, en nou kan iemand anders iets vra.” 

Die eerste twee soorte louteringsvure 

185 Daarop staan die herbergier, die vader van Kado, op en sê: “O Heer en Leraar, hoe sal dit daar dan uitsien in die tyd, waarvan U gesê het dat die mens dan vóór U wederkoms deur vuur gelouter sal word, en wat se vuur sal dit dan wees?” 

[2] Ek sê: “Ja, vriend, die vuur sal groot en algemene nood, ellende en droefnis wees, van `n groter omvang as wat die aarde ooit gesien het. Die geloof sal uitdoof en die liefde verkil, en alle arm geslagte sal kla en verkwyn, maar tog sal die grotes en magtiges en die konings van hierdie wêreld die smekendes nie help nie, vanweë hulle groot hoogmoed en daardeur ook vanweë `n groot hardheid van hulle harte! 

[3] So sal die een volk ook teen die ander opstaan en mekaar met vuurwapens te lyf gaan. Daardeur sal die heersers in groot skuld raak, wat nie afgelos kan word nie en hulle onderdane kwel met onmoontlike hoë belastings. Daardeur sal daar buitensporige duurte, hongersnood, baie kwaadaardige en besmetlike siektes en epidemies onder die mense, die diere, en selfs die plante ontstaan! 

[4] Ook sal daar hewige storms op die vasteland en op see wees, en aardbewings, en die see sal op baie plekke buite haar oewers tree, en dan sal die mens in groot vrees en angs raak vanweë die dinge wat dan oor die aarde sal kom! 

[5] Dit sal alles toegelaat word om die mens af te keer van hulle hoogmoed en hulle selfsug en hulle groot traagheid. Die grotes en diegene wat hulle magtig waan, sal met kwelling getugtig word en sal daardeur genoodsaak wees om in aksie te kom, om van die kwelling bevry te raak. 

[6] En kyk, dit is die éérste soort vuur, waardeur die mens voor My wederkoms gelouter sal word. 

[7] In dieselfde tyd sal die natuurlike vuur* egter ook `n rol van geweldige belang gaan speel. Die vuur sal op alle seë die skepe met `n snelheid groter as die van die wind voortdrywe; ook sal die mens met hulle skerp verstand ystervoertuie en weë maak, en in plaas van trekdiere sal vuur voor die waens ingespan word en met die groot krag daarvan vinniger as `n afgeskiete pyl ver oor die aarde wegsnel. *(Elektrisiteit)

[8] So sal hulle ook weet om die bliksem te bedwing en dit maak tot die snelste oorbringer van hulle wense en hulle wil van die een uiteinde van die aarde na die ander. En as hulle, die trotse en hebsugtige konings, oorlog met mekaar sal voer, sal die vuur daarby ook `n baie beslissende rol te speel kry; want deur die groot krag daarvan sal daar ystermassas in die vorm van `n koeël met `n groot gewig met die snelheid van `n bliksem na die vyand, die stede en vestings geslinger word en groot verwoesting aanrig. 

[9] En die vindingryke mense sal dit met hierdie wapens sover drywe dat daar dan weldra geen enkele volk meer `n oorlog teen die ander sal kan begin nie. Want as twee volkere mekaar met sulke wapens aanval, dan sal hulle mekaar ook maklik en vinnig tot die laaste man uitroei, wat beslis vir geen van beide `n egte oorwinning en wins sal oplewer nie. Dit sal die konings en hulle leëraanvoerders spoedig insien en daarom sal hulle mekaar liewer in vrede en goeie vriendskap verdra; en as daar êrens `n baie trotse en eersugtige rusverstoorder sal opstaan en sy buurman sal aanval, dan sal die vredeliewendes hulle verenig en hom tugtig. En op die manier sal dan ook die ou vrede onder die volkere van die aarde langsamerhand aanbreek en dit duursaam vestig.  

[10] As `n mens vanaf My huidige aanwesigheid byna agtienhonderd-en-negentig jare sal tel, sal daar op aarde bykans geen oorlog meer wees nie en ongeveer in die tyd sal My persoonlike koms ook op hierdie aarde plaasvind en die grootste loutering van die mens `n aanvang neem.   

[11] Weliswaar sal daar onder die minder beskaafde volkere van die aarde nog oorloë voorkom, maar dit sal ook weldra by hulle tot die onmoontlikhede behoort. Ek sal hulle met behulp van my regverdige en magtige konings en leëraanvoerders in die noute drywe en My lig onder hulle laat uitstort, en ook hulle sal dan in vreedsame volkere verander word, wat die lig toegedaan is. 

[12] Kyk, dit is die tweede soort vuur, waardeur die mens gelouter sal word!” 

Die derde en vierde louteringsvuur 

186 (Die Heer:) `n Derde soort vuur sal daarin bestaan dat Ek enkele honderde jare daarvóór steeds helderder verligte sieners, profete en knegte sal opwek, wat in My Naam die volkere oor die hele wêreld ewe helder en duidelik oor alles sal onderrig en sodoende sal bevry van allerlei leuens en bedrog. Hierdie leuens en bedrog sal deur die toedoen van valse profete en priesters, selfs in My Naam, die weg baan vir hulle eie ondergang - en daarmee sal hulle binne `n kort tydjie begin om boos te raak, en hier en daar het hulle in My huidige tyd al daarmee begin. 

[2] Hulle sal net soos die heidense priesters valse tekens en wonderwerke doen en sal baie mense verlei, waarby hulle hulself groot aardse skatte, rykdomme, mag en groot aansien sal besorg; maar deur die derde vuur en die baie helder lig daarvan sal hulle alles kwytraak en volledig ten gronde geoordeel word. En die konings en vorste wat hulle wil help, sal daarby al hulle mag, hulle vermoë en hulle trone kwytraak; want Ek sal My konings en leëraanvoerders teen hulle opwek en hulle die oorwinning skenk, en so sal die ou nag van die hel en van haar boodskappers onder die mense op aarde ten einde loop. 

[3] Net soos hierdie nag nou bestaan in die heidense, blinde en sinnelose seremonies, wat mense godsdiens noem, sal dit ook in die tye bestaan, maar deur die derde soort vuur uit die hemele geheel en al verwoes en vernietig word! Want die leuen sal net so min in staat wees om die stryd met die lig van die waarheid uit die hemele seëvierend te deurstaan as die natuurlike nag die hoof kan bied aan die opgegane son! Hulle moet na hulle duistere gate en dieptes vlug, en as hulle eenmaal in die lig staan, sal hulle die nag nie meer gaan opsoek nie. 

[4] Ek het julle nou die derde soort vuur getoon, wat `n uitermatige vernietigende effek het op die duisternis van die mens sal hê, en so sal Ek julle ook nog `n vierde soort vuur toon, waardeur die aarde, die mens en alle skepsele by My tweede koms gesuiwer moet word; die soort vuur sal bestaan uit allerlei soorte groot natuurlike omwentelinge van die aarde, en wel veral op die plekke op die aarde waar die mens te groot en pragtige stede gebou sal hê, waarin die grootste hoogmoed, liefdeloosheid, slegte sedes, valse regspraak, mag, aansien, traagheid en tewens die grootste armoede en allerlei nood en ellende sal heers, veroorsaak deur die sterk uitgegroeide epikurisme van die grotes en magtiges. 

[5] In sulke stede sal uit buitensporige winsbejag ook op baie groot skaal allerlei fabrieke gebou word, en daar sal, in plaas van mensehande, vuur en water die werk doen, saam met duisende soorte kunstige, van metaal vervaardigde masjiene. Die verhitting sal gebeur deur middel van die oerou kole uit die aarde, wat die mens in die tyd in buitengewoon groot hoeveelhede uit die dieptes van die aarde sal delf. 

[6] Wanneer `n dergelike bedrywigheid deur die geweld van die vuur eenmaal sy hoogste punt sal bereik het, sal die aardse lug op sulke plekke op aarde ook te sterk versadig raak met brandbare etersoorte, en die sal weldra hier en daar ontbrand en sulke stede en gebiede saam met hulle baie bewoners in puin en as verander; en dit sal dan ook `n groot en effektiewe loutering wees. Maar wat die vuur wat op hierdie manier voortgebring word, nie sal bereik nie, dit sal allerlei soorte groot storms op aarde bereik, toestande daar waar dit nodig sal wees; want sonder noodsaak sal daar niks verbrand en vernietig word nie. 

[7] Daardeur sal die lug op aarde dan ook bevry word van haar bose dampe en natuurgeeste, wat `n seënryke invloed sal hê op alle ander skepsele op aarde en wat ook die natuurlike gesondheid van die mens ten goede sal kom, deurdat al die baie kwaadaardige liggaamlike siektes sal ophou om te bestaan en die mens `n gesonde, kragtige en hoë leeftyd sal kan bereik. 

[8] Omdat die aldus gelouterde mens in My lig sal staan en vir altyd die gebooie van die liefde van binne uit en waaragtig in ag sal neem, sal die aardse grondbesit ook so verdeel wees onder die mense dat elkeen soveel sal hê dat hy met die korrekte vlyt nooit nood sal hoef te ly nie. Die voorgangers van die gemeentes en ook die konings sal geheel en al My wil en lig volg en daarvoor sorg dat daar nooit in `n land enige gebrek by `n volk sal ontstaan nie. En Ek self sal nou eens hier en dan weer daar die mens besoek en hulle versterk en oprig, daar waar die mens `n baie sterk verlange na My en die meeste liefde vir My sal hê. 

[9] Daarmee het julle nou vir julle Grieke `n goed begrypte antwoord op jou vraag. Dit is weliswaar `n voorspelling vir nog `n taamlike veraf liggende toekoms, maar dit sal nie onvervuld bly nie; want alles kan eerder gaan, selfs hierdie aarde en die hele sigbare hemel, as dat één van My woorde en beloftes onvervuld sou bly. - Het julle dit nou goed begryp?” 

Die voorwaardes vir die wederkoms van die Heer 

187 Die ou herbergier sê: “Ja, Heer en Leraar, dit het ons almal beslis baie goed begryp! Wat die vier soorte vuur vir die loutering van die mens en die hele aarde betref, is dit weliswaar nie verheugend en aangenaam nie, en mens sou tereg kan vra waarom so iets deur `n baie wyse en goeie God toegelaat word. Maar juis omdat God uiters wys en goed is, sal Hy ook wel die beste weet waarom Hy sulke dinge toelaat. Maar tog dank ons U vir hierdie onthulling van die toekoms en is nou baie bly dat ons nou reeds op hierdie aarde lewe tydens U eerste koms; want vir sover ek dit nou goed verstaan, is onder die mense op aarde in hierdie tyd alles tog nog aansienlik baie beter as wat dit by U tweede koms sal wees. 

[2] Ek kan my nou natuurlik geen voorstelling daarvan maak waar en watter soort groot stede die mens mettertyd nog sal bou nie, en hoe hulle die krag van die elemente en selfs die van die bliksem sal reël en beteuel om dit te gebruik nie - maar ek en ongetwyfeld ons almal is bly dat ons dit nie begryp nie en dat ons nog die krag deur U wysheid en mag gelei sien; want as ons dit nou al sou begryp, dan sou die vreeslike tyd van loutering deur die vier soorte vure beslis nog vroeër aanbreek soos U, o Heer en Leraar, ons dit nou aangekondig het. 

[3] Maar aangesien U nou al so barmhartig was om ons al vooraf as `n vasstaande feit mee te deel dat U nog `n tweede keer persoonlik en vir goed na die mens op hierdie aarde sal kom, kan U ons tog ook nog sê, waar op aarde U na die mens toe sal kom! Hoe sal die land, die plek en die gelukkige volk heet?” 

[4] Ek sê: “Vriend, op hierdie vraag van jou kan Ek jou nou geen antwoord gee wat julle sou begryp nie, want in die tyd sal daar baie nuwe plekke, lande en volkere ontstaan, wat nou nog geen naam het nie; maar dat Ek slegs in `n sodanige land en op `n sodanige plek weer na die aarde toe sal kom, waaronder die mens nog die meeste en mees lewende geloof en die meeste en mees waaragtige liefde tot God en die naaste sal bestaan, dit kan julle as baie seker en volledig waar aanneem en glo. 

[5] Maar wanneer Ek kom, sal Ek nie alleen kom nie, maar al die wat Myne is, wat reeds lank in My hemelryk by My sal wees, sal in groot skares saam met My hulle broeders, wat nog op aarde in die vlees lewe, kom versterk; en so sal daar `n ware gemeenskap bestaan tussen die reeds salige geeste van die hemele en die mense van hierdie aarde, wat die mense, wat in dié tyd lewe, werklik tot baie groot troos sal wees.  

[6] En nou weet julle alles wat julle moes weet. Handel daarvolgens, dan sal julle die ewige lewe oes; want Ek sal julle opwek op die jongste dag!” 

[7] Toe sê Kado: “O Heer en Leraar, sou dit dan môre miskien al kan gebeur? Want elke nuwe dag is vir ons `n jongste dag!” 

[8] Ek sê: “Ek bedoel geen aardse dag daarmee nie, maar `n geestelike dag aan die ander kant. Wanneer jy jou liggaam sal verlaat het en die ryk van die geeste binnegaan, dan sal dit jou jongste dag wees en Ek sal jou dan verlos uit die oordeel van die materie. En dit is die opwek op die jongste dag. 

[9] Maar aangesien dit nou al middernag geword het en ons môre `n ver reis voor die boeg het, sal ons nou gaan slaap!” 

[10] Toe Ek hierdie versoek geuiter het, staan almal op, bedank My nogeens vir alles, en die herbergier bring ons self na `n groot en uitstekend versorgde slaapvertrek, waar ons almal `n verkwikkende rus geniet tot die môre toe. - Dit spreek natuurlik vanself dat die Grieke nog lank met mekaar gepraat het oor alles wat gehoor is. 

Die Heer met Syne op die heuwel Aralot 

188 Soos gewoonlik was ons ook hierdie keer reeds voor sonsopkoms op die been en gaan dadelik na buite. Die herbergier en sy seun Kado, wat ook al op was, merk dat Ek en My leerlinge na buite gaan, en daarom kom Kado My ook vinnig agterna en vra My om nie te vertrek voordat Ek met My leerlinge `n goeie bereide oggendmaal genuttig het nie. 

[2] Ek sê vir hom: “Dit sou Ek ook gedoen het, as jy My nie agterna gekom het nie; maar omdat jy dit uit liefde vir My doen, is dit `n ware vreugde vir My hart en daarom nooi Ek jou ook nou uit om saam met ons die heuwel op te gaan. Op hierdie heuwel het Joshua eens gestaan, die profeet wat die volk van Israel die beloofde land binnegelei het, met die ark van die verbond, en deur middel van `n magtige basuingeskal vernietig hy hierdie stad, wat in daardie tyd groot was en omring deur `n nagenoeg onverwoesbare muur en haar magtige inwoners en soldate, wat heidene was en bose afgodery bedrywe het, oorwin en vernietig hy hulle tot op die laaste man. 

[3] Ons gaan die heuwel op - en dit lê nie so ver hiervandaan nie, omdat die huidige Jerigo hom nader aan die heuwel bevind as die oue, wat meer as honderd keer so groot was as die huidige; dit dra weliswaar die ou naam, maar besit van die ou Jerigo niks anders as enkele ruïnes nie. Vanaf die heuwel sal Ek julle die ware plek en die omvang van die ou Jerigo laat sien!” 

[4] Kado sê: “O Heer en Leraar! Dit is werklik teveel van U goddelike barmhartigheid vir My, sondige heiden! Maar aangesien U nou eenmaal so barmhartig wil wees, wil dan ook barmhartiglik toestaan dat my vader saam met ons gaan; want hy is `n groot vriend van sulke dinge, wat verlore gegaan het in die gryse oudheid deur die alles vernietigende tyd. Daarom gaan ek hom nou dadelik haal.” 

[5] Ek sê: “Dit is nie nodig nie, want kyk, hy kom ons al agterna, en die een wat Ek gister siende gemaak het, loop saam met hom!” 

[6] Kado merk dit ook dadelik op en word baie bly; ons loop op ons gemak verder en beide het ons dan ook weldra sonder moeite ingehaal. 

[7] `n Halfuur later bevind ons onsself al op die genoemde heuwel, waarvan die voet, begroei met olyfbome, eiendom van ons herbergier was, en waar mens vanaf die hoogste punt aan alle kante `n wye uitsig gehad het. 

[8] Toe ons met almal onsself bo-op die heuwel bevind, waar baie plek was, gaan Ek op `n klein rotsblok staan wat midde op die heuwel lê en presies `n halwe manslengte hoog was, en op die punt, waar alle aanwesiges My goed kon sien en hoor, sê Ek: “Luister! Op hierdie klip, waar Ek nou op staan, het My kneg Joshua eens gestaan! Dit is weliswaar nie vir die mens van lewensbelang nie, maar tog doen dit geen enkele siel kwaad as hy tuis is in die geskiedenis van die oudheid nie, want `n siel wat goed tuis is in die geskiedenis van die tye en volkere, sal nie so maklik tot bygeloof verval soos `n siel, wat geen korrekte kennis het van die oudheid en daarom alles oftewel na die ryk van die fabels verwys, wat vir haar geen waarheid is nie, oftewel na die terrein van die bygeloof, waarvan `n mens dan weldra maklik alles letterlik aanneem, wat hy êrens besonders gehoor het. 

[9] En kyk, so gaan dit nou met die meeste Judeërs, waarvan sommiges Joshua as `n mitiese figuur beskou het en onder mekaar gesê het dat hy in werklikheid glad nooit bestaan het en waarvan weer ander blinde-, lig- en kleingelowiges die geskiedenis van hierdie profeet heeltemal letterlik aanneem soos wat dit ook in die boek geskrywe staan. Maar ook dit is `n ewe groot dwaasheid, waaruit al hele groot twispunte en allerlei ongeloof, bygeloof en `n groot aantal dwalinge voortgekom het! 

[10] Soos baie van julle ook sal weet, het Joshua, toe hy die Israeliete onder voortdurende geleide van die Heer vanuit die woestyn die beloofde land binnegelei het, het hy `n groot aantal tekens en wonderwerke gedoen; ten eerste is dit feitlik waar, maar ten tweede het sy leiding en dade tewens `n geestelike sin, wat nou helaas deur geen enkele Judeër meer begryp word nie. Daarom word daar dan ook oral deur die Fariseërs oor die handeling en die dade van Joshua soveel onsinnighede verkondig en geleer; dit is dan ook te verstane dat Judeërs wat enigsins helderder dink, hulle herhaaldelik erg gestamp het aan die leer van Moses en die profete. Daarom het Ek julle nou dan ook na hierdie heuwel en weer na hierdie plek gebring, waarop Joshua by die verowering van die ou stad Jerigo sy eerste groot wonderdade verrig het, soos die Gees van die Heer hom ook gebied het. 

[11] Kyk! Daar lê die heuwel Aralot, en die plek waarop ons nou staan heet Gilgal, en is dieselfde plek waar Joshua volgens die gebod van JaHWeH die kinders van Israel vir die tweede maal met klipmesse besny het! 

[12] Hierdie rots, waarop Ek nou staan en vir julle die ou geskiedenis weer in herinnering roep, bestaan uit die twaalf klippe, en net soveel priesters, toe die volk met droë voete die Jordaan oorgetrek het, uit die middel van die Jordaan hierheen gebring het en dit as teken van die wonderbaarlike leiding deur God se mag hier geplaas en saamgevoeg het op die manier soos wat hulle ook nou nog steeds daar is. Daardeur gee Joshua die volk simbolies te kenne dat die twaalf stamme van Israel, voorgestel deur die bymekaar gelegde en saamgevoegde twaalf klippe, ook `n vaste liggaam vorm en so as `n verenigde en magtige volk onder die wette, die beskerming en die leiding van God as `n oordeel teenoor alle heidene moet staan en ook as `n harde rots, waaraan almal hulle kan stamp wat in stryd met God se wil handel. 

[13] Sien! Presies op die punt het Joshua die ark opgestel. Deur hom sewe maal rondom die ou stad Jerigo te dra stort tydens die sewende keer se dra, op die sewende dag, by die geweldige geskal van die basuine die mure van die stad in. Vervolgens dring die Israeliete die stad binne en slaan op God se bevel alles met die swaard neer wat daar leef, behalwe die hoer Ragab, wat op God se bevel saam met haar huis en verwantes ontsien moes word; want sy red die spioene wat Joshua na die stad gestuur het van die vervolging deur die heidense koning, deurdat sy hulle goed in haar huis verberg! 

[14] Op hierdie heuwel word ook al die goud en silwer en alle edelstene, wat die Israeliete uit die verwoeste stad gehaal is, ter ere van God voor die ark van die verbond neergelê, en ook deel Joshua op hierdie heuwel alle Israeliete die gebod mee, volgens die wil van God, dat die verwoeste stad nooit meer opgebou moes word nie, en dat die een wat dit tog sou doen en die werk sou begin om dit aan te pak, deur God daarvoor gestraf sou word. - En so weet julle nou wat hierdie heuwel se betekenis is.  

[15] En op dieselfde plek waar die ark eens gestaan het, staan nou in lewende lywe Die Een wat as `n magtige vors met `n swaard in die hand na Joshua toe gekom het en vir hom gesê het: “Joshua, trek jou skoene uit, want die plek waarop jy staan is gewyd!” Toe eers besef Joshua wie die magtige vors was en het hy Hom daarom ook aanbid.  

[16] Julle weet nou ook almal wie Ek is, en niemand van julle aanbid My nie. Julle sou dit wel wil doen, maar Ek wil dit Self nie hê nie, omdat Ek julle op `n hoër lewensplan stel as waar Joshua in al sy mag ooit gestaan het en omdat Ek elke gebed met die lippe verafsku; want van nou af aan is die liefde tot God en tot die naaste die enigste gebed wat vir My aangenaam is, waarop Ek let en na luister! 

[17] En so weet julle nou in kort wat se heuwel dit is, en nou kan ons ons blik na die weste rig en daar die groot woeste vlakte sien, waar die ou heidense stad eens gestaan het.” 

Oor die plek van die ou stad Jerigo 

189 Nou vra Petrus My: “Heer, die ou Jerigo lê tog aan die oostekant van die rivier, die Jordaan, en ek weet nie of en waar ons gister op ons reis hierheen die rivier oorgesteek het nie; want die nuwe Jerigo lê tog beslis oosteliker van die rivier as waar die oue lê, aangesien U ons nou die plek van die ou Jerigo getoon het, wat van hieruit na die weste lê. Ons het gister weliswaar `n baie breë klipbrug oorgegaan, maar benede in die rivierbedding was daar, na my mening, tog nie so baie water dat `n mens dit as die water van die Jordaan kon beskou nie.” 

[2] Hierop neem Kado die woord en sê vir Petrus: “En tog was dit die Jordaan! In hierdie tyd het dit steeds baie min water en op die plek waar daar `n brug gebou is, is hy ook vanweë die engte van die dal op sy smalste; maar `n halfuur verder na die suide word die rivier alweer baie breër en in die omgewing van die Dooie See, nie ver van hier nie, word hy selfs baie breed.” 

[3] Deur hierdie woorde van Kado was Petrus, en ook die ander leerlinge, wat gister ook nie opgemerk het waar en wanneer ons die Jordaan oorgesteek het nie, heeltemal gerusgestel. 

[4] Daarop bekyk Petrus soos die ander leerlinge ook die klip waarop Ek staan, ietwat noukeuriger en sê, nadat hulle `n tydjie gehad het om na te dink: “Maar hoe het die twaalf priesters hierdie groot en baie swaar klippe uit die rivier kon optel en dit vervolgens oor die groot afstand hierheen bring? Was die twaalf priesters dan dalk reuse, soos wat Simson ook was?”  

[5] Nou sê Ek: “Hoe kan julle nou nog so iets vra, terwyl julle aan My sy tog soveel tekens van die krag van God se Gees gesien het?! Het julle dalk vergeet wat julle alles by ou Markus in die omgewing van Caesarea Filippi gesien het, en weet julle nie meer hoe RafaEl nog maar `n paar dae gelede in die huis van Lasarus die ou, ysterpilaar opgetel het, en nog duisend ander tekens?! Hoe kan julle dan nog vra, terwyl julle al die dinge gesien het, hoe die twaalf priesters van Joshua hierdie klippe uit die Jordaan hierheen kon gebring het? Was God se krag ten tyde van Joshua dalk kleiner as nou? Dink eers daaroor na en vra My verder geen dinge meer wat `n gewillige kind in die wieg al kan begryp nie!” 

[6] Na hierdie opmerking van My begryp almal nou hoe die twaalf priesters hierdie klippe baie maklik uit die rivier hierheen kon gebring het. 

[7] Daarop kom Kado na My toe en sê: “O goeie Heer en Leraar, as U nie kwaad vir my sou word nie, sou my weetgierigheid met betrekking tot die ou en die nuwe Jerigo nog `n vraag hê, wat U bykans al sekerlik goed ken.” 

[8] Ek sê: “Hoewel Ek al weet wat jy wil vra, kan jy jou vraag egter vanweë die ander tog hardop uitspreek!” 

[9] Hierop vra Kado: “Uit die boek Joshua is bekend, en ook U self het dit nou baie in kort aangeroer, dat Joshua op God se bevel elkeen met `n onontkombare harde straf bedreig het, wat dit sou waag om die verwoeste ou stad weer opnuut op te bou - en kyk, tog woon ons in die nuwe Jerigo! Hoe kom dit dan dat daar in hierdie tyd tog `n stad Jerigo staan, op byna dieselfde plek waar die ou Jerigo eens gestaan het? Het God dalk agterna Sy dreigement ingetrek en tog `n nuwe Jerigo laat ontstaan?”   

[10] Ek sê: “Jy vergis jou! God het Sy woord nie teruggeneem nie en derhalwe staan daar op die ruim, woeste plek, waar die ou Jerigo eens gestaan het, tot op hede nog geen enkele huis of ook maar `n baie armsalige hut nie. En waarom het julle, bewoners van die nuwe Jerigo, dan nog nooit geprobeer om êrens op die plek van die ou Jerigo `n huis van die puin te bou of ten minste tog `n hut vir julle skape, bokke en varke nie?” 

[11] Kado sê: “Ja, baie goeie Heer en Leraar, dit het so sy eie redes! Die volledig woeste plek, wat `n omtrek het van byna twee uur deurgaans, vertoon `n sterk ooreenkoms met die Dooie See. Daar groei nie eens `n mosplantjie nie, laat staan nog iets anders. Bowendien het die beslis baie groot woeste plek af en toe so `n slegte en aaklige uitwaseming dat die mense en elke soort dier sou doodgaan, veral as hulle hulleself snags daar sou bevind, en dit sou dus erg onverstandig wees om op die plek `n woonhuis of ook maar `n hut te bou. 

[12] Maar dit is tog `n opmerklike en wonderlike omstandigheid dat die vreeslike uitwaseming hom nooit uitbrei tot buite die gebied van die woeste plek nie, en dus kan mens hier in die nuwe Jerigo baie gesond lewe, terwyl iemand, wat hom ook maar enkele ure op die woeste plek sou ophou, dit met sy lewe sou moet boet. Vir sover ek weet, het mense hierdie plek vroeër ook wel gebruik om misdadigers, wat volgens die wette die dood verdien het, tydens so `n vreeslike uitwaseming na die plek te bring, waar hulle dan meer as `n uur lank moes bly. Mense sê dat die meeste omgekom het. Van diegene wat egter lewend teruggekom het, sê dat die gode hulle barmhartig was; maar tog bly hulle daarna sieklik en leef nie lank nie. En dit is `n maklik te verstane rede, waarom tot op hede nog geen mens `n woning op die woeste plek gebou het en dit waarskynlik ook nooit sal doen nie - soos dit ook vir geen enkele mens goed is in die omgewing van die Dooie See, om lank aan die baie woeste oewers daarvan te bly nie, veral wanneer `n wind vanaf die watervlakte jou tegemoet waai. Maar tog is die goeie van hierdie woeste plek, dat die wind haar vreeslike uitwaseming nooit buite haar klipgrense kan versprei nie. 

[13] Of die bose uitwaseming nou `n gevolg is van die ou dreiging van God met straf, of van iets anders, dit sou ek eintlik nie weet om te verklaar nie; maar tog bly dit opmerklik dat teenswoordig, nie eens slange, adders en ander giftige gediertes hulle armsalige bietjie lewe kan behou op die plek nie, waar in die ou tyd eens so groot en magtige koningstad gestaan het - wat mens uit die baie ruïnes baie goed kan aflei - waar mense gewoon, handel gedrywe en hulle beroep uitgeoefen het. En dit is dus ook merkwaardig dat daar, ondanks die ou goddelike verbod, tog ook al enkele honderde jare gelede `n tweede, nuwe Jerigo gebou is. 

[14] O Heer en Leraar! Kyk, dit is van die wonderlike dinge wat menige denker, wat goed tuis is in die Judese Skrif, met betrekking tot die tyd van Joshua onteenseglik enigsins bedenklik moet voorkom, en dit is ook nie so verwonderlik dat menige Judeër daardeur sy geloof en ook sy begrip van die saak verloor het. Hoe kom dit eintlik dat daar nou tog nog `n Jerigo staan?” 

[15] Ek sê: “Dit kom, vriend, omdat daar aan die naam niks geleë is nie, maar alleen aan die plek. Waarom dit egter so is, sal Ek julle nou dadelik enigsins toelig. 

[16] Kyk, op die aarde is daar bepaalde plekke en dikwels meer uitgestrekte vlaktes, waar dit vir die mens en ook vir diere nie goed is om te woon nie, omdat daar vanuit die inwendige van die aarde - om vir julle Grieke begryplik te spreek - hulle op bepaalde tye bose dampe omhoog werk na die oppervlakte; hierdie dampe is afkomstig van die onderaardse swawel-, steenkool- en giftige metaal bevattende lae. En hierdie ou plek, wat ongeveer `n halfuur hiervandaan lê, is ook so `n plek, en teenswoordig erger as ten tyde van Abraham en Lot, toe terselfdertyd met Sodom en Gomorra, Jerigo en ook nog ander stede gebou was - maar natuurlik deur die voorouers van Lot, wat destyds oor hierdie streek geheers het, tot aan die see!  

[17] Reeds was die voorouers van Lot daaroor gewaarsku dat hulle hulleself nie in hierdie streek moes vestig en geen stede daar moes bou nie. Aangesien hulle dit ondanks die waarskuwing tog gedoen het, word hulle aangeraai om so `n kuis en rein moontlike lewe te lei; want slegs `n kuis en daardeur ook lewenskragtige mens met `n sterk, van God se Gees vervulde siel, kan weerstand bied aan alle bose en growwe natuurgeeste, en kan sy liggaam nie skaad nie. Maar die vroeër genoemde mense het hierdie raad ook nie opgevolg nie en gaan binne `n baie kort tyd oor tot allerlei geilheid, word afgodedienaars en lei `n uiterste losbandige en onnatuurlike lewe van brassery.  

[18] Tog word daar van tyd tot tyd suiwer en van God se Gees vervulde boodskappers na hulle toe gestuur, wat hulle onderrig en hulle die onontkombare gevolge toon, wat uit hulle gebrek aan boetvaardigheid sou voortkom; maar mense luister nie na die boodskappers nie, bedreig hulle, vervolg hulle en stoot hulle van hulle af. 

[19] Ten tye van Lot was die plek egter onder die plekke waar die stede gestaan het, wat ryp geword het om deur te breek; enersyds omdat dit in die inwendige van die aarde al so georden en vasgelê was, maar andersyds - en wel hoofsaaklik - omdat die genoemde mense al hulle geestelike krag kwytgeraak het en die bose geeste van die growwe en geoordeelde natuur dus `n onbeperkte speelruimte gekry het en so steeds erger kon huishou; en dit sou hulle nie so maklik kon doen as daar in één van die stede nog net tien tot twintig geestelike sterk en suiwer mense was nie. 

[20] Want waarlik, Ek sê vir julle: `n rein en geestelike sterk mens is Heer oor die natuurgeeste, eweso Heer oor die elemente en ook oor alle diere en alle plante en minerale, van watter aard of soort dit ookal mag wees. Want as sy siel vervul is van God se Gees, waarin alle mag en krag uit God woon, kan hy ook die hele natuur gebied en selfs berge moet hulle dan buig voor die mag van sy wil en sy onwankelbare geloof en vertroue in die een, ware, almagtige God. 

[21] In die tyd van Lot bestaan daar, behalwe homself, egter nie één so `n mens meer nie, en daarom kry hy die waarskuwing om te vlug, as hy nie met alle ander ten gronde wil gaan nie. En Lot vlug en word gered; want op dieselfde dag vind die allesvernietigde uitbarsting plaas en die groot Sodom en Gomorra gaan ten gronde op die plek waar die Dooie See nou nog dikwels boosaardig tekere gaan en dit nog baie lank sal doen. 

[22] En sien nou, met die ou Jerigo staan dit daar in die tyd van Joshua nie veel beter nie, waar - let wel! - `n hoer nog die suiwerste siel gehad het; sy word dan ook behou, omdat sy na die boodskappers, wat deur Joshua na die stad gestuur was, geluister het, hulle woorde ter harte geneem het en hulle in beskerming geneem het! 

[23] Joshua, wat net soos sy priesters `n suiwer en van God se Gees vervulde mens was, kon die inwendige, vernietigende uitbarsting van die plek wel voorkom het; hy het die slegte natuurgeeste vir altyd steeds verder van hierdie plek verban en hulle vir hulle aktiwiteit `n plek onder die bodem van die water van die Dooie See toegewys. Maar desondanks moes hy die mense baie nadruklik verbied om ooit weer `n stad op die gevaarlike plek te bou, wat tot op die dag van vandag ook in ag geneem is en ook in die toekoms in ag geneem sal word. 

[24] En so het Ek julle nou die rede getoon, waarom Joshua so baie nadruklik gebied het om nooit meer `n stad op die plek te bou nie - met watter naam dan ook. Maar hierdie plek, waar Jerigo nou staan, is nie sleg nie, alhoewel hy hom in die omgewing van die ou, slegte plek bevind, en daarom kon daar ook `n klein stadjie gebou word; maar die naam beteken heeltemal niks nie.”  

Dit doel van die natuurlike orde 

190 Hierop bedank Kado My vir hierdie verklaring en vra My of Ek ook nou die bose natuurgeeste deur middel van My mag sou wil gebied, om buite die slegte plek nóg vir die mens nóg vir die diere skadelik te wees. 

[2] Ek sê: “Dit het al lankal gebeur, voordat jy daaraan gedink het om My daarom te vra; wat My Gees, deur die mond van Joshua, verban het, dit bly so! Sover daar gras groei, en sover daar skape, bokke, osse en esels wei, is die land goed; maar daarbuite is dit kwaadaardig.” 

[3] Nou sê die herbergier: “Maar dit is tog werklik jammer dat so `n groot stuk land nie vrugbaar gemaak kan word nie; want daar sou vir baie mense brood in oorvloed geoes kan word. Dit sou vir U, o Heer en Leraar, tog baie maklik wees om die stuk land te ontdoen van al sy bose natuurgeeste. U sou maar één woord hoef sê en die land sou goed wees.” 

[4] Ek sê: “Vriend, jy het heeltemal gelyk en Ek prys jou geloof - maar Ek kan nie ooreenkomstig jou wens handel nie; want as Ek dit sou doen, sou Ek in stryd met My eenmaal ingestelde orde handel en dit kan en sal heeltemal nooit gebeur nie! 

[5] Want waar die aarde berge het, daar moet dit ook wees. Waar daar fonteine, mere, strome, riviere en seë is, daar moet dit ook wees, net soos ook die verskillende sintuie in die menslike liggaam. En waar daar dergelike kwaadaardige plekke is op die oppervlak van die aarde, daar moet dit wees; want die aarde, die lug en die water moet `n bykans eindelose groot aantal van die mees uiteenlopende natuurgeeste in hulle verenig, sodat daaruit allerlei minerale, metale en klippe kan ontstaan en plante en diere, elkeen volgens sy aard, hulle voedsel en hulle bestaan kan vind en kan lewe. 

[6] Waar die mens dus sulke plekke op aarde aantref, waar geen enkele plant groei en ook geen diere van watter soort ook voorkom nie, daar moet hulle hulleself ook nie vestig nie; want daar bestaan beslis `n dergelike ondergrondse fontein, via waarvan die baie onsuiwer natuurgeeste na die oppervlak van die aarde gebring word, om hulle met die lug en die water te verenig. 

[7] Daar is meer as genoeg gesonde plekke in die dale en op die berge waar die mens, wanneer hulle beskeie is, ruimskoots in hulle lewensonderhoud kan voorsien, en dit is vir hulle nie nodig dat hulle ook die slegte woeste vlakte bewoon en ontgin nie. 

[8] Kyk, die see bedek baie groot stukke van die aarde, net soos die mere en riviere, en `n groot gedeelte van die aardoppervlak word gevorm deur die hoë berge, wat maar nie net kaal daarby staan nie, maar waarvan bowendien nog hulle dikwels uitgestrekte hooggeleë dale en vlaktes met ewige sneeu en ys bedek is! Sou jy dan ook nie vir My wil sê: “Heer en Leraar, aangesien niks vir U onmoontlik is en die mens op aarde voortdurend geweldig in aantal toeneem en uiteindelik miskien te min goeie land sou hê om dit vir hulle voeding en noodsaaklike brood te wen, maak nou die wye watervlaktes en die onvrugbare hoë berge tot vaste, goeie en vrugbare land, dan sal die mens ruimskoots voldoende vrugbare grond besit, al sou dit daar ook duisendmaal duisend meer wees!” En daarop sou Ek jou moet antwoord: “As Ek dit sou doen, sou daar weliswaar baie vaste land ontstaan; maar op so `n droë vasteland sou niks meer groei nie.” 

[9] Alles moet dus wel wees soos dit ook is, sodat daar op aarde vrugbare grond kan wees. Wanneer die mens volgens die wil van God, wat aan hulle geopenbaar is, sou lewe en handel, sou hulle meer, ja baie meer as genoeg vrugte hê om hulle liggame te voed. Want die af en toe onder die mens se gebrek aan voedsel en hongersnood word maar net deur die mens self veroorsaak deur hulle eieliefde, hebsug, heerssug, traagheid en bowendien deur hulle daaruit voortvloeiende aanhang na `n buitengewone luukse lewe en aardse rykdom. 

[10] Kyk maar net na die baie ryk, pronkerige leeglopers in die stede! Hulle het baie goedere en skatte - maar wat gee hulle die arm mense terug vir die feit dat hulle byna dag en nag in die sweet van hulle aanskyn vir hulleself werk? Niks, absoluut niks gee hulle vir hulle nie; want die karige dagloon en die slegte en min voedsel staan in geen enkele verhouding tot wat die arm mense vir die groot, en ryk, pronkerige leeglopers doen nie; en dit het vir My dan ook geen enkele waarde nie. 

[11] Wat se goed doen byvoorbeeld `n Herodus vir die mense wat die opgelegde hoë belastings moet betaal en die harde, swaar werk vir hom moet doen? Kyk, van dergelike Herodusse is daar nou baie op die wêreld; en hulle sorg vir die nood en alle ellende onder die mense en veroorsaak deur hulle nooit te bevredigde hebsug, duurte en hongersnood onder die mense; maar daarvoor sal hulle aan die ander kant hulle loon kry, waaroor hulle hulleself werklik nie sal verheug nie. Want waarlik, waarlik, eerder sal `n kameel deur die oog van `n naald gaan, as dat so `n Herodus die hemelryk sal binnegaan! 

[12] Daarom moet julle, rykes, vir altyd ook die arm mense ryklik gedenk, dan sal julle ontdek dat daar op aarde meer, ja baie meer as genoeg goeie vrugbare grond is! Het jy, herbergier en besitter van groot goedere en rykdomme, dit nou goed begryp?” 

[13] Die herbergier sê: “Ja, Heer en Leraar, nie net het ek dit nou alles baie goed begryp nie, maar ek het ook die vaste onwrikbare besluit geneem om daarvolgens te handel, en ek sal daar ook my beste doen om baie mense, soos ek, ook tot my huidige opvatting oor te haal en om hulle daartoe te bring en daarvolgens te handel.” 

[14] Ek sê: “Daaraan sal jy goed doen en die loon uit die hemele sal vir jou nie agterweë bly nie; want wie iemand, veral uit die klasse van die rykes, bekeer tot die lig van die lewe en die vreugdevolle en vriendelike handeling daarna, sal `n baie groot loon van ewige lewe vir sy siel kan verwag. 

[15] Maar nou sal die son dadelik heeltemal opgaan; laat ons na die sonsopkoms kyk, dan sal ons siele hulle daaroor verheug en bly word!” 
Die vliegproef van die Griek 

191 Toe Ek dit gesê het, word alle aanwesiges stil en rig hulle blik na die sonsopkoms; slegs die ou dienaar van Kado hou sy oë onafgewend op My gerig en kyk slegs na My en bekommer hom nie oor die opgang van die wêreldse son nie. 

[2] Kado sien dit en hy vra stilletjies aan die ou dienaar: “Waarom draai jy nie jou gesig na die sonsopkoms nie, soos die Heer en Leraar van ewigheid ons ook aangeraai het?” 

[3] Die ou dienaar sê: “Omdat die Heer en Leraar van ewigheid vir My `n eindelose baie groter en heiliger lewenson is as wat daar in die verre ooste, wat ek immers al baie goed op en onder sien gaan het en wat ek hopelik nog meer kere sal sien. Die wêreldse son sal vir my spoedig vir altyd heeltemal ondergaan; maar hierdie mees heilige son, wat vir ons nou eenmaal so heerlik opgegaan het, sal ons siele vir ewig verlig soos op die ligste oomblik van die dag en sal nooit meer ondergaan nie. Wee egter diegene vir wie hierdie son sal ondergaan! Hulle sal lank moet wag voordat hy weer opnuut sal opgaan! Kyk, daarom sien ek nou liewer hierdie lewende en mees heilige Son as die wêreldse son in die verre ooste, want dit is Sy werk net soos hierdie aarde en alles wat daar in, op en bo is!” 

[4] Toe Kado dit van sy ou dienaar gehoor het, prys hy hom en keer sy gesig ook na My en let nie meer op waar die son opkom nie. 

[5] Hierdie keer was die sonsopkoms egter buitengewoon pragtig, omdat die horison baie suiwer was; net in die weste dryf daar ligte skaapwolkies hoog in die lug, wat die blou van die uitspansel lewendig maak. Ook kom daar verskillende trekvoëls uit die noorde, hoog in die lug oor ons heen gevlieg, wat hulle koers na die suidwestelike rigting en die omgewing van die Dooie See kry. Sodoende was die oggend baie helder en lewendig en alle aanwesiges word daardeur vrolik en opgewek en prys My, omdat Ek hulle so `n mooi oggend gegee het. 

[6] Toe die son hom al enkele handbreedtes bo die horison bevind, vra die herbergier aan My: “O Heer en Leraar, U ken alle dinge in en op en bo die aarde baie goed; U sal daarom ook goed weet waar die son hom snags verberg en waar hy in die oggende vandaan kom. Volgens ons fabelagtige leer sou hy in die see sink en smorens aan die anderkant weer opstyg uit die groot see, waarop die hele aarde dryf. Vir die oog blyk dit ook wel so, maar in werklikheid sal dit verseker baie anders wees.”  

[7] Ek sê: “Beslis baie anders - maar dit is nie nou die oomblik om julle dit goed en verstaanbaar uit te lê nie! Maar weldra sal daar enkele Essene na julle toe kom; vra hulle maar daarna, dan sal hulle dit vir julle uitlê, want hulle het al van oudsher die korrekte kennis daarvan. Na hulle sal My leerlinge ook na julle toe kom en julle versterk in My Naam. Dan sal My Gees julle siele vervul en julle in velerlei wysheid binne lei. Tot daardie tyd laat ons dit daarom nog rus!”  

[8] Daarmee was die herbergier ook weer tevrede en vra My nie verder oor hierdie saak nie. 

[9] `n Ander Griek, wat ons agterna gekom het, kyk veral na die vlug van die voëls en sê daaroor: “O, hoe goed het hierdie diere dit tog! Vinnig en lig vlieg hulle deur die lug na die verste vertes, waar hulle die voedsel van hulle onderhoud oorvloedig vind. Maar die mens is, wat die beweging aanbetref, die allerslegste daaraan toe en moet gebruik maak van die pote van verskillende diere, om op `n langer reis tog vinniger vooruit te kom; want met sy eie bene kom hy steeds maar langsaam vooruit. As God ook maar aan die mens so `n paar vlerke gegee het, sodat hy net soos die mooi voëls deur die lug kon vlieg, hoe sou dit nie vir die mens `n saligheid gewees het nie!” 

[10] Ek sê: “Dank God dat Hy die mens geen vlerke gegee het om te vlieg nie; want as die mens ook nog sou kon vlieg, sou daar niks meer vir hom veilig gewees het nie! Met `n dergelike vermoë sou hy die aarde binne `n kort tyd nog erger mishandel het as `n leër Egiptiese sprinkane wat klaarspeel met `n weiding en `n veld, waarop dit neerstryk. Beny die voëls dus nie oor hulle vermoë om te vlieg nie en wens dit die mens nie toe nie! Vir hulle is die bewegingsmoontlikheid wat hulle het voldoende; want hulle kom nog vinnig genoeg vooruit om oorlog met mekaar te voer. Slegs om sy naaste te hulp te kom sou dit goed wees as hulle hulleself vinniger sou beweeg; maar by sulke geleenthede neem die mens ruim die tyd en verlang hulle nie na die vermoë om te vlieg soos die voëls nie. Die mens kan egter vlieg met sy verstand en vrye wil, en die geestelike vlieg is meer werd as die materiële vlieg van die voëls. - Is julle dit met My eens?” 

[11] Die Griek sê: “Baie verseker, Heer en Leraar, maar die profeet Elia sou dit tog baie salig gevind het, toe hy hom in die vurige wa vry in die lug verhef en na die hoë hemele gesweef het - vooropgestel dat dit egter so gebeur het soos dit in die boeke van die Judeërs beskryf is.” 

[12] Ek sê: “Ja, ja, vir die oë van sy leerlinge het dit vir hulle weliswaar so gelyk, maar die betekenis van die seldsame gebeurtenis is diep geestelik, en dit kan jy nie begryp nie. Maar as jy soveel sin het om te vlieg, glo dan nou, dan sal Ek toelaat dat jy jouself in die vrye lug kan verhef! Maar as jy in die lug sweef, sorg dan dat jy jou ewewig bewaar en dat die oggendwindjie nie jou baas word nie!” 

[13] Toe die Griek dit uit My mond hoor, glo en wil hy, en vinnig verhef hy hom enkele manslengtes hoog in die vrye lug. Maar omdat hy geen steun het nie, was die ligte oggendwindjie hom dadelik die baas en draai hom nou eens na regs en links en dan weer met sy hoof na benede en weer na bo, en die wind dra hom so `n behoorlike end weg van die heuwel; en hy, die Griek, skreeu om hulp omdat hy anders ten gronde wil gaan. Toe wil Ek dat die wind hom weer na die heuwel bring; en so kom die vlieglustige Griek weer bo ons te swewe. 

[14] Ek sê vir hom daar bo: “Glo en wil nou dat jy weer op die vaste aarde te staan kom, dan sal gebeur wat jy glo en wil!” 

[15] En die Griek glo en wil en daal kalmpies weer na die aarde. 

[16] Toe hy weer vaste grond onder die voete het, vra die ander hom hoe hy gevoel het in die lug.  

[17] Toe sê die Griek: “In ons ou boeke staan geskrywe dat die swak mens die gode nie moet versoek nie! Maar tog het ek nou die enig ware God versoek en dit was dan ook volkome tereg dat ek my dwaasheid duur in die lug gekoop het. Vir die mens, wat nie so gebou is soos die voëls in die lug nie, wat nie kan beheers nie, is dit iets verskriklik as hy van elke vaste steun losgemaak word en die wind geen verskil meer maak tussen hom en `n donsveertjie nie, soos wat julle ook by my gemerk het. O Heer en Leraar, ek dank U dat U My weer op die liewe, vaste aarde gehelp het! Laat die liewe voëls in die lug geniet wat hulle kan en wil; in my sal nooit meer die begeerte ontwaak om my ooit weer in die vrye lug te bevind en die genoeë van die vlieg met die voëls te deel nie. Laat ons dus maar op die vaste aardbodem bly, wat ons dra en voed!” 

[18] Terwyl die Griek nog so sy ervaringe aan sy metgeselle vertel, vra My enkele leerlinge, wat Ek in My eerste jaar as leraar ook eens deur die lug na My op die berg Kis laat kom het, hoe dit eintlik met hulle gegaan het, omdat hulle regop in die lug gehou was. 

[19] Ek sê: “Toe was slegs My wil werksaam; maar vir die vliegsugtige Griek sê Ek: “Glo en wil self, dan sal dit gebeur wat jy glo en wil!” En kyk, die Griek glo sonder enige twyfel en wil dit ook egter hê, en so het sy geloof en sy wil hom die lug ingetel en nie My wil nie! Maar toe hy homself sonder enige steun vry in die lug bevind, word hy weldra bang en dink hy nie daaraan dat hy deur middel van sy geloof en sy wil weer na die aarde toe kan terugkom nie; toe eers wil Ek dat die wind hom weer hierheen dra, waar Ek hom vervolgens sê wat hy moes doen om weer terug te kom na die aarde toe. Hy sou homself ook deur sy geloof in die lug regop kon gehou het en die wind kon gebied, soos bepaalde mense ver in die hoogland van Indië ook baie goed kan doen op oomblikke van buitengewone geestesvervoering; maar dergelike dinge het geen waarde vir die siel van die mens nie.  

[20] Maar dat `n mens deur middel van `n sterk en onwankelbare geloof en `n baie vaste wil alles tot stand kan bring, selfs berge versit, dit het Ek julle al verskeie kere gesê en getoon, en daarom sal die verskynsel vir julle dus wel nie nuut of vreemd gewees het nie. Maar die beste wat hier tydens die sonsopkoms deur die Griek gesê is, was die woorde van die ou dienaar van Kado; Ek sal hom daarom opwek en hy sal spoedig `n bekwame arbeider in My wingerd word.” 

[21] Toe My leerlinge dit van My gehoor het, was hulle tevrede gestel en vra op die heuwel verder niks nie. 

[22] Daarna kom `n dienaar van die herberg ons uitnooi vir die oggendmaal, wat al gereed gestaan het; ons verlaat dan ook vinnig die heuwel, gaan die herberg binne en gebruik die oggendmaal. 

[23] Daarby word nog baie bespreek. Ek spreek egter nie baie nie, slegs met die ou dienaar van Kado; na die ete lê Ek hom die hande op en versterk hom, en Ek wek hom op tot leerling en verbreider van die evangelie. Sy naam was Apollon. Hy word toe baie gou die stigter van `n gemeente, wat sy naam aanneem. 

[24] Daarop vervolg ons reis, nadat Ek eers nog op versoek van Kado die hele huis seën en ook beloof dat Ek die derde dag weer hierlangs sou reis om met hulle te praat. 

In die herberg in Essea 

192 Ons begewe ons met haastige tree weer op pad en neem weer die pad waarlangs ons gister na Jerigo gekom het. Kado gee ons `n geleide tot by die brug oor die Jordaan, waar die pad split; want van daar af lei die ou pad na Jerusalem, en `n nuwe lei van daar in die rigting van Egipte na die plek Essea, wat van hier af nog ruim `n dagreis verwyder was. Daar gaan Ek dan nou ook heen, soos Ek die Essene ook `n paar dae gelede beloof het. Die weg daarheen loop langs menige woeste plekke en geval die leerlinge nie so baie nie; maar tog murmureer hulle nie, hoewel ons op hierdie weg hitte en dors moes deurstaan, aangesien daar op die stuk geen herberg en weinig goeie fonteine was. Laat in die aand bereik ons Essea. In die plek Essea was daar baie herberge, omdat hierdie plek om reeds bekende redes deur baie vreemdelinge druk besoek was. 

[2] Ons gaan dadelik die eerste die beste herberg binne en die herbergier neem ons ook dadelik baie vriendelik op en vra waarmee hy ons van diens kon wees. 

[3] Ek sê: “As ons brood, wyn en ietwat sout het, het ons alles wat ons nodig het!” 

[4] Die herbergier laat dadelik `n groot tafel dek, laat daar voldoende brood, wyn en sout op sit en ons, wat baie moeg was van die lang tog, gaan dadelik aan tafel sit; Ek neem die brode, seën dit, breek dit, en die leerlinge verdeel dit vervolgens onder mekaar en eet en drink. Sodoende word ons weldra versterk en die vermoeidheid verdwyn dan ook steeds meer uit ons ledemate. 

[5] Toe ons onsself so na `n halfuur baie goed met brood en wyn versterk het, vra die herbergier My of ons ook vleis en vis wil eet, aangesien hy dit alles in voorraad het. 

[6] Maar Ek sê: “Ons is nou almal voldoende versterk en het nog genoeg brood en wyn voor ons op tafel. More sal ons ook wel vis eet. Maar as jy My egter genoeë wil doen, stuur dan `n bode na die kasteel van die Essene, wat vir hulle moet sê: “Die Heer het met Sy vriende in jou herberg aangekom!” Dit is voldoende, dan sal die Essene weldra met luide gejuig en met groot vreugde hierheen kom.” 

[7] Toe die herbergier dit van My gehoor het, gaan hy dadelik na buite na sy dienare en stuur dadelik één na die kasteel, wat nog oop was, omdat daar `n groot aantal vreemdelinge uit alle windstreke met allerlei siekes en ook met verskeie dooie kinders aangekom het, wat die Essene smeek en besweer om hulle te help. Maar dit bring die Essene nou tot wanhoop; want hoe meer hulle die smekelinge uitlê dat hulle hierdie keer nie aan hulle versoeke kon en mag inwillig nie, soveel sterker dring die vreemdelinge daarop aan by hulle. En so bly die kasteel dan ook langer oop, en die bode wat deur die herbergier gestuur is, kon volkome ongehinderd by die Essene binnekom.   

[8] Toe die owerste van die Essene aan hom vra wat daar aan die gang was, sê die bode dadelik wat hy moes sê, en vertrek daarna weer onmiddellik. Toe die Esseen dit hoor, deel hy dit onmiddellik mee aan sy broeders, waarop alle gesigte meteens ophelder. 

[9] Maar ook verskeie vreemdelinge het hierdie boodskap gehoor en vra aan die Essene, wat nou baie bly geword het, wat daar aan die gang was, wie die aangekondigde Heer was en wie sy vriende was. 

[10] Maar die Essene sê: “Vandag het ons geen tyd meer om julle die groot geheim bekend te maak nie; maar môre sal elke skepsel hulle buitengewoon verbaas oor die mag en wysheid van hierdie Heer!” 

[11] Daarmee neem die vreemdelinge genoeë, verlaat die kasteel en begewe hulle na die herberg. Die Essene self haas hulle daarna na die herberg waar Ek My bevind, en toe hulle My in die oog kry, breek daar `n luide en blye gejuig onder hulle uit. Hulle kon My nie genoeg bedank dat Ek na hulle toe gekom het, soos Ek ook beloof het, en vra My om saam met al My leerlinge met hulle na die kasteel te gaan. 

[12] Maar Ek sê: “Waar Ek eenmaal My intrek geneem het, daar bly Ek ook! Bly julle liewer hier by My - dit sal heilsamer vir julle wees! Maar in die kasteel sal Ek nóg vandag nóg môre kom. Wat Ek vir julle sal doen, sal Ek hier openlik voor die oë en ore van elkeen doen; want almal moet die groot getuienis van God uit My mond hoor!” 

[13] Daarop bedank die Essene My van ganser harte en sê vir die herbergier dat hy nou die beste en mees uitgelese wat hy in sy herberg het, op die tafel moes sit. 

[14] Maar Ek sê: “Waarvoor is dit nodig? Ons is al voldoende versterk met brood en wyn; doen in plaas daarvan liewer iets goeds vir die arm vreemdelinge!” 

[15] Die owerste van die Essene sê: “Heer en Leraar! Die arm mense het ons altyd in groot getalle by ons en ons versorg hulle ook, en diegene wat hulle nou hier in die hoofvesting bevind is ook al versorg - maar U het ons nie altyd by ons nie en dan is dit tog ook alles redelik dat ons ons groot liefde, vriendskap en hoogagting veral aan U betuig!” 

[16] En Ek sê daarop: “Doen dan maar wat jou hart jou gebied!” 

[17] Toe word dit dadelik baie bedrywig in die herberg en weldra is daar op ons tafel baie welbereide visse en ook ander spyse. Ekself neem maar net ietwat van die visse; maar My leerlinge neem ook nog ander spyse tot hulle, net soos die Essene. 

[18] En daar word ook nog wyn gedrink, maar met mate; want die wyn was kragtig. En Ek sê dan ook vir die leerlinge: “Let daarop dat julle nie teveel drink nie! Julle weet immers dat dronkenskap `n ondeug is, wat die hart en siel verswak en die gees van ontug en geilheid in die vlees verwek. `n Dronk siel sal nie maklik die ryk van God binnegaan nie!”  

[19] Hierdie woorde het effek by die leerlinge en die Essene, en daarna geniet elkeen in alle matigheid van die voedsel en die wyn. 

[20] Daar word aan tafel baie gepraat oor allerlei goeie dinge en voorvalle, sowel van die kant van My leerlinge as van die Essene. Ek spreek egter weinig, omdat Ek My nie voortydig te duidelik bekend wil maak teenoor die herbergier, sy personeel en ook teenoor enkele vreemdelinge, wat ons eetkamer uit nuuskierigheid binnegekom het nie. 

[21] Onder die vreemdelinge is egter ook `n jong Egiptenaar, wat `n paar jaar gelede uit `n boom geval het en sy voet gebreek het en hom nou slegs moeisaam met behulp van krukke kon voortbeweeg, waarby hy hewige pyn het. Sy ouers het hom dan ook na die Essene gebring en betaal die versorging vir hom, sodat hy deur die Essene genees kon word. Hy was egter al `n halfjaar daar versorg, maar sy kwaal het nie beter geword nie.  

[22] Hierdie jongman kyk onafgebroke na My en skep uiteindelik die moed om My aan te spreek; hy beweeg hom na My toe en vra My of hy slegs enkele woorde met My mag verwissel. 

[23] En Ek sê vir hom: “Wat wil jy dat Ek vir jou moet doen?” 

[24] Die jong seun sê: “O goeie Heer, toe ek `n wyle na u kyk, begin dit as`t ware te gloei in my hart en ek hoor `n stem in My wat sê: “Hierdie man alleen kan jou help!” Daarop skep ek dan ook die moed om my dadelik tot U te rig en U te vra om my te help. Want ek glo vas dat alleen U My, arme skepsel, kan help!” 

[25] Ek sê: “Wel nou dan - as jy glo, dan geskied dit volgens jou geloof! - Maar as jy genees is, swyg dan vandag daaroor, sodat daar in hierdie plek geen toeloop ontstaan nie!” 

[26] Na hierdie woorde van My was die jong man skielik sodanig gesond en volkome genees van sy kwaal dat hy sy krukke heeltemal teen die kant sit en vry in die kamer rondloop. 

[27] Maar van louter dankbaarheid weet hy nie wat om te doen nie; hy loop op My af en sê met trane van dankbaarheid in sy oë: “O ware en magtige Wonderheiland! Dit kan tog heeltemal nie waar wees nie dat ek u eers môre moet bedank vir die weldaad wat u My nou bewys het! Of diegene wat hier aanwesig is nou wel of nie `n toeloop veroorsaak nie, my hart gebied my nou om u openlik van ganser harte te bedank, omdat u My so skielik genees het.” 

[28] Ek sê: “Laat dit nou maar agterweë, want jou stille dank in jou hart is vir My baie dierbaarder en aangenamer as duisend hardop gespreekte woorde. More kan jy ook nog wel openlik spreek voor die vreemdelinge wat jou geken het.” 

[29] Daarmee was die jong man tevrede gestel en gaan weer na die tafel waar hy eers gesit het, en laat hom nou ook brood en wyn gee en word baie opgewek; want op die aanraai van die artse moes hy hom al `n lang tyd van wyn onthou. 

[30] Maar tog val hierdie skielike genesing die herbergier, sy personeel en verskeie van die aanwesige vreemdelinge sterk op, en vra aan die geneesde wat Ek dan in die geheim met hom gedoen het, waardeur hy genees was. 

[31] Maar hy sê: “Julle was tog self hier in hierdie kamer en het gehoor wat hy vir my gesê het: “Dit geskied volgens jou geloof!” En met hierdie woorde van hom word ek, soos met `n towerslag, genees en is nou so gesond soos wat ek nog nooit voorheen was nie. Dit is al wat ek weet en vir julle kan sê; as julle meer wil weet, vra dit dan self vir Hom!” 

[32] Toe die herbergier dit gehoor het, loop hy na die leerling Andreas, wat hy herken het, en vra hom die een en ander oor My; maar Andreas verwys ook hom na die volgende dag en maak My nie voortydig bekend nie. 

Oor die erns van die Heer 

193 Nou kom daar `n vreemdeling na My toe en sê: “Heer en Majesteit, kan u elke siekte van die mens genees soos U ook nou die van die jong Egiptenaar genees het en van wie het U hierdie wonderbaarlike manier geleer waarmee U siekte genees?” 

[2] Ek sê: “Luister, nuuskierige Arabier, vir My is geen ding onmoontlik nie, en wat Ek het, dit het Ek van My Vader in die hemel gekry! Maar vir hierdie Vader ken niemand nie, as alleen Ek, en ook ken niemand My so volkome as wat My Vader My ken nie! - Stel jou daarmee tevrede en vra My niks verder meer nie, want jy en jou stam is nog ver verwyderd van die ryk van God! Julle hemel bestaan immers uit julle vroue en slavinne; en wie sulke hemele as die hemel prys, is nog ver van My en My Vader verwyder!”  

[3] Na hierdie woorde swyg die Arabier en vra My verder niks meer nie. 

[4] Toe die aanwesige Essene egter merk hoe Ek die vraag van die Arabier so kortweg afgehandel het, dink hulle dat Ek miskien in nie so `n goeie stemming was nie en dat iemand My stellig beledig het. 

[5] Maar Ek sê vir hulle: “Hoe kan julle so iets van My dink, aangesien julle My nou tog ken? Ek is nie soos `n swak, met allerlei hartstogte behepte mens nie, maar Ek het in hierdie wêreld gekom om alle mense te help wat in My sal glo en volgens My leer sal lewe en handel; en so is Ek nou, soos Ek ook was, nog voordat hierdie aarde geskape was. Ek het ook die mens lief wat My nog nie ken nie en ook nog nooit geken het nie, en ook aan hulle sal die evangelie op die regte oomblik verkondig word. Wie dit ter harte sal neem, sal die ewige lewe ontvang; maar wie die evangelie nie sal aanneem nie, sal in die ou oordeel en die ou dood bly.  

[6] Sorg dus in die vervolg daarvoor dat ook die baie dooies wat na julle toe kom en allerlei hulp by julle soek My leer ontvang en in die gees ontwaak en lewend mag word, dan sal julle hulle daardeur werklik help! Ek wil dat alle mense salig word! En omdat Ek dit wil en ook in hierdie wêreld gekom het om vir alle mense die poort na die ewige lewe te open, is Ek nie vandag so en môre weer anders nie, maar steeds dieselfde soos ook die Vader in die hemel, wat in My is, leef, werk, rig en in stand hou. 

[7] Aangesien Ek met alle mense in volle erns die goeie voor oë het, sonder om hulle vrye wil in te perk, kan Ek nie met My tyd met hulle verwyl en grappies maak nie, maar alleen ernstig met hulle omgaan en hulle deur onderrig en dade getrou en waaragtig die weë toon, waarlangs hulle tot die ewige en ware lewe van hulle siel kan kom, as hulle dit wil hê. 

[8] As Ek nou met dergelike bedoelinge na die mens in hierdie wêreld gekom het, hoe sou Ek daarby dan ooit net soos `n mens sleg geluimd wees, en wie kan My beledig? Wie My herken het en in My glo en volgens My leer handel, sal My seker nie beledig nie; maar wie My nie herken het of nie wil ken nie, ook as hy My sou kon ken, die kan My nie beledig nie; hy beledig alleen homself, aangesien hy `n vyand van sy eie lewe geword het. 

[9] Maar Ek soek net diegene wat na siel en liggaam siek is, om hulle te help, en nie na die gesondes, wat geen hulp nodig het nie. Van wat se liefde, wysheid en regverdigheid sou mens `n arts betig, as hy die siekes sou haat, vervolg en tugtig, net omdat hulle siek is?! Wysig dus julle mening oor My en bedink dat Hy, wat nou so voor julle spreek, `n ware en regverdige arts vir siel en gees is en in noodgevalle ook vir die liggaam.” 

[10] Toe die Essene dit van My gehoor het, vra hulle My om vergewing omdat hulle so gewoon menslik oor My gedink het. 

[11] En die vreemdelinge sê onder mekaar: “Dit is tog `n merkwaardige Wonderarts! Hy spreek nie somaar as `n mens nie, maar as `n god! Na hom moet julle goed luister en julle volgens sy woorde rig!” 

[12] Maar Ek sê vir die Essene: “Waarom vra julle My nou eintlik om vergewing, terwyl Ek julle nou net tog duidelik genoeg laat sien het hoe en waarom geen mens My ooit kan beledig nie? Ek sê vir julle: vergewe julle julle sonde en domhede teenoor mekaar en wek julle liefde tot God en tot die naaste op, dan sal julle sonde ook deur My vergewe wees! 

[13] Maar as iemand dwaas, blind en stom is, sal hy dan iets daaraan hê as Ek vir hom sou sê: Ek vergeef jou jou dwaasheid, jou blindheid en jou stomheid? Nee, daaraan sal niemand iets hê nie; want daarby sal die dwaas tog `n dwaas, die blinde blind en die stomme stom bly. Maar as Ek deur middel van woord, raad en daad die dwaas van sy kwaal genees en die blinde en die stomme van hulle kwale verlos, sal hulle daardeur almal werklik geholpe wees. 

[14] Laat dus die een wat `n dwaasheid begaan, die dwaasheid insien, dit aflê en nooit meer begaan nie, dan sal dit hom ook in die hemel vergewe wees; maar solank hy dit nie doen en van tyd tot tyd tog God om vergewing van sy sonde vra, sal dit hom nie eerder vergewe word as wanneer hy self sy sonde vergewe het, deurdat hy sy ou dwaashede volledig afgelê het. Laat elkeen dus eers voor sy eie deur vee, dan kan hy daarna na sy naaste toe gaan en vir hom sê: “Kyk, ek het die vuil nou van my verwyder en is self in orde; Staan dan ook toe dat ek nou voor jou deur skoonmaak, deurdat ek al die onreg, wat jou aangedoen is, goedmaak, soos jy dit ook wil hê!” Ja, wanneer beide bure dit so goedmaak met mekaar en alles vriendskaplik bylê, dan sal alles ook in die hemel goedgemaak en bygelê wees! Maar wanneer dit nie so is nie, dan het dit geen sin om die hemel om vergewing van die sonde te bid nie!” 

Die korrekte vergewing van sonde 

194 (Die Heer:) “Wie goed kan sien, kan, as hy `n splinter in die oog van sy broeder sien, wel vir hom sê: “Broeder, staan my toe dat ek die splinter uit jou oog haal!” Maar iemand wat self nie net `n splinter, maar selfs `n hele balk van sonde en dwaashede in sy oog het, laat hy probeer om die balk uit sy eie oog te haal! Eers as sy eie oog suiwer is, kan hy ook sy broeder help om die splinter uit sy oog te haal. 

[2] Wie sy medemens onderrig, laat hy hulle nie alleen met wyse woorde en mooi vol sinne onderrig nie, soos die Fariseërs en ander valse profete ook doen, maar veeleer deur sy dade en werke; dan sal hy sy medemens tot ware en lewende navolging beweeg! Maar soos hy so of so leer, maar self in stryd met sy leer handel, lyk hy soos `n wolf in skaapsklere, wat die kortsigtige en liggelowige skape maar net om hom heen versamel en hulle wyse lesse gee, om hulle tot `n gewillige prooi vir sy buik te maak. 

[3] Sal dit so `n wolf van `n leraar dan van enig nut wees, as hy heimlik sy onreg insien en vir God sê: “Heer, vergeef my my sonde; want Ek het opsetlik gesondig teenoor U skape - maar tog die ou wolf wil bly? O, die bid en smeek sal hom absoluut nie van nut wees nie; want hy is immers nog die ou wolf! Hy moet die wolf heeltemal aflê om `n lam te word; dan het hy self sy sonde vergewe, en dan sal dit hom in die hemel vergewe wees! 

[4] Wanneer jou broeder jou beledig en kwaad berokken het, het jy deur die liefde in jou hart die volste reg om jou broeder die sonde, wat hy teenoor jou begaan het, te vergewe; en as hy dan ook vriendelik na jou toe kom, jou bedank vir jou liefde en ernstig beloof om teenoor jou goed te doen, dan is die sonde wat hy teenoor jou begaan het, ook in die hemel vergewe - ook, wanneer jy jou deur hom skadeloos laat stel. 

[5] Maar as die broeder die onreg wat hy jou aangedoen het, nie insien en in sy boosheid volhard, dan sal jou liefde en geduld jou in die hemel hoog toegereken word, maar die broeder sal sy sonde behou solank hy homself nie geheel en al vergewe nie; en dit kan gebeur deurdat hy dit volledig as sonde erken, hy dit by homself verafsku en dit geheel en al aflê en nie meer begaan nie. 

[6] Aangesien dit nou so is en onmoontlik nie anders kan wees nie, hoe kan dan enkeles van julle, Essene, vir die mense sê: “Ons is vir die mens deur die hoogste God uitverkore tot Sy plaasvervangers en het die reg om die mens hulle aan ons opgebiegte sonde te vergewe, wat ook in die hemel geldig is, as die een wat sy skuld bely die boetedoening wat ons hom oplê verrig en die of daardie offer bring!” - waarby dan veral op die laaste gelet word?! En as Ekself geen mens sy sonde kan vergewe nie, alvorens hy dit nie homself op julle getoonde manier vergewe het nie, hoe kan julle dan in God se plek die mens vir betaling van offers sonde vergewe, wat nooit teenoor julle begaan is nie?! 

[7] Ja, as goeie artse kan julle van die mens, wat hulp by julle soek, seker wel nadruklik verlang dat hulle julle al hulle sondes en gebreke beken, sodat julle hulle vervolgens die korrekte advies vir die verdere lewe kan gee en by die presiese opvolg daarvan ook die gewenste genesing van hulle siel en hulle liggaam. Maar julle is ook in die geval geen sonde vergewende plaasvervangers van God nie, maar slegs helpende broeders en vriende van die na liggaam en siel lydende medemens, dan sal hulle sonde in die hemel ook almal vergewe wees, as hulle julle advies presies opvolg en hulleself hulle sonde volledig sal vergewe! 

[8] As julle die mens in die vervolg dus werklik wil help, leer hulle dan veral hoe om hulleself te help; want as daar geen ernstige selfhulp voorafgaan nie, is daar ook geen hulp van God moontlik nie! In die besonder geld dit vir die siel van die mens, wat deur allerlei sonde swak en siek geword het en dikwels al heeltemal dood is; kragtens haar vrye wil en goeie verstand is die siel wat God betref op haarself aangewese en moet sy haarself reinig van alle slakke van die materie en die oordeel daarvan, sodat sy daarna ook deur die gees gereinig en versterk kan word. 

[9] Lê daarom al julle ou dwaashede en los bedrieërye af en maak julle vry daarvan; reinig julle siele, dan sal Ek daarna ook vir julle kan sê: “Nou is julle ook in My oë rein!” Ek sal julle dan versterk deur My Gees, en dit sal julle dan opwek tot `n hoër daadkrag en julle tot ware, volmaakte mense maak. 

[10] Noudat julle dit weet en dit uit My mond gehoor het, handel dan ook daarvolgens, want anders het My mees waaragtige en lewende woorde net so min nut as julle los, onwaaragtige en dooie woorde ooit vir die mens gehad het. 

[11] My woorde is weliswaar die krag en die lewe uit God Self, maar hulle word eers tot `n bestanddeel van julle lewe deurdat julle daarvolgens handel. Wees daarom altyd egte daders en nie louter hoorders van die woord wat Ek tot julle gespreek het nie, dan sal in die hemel ook al julle baie sondes julle vergewe word en Ek sal julle dan altyd kan help! Het julle dit goed begryp?” 

[12] Die owerste van die Essene sê: “O Heer en Leraar in U goddelike Gees van ewigheid! Wie sou dit nie begryp het nie? Want hierdie waarheid is so lig soos die son op `n klaarligte dag, en in die lig daarvan het ons nou eers heeltemal ingesien wat die mens moet wees en hoe hy moet lewe en handel, om waaragtig mens te wees volgens God se wil en orde. Ons sal daarom van nou af aan ook nie maar net hoorders nie, maar tot aan die einde van die tyd van die aarde ook baie vurige uitvoerders van U heilige woord wees en bly. 

[13] Ons ou sondige kasteel moet materieel en geestelik tot op die grond afgebreek en vernietig word, en in die plek daarvan sal ons `n kasteel bou wat aan alle kante vry en oop is. In die toekoms moet die stewige mure van ons ou kasteel ons nie meer vir allerlei vyande beskerm nie, maar alleen die krag en ewige mag van U goddelike woord! 

[14] En mag U leer ooit onder die mense deur allerlei valse leraars en profete verontreinig word, binne ons vry mure en in ons harte sal dit tog na betekenis, begrip, gees en volledige daad net so suiwer bly soos dit goddelik suiwer vanuit U heilige mond ons hart en ons siel binnegedring het. O Heer en Leraar, spreek U almagtige “amen” daaroor uit, dan sal ons Essene soos toekomstige vrye bouers en messelaars van U goddelike kasteel onder die mense op aarde ook die mees getroue bewaarders daarvan bly!” 

[15] Ek sê: “Ja, daaroor spreek Ek die groot “amen” uit die mond van die Vader, wat Homself in My persoon vanuit die hemele na julle toe gestuur het, en môre sal julle al die gevolge bespeur van die groot “amen” wat Ek nou uitgespreek het! Maar laat ons nou die werk van vandag as beëindig beskou. Wie egter nog iets te vra het, kan vra, en Ek sal hom `n antwoord gee.” 

Die verlange van die Arabier 

195 Nou kom daar nogmaals `n Arabier na My toe wat vra, of Arabiere se baie sonde hulle ook beslis vergewe sou kan word, wanneer hulle ook sou handel waarvolgens Ek die Essene nou geleer het. 

[2] Ek sê: “Elke mens kan die doop van die Gees uit God ontvang, as hy die enig ware God ken, werklik in Hom glo, Hom dan ook bo alles liefhet en sy medemens soos homself, en handel soos dit ook aan hom uit God se mond geopenbaar is. Maar wie die vroue meer liefhet as God, die bly in sy sonde!” 

[3] Toe die Arabier dit, saam met verskeie aanwesige stamgenote, uit My mond gehoor het, staan hy aanvanklik ontsteld, maar hy vermaan hom gou en sê: “Ja, wyse en magtige Heer en leraar, U het baie duidelik gespreek en ek sien die waarheid van U woorde in; maar die waarheid is in ons aardse lewe nie so maklik om na te volg as wat mens dit met dit eerste oogopslag kan voorstel nie. God bo alles liefhê en ook werklik in Hom glo en daarom ook sy naaste meer lief te hê as homself, dit sou baie maklik wees en tegelykertyd iets baie saligmakend, as aan alles nie die korrekte en ware kennis van God vooraf moes gaan nie! Maar hoe kan mens één enig ware God ken en vir homself `n voorstelling maak van hoe Hy is en waar Hy is?   

[4] Ons is, soos wat die Judeërs ons ook noem, heidene van geboorte en het nooit iets gehoor oor `n enige ware God nie, behalwe van een of ander Judeër in `n baie onbegryplike taal; ons het ons dan ook voortdurend gehou by die leer wat ons van ons voorvadere oorgelewer gekry het en lewe volgens die sedes en gewoontes waarin ons vanaf ons geboorte opgevoed is; en daarvoor kan een of ander enige ware God ons nie ter verantwoording roep nie.  

[5] Dat ons baie van ons vroue hou, is waar. Maar wat moet ons doen? Hulle is nou eenmaal daar en met hulle mond, hulle gebare, hulle gestalte en natuur eis hulle liefde van ons, en ons natuur self gebied ons om die mooi en teer vroue lief te hê; ons sou dit dus as `n sonde beskou het om die vroue, veral as hulle nog jonk en mooi is, nie lief te hê nie. Maar een of ander een enige ware God as Enigste bo alles lief te hê sal vir ons nooit moontlik wees nie, omdat daar vir ons, behalwe die son en die lig van elke vuur, nog nooit `n herkenbare en waarneembare God bestaan het nie. 

[6] Ons het ook priesters en magiërs, wat tot allerlei buitengewone dinge in staat is, wat sê dat hulle die dinge kan doen met behulp van die geheime krag van die natuur en haar geeste, en dat hulle daarom ook onsterflik is. Maar hierdie priesters en magiërs weet maar self net so min van één ware God as ons; ons ken Hom nie, kan dus ook nie in Hom glo en Hom nog minder bo alles liefhê nie; want wat vir ons mense eintlik nie bestaan nie, kan ons ook onmoontlik bo alles liefhê. 

[7] Die son, die grootste weldoenster van die aarde en haar wesens, bestaan en ons aanbid haar, net soos die vuur, waarsonder daar net so min menslike lewe sou kan bestaan as sonder water en brood. En so hou ons ook van die vroue, omdat hulle daar is om mense vir ons ter wêreld te bring en hulle in hulle kindertyd as moeders met alle liefde, sorg en tederheid te versorg! Hulle is in `n sekere sin die skeppers van die mens; dit kos hulle baie moeite en groot inspanning en daarom verdien hulle ook al ons liefde en agting. 

[8] Dit het ons alles reeds van kinds af aan geleer en daarna ook met ons verstand ingesien dat dit so is, en daarom het ons ook volgens die leer geleef; en ons kan niks daaraan doen as dit nie so goed was nie. 

[9] Maar wanneer daar nou maar één ware God reeds sedert ewigheid bestaan het, wat Hom aan die Judeërs bekend gemaak het, dan moes Hy Hom tog ook wel aan ons Arabiere, die Perse, die Indiërs, die Egiptenare, Grieke en Romeine en nog baie ander volkere bekend gemaak het, wat egter, vir sover ek weet, tot nog toe nooit die geval was nie. En daarom kan `n God, wat vir ons nog nooit bestaan het nie, dit nie vir ons tot sonde reken, as ons nie ooreenkomstig Sy, miskien wel êrens of ooit geopenbaarde, wil geleef en gehandel het nie. 

[10] Baie magtige Heer en Leraar, maak nou aan ons die een, ware God bekend en laat ons Hom so ken dat daar in ons geen twyfel oor Sy bestaan meer agterweë bly nie, dan sal ons nie net werklik in Hom glo nie, maar Hom ook bo alles liefhê en aan Sy wil, as dit ons bekend gemaak sou word, beslis ook baie getrou voldoen! Maar solank dit nie gebeur nie, kan ons die een ware God nie bo alles liefhê en aan Sy nooit aan ons bekend gemaakte wil ook voldoen nie. 

[11] As U Self die een en enig ware God is, soos uit baie van U woorde en ook uit U daadkrag nie al te moeilik af te lei was nie, sê en toon ons dit dan nog duideliker, dan sal ons werklik in U glo, U bo alles liefhê en net soos hierdie Essene baie presies voldoen aan U wil, wat aan ons bekendgemaak is! Maar dit wat ek verlang, moet eers gebeur!”  

[12] Ek sê: “Jy het nou baie verstandig gepraat en môre sal daar ook aan jou verlange tegemoetgekom word! Maar jou bewering dat God Hom tot op hede nog nooit aan julle geopenbaar het nie, is nie waar nie! God het Hom ook aan julle voorouers net so waar, trou en openlik geopenbaar en hulle Sy wil bekend gemaak; maar die steeds toenemende liefde vir die wêreld en eieliefde van hulle nakomelinge het gemaak dat die kennis van die slegs een ware God baie vinnig wegsak, swakker en swakker geword het, en tegelyk daarmee het die handel volgens God se geopenbaarde wil verdwyn, omdat die mens, wat hom steeds na buite na die wêreld sal wend, dit te ongemaklik en te bitter gevind het. 

[13] Toe tree daar ook al gou mense op wat self gladnie glo nie, maar werksku was en tog op die koste van hulle medemens op die wêreld so goed en aansienlik moontlik wil lewe. Hulle leer die goedgelowige mense wat hulle geval en vir hulle aangenamer voorkom, as om die leer te ken van die een ware God en die handeling volgens Sy wil; want die handel volgens God se wil vereis `n groot selfverloëning, waarsonder niemand God bo alles en sy naaste soos homself kan liefhê nie. 

[14] Kyk, so staan die sake in werklikheid; maar wat jy dink, naamlik dat die enige ware God Homself maar net aan die Judeërs geopenbaar het, is nie waar nie!” 

God se openbaringe aan die volkere 

196 (Die Heer:) “Daar is geen volk op die hele aarde, waaraan God Hom nie op die regte tyd sou geopenbaar het nie; maar dan moes die ouers volgens God se wil, hulle kinders voortdurend sodanig opgevoed het dat hulle uitsluitlik in die lewende geloof aan die een, ware God gebly het en daardeur ook bly handel het volgens God se bekende wil. Maar omdat die regte deemoed en selfverloëning uit liefde tot God, maar al te gou te lastig geword het vir die mens, soos Ek ook al gesê het, het hulle dit agterweë gelaat en verval hulle tot liefde vir die wêreld en eieliefde. Dit verduister hulle siele, waardeur hulle sodanig met die dooie materie verenig, dat hulle al die suiwer geestelike kwytraak; en daarna was dit vir die valse profete baie maklik gewees om die sterk verduisterde mens nog duisterder te maak as wat hulle deur hulle traagheid, reeds vanaf hulle geboorte was. 

[2] As gevolg van die feit dat `n mens `n volledige vrye wil het, oor homself moet beslis en hom geestelik moet ontwikkel, is die traagheid in elke mens vanuit God gelê; maar sodanig dat hy dit met sy wil kan oorwin, wat hom in die begin natuurlik wel baie moeite en net soveel selfverloëning kos.  

[3] As die mens reeds vanaf sy kindertyd tot die regte werksaamheid aangespoor kan word in gehoorsaamheid, deemoed, sagmoedigheid en in die regte selfverloëning opgevoed kan word, sal hy weldra sterk en magtig word in die suiwer en ware kennis van God en in die liefde tot Hom, en God sal Hom dan opnuut aan hom kan openbaar, sonder om sy vrye wil te skaad, waarna daar meer lig en meer lewe in die siel kom; maar omdat die mens nie hulle aangebore traagheid geleer bestry en oorwin het nie, omdat die ouers reeds te laks daarvoor was, stik die mens in hulle noodsaaklikerwys aangebore traagheid, reeds lank voordat hulle ook maar `n poging aangewend het om dit in homself te beveg en te oorwin. 

[4] En kyk, so gaan dan die een volk na die ander oor in die nag van die lewe en verloor elke innerlike, geestelike lewenslig! Maar wanneer dit verloor is, hoe kan daar dan `n nuwe openbaring plaasvind? Dan is dit van God uit gesien wyser om so `n volk sonder enige verdere openbaring te laat en dit op te voed en tot werksaamheid te bring deur middel van die bittere gevolge wat uit die traagheid moet voortkom; want eers dan word die mens, deur die nood tot enige nuttige werksaamheid gedwing en kan hulle daardeur weer die vermoë verwerf, waarin God Hom aan hulle kan toon en opnuut kan openbaar, soos dit ook nou die geval is. 

[5] En deur wat Ek julle almal, heidene en Judeërs, nou getoon het, sal julle goed insien dat God geen enkele volk van hierdie aarde sonder openbaring gelaat het nie; maar wanneer hulle dit met verloop van tyd kwytgeraak het, dan kom dit altyd alleen deur hulself, soos Ek ook julle laat sien het. En jy, blinde Arabier, sê My of jy dit nou ook goed met jou skerp wêreldse verstand begryp het!”  

[6] Die Arabier sê: “Heer en Leraar, Ek het dit goed begryp en so is dit ook presies soos wat U ook gesê het; maar as die traagheid `n kwaad is wat by die mens aangebore is en dat hy dit met die krag van sy vrye wil moet beveg en oorwin, moet God hom tog ook behulpsaam wees daarby en wel op so `n manier dat die, in homself swak mens, ten minste in `n bepaalde periode van sy lewe makliker heer en meester oor sy aangebore traagheid sou kan word! Want om `n mens in sy traagheid heeltemal ten gronde te laat gaan, sonder dat daar hulp aan hom gebied is, dit vind ek nie so verenigbaar met goddelike liefde, wysheid en erbarming nie!  

[7] Ek sê: “Nou sien jy dit weliswaar nog nie in nie; maar wanneer jy self in die gees gewek sal wees, sal jy ook die rede van dit alles insien en goed begryp. Maar omdat dit nou al middernag geword het en Ek en My leerlinge `n lang reis gemaak het, wil ons ons ledemate die noodsaaklike nagrus gun; en daarmee is die werk vir vandag beëindig!” 

[8] Toe die herbergier dit van My hoor en Ek van die tafel af opstaan, bring hy My saam met My ou leerlinge na `n slaapvertrek, waar ons onsself dadelik ter ruste begewe. 

[9] Die ander leerlinge, die Essene en die vreemdelinge bly egter nog `n paar uur bymekaar en daar word nog baie gepraat oor My dade en lesse. En die Arabiere word gelowiger en begin in te sien wie Ek was. Maar na `n rukkie oorval die slaap hulle almal en hulle spandeer hulle nagrus aan die tafel. 

Oor die hou van feesdae. Vrae en bedenkinge van die leerlinge met betrekking tot die Essene 

197 Toe die oggend aanbreek, was Ek met die twaalf alweer op die been en sê vir Petrus: “Wat dink julle: aangesien dit vandag die dag vóór die Sabbat is, waar die ou Judeërs wat hier in hierdie plek woon, groot belang aan heg - moet Ek vandag werk tot heil van die mens of sal ons hierdie dag die werk laat rus?” 

[2] Petrus sê: “Heer, hoe kan Ek as swak, sondige mens U hierin raad gee? Want U alleen weet die beste wat waar is! Maar die son het nog nie opgegaan nie, en U kan met U wil nou alles verrig, voordat die son hierdie plek sal verlig; en om die ou Judeërs nie te vererg nie kan ons vervolgens hierdie voorsabbat hou tot die son heeltemal ondergegaan het. Hierdie dag verbied egter nie om te spreek en te onderrig nie, alhoewel die Judeërs baie waarde aan hierdie dag heg, omdat hulle glo dat dit die geboortedag van Moses is.” 

[3] Ek sê: “Dit is nou waarom Ek nou met julle praat en Ek vra dan ook aan julle of julle self enige belang heg aan die dag van Moses?” 

[4] Petrus sê: “Heer, ons heg belang aan die leer van Moses, maar nie aan sy dag nie; dit is immers tog nie bewys of dit wel die dag van die groot profeet is nie!” 

[5] Ek sê: “Weliswaar is hierdie dag wel die van die profeet, maar dit moet ons nie in die minste verhinder om vandag soveel moontlik besig te wees nie, om die ou droomuitlêers uit hulle waan te wek en hulle hulle dwaashede duidelik te maak. Laat ons nou weer na buite gaan, terwyl al die ander nog rus, dan sal ons sien wat daar vandag alles te doen is!” 

[6] Daarmee was die leerlinge tevrede en ons begewe ons dadelik na buite, `n heuwel op, vanwaar mens maklik vir Essea en die uitgestrekte mure en kastele van die Essene kon oorsien. Vanaf die heuwel sien mens ook die weë wat van baie kante na Essea lei, en op die meeste daarvan sien `n mens baie mense wat na hierdie plek trek, waar hulle hulp soek. En so kom daar al gou baie volk hierdie plek binne; maar ons herberg word vir ons vry gehou . 

[7] Ons kyk `n rukkie hoe die mense naderkom, en dit skyn vir die leerlinge dat die mense maar baie langsaam vooruit kom. 

[8] En die leerlinge Simon en Jakobus die oudste* sê: “Heer, met `n dergelike tempo het hierdie mense van daar tot Jerusalem sewe tot agt volle dae nodig, terwyl ons tot hier, ingesluit die oponthoud onderweg, maar twee dae nodig gehad het. Hoe kon ons eintlik so vinnig hierheen gekom het, terwyl ander mense, wat hulle bowendien nog deur verskillende lasdiere laat dra, opvallend meer tyd daarvoor nodig het? Was ons dalk so nou en dan deur onsigbare magte gedra?” *(Hiermee word Jakobus, seun van Zebedeus bedoel. Jakobus, seun van Alfeus, word “die kleintjie” genoem).

[9] Ek sê: “Dit kon by ons op die eensame, lang padgedeeltes baie goed die geval gewees het, soos dit ook die geval was toe ons die uitgestrekte gebied aan die Eufraat en die boonste deel van Sirië deurgetrek het; want met die gewone manier van loop sou ons vir die reis baie meer tyd nodig gehad het. Wanneer julle later in My Naam sal reis, sal julle julleself ook met groter snelheid kan voortbeweeg oor verlate, uitgestrekte gebiede op aarde, waar geen dorpe en geen mense woon nie.” 

[10] Hierop vra Andreas: “Heer, wanneer ek die mense wat hier al sedert enkele dae bly, omdat hulle hulp soek, sou kan optel saam met al hierdie nuwe toestromende mense, dan sou dit wel enkele duisende kan wees! As U ooreenkomstig U liefde en erbarming elkeen sal help wat hulp by U soek, sal ons hier baie dae druk besig wees; want volgens my ervaring stroom daar byna elke dag soveel mense hierheen om hulp te soek. Wat dit betref, sal die Essene ook moeilik te help wees; want hulle het `n wêreldwye bekendheid gekry, wat nou maar moeilik op één slag uitgeroei sal word.” 

[11] Ek sê: “Jy dink en spreek nou nog soos `n gewone mens! Het jy dan nie gehoor wat Ek die owerste van die Essene gister beloof het nie? Toe Ek julle vir My die wêreld ingestuur het, het Ek julle almal tog ook die mag gegee om siekes te genees, bose geeste uit te drywe en die arm mense die evangelie te verkondig - en julle het julle van die waarheid van die mag, wat julle van My ontvang het, herhaalde kere daadwerklik kon oortuig, omdat julle, deur in My Naam julle hande op te lê, alle siektes kon genees, behalwe die maansieke jongman, vanweë gebrek aan die regte geloof. 

[12] As Ek julle nou so `n mag kon verleen het, sal Ek dit dan nie ook aan die Essene kan gee nie, omdat hulle hulleself immers in alle erns voorgeneem het om op aarde `n hemel kasteel, vry van alle wêreldse belange, vir My te bou? En as hulle so `n mag van My sal ontvang - en in feite al ontvang het - sal hulle ook hulle ou wêreldwye reputasie nie hoef uit te roei nie, maar moet dit wel in `n ander en waaragtige lig plaas; daarom sal ons ook nie lank hier hoef te bly om al die baie hulpsoekende mense – as`t ware elkeen afsonderlik - te help nie. Hulle sal ook deur My gehelp word, deurdat die Essene hulle in My Naam altyd sal kan help. Kyk, julle maak julle bekommerd oor niks!  

[13] Laat daar by hierdie geleentheid nou maar baie hierheen kom, sodat hulle op hoogte raak van die nuwe en ware instelling van hierdie plek! Via hulle sal dit dan weldra maklik wyd en syd in die ware lig bekend word, en dit sal heeltemal nie nodig wees om van hieruit bodes na alle windstreke te stuur, wat die mens met hulle verkeerde insigte van hulle ou bygeloof sou moet bevry nie. Wanneer dit nou so en nie anders daarmee gestel is, hoef ons onsself glad geen sorge te maak oor die baie mense wat hierheen trek nie.”  

[14] Hierop sê Petrus: “Heer, wat U nou gesê het, is duidelik, en ons is almal ten seerste daarvan oortuig dat dit in volle waarheid so sal gaan! Maar hoe sal dit gaan met die opwek van die baie dooie kinders en ander mense? Want as hulle nie opgewek word nie, sal die Essene tog nog in hulle ou nood verkeer; maar as hulle opgewek word, waartoe U natuurlik in staat is, dan sal daar weldra nog meer mense met hulle dooies hierheen kom en hierdie Essene, wat nou bekeerd is, dwing om hulle dooies weer op te wek. - Hoe sal dit nou voorkom kan word?” 

[15] Ek sê: “Ook daarvoor sal gesorg word, en julle hoef geen besorgdheid daaroor te hê of te bekommer nie! Maar dit is goed dat hierdie plek so afgesonderd van ander plekke lê; daarom kan hier ook baie gedoen word, waarvoor ander plekke in hierdie tyd nie geskik sou gewees het nie. En daarom sal ook dit, maar vir die laaste keer, met die dooies gedoen kan word. Hoe en op watter manier, dit weet Ek goed en julle hoef julle dan ook nie daaroor druk te maak nie!” 

[16] Daarmee was My ou leerlinge dan ook tevrede; slegs Judas Iskariot wil nog iets opmerk. 

[17] Maar ons Thomas val hom dadelik in die rede en sê: “Die Heer het gespreek en daarna moet ons eers spreek wanneer Hy dit vir ons vra, anders moet ons maar net swyg en luister!” 

[18] Judas Iskariot sê: “Waarom spreek die ander dan, wat Hy tog ook nie gevra het nie?” 

[19] Thomas sê: “Dit gaan ons albei weer niks aan nie; want ons kan nie weet of hulle nie innerlik deur die Heer daartoe uitgenooi was nie. Want in die aanwesigheid van die Heer gebeur daar niks heeltemal sonder Sy wil nie, aangesien Hy ook die Heer van ons gedagtes, wense en begeertes is en vir altyd sal bly. Maar dit sal nie goed gaan met die een wat geen ag slaan op die stem en die wil van die Heer in sy eie hart nie, as hy dit wel hoor, maar hom nie daarvolgens rig nie. So dink ek daaroor, maar ook dit het die Heer in my hart gelê; want ons mense kan vanuit ons eie wysheid niks dink en sê wat werklik goed is nie.” 

[20] Daarop sê Judas Iskariot niks meer nie en kyk saam met ons na die taamlik kaal omgewing, wat egter deur die toestroom van talryke mense nou tog baie lewendig was en daarom, soos op `n helder oggend, steeds baie verkwikkend was om te sien. 

Die Heer en die Arabiese rowers 

198 Oor ons heuwel loop egter ook `n voetpad vanaf `n hoër gebergte, waar Arabiere woon; hulle gebruik dit om na Essea te gaan en vandaar ook verder. Hierdie Arabiere leef egter vir die grootste deel van `n soort rowery. Sedert `n lang tyd het hulle al `n soort reg, waarvolgens hulle van die reisigers `n skatting mag eis en as `n reisiger nie goedskiks aan die eis voldoen nie, word hy ook geweld aangedoen. 

[2] Toe ons die taferele van die oggend so argeloos bekyk, kom daar van die gebergte ongeveer twintig van die voorgenoemde Berg-Arabiere langs die voetpad na ons toe, bly staan, en vra ons op `n nie al te vriendelike toon of ons al die gebruiklike skatting aan iemand van hulle stam betaal het. 

[3] Ek sê: “Tot nou toe nog nie en ons sal dit ook nie nou of later doen nie, en wel om die volgende redes: ten eerste dra ons nooit geld of ander aardse skatte by ons nie, - ten tweede het julle nie die reg om van ons of ook van ander vreemdelinge `n skatting te verlang nie! Want daar staan geskrywe: “Jy sal jou naaste nie aandoen, waarvan jy nie wil dat hy dit vir jou sou aandoen nie!” - en ten slotte is ons baie magtige wesens, wat dergelike onbeskaamde afpersers wegstuur en in staat is om hulle op gevoelige wyse te tugtig. Daarom gee Ek julle die raad om dadelik te verdwyn en van geen enkele reisiger `n skatting te verlang nie, behalwe deur dit vir hulle te vra. As julle gevolg gee aan wat Ek julle nou aanraai, dan sal julle goed daaraan doen; in die ander geval sal dit met julle sleg gaan!” 

[4] Toe die Arabiere dit van My hoor, staan enkeles van hulle verstom en sê: “Dit gebeur maar selde dat vreemdelinge, wat ons goed bewapen voor hulle sien staan, ons met dergelike woorde tegemoet tree! En hierdie dertien manne sou dit beslis ook nie gedoen het, as hulle nie op een of ander buitengewone geheime krag kon reken nie! Dit sal dus vir ons gerade wees om ons nie verder met hierdie mense in te laat nie!” 

[5] Die een helfte was dit daarmee eens; maar die ander sê: “Ja, as ons onsself altyd deur dergelike dreigemente laat afskrik, kan ons ons ou reg wel dadelik opgee en tot bedel oorgaan. As hierdie vreemdelinge inderdaad geen geld of ander skatte by hulle dra nie, is hulle sonder meer vry; maar as hulle tog iets by hulle het, sal hulle ons ook die verlangde skatting moet betaal. Laat ons hulle dus ondersoek en kyk of hulle hier heeltemal sonder enige geld of ander skatte is!” 

[6] Hierop kom hulle baie naby My staan, en één van hulle probeer My ook met sy hand aan te raak. Sodra hy egter My kleed aanraak, skiet daar vuur uit die aarde en sy hand verbrand. Toe skrik al die ander so dat hulle dadelik voor My neerval en My om barmhartigheid smeek. 

[7] Maar Ek sê: “Ek het julle vooraf gesê wat diegene te wagte sou wees wat ons geweld sou aandoen! Eén van julle het dit probeer en het sy loon reeds ontvang; as julle ander ook dieselfde loon wil ontvang, doen ons dan ook geweld aan!” 

[8] Almal skreeu: “O nee, o nee, dit sal ons nooit doen nie, nie aan julle, op god lykende wesens, en ook nooit meer aan iemand anders nie, en ons sal ons hou by wat U ons aangeraai het; maar laat ons nou in vrede verder gaan en laat ons geen kwaad meer oorkom nie!” 

[9] Daarop antwoord Ek: “Staan dan op en sê ook vir julle metgeselle wat Ek vir julle gesê het!” 

[10] Die een wie se hand verbrand was, huil egter van pyn en smeek My om die pyn van hom af weg te neem; want hy glo dat Ek dit ook kon doen. 

[11] Maar Ek sê: “Dit kan Ek verseker; maar omdat jy die ergste van jou bende is, moet jy nou ook die loon dra wat jy al lankal verdien het! Maar wanneer jy jou lewe ooit volledig sal verbeter, sal jou pyn ook ophou. Benede in Essea sal jy egter `n fontein vind; gaan daarheen en druk jou hand in die water, dan sal jou pyn versag word!” 

[12] Daarop staan hierdie Berg-Arabiere op en haas hulle na Essea. Die een met die verbrande hand haas hom nog die meeste om vinnig by die fontein te kom, wat juis voor die herberg was waar ons gebly het, en hy vra die wagter van die fontein om water daaruit te skep. Hy gee hom vir `n klein vergoeding `n groot bak met suiwer water, waar hy sy hand dadelik insteek; onmiddellik voel hy hoe die ondraaglike pyn aansienlik verminder, en hy prys My omdat Ek sy pyn versag het. 

[13] Daar kom nou enkele mense uit die herberg, wat van die Arabiere gehoor het wat hulle op die heuwel oorgekom het. Sodoende verneem die gaste van die herberg waar Ek vroeg in die oggend heengegaan het; en almal, saam met die herbergier, gaan dan ook dadelik die heuwel op, en by My aangekom, het hulle uiting gegee aan hulle groot vreugde omdat hulle My teruggevind het. Die owerste van die Essene vertel My wat hy alles met die Arabier met die verbrande hand bespreek het en sê My ook hoe hy My geprys het omdat sy pyn deur die water van die fontein versag was. 

[14] Maar Ek sê: “Kyk, dit was `n baie goeie les vir die bevoorregte rowers van hierdie streek, waar `n vreemdeling nouliks daaroor kon trek, sonder om van `n derde van sy besit beroof te word! Hulle sal nou ook aan hulle kornuite, wat langs die verskillende weë op vreemdelinge loer om hulle `n skatting op te lê en hulle vervolgens in ruim mate onbarmhartig af te neem, meedeel wat hulle hier oorgekom het; die metgeselle sal seker ook van hulle besigheid afsien en die vreemdelinge nie meer so lastig val soos dit sedert `n lang tyd die geval is nie. 

[15] Julle moet in die vervolg ook daarvoor sorg dat die ou misbruik aan bande gelê word. Want na My sal dit onder die mense net so moet word soos dit in die tyd van die eerste mense op aarde was: hulle moet as ware broeders vry kan rondwandel op die land wat hulle s`n is en moet mekaar oral met ware liefde tegemoet tree en in noodgevalle volgens vermoë ondersteun; maar om mekaar oor en weer deur allerlei beperkinge die regmatige vryheid te ontsê, is nie hemels nie, maar dinge van die hel! Hoe meer beperkinge daar in die geregverdigde vryheid van reis deur hebsugtige en heerssugtige mense sal voorkom, soveel meer hel en minder hemel sal daar onder die mense heers. 

[16] Maar wie rem die korrekte vryheid van reis van die mens wat vir die hoër ontwikkeling van die siel so noodsaaklik is? In die eerste plek die sogenaamde maghebbers, wie se mag uit baie huurlinge bestaan. Hulle staan ryk mense weliswaar toe om te reis, maar verlang `n afkoopsom daarvoor en gee hom dan `n kaart waarmee hy `n bepaalde tyd mag reis, waarna hy `n nuwe moet koop as hy nog langer wil rondreis. In hierdie tyd is dit helaas nie anders moontlik nie, omdat die blinde mense hulle al lankal volledig van God afgekeer het en dus ook van alles wat van die hemele is, en hulle in die slawerny van sonde en hel begewe het. - Maar soos dit nou ook is, moet dit nie onder die goeie mense bly nie.  

[17] Die tweede en nog hardnekkiger groep van mense wat die korrekte vryheid van reis van die mens beperk is die verskillende priesters, heidense en Judese, waar die laastes in hierdie tyd volledig gelykstaan met die heidene. Vir hulle is die vryheid van reis van hulle gelowiges `n gruwel, omdat die mens, deur te reis, te veel ervaringe sou opdoen en nie meer sou glo in die bedrieëry in hulle eie land, wat op die duur `n slegte invloed sou hê op die inkomste van hierdie volksbedrieërs en wêreldse leeglopers. 

[18] Maar om die vryheid van reis van die mens soveel moontlik in te perk, verleen die genoemde priesters, met stilswyende instem​ming van die huidige wêreldregeerders, vir `n bepaalde vergoeding aan sommige ruwe mense die bevoegdheid om reisigers aan te hou, om `n sodanige skatting van hulle te verlang dat die verder reis hulle, oftewel sterk bemoeilik of wel heeltemal onmoontlik word. 

[19] En kyk, dit is dan reeds die volmaakte hel onder die mens! Want daardeur ontstaan daar dikwels die mees woeste gevegte en moord en doodslag. Omdat die reisigers al vooraf goed geweet het wat hulle op die een of die ander weg, of in `n bepaalde streek kan oorkom, reis hulle met groot aantalle tegelyk in karavane en bied hulle hardnekkig weerstand teen sulke rowers, wat veral in hierdie streek sterk verteenwoordig is. Die gevolge van dergelike gevegte ken julle maar al te goed en dit is daarom gladnie nodig om dit van naderby te beskryf nie. Glo julle dalk dat so iets in God se wil besluit kon gewees het? 

[20] Weliswaar sou die mense ten slotte almal begin te reis, as die vryheid van reis geen wyse beperkinge sou ken nie en dan sou die verbouing van die aardbodem, wat noodsaaklik is vir die fisiese lewe van die mens, groot skade ondervind. Maar kyk, daarvoor word wel deur God gesorg, wat die mens, net soos by die bye, verskillende talente gegee het!”  

Oor die doel en die nut van reis 

199 (Die Heer.) “As julle na die bye kyk, sal julle verskillende soorte onder hulle aantref. Ten eerste is daar die byekoningin, wat die hoof van die huislike orde is, vervolgens is daar werkbye, wat binnenshuis werk, en verder is daar versamelbye, wat ywerig reise moet maak om heuning en was te versamel; die heuning vir die voeding en die was vir die bou van selle. Kyk, so is daar ook mense wat vir die huislike arbeidsin aangebore is en hulle is daarom glad nie reislustig nie. As alle mense die eienskap sou gehad het, sou hulle maar al te gou heeltemal verkrummel het en net soos diere verwilderd gewees het in hulle ou sedes en gewoontes. 

[2] Daarom is daar selfs in `n klein gemeenskap ook steeds mense wat `n groot drang tot reis het. Hulle doen op hulle reis allerlei goeie en dikwels ook bitter ervaringe op; ryklik daarvan voorsien kom hulle weer tuis en bring vir hulle verwante allerlei geestelike heuning en was saam, en word so tot leraars en bevorderaars van alle kultuur in hulle geboorteland, wat beslis `n baie goeie saak is. 

[3] Maar wanneer die mense, wat God uitgekies het om die hele wêreld rond te trek, om vir die mens tuis allerlei skatte te versamel, te sterk in hulle vryheid om te reis belemmer word, dan gebeur dit beslis teen God se wil in en is dit dus sleg en behoort tot die hel. 

[4] Wat sou mense van My Self sê, as Ek nie na die mense toe sou reis in baie verskillende plekke nie? Sou dit hulle skuld wees as daar geen lewenslig onder hulle sou kom nie? 

[5] Maar Ek het Self gesê en sê nog steeds vir al My leerlinge: “Gaan uit oor die hele wêreld na al die volkere en verkondig hulle die evangelie!” En as Ek dit sê, kan Ek tog onmoontlik toelaat dat die geregverdigde vryheid van reis van die mens op bose wyse beperk word, maar dan kan Ek dit maar net toon in die lig, waarin Ek dit sien! Want by `n algehele inperking van die geregverdigde vryheid van reis is dit immers so goed as onmoontlik om My leer te versprei, en daarom sal Ek ook weet om elkeen te tugtig, wat daarmee in stryd met My wil handel.  

[6] Neem julle Essene dan ook van nou af aan julle taak op julle, vir hierdie doel en sien daarop toe dat die strate en weë vry word, dan sal Ek julle daarvoor soveel meer seën en julle mag oor alle bose geeste gee, en dan sal daar moet gebeur wat julle in My Naam sal wil! 

[7] Vra julle eers af of `n mens, aan wie dit verbied is om te soek, ooit iets kan vind! Soek, vra en aanklop aan die deur van die naaste moet elke mens volkome vry gelaat word. - Onthou dit goed, wat Ek julle nou by die opgaan van die son gesê en getoon het, en handel daarvolgens!” 

[8] Die owerste sê: “O Heer en Leraar! Ons sal doen wat maar in ons vermoë lê en sal lê, en wil dat U dit deur U barmhartigheid nog vir alle tye in ons vergroot! Ons het die ou misbruik, in die besonder in hierdie streek, al lankal met die grootste afkeuring bekyk en het dit ook vir sover moontlik teengegaan. Maar dit het steeds weinig opgelewer; want dit word vir ons al vinnig duidelik dat nié soseer Rome as wel Jerusalem met Herodus en die tempeldienare daaragter sit, wat vir ons `n doring in die vlees was. Hulle het steeds hulle geheime bodes na hierdie Arabiere gestuur en het hulle vergunning verskaf om te roof, en ten slotte moes ons selfs met die vorm van optrede saamgestem het, om nie self in gevaar te kom nie.  

[9] Maar omdat ons nou weet wat U wil is, sal ons van nou af aan beslis baie kragtiger teen hierdie ou praktyke optree en al die baie weë sal beslis van hierdie rowers gesuiwer word. Maar op baie ander plekke, waar ons nie kom nie en, waar vir sover ons weet, die tempeldienare nog baie erger tekere gaan, sal U, o Heer en Leraar, wel sorg dat daar met die grootste vasberadenheid teen hulle opgetree word!” 

[10] Ek sê: “Daarvoor is al uitgebreid gesorg en in die toekoms sal nog meer daarvoor gesorg word, wanneer dit nodig is! 

[11] Elkeen, wat in My Naam oor die hele wêreld sal reis om die volkere My leer net so suiwer te verkondig soos wat hy dit van My verneem het, sal veilig oor alle weë en strate reis en deur geen enkele straatrower aangeval word nie. Hulle sal oor slange, salamanders en skerpioene kan loop en hulle sal hom nie kan skaad nie; en as iemand vergiftig word deur sy ete of drinke, sal dit sy liggaam en bloed geen nadeel berokken nie. En as hy in `n hele trop wolwe, leeus, tiers, pumas, hiënas, bere en erdvarke beland, dan sal hierdie bose diere hom nie net geen enkele kwaad aandoen nie, maar hom in geval van nood van diens wees; want `n mens wat van God se Gees vervul is, is ook meester oor die grimmigheid en toorn van boosaardige diere, soos die Heer ook oor alle elemente is, as hy die geloof daarvoor sonder enige twyfel in sy hart en ook in sy siel dra. 

[12] Maar met verloop van tyd sal daar ook baie valse profete in My Naam na die vreemde volkere in alle lande van die wêreld reis - weliswaar vir die skyn om My leer onder hulle te versprei, maar inderwaarheid maar net om van die vreemde volkere baie aardse goedere te verkry, en om die rede sal hulle My leer ook so draai en verander dat dit vir hulle winsbejag die beste sal pas. 

[13] Wel nou, dergelike bodes sal nie hoef te reken op die hulp, soos wat Ek dit ook hier aan julle beloof het nie! Want wie nie slegs vir My en vir die waaragtige verspreiding van God se ryk op aarde onder die mense sal werk nie, maar net vir homself en sy wêreld, sal nooit deur My erken word en ook geen beskerming of loon van My kan verwag nie; hy kan sy beskerming, sy hulp en sy loon in homself en in sy wêreld soek!   

[14] En ook al roep hy in sy nood tot My: “Heer, Heer, help My in my groot nood!”, dan sal hom as antwoord in sy hart en gewete gelê word: “Waarom roep jy, wêreldling, na My om hulp?! Ek ken jou nie en het jou ook nog nooit geken nie; want jy het op jouself, sonder enige geloof in My en slegs vanweë wêreldse gewin, sogenaamd in My Naam as `n valse leraar oor die hele wêreld gereis. Help jouself maar, noudat jy in nood en ellende sit; want Ek is jou geen hulp verskuldig nie, aangesien jy vir My ook niks gedoen het nie. Jy het naamlik nog vrywillig daarop uitgegaan, gedrywe deur nóg die geloof in My, nóg deur die ware liefde vir die sieleheil van die mens, maar alleen ten behoewe van jou eie aardse welsyn! En nog minder is jy ooit deur My daartoe geroep of uitgenooi nie! Jy het jou ter wille van jouself in gevaar begewe; help jouself nou dan ook, of miskien kan hy jou help, wat jou gestuur het!” 

[15] Weliswaar sal in die toekoms ook My ware leerlinge met die wêreldse mens en van die kant van die baie valse profete en leraars, wat sogenaamd in My Naam optree, baie las hê en baie vervolging moet deurstaan terwille van My ware Naam, maar hulle sal daarby steeds op My hulp en op My spesiale beskerming en beloning kan reken, - maar die wêreld en haar profete nooit! Hy sal homself slegs met die swaard in die hand kan beskerm en teen gevare kan beveilig; maar uiteindelik sal dit so wees: wie met die swaard omgaan, sal ook deur die swaard ten gronde gaan!” 
Die onderrig van leraars 

200 (Die Heer:) “En sien, so het nou Die Een aan wie alle mag in die hemel en op aarde van die ewigheid uit Homself gegee is, tot jou en julle almal, wat hier aanwesig is, gespreek, en daarom kan julle ook glo dat Ek alles wat Ek julle beloof het, ook sal doen; julle hoef dus vir julleself oor niks anders besorg maak as dat julle My leer net so suiwer aan die volkere sal deurgee as wat julle dit van My verneem het! 

[2] Ek het julle die leer en die mag om in My Naam wonderwerke te doen, verniet gegee, en so moet julle dit alles ook verniet aan die volkere gee! Maar as die mense julle ter wille van My Naam sal liefhê en julle in alle vriendelikheid wil dien, dan mag julle die vriendelikheid ook wel aanneem, soos dit ook deur Moses toegestaan is; want wie die liefde deur die liefde dien en so God se ware altaar op aarde dien, mag ook van die altaar lewe! 

[3] Wanneer iemand uit ware liefde `n leraar, kneg en profeet wat deur My geroep is, iets goeds sal aandoen, sal Ek dit ook aanneem asof hy dit vir My gedoen het, en hy sal die loon van `n profeet ontvang. Want selfs diegene wat in hulle onskuld en in die blindheid, waaraan hulle self geen skuld het nie, die valse leraars en profete offers bring, vergoed Ek dit ryklik, omdat hulle glo dat hulle God daardeur behaag; so sal Ek dit soveel rykliker aan die mens vergoed, wat uit ware liefde vir My iets goeds bewys het aan diegene wat Ek na hulle toe gestuur en vir hulle opgewek het. 

[4] In die toekoms kan julle daarom ook vir diegene sê wat troos en hulp by julle gevind het en na gelang van hulle ou sedes en gewoontes vir julle sal vra watter offer hulle daarvoor moet betaal: “Ons het dit gedoen vanuit God se liefde, wat ons `n so `n magtige barmhartigheid verniet verleen het! As julle nou ook die liefde van God in julle het, wat julle deur ons leer ken het, doen dan wat hierdie liefde julle gebied; want daar is baie arm mense om ons heen, wat julle liefde nodig het! Maar vir dit wat ons in die Naam van die Heer vir julle gedoen het, bestaan geen tarief meer soos vroeër nie, maar vanaf nou tot aan die einde van die tyd doen ons dit vir niks; want ook ons het die uiterste kosbare barmhartigheid verniet van God ontvang vir die heil van elke mens, wat werklik glo in die God wat ons verkondig, om hulle aan Sy gebooie te hou, Hom bo alles lief te hê en sy naaste soos homself.” 

[5] Wanneer die mens dan vrywillig die een of ander vir julle doen of gee, dan kan julle dit ook sonder beswaar in alle liefde en vriendelikheid aanneem. Maar van die arm mense moet julle ook onder hierdie voorwaarde niks aanneem nie, maar julle moet hulle bowendien nog in alle liefde en vriendelikheid ondersteun, sodat hulle volledig bewus kan word van God se ewige liefde en vriendelikheid. 

[6] Nou het Ek, veral aan julle Essene, bekendgemaak hoe dit in die toekoms met alles gestel moet wees en ook sal wees, en wat My egte leerlinge moet doen en kan verwag, en nou kan ons hierdie heuwel dan ook verlaat en ons na onder na die herberg begewe, waar die oggendmaal al gereed gestaan het. Daarna sal ons eers begin met die werk, waarvan julle My in die volste geloof gevra het om na julle toe te kom. 

[7] Wat Ek egter hier vir julle gesê het, hou dit voorlopig vir julleself, aangesien Ek dit ook sonder vreemde getuies op hierdie eensame heuwel aan julle toevertrou het; maar diegene wat in julle voetspore sal tree, moet julle volledig hiervan op die hoogte stel! Want as iemand nie weet hoe hy sy amp moet vervul nie en nie daarvan op hoogte is wat die amp inhou nie, hoe sal hy dit dan uitoefen? Daarom moet elkeen wat My amp op aarde onder die mense wil uitoefen, goed daarin tuis wees en self werklik geheel en al van alles oortuig wees, anders is en bly hy `n dooie en blinde leraar! 

[8] Want `n leraar wat in My Naam waaragtig en in oortuiging onderrig, het meer nodig as kennis om die Skrif te lees en dit vervolgens aan ander mense voor te lees. Ek sê vir julle: die letter is dood en ook die een wat hom maar net lees, terwyl hy dit self nie begryp nie en dus ook nie daarvolgens handel nie, sodat hy in die gees sal ontwaak en tot die lewe kom; die gees alleen maak lewend en gee die regte begrip en die daadkrag. 

[9] Soos julle ook nou deur God onderrig is, moet in die hele verdere toekoms ook elke ware leraar eers deur God onderrig wees, voordat hulle `n goddelike amp op hulle neem; want as `n mens, in watter vak dan ook, `n goeie arbeider wil word op die vlak van `n meester, moet hy dit tog eers wel van `n meester in die vak leer. By die vak egter, waar dit om die belangrikste en mees heilige van elke mens gaan, is Ek alleen die Heer. Wie dus die mens daarin met die korrekte resultaat wil onderrig, moet dit dan ook eers van My leer! 

[10] Daarom sê Ek vir julle dat diegene wat in julle voetspore sal tree en die amp wat Ek julle nou toevertrou sal voortsit, goed onderrig moet wees in al die dinge wat Ek julle nou hier toevertrou het. Vir die ander mense is dit egter genoeg dat hulle werklik in My glo, My bo alles liefhet en die naaste soos homself. Want dit omvat alles van Moses, die wet en alle profete; en die resultaat daarvan is die ewige lewe en in die teenoorgestelde geval die ewige dood, waaruit `n siel nouliks tot die lewe sal ontwaak.” 

[11] Nou sê die owerste nog: “O Heer en Leraar, ons het almal U baie belangrike lewenswoorde gehoor, begryp en ook innig ter harte geneem; slegs één ding is altans vir my tot nou toe nog nie heeltemal duidelik nie. Wat ons in die amp wat U ons toevertrou het, moet doen en in ag neem het ons van U, die enig ware Heer, nou goed gehoor en geleer; maar hoe sal diegene wat kan, wat later ons amp op hulle sal neem, dit kan doen, aangesien U tog seker nie altyd persoonlik onder ons sal wees nie, soos dit ook nou gelukkigergewys vir ons die geval is?” 

[12] Ek sê, terwyl ons reeds die heuwel afloop: “Julle het self nog lank nie alles van My geleer wat julle nodig het, om die amp wat Ek julle toevertrou het, heeltemal goed te kan uitoefen nie, en tog sal julle binnekort sonder My persoonlike aanwesigheid al die res van My leer! Want al is Ek ook met My liggaam as persoon aanwesig soos nou ook, dan is Ek dit egter wel in die Gees van My Liefde, Wysheid, Mag en Krag; en hierdie Gees sal julle altyd leer wat julle moet doen en spreek. Hy sal julle die woorde wat julle moet spreek, in julle hart en in julle mond lê. 

[13] En net soos julle ook op hierdie manier deur My Gees in alle wysheid uit God onderrig sal word, sal ook julle ware opvolgers sonder tussenkoms van My liggaamlike persoonlikheid in alles onderrig word. Want waarlik sê Ek vir julle: waar Ek nou spreek en werk, spreek en werk My Gees ook alleen, God is soos die Vader in ewigheid, en nie My liggaamlike persoon nie, wat eers ontbind moet word om geheel en al in die heerlikheid van die Vader binne te gaan. 

[14] En as julle dit nou weet, sal julle nou ook goed begryp hoe `n mens ten behoewe van die ewige lewe altyd deur My onderrig kan en sal word, ook sonder hierdie liggaamlike persoonlikheid van My!” 

Die genesing van die siekes van die owerste van die Essene 

201 Toe die owerste dit van My gehoor het, bedank hy My van ganser harte; want daardeur het daar `n swaar klip van hom afgeval. Terwyl ons die belangrike gesprek met mekaar voer, bereik ons ook ons herberg, waar `n ryklike en welbereide oggendmaal reeds op ons gewag het. Ons gaan dan ook dadelik aan die groot tafel, wat vir ons gedek is, sit, wat vol staan met voedsel en drank. Ek dank, en seën die spyse en die wyn, en vervolgens neem ons in `n opgewekte stemming die oggendmaal met mate tot ons, waaroor die herbergier en sy vrou, wat die maal vir ons berei het, hulle baie verheug. 

[2] Ook enkeles van die vernaamste Essene, met die owerste aan die hoof, sit aan ons tafel en eet en drink met baie genoeë en blydskap; en van die enkele vreemdelinge, wat ook aan ander tafels sit om te ontbyt, dit sodanig opval dat hulle onder mekaar (die vreemdelinge) sê: “Daar moet wel iets baie besonders aan die gang wees, omdat die baie hoë Heiland, wat andersins so ernstig daar uitsien, nou so opgewek is soos niemand Hom ooit gesien het nie!”  

[3] Hierdie woorde het die owerste egter goed gehoor en hy sê vir die vreemdelinge: “Luister, julle, wat nou sulke beskouinge aan ons wy! Dit is voldoende as sterflike mense, wat die dood voor oë het, met treurige en ernstige gesigte op aarde rondloop en daardeur te kenne gee dat hulle vriende is van die lewe en nie van die dood nie. Maar as `n sterflike mens, soos ons dit ook is, van die dood tot die lewe deurgedring het en die kleed van die algehele onsterflikheid aangetrek het, dan kan hy ook op aarde al vol vreugde en opgewektheid wees, asof hy al in God se hemele was; maar julle sal dit nou natuurlik nog nie insien en begryp nie. Maar ook vir julle kan die tyd kom dat julle dit sal insien en begryp!” 

[4] Daarop sê die vreemdelinge niks meer nie, en ons eet en drink verder. 

[5] Toe ons die eetmaal beëindig het, kom die jong Arabier uit Egipte, wat die aand deur My genees is, saam met nog `n ander een, wat verlam en erg kreupel was. Hy loop na My toe en vra My of Ek hom ook sou wil genees; want, so vertel hy, hy was ook uit sy streek en was vir homself en sy medemens tot las, wat hulle baie verdriet aandoen, omdat hy in sy ellendige toestand vir niemand iets goeds kon doen en hom voortdurend moes laat help en onderhou deur diegene wat medelye met hom het.   

[6] Ek sê vir die Arabier: “Ek het jou weliswaar gesê dat jy, en ook diegene wat gister by jou was, nie teenoor die vreemdelinge moes praat oor wat Ek aan jou gedoen het nie. Nou het jy dit in die algemeen wel in ag geneem en het dit uit barmhartigheid alleen, aan hierdie paar siekes vertel, waar en hoe jy self gehelp is; nou het jy hulle saamgebring en in hulle plek self die versoek gedoen, wat My oor jou hart `n goeie getuienis gee, en daarom sal jou teregte versoek ook nie by My onverhoord bly nie! Want die korrekte, suiwer en onbaatsugtige liefde en erbarming van `n mens vir sy lydende broeders, sal ook by My altyd liefde, erbarming en verhoring vind; daar staan immers geskrywe: “God verhoor die gebed van `n goeie, rein, gelowige en vroom hart te alle tye.” 

[7] Maar sodat julle in die toekoms, as julle sal glo wat die Essene julle sal leer, ook by hulle hulp kan kry, het Ek ook aan hulle die mag en krag verleen om die kwale in My Naam net so te kan genees soos wat Ek jou gisteraand genees het; en nou moet die owerste die lammes en kreupeles die hande oplê, dan sal hulle geholpe wees!” 

[8] Toe die owerste dit van My hoor, vra hy My om hierdie keer tog self die gebreklikes te help; want vir so `n werk voel hy nog baie onwaardig en in sy gemoed ook nog te magteloos. 

[9] Ek sê: “Doen nou maar soos wat Ek jou ook gesê het! Want `n egte leerling moet immers steeds onder die oë van die meester met `n werk begin, sodat die meester, as die leerling met iets misluk, hom op die tekortkominge en die rede van die mislukking kan wys. Want geen enkele leerling is net so volmaak as sy meester nie maar as hy deur sy vlyt en ywer soos sy meester sal wees, sal vir hom ook, net soos die meester, niks meer misluk nie. Doen nou dus maar wat Ek gesê het, dan sal alles wel regkom en heeltemal goed gaan!” 

[10] Toe eers vermaan die owerste homself en sê: “O Heer en Leraar, dan geskied nou en altyd enkel en alleen U wil!” Na hierdie woorde staan hy op, gaan met groot bewoënheid tussen die gebreklikes staan en sê: “In die Naam van Die Een wat as enige almagtig, meer as gewyd en eindeloos goed, liefdevol en barmhartig is, lê ek julle my swak hande op, en mag die groot Heer en Leraar julle daardeur help!”  

[11] Toe die owerste onder die uitspreek van hierdie spreuk, wat al My leerlinge naderhand ook by die genees van siekes gebruik het, die kreupeles die hande oplê, word elkeen van hulle oombliklik so genees, asof hulle nog nooit iets makeer het nie. 

[12] Slegs één van hulle, wat deur `n val beide onderarms verloor het en tewens aan sy voete verlam was, word, wat die laaste betref, weliswaar genees, maar hy kry nie sy arms terug nie en hy sê vir die owerste: “Aangesien jy my deur die wil van die enige almagtige Heer van al my ander kwale bevry het, glo ek nou ook vas en seker dat jy my ook my verlore hande kan teruggee!” 

[13] Die owerste sê, enigsins verleë: “Ja, my vriend, dit sal die Heer en Leraar self wel kan doen, aangesien Sy mag uit die niks wêrelde in die lewe kan roep - maar ek is maar `n swak leerling en kan dit nie doen nie; want daar is `n groot verskil tussen genees en skep. 

[14] Wanneer `n plant in die tuin verwelk en daar siek by staan, kan mens hom water gee, dan sal hy weer fris en gesond word; en dit heet genees. Maar as daar in die tuin geen enkele plantjie staan nie, het die besproeiing van die kaal grond geen enkele sin nie; want ons mense kan selfs met die beste wil en met die sterkste geloof selfs die kleinste mosplantjie nie in die lewe roep nie. Dit kan maar net God se almagtige wil doen! 

[15] Jy, vriend, sal nou dan ook duidelik insien dat ek as mens, deur die barmhartigheid van die Heer en Leraar wel jou nog bestaande, en ook verlamde ledemate kon genees - maar jou geheel en al verlore arms kan ek nie weer opnuut skep nie!” 

[16] Dit sien die man sonder arms wel in, maar tog sê hy vir die owerste: “As die groot Heer en Leraar jou soveel mag verleen het om sulke kreupeles, soos wat ons eers was, deur jou woord en deur die oplê van jou hande skielik en wonderbaarlik te genees, wat eintlik tog ook ooreenkom met `n volledige nuwe skepping, dan sou dit tog ook moontlik wees om vir my my verlore hande terug te gee; dit sou waarskynlik vir jou en die Heer net so goed moontlik wees as die baie skielike genees van ons verlamde en geheel en al kreupel geworde ledemate, sintuie en siek ingewande! Want kyk, ek voel beide my verlore hande nog steeds asof ek hulle nog het, en selfs voel ek af en toe nog as`t ware `n brandende pyn in beide my verlore arms; en sodoende glo ek dat my siel die hande nie kwytgeraak het nie, ook al het my liggaam hulle verloor. 

[17] Verder is ek van mening dat deur die mag van `n ware en almagtige God ook `n verlore gegane liggaamsdeel aan `n mens teruggee sou kan word, net soos `n olifant ook sy afgewerpte tande terugkry, die skaap sy wol, die krap sy knypers en selfs ons mense ons afgeskeerde hare en afgeknipte naels. Daarby sou dit tog immers maar net neerkom op die wil van God, op die korrekte geloof van `n egte leerling van God en op die sieke!” 

[18] Na hierdie baie betekenisvolle woorde van die man sonder hande, wat `n uitgeweke Judeër was, weet die owerste nie wat hy op die oomblik moes doen nie. Moes hy die man sonder hande nog `n keer in baie vaste geloof hande oplê, of moes hy eers met My oorleg pleeg, of en hoe die verlange van die man sonder hande uiteindelik ingewillig sou kan word? Hy gee die voorkeur aan die tweede en kom met hierdie saak na My toe. 

[19] En Ek sê vir hom: “Sien nou hoe goed dit was dat jy onder My oë jou eerste taak verrig het en daarby op `n klein gebrek aan geloof en vertroue in God se Liefde, Wysheid en Krag gestoot het! As jy sonder om te twyfel ook die teruggee van die arms van die Egiptiese Judeër in jou geloof betrek het, dan sou hy al sy hande gehad het; maar jy het daarvoor teruggeskrik en dit as onmoontlik beskou, en daarom het die man dan ook nie sy kwytgeraakte hande teruggekry nie. Maar gaan nou en glo vas dat alle dinge by My moontlik is; lê hom nog `n keer jou hande op, dan sal hy ook sy hande weer vernuwe kry!”  

[20] Na hierdie woorde van My gaan die owerste, wat Roclus heet, vol vaste geloof nogmaals na die man sonder hande toe en sê: “Omdat jy self glo en as Judeër die almag van die enige ware God ken, geskied dit in die Naam van die groot Heer en Leraar, in wie die volheid van God se gees liggaamlik woon, volgens jou verlange en geloof!” 

[21] Toe die owerste dit oor die man sonder hande uitgespreek het, kry hy ook onmiddellik sy verlore hande weer terug. 

Die genesing van die armes 

202 Alle Judeërs en heidene wat nou genees was, bedank My en loof en prys My baie uitbundig! 

[2] En die een wat sy arms weer teruggekry het, sê hardop: “Alle dank, alle lof, alle eer en liefde aan God in die hoë, wat nou aan `n mens `n dergelike mag en krag gegee het! Baie duisende bly hier rondom die groot wonderkasteel en hoop op hulp en troos; maar daar sal hulle nie gehelp word nie. Hier is nou die ware wonderkasteel, waar elkeen gehelp kan word. Dank ook aan die jong Arabier wat ons die weg getoon het na hierdie ware wonderkasteel van God, die Heer en Leraar, en ons langs hierdie regte weg ook hierheen gebring het! 

[3] O, as die baie duisende, wat hulle nou al maande lank rondom die groot kasteel ophou vanweë hulle hoop op hulp, dit eers weet - hoe haastig sou hulle dan nie die dooie kasteel verlaat en hulle hierheen begewe nie, waar die groot Heer en Leraar nou Self as mens onder die mense woon en Sy vriende ewig lewe gee en die krag om alle siektes te genees! Sou dit vir die baie lydendes en ontroosbares nie `n boodskap wees wat suiwer uit die hemele kom nie, as ons, wat genees is, hulle die berig mag bring waar die ware, lewende wonderkasteel hom nou bevind nie?!” 

[4] Ek sê: “Omdat jy in jouself die oortuiging gevind het wie Ek is, kan jy wel saam met die ander geneesdes daarheen gaan en voorlopig net aan die arm mense en hulpbehoewendes onthul waar hulle gehelp kan word, as hulle geloof en `n egte vertroue besit. Maar die rykes, wat hulle baie dooie kinders meestal in goeie afgeslote kiste hierheen gebring het om hulle weer tot lewe te laat wek, moet julle dit nog nie vertel nie; want daar is nog genoeg tyd om hulle te help, maar eers sal hulle nog `n preek te hore kry!” 

[5] Toe Ek dit vir die geneesdes gesê het, bedank hulle My almal en haas hulle vervolgens na die groot, oop plein, wat deur die groot kasteel en die lang ringmure omgewe word en as “Die groot wagplein” bekend gestaan het. Daar bring hulle die arm mense op hoogte van die ware wonderkasteel, wat baie maklik vir hulle was, omdat hulle `n eie plek toegewys gekry het, wat die verste van die kasteel af gelê het, en nou dus die naaste aan die ware wonderkasteel was. 

[6] Toe die geneesdes by hulle kom en almal ook weldra sien dat hulle genees was, word hulle ook onmiddellik deur die baie arm mense en hulpbehoewendes gevra: “Waar, waar, hoe en wanneer is julle genees? Nouliks `n uur gelede was julle selfs nog die laaste en agterste by ons en ons het nie gesien dat iemand julle na die kasteel geroep het, en julle daarnatoe gebring en ingelaat is nie! O, bring ons ook na die plek van heil!” 

[7] Toe sê die Judeër: “Glo en vertrou en gee alleen die enige ware God van die Judeërs die eer; volg ons, so goed en so kwaad as wat julle kan, dan sal julle gehelp word! Want waar ons genees is, bevind hom nou die ware, lewende wonderkasteel.” 

[8] Toe die arm mense, wat met allerlei kwale, besmetlike siektes en vreeslike uitslae behep was, en die blindes, dowes, stommes, jiglyers en allerlei verlamdes en kreupeles dit hoor, begin hulle so goed as wat hulle kon, die plein te verlaat; die blindes en diegene wat te ernstig verlam en te kreupel was, word terstond deur hulle begeleiers gelei en ook gedra, om maar so vinnig moontlik op die plek van die heil te kom. 

[9] Na `n uur was daar op die hele groot plein voor die herberg meer as duisend gebreklikes byeen en onmiddellik daarna kom die geneesde Judeër na ons toe in die eetsaal om dit vol ontsag aan My mee te deel. 

[10] Daarop sê Ek vir die owerste Roclus: “Gaan nou na buite, strek jou hande in My Naam één keer oor hulle almal uit, wat ewe kragtig sal werk as wanneer jy elkeen afsonderlik die hande sou oplê - dan sal hulle almal genees word!” 

[11] Roclus doen dit onmiddellik, en kyk, op dieselfde oomblik was almal genees! 

[12] Toe hierdie groot genesing plaasvind, ontstaan daar `n gejuig onder die geneesdes waar byna geen einde aan kom nie, en baie dring na die owerste toe en sê: “Jy was tog nooit daartoe in staat gewees nie, hoe is dit dat jy dit nou wel kan doen?” 

[13] Roclus sê: “julle moet my nie daaroor prys nie; want die God van die Judeërs, die een en enige ware, het dit vir julle gedoen! Glo in Hom en prys Hom alleen daarvoor!” 

[14] Toe vra almal: “Waar, waar is hierdie een en enig ware God, sodat ons voor Hom kan neerkniel en Hom alleen kan aanbid?!” 

[15] Toe kom Ek na buite na Roclus toe en sê vir hom: “Sê vir hulle dat hulle die God van die Judeërs nou maar net in hulle harte moet dank, wat Hy sekerlik sal hoor, en dat hulle nou na hulle herberg moet gaan om hulle met spys en drank te versterk. Eers vanmiddag sal hierdie arm mense My sien.” 

[16] Toe Roclus dit vir die geneesdes gesê het, gehoorsaam hulle, staan sonder enige moeite van die plein af op en gaan dadelik na hulle herberg, waar hulle deur die herbergiers onder groot verbasing dadelik uitstekend bedien word. 

[17] Die herbergiers kon met hulle verstand gewoon nie daarby kom nie en sê: “Daar moes `n magtige persoon na hierdie plek gekom het; want so `n genesing het nog nooit hier voorgekom nie!” 

Die poging van die rykes  

203 Maar nou vra ook baie rykes, wat ook al hier sedert maande op hulp gewag het en baie onkoste aangegaan het, vir die baie arm mense, wat geheel en al genees was, en sê: “Waarom is julle arm mense, wat hier deur ons onderhou word, eintlik vroeër gehelp as ons?” 

[2] Die arm mense sê: “Dit weet ons nie! Ons is egter nie in die kasteel genees nie, maar buite voor die laaste en onaansienlikste herberg van die dorp, en ons het in die groot wonderkasteel dus geen voorrang op julle gehad nie! Maar ons glo dat die ware wonderkasteel hom nou daar in die herberg bevind. Gaan maar self daarheen en vra daar, dan sal julle beslis meer te hore kry!” 

[3] Toe die rykes dit van die arm mense hoor, weet hulle nie wat hulle op daardie oomblik moes doen of onderneem nie. Nadat hulle `n rukkie nagedink het, neem hulle tog `n besluit en `n taamlike groot aantal van hulle begewe hulle na ons herberg en vra daar by die personeel. Maar die verwys hulle na ons in die eetsaal. 

[4] Die rykes sê egter vir die personeel: “Luister! Ons is beskaafde en ontwikkelde mense en kan en wil nie dadelik met die deur in huis val nie. Laat een van julle tog na binne gaan en ons berig of dit toegestaan is dat ons nou by die Heiland kan binnekom, dan sal ons die een wat `n goeie berig bring, ook `n goeie beloning gee! Want ons weet al jare dat mense die Heiland van hier, en veral hulle owerste, moeilik te sien en nog moeiliker te spreek kry. As ons nou onaangekondig na hulle toe sou gaan en hulle bewoonde kamers sou binnekom, sou hulle ons dit wel kan kwalik neem en dan sou ons nog langer moet wag voordat ons by hulle toegelaat word. Daarom vra ons julle, omdat julle hier in diens is, om ons vooraf aan te kondig en ook, soos gesê vir `n goeie beloning, te sorg dat ons by hulle mag inkom.” 

[5] Eén van die dienare sê: “Die Heiland is met Sy tafelgaste bymekaar in die eetsaal en daar kan elkeen vry binnegaan, of hy nou ryk of arm is, en hulle iets ter versterking van sy liggaam laat gee; want ons wyn is goed, net soos ons brood en ook ons ander spyse, en in hierdie herberg van ons word ook nooit van iemand teveel geld gevra nie. As die arm mense onaangekondig die eetsaal kon binnegegaan het en hulle versoek spoedig verhoor is, waarom moet dit vir julle, vername mense, dan verkeerd voorkom om dieselfde te doen? Gaan na binne en doen ook wat die arm mense vóór julle gedoen het.” 

[6] Na hierdie woorde laat die huisdienare die rykes staan en gaan aan met hulle werk. 

[7] Toe die rykes sien dat hulle by sulke onbaatsugtige dienare niks kon bereik nie, begin hulle onder mekaar te loot, wie van hulle as eerste die saal sou binnegaan. Dit val egter so uit dat die lot op die een val wat die minste moed gehad het. 

[8] Hy begin homself te verontskuldig en vra die ander om tog eerste die saal binne te gaan, omdat hy baie te min moed daarvoor gehad het. En toe stoot een die ander na vore, en niemand durf sy hand op die deurgrendel te lê en die deur oop te maak nie. 

[9] En één van hulle (hulle was dertig manne) sê: “Dit is tog eienaardig! Ek het al baie moedig met die swaard gestry teenoor die mees verbitterde vyande en het in myself geen vrees of angs gevoel nie - en hier het ek vrees en angs! Hoe is dit dan so?” 

[10] Terwyl die dertig rykes so nog met mekaar praat, sê Ek vir Roclus dat hy vir die dertig vername manne die deur moet oopmaak en hulle die saal moes laat binnekom. 

[11] Roclus doen dit dadelik. Maar toe die dertig die owerste, wat hulle goed geken het en byna as `n god beskou het, in die oog kry, skrik hulle, buig voor hom tot op die grond en geeneen van hulle het die moed om hom aan te spreek nie. 

[12] Maar Roclus sê: “Vriende! Deemoed en beskeidenheid pas die mens weliswaar; maar hier is dit nie op sy plek nie. Ek is `n mens soos julle en kan uit myself net so min as één van julle doen. As God, die Een en Waaragtige, in wie die Judeërs glo, deur my woord en gebed iemand `n barmhartigheid bewys, kom ook alleen aan Hom alle eer toe en nie aan My nie, wat magteloos is en uit myself niks kan doen nie. Wees so moedig om by ons in die saal te kom en julle versoek na vore te bring!” 

[13] Toe eers rig die dertig die hoofde op en kom ook met hulle liggame weer orent, en gaan nou heelwat moediger en vasberadener die saal binne, waar die vriendelike herbergier hulle dadelik `n tafel aanwys en hulle ook vra of hulle brood en wyn wou gehad het. En hulle vra dadelik om beide, omdat hulle hierdie oggend nog niks tot hulle geneem het nie. 

[14] Hierdie dertig manne kom uit Kaïro in Egipte en behoort ook tot die Judese stam; maar hulle voorouers het al in die tyd van die Babiloniese ballingskap na Egipte gevlug, en sodoende het hierdie dertig manne nog ietwat kennis van Moses en enkele profete gehad en hou die dag van Moses, as hulle hulleself onder Judeërs bevind het - maar self glo hulle meer in die priesters van Egipte, in hulle misterieë en wette. Omdat hulle gedink het dat hulle hulleself hier onder baie Judeërs bevind, wou hulle die dag van Moses dan ook eer en gedurende die hele dag vas; maar toe hulle sien dat op ons tafel brood, wyn en allerlei ander spyse staan, laat hulle hulleself ook onmiddellik brood en wyn gee en eet en drink met baie smaak. 

[15] Toe hulle hulleself weldra voldoende versterk het, skep hulle ook moed, en één van die vernaamstes van hulle staan van sy sitplek af op, gaan met baie ontsag voor Roclus staan en sê: “Vergifnis, opperste heiland van hierdie kasteel, wat in die hele wêreld roemvol bekend staan! Ons en nog baie mense met ons wag al byna twee maande lank hier met ons dooie kinders, wat in yster doodskiste bewaar word. Ons het ons versoek, of dit miskien nog moontlik sou wees om ons kinders weer tot lewe te wek, al lankal graag na vore wou bring, en het ons wagkamp dan ook baie naby die hoofingang van die wonderkasteel opgeslaan. Die dienare van die kasteel het ons weliswaar die versekering gegee dat ons spoedig die geluk sou hê om aan die beurt te kom, - maar tot nou toe was dit vergeefse hoop.  

[16] Ver benede ons bly `n groot groep allerlei soorte arm bedelaars en kreupeles, aan wie ons daagliks aalmoese skenk. Wel nou, hulle het vir hulself tog beslis baie minder hoop as ons om spoedig in die wonderkasteel binnegelaat te word! En kyk net, nouliks `n uur gelede staan al die mense op, aangesien hulle natuurlik vóór ons hierheen geroep was, en spoedig daarna sien ons dat al die verskillende gebreklikes, wat ons al goed ken, volkome genees was van al hulle kwale! Hulle prys God bo alles, gaan die herberg binne en versterk hulle met brood en wyn. Toe ons hulle vra waar hulle so `n buitengewone barmhartigheid ten deel geval het, noem hulle hierdie herberg die nuwe en ware wonderkasteel en sê dat ons ook hierheen moes kom om onsself van alles te oortuig. En so is ons dan ook hier, om eindelik eens ons bede en versoeke met die diepste respek aan u voor te lê, omdat u as owerste van die Essene in staat is om wonderwerke te doen.” 

[17] Daarop sê Roclus: “Maar vriende, wat makeer julle dan? Vir sover ek sien is julle gesond en julle kleding gee aan dat julle ook baie ryk mense is. Wat ontbreek julle dan en waarmee moet julle dan gehelp word?” 

[18] Eén van die ander uit die groep van dertig manne sê: “Alle dank aan die ou en enig ware God van die Judeërs, die God van Abraham, Isak en Jakob dat ons nog wel gesond is, en ook geen gebrek het aan allerlei rykdomme nie; maar ons kinders het gesterwe, en nou is ons byna heeltemal kinderloos en het dus geen nakomelinge en geen erfgename nie. Ons weet egter dat gestorwe kinders al baie kere weer hier tot lewe gewek is, en dus het ons, soos ook u al goed sal weet, ons dooie kinders in goed afgeslote doodskiste hier na Essea gebring, om hulle, indien moontlik, in ruil vir `n offer weer deur julle tot lewe te laat wek. Die doodskiste bevind hulle in die wederopwekkingskrippe wat julle daarvoor bestem het waar ons hulle al `n paar maande gelede afgegee het; ook het ons die gevraagde heffing al aan die daarvoor aangestelde wagters betaal. En nou is ons hier om u te vra of u ons die barm​hartigheid wil bewys om ons kinders die lewe terug te gee, en daarvoor wil ons elke gewenste offer aan u voete lê.” 

[19] Nou sê Roclus: “Luister nou na my, vriende! Ek weet dat julle julle kinders, byna tweehonderd in totaal, hierheen gebring het, ondanks die feit dat ek reeds een jaar gelede my bodes na alle bekende plekke op aarde gestuur het, om oral aan die mense hardop en duidelik te verkondig dat ons hier geen dooie kinders meer tot lewe mag wek nie en dit ook nie sal doen nie. Ons bodes sou dit ook in Kaïro verkondig het, soos hulle dit ook in baie ander plekke gedoen het, soos ons ook baie seker weet. Maar as julle daarvan geweet het, waarom het julle dan die vergeefse moeite gedoen en die groot onkostes gemaak?”    

[20] Die dertig sê: “Opperste meester, ons het weliswaar die berig ontvang, maar ons groot droefnis oor ons kinders, wat aan `n besmetlike kindersiekte gesterwe het, soos daar ook sedert menseheugenis nog nooit één in ons stad en streek om hulle heen gegryp het nie, het ons genoodsaak om tog nog eens te probeer of ons vir betaling van groot offers by julle miskien tog nog, wel vir die laaste keer, verhoring en erbarming kon vind. Maar as dit ondanks al ons smeekbedes, wag en offer tog nie meer sou kan gebeur nie, het ons besluit om ons dooie kinders na Galilea te bring, na die nuwe groot profeet, oor wie ons uit die mond van reisigers gehoor het dat hy deur sy woord en deur die mag van sy wil nie net alle siektes genees nie, maar ook dooies opwek. Maar tog vra ons u nou eers om die barmhartigheid - verhoor ons, en gee ons kinders lewend aan ons terug!” 

Roclus verwys die rykes na die Heer 

204 Roclus sê: “Kyk, vriende, ek is net so `n swak magtelose mens soos julle self en ek het ook nog nooit die krag en mag besit om `n mens, wat al volkome dood was, weer tot lewe te wek of aan `n siel, wat haar liggaam kwyt was, `n nuwe liggaam te verskaf nie! Dit is slegs vir God moontlik of so `n profeet wat van God se Gees vervul is om die verdwaalde mens weer die verlore weg na die ewige lewe van die siel te toon. 

[2] Maar as God Self gebied om die gestorwe mense in sy bepaalde rus te laat, wat deur Hom beslis is, en die lewendes geen nuttelose hoop en ongegronde vreugde te gee deur allerlei magiese kunste nie, dan sal julle ook insien dat ons Essene God moet gehoorsaam, omdat Hy Homself aan ons geopenbaar en getoon het en ons nou eers sien dat Hy is soos wat Hy ook is, en wat Hy met ons mense wil doen. Ons kan ons nou dus nie meer besighou met die ou magie, wat geen enkele waarde het nie, maar wel met die een en enig ware en almagtige God, deur ons liefde vir Hom en ons naaste, en deur Sy wil, wat Hy aan ons geopenbaar het, geheel en al te vervul; en daarom kan en mag ons dan ook nie meer doen wat Hy ons verbied het nie. Maar vra Hom dit self, die ewige groot Heer van die lewe! Wat Hy vir julle sal doen, sal werklik goed wees.” 

[3] Een ander goeie spreker uit die groep van dertig sê: “Heer en owerste van die magtige broeders! Maar u het tog enkel deur die oplê van u hande en deur die woorde wat u gespreek het, al die baie gebreklikes in één oomblik genees en één van hulle selfs die hande wat hy verloor het, teruggegee, en sommiges hulle oë, neuse en ore; dit blyk My nog meer as wanneer julle `n dooie kind, wat al sy ledemate nog heeltemal het uit die doodslaap opwek. As jy dit kon gedoen het, is dit vir ons nouliks te glo dat jy nie ook op dieselfde manier ons kinders tot lewe sou kon wek nie, as jy dit maar sou wil.”  

[4] Roclus sê, nou `n bietjie verleë: “Vriende, ek wil nie meer langer om die saak heen draai nie, maar julle onverbloemd die volle, suiwer waarheid vertel en toon! Kyk, julle het nou net openlik julle besluit uitgespreek dat julle na Galilea na die nuwe, groot profeet van die Judeërs wil reis, as julle hier geen hulp sou vind nie! En ek sê vir julle dat julle baie goed daarmee sou doen, as dit nou nodig sou wees. Julle ken die profeet nie, maar ek ken Hom en sê julle dat Hy eindeloos baie meer is as `n profeet. Hy is naamlik Die Een van wie alle profete voorspel het dat Hy in die vlees in hierdie wêreld sou kom, en die mens wat in Hom glo en Hom as die enigste Heer van hemel en aarde en al die lewe bo alles sal liefhê, sal Hy verlos van die slawerny van die ou sonde, die duiwel en die ewige dood! 

[5] Sien, dit is die profeet, na wie julle wil gaan! Hy sou julle dooie kinders natuurlik wel weer kan opwek, omdat niks vir Hom onmoontlik is nie - en, luister verder: alleen in en deur Sy Naam, wat meer as gewyd is, het ek die gebreklikes op Sy bevel gehelp; daarom prys die geneesdes ook Hom alleen en nie vir my nie! Begryp julle nou hierdie hoogs wonderbaarlike saak?” 

[6] Nou lyk die dertig baie verbaas, en die spreker vra onmiddellik aan Roclus: “Waar, waar bly Hy dan nou, die Almagtige, sodat ons na Hom toe kan gaan en Hom die eer gee wat Hom alleen toekom?” 

[7] Roclus sê: “Luister, vriende! Wanneer `n mens wel eers onverwags vlak voor `n groot gebeurtenis staan en met sy verstand en dikwels ook met sy oë en ore nie waarneem wat se groot en buitengewone ding daar baie naby hom is nie, het die mens in sy hart `n baie spesiale sintuig, wat mense aanvoelingsvermoë noem. As dit, wat sonder dat die mens dit weet, naby hom is, en iets buitengewoon goeds is wat geluk en seën bring, raak die hart deur die aanvoelingsvermoë baie vrolik en opgewek gestem, maar in die teenoorgestelde geval verdrietig en bedruk. Gaan raadpleeg nou julle innerlike aanvoelingsvermoë! Hoe is dit gestem? Wat voel julle harte?” 

[8] Die spreker sê: “Vir my altans voel dit so bly, asof die Allerver​hewenste en Mees Heilige hom êrens naby bevind en - selfs in hierdie herberg. Daarom voel ek `n besondere blydskap in my, hoewel my hart, net soos die van al my metgeselle, nou nie bepaald enige rede kan hê om bly gestem te wees nie; want ek alleen het - let wel - al vier dooie kinders die lang weg hierheen gebring, in die hoop dat hulle hier opnuut tot lewe gewek sou word, en het nou twee volle maande tevergeefs daarop gewag! Dit is tog verseker `n omstandigheid, wat om baie begryplike redes, nie die hart vrolik en opgewek kan stem nie; en tog is ons vandag reeds vanaf vanmôre vroeg, merkwaardig genoeg, baie opgewek en vrolik en kan ons ou verdriet nie meer voorstel nie. Ja, in my hart het ek selfs die gevoel asof iemand my die versekering gee dat ek my vier kinders lewend na Kaïro sal terugbring!”  

[9] Daarop sê al die ander ook: “ Ons voel ook dieselfde; en dit skyn ons toe dat dit inderdaad so en nie anders sal wees nie! Maar ons harte het nou in `n vreugdevolle begeerte ontbrand, laat ons dus, o meester, nie langer in die duister nie en sê ons waar die Allerverhewenste hom in Sy persoonlikheid nou bevind! In die gees is Hy oral teenwoordig, soos ons as ou Judeërs ook nog goed weet oor die God van Abraham, Isak en Jakob; Hy sien alles, hoor alles, weet alles, skep alles en hou alles in stand. Maar aangesien Hy nou Self, ooreenkomstig die ou beloftes, in menslike gedaante onder die mense van hierdie aarde bly en hulle groot weldade bewys, sou ons - natuurlik helaas altyd as groot sondaars in God se oë - die ou Skepper en Vader van die mens tog ook graag met ons liggaamlike oë wil sien en met ons bevuilde ore Sy Vaderstem wil hoor, sodat ons tuis vir alle mense kan sê: “Ons het God gesien en gespreek en het uit Sy eie mond Sy wil verneem, waarvolgens alle mense moet handel en lewe!” - Sê ons, groot meester en owerste van die ouds bekende wonderinstituut, waar Hy Homself nou bevind, miskien selfs vlak naby ons, Hy, wie se Naam geen menslike tong, nóg die tonge van alle engele kan uitspreek nie!” 

Die ware verering van die Heer 

205 Nou sê Roclus: “Wel nou dan, verhef julle harte en julle oë! Hierdie man, wat hier aan my regtersy aan tafel sit en die hart en niere van elkeen van ons ondersoek, is Die Een na wie julle na Galilea wil reis!” 

[2] Toe die dertig dit van Roclus hoor, val hulle in diepe eerbied neer met hulle gesig na die aarde toe en roep: “Eer aan U, God in die hoë! Gewy en bo alles ewig magtig is U Naam! O Heer van die ewigheid, verstoot ons, kinders van Abraham, nie, en wees ons barmhartig en betoon medelye! Alleen U heilige wil is vir ons die hele toekoms tot wet, waarvolgens ons wil handel, lewe en sterf!” 

[3] Hierop sê Ek: “Dit is in My oë alles wel baie prysenswaardig van julle dat julle voor My neerval, maar soos julle ook nou hier lê, kan Ek nie met julle praat nie. Staan op as vry en verstandige denkende mense en laat julle oordrewe eerbied agterweë! Want Ek het nie na julle toe gekom om My as `n afgod deur blinde heidene te laat aanbid en vereer nie, maar om vir julle God, wat julle vergeet het, en Sy wil opnuut te laat ken, om die ryk van God, die ware ryk van die ewige lewe, op aarde te stig en om die ou boeie en kerkers van die sonde, die duiwel, die oordeel en die dood van die siel te vernietig. Daarom wil Ek dat die mens nie in sinlose eerbied soos wurms voor My in die stof kruip nie, maar hulle as mens, wat kinders van God kan en moet word, vry, oop en regop soos ware vriende en broeders om My heen versamel, na My luister en ook met My praat. En noudat julle My wens en wil gehoor het, moet julle opstaan en vry en openhartig met My spreek!” 

[4] Toe die dertig, wat nog met hulle gesig na die grond gelê het, dit uit My mond hoor, staan hulle langsaam op, maar was nog heeltemal duiselig van suiwer ontsag, en geeneen van hulle durf My iets vra of iets versoek nie.  

[5] Omdat Ek dit goed gesien het, sê Ek vir hulle: “Ja, vriende, wanneer julle julleself steeds so teenoor My sal gedra, sal ons nie goeie sake met mekaar kan doen nie! Wie het julle wel so `n belaglike en sinlose eerbied vir God ingeblaas? Dit het julle van die heidense afgodepriesters geleer! Maar God verlang van die mens egter nie meer nie, as dat julle in Hom glo as die een, enige ware en ewig lewende God, Sy Naam nie ydel in die mond neem of selfs laster, Hom dus erken as die goeie Vader en Hom liefhê bo alles en sy medemens soos homself. Alles wat meer is as dit, is uit die bose, eweseer soos dit wat minder is! Lê julle oordrewe eerbied vir My dus af, en spreek openlik en openhartig met My! Of beval dit julle dalk, as julle sien dat ouers hulle kinders so opvoed, dat hulle naamlik in alle eerbied voortdurend voor hulle ouers moet kruip?! Wat word daar van sulke kinders? Niks anders as lafhartige en uiteindelik tog selfsugtige en heerssugtige kruipers, van wie geen medemens ooit iets goeds kan verwag nie. 

[6] Omdat julle julle kinders ook so dwaas opgevoed het, was dit ook baie waar en billik dat hulle van julle afgeneem is, nog voordat julle blinde afgodiese dwaasheid hulle siele geheel en al kon knel en bederf. Lê die dwaasheid teenoor My nou dus af, omdat Ek julle kinders nie andersins werklik meer sou kan teruggee nie!”  

[7] Hierdie woorde van My help en die spreker loop na My toe en sê: “O Heilige! Hoe wil U dan dat ons, arme sondige mense, U aanroep?” 

[8] Ek sê: “Ek is Heer en Leraar, roep en spreek My dus ook as sodanig aan; meer is egter nie nodig nie! Maar kom nie meer na My met die uitdrukking “Heilige” nie! Want Ek is hier, net soos julle, slegs `n mens en Ek sê vir julle dat niemand gewyd is nie behalwe alleen God se Gees nie! Weliswaar woon Die in My, maar dit gaan julle voorlopig nog niks aan nie. Maar wanneer julle self in hierdie Gees wedergebore sal wees, sal Hy eers julle eers van belang word en dan sal julle Sy gewydheid begryp! 

[9] Wanneer die mens in hulle blindheid “gewy, gewy, gewy (heilig, heilig, heilig)” tot God sal roep, sal dit ellendig onder hulle daaruit sien! Wie so tot God wil roep, moet eers self van hierdie gees vervul raak, anders is sy roep sinloos en dwaas en lyk dit soos die aanroep van die heidene, wat deur die oordeel van die sonde van die wêreld, geknel en geboei is en sodoende onmoontlik die ewige, oneindige vryheid in God, wat nou juis die gewydheid is, kan opneem en begryp! 

[10] Daarom is Ek nou, solank julle nog in die oordeel van die wêreld lewe, wel julle Heer en Leraar; maar wanneer julle self in My Gees vry en bewus siende geword het, dan eers sal julle God in My herken en “Heilige Vader” tot Hom roep. Maar dan sal julle nie, soos nou ook, met die mond roep nie, maar in julleself, vanuit die lewende gees; want God is in Homself gees en kan daarom ook maar net in die gees en die lewende en ligtend vrye waarheid aangeroep en aanbid word! - As julle dit nou begryp het, verander dan onmiddellik julle houding, spreek openlik en openhartig met My, en sê wat mens hier vir julle kan doen!”  

Wat die Heer van Syne verlang 

206 Die spreker sê: “O Heer en Leraar! U is werklik eindeloos goed en wys, en is by al U goddelike heerlikheid onuitspreeklik sagmoedig, vol deemoed en minsaam, en vervul van die hoogste en grootste geduld! En dit versterk ons des te meer in ons geloof dat U werklik Die Een is wat aan ons, deur die mond van die profete, deur JaHWeH beloof is, en dat Hy `n egte Godsryk op hierdie aarde sal vestig, en hoe Hy dit sal doen. En omdat ons dit nou sonder enige twyfel glo, glo en verwag ons ook dat U so barmhartig sal wees om ons dooie kinders weer lewend terug te gee, wat ons voortaan seker wyser sal opvoed as wat die geval tot nou toe was!” 

[2] Ek sê: “Ja, dit sal Ek vir julle doen - maar luister eers goed na wat Ek nou vir julle gaan sê! As julle dooie kinders lewend aan julle teruggegee word, baar dan geen opsien nie, nóg hier nóg op die terugreis nóg tuis, en maak My en ook die Essene nie verder bekend nie! Want van nou af aan sal daar geen dooies meer opgewek word tot die aardse lewe, wat die vlees betref nie, maar wel baie geestelike dooie siele tot die ewige lewe, waarvoor die mens geskape is. Van hierdie laaste daad in hierdie plek moet, behalwe My leerlinge, julle en enkele ander wat sal getuig, ook niemand iets te hore kry nie! Want Ek wil nie dat dergelike dinge ooit weer hier sal plaasvind nie. 

[3] Wie in die vervolg tog nog dooie kinders of ander gestorwenes hierheen sal bring, sal nie alleen vergeefse moeite doen nie, maar sal bowendien allerlei ander ongemak te verduur hê. Maar as daar allerlei siekes in die ware geloof in My Naam ter genesing hierheen gebring word, sal hulle die genesing ook vind. - Daarmee weet julle nou wat julle moet doen en in ag moet neem! 

[4] Gaan vanaand onder begeleiding van die een of ander Esseen na die krippe en open die geslote doodskiste, dan sal julle kinders julle dadelik lewend en volkome gesond volg! Maar vertrek more vroeg vinnig, sodat julle gedurende die dag geen opsien baar by die baie mense wat hulle nou hier in Essea bevind nie! 

[5] As julle op weg na die huis mense met dooie kinders sal teëkom, wat julle vra hoe dit hier gaan, sê hulle dan openlik wat Ek vir julle gesê het, met betrekking tot die wederopwekking van dooie kinders, wat in die toekoms nie meer sal plaasvind nie, dan sal hulle geen verdere en vergeefse reise hierheen maak nie! 

[6] Besoek tuis ook geen afgodetempel meer nie, en as mense julle ter verantwoording sal roep, sê dan dat julle nou die een, enige ware en lewende God gesoek en ook gevind het, wat julle getrou, openlik, duidelik en lewend getoon het wat julle moet doen! As mense julle daarna met rus sal laat, bly dan, maar as mense julle sal dwing, trek dan verder! Want Die Een wat julle hier help, kan julle ook altyd en oral help, as julle in Sy Naam sal glo en Hom volkome vertrou! As julle dit begryp het, kan julle hierdie herberg nou weer verlaat!” 

[7] Daarop sê die spreker, wat My in sy hart vir alles bedank: “O Heer en Leraar, omdat ons nou al soveel barmhartigheid by U gevind het, wil ons ons dankbaarheid daarvoor so goed ons kan mettertyd met dade tot uitdrukking bring! Wees so barmhartig om vir ons te sê, watter offers ons hier uit groot liefde vir U moet bring en verrig!”  

[8] Ek sê: “Aan My en ook die Essene hoef julle geen ander offer te bring nie as dat julle voortaan alleen in die een ware God sal glo en Hom uit alle mag sal liefhê en julle arm naaste soos julleself, en dat julle julle hart beskerm teen selfsug, teen gierigheid en afguns, teen liefde vir die wêreld en teen hoogmoed; want alles wat in die oë, ore en harte van die wêreld groots en glansend is, is - luister goed! - in My oë `n gruwel! 

[9] Neem van My `n voorbeeld! Ek alleen is die Heer en Leraar, en hemel en aarde lê in My mag en heerskappy, en tog is Ek van ganser harte sagmoedig, vol deemoed, geduld, liefde en erbarming, en laat My deur niemand eer soos ook die Fariseërs, die priesters van die heidene en ander ingebeelde grotes van die wêreld dit verlang nie. 

[10] Bring My dus hierdie offers, dan sal julle julle voortdurend in My liefde en barmhartigheid kan verheug! En wat julle in liefde vir die arm mense in My Naam sal doen, sal steeds deur My beskou word asof julle dit vir Myself gedoen het, en daardeur sal julle vir julleself vir ewig groot skatte in My hemele versamel. Dit is die offers wat Ek van julle verlang.” 

[11] Die spreker sê: “O Heer en Leraar, hierdie offers sal ons U altyd bring, en alles baie gewetensvol opvolg! Moet ons die yster doodskiste hier laat of moet ons dit ook weer saamneem?”  

[12] Ek sê: “Dit was `n dwase vraag! As julle julle lewend geworde kinders weer het, waarvoor het julle die doodskiste dan verder nodig? As julle mense sou ontmoet en die sou die leë kiste sien, sou dit ten eerste verraai wat julle hier ten deel geval het - en dit is nou waarvoor Ek julle nadruklik afgeraai het. Daarom is die vanselfsprekend wat daar met die oorbodige doodskiste moet gebeur. Die broeders Essene sal dit in hulle smelterye tot ploegskare en grawe laat omsmee en dit vir beter doeleindes gebruik. - Nou weet julle alles wat julle te doen staan; verlaat hierdie herberg dus met verligte harte!” 

[13] Daarop bedank hulle My almal nog eens hardop en gaan weg. 

[14] Maar teen die aand, toe die meeste mense hulle al in die herberg bevind het, stuur Ek `n Esseen na die krippe, waar die dertig al wag, saam met nog ander, wat ook hulle dooie kinders na Essea gebring het. Die dertig dink egter dat Ek dit nie op prys sou stel nie. Maar die Esseen het in die geheim al die opdrag van My gekry om alle doodskiste te laat oopmaak, maar tewens vir elkeen te sê wat Ek Self vir die dertig gesê het. - En so word alle dooie kinders weer tot lewe gewek. 

[15] Dat hierdie daad meer as groot opsien by die betrokkenes gebaar het, is vanselfsprekend en dit hoef nie verder beskrywe te word nie. Al hierdie vaders en ook enkele moeders dank My in hulle harte en neem `n versterking in `n herberg, wat ongeveer `n halfuur buite Essea langs die weg na Egipte gelê het, om in die plek self geen opsien te baar nie, en reis vroeg in die oggend weer na hulle huise.  

[16] Die weer tot lewe gewekte kinders word allerlei dinge deur hulle ouers gevra, hoe dit vir hulle in die wêreld van die geeste was en of hulle hulleself iets daarvan kon herinner. Maar die kinders sê dat elke herinnering van hulle weggeneem was en kan hulle daarom geen uitsluitsel gee nie; en dus word hierdie kinders dan ook met rus gelaat en word hulle verder niks meer gevra nie. So is hierdie wonderdaad baie rustig verrig en byna sonder dat die mense, wat nog in die plek was, iets daarvan gemerk het. 

Die twee hoogmoedige Fariseërs uit Jerusalem in Essea 

207 Toe die dertig die herberg, waar Ek gebly het, verlaat het, was ons weer `n rukkie bymekaar, en Ek gee vir Roclus allerlei aanwysings wat hy in die toekoms moes doen, as daar tog nog mense op die idee sou kom om hulle dooie kinders na Essea te bring, om hulle weer tot lewe te laat wek. Ek verbied hom egter nie om in `n enkele geval, wanneer diegene wat hom daarom vra, `n sterk geloof aan die dag lê, dese of gene weer op te wek nie; maar hy moes hom altyd eers in die gees tot My wend, dan sou Ek hom laat weet of die daad uitgevoer, of agterweë gelaat moes word. Roclus neem dit ook baie dankbaar aan. 

[2] Terwyl ons egter nog so praat, kom daar `n bode van die wonderkasteel na ons toe in die herberg, om te sê dat daar nou net twee hoë Farisese oudstes uit Jerusalem in die kasteel aangekom het, met `n skitterende gevolg, wat onmiddellik en uiters dringend met die owerste self moet praat.  

[3] Maar Ek sê: “Bode, gaan na die blindes en sê hulle dat daar nou baie mense in Essea bly wat die owerste ook wil spreek. Die owerste weet wel wat hy te doen het en waar die nood die hoogste is, en laat hulle in sy goeie geordende daaglikse werk dus nie steur deur `n paar Fariseërs nie, wat hulle konkubines en enkele skandseuns (homoseksuele seuns) ter genesing hierheen gebring het, al is hulle ook in pragtige klere. Hulle moet maar wag, soos selfs ook koninklike persone en families dit moet doen.” 

[4] Die bode buig en gaan en bring dit woordeliks aan beide die Fariseërs oor, wat daardeur hoogs beledig was en by die bode daarop aandring om hulle te sê waar die owerste bly. 

[5] Maar die bode sê: “Ek is geen meester nie, maar slegs `n kneg, en ek moet my meester gehoorsaam; hy het my ten strengste opgedra om, sonder dat hy dit wil aan niemand, selfs nie aan `n keiser, te vertel waar die meester hom ophou of wat hy uiteindelik doen nie; Ek kan en mag dus ook nie vir julle sê waar die hoë owerste hom nou bevind nie. Gaan maar na die herberg en wag daar julle beurt af! Want hier by ons is elke mens gelyk en `n vors het nie die minste voorrang bo `n bedelaar nie!  

[6] Toe sê één van die Fariseërs, wat daardeur erg in sy trots gekrenk was: “Hoe durf jy so teen ons spreek! Is hierdie towerkasteel dalk meer as die tempel van JaHWeH in Jerusalem? Terwyl daar goed op so `n onderskeid deeglik gelet moet word!” 

[7] Die bode sê: “Daarmee het ek niks te make nie! By julle kan julle as here na eie geloof en wette julle gang gaan, hier beskik ons volgens ons wette en ons erken niemand as meester nie behalwe God en ook diegene wat aan ons deur God Self tot owerste gegee en gestel is nie! Daarom doen God ook groot tekens hier, en die Fariseërs self moet hier hulp kom soek, omdat hulle dit nie in Jerusalem het nie en nie kan vind nie. En ek as bode is nou uitgepraat, en julle kan gaan soos julle ook gekom het, as julle nie wil of kan wag nie!”  

[8] Daarop keer die bode die Fariseërs en sy aansienlike gevolg die rug toe, en hulle kon niks anders doen as om na `n herberg te gaan en daar te wag totdat hulle geroep word. 

[9] En Roclus bedank My nogmaals, omdat Ek hom nou teen die Fariseërs behoed het. 

[10] Daarop vra Simon Juda vir My: “Heer en Leraar, ons het nou nog `n paar uur tot die middag! Sou dit nie raadsaam wees om nogmaals na buite te gaan nie? Want as ons deurgaans hier bly, sal daar weldra weer iets gebeur wat ons onaangenaam kan tref. En ek het die gevoel dat die twee Fariseërs hulle voorgeneem het om die owerste van herberg tot herberg te gaan soek; en as hulle hierheen sou kom, sou dit vir U, vir die owerste en ook vir ons, nie aangenaam wees nie. Maar daarmee wil ek sekerlik geen advies gee nie, maar ek vra slegs U mening.” 

[11] Ek sê: “Daarom bly ons juis hier, want Ek wil die misbruik, die berowing van skatting, heeltemal uit die wêreld help en daarvoor het Ek vanmôre al die basis gelê. 

[12] Die twee Fariseërs het onder andere ook hierheen gekom om van die straatrowers hulle aandeel op te eis, omdat hierdie straatrowers onder beskerming van die tempeldienare en van Herodus hulle straat skendery mag bedryf as`t ware asof dit wetlik geoorloof is. 

[13] Die genesing van hulle konkubines en van die skandseuns is dus eintlik nie die egte rede dat die twee Fariseërs hierheen gereis het nie, maar die opeis van hulle aandeel van die straatroof; as hulle dit het, sal hulle self onmiddellik vertrek en die siekes hier in behandeling laat. Hulle wil egter met Roclus graag `n paar woordjies in die geheim verwissel, met die bedoeling dat hy die siekes sonder betaling onder sy hoede moet neem om hulle, indien moontlik en uitvoerbaar, in plaas van te genees, liewer op `n goeie manier na die liewe ewigheid te help; want hierdie mense sou hulle in Jerusalem mettertyd maklik `n slegte naam kan besorg in die oë van die volk. Maar as hulle eenmaal begrawe is, sou die tempeldienare niks meer van hulle te vrees hê en hulle geen sorg meer hoef te maak nie! As die owerste hulle egter, ondanks alle voordeel wat hom in ruil daarvoor toegesê sou word, nie sou leen vir so `n werkie van sataniese naasteliefde nie, sou hy hulle weliswaar kan genees, maar hulle daarna nie meer na Jerusalem laat terugreis nie, maar êrens anders heen stuur, byvoorbeeld na Egipte, Persië of selfs na Indië. 

[14] Kyk, dit is die tempeldienare van plan om te doen en daarom sal hulle ook, sodra hulle die meegeneemde siekes in die herberg ingebring het, die owerste met alle ywer gaan soek en hom ook hier vind, omdat hulle daar via één van diegene wat hier genees is, vinnig en maklik sal agterkom waar ons vriend Roclus hom bevind.” 

[15] En kyk, dit is dan ook goed; want by die geleentheid sal die owerste hulle dit kan voorhou soos wat Ek hom dit ook in die hart en in die mond sal lê, en dan sal daar aan die straatrowery `n einde gemaak word. En die siekes wat hulle nou hier onder die gesag van die Essene bevind, sal vir hulle en die hele tempel getuig; en dit beslis soveel te meer, as hulle van die owerste sal hoor wat se prysenswaardige helse bedoelinge albei die tempeldienare met hulle het!    

[16] Daarom moet Roclus ook eers luister na wat hulle teenoor hom na vore sal bring, natuurlik in die teenwoordigheid van die ander Essene broeders, wat nou hier aanwesig is en wat hom vervolgens by die siekes as getroue getuie goeie dienste sal bewys.  

[17] As die bedoelinge van die tempeldienare op hierdie manier onthul word, sal hulle baie gedwee en graag elke materiële offer bring, hoe groot ookal, om maar nie voor `n Romeinse regter gebring te word nie. 

[18] Dit is daarom baie goed dat dit nou so loop soos wat Ek dit al lankal voorsien het; want sodoende sal Essea vir homself `n duursame beskerming teen die valse vervolging van die tempel in die lewe roep en hulle aan een kant `n veilige toegang besorg. 

[19] Wanneer die twee egter na hierdie herberg sal kom, sal Ek broeder Roclus wel te kenne gee dat hy saam met die ander broeders na buite na die binneplaas moet gaan en die saak op `n passende en vrugbare manier met hulle moet afhandel. Binne `n uur na die middag sal alles al in orde wees en dan sal ons ons middagmaal baie rustig kan gebruik en daarna eers na buite gaan, wanneer die twee tempeldienare hierdie plek in alleryl sal verlaat het. Begryp jy nou, Petrus, waarom Ek nie vóór die middagmaal na buite wil gaan nie, maar hier in die saal wil bly?” 

[20] Petrus sê: “Nou begryp ek dit maar al te goed, helder en suiwer. Ons dank U vir hierdie toeligting.” 

[21] Nou eers staan Roclus op, wat tydens My openlike beskrywing van die redes, waarom die twee tempeldienare met hulle siekes na Essea gekom het, byna van verontwaardiging wil opspring en vol woede die twee dadelik wil gevange neem, en sê, deur en deur opgewonde: “O Heer en Leraar! Al het ek maar `n baie klein bietjie van U mag in my, dan sal die twee werklik nie so maklik daarvan afkom nie! Hoe is dit moontlik dat U, Almagtige en baie Regverdige, die straatskendery van die ergste duiwels in mense gedaantes met alle geduld solank kan aansien en hulle egte sataniese planne nog altyd genoeg daadwerklik kan laat slaag? 

[22] Die voortbestaan van die tempel in Jerusalem, wat al lankal tot `n egte rowershool geword het, saam met sy ellendige priestergespuis, dit is teveel geduld! Hierdie skanddade word onder die volk van dag tot dag sigbaarder en meer bekend, en daarom val die volk sonder hulle eie skuld ook steeds meer af van die geloof in `n enige ware God, en gaan dit oor na die baie verstandiger en beter heidene! 

[23] Maar U, o Heer en Leraar, is uiters wys en weet die beste waarom U so iets toelaat! Maar as die twee kom, vul my hart, o Heer, dan met geduld, sodat ek in staat sal wees om te verdra wat hulle teenoor my na vore sal bring!” 

[24] Ek sê: “Maak jou nie daaroor bekommerd nie; want ten slotte sal jy baie goed met hulle kan praat en hulle moontlikerwys vir die waarheid en die goeie saak van die lewe wen! Kyk, hier onder My leerlinge is daar ook verskeie bekeerde Fariseërs, wat nou reeds in die volle waarheid van die innerlike lewe staan, en dit is nog nie so lank gelede dat hulle My liggaamlik wou doodmaak nie, omdat My woorde teen hulle getuig het. 

[25] Die maat van die tempelgruwels sal egter weldra vol word en voordat daar nog ses keer tien jaar sal verloop, sal mense nouliks meer die plek kan vind waar Jerusalem en die tempel gestaan het. My geduld en lankmoedigheid is weliswaar groot en byna onbegrens, maar op die hemelliggame tog nie oneindig nie! My wil, wat die te boosaardig geworde wêrelde vernietig het, kan ook stede en volkere vernietig, as die maat van hulle gruwels vol geword het. - Maar laat ons nie meer verder daaroor spreek nie. Jy en jou broeders kan nou wel na buite na die binneplaas gaan; want die twee sal nie lank op hulle laat wag nie!”  

[26] Toe Roclus dit van My hoor, staan hy en die ander broeders op en gaan dadelik na die binneplaas. Maar die herbergier begin met syne met die bereiding van `n goeie middagmaal. 

Roclus en die twee tempeldienare

208 Roclus hoef nie lank op die twee Fariseër te gewag het nie; want toe hulle, soos ook gesê, van iemand van die geneesdes gehoor het waar die owerste hom bevind en sy wondergenesing doen, laat hulle die siekes wat hulle saamgebring het, ter versorging agter by die herbergier in die herberg, waarvoor hulle hom ietwat geld gee, en begewe hulle onder begeleiding van die geneesde man dadelik na ons herberg om met die owerste, veral oor dit wat hulle vir hulself en hulle slegte plan die belangrikste vind, tot ooreenstemming te kom, op die manier wat hulle hulleself voorgestel het. 

[2] Toe hulle die voorportaal binnekom, loop die owerste hulle dadelik tegemoet, groet hulle volgens die gewoonte van die tempel en sê: “Julle soek die owerste van die Essene? Hy staan in sy geringe en onaansienlike persoon voor julle! Wat wil julle van my hê? Maar ek sê julle vooraf dat julle julle versoek openlik en sonder enige voorbehoud aan my moet voorlê, anders sou julle vergeefs na my toe gekom het!” 

[3] Eén van die Fariseërs sê: “Dit wil en moet ons ook doen; maar ons sou, vanweë die enigsins geheime karakter van die saak, sonder getuies met jou wil praat en wel in `n kamer!  

[4] Roclus sê: “Wat by ons aan vorste, konings en keisers nie toegestaan word nie, word ook nie aan julle toegestaan nie! Want by ons is daar geen agterbaksheid en absoluut geen sprake van geheimsinnigheid meer nie, sodat niemand ons voortaan van enige bedrog ten aansien van mense kan betig nie. Daarom genees ons die siekes dan ook openlik voor die oë van alle mense en nie meer in die ou kasteel, wat die meeste deur julle toedoen `n slegte naam gekry het en verdag gemaak is. As julle dus iets van ons wil hê, sê dit dan hier openlik vir ons! Want ons Essene is almal soos één; wat die een weet en ken, mag vir alle ander nie verswyg bly nie. Julle weet nou waar julle met ons staan; spreek dus openhartig met ons, of gaan onverrigter sake weer terug na waar julle vandaan gekom het! Maar dit is ook nog aan julle gesê: verlang niks van ons, wat op die een of ander manier onregverdig sou wees in die oë van God en die mense nie!”  

[5] Die Fariseër sê: “Julle is soos `n blad aan `n boom wat omgedraai is; want nouliks twee jaar gelede het julle tog baie anders gepraat en verseker ook gehandel!” 

[6] Roclus sê: “Dit kan wees; maar aangesien daar op aarde niks bestaan wat so perfek is wat geen verdere en hoër vervolmaking nodig het nie, was ons ook nog lank nie so volkome dat ons onsself nie nog baie verder kon vervolmaak nie. En hoewel ons nog lank nie die groot einddoel van volmaaktheid bereik het nie, het ons onsself sedert enkele jare `n groot ent verder ontwikkel, en daarom dink, wil, spreek en handel ons nou dan ook baie anders! 

[7] Vroeër het ons die siekes onder allerlei seremonies genees, sonder enige betekenis, omdat die blinde mense dit so wou gehad het; die donker rede was dat die baie mense wat hier hulp soek en dit ook vind, reëlreg begrawe was in allerlei seremoniële bygeloof, en wel deur toedoen van hulle selfsugtige, heerssugtige en op wins beluste priesters, wat hulle as dienare van God uitgegee en hulle steeds bomatig laat eer het! 

[8] Aangesien ons dit met die mense, wat hoog of laag, ons broeders is, altyd eerlik bedoel het, kon ons hierdie ou en boosaardige onsin nie langer meer aansien nie en het vas besluit om alle mense hulle ou dwaashede te toon in `n glasheldere waarheid wat so lig is as die son. Daarom het ons dan ook geheel en al afstand gedoen van wat ook maar enigsins die skyn van ydele, bedrieglike geheimsinnigheid sou kan hê en spreek en handel nou met elkeen dus sonder enige terughoudendheid, en dus ook met julle sonder enige skroom, vrees of oorweging. Want julle tempel en julle, wat volgens ons goeie wete, hoë priesters is, is net so belangrik soos elke ander mens.

[9] En as julle versoek aan ons, iets het wat teen God se wette indruis, staan julle saam met julle hele tempel en al julle hoë priesters in ons oë baie laer as die diere! Ek het julle nou helder en openlik uiteengesit hoe dit nou met ons gestel is, en waarom, en julle sal dan hopelik ook begryp hoe julle julleself teenoor ons moet gedra, as julle by ons een of ander ware en goeie doel, waarna julle strewe, wil bereik.” 

Roclus onthul die bedoelinge van die Fariseër 

209 Hierdie kort toespraak van Roclus kom natuurlik absoluut nie tegemoet aan wat die twee tempeldienare eintlik hier wou bereik het nie; en daarom weet hulle nou nie hoe hulle met hulle versoek vorendag moes kom nie. 

[2] Maar na `n rukkie kom een van die Fariseërs op die idee om die owerste deur dreigemente anders te stem en in `n sekere sin die hel so gloeiend moontlik vir hom te maak, en dus sê die Fariseër, met `n opgeblase gesig: “Luister, jy owerste, wat jou soveel laat gaan op jou waarheid en eerlikheid! In jou ywer het jy iets vergeet - ten eerste wie jy voor jou het, en ten tweede het jy nie alleen teen ons as owerstes in die tempel, maar ook openlik teen die tempel `n bose lastering uitgespreek en het jy jou daardeur in die hoogste graad strafbaar gemaak! As ons jou nou sou wil vervolg, sal dit vir jou en jou hele aanhang sleg gaan! Laat ons dus onder vier oë met jou spreek en doen dan wat ons van julle verlang, dan sal ons verder nie gebruik maak van dit wat jou ten laste van ons in die hoogste graad strafbaar gemaak het nie!”  

[3] Toe Roclus hierdie woorde hoor, word hy byna gloeiend van woede, kyk die twee met `n priemende ondersoekende blik aan en sê met harde en kragtige stem: “Luister, julle deur en deur geslepe Fariseërs! Sowaar as wat daar `n God leef, wat ek goed ken, maar wat julle nog nie leer ken het nie, en sowaar as wat ek nou hier staan, spreek en leef, sal ek nie doen wat julle, om julle sonde te bedek, onder vier oë van my verlang nie! Julle het gesê dat ek julle en die tempel gelaster het en my sodoende in die hoogste graad strafbaar gemaak het; maar in watter graad het julle julleself dan nie strafbaar gemaak in die oë van God, van die tempel en van die volk deur julle hoerery, egbreuk en seunskendery in die tempel nie?! 

[4] Julle het die meisies en maagde, wat julle verkrag het totdat hulle byna beswyk het, die vroue wat deur julle toedoen aan hulle manne ontrou geword het en julle geskende seuns sogenaamd “ter genesing” hierheen gebring; maar julle bedoeling en wil is baie anders! Die oormaat van julle sonde het vir julle in Jerusalem inmiddels `n baie bose reuk gekry en `n groot vrees het julle bekruip, nie soseer vir God, in wie julle nog nooit geglo het nie, maar wel vir die wette van Rome. Daarom het julle met hulle wat hulle nou sleg versorg in die herberg by die groot plein bevind, hierheen gekom en wil nou, om julle baie meer as groot sonde te bedek, nie dat die deur julle siek en ongelukkig gemaakte mense hier genees nie, maar deur ons vermoor en begrawe word of ten minste na `n baie ver land onder wilde mense en diere verban word - en so moet ons vir julle nog die sluitstuk van julle sondes voltooi, waarvoor julle ons `n deel wil afstaan van julle aandeel van die straatrowery, wat julle hier in die geheim agtergehou het. 

[5] Julle sê dat ek julle en die tempel gelaster en myself strafbaar gemaak het. Maar hoe staan dit nou eintlik met julle? Maar wat ek, wat van God die vermoë ontvang het om elke mens heeltemal te deursien en sy hart en niere te beproef, hier gesê het, kan ek julle met duisend getuies teenoor God en alle gewone wêreldse regbanke bewys. En as ek dit sal doen, hoe sal dit dan met julle staan? Julle dink om my met julle hoëpriesterlike dreigemente tot `n gruweldaad te dwing; maar nou staan die sake omgekeerd, en ek het julle nou in my mag! Wat sal julle nou doen?” 

[6] Heeltemal oorbluf deur die woorde van die owerste, sê die twee: “Ook al sou jy die eerste kan bewys, dan sal dit jou tog moeilik val om te bewys dat ons die siekes met bose bedoelinge hierheen gebring het! En ook al sou jy miskien met behulp van die ou Egiptiese chiromansie (handleeskuns) - en beslis nie met behulp van God nie, op wie jy jou baie beroem en van wie jy moet bedink dat God nie met towenaars omgaan nie -`n bose opset in ons ontdek het, dan sal dit vir die regbank geen enkele waarde hê nie; want die gedagte alleen is nog lank geen daad nie en sou dit selfs nog nie wees, wanneer ons dit hardop aan jouself sou toevertrou het waarvan jy ons nou betig nie! Op die punt sou jy dus niks teen ons uitrig nie; wat die eerste punt betref is alle tempeldienare dieselfde, en dit sou vir jou ten slotte nog wel eens moeilik kan word, ook al staan jy as Griek en halwe heiden in hoë aansien by die Romeine. Want so `n groot en vername kollege van priesters soos ons in Jerusalem, wat `n groot mag besit, is nie so maklik met sukses aan te val nie. Sien dus af van jou dreigement, dan wil ons ook geen gebruik maak en jou ook nie vra om die siekes, wat ons hierheen gebring het, te genees nie; daar is immers elders ook nog genesingsoorde!” 

[7] Na hierdie woorde maak die twee aanstaltes om weg te gaan; maar Roclus sê vir hulle: “Om hierheen te kom is wel maklik, maar om weer van hier af terug- en tuis te kom is baie moeiliker, en ons sal julle nie uit hierdie plek laat vertrek, voordat julle uitgevoer het wat ons julle in die Naam van JaHWeH sal voorskryf nie. Julle is in ons mag, en dit sal julle swaar beval om julle daarteen te verset. 

[8] Die siekes sal hier genees word en julle sal met julle skatte vir hulle verdere lewensonderhoud sorg! Waar die geneesdes egter `n goeie en veilige inkomste sal kry, dit sal my sorg wees. 

[9] Die straatrowery, wat deur julle hier in stand gehou word, sal volkome gestaak word, en alle geroofde skatte sal na hierdie plek gebring en teruggegee word aan die baie wat nog hier is! Want daar staan geskrywe: “Jy mag nie steel nie, en die besit van jou naaste nie begeer nie!” 

[10] Is julle nie die ergste godslasteraars, as julle sê dat julle die vernaamste dienare van God is nie, en dat Hy alleen julle gebed verhoor, en dat julle die mag gegee is om vir die siele van die mense die poorte van die hemelryk te open? Julle self het nog nooit in `n God geglo en Hom in julle harte die korrekte eer gegee nie; maar wel het julle nog altyd elkeen hewig vervolg, wat gewek en vervul van God se Gees, noodsaaklikerwys teen julle gaan getuig het! 

[11] Ek het self na die klein woestyn by die Jordaan gegaan en het na die boeteprediker Johannes geluister. Ek het elke woord van hom maar al te waar gevind en het my dan ook daarvolgens gerig; julle het ook wel na hom geluister, maar het vervolgens van haat vervul geraak en hy moes die baie smadelike slagoffer van julle onversadigbare wraaklus word. Maar noudat die groot beloofde Messias gekom het, vol van die hoogste wysheid en goddelike krag en mag, wat Hy in woorde en dade toon, wil julle Hom ook probeer doodmaak! Watter tipe mense is julle eintlik op die manier?! 

[12] Julle verkondig die mens weliswaar die wette van Moses, maar self neem julle nie één in ag nie, en begaan alle sonde wat die duiwel, wat julle egte vader is, julle ook maar in julle boosaardige harte lê; julle lieg altyd teenoor God en alle mense; julle bedrieg, sweer valse ede; julle steel, roof, dood en moor, soos ek julle ook teenoor God en elke wêreldse regbank met wel duisendmaal duisend getuies sonklaar kan bewys - en julle waag dit om Hom `n godslasteraar te noem en hom dan ook te vervolg, wat, gewek deur die ware Gees van God, teen julle getuig en wat julle selfs nog van die afgrond van die ewige verderf wil red?! 

[13] Sê en oordeel self, of die Sodomiete dit ooit so bont gemaak het as julle - en tog het God hulle met vuur uit die hemel van die aarde laat verdelg! Wat sal Hy binnekort dan wel met julle doen? 

[14] Hieraan kan julle sien dat ons Essene julle, swart tempelnarre, maar al te goed ken en ook goed weet hoe goed en eerlik julle dit met ons mense het en hoe julle die arme Judeërs in die ban doen, wat enigsins aantoonbaar hulp by ons sou soek en ook sou vind; maar tog kom julle self, as dit sleg met julle gaan, na ons toe en verlang hulp! Sou dit die arme Judeërs nie net soveel baat as vir julle nie? O julle slegte huigelaars en geveinstes, julle slange- en addergebroedsel! As julle julle lewe nie grondig gaan verbeter nie, sal julle van die vloeke en ewige verdoemenis oor julle heen kry! Julle weet nou wat julle ten minste hier te doen staan! 

[15] As julle nie aan my wens, wat vir God en alle mense geregverdig is, sal voldoen nie, sal ek julle met die verleende mag wat aan my deur God geskenk is, weet hoe om julle op `n manier te tugtig, waarvoor selfs alle duiwels sou vlug! - Het julle my begryp?” 

[16] Die inwendig deur en deur woedende Fariseër sê: “O ja, vriend, dit verseker, en ons sal hier ook wel volgens vermoë aan jou wens voldoen; maar hoe die hele tempel later sal reageer op die onreg wat ons hier aangedoen is, dit weet ons nie. Want ons sal alles wat ons hier oorgekom het, in die groot raad bring, net soos - en daar het vir ons nou eers `n lig oor opgegaan - die feit dat sowel Johannes die boeteprediker, en nou veral ook die beroemde Nasarener, uit julle instelling afkomstig is en die Nasarener uit julle vandaan kom. 

[17] Maar ons is nou bereid om alles te doen wat jy van ons verlang het en dit blyk vir ons dat dit nou die tyd is dat ons dadelik aan die werk moet gaan, omdat ons vandag nog wil vertrek. Laat ons dus na ons herberg gaan, waar ons siekes hulle bevind, en dan kan alles daar in `n kort tydjie gereël word!” 

[18] Die owerste Roclus sê: “Baie goed; so wil ek dit ook hê, laat ons dus daarheen gaan!” 

Roclus genees die siekes 

210 Na hierdie woorde begewe almal hulle na die herberg op die groot plein. 

[2] Toe ons daar in die saal kom waar daar `n aansienlike aantal siekes hulle bevind, maar waar ook die rower hooflui reeds op die twee Fariseërs wag om hulle rekening met hulle te vereffen, sê Roclus eers vir die siekes: “Ek is die owerste van hierdie plek en van God die Heer het ek die wonderbaarlike mag om julle almal te help, soos ek ook vandag al baie gehelp het, waarvan julle al gehoor het; maar sê my sonder enige skroom, hoe julle vernaamlik aan julle liggaamlike kwale gekom het!” 

[3] Toe die seuns die versoek gehoor het, sê hulle: “Heer, as ons nie meer na Jerusalem hoef terug te keer en deur u in beskerming geneem sal word, sal ons alles sê; maar as ons weer na Jerusalem moet teruggaan, dan beteken die minste of geringste wat ons sê, vir ons die dood, want dit hang vir ons almal baie seker bokant die hoof!”  

[4] Roclus sê: “Wel, dan hoef julle geen bekommernis te hê nie, maar wel hulle wat julle bedreig het; Ek sal vir julle sorg! Spreek daarom sonder vrees en skroom!” 

[5] Hierop begin die seuns baie openhartig te vertel watter skanddade die tempeldienare met hulle bedrywe het en nog steeds met baie jonges bedrywe, en dat daar ook al baie om die lewe gebring was en daar nog baie sou volg. 

[6] Nogmaals sê Roclus: “So! So hoor mens nog eens prysenswaardige dinge oor die tempel van JaHWeH en Sy dienare! Maar nou is dit goed, liewe, arme kinders, julle sal gehelp word. En nou, meisies en vroue, moet julle spreek!” 

[7] Ook hulle vra vooraf om beskerming, omdat hulle ook, net soos die seuns, gevaar loop om te sterf. 

[8] Roclus sê: “Wat ek die seuns beloof het, geld ook vir julle, en daarom kan julle ook vryuit en openlik spreek!” 

[9] Toe begin hulle te vertel, waarby selfs die rower hooflui se hare ten berge reis, veral toe enkele meisies en vroue hulle liggame ontbloot om die afskuwelike verminking aan hulle liggame te laat sien, wat die gevolg was van die onbegrensde geilheid van die tempeldienare. 

[10] Toe Roclus hom in die teenwoordigheid van getuies van alles oortuig het, kyk hy buitengewoon ernstig getref die twee Fariseërs aan en ook hulle dienare, wat hulle trou gedien het en ook aanwesig was, en sê: “Nee, so iets het hom sedert die begin van die wêreld nog nie voorgedoen nie! Terwyl daar van so `n gedrag en handelswyse in die tempel sprake is, sê julle vir my dat ek die tempel gelaster het, omdat ek hom, soos dit ook nou daar saamgestel is, met die volste reg `n rowershool en `n moordkuil noem?! O julle ellendiges! Wat vir `n duiwel het julle eintlik in die wêreld geplaas en tot priesters van JaHWeH aangestel en gewy? Maar wag maar! Ek kan julle nou al verseker, dat selfs die keiser volledig op hoogte gestel gaan word hiervan! Wat hy vervolgens sal doen, kry julle miskien al baie gou te hore. Maar deur my sal maar nog baie min met julle gepraat word!”  

[11] Hierop wend Roclus hom tot die siekes en sê: “In die Naam van JaHWeH, wie nou in hierdie tyd in die persoon van Jesus (Afrikaanse uitgewer: Jesus: JaHWeH verlos) van Nasaret na ons mense toe gekom het, maar deur die slegte en blinde Fariseërs gehaat en vervolg word, omdat Hy teen hulle getuig, en wat my ook die mag verleen het om alle siekes net deur my geloof en wil te genees, hou ek my hande bo julle en sê: wees volkome genees!” 

[12] Na hierdie aanroep word hulle as`t ware éénsklaps almal so volkome genees dat aan hulle liggame nie die kleinste litteken van verminking meer te bespeur was nie - en almal van hulle bekyk, selfs die rower hooflui nie uitgesonder nie, en sê hardop en openlik: “Dit kan net die krag van God doen, en nie `n mens nie. Lof, prys en eer is daarom alleen aan Hom, en die grootste dank, omdat Hy die dade van die tempeldienare in Jerusalem in ons teenwoordigheid onthul het en ons nou heeltemal weet wat ons van hulle moet dink!” 

[13] Ook die geneesdes dank hom met trane in hulle oë en keer hulle gesigte van die nydige Fariseërs af. 

[14] Daarop sê Roclus vir die twee Fariseërs: “Dit is nou gedoen in die Naam van die Heer, - en laat ons nou met die ander saak verder gaan!” 

[15] Omdat die twee Fariseërs goed weet wat Roclus nog meer van hulle verlang, sê hulle vir die owerste Roclus: “Stel nou die bedrag vas wat jy nodig ag vir die lewensonderhoud van hierdie, in totaal ongeveer twintig persone, dan betaal ons jou dit hier! Maar wat die straatrowery betref, is jy self `n meester en kan self onderhandel met die manne wat hier aanwesig is. Van ons kant af sal ons vir altyd van al die res afsien; want ook ons begin nou ons groot onreg in te sien en sal ons soveel moontlik inspan om dit goed te maak. 

[16] As ons tuiskom, sal ons eerste strewe daarop gerig wees om afstand te doen van die tempel; want ons het God se krag onmiskenbaar sien werk en ook van jou, wyse en werklik van JaHWeH se Gees vervulde man, ons het baie skerp vermaninge gehoor wat ons verdien het. Die lig van die geloof het ontwaak en van nou af aan sal ons die res van ons lewe dan ook anders gebruik as wat tot nou toe die geval was. Mag God die Heer ons baie sondes vergewe, wat ons nie meer ongedaan kan maak nie! En wees nou so goed om die bedrag vir die lewensonderhoud van hierdie mense vas te stel, dan sal ons dit onmiddellik aan jou oorhandig!” 

[17] Roclus sê: “Julle het agthonderd pond goud by julle en ook nog tweeduisend pond silwer. Vir julle reis na julle huise het julle nouliks `n honderdste deel van julle silwer nodig, laat dus die agthonderd pond goud en nog duisend pond silwer hier vir die lewensonderhoud van hulle, laat ons sê, een-en-twintig persone, sodat julle daarmee tog `n klein bietjie van julle misdaad aan hierdie mense teenoor God kan goedmaak! Maar as julle self nog meer wil doen, sal dit in God se oë `n voordeel vir julle wees.”  

[18] Die twee sê: “Met honderd pond sal ons goed by die huis kom, en ons laat die duisend pond silwer en ook nog die negehonderd pond hier; en as hierdie wonderbaarlik geneesde mense mettertyd meer sal nodig hê, dan sal ons hulle dit vanuit Jerusalem hierheen laat bring.” 

[19] Roclus sê: “Dit sal nie nodig wees nie, en julle sal tuis baie goed te make hê! Die bedrag wat julle hier agterlaat, is meer as voldoende vir hierdie mense, omdat ek ook daarvoor sal sorg dat hulle, deur die vlyt van hulle hande, baie goed brood sal kan verdien; want dit is vir elke mens nuttiger dat hy deur te werk in sy eie onderhoud voorsien, as dat hy deur suiwer rykdom in ledigheid sy medemens tot las word.”  

[20] Daarmee was die geneesdes dit ook volkome eens, en die twee begewe hulle met Roclus na `n sykamer, waar hulle hulle goud en silwer bewaar het, en oorhandig aan hom die vroeër genoemde som; vir hulleself hou hulle egter net die honderd pond agter.  

[21] Daarop kom hulle weer die saal in en vra die geneesdes om vergewing, en ook vir Roclus. 

[22] Daarop sê Roclus: “Julle moet julle vyande vergewe, ook wanneer hulle hulle onreg nie wil insien en goedmaak nie, dit is aan God welgevallig; en so is ons volgens God se wil soveel te meer verplig om dit te doen teenoor die vyande, wat die onreg wat ons aangedoen is, berouvol insien en die vaste wil opneem om dit, vir sover moontlik, weer goed te maak. Daarom is alles aan ons deur julle twee, vergewe; maar kyk ook op ander plekke om julle heen, en maak elke onreg goed wat julle wie dan ook aangedoen het, dan sal God die Heer ook aan julle barmhartigheid betoon wanneer julle julle groot sonde, wat julle aan die mens begaan het, nie meer kan goedmaak nie, omdat hulle hulleself nie meer onder die lewendes aan hierdie kant bevind nie!” 

[23] Die twee beloof om al die moontlike te doen, neem daarop hulle besittings en begewe hulle met hulle dienare dadelik op die terugweg. 

Roclus en die rowers 

211 Daarop neem Roclus die aanwesige rower hooflui onder hande en sê hulle wat hulle nou te doen staan, as hulle God se toorn wil ontvlug. Hulle was dan ook onmiddellik bereid om alles te doen wat hy as owerste van hierdie plek van hulle sou verlang; hy moes net nie iets onmoontlik van hulle verlang nie. 

[2] Daarop sê Roclus: “Julle het reeds `n lang tyd op die paaie hierheen onregmatige skattings gehef en veral in die laaste ses weke `n groot buit verwerf en daarby ook selde die arm mense ontsien. Die meeste bevind hulle nog hier. Gaan gee hulle almal, die rykes en die arm mense, die afgeneemde skatting terug en verlang in die toekoms van niemand meer een of ander heffing nie, dan sal julle sonde julle ook vergewe word!”   

[3] Eén van hulle sê: “Owerste van hierdie plek! Dit sal ons doen, soos u ons ook nou gebied het; maar ons maak ons nou al meer as dertig jaar skuldig aan hierdie bose besigheid en het daardeur al baie skatte verwerf, wat ons met die beste wil van die wêreld nie meer aan die regmatige eienaars kan teruggee nie, omdat ons nie weet waar hulle woon en of hulle nog wel lewe nie. Hoe kan ons nou reg daaraan doen?” 

[4] Roclus sê: “Dit het julle vir die oorgrote deel van die rykes afgeneem, wat in lande ver hiervandaan woon en tog al oorlaai is met aardse goedere. Maar beheer sulke skatte van vroeër sorgvuldig en beskou dit as `n besit van die arm mense, wat dikwels hierheen kom om hulp te soek; ondersteun hulle volgens behoefte, dan sal die Heer van die hemel en aarde julle skulde kwytskeld! 

[5] Bou `n herberg vir die arm mense, wat anders maar al te dikwels weke lank onder die blote hemel moet bly, dan sal julle daarmee iets goeds in die lewe roep en met behulp van die onregverdige Mammon vriende in die hemel vergader! As julle dit alles nou begryp het, gaan dan, en kom aan die werk!” 

[6] Toe Roclus dit gesê het, dank almal hom daarvoor. Die rower hooflui gaan weg en bring die verlangde reeds dieselfde dag, en deur die korrekte bemiddeling word dit dan ook teruggegee aan die eienaars. 

[7] Nadat die rower hooflui uit die saal vertrek het om die werk te gaan uitvoer, wend Roclus hom tot die herbergier, wat hy as `n steeds eerlike en opregte man ken, en sê: “Die geneesdes bly voortaan onder jou hoede; sorg daarvoor dat hulle ook werk kry in ooreenstemming met hulle krag! En die goud en silwer wat hier vir hulle oorhandig is, moet jy goed en regverdig beheer en wat jou toekom, sal jy van die rente kry; mettertyd sal ons wel `n goeie reëling daarvoor tref. Op die manier sal daar ook vir die onderwys van die jonges gesorg word. 

[8] Doen dit as `n eerlike Judeër op die wyse van die Samaritane, uit liefde vir ons een, enige ware God en ook uit liefde vir die mense, dan sal jy `n groot genadegawe van God se liefde ontvang! En doen dit wat jy doen, met alle vriendelikheid; want `n vriendelike weldoener doen sy weldade dubbeld en sal by God vir sy daad dan ook reeds hier `n tienvoudige loon ontvang en aan die ander kant vas en seker die honderdvoudige! Aangesien ek hierdie baie belangrike saak nou in die Naam van die Heer, volgens Sy wil, in orde gebring het en dit nou al middag geword het, sal ek nou met my broeders na die herberg gaan, wat jy goed ken; want daar wag die groot Heer en Leraar op ons. Wie hulp nodig het, moet daarheen gaan!” 

[9] Hierop vra die herbergier: “Vriend, is dit dalk die groot profeet uit Galilea, oor wie jy nou net teenoor die Fariseër gespreek het, terwyl julle die siekes die hande opgelê het en in Wie se Naam julle ook hierdie siekes genees het?”  

[10] Roclus sê: “Ja, vriend, dit is Hy! Maar let wel: Hy is geen profeet nie, maar Hy is wat ek van Hom gesê het, naamlik - die Heer Self, wat jy en ook al hierdie geneesdes van my kan aanneem!” 

[11] Die herbergier sê: “O vriend, ook ek wil Hom graag sien en hoor; want van allerlei vreemdelinge, Judeërs en heidene, wat hier deurgereis het, het ek al groot dinge gehoor! Die heidene beskou Hom almal as `n god; slegs die Judeërs sê dat Hy `n groot profeet is. O vriend! Hom sou ek graag wil sien en hoor, soos ek ook al gesê het, as dit my toegestaan sal word!” 

[12] Roclus sê: Nie net jy nie, maar aan elkeen is dit toegestaan om na Hom toe te kom, en vir die geneesdes is dit meer as `n plig om Hom hulle dank vir die genesing te gaan bring; want nie ek nie, maar enkel en alleen Hy, het hulle genees deur die almag van Sy heilige wil. Maar wag nog `n paar uur; na die tyd mag julle almal kom!” 

[13] Daarop sê ook die geneesdes: “O vriend van Hom, wat in die geval die Allerhoogste is, hoe kan ons sondaars na Hom toe gaan en Sy heilige aangesig sien?! So `n barmhartigheid sal ons immers ewig nie waardig wees nie!” 

[14] Roclus sê, heeltemal ontroer deur die deemoed van die geneesdes: “As Hy julle sonde, waar die tempeldienare die vernaamste skuld aan het, nie sou vergewe het nie, dan het Hy julle ook nie genees nie; maar aangesien Hy julle genees en dus ook sekerlik julle sonde vergewe het, voel julle dan soveel te meer verplig om in alle liefde op die aangewese tyd na Hom toe te kom en Hom alleen dank te bring!” 

[15] Na hierdie woorde van Roclus skep hulle almal moed en beloof om te kom en te doen wat hy hulle aangeraai het. 

[16] Daarop vertrou Roclus die versorging van die geneesdes nogmaals aan die herbergier toe, verlaat toe met sy broeders die saal en begewe hom vinnig weer na My. 
Die ete wonderwerk van die Heer 

212 Ons sit nog almal bymekaar aan ons tafel en toe Roclus ons so met sy broeders aantref, was hy baie bly daaroor; want hy dink dat Ek in die tyd, wat hy met die Fariseërs deurgebring het, baie heilbringende, lewende woorde gespreek het.  

[2] Ek sê: “Beste vriend en selfs broeder! Wees maar nie bang nie, want Ek het My leerlinge maar net vertel, hoe en wat jy volkome volgens My wil met die Fariseërs, met die siekes, met die hooflui en ten slotte met die herbergier en nogmaals met die geneesdes bespreek het! Jy het vir My werklik tot `n deeglike werktuig vir My vyande geword; en omdat jy getrou teenoor My was in die kleine, sal Ek jou ook oor groter dinge aanstel.   

[3] Maar kom sit nou weer met jou broeders by My; want die middagmaal sal dadelik opgedien word - `n maal wat Ek Self bestel het uit My onuitputlike voorraadkamer, en so ook die wyn uit My kelder! Want as Ek, die Heer, in jou en jou broeders baie bekwame arbeiders vir My akkers en wingerd gekry het, dan moet dit ook uitstekend op hierdie dag, in hierdie tyd, deur My bedien word!”   

[4] Met hierdie woorde kom ons herbergier die eetsaal binne en sê enigsins verleë vir My: “Heer en Leraar, toe ek U al vroeër dienswillig gevra het wat se middagmaal ek vir U moes berei, het U barmhartiglik gesê dat ek My nie vanmiddag daaroor hoef te bekommer nie, want U sou hierdie keer Self `n middagmaal voorberei. Maar ons het nou meer as `n uur heeltemal vergeefs in die kombuis op U gewag en het vir hierdie tafel niks aangeraak nie. Maar nou sou dit tog tyd wees om die spyse op die tafel te sit, en daar is nog niks voorberei nie! Wat moet ek nou doen?” 

[5] Ek sê: “O vriend, wees tog nie besorg oor niks nie! Dink jy dalk dat Ek, net soos julle mense, `n volle voorraadkamer, `n kombuis en `n ryklik van volle wynkruike voorsiende kelder nodig het? Kyk, Ek is nou onder My vriende, wat My goed herken het en eweneens in My Naam goeie werk gedoen het. En deur die mag van My woord en hulle geloof in My het hulle groot tekens gedoen; daarom wil Ek nou ook vir hulle `n wonderdaad doen. In die kombuis staan weliswaar niks vir ons gereed nie - maar kyk nou net na die tafels!” 

[6] Toe Ek dit gesê het, was alle skottels wat nog van die oggendmaal oorgebly het, stampvol met die beste spyse, bestaande uit visse van die edelste soort, welbereid, kalfs- en lamsvleis, allerlei soet vrugte en baie goeie brood; en so was alle kraffies ook tot die rand toe gevul met die beste wyn, wat die hart versterk en die ingewande verkwik het.  

[7] Toe die herbergier dit sien, slaan hy die hande op die bors en sê: “O Heer en Leraar! Wie dit sien en nog nie glo dat in U God se Gees en Sy Mag, Krag en heerskappy in alle volheid woon nie, die sou in sy siel en sy verstand wel met `n duisendvoudige blindheid geslaan moet wees! 

[8] Weliswaar is alles `n wonder, ontspringend van U mag en wysheid, en die hemel en hierdie aarde is vol van U werke, wat ons egter tog nie soos wonderwerke opval nie, omdat ons al vanaf ons geboorte gewoond geraak het aan die tekens se ontstaan, bestaan en ook weer die vergaan daarvan; maar die skielike ontstaan van sulke spyse, wat andersins net deur mensehande berei word, en ook die van die wyn volkome uit niks uit nie, is iets hemelhoog anders! 

[9] Want as `n boom geleidelik aan uit `n saadkorrel opgroei, groot en sterk word en vrugte begin te dra, sien mens daarby allerlei metodes as oorsaak van wat uit die metodes voortkom. Maar waar is hierdie metodes? Hier is geen boom, waaraan hierdie verskillende vrugte gegroei en in die lig en die warmte van die son ryp geword het nie! Op watter akker is die graan vir die heerlike brood geoes? In watter water is hierdie visse gevang, waar is die lammers en die kalf geslag en bo watter vuur so goed voorberei, en in watter wingerd het hierdie wyn gegroei? 

[10] Alles ontstaan skielik, alleen deur die eindelose mag van U wil! En dit is nou waar dit my tot opperste verbasing bring, en wel omdat U, wat onmiskenbaar die Oerskepper van alle dinge in die hemel en op aarde is, na my ervaring alles maar net geleidelik aan in `n onveranderlike orde laat ontstaan, waarby die een uit die ander voortkom; maar hier was dit `n oomblik, en wat voorheen niks was nie, word baie skielik tot dit wat nou voor ons verbaasde oë en harte die eettafels vul! O Heer en Leraar in U Gees reeds van ewigheid, sou dit vir U dan ook nie moontlik wees om `n hele wêreld in `n volmaakte lewe te roep en al die ander daarop eweneens op dieselfde oomblik te laat ontstaan nie, wat die mens alle arbeid en inspanning en baie sorg sou bespaar?” 

[11] Ek sê: “O ja, vriend, dit sou Ek sekerlik kan doen, as die mens daarmee sou gebaat het as hy tot volkome traagheid sou verval en dus ook weldra in alle materie en haar oordeel sou wegsak! Maar aangesien Ek wil dat die mens, in die wêreldse lewe ter beproewing van die vrye wil, deur allerlei aktiwiteite steeds ryker word aan ervaringe en die daaruit voortvloeiende kennis, en God en homself leer ken, moet die wêreld self en alles wat daar in en op is nou eenmaal so ontstaan en bestaan, soos wat dit ook ontstaan en bestaan het 

[12] Kyk, dit is in kort die rede waarom Ek op die materiële wêrelde alles geleidelik aan laat ontstaan en ook weer laat gaan; want die materiële wêrelde, met alles wat daarin, daarop en daar bo is, is nie geskape om ewig te bestaan nie, maar wel die siele van die mens, wat uit die oordeel van die materie voortkom en hulle in die mens sterk maak vir die onverganklike, ewige lewe en op die manier ook sterker word in My Gees in alle liefde tot My! 

[13] Maar wanneer Ek hier onder My geestelike nou byna reeds volmaakte leerlinge en vriende `n klein uitsondering maak van My oeroue orde, word geen enkele siel daardeur tot haar verderflike luiheid en blywende passiwiteit gebring nie, en het Ek julle almal hiermee laat sien dat by God alles moontlik is.  

[14] Maar kom jy nou ook by ons sit, en eet en drink! Na die ete sal ons nog tyd vind om die een en ander goed te bespreek.” 

[15] Daarop kom die herbergier aan ons tafel sit, eet en drink flink met ons saam, en kon die goeie kwaliteit van die spyse nie genoeg roem en prys nie - wat ook al die ander doen. 

Die vrou van die herbergier 

213 Maar gou kom sy vrou die eetsaal binne om haar man, wat te lank wegbly, te vra wat Ek as middagmaal bestel het, en of Ek miskien Self in die kombuis op een of ander wonderbaarlike wyse sou meewerk aan die bereiding daarvan. 

[2] Toe sy egter dadelik merk dat ons almal aan die ryklik van spyse en drank voorsiende tafels sit en eet en drink, slaan sy van verbasing haar hande bo haar hoof ineen en sê: “Maar om Moses se wil, wie se dag ons vandag eer, wat is dit dan?! Waar kom die spyse en die wyn nou vandaan?” 

[3] Die herbergier sê: “Stel geen vergeefse vrae nie! Want ook al sou ons dit vir jou sê, sou jy dit tog nie begryp nie; later sal jy wel `n keer hoor waar hierdie spyse vandaan gekom het. Maar sien daar in die kombuis nou toe dat alle ander gaste in die ander eetkamers behoorlik bedien word!”  

[4] Daarop gaan die vrou meteens weer die kombuis in en doen haar plig. Maar dit laat haar tog nie los waar die spyse vandaan gekom het nie. Daarom onderwerp sy die personeel ook aan `n grondige ondervraging deur wie, hoe en wanneer en waarvandaan die spyse gehaal was. Maar toe almal na volle waarheid verseker dat hulle dit nie weet nie, hou die vrou dit nie meer uit van nuuskierigheid nie en kom nogmaals na ons toe, om by één van My leerlinge uit te vis hoe dit nou met die spyse is. 

[5] Toe sê `n Esseen vir die vrou: “As jy nie te blind was met jou verstand nie, sou jy al lankal moes merk wat se wonderwerk hom hier en ook buite die herberg voorgedoen het, enkel deur die wil van die ewige groot Heer en Leraar - en so het ook hierdie spyse ontstaan. Dit is werklik uit die hoogste hemele hierheen gebring. Maar kom eers hier en beproef alles, en sê dan as goeie kombuis meesteres hoe hierdie hemelse kos vir jou smaak!” 

[6] Toe kom die vrou `n bietjie verleë na die Esseen toe en proe die spyse, die brood en die wyn, en gee toe dat sy in haar hele lewe nog nooit iets geëet het wat so buitengewoon goed smaak nie. Nou glo sy self dat hierdie spyse nie in `n aardse kombuis berei was nie. 

[7] Maar die Esseen wys met sy hand na My en sê: “Kyk, daar sit die ewige groot Spysmeester, wat nou die heerlike middagmaal op wonderbaarlike wyse in één enkele oomblik en nie op menslike wyse berei het, maar suiwer so geskape het soos Hy ook op die hele aarde vir alle skepsele ewig hulle passende voedsel skep! En nou weet jy voorlopig genoeg; glo, sodat jy salig kan word! Daar het die huis `n groot heil ten deel geval, net soos hierdie hele plek, en ons sal God nooit genoeg daarvoor kan loof en prys nie. - En nou kan jy, vrou, weer met jou werk aangaan; maar oor wat jy nou gehoor het, moet jy niks vir ander mense sê nie, want die Heer en Leraar wil dit nou so hê!” 

[8] Toe gaan die vrou na My toe en bedank My vir wat sy geëet het, waarna sy weer na die kombuis gaan. 

[9] Maar Ek sê vir almal: “Weliswaar is daar vanaf die begin geen enkele vrou geroep om as profetes vir `n volk te profeteer nie; maar as die hart van `n vrou vroom is en sy die gebooie hou en haar kinders wys opvoed in die ware eerbied tot God en in liefde, dan is sy ook gelyk aan `n profeet en neem God se Gees ook Sy intrek in haar hart. 

[10] Daarom moet julle, as julle in die toekoms My woord sal verkondig, die vroue nie uitsluit nie, soos dit ook tot nou toe dikwels die geval was nie, maar julle moet hulle ook niks weerhou van wat julle oor die Godsryk geopenbaar word nie; want wat die vroue as moeders en vernaamste opvoedsters die kinders leer, is blywender en meer werd as die onderrig van alle hoërskole ter wêreld!  

[11] Wanneer `n vrou wys is, word haar kinders ook wys; maar as `n vrou dom en onontwikkeld is, sal haar kinders ook nie maklik tot profete gemaak kan word nie. Hier geld die spreekwoord, waarvolgens `n appel nooit ver van die boom val nie.  

[12] Dit is baie waar dat `n vrou `n goeie, ywerige huishouster is en ook haar kinders in die huishouding oplei en oefen; maar dit is nog beter wanneer sy, self vervul van die Gees van die Waarheid uit God, ook die hart van haar kinders met dieselfde Gees vervul. Aan sulke kinders sal My evangelie dan maklik en suksesvol verkondig kan word. Neem dit in die toekoms dan ook goed in ag!” 

[13] Roclus, die ander Essene en die herbergier bedank My vir hierdie les en Roclus sê nog in die besonder: “Ja, Heer en Leraar, dit is by ons, en veral by die Judeërs in die omgewing van Jerusalem, steeds die groot fout gewees, dat daar te min aandag geskenk is aan die ware ontwikkeling van die hart en die verstand van die vroue, en daarin moet dan ook veral die oorsaak van die volledige verduistering en die verval van die mens in die suiwer geloof in één God gesoek word! Van nou af aan sal ons die vroue dan ook nie dit weerhou wat, net soos by die manne, vir hulle geestelike ontwikkeling nodig is nie.” 

[14] Ek sê: “Doen dit, dan sal dit weldra lig word onder die mense! Maar wanneer mense later nooit meer hierdie raad van My sal opvolg nie en die vroue weer wêrelds en selfingenome word, sal die ou duisternis weer onder die mense opduik, en die geloof sal uitdoof en die liefde verkil; en so sal daar opnuut droewige ellende onder die mense wees, soos daar ook nog nie vroeër was nie. Want nou het die helderste lig vir alle mense deur My opgegaan. Wanneer die maan verduister word, sal daardeur die nag van die aarde weliswaar ook groter wees, maar uiteindelik nog baie draagliker as wanneer die son in die middel van `n helder dag volkome verduister sou word. Dink by julleself goed na oor hierdie beeld!” 

[15] My leerlinge sê: “Heer en Leraar, die beeld is vir ons nie duidelik nie! Wat stel die maan voor, en wat is die son? Hoe moet ons dit uitlê?”   

[16] Ek sê: “Hoe lank sal Ek nog onder julle moet lewe, voor julle geheel en al tot insig gekom het? - Die tyd vanaf Adam is, wat betref die geestelike ontwikkeling van die mens deur middel van die baie profete via die weg van openbaringe, gewees soos die lig van die maan. Die maan wissel met sy lig: hy is `n tyd lank gladnie te sien nie en neem dan weer toe, totdat hy vol word. So het dit met die kennis van God tot in hierdie tyd gegaan. Deur die woord en deur die tekens van die profete het hierdie kennis by die verskillende volkere tot `n volkome lig toegeneem. Hierdie profete was derhalwe steeds soos die volle lig van die maan, wat ook geen eie lig het nie, maar wat dit van die son leen, net soos ook alle profete in alle tye ook maar net uit God, uit die son van die engele en geeste geleende lig gehad het, waarmee hulle die mense verlig het. 

[17] Naas en na die profete staan daar ook ander leraars op, stel allerlei toevoegings en verklarings op en verduister die oorspronklike leer op die manier steeds maar meer en meer, sodanig dat daarna weldra niks meer daarvan oor is nie. Toe moes die mense hulle in hulle nag met die swak lig van die sterre help, totdat daar weer `n profeet onder hulle opgewek was. Die geestelike nag, wat op die manier donker geword het, het nie so ontnemend op die gemoed van die mens ingewerk nie, aangesien hulle geloof in Eén God, net soos die swak lig van die baie sterre, nooit volledig kon uitdoof nie. 

[18] Maar nou het in My die son van die hemele self vir die mense opgegaan. Hy het geen geleende, maar haar hoogs eie magtige lig, wat self nie toe- of afneem nie. En wie My herken het, sal My nie een keer meer en dan weer minder ken nie. Maar dit is baie goed moontlik dat die helder lig in die mens deur sy wêreldse instelling en deur sy selfingenomenheid heeltemal uitdoof, en dan sal hy vergelykenderwys net so daaraan toe wees as die aarde, wanneer die son, wat alles baie helder verlig en verwarm, skielik heeltemal aan die hemel uitgedoof sou word. Dan sal die swak lig van die sterre die mens geen troos meer kan bied nie, omdat sonder die son, alles op aarde deur die koue moet verstar en sterf.  

[19] Wanneer vanaf nou die geloof in My - My lewenslig in die mens - sal uitdoof, sal daarmee ook die liefde - die lewenswarmte - geheel en al verkil, en dit sal dan `n sodanige droewige ellende onder die mense tot gevolg hê dat hulle hulleself baie ongelukkiger sal voel as `n vertrapte wurm, wat in die stof draai en kronkel. En baie sal hardop uitroep: “Hoe is die diere tog nie gelukkig nie, vergeleke met ons mense! Hulle lewe en ken die dood nie; maar ons moet lewe, om die dood en sy verskrikking steeds voor oë te hê!” 

[20] Kyk, dit is die groot droewige ellende onder die mense, wanneer die lig en die liefde hulle verlaat het! Streef dus daarna dat die mense in die lig bly, dan sal hulle ook in die liefde bly en geen dood voor hulle sien, voel of smaak nie! Het julle dit nou goed begryp?” 

[21] Almal sê: “Ja, Heer en Leraar; maar dit is tog treurig dat dit moontlik is!” 

[22] Ek sê: “Baie verseker - maar Ek kan nie die mens sy vrye wil afneem nie, omdat hy andersins geen mens sou wees nie. Maar laat ons nou daaroor ophou! Laat ons nou nog eet en drink en ons ledemate versterk; daarna sal ons weer werk!”  

[23] Daarop eet en drink ons baie welgemoed, en daar word nog menige opmerking gemaak oor die goeie smaak van die spyse, die brood en die wyn. 

Die grootste wonder van die Heer: Sy Woord 

214 Toe ons die maal beëindig en van tafel opgestaan het, vra die herbergier aan `n leerling of Ek al voorheen so `n wonderwerk gedoen het. 

[2] Die leerling sê: “Op dieselfde manier is daar al dikwels enkele duisende mense onder die blote hemel gespysig! Ook het die Heer verskeie kere, as mense geen wyn, maar slegs water gehad het, en nie van die suiwerste soort nie, dit deur Sy wil vir ons en baie ander in die beste wyn verander; so het Hy ook deur Sy woord en deur Sy leer ons ou, bedorwe en troebel geworde geloofswater lewend gemaak, en vergelyk met die beste wyn. Werklik, die Heer het in minder as twee en `n halwe jaar buitengewoon baie groot wonderwerke gedoen, en wel soveel dat dit nouliks meer getel kan word of in boeke beskrywe sou kan word nie! Maar die grootste en ewig blywende wonder is Sy woord; wie hom daarvolgens sal rig, sal die ewige lewe in hom hê. 

[3] Die tekens, wat die Heer nou doen, getuig vir ons egter maar net van die feit dat Hy die Heer is. In die toekoms sal egter nie meer die tekens wat deur Hom gedoen is, getuig van Sy goddelike heerlikheid nie, maar Sy leer in die hart van die mens wat daarvolgens sal lewe en handel; want dit sal in ons die mees saligmakende teken van die ware en helder van homself bewuste lewe teweegbring - en dit is meer as wanneer die Heer nou in ons teenwoordigheid nog soveel groot wondertekens sou doen, waar ons en ons opvolgers die latere nageslag wel oor kan vertel, maar wat tog maar vir die helfte of waarskynlik dikwels ook gladnie van ons sou wil glo nie. En so sal die tekens wat nou gedoen is, maar weinig invloed hê om die geloof van die latere generasies te vergroot, maar die leer wat aan hulle oorgelewer sal word, wat op sigself die helderste en mees onbetwyfelbare waarheid is, sal dit wel doen! 

[4] Vriend, dat ons nou hier is, is wel seker, waar en gewis, en dat die Heer nou voor ons oë groot tekens gedoen het, betwyfel niemand van ons nie; maar oor ongeveer honderd jaar sal dit alles tot die ryk van die wêreldgeskiedenis behoort en - soos alles ook, wat tot die ryk behoort - grotendeels deur baie betwyfel en nie geglo word nie. 

[5] Maar die ligte waarheid dat twee en twee saam vier is, sal tot aan die einde van alle tye onwankelbaar bly staan, en so ook die leer uit die goddelike mond van die Heer, waarvolgens elke mens God moet ken, in Hom alleen moet glo en Hom bo alles en sy naaste soos homself moet liefhê. Dit is `n lewenswaarheid wat nooit bestry kan word nie, omdat sonder die waarheid, ten eerste geen gemeenskaplike samelewing van mense sou kan bestaan nie, wat alleen hier op aarde tydelik en materieel van aard is, en ten tweede, omdat sonder die waarheid en die in praktyk bring daarvan, geen enkele siel die ewige lewe uit God sou kan ontvang nie. Want die liefde is die ewige gees van die lewe en derhalwe die lewe self. 

[6] Wanneer die mense onder mekaar en ten opsigte van God geen enkele liefde meer het nie, volg daaruit ook streng logies die waarheid dat hulle ook die innerlike en eintlik enige ware lewe van die siel nie meer het nie. Bekommer jou dus in die vervolg maar net oor die leer wat die Heer ons geopenbaar het, en die baie verligte gees van die waarheid daarvan, en handel daarvolgens om die ewige lewe te kry; want tekens kan nóg vir jou, nóg iemand anders die ewige lewe skenk. 

[7] Dat die Heer in Homself ewig almagtig is en die hoogste wysheid besit, laat ons nie alleen die nou gedane wondertekens sien nie, maar daarvan getuig in alle tye en voor die oë van alle mense die groot skepping, wat alle denkende mense voortdurend luid toeroep: “Agter hierdie tallose baie en wyse, groot werke moet `n uiterste wyse en almagtige, ewige Werkmeester verborge wees!” Maar hoewel die mens Sy roep hoor en die Werkmeester op die een of ander manier begin te soek - en daar doen hy goed aan - voel hy daarby tog sy eie magteloosheid en swakheid, wat hy nie in `n goddelike krag kan verander nie. 

[8] Maar as hulle nou volgens die aan ons geopenbaarde leer van die Heer sal lewe en handel, sal hulle magteloosheid en swakheid deur die krag van die goddelike liefde in hulle verander word in eie mag en sterkte; en dit sal beslis heilsamer vir hulle wees as wanneer hulle verder nog getuies sou wees van nog baie duisende tekens, maar vir hulleself tog in hulle ou magteloosheid en swakheid sou bly! Kyk, dit is my goeie gefundeerde mening!” 

[9] Ek sê vir die leerling, wat nou so gespreek het: Nataniël, vir jou hoef ek nie meer te sê nie: “Hoe lank sal Ek jou nog moet verdra, voordat jy insig kry in My ryk!” Want jy het al die regte insig verkry en daarom sê Ek op jou woorde nou “Amen” en bevestig alles wat jy gesê het, as die volle, suiwer waarheid; want so is dit en so sal dit ook vir altyd bly.  

[10] Wie My sal soek in My werke en tekens, sal `n swaar en moeisame vrag hê, en hy sal maklik beswyk onder die swaar las daarvan; maar wie My sal soek in en deur die liefde, sal My weldra as die krag van al die lewe sonder baie moeite in homself vind. En as hy My gevind het, het hy ook alles gevind, naamlik die ewige lewe en die mag, krag en wysheid daarvan. Dit moet julle almal goed onthou en ook aan die ander mense verkondig!  

[11] Maar laat ons nou na buite gaan en `n bietjie om ons heen kyk, wat hom so hier en daar voordoen!” 

Die Heer en die bygelowige herbergier 

215 Daarna verlaat ons die eetsaal en gaan, begelei deur die herbergier, na buite, waar die dag egter aangenaam was, omdat die hitte van die dag sterk verswak was deur `n noordoostewind. Ons loop vanuit ons herberg deur die hele, taamlik uitgestrekte plek en kom dan ook by die groot herberg, waar Roclus die een-en-twintig siekes in My Naam genees het. 

[2] Die herbergier merk ons op en haas hom met syne, en diegene wat genees was, na buite na ons toe en begroet ons baie hartlik. Dadelik daarna vra hy egter na My en Roclus wys My persoon vir hom aan. Toe kom hulle almal om My heen staan om My te bedank vir die groot weldaad wat Ek aan hulle bewys het, en die herbergier self kon maar nie ophou om My te loof en te prys nie. 

[3] Maar Ek sê vir hom en al die ander: “Staan nou weer op; want dit is voldoende as julle My in julle hart waaragtig loof en prys - en wat die hart besluit en doen, daaraan neem en het ook alle ander ledemate deel!” 

[4] Hierop staan hulle almal op en vra My om hulle nooit meer met My almagtige barmhartigheid te verlaat nie.  

[5] En Ek sê vir hulle: “Hou My dan voortaan lewend in julle harte deur die liefde tot God en julle naaste, dan sal My barmhartigheid ook voortdurend by julle bly. Maar as julle in die genoemde liefde in julle hart ooit swak of selfs lou en koud sou word, sal My liefde en die daaruit voortvloeiende barmhartigheid ook net so swak, lou en koud word. 

[6] Behoed julle teen vraatsug en swelgery; want daardeur word die liefde tot God verminder en die liefde vir die wêreld en die eieliefde gevoed en versterk, en daarmee die oordeel van die materie en haar dood! Behoed julle eweneens teen onkuisheid en alle hoerery; want onkuises, hoereerders en egbrekers sal My lewensryk nie binnegaan nie! 

[7] Vir julle, wat nou van julle liggaamlike kwale genees is, sê Ek dat julle julleself voortaan tot geen enkele sonde meer moet laat verlei nie; want dan sou My barmhartigheid weer van julle afgeneem word en dan sal julle tot nog groter kwale verval! 

[8] Behoed julle egter ook teen traagheid en niksdoenery; want dit is die wortel van alle sonde en kwale van die mens! 

[9] Julle het dit nou uit My mond gehoor; hou julle ook daaraan en leef en handel daarvolgens, dan sal My barmhartigheid nooit van julle afwyk nie! Amen.” 

[10] Toe Ek dit gesê het, bedank almal My weer daarvoor. 

[11] Daarop sê die herbergier vir My: “O ewige groot Heer en Leraar, wil U nie ook My huis binnegaan nie, sodat dit geseën word deur die treë van U geseënde voete!? 

[12] Ek sê: “Luister eers: Jy het wel `n goeie mening oor My voete, maar my voete sal vir jou huis geen seën agterlaat nie; maar as jy egter met jou gesin volgens My wil leef en handel, sal dit vir jou hele huis tot `n ware, blywende seën word! Om in dergelike dinge te glo, is nog altyd vir diegene wat gevange gehou word deur allerlei duistere bygeloof, wat op sigself dood is en geen lewensmag het nie. Wat se nut kan bepaalde tekens of relikwieë, of bepaalde klippe, getalle en die nuwemaan en sterrebeelde vir iemand hê? Dit het nie net geen nut nie, maar skaad net die siel en sodoende ook die liggaam! En so kan ook die loop met die voete van My liggaam nóg hierdie plek, wat Ek nou ook betree, nóg `n huis voordeel bring; maar dit is vir julle almal van nut dat Ek na julle toe gekom het en julle My wil te kenne gegee het, en julle die weë getoon het, wat julle moet bewandel om tot die ewige lewe te kom.  

[13] In klippe, metale, kruie en die wortels en vrugte, daarin sit weliswaar ook `n heilsame krag vir baie liggaamlike siektes; maar mense moet die goeie ken en in staat wees om dit vervolgens by bepaalde siektes verstandig toe te pas. Maar wie dergelike dinge as `n towermiddel gebruik, sondig vir die verstand en voor God se wyse orde!  

[14] Kyk, My origens dierbare en vriendelike herbergier! Ek ken jou en weet baie goed dat jy `n eerlike en regverdige man is; maar tog het Ek ook iets vir jou. 

[15] Jy bewaar in jou huis bepaalde klippe en stukke hout en jy glo dat geen vyand jou huis daardeur kan binnekom nie. So het jy ook in jou stalle allerlei dinge onder die drumpel van die deur begrawe, soos ook yster, swawel, eierdoppe en `n bepaalde soort hout, waarvan die magiërs hulle towerstokke maak - en dit sou, soos jy ook glo, teen die towery van hekse help en die diere gesond hou. En ook moet jou kinders, jou vrou, al julle diensknegte en diensmeisies bepaalde pakkies by hulle dra om teen elke kwaal beskerm te word, en self jy dra ook steeds so iets by jou, om dieselfde rede.  

[16] En `n tyd gelede was daar `n paar baie geheimsinnige Arabiere by jou, wat jou vertel het dat elkeen van hulle ongeveer drieduisend jaar oud was, want hulle sou die ware slangplantjie gevind en opgeëet het en daardeur onsterflik geword het. Om aan hulle slim bedinkte leuen egter soveel te meer die skyn van waarheid te gee, het jy jou met hulle baie lewendige fantasie `n hele spul wonderbaarlike sprokies en fabels laat vertel, wat tydens hulle reeds drieduisend jaar lange lewe op aarde onder die mense, diere en plante en klippe gebeur het - en jy het dit alles as waar aangeneem. 

[17] So het jy van die genoemde leuenaars vir duur geld ook allerlei towermiddels gekoop en het hulle bowendien nog `n bedrag aan goud gegee, om die slangplantjie vir jou te verskaf; maar dit sou hulle jou eers oor sewe jaar kan bring, omdat dit baie ver hiervandaan op `n berg te vinde sou wees, en wel net op `n bepaalde dag, en selfs maar net op `n bepaalde uur van die dag! En kyk, dit het jy alles vas geglo! 

[18] Maar Ek sê jou nou: Lê al daardie duistere bygeloof af; want dit is alles deur verskillende priesters onder verskillende volkere op aarde fynsinnige bedinkte bedrog, en dit bevat geen spatseltjie waarheid nie, nie eers die grootte van `n sonstoffie nie! 

[19] Van die Arabiere, wat sê dat hulle drieduisend jaar oud is, is daar selfs nie één vyftig jaar oud nie, van die bestaan van `n slangplantjie wat onsterflik sou maak, weet Ek as Skepper van hemel en aarde niks van af nie, en jou wonderpakkette is nog nie eers werd om in `n beerput gegooi te word nie. 

[20] Heg in die vervolg dan ook geen enkele waarde meer daaraan nie; maar wel aan alles wat Ek jou deur die mond van Roclus gesê het, en leef en handel daarvolgens, dan sal jy weldra in jouself `n baie ander onsterflikheidsplantjie vind as van die wat die onbetroubare Arabiere beloof het om jou eers oor sewe jaar te bring - wat hulle jou egter in nog geen duisend jaar sou bring nie, al sou hulle en jy ook solank op hierdie aarde mag of kan lewe. 

[21] Kyk, dit is wat Ek vir jou het! As jy dit alles vir altyd opsy sal sit, sal My seën geheel en al in jou huis binnegaan, maar andersins nie, al sou Ek My ook hoe dikwels persoonlik in jou huis wil bevind!” 

[22] Toe die herbergier dit van My gehoor het, bedank hy My vir hierdie les en beloof My baie nadruklik dat hy alles sou doen wat Ek hom aangeraai het; want hy was by homself nie min verbaas, omdat hy maar al te duidelik in die gate kry dat ook die geheimste dinge nie vir My onbekend is nie. Daarop vra hy My egter nogmaals of Ek sy huis wil betree en ietwat brood en wyn by hom sou wil neem.  

[23] En Ek sê: “Wees heeltemal daarvan verseker dat Ek jou wil in plaas van die werk aanneem; maar wat jy nou vir My wil doen, doen dit vir die arm mense, dan sal Ek dit aanneem asof jy dit vir My gedoen het! Maar ons het hier vóór die aand nog baie wat in orde gebring en reggesit moet word, daarom moet ons werk, solank die dag duur. Maar as jy vanaand My gas wil wees, kom dan na die herberg waar Ek nou My intrek geneem het!” 

[24] Die herbergier bedank My vir hierdie uitnodiging. Daarop trek ons verder in hierdie plek en die herbergier gaan met syne weer vrolik gestem sy huis in en spreek met syne oor alles wat hy uit My mond gehoor het. 

Die armes se herberg van die Essene 

216 Ons kom egter baie gou by `n ander herberg, waar `n groot aantal arm mense was, wat nou al `n paar uur voor die herberg gekamp het, omdat daar vir hulle geen plek in die herberg gemaak was nie, hoewel hierdie herberg veral vir die arm mense bedoel was.  

[2] Nou vra Ek aan Roclus: “Waarom is slegs hierdie herberg vir die arm mense verpligtend? Sou die ander herberge nie ook `n deel van die verpligting op hulle kan neem nie?” 

[3] Roclus sê: “Heer en Leraar, U hoef die rede van hierdie bose toestand, wat My al lankal teenstaan nie uiteen te sit nie, aangesien U selfs die mees geheime dinge en omstandighede maar al te goed ken; maar Ek vra U om advies, hoe dit met sukses aangepak kan word!” 

[4] Ek sê: “O, maar dit kan tog baie maklik verhelp word! Sê jy nou, as owerste van hierdie plek, via één van jou broeders vir alle plaaslike herbergiers: “Die Heer het beveel dat elke herberg te alle tye plek gereed moet hou vir minstens tien arm mense; die herberg wat egter uit goeie wil meer wil doen, sal ook op `n beloning daarvoor kan reken!” En oor `n uur sal julle geen armes meer aantref wat in die oop lug kamp nie! 

[5] Waarom moet hierdie herbergier alleen `n toelaag van julle kry vir die inbring van die arm mense, terwyl hy daar weliswaar tien herberg en ook af en toe honderd, maar aan julle, in plaas van tien, steeds twee keer soveel opgee en hom daarvoor deur julle teveel laat betaal, en die werklike opgeneemde arm mense dan ook nog selfs gebrek en honger laat ly?! Teen die kwaad moet dus grondig opgetree word!” 

[6] Na hierdie woorde van My, stuur Roclus dadelik vier van sy broeders na alle herberge van hierdie plek, met uitsondering van die een waar ons woon. En dit duur nog geen halfuur nie, of daar kom dienare wat deur alle herberge gestuur was; hulle sê vir die arm mense waarvoor hulle gekom het, en die arm mense staan onmiddellik op van die harde grond en laat hulle dankbaar deur die dienare na die herberge bring. 

[7] Die herbergier van die arme mense herberg, wat merk dat die aan hom bekende dienare van ander herberge die arm mense wegneem, raak egter ontstem daaroor en wil dit verhinder.  

[8] Hy loop daarom baie bars op Roclus af en sê: “Owerste! Ek het met jou `n kontrak, waarvolgens net ek die arm mense mag versorg. Waarom word hulle nou by my weggevat?” 

[9] Roclus sê: “Luister, is dit dalk versorging, as mens die baie arm mense, wat met allerlei kwale behep is, net soos die Grieke met hulle varke doen, hier op `n oop plein sonder beddens en sonder voeding en drank laat kamp en wegkwyn, terwyl jy in die behoorlike ruim huis, leë kamers vryhou sou daar ryk gaste kom?! Jy het jou al vir baie arm mense se versorging deur ons laat betaal en het van baie, wat jy op julle rekening vermeld, nouliks die helfte versorg, en dan ook nog sleg! Daarom sal die kontrak van hierdie uur af verander word en sal die toelae ten slotte onder almal verdeel word. - Het jy dit nou begryp?” 

[10] Die herbergier kyk woedend en sê: “Owerste, watter kwaadspreker het my so afskuwelik by jou belaster?” 

[11] Roclus sê: “Geen kwaadspreker nie, maar die mond van `n baie Waaragtige, vir wie se alsiende oë ook ons mees geheime gedagtes, wense en begeertes nie verborge is nie, en wat `n Heer is, groot en verhewe bo alles in die hemel en op aarde, en wat alles in stand hou, lei en regeer - `n Heer van al die lewe en bestaan - en Hy het My ook opgedra om jou daarvoor te straf! Vir jou bly van nou af aan niks anders oor as om berou te hê oor jou baie sondes, jou lewe volkome te verbeter en vir sover moontlik al die onreg goed te maak nie, anders sal jy `n erger tugtiging deur God, die Heer, te wagte staan. 

[12] En dat jy ons en die arm mense bedrieg het, het nou net geblyk; want in plaas daarvan dat jy ten minste hulle, wat die slegste daaraan toe was, in die kamers wat vir siekes ingerig is, inbring, het jy hulle almal op die harde grond laat kampeer. Verbeter dus jou lewe en vra nie meer na Die Een wat jou moontlikerwys sou verraai het nie!”  

[13] Toe die herbergier so `n ernstige berisping en vermaning van Roclus kry, word hy bang. Hy begin sy gewete dan ook grondig te ondersoek en beloof Roclus dan ook dat hy alles wat hy onregmatig vir homself gehou het, aan hom sou terugbetaal en in die toekoms geen toelae meer sou verlang vir die herberg van die arm mense nie. 

[14] Daarop sê Roclus vir hom: “Doen dit, dan sal God, die Heer ook jou sonde vergewe, en jou siel sal barmhartigheid by Hom vind! As jy `n Griek was of `n Romein, en dus `n heiden, wat van die een, ware God nooit iets gehoor het en nie weet van Sy wil, wat aan die mense deur die mond van die profete geopenbaar is nie, dan sou jou handelswyse te verontskuldig gewees het; want wie die wet nie ken nie, kan dit ook nie in ag neem nie. Maar jy is `n Judeër, en bowendien, vir sover ek weet, ook nog `n Skrifgeleerde! En jy is dan ook soveel te meer strafbaar, omdat jy die heidene in hoë mate in bedrieëry oortref. Maar as jy jou lewe, soos ook aan jou gesê, werklik ernstig wil en sal verbeter, laat jou sonde jou dan in die Naam van die Heer ook vergewe wees!”  

[15] Daarby bedank die herbergier hom, buig voor Roclus en gaan sy huis binne. 

[16] Maar ons gaan verder in hierdie plek, en Ek sê vir Roclus: “Jy het hierdie saak weer goed opgelos en ons het `n goeie werk afgerond. Dat jy My nie aan die Skrifgeleerde herbergier bekend gemaak het nie, was ook baie goed; want hy is nog nie ryp om My persoonlikheid te ken en te verdra nie. Maar wanneer Ek hierdie plek môre verlaat het en die herbergier na jou toe sal kom om sy onregmatige verkryde wins terug te betaal, kan jy hom ook sê dat Ek in jou geselskap was en watter leer en mag Ek jou gegee het, waarmee jy hom kan oortuig, dan sal hy jou daarna nog goeie dienste bewys.”  

[17] Roclus hoor dit van My en bedank My vir so `n getuienis en vir so `n troos, wat hy volgens hom alles nie verdien het nie, en sê toe: “O Heer en Leraar! Wil U ons dan egter al môre verlaat?” 

[18] Ek sê: “Met My persoon baie verseker, maar nie met My Gees nie; want Ek het elders nog baie te doen, sodat alles vervul kan word, wat die profete oor My voorspel het! Maar julle sal sonder My persoonlike aanwesigheid meer onbelemmerd in My Naam kan onderrig en handel as wanneer Ek persoonlik aanwesig is; die oorsaak daarvan is maklik te begrype.” 

[19] Roclus begryp die oorsaak ook vinnig en al pratende kom ons weer op `n plek, en wel aan die weg wat na Egipte lei, waar ons weer werk te doen kry. 

Die wonderdade in die herberg voor die poort 

217 Dit was `n plek wat reeds buite die poort van die geslote stadjie gelê het, wat vanselfsprekend aan alle kante deur `n sterk muur omring was. Buite die muur en haar poorte staan egter ook nog huise en `n herberg, waar aankomende reisigers meestal hulle lasdiere ingebring het en dikwels ook self onderdak gesoek het. Langs die vroeër genoemde weg, op `n afstand van ruim sewehonderd tree buite die poort, is ook so `n herberg, waar `n groot aantal gaste hulle bevind; waaronder baie Egiptenare, Grieke, Romeine en ook enkele Judeërs, wat met die heidene allerlei handel drywe. 

[2] Voor die herberg was `n groot plein, dig met gras begroei. Hierop het `n hele spul doodskiste gestaan, waarin daar sekere dooie kinders was, en hulle vaders en moeders wag in die herberg of wil van die Essene die gewenste toestemming kry om hulle dooies in die goed afgeslote doodskiste na die kasteel te bring. Die ouers het weliswaar al herhaalde kere vir die toestemming gevra, maar het dit nie gekry nie, omdat die reeds bekende wederopwekkingskamer tog al oorvol was met dergelike doodskiste en omdat die Essene hulle nie meer kon en mag aanneem nie. 

[3] Maar diegene wat in die bogenoemde herberg gewag het wat van ver gekom het, in die hoop om hulle dooie kinders weer opnuut tot lewe gewek te kry, en saam na hulle huise te kan neem, kon dus ook nie weet dat die Essene geen dooie kinders meer lewend maak nie; en dit was vir die ouers dus soveel bitterder, toe hulle hier hoor dat hulle hulle ver reis verniet gemaak het. 

[4] Toe ons die doodskiste, honderd-en-tien in totaal, bekyk, sien die herbergier ons, wat die owerste goed ken, en hy sê dadelik vir die treurige gaste dat die owerste met sy broeders tussen die doodskiste loop en hy dit bekyk, wat vir die bedroefdes `n goeie teken was; want as die owerste self `n dergelike besigtiging doen, was dit vir die wagtendes `n hoopvolle teken dat hulle versoeke verhoor sou word.  

[5] Met hierdie troosvolle verwagting staan alle gaste vinnig op en kom na buite, waar ons die opskrifte van die doodskiste lees, en almal vra die owerste met trane in hulle oë om hulle tog nie onverrigter sake hulle ver reis terug huiswaarts te laat maak nie; want hulle het immers nie geweet dat geen dooie kinders meer in hierdie ou wonderplek opgewek word nie.  

[6] Roclus sê vir hulle: “Maar al sedert een jaar en langer is daar bodes van hier af in alle rigtings gestuur om die mense mee te deel dat hier geen dooies meer opgewek sal word nie! Het julle dan niks daarvan gehoor nie?” 

[7] Die ondervraagdes sê: Nee, magtige owerste! Nie één keer het ons ook maar in die verste verte iets van iemand gehoor nie; want as ons iets daaroor sou gehoor het, sou ons verseker tuis gebly het en sou ons nie sulke groot onkostes aangegaan het nie! Ons het egter, vir die merendeels, eers enkele dae gelede hier aangekom en het in die herberg nog weinig verteer; ook het ons `n paar uur gelede die skatting weer teruggekry, wat ons onderweg hierheen van ons afgeneem was, waaroor ons baie bly was - maar as ons nou daarom onverrigtersake moet terugkeer, sou ons liewer `n tien keer so hoë skatting betaal. O magtige owerste! Verhoor ons gebede vir hierdie een keer! Ons wil graag wag en elke gewenste offer betaal, wanneer u maar so barmhartig sal wees om ons te verhoor!” 

[8] Roclus sê: “Ja, my beste vriende, julle het daar anderkant enigsins onware berigte gekry dat hier kinders, wat al maande lank volkome dood in hulle kiste lê, weer tot lewe gewek kan word! Dit was af en toe wel moontlik by mense wat net gesterwe het, wanneer hy in `n skyndood is; maar kinders, soos die in hierdie doodskiste, kan slegs `n god weer tot lewe bring!” 

[9] Nou vra `n Griek vinnig: “Watter god bedoel u dan? Want ons het `n hele spul gode! Watter van hulle is die magtigste? Sê dit vir ons, dan wil ons aan hom offer en bid u vir ons tot hom!” 

[10] Roclus sê: “Onder julle gode is daar ewig nie één nie, aangesien al julle gode slegs versinsels is en hulle beelde slegs deur mensehande gemaak is. Die enig ware en almagtige God is alleen Die Een wat die Judeërs aanroep; vir Hom alleen is alles moontlik!” 

[11] Die Griek sê weer: “Dit het die Judeërs wat by ons woon en handeldrywe ook gesê, en ons het die God van die Judeërs dan ook baie bereidwillig groot offers gebring; dit is ook deur `n Judese priester in ontvangs geneem, met die verklaring dat die offers so spoedig moontlik na Jerusalem gebring sou word, waar die enig ware God steeds in `n geweldige groot en skitterende tempel woon.  

[12] Maar ondanks ons aansienlike offers en ondanks die versekering van die Judese priester dat sy enige ware God ons sekerlik sou help, bly ons kinders tog maar dood; en nou dink ek dus dat daar ook hierdie keer nie besonder baie bereik sal kan word met die God van die Judeërs nie. Maar u sal dit hier miskien wel beter weet as die vroeër genoemde Judese priester, wat, eerlik gesê, self geen al te groot vertroue in sy God blyk te gehad het nie, omdat ek gesien het dat hy die gebooie wat hy ons voorgehou het, self die minste in ag neem. Wat sou ons volgens u mening moet doen om deur die enige ware God van die Judeërs gehelp te word?” 

[13] Roclus sê: “Ja, my beste vriende, dan moet julle wel eers lewend in julle hart in hierdie God glo, Sy gebooie onder alle omstandighede hou, Hom vervolgens bo alles liefhê en julle medemens soos julleself! Wie dit nie doen nie, word nie deur God verhoor nie. 

[14] Ek en my broeders doen dit en ons het dan ook onmiskenbare bewyse dat ons enige ware God altyd dikwels ons gebede verhoor, vooropgestel dat ons Hom nie vir iets dwaas bid nie! Wend julle dus vol geloof in julle harte tot ons God, soos tot `n allerbeste Vader, en beloof Hom dan ook dat julle julle dooie afgode sal verlaat en Sy gebooie presies sal hou; en dan sal dit blyk of ons God julle verhoor het!” 

[15] Almal, Egiptenare, Romeine en Grieke, beloof dit plegtig. 

[16] Maar Roclus stel nóg `n voorwaarde en sê: “Ek het nou uit julle plegtige belofte begryp dat julle almal volkome ernstig van plan is om tot die een, enige ware God van die Judeërs terug te keer, van wie julle voorvadere hulle al byna 1700 jaar gelede afgekeer het, en daarom het ek in myself nou reeds die volle sekerheid dat God julle wense sal inwillig. Maar wat hier sal gebeur, moet julle vir julle hou, en maak ons nie nóg bekender as wat ons tog al is nie; want wat nou vandag hier sal gebeur, sal daarna nie meer gebeur nie! 

[17] Maar allerlei siekes, blindes, dowes, stommes, lammes, kreupeles, jiglyers, melaatses, besetenes, siekes wat aan kwaadaardige koors ly en kranksinniges kan hier hulle heil vind. As julle ook hierdie voorwaarde wil vervul, kan julle die doodskiste oopmaak en julle nou al tot lewe gewekte dooies daaruit haal en hulle te ete gee, in die begin melk en daarna eers vars sop met ietwat brood, en vir die aand ook ietwat wyn! 

[18] Maar glo julle nou ook almal sonder twyfel dat al julle kinders in die doodskiste lewe?” 

[19] Almal sê: “Ja, u, wat `n magtige vriend is van die een, enig ware en almagtige God, glo ons sonder die minste twyfel!” 

[20] Daarop sê Roclus, op my innerlike bevel: “So geskied dit vir julle dan ook volgens julle geloof in die Naam van Jesus JaHWeH Sebaot! En maak nou die doodskiste oop!” 

[21] Op hierdie woorde spring almal op hulle doodskiste af, open dit, en hulle kinders, van wie daar enkeles al meer as een jaar in die doodskiste opgesluit was, staan fris en gesond daaruit op. 

[22] Die blydskap van die ouers, wat vir dit grootste deel welgesteld was, was nie te beskryf nie, wat maklik te begryp is, en aan die dank, loof en prysing kom byna geen einde nie. Die kinders word baie gou daarna versorg, op die manier wat die ouers vooraf aanbeveel was. 

[23] Nota bene: Nou, na byna tweeduisend jaar, sou iemand kan vra: “Hoe is dit tog moontlik dat `n dergelike wonderdaad so totaal verswyg kon bly, net soos `n groot aantal ander?” 

[24] Die antwoord lui in kort aldus: Omdat Ek dit Self so verorden het, sodat in die toekoms enkel en alleen die suiwer leer die mens sou lei en stuur en nie die mag van wonderdade nie, wat die vrye wil van die mens belemmer, soos Ek ook al dikwels laat sien het. Hier in hierdie plek, ten tye van My kort durende aanwesigheid in Essea, wat maar aan weiniges bekend was, het dergelike groot wonderwerke nie so `n groot opsien gebaar nie, omdat hierdie plek vir `n lang tyd wyd en syd al te veel bekend gestaan het as `n plek van wonderwerke. Die mislukking van `n wonderdaad sou onteenseglik `n groter opsien gebaar het, as die volkome slaag daarvan, wat elke mens al net so seker verwag het as wat die nag op die dag en die dag op die daarbygaande nag volg. Bowendien was daar aan almal wat hier hulp gevind het, steeds baie ernstig beveel om die wonder nie bekend te maak nie. 

[25] Tog is van My dade en die van die Esseen baie opgeteken, wat veral in Egipte in die groot biblioteke bewaar word, maar later, soos ook bekend, deur die blinde Mohammedane vernietig is. En so het dit gebeur dit dat die mense in hierdie tyd byna niks meer weet van die groot wonderwerke wat in hierdie tyd gebeur het nie, waaraan egter ook die ou hoer van Babilon baie duidelik bygedra het. En hoe, dit sal in hierdie tyd aan elke ondersoeker wat nadink, sonder meer bekend wees! 

[26] Daar bestaan in die ooste egter ook nog groot aantekeninge, en op die regte oomblik sal daar ook wel enkeles aan die lig gebring word. Daarin staan nog baie wat nie in die teenswoordige bekende vier evangelies voorkom nie; `n Kronologiese volgorde is egter nie daarin te vind nie, net soos ook nie in die vier evangelies nie, maar dit maak nie saak nie. Want die hoofsaak is en bly immers tog altyd die suiwer lewensleer; wie dit aanneem en in My glo, sal deur die gees ook in al die ander binnegelei word. 

[27] Wat hier tersyde gesê is, dien elkeen, wat nog enige twyfel oor My en My werke in hierdie tyd gehad het, tot troos en gerusstelling en is voldoende bewys vir die waarheid van wat daar in hierdie, wat nou al baie boekies* is, gesê en getoon is. *(Met “boekies”, word die Skrifte van die oorspronklike manuskrip van Lorber bedoel.)
[28] En nou weer terug na ons saak! 

Hoe die helpers van die Essene ingespan kan word 

218 Toe die beskrewe wonderwerk volbring was en die ouers hulle met hulle kinders in die herberg bevind, kom die herbergier, en ook sy personeel, aan wie die wonder iets baie natuurlik in hierdie plek skyn te wees, na ons toe; hulle vra Roclus, of en hoeveel hulle hom vir die groot wonderdaad in berekening moes bring vir die welsyn van die baie arm mense, wat van dag tot dag in hierdie plek in aantal toeneem, watter geld hy dan, soos ook altyd, gewetensvol aan die beheerder van die armes se versorging sou afgee. 

[2] Roclus sê, soos wat Ek hom ook in die geheim in sy hart gelê het: “Aan my is hierdie barmhartigheid deur God verleen, en daarom verlang ek ook van niemand enige offer nie. Maar as iemand self uit vrye wil iets wil doen vir die arm mense, waaraan ons by ons geen gebrek het nie, kan julle dit aanneem en aan die instelling gee! Maar laat die yster doodskiste onmiddellik na die kasteel bring, sodat dit nie hier te lank voor elkeen sigbaar bly staan nie!”  

[3] Die herbergier sê: “Maar as die vreemdelinge die doodskiste nou as herinnering weer saam na hulle huis wil neem?” 

[4] Roclus sê: “Sê dan vir hulle dat ek dit so beveel het! Maar sê vir die een wat tog `n doodskis wil saamneem dat sy kind dan onderweg na sy huis sal sterf; dan sal niemand weier om die doodskis hier te laat nie!” 

[5] Toe die herbergier dit van Roclus gehoor het, buig hy voor ons en haas hom die huis binne om te sorg dat alles wat Roclus hom beveel het, gebeur. 

[6] Daarop verlaat ons hierdie plek dadelik, trek ons terug in die plekkie en begewe ons na `n ander poort, waarbuite `n vry herberg wat reeds lank gelede deur die Essene opgerig is. Dit was, op die kasteel na, wel die grootste gebou ter plaatse, waarby ook baie groot tuine behoort het, wat saam met die gebou as één geheel deur `n hoë, sterk muur omring was, wat elke honderd treë van `n wagtoring voorsien was. In hierdie herberg, wat vanuit Essea gesien, tussen dit ooste en die suide lê, was daar, behalwe `n groot aantal kreupeles, ook nog `n hele spul pleegkinders, wat volgens die vroeëre, reeds bekende gebruik van die Essene aan die ouers gegee word as hulle opnuut tot lewe gewekte kinders. 

[7] Toe ons in hierdie herberg aankom, sê Roclus vir My: o Heer en Leraar! Kyk, dit is nou nog my grootste punt van sorg! Die baie kreupeles genees en hulle dan vir een of ander diens te gebruik, sou, veral noudat U aanwesig is, maklik wees; maar hierdie baie kreupeles was in vroeër tye in die besonder by die groot seremonies ter opwekking van dooies eensgesinde handlangers, en weet ook hoe die gestorwe kinders weer hier tot lewe gewek is! As ons hulle nou gesond maak en hulle êrens anders in die wêreld `n betrekking gee, dan kan dit maklik gebeur dat die een of ander in `n onbewaakte oomblik ons ou kasteel sou verraai, en dan sou ons wel weer in groot verleentheid kan raak, waar nóg ons nóg iemand anders mee gediend sou wees. 

[8] Maar Ek het nou medelye met hierdie mense van beide geslagte, wat nou merendeels kreupel en sieklik is deur die groot inspanning wat hulle moes lewer, en ek sou hulle deur U barmhartigheid wil help. Maar as hulle gesond geword het, sal hulle seker weer hulle ou funksie wil opneem, wat hulle voorheen menige gewin opgelewer het, omdat hulle as wederopgewektes deur die vreemdelinge dikwels ryklik beloon was. Maar hierdie funksie bestaan nou nie meer nie, en ons is dus egter verleë oor hulle. Slegs `n advies van U sou ons daarin kan help. 

[9] Met die pleegkinders is makliker `n goeie reëling te tref, omdat hulle nie die rede ken waarom hulle daar is nie. Maar hulle versorgers en opvoeders ken dit wel; net, hulle hoort by ons en weet goed hoe die sake nou in hierdie plek daarvoor staan. Van hulle het ons dus niks te vrees nie; want hulle is ook deur My oor U ingelig en rig hulle, alhoewel hulle merendeels heidene is, in alles volgens U en U leer. Slegs die kreupeles en sieklikes gaan ons, soos ook gesê, die meeste ter harte!”   

[10] Ek sê: “Die kreupeles en sieklikes is suiwer heidene en hang nog hulle ou gode aan. Maak hulle tot belyers van die een, ware God, en toon hulle die krag van God se Gees in die mens, wek die geloof en die liefde volgens My leer in hulle op en genees hulle daarna, dan sal julle niks meer van hulle te vrees hê nie; hulle sal julle dan nog baie goeie dienste bewys. En aangesien hulle nou eenmaal reeds by julle hoort; moet hulle ook by julle bly! Julle wil tog immers baie hier verander, sodat daar van die ou, valse dinge niks meer aanwesig sal wees nie; daarby sal julle baie arbeiders nodig hê en almal, wat binne hierdie mure lewe, baie goed kan gebruik. Bowendien het julle `n sodanige oorvloed aan aardse goedere dat julle daarmee maklik tienduisend mense gedurende duisend jaar kan onderhou en voed, en daarom kan julle ook elkeen wat binne hierdie mure woon, wel vir `n kort tydjie goed onderhou en voed. - Is jy ook nie volkome daarmee eens nie?”  

[11] Roclus sê: “O Heer en Leraar, ewige liefde, goedheid en erbarming! Dit was stilletjies ook al lankal my plan; maar my broeders wil in die opsig nie my mening daarin deel nie. Maar noudat dit helder en duidelik uit U mond gehoor is, sal ons met U barmhartigheid en hulp ook hierdie dinge maklik goed in orde kry, en daar het van my nou `n las van duisend pond van die skouers afgeval. Wil U, o Heer, nie Self hierdie herberg en die inrigting daarvan in oënskou neem nie?” 

[12] Ek sê: “Vriend, vir Myself is dit nie nodig nie, aangesien Ek alles daarbinne van die grootste tot dit kleinste baie presies ken; maar ter wille van julleself en My leerlinge sal Ek ook hierdie instelling van julle wel binnegaan en die belangrikste gedeeltes daarvan deurloop!” 
By die pleegkinders van die Essene 

219 Eers toe gaan ons die inwendige ruimtes binne, wat in elke opsig, wêrelds beskou, pragtig was. Ons kom dus ook by die kinders, wat ons vriendelik tegemoet hardloop, om ons te begroet, soos dit ook onder hulle hier deur die opvoeders bygebring was, en Ek vra sommiges van hulle hoe dit hulle hier beval. 

[2] Toe antwoord verskeie jong seuns: “O baie goeie Heer, hier gaan dit met ons goed; maar af en toe gebeur dit dat die een of ander, wat ons liefhet, uit ons midde weggeneem word - en hy kom dan nooit weer terug nie - en dit maak ons altyd baie verdrietig, omdat ons van niemand te wete kan kom wat daar met hom gebeur het nie. Is hy omgebring of verkoop, of het daar iets anders met hom gebeur? Kortom, dit gee ons ouer kinders, wat ook reeds kan dink, baie dikwels `n ongeruste gevoel in ons hart, en dan is ons toestand soos `n marteling. Maar sê U tog vir ons wat daar met die kinders gebeur, wat vir altyd by ons weggeneem word!” 

[3] Ek sê: “Liewe kleintjie, wees nie bang nie! Met alle kinders wat hier weggeneem word, gaan dit in aardse opsig goed; want hulle is uitstekend versorg en word deur diegene wat hulle opgeneem het, soos kinders bemin en versorg. Maar in geestelike opsig gaan dit met die meeste minder goed, omdat hulle vir die merendeels aan ryk heidene uitgegee word. 

[4] Dit grootste geluk van die mense bestaan egter enkel en alleen daaruit dat hulle reeds in hulle vroeë kinderjare die een en enige ware God geken het en Hom as die mees ware en beste Vader van alle mense bo alles leer liefkry het. Maar die heidene ken hierdie Vader nie, omdat hulle van ouers afstam wat Hom ook nie geken het nie. En kyk, sulke kinders, wat uit julle midde aan die duistere heidene meegegee is, is in geestelike opsig sleg daaraan toe, omdat hulle onder die heidene hulle ware Vader in die hemel, wat `n ewige Gees vol goedheid, Liefde, Wysheid en eindelose Mag is, nie kan leer ken en bo alles liefhê nie. 

[5] Maar van nou af aan, My liefste kinders, hoef julle geen angs meer te hê nie; want voortaan sal niemand meer uit julle midde weggegee word nie, maar julle sal almal hier bly en die ware Vader van alle mense leer ken en bo alles liefhê, en julle sal daarna as vry en wyse mense onder die ander mense baie goed en bowendien iets baie nuttig kan verrig. Wees nou dus almal opgewek en vrolik en volgsaam teenoor julle leraars, dan sal die Vader in die hemel vir julle sorg, sodat julle tydelik en ewig in die ryk van die Vader in die hemel buitengewoon gelukkig word! Dat dit so met julle sal gaan, sal julle owerste Roclus julle ook self vertel. - Wees julle, My liewe kinders, nou daarmee tevrede?” 

[6] Een jong seun, wat baie verstandig was, sê: “O goeie Heer, met U sou ons wel baie tevrede wees; maar wat U nou gesê het, het die streng owerste nog nie gesê nie, en solank hy swyg, is ons nog nie veilig nie. Sê vir hom dat hy ook ons getrou en waaragtig so `n troos moet gee, dan eers sal ons heeltemal bly kan wees!”  

[7] Ek sê: “Hy sal dit wel vir julle op die korrekte oomblik sê. Maar Ek is immers `n Heer, wat baie mag het, ook oor julle owerste, en wat Ek sê en wil, sal hy ook doen. Daarvan kan julle in volle vertroue seker wees.” 

[8] Die jong seun sê: “Is U dalk die keiser van Rome, omdat U as Heer ook seggenskap oor ons meester het?” 

[9] Ek sê: “Ja, My liewe kinders, Ek is nog `n geweldig baie groter Heer as die keiser van Rome; maar die grootheid van My heerlikheid sal julle nou nog nie kan begryp nie! Roclus self sal julle op die korrekte tyd alles baie duidelik toon, en dan sal julle goed verstaan hoe Ek `n egte Heer oor julle owerste en ook oor die keiser van Rome is, en dan eers sal julle My egter loof en prys en `n groot vreugde voel, omdat Ek julle nou Self besoek het.”  

[10] Hierop verseker Roclus hulle ook, terwyl hy hulle vriendelik aankyk dat hy alles baie presies sou doen soos wat Ek hulle nou net beloof het. 

[11] Eers na hierdie belofte van Roclus word die kinders heeltemal rustig en glo dat dit so sou gebeur. 

[12] Daarop seën Ek die kinders en druk hulle aan My hart en liefkoos hulle, en wil toe gaan; maar die kinders, wat liefde en vertroue vir My voel, omring My en vra of Ek nie nog `n tydjie by hulle wou bly nie. 

[13] En Ek sê: “Ja, hierdie vraers kan Ek niks weier nie en wil daarom nog `n halfuur by hulle bly.” 

[14] Toe die kinders dit van My hoor, was hulle opgetoë, en die jong seun vra My vol vertroue: “O liewe en baie goeie, groot Heer! U het ons nou net iets gesê oor die goeie geestelike Vader in die hemel dat ons Hom moet leer ken en bo alles leer liefhê. Ja, dit sal ons ook baie verseker doen, as ons Hom maar eenmaal gesien het! Maar hoe sal ons Hom leer ken, wie sal Hom aan ons toon? Ken u Hom dalk baie goed? As u Hom ken, beskryf Hom dan vir ons, dan sal ons Hom ook dadelik bo alles liefhê, ook al ken ons Hom Self nog nie!” 

[15] Ek sê: “Ja, My liewe kinders, dit is nou nog wel `n bietjie moeilik, omdat julle nog heeltemal niks van Hom af weet nie; maar Ek sal tog probeer om julle iets oor Hom te vertel, luister dus baie aandagtig na My! 

[16] Die Vader in die hemel is die suiwerste, mees volmaakte en ewige, meer as lewende Gees, wat nooit `n begin gehad het en ook nooit `n einde sal hê nie. Hy het al sedert ewigheid uit Homself hemel en aarde en alles wat daarop is, deur middel van Sy almag geskape. 

[17] Wanneer `n mens op hierdie aarde iets wil maak, moet hy daarvoor materie en allerlei gereedskap hê; maar as die Vader in die hemel iets skep, het Hy geen reeds bestaande materie nodig nie, en ook geen gereedskap om met behulp daarvan iets van die ruwe materie te maak nie - Sy gereedskap is Sy almagtige wil. 

[18] Hy het dan ook die mens geskape sodat hulle Hom kan leer ken en bo alles liefhê, sodat hulle die ewige lewe van Hom kan ontvang. 

[19] Maar sodat die mens sou weet hoe hulle onder mekaar moet lewe, het die Vader in die hemel Sy wil aan hulle, deur middel van bepaalde profete geopenbaar. Wie daarvolgens sal leef en handel, sal die ewige lewe ontvang. 

[20] Mense wat baie vroom is en die Vader bo alles liefhet en volgens Sy gebooie lewe, kry reeds in hierdie wêreld die stem van die Vader te hore en ook Sy aangesig te sien. My liewe kinders, wees daarom maar baie vroom, dan sal julle ook op hierdie wêreld al die baie groot geluk smaak!” 

[21] Die kinders beloof om alles te doen wat Ek hulle aangeraai het, as hulle die Vader in die hemel maar één keer sou kan hoor en sien, en vra My of Ek die Vader in die hemel alreeds gehoor en gesien het, en hoe Hy daar uitsien. 

[22] Ek kyk hulle vriendelik aan en sê: “My liewe kinders! Ek hoor en sien die Vader altyd, en Hy sien presies so daaruit soos Ek, en Sy stem klink ook net soos die van My; wie My dus sien en hoor, sien en hoor ook die Vader in die hemel. Kyk My dus maar baie goed aan, dan kan julle sê dat julle al die Vader in die hemel gesien en gehoor het!”   

[23] Nou kyk die kinders My lank aan en sê na `n rukkie: “As die vader in die hemel net so daar uitsien soos U, moet Hy baie goed wees, en ons het Hom nou al bo alles lief! As U, as baie hoë Heer op hierdie aarde net so almagtig sou wees as die Vader in die hemel, sou daar dan miskien heeltemal geen verskil wees tussen U en Hom nie?” 

[24] Ek sê: “Ja, verseker, dit sou dan so wees - en wie weet of Ek af en toe ook nie `n bietjie almagtig is nie?” 

[25] Die jong seun sê: “O allerbeste, grootste Heer op die wêreld! Sou U ons dan nie iets van U klein almag wil laat sien nie?”  

[26] Ek sê: “O ja, My liefste kinders; maar dan moet ons na buite in die groot tuin gaan!” 

[27] Dit vind die kinders goed, en ons gaan die groot tuin in, wat baie oop plekke gehad het waar niks aangeplant was nie. 

[28] Toe ons in die tuin kom, vra Ek aan die kinders: “Luister, sou julle op die baie oop plekke, waar niks geplant is nie, nie allerlei bome met soet vrugte wil hê nie?” 

[29] Die kinders sê: “Ja, as dit moontlik is om dit te doen, sou dit wel baie goed wees! O ons vra U daarom, as u dit kan doen!” 

[30] Ek sê: “Gaan dan maar daarheen en nog voordat julle daar sal wees, sal die bome wat julle wens, op alle oop plekke, vol belaai met vrugte, al klaar voor julle staan!” 

[31] Die kinders haas hulle daarop dadelik na die oop plekke, wat al vol geplant was met allerlei vrugtebome, waaroor die kinders hulle baie verheug en ook dadelik die vrugte, wat op die grond lê, opraap en beproef; en omdat die vrugte so voortreflik smaak, begin hulle daarom ook flink daarvan te eet. 

[32] Maar by hierdie geleentheid verlaat ons die tuin en omdat dit al na die aand se kant begin te loop, begewe ons onsself, onopgemerk deur die kinders, na ons herberg. 
Die Heer neem afskeid van die Essene 

220 Daar aangekom, sê Ek vir die herbergier: “Nou kan jy vir `n aandete sorg; want ons het fluks gewerk, en wie werk, moet ook eet!” 

[2] Die herbergier gaan dan ook dadelik weg om vir `n aandete te sorg. 

[3] Ek gee Roclus nog allerlei aanwysings oor wat hy alles moes doen, om steeds die beste doel te bereik. En so gee Ek hom ook raad hoe hy die kinders moes bybring, dat hulle in My die Vader in die hemel gesien en gespreek het. 

[4] Daar word nou ook enkele Essene na die kasteel gestuur, vanweë die reeds bekende tot lewe gewektes van die dooie kinders. Toe hulle weldra terugkom, was die aandete ook al gereed, en ons gaan dan ook onmiddellik aan die tafel sit en neem dit welgemoed tot ons. 

[5] Na die maaltyd stuur Ek die Essene almal weg met aanwysings vir wat hulle nog hierdie nag te doen het. Hulle bedank My en gaan aan die werk. 

[6] Toe die Essene, behalwe Roclus, ons volgens My wil verlaat het, spreek ons oor nog baie dinge met mekaar, tot byna voor middernag, en Roclus skryf intussen in sy notaboekie alles baie in kort op wat daar alles op hierdie, vir Essea seker mees gedenkwaardige dag, wat van vanoggend tot die aand gebeur het. Maar voor middernag staan hy ook op van die tafel, bedank My van ganser harte vir alles en vra My of Ek hom wil toestaan om My môre vóór My vertrek nog `n keer te besoek en My `n groot gedeelte van die weg te begelei.  

[7] Maar Ek sê vir hom: “Vriend, jy kan doen wat jy wil en wat jou ware en lewende liefde vir My doen, is altyd welgedoen! Maar jy sal môre al baie vroeg belangrike dinge te doene en af te handel kry, wat moeilik uit te stel en te bespreek sal wees; daarom neem Ek jou wil, om My môre nog `n keer te besoek en `n ent te begelei, aan as die uitvoering daarvan.  

[8] Ek Self sal vroeg in die oggend met My leerlinge op weg gaan na Jerigo, om na sonsondergang ter plaatse te wees. Jy dink natuurlik dat die lang weg nie op natuurlike wyse in één dag afgelê kan word nie. Maar Ek sê vir jou dat alle dinge by My moontlik is. More is weliswaar `n Sabbat, waarop `n Judeër ook nie sou mag reis nie. Maar Ek is `n Heer, ook oor die Sabbat, en sê vir jou dat elke mens ook op `n Sabbat goeie werke kan en mag doen! Maar daarmee wil Ek die Sabbat nie ophef nie; maar die ou sabbatsluiheid van die Jode hef Ek op, en My leerlinge sal dan ook op elke Sabbat in My Naam besig wees! Want deur die luiheid op die Sabbat, word `n slegte eer aan God bewys. 

[9] Ek het dit vir julle gesê, omdat julle ook in die opsig julle broeders My wil bekend moet maak; want enkeles van hulle vind by hulleself die luiheid van die Sabbat nog baie belangrik. 

[10] En nou weet julle alles wat julle voorlopig nodig het. Maar as julle by verskillende geleenthede in My Naam sal onderrig en werk, maak julle dan geen sorg oor hoe en wat julle moet spreek en hoe julle `n werk moet begin en beëindig nie; want Ekself sal julle steeds alles in die hart en in die mond lê, julle verstand goed verlig en julle moed en wil versterk! Met hierdie versekering kan julle nou ook vol troos die noodsaaklike liggaamlike rus neem, sodat julle môre onvermoeid kan werk.” 

[11] Na hierdie woorde van My groet Roclus My en My leerlinge nogmaals baie hartlik en gaan, met trane van liefde in sy oë, die herberg uit na die kasteel, en ons gaan toe ook slaap. 

[12] Vroeg in die oggend verlaat ons ons rusplek en maak ons gereed vir die vertrek. 

[13] Maar die vriendelike herbergier kom na My toe en vra My om vóór die vertrek tog `n oggendmaal tot My te neem, omdat die weg lank en troosteloos was en mens daar `n volle dagreis lank geen herberg teenkom nie. 

[14] Ek sê: “Vriend, dit het ons ook nie nodig nie; want Ek Self is die Herberg van alle herberge! Jy het gistermiddag gesien hoe ons sonder jou kombuis beslis uitstekend versorg word - en kyk, so kan Ek dit ook op die weg sonder herberg doen! 

[15] Spoedig na ons vertrek sal daar egter arm mense uit die streek rondom Jerigo in hierdie herberg kom en hier hulp soek; bedien hulle, in plaas van ons, dan sal julle daardeur vir My `n welgevallige werk doen!” 

[16] Die herbergier beloof My dat hy alles sou doen wat Ek hom en ook alle ander gesê en aangeraai het, en vra My of Ek steeds barmhartiglik aan hom sou dink. 

[17] En Ek verseker hom daarvan en sê: “Bly in My, onwankelbaar in gees en hart deur die daadwerklike opvolg van My leer, dan sal Ek met My barmhartigheid en liefde in jou kragtig en werksaam bly! Amen.” 

[18] Daarop gaan ons vinnig na buite en trek van hierdie plek af weg. 
Einde van die agste deel

Inhoudsopgawe

Die voetnote is, wanneer nie anders aangegee nie, van die uitgewer. Vir sover Jakob Lorber sy verslae van data voorsien het, is dit in die inhoudsopgawe vermeld. 

Evangelie van Johannes Hoofstuk 9 (vervolg)

Die Heer se teenstanders 

1. Daar kom verklede priesters by Lasarus aan 
2. Die versoek van die Fariseërs vir `n veilige geleide 
3. Die geloofsopvatting van die Fariseërs 
4. `n Skrifgeleerde verwys na God se orde 
5. Die Fariseërs spreek met mekaar oor die vroegtydige dood van kinders en oor die Messias 
6. Lasarus vertel sy ervaringe aan die Heer 
7. Lasarus kapittel die laksheid van die Fariseërs 
8. Die bedenkinge van die Fariseërs oor die Heer 
9. Lasarus se getuienis oor die Heer 
10. RafaEl maak hom bekend 
11. Die Heer prys vir Lasarus 
12. Oor die materie en die gevaar daarvan 
13. Die opvatting van Agricola oor die toekoms van die leer van die Heer 
14. Die verhandeling van die Heer oor die toekoms van Sy leer 
15. Die toekomstige bevolkingsdigtheid van die aarde. Die gebreke van die ouderdom 
16. Oor die inkarnering van bewoners van die sterre 
17. Die behandeling van die mens aan hierdie en aan die ander kant 
18. Die poort van die hemel en die ryk van God 
19. Die magteloosheid van die mens 
20. Oor die wette van die Heer 
21. Agricola vra vir riglyne vir die opvoeding van die jeug 
22. Die verloop van die geestelike ontwikkeling 
23. Hoe mens `n einde kan maak aan die heidense priesterdom 
24. Die drie-eenheid in God en mens 
25. Die aktiwiteite van die drie liggame van die mens 
26. Die wese van God 
27. Die Heer as Seun 
28. Oor die oneindige ruimte en die ewigheid 
29. Die verhouing tussen die wesens en die universele intelligensie 
30. Oor die ken van die toekoms 
31. Agrippa vertel van sy ervaring met `n besete Illiriër 
32. Die Heer verklaar die wese van besetenheid 
33. Die plek van die geesteswêreld 
34. Dit wese van Satan 
35. Oor die persoonlikheid van Satan 
36. Waar die persoonlike duiwels hulle bevind 
37. Insig in die redes vir die oerskepping 
38. Oor die bid vir die oorledenes 
39. Oor ruïnes waar geeste spook 
40. Die betekenis van brood en wyn; oor die seremonies 
41. Veelwywery 
42. Die korrekte boetedoening 
43. Vergewing van sonde 
44. Die natuurgeeste van die lug 
45. Agricola herinner hulle aan Maria van Magdala 
46. Dit oordeel van die heidendom 
47. Die toekoms van Rome en van die Antichris 
48. Oor die duisendjarige ryk 
49. Die missie van God se kinders aan die ander kant. Die bestaansduur van die aarde 
50. Die dankbaarheid van die Romeine teenoor Maria van Magdala 
51. Die komende oordele 
52. Maria van Magdala en die Heer 
53. Die reis na Bethanië 
54. Die hebsugtige tollenaar en die Heer. Oor die geloof met die praktiese werke van die liefde. Oor skadevergoeding 
55. Op die landgoed van Lasarus 
56. Die besondere plek van die aarde 
57. Ooreenkoms tussen die mikro-kosmos en die makro-kosmos. Die redes vir die menswording van die Heer op hierdie aarde 
58. Wat die Romein begryp het van die uitleg van die Heer 
59. Hoe ons aarde se verhouding is tot ander wêrelde 
60. Die betekenis van ons aarde 
61. Die belangrikste taak van die mens 
62. Die sewentig leerlinge keer terug na die Heer 
63. Een Skrifgeleerde stel die Heer op die proef 
64. Die klagte van die Skrifgeleerde 
65. Die huigelary van die Skrifgeleerde 
66. Vergewing van sonde 
67. Die Heer wek `n kneg op uit die dood 
68. Dit opvoeding van kinders 
69. Markus vra na die geskiedenis van die aarde 
70. Oor die natuurwetenskaplike inhoud van die sesde en sewende boek van Moses. Die ouderdom van die aarde. 
71. Die eerste twee ontwikkelingsperiodes van die aarde 
72. Die ontwikkeling van die aarde tot by die pre-mense 
73. Die twee laaste ontwikkelingsperiodes van die aarde 
74. Die sielsontwikkeling van die pre-mense 
75. Die drink van wyn. Die uiteensetting oor die vernietigde hemelliggaam 
76. Oor die bewoners van die vernietigde hemelliggaam 
77. Gelykenis van die ryk van God 
78. Die belang van `n voorbeeld 
79. Praat en optree is beter as skryf. Oor die egte en valse evangelie 
80. Die salwing in Bethanië 
81. Die dood van die mens 
82. Die oorsake van die pyn wat die dood voorafgaan 
83. Waarom lyke langsaam ontbind 
84. Dit verbranding en balsem van lyke 
85. Die Heer en die eerste bekeerde priesters 
86. Die getuienis van Markus oor die Heer 
87. Die tempeldienare se redes vir hulle houding teenoor die Heer 
88. Kultus en Priesterdom 
89. Sabbat en priesterstand 
90. Die korrekte wyding van die Sabbat 
91. `n Skrifgeleerde beroep hom op Moses 
92. Oor die invoer van die Sabbat 
93. Die lieflingspys van die Heer 
94. `n Beskouing van die sterrehemel 
95. Oor die krag van die kleine 
96. Dit ontstaan van die wind 
97. Oor die materialistiese ondersoek van die natuur 
98. Die waaksaamheid van die siel 
99. Vervulde en nie-vervulde voorspellings in profesieë. Die wilsvryheid van die mens en die alwetendheid van God 
100. Sedes en gewoontes 
101. Die vlieënde kraanvoëls 
102. Die geestelike ooreenstemming van die kraanvoëltrek 
103. Die Romeine kom by die Heer aan 
104. Die gelykenis van die hongerige reisiger 
105. Wat “die hemelryk geweld aandoen” beteken: 
106. Oor die lewe aan die ander kant 
107. Dit doel van die berge 
108. Die betekenis van die leer van die Heer 
109. Die Heer verlaat Bethanië 
110. Die Heer bevry gevange kinders uit die hande van Romeinse soldate 
111. Die aankoms in die herberg 
112. Die genesing van die siekes in die herberg 
113. Die herbergier doen verslag oor die Fariseërs 
114. Die klagte oor Herodus 
115. Die goddelike leiding van die Judese volk 
116. Die hoofman en die herbergier herken die Heer 
117. Die herbergier vertel oor die eerste besoek van die Heer 
118. Die herbergier vertel oor sy herberg 
119. Oor weldade 
120. Oor die naasteliefde 
121. Die besigtiging van die ou koningshuis 
122. Die Heer verklaar Psalm  
123. Historiese opmerkings oor die Dawidshuis 
124. Die opwinding van die leerlinge van Johannes 
125. Die versoek van die leerlinge van Johannes 
126. Die hoofman van Bethlehem kom na die Heer toe 
127. Die bedenkinge van die hoofman oor die leiding van die mens 
128. Die verhouing tussen God en die mens 
129. Die onsterflikheid van die menslike siel 
130. Die Heer keer met Syne terug na Bethanië 
131. Die vraag na die persoonlikheid van RafaEl 
132. Oor die besweer van geeste 
133. Dit verslag van die hoofman oor wat hy heldersienend waargeneem het 
134. Die droom van die hoofman 
135. RafaEl spreek oor die wese van die droom 
136. Die hoër grade van helder bewussyn 
137. RafaEl maak hom as gees bekend 
138. Oor die wese van die Heer 
139. Die storm en die doel daarvan 
140. Oor die doel van die skepping 
141. `n Onweersbui 
142. Oorsaak en gevolg van die onweersbui 
143. Die wese van die elektrisiteit 
144. Weerverkynsels en hulle oorsaak 
145. Elektriese verskynsels 
146. Die vraag na die wese van RafaEl 
147. Sneeu en ys 
148. Aanmanende woorde van Agricola oor die vertrek 
149. Die Heer maak Sy aardse toekoms bekend 
150. Die weg tot eenwording met die Gees en tot wedergeboorte 
151. Hulp van die Heer op die weg na die voleinding 
152. Oor die goddelike orde op die geestelike lewensweg 
153. Die Heer onderrig die Romeine 
154. Die gebruik van die krag om wonderwerke te doen 
155. Die Essene bekla hulle nood by die Heer 
156. Die advies van die Heer aan die Essene 
157. Die handelskaravaan uit Damaskus 
158. Die afskeid van die huis van Lasarus 
159. Onderweg na die herberg 
160. Oor godsdiens en sinvol bid 
161. Die gelykenis van die regter en die weduwee 
162. Die ordening in God se huishouding 
163. Oor die wederkoms van die Heer 
164. Voor die herberg van `n tollenaar. Die geskiedenis van die Fariseër en die tollenaar 
165. `n Genesing in die siekehuis van die tollenaar. Jesus laat die kinders na Hom toe kom 
166. Die Heer en die ryk owerste 
167. Petrus vra na die loon van die leerlinge 
168. Aankondiging van die lyding. Die leerlinge en die blinde langs die pad na Jerigo 
169. Die Heer in die herberg te Jerigo 
170. Die herbergier vra na die Heer 
171. Die herbergier vra na sy spoorloos verdwene seun 
172. Die aankoms van Kado, die seun van die herbergier 
173. Die wense van koning Abgarus van Edessa 
174. Die maaltyd by die herbergier 
175. Doel en betekenis van seremonies 
176. Die wese van die waarheid 
177. Die merkwaardige verskynsel op die eiland Patmos 
178. Die wolkie verskyn `n tweede keer 
179. Die droom van die dorpspriester 
180. Die ligwolkie verskyn vir die derde keer 
181. Natuurfilosofiese opvatting 
182. Oor komende dinge 
183. Die verlossing van die materie 
184. Dit verskil tussen epikuriste en sinici in geestelike opsig 
185. Die eerste twee soorte louteringsvure 
186. Die derde en vierde louteringsvuur 
187. Die voorwaardes vir die wederkoms van die Heer 
188. Die Heer met Syne op die heuwel Aralot 
189. Oor die plek van die ou stad Jerigo 
190. Dit doel van die natuurlike orde 
191. Die vliegproef van die Griek 
192. In die herberg in Essea 
193. Oor die erns van die Heer 
194. Die korrekte vergewing van sonde 
195. Die verlange van die Arabier 
196. God se openbaringe aan die volkere 
197. Oor die hou van feesdae. Vrae en bedenkinge van die leerlinge met betrekking tot die Essene 
198. Die Heer en die Arabiese rowers 
199. Oor die doel en die nut van reis 
200. Die onderrig van leraars 
201. Die genesing van die siekes van die owerste van die Essene 
202. Die genesing van die armes 
203. Die poging van die rykes 
204. Roclus verwys die rykes na die Heer 
205. Die ware verering van die Heer 
206. Wat die Heer van Syne verlang 
207. Die twee hoogmoedige Fariseërs uit Jerusalem in Essea 
208. Roclus en die twee tempeldienare 
209. Roclus onthul die bedoelinge van die Fariseër 
210. Roclus genees die siekes 
211. Roclus en die rowers 
212. Die ete-wonderwerk van die Heer 
213. Die vrou van die herbergier 
214. Die grootste wonder van die Heer: Sy Woord 
215. Die Heer en die bygelowige herbergier 
216. Die armes se herberg van die Essene 
217. Die wonderdade in die herberg voor die poort 
218. Hoe die helpers van die Essene ingespan kan word 
219. By die pleegkinders van die Essene 
220. Die Heer neem afskeid van die Essene 
Einde van die agste deel 
